
Müasir Azәrbaycan mәdәniyyәti ümumbәşәri dәyәrlәr sisteminin 
tәrkib hissәsi olmaqla, özünün keşmәkәşli inkişaf tarixi, zәnginliyi vә 
rәngarәngliyi ilә bu sistemdә özünәmәxsus yer tutur. Belә ki, ölkәmi-
zin әrazisinin tarixәn Qәrb vә Şәrq sivilizasiyalarının qovşağında yer-
lәşmәsi, aktiv inteqrasiya proseslәrinin mәrkәzindә olması onun mә-
dәniyyәtindә dә әksini tapmış vә bu mәdәniyyәti daha cazibәdar, da-
ha rәngarәng vә daha unikal etmişdir. Mәhz buna görә dә bu gün 
Azәrbaycan xalqı tarixәn yaratdığı maddi vә mәnәvi mәdәniyyәt nü-
munәlәri – memarlıq abidәlәri, musiqisi, xalçası, әdәbiyyatı, teatrı vә 
s. ilә haqlı olaraq fәxr edir. Tәsadüfi deyil ki, hәmin maddi vә mәnәvi
dәyәrlәrin bir çoxu UNESKO-nun maddi vә qeyri-maddi mәdәni irs si-
yahısına daxil edilmişdir.   

Azәrbaycan әrazisi hәm dә dünya şәhәr mәdәniyyәtinin yaranıb 
formalaşdığı vә yayıldığı mәkanlardan sayılır. Bakı, Naxçıvan, Gәncә, 
Qәbәlә, Beylәqan, Şamaxı vә başqa şәhәrlәrimiz qәdimliyi, Şәrq sivili-
zasiyasının şәhәrsalma әnәnәlәrinә uyğunluğu, memarlıq üslubu, in-
frastruktur vә s. baxımından dünya şәhәrlәri sırasında özünәmәxsus 
yer tutur. Lakin hәmin şәhәrlәrlә bәrabәr elә yaşayış mәntәqәlәrimiz 
– kәnd vә qәsәbәlәrimiz var ki, onlar da orta әsr şәhәr mәdәniyyәti
elementlәrini bu günә qәdәr yaşatmaqdadırlar. Özünün orijinallığı vә 
identikliyi ilә seçilәn bu kәnd vә qәsәbәlәr zaman-zaman baş vermiş 
tәbii-coğrafi, sosial-iqtisadi vә siyasi proseslәrin hәr cür tәsirlәrinә 
rәğmәn spesifik elementlәrini, tarixi küçә vә mәhәllә strukturlarını, 
klassik ev nümunәlәrini, mәscidlәri, ibadәtgahları vә s. qoruyub sax-
lamış, xalqımızın әnәnәvi tәsәrrüfat vә mәdәni-mәişәt xüsusiyyәtlәri-

ni günümüzә çatdıra bilmişlәr. Lahıc (İsmayıllı rayonu), İlisu vә Sarı-
baş (Qax rayonu), Xınalıq (Quba) vә Qala (Abşeron) kәndlәri mәhz 
belәlәrindәndir. Tәqdirәlayiq haldır ki, onlar qәdim vә zәngin tarixi-
mәdәni irs nümunәlәri olaraq dövlәtin mühafizәsinә götürülmüş vә 
әrazilәri qoruq elan edilmişdir.  

Azәrbaycan tarixiliyi, özünәmәxsusluğu vә tәbii gözәlliklәri ilә se-
çilәn belә yaşayış mәntәqәlәrindәn biri dә Basqaldır. 1932-1933-cü il-
lәrdә indiki İsmayıllı rayonunun mәrkәzi olmuş Basqal öz unikal tәbii-
coğrafi mövqeyi, abidәlәri, sәnәtkarlıq әnәnәlәri, әhalisinin keçmişә, 
milli yaddaşa vә milli-mәnәvi dәyәrlәrә bağlılığı, bütün  bunlarla ya-
naşı hәm dә, müasirliyi ilә sözün tam mәnasında açıq sәma altında 
etnoqrafik muzeydir.  

Әslindә Basqalın tarixәn kәnd, qәsәbә vә ya şәhәr olması ilә bağ-
lı elmdә vahid fikir yoxdur vә bu barәdә mübahisәlәr hәlә dә davam 
edir. Alimlәr mәsәlә ilә bağlı konkret bir fikir söylәmәkdәn çәkinirlәr. 
Amma, “görünәn kәndә nә bәlәdçi” – deyib, müdriklәrimiz. Basqalda 
canlı olaraq gördüklәrimiz, o cümlәdәn bizә gәlib çatan bәzi tarixi 
mәlumatlar vaxtilә buranın şәhәr, әn azından isә şәhәr tipli yaşayış 
mәntәqәsi olduğuna dәlalәt edir. Bundan başqa, bәzi yazılı mәnbә-
lәrdә dә Basqalın adı mәhz şәhәr olaraq qeyd olunur. Mәsәlәn, XIX 
әsr müәllifi V.Lebedov-Konstrometes “Qafqaz” qәzetinin 1882-ci il, 
310-cu sayında dәrc olunmuş qeydlәrindә Basqalı mәhz şәhәr kimi 
tәqdim edir: “... Basqal şәhәrinә qәza mәrkәzi Şamaxıdan Rusiya 
atlarından kiçik, lakin zәrif vә iti yerişli kәhәr atla gәldik. ... Basqal 
şәhәrinә axşam vaxtı yetişdik...”.  

Fikrimizcә, bu mәsәlә әtrafında düşünmәyә dәyәr. Әvvәla, ona 
görә ki, orta әsrlәrdәn başlayaraq tarixi әdәbiyyatda adı çәkilәn Bas-
qal әrazisinә vә әhalisinin sayına görә, Azәrbaycanın iri yaşayış mәn-
tәqәlәrindәn biri olmuşdur. İkincisi, mәntәqә orta әsr şәhәrlәrinin 
strukturuna uyğun olan bir sıra parametrlәrә malikdir. İlk növbәdә 

Basqal bir zamanlar qala divarları ilә әhatә olunubmuş ki, bu fakt da 
hal-hazırda Qalabaşı mәhәllәsindәki qalınlığı bir neçә metrә çatan qa-
la divarlarının qalıqları ilә sübut olunur. Lakin hәmin qala divarlarının 
hansı dövrә aid olması dәqiq müәyyәnlәşdirilmәmişdir. Bәzi tәdqiqat-
çılar onu XIV әsrә aid etsәlәr dә, ortada konkret bir sübut yoxdur. 
Yәni, qala divarlarının tarixinin daha qәdim dövrә aid olması istisna 
deyildir. Vә tәbiidir ki, әrazidә arxeoloji qazıntılar aparılmadan bu ba-
rәdә son vә qәti söz demәk çәtindir. Üçüncüsü, Basqalın memarlıq 
quruluşu – daş döşәnmiş küçә vә meydanları, cәrgә ilә düzülmüş 
emalatxana vә dükanları, çox mükәmmәl su vә kanalizasiya şәbәkәsi 
onun şәhәr mәdәniyyәti elementlәri ilә zәnginliyini vә bәlkә dә orta 
әsr şәhәrlәrindәn biri olduğunu tәsdiqlәyәn çox ciddi arqumentlәrdir. 
Dördüncüsü vә bәlkә dә әn başlıcası Basqal orta әsr şәhәrlәri kimi, 
yüzilliklәr boyu mühüm sәnәtkarlıq mәrkәzi, Qafqazda ipәk istehsalı 
vә ticarәtinin cәm olduğu çox mühüm yaşayış mәntәqәlәrindәn biri 
olmuşdur. Basqal ustalarının istehsal etdiklәri ipәk mәmulatı (kәlağa-
yı, qanovuz, mov, darayı, yorğanüzü vә s.) Azәrbaycanın sәrhәdlәrini 
aşaraq Şәrqdә Hindistana, Qәrbdә isә Fransaya qәdәr gedib çıxmış-
dır. Basqal sәnәtkarları xam ipәyi әsasәn Şәki, Qaramәryәm, Bığır, 
Vәndam, Qәbәlә, İsmayıllı, Ordubad, Kutaisi vә Sәmәrqәnddәn alırdı-
lar ki, bu da öz növbәsindә Basqalın dünyanın müxtәlif ölkәlәri vә şә-
hәrlәri ilә geniş iqtisadi vә ticarәt әlaqәlәrindәn xәbәr verir. Bundan 
başqa basqallılar bir çox ölkәlәrdә vә şәhәrlәrdә bu qәdim xalq sәnә-
tini tәbliğ vә inkişaf etdirmiş, icma şәklindә yaşayaraq öz doğma 
yurdlarının adını da yaşatmağa çalışmışlar. 

Bütün bu mәsәlәlәr AMEA Arxeologiya vә Etnoqrafiya İnstitu-
tunun әmәkdaşları Tofiq Babayev vә Tahir Şahbazovun birlikdә qәlә-
mә aldıqları “Basqal (tarixi-etnoqrafik tәdqiqat)” adlı monoqrafiyada 
öz geniş tәhlilini tapmışdır. Lakin bu monoqrafiyada әn başlıca cәhәt 
sәnәt istehsalı tarixinin bilavasitә şәhәrlәrin yaranması vә inkişafı ilә 

üzvü surәtdә bağlılığının ön plana çıxarılmasıdır ki, bu da Basqalın 
şәhәr әnәnәlәrinin daşıyıcısı olması fikrini bir daha möhkәmlәndirir. 

Bundan başqa, şәhәrçilik әnәnәlәri basqallıların mәişәtindә, psi-
xologiyasında, etik vә davranış normalarında hәmişә mövcud olmuş 
vә nәsildәn-nәsilә ötürülәrәk indinin özündә dә yaşamaqda davam 
edir. Monoqrafiya müәlliflәri dә faktiki materiallar әsasında әsas diq-
qәti mәhz hәmin vacib mәsәlәlәrә yönәldәrәk Basqalın tarixi etnoqra-
fiyası ilә bağlı açıq qalan bir çox problemlәrin hәllinә cәhd göstәr-
mişlәr. 

Etiraf edәk ki, Basqal haqqında çoxlu sayda mәqalә vә bir neçә 
kitabların yazılmasına baxmayaraq, bu qәdim yurdun tarixi, etnoqrafi-
yası, mәişәt vә mәdәniyyәti kompleks şәkildә vә elmi әsaslarla ilk dә-
fә olaraq mәhz bu monoqrafiyada öz әksini tapmışdır. Müәlliflәr zәn-
gin әdәbiyyat vә aylarla Basqalda vә әtraf kәndlәrdә topladıqları çöl-
etnoqrafik materiallarını elmi dövriyyәyә daxil etmәklә ipәk mәmulatı 
istehsalının, xüsusilә dә kәlağayıçılığın tarixi, inkişafı, kәlağayı sәnәti-
nin texnoloji әsasları, kәlağayıçılıq әnәnәlәri vә bu qәdim sәnәtin in-
diki vәziyyәti barәdә dolğun tәsәvvür yarada bilmişlәr. Bütün bunlar 
da nәticә etibarilә Basqalda ipәk istehsalı tarixinin  etnoqrafik aspekt-
lәrini yüksәk elmi-nәzәri sәviyyәdә hәll etmәyә imkan vermişdir.  

Monoqrafiyada kәlağayıçılıqdan başqa, bir zamanlar Basqalda ge-
niş intişar tapmış qanovuz, mov, yorğanüzü, darayı vә digәr növlәr-
dәn olan ipәk parça istehsalından vә ticarәtindәn dә bәhs edilir, yeri 
gәldikcә bu sәnәt sahәlәrinin tanınmış nümayәndәlәri barәdә mәlu-
mat verilir.  

Basqalın mәşhur Bazar meydanındakı ticarәt cәrgәlәrindә qәsәbә 
sakinlәrinin dәmirçilik, dulusçuluq vә başqa sәnәtkarlıq mәhsulları sa-
tılan dükanlarının fәaliyyәt göstәrmәsi, әtraf rayon sakinlәrinin dә bu-
ra alış-verişә gәlmәsi, qәsәbәdә daşişlәmә, ağacişlәmә, kömürbasma 
vә s. sәnәt-peşә sahәlәrinin mövcud olması haqda mәlumatlar da ki-

tabda öz geniş әksini tapmışdır.  
Artıq qeyd etdiyimiz kimi, Basqal hәm dә öz tarixi abidәlәri ilә 

diqqәt çәkir. Burada dövlәtin mühafizәsindә olan 20-dәn artıq tarixi-
arxeoloji vә mәdәniyyәt abidәsi qeydә alınmışdır. Elә buna görә dә, 
qәsәbә 28 iyul 1989-cu il tarixindә Azәrbaycan SSR Nazirlәr Sovetinin 
qәrarı ilә “Dövlәt Tarix vә Mәdәniyyәt Qoruğu” elan olunmuşdur.  

Basqal abidәlәrinin sırasında yaşı yüzillәrlә ölçülәn Düzәn qәbiri-
stanlığını, XVI әsrin yadigarı olan Şeyx Mәhәmmәd mәscidini, XIX 
әsrdә tikilmiş Hacı Bәdәl mәscidini, yenә dә XVI әsrin memarlıq inci-
lәrindәn sayılan Basqal hamamını, 500 ildәn artıq yaşı olan çinar ağa-
cını, göz oxşayan bulaqları vә s. göstәrә bilәrik. Amma elә buradaca 
onların bir çoxunun әsaslı tәmirә vә bәrpaya ehtiyacı olduğunu da 
qeyd etmәyi özümüzә borc bilirik. Monoqrafiya müәlliflәri dә bunu 
qeyd etmiş vә hәmin abidәlәrlә bağlı tәdqiqata cәlb etdiklәri yazılı vә 
çöl-etnoqrafik materialları üzәrindә müvafiq ümumilәşdirmәlәr apar-
mışlar. 

Basqalın olduqca әlverişli strateji mövqedә – tarixi Şamaxı-Qәbә-
lә tranzit yolu üzәrindә yerlәşmәsi, әtraf әrazinin qәdim tarixә malik 
arxeoloji abidәlәrlә (Kürdüvan, Uzunboylar, Nüydü, Lahıc, Qırlartәpә 
vә s.) zәnginliyi, ona bitişik әrazidә Xankәndi, Fit vә Niyal abidәlәrinin 
mövcudluğu özü-özlüyündә buranın bir yaşayış mәntәqәsi olmaq eti-
barilә qәdimliyi barәdә düşünmәyә mәntiqi әsas verir.  

Tәbiidir ki, yüksәk inkişaf yolu keçәn әnәnәvi sәnәt sahәlәri, özü-
nәmәxsus arxitekturası vә s. spesifikliklәri ilә tanınan Basqal kimi iri 
yaşayış mәntәqәsi birdәn-birә yarana bilmәzdi. Yәni, Basqal uzun bir 
tarixi dövrün – yüzillәrin, bәlkә dә minilliklәrin yadigarıdır. Bütün bu 
mәsәlәlәr dә monoqrafiyada öz geniş tәhlilini vә hәllini tapmışdır. 

Müasir Basqalın indiki әrazisi xeyli genişlәnәrәk Basqal çayının o 
biri tayına adlamışdır. Qәsәbәnin el arasında “o tay” adlanan hissәsi 
müasir üslubda tikilәn evlәrdәn ibarәt olsa da, “bu tay” adlanan qә-

dim hissәdә Bakının İçәrişәhәrindә olduğu kimi, evlәr çox sıx tikilmiş, 
bir evin divarı digәr evin divarı ilә, bir evin damı digәri ilә az qala 
birlәşmişdir. Torpaq azlığı üzündәn burada hәyәtlәr dә hәddindәn ar-
tıq kiçik, küçәlәr dar vә sәrt döngәlidir. Çoxunda müasir nәqliyyat va-
sitәlәri hәrәkәt edә bilmir. Lakin burada görünmәmiş sәliqә-sahman, 
abadlıq vә tәmizlik hökm sürür. Küçәlәr, hәyәtlәr, meydanlar başdan-
başa çay daşları ilә döşәnmişdir. Burada qüsursuz işlәyәn qәdim su 
vә kanalizasiya şәbәkәsi dә Basqalın şәhәr mәdәniyyәtindәn xәbәr 
verir. 

Lakin Basqalı şәhәr kimi tәqdim edәn tәkcә onun memarlıq quru-
luşu, sәnәtkarlığı vә maddi mәdәniyyәt elementlәri deyildir. Müәlliflә-
rin dә qeyd etdiyi kimi, Basqal öz maarifçilik әnәnәlәri, yetişdirdiyi dә-
yәrli ziyalıları vә şәxsiyyәtlәri ilә dә haqlı olaraq öyünür. Burada baş-
qa yerlәrdәn fәrqli olaraq, hәr zaman uşaqların maariflәnmәsinә, elm 
vә tәhsil almasına böyük önәm vermişlәr. Tәsadüfi deyil ki, Basqal-
dan yüksәk mәdrәsә tәhsili görmüş, xalq arasında böyük nüfuz qa-
zanmış Axund Dadaş, Molla Mәhәmmәdkәrim, Mәşәdi Ağakәrim, 
Axund Әli, Axund Әhmәd, Molla Abdulsalam, Hacı Hәsәn, Molla Mә-
hәmmәd, Mәşәdi Әlibala vә başqaları kimi hörmәt-izzәt sahibi olan 
insanlar çıxmışdır. Bu müdriklәr bütün hәyatları boyu insanları doğru 
yola sәslәmiş, tәhsili, oxuyub-öyrәnmәyi tәbliğ etmişlәr.  

Azәrbaycanda qadın tәhsili uğrunda mübarizәdә basqallı qadınlar 
da iştirak edirdi. Onlar bu sahәdә görülәn işlәrin әn fәallarından vә 
öncüllәrindәn idilәr. Bәlkә dә buna görә XX әsrin әvvәllәrindә Basqal-
da tәhsillilәrin sayı Şamaxıdakından çox olmuşdur. Bu baxımdan Bas-
qalda mәktәb vә maarifçiliyin tarixi ilә bağlı mәsәlәlәrә monoqrafiya-
da ayrıca bölmәnin hәsr edilmәsi tәqdirәlayiqdir. Tәkcә onu yada sa-
laq ki, 1887-ci ilin 25 avqustunda Basqalda müәllim kadrları hazırla-
yan mәktәb kimi fәaliyyәtә başlayan indiki Basqal mәktәbinin sinif 
otaqlarından yüzlәrlә elm, mәdәniyyәt vә dövlәt xadimlәri çıxmışdır. 

Vaxtilә bu mәktәbdә Mәmmәdәli Nәsibzadә, Şamaxıdakı “Üsuli-cәdid” 
mәktәbinin yetirmәsi olan Xaliq Fәtәlizadә kimi tanınmış müәllimlәr 
dәrs demişlәr. Ağarәzi xan Qasımxanlı, Rәfi Әliyev, İsgәndәr bәy Sә-
fәrәliyev, Növrәstә xanım Kәrimzadә, Dәmir Hacıyev, Törә Hüseyno-
va, Yavәr Hüseynov, Ağaәlәkbәr Әlәkbәrov, Saleh Mustafayev vә on-
larla başqaları әsil tәhsil fәdailәri olmuşlar. Adı çәkilәn ziyalılar Basqa-
lın yaşlı adamları tәrәfindәn indi dә hörmәtlә yad edilirlәr. Ümumiy-
yәtlә, Basqal mәktәbi bütün dövrlәrdә әn qabaqcıl tәhsil ocaqlarından 
olmuş vә bu ocaq tәkcә Basqalın deyil, bütövlükdә Azәrbaycanın, 
keçmişdә isә SSRİ-nin ictimai-mәdәni hәyatında mühüm rol oynamış 
böyük şәxsiyyәtlәr yetirmişdir.  

Monoqrafiyada Basqal әhalisinin ailә-mәişәt münasibәtlәri, nikah-
toy adәtlәri, xalq tәbabәti vә Basqala hәsr olunmuş folklor nümunәlә-
ri dә etnoqrafik tәhlilә cәlb edilmişdir ki, bunlar da öz növbәsindә bu-
ranın insanlarının mәnәvi dünyası ilә bağlı çoxlu sayda maraqlı mә-
qamların ortaya çıxmasına sәbәb olmuşdur. Xüsusilә, monoqrafiya 
müәlliflәrinin Basqaldan topladıqları vә bu yurdun insanlarının Basqa-
la sonsuz mәhәbbәtini, sevgisini әks etdirәn, bu yurdun tәbiәtinә, da-
ğına-daşına, qışına-yazına hәsr olunmuş  bayatıları könül oxşayır: 

Әzizinәm dolmuşam, 
Kәdәri bol olmuşam. 
Qürbәt canımı sıxıb, 
Basqala yol almışam. 

vә yaxud; 

Әzizinәm tas qaldı, 
Su calandı, tas qaldı. 
Yad eldә cәnnәt gәzmә, 
Cәnnәt-mәkan Basqaldı. 

Monoqrafiya müәlliflәri bir sıra tәkliflәrlә dә çıxış edirlәr ki, bu 
tәkliflәrin reallaşması Basqalın yaxın perspektivdә daha geniş miqyas-
da tanınmasına, onun sosial-iqtisadi vә mәdәni tәrәqqisinә imkan ve-
rәcәkdir. İlk növbәdә, Basqalın arxeoloji tәdqiqi mühüm bir mәsәlә 
kimi ortaya qoyulur vә göstәrilir ki, qәsәbә әrazisinin arxeoloji araşdı-
rılması vә әldә edilәcәk elmi nәticәlәr tәkcә regionun deyil, bütövlük-
dә Şirvan vә Azәrbaycan tarixi üçün әhәmiyyәtli olan yeni materiallar 
verә bilәr.  

Әsәrdә Basqalın turizmin inkişafı baxımından olduqca әlverişli im-
kanlara malik olduğu vurğulanır vә göstәrilir ki, bu işin hәyata keçiril-
mәsi Azәrbaycan Respublikası Prezidentinin 27 fevral 2014-cü il tarixli 
“Regionların 2014-2018-ci illәrdә sosial-iqtisadi inkişafı Dövlәt Proqra-
mı”nın ruhuna vә tәlәblәrinә tam uyğundur. Belә ki, iqtisadiyyatın di-
versifikasiyasının, qeyri-neft sektorunun vә regionların inkişafının da-
vamlılığının tәmin edilmәsi, infrastrukturun vә sosial xidmәtlәrin daha 
da yaxşılaşdırılması mәqsәdi daşıyan hәmin Proqramda әksini tapmış 
bir çox müddәalar Basqalın tәbii vә sosial-iqtisadi imkanlarına tam şә-
kildә cavab verir. Yәni, burada qәdim sәnәtkarlıq sahәlәrini, xüsusilә 
ipәkçiliyi vә kәlağayıçılığı bәrpa vә inkişaf etdirmәklә, beynәlxalq tә-
lәblәrә cavab verәn turizm infrastrukturu yaratmaqla, tarixi abidәlәri 
bәrpa vә konservasiya etmәk, muzey işini tәkmillәşdirmәk, otel-iaşә 
xidmәtini yüksәk sәviyyәdә tәşkil etmәklә bölgәyә geniş turizm axını-
na nail olmaq mümkündür ki, bu da nәticәdә yeni iş yerlәrinin açıl-
masına, әhalinin maddi durumunun yaxşılaşmasına, bununla da so-
sial-iqtisadi tәrәqqiyә gәtirib çıxaracaqdır. Bu sahәdә tәcrübәli vә ixti-
saslı kadrların olduğu, Basqal mәtbәxinin zәnginliklәri, әrazinin tәbii-
coğrafi rәngarәngliklәri vә s. mütlәq şәkildә nәzәrә alınmalıdır. 

Bir sözlә, görkәmli etnoqraf-alimlәr Tofiq Babayev vә Tahir Şah-
bazovun gәrgin vә sәmәrәli axtarışlarının mәhsulu olan “Basqal (tari-
xi-etnoqrafik tәdqiqat)” adlı monoqrafiya istәr elmi, istәrsә dә praktiki 

baxımından böyük әhәmiyyәt kәsb edir. Әvvәla ona görә ki, mono-
qrafiya Basqalın tarixi-etnoqrafik yöndә öyrәnilmәsinә hәsr olunmuş 
ilk әsәr kimi tәdqiqatçılar üçün zәngin mәnbә ola bilәr. İkincisi, belә 
bir әsәrin yazılması elmimizin regionşünaslıq sahәsinin daha da inki-
şaf etdirilmәsinә, son zamanlaradәk diqqәtdәn kәnarda qalmış digәr 
kәnd vә qәsәbәlәrimizin dә tarixi-etnoqrafik baxımdan araşdırılması-
na stimul verәcәkdir.  

Sonda müәlliflәrә bir tarixçi alim, ondan daha ümdәsi bir İsmayıllı 
ziyalısı olaraq dәrin tәşәkkürümü bildirir vә inanıram ki, onların Bas-
qala vә basqallılara sonsuz sevgi-mәhәbbәtlә yazdıqları bu kitab öz 
әhәmiyyәtinә vә elmi sәviyyәsinә görә tәkcә basqallıların deyil, hәr 
bir Azәrbaycan oxucusunun stolüstü kitabına çevrilәcәkdir. 

Qafar Cәbiyev 
Tarix üzrә elmlәr doktoru, professor, 

Azәrbaycan Respublikasının 
Әmәkdar jurnalisti 

Bәşәr sivilizasiyasının ilkin ocaqlarından olan Azәrbaycan torpağı 

yaşı minillәrlә ölçülәn şәhәr vә yaşayış mәntәqәlәri, xalq ustalarının 

böyük sәnәtkarlıqla inşa etdiklәri tarixi-memarlıq abidәlәri – qalalar, 

körpülәr, yaşayış evlәri, müxtәlif tәyinatlı dini-ictimai binalar vә s.-lә 

olduqca zәngindir. Şәrәfli keçmişimizin silinmәz yaddaşı, xalqımızın 

milli qürur vә iftixar mәnbәyi olan bu abidәlәrin sırasına mәnәvi mә-

dәniyyәt yadigarlarını – ulu dastanlarımızı, nağıllarımızı, rәvayәtlәrimi-

zi, bal kimi süzülәn bayatı vә nәğmәlәrimizi, elm, әdәbiyyat, şeir-sә-

nәt, musiqi vә s. nümunәlәri dә әlavә etsәk, böyük bir siyahı alınar. 

Onları qorumaq, yaşatmaq vә sonrakı nәsillәrә ötürmәk hәr kәsin vә-

zifәsi, eyni zamanda vәtәndaşlıq borcudur.  

Müstәqil Azәrbaycan dövlәtinin memarı, ulu öndәr Heydәr Әliyev 

cәnabları ölkәyә rәhbәrliyinin bütün dövrlәrindә xalqın mәdәni-mәnә-

vi irsinә mәhz bu prinsipdәn yanaşılmasını tövsiyә etmişdir: “... Biz öz 

milli-mәnәvi dәyәrlәrimizlә, öz dini dәyәrlәrimizlә, adәt-әnәnәlәrimiz-

lә fәxr edirik. Bizim xalqımız yüz illәrlә, min illәrlә adәt-әnәnәlәrimizi, 

milli-mәnәvi dәyәrlәrimizi yaradıbdır vә bunlar indi bizim xalqımızın 

mәnәviyyatını tәşkil edәn amillәrdir... Müstәqil dövlәt kimi xalqımızın 

milli köklәrini, tarixini, qәdim mәdәniyyәtini, böyüklüyünü öz vәtәn-

daşlarımıza da, bütün dünyaya da göstәrmәliyik, tәbliğ etmәliyik”. 

Azәrbaycan xalqının gәlәcәyi, daha işıqlı sabahı haqqında düşü-

nәn ümummilli liderin milli mәnәvi dәyәrlәrimizә sevgisi, tarixi keçmi-

şimizә hörmәti vә ehtiramı bu gün möhtәrәm prezidentimiz İlham 

Әliyev cәnabları tәrәfindәn yaşadılır vә inamla, qәtiyyәtlә davam etdi-

rilir. Ölkә prezidentimiz bu mәsәlә ilә bağlı bir neçә sәrәncam imzala-

mış vә onların yerinә yetirilmәsi haqqında müvafiq strukturlara vә ic-

ra orqanlarına tapşırıqlar vermişdir. Cәnab prezident çıxışlarının birin-

dә demişdir: “... Uzun illәrdәn bәri Azәrbaycanın nadir tarixi-memar-

lıq abidәlәri lazımınca qorunmamış, onlardan bir çoxu baxımsızlıq 

üzündәn yararsız hala düşmüş, sәriştәsizlik nәticәsindә bәzilәrinin 

bәrpası tikililәrin heyrәtamiz tarixi görünüşünә vә çoxәsrlik memarlıq 

irsi әnәnәlәrinә ciddi xәlәl gәtirilәrәk aparılmışdır. Tәmir-bәrpa işlәri 

görülәrkәn ümumi prinsiplәrә riayәt olunmadığı kimi, binaların divar-

larına vurulan zövqsüz reklam lövhәlәri, çәkilәn elektrik xәtlәri, habe-

lә digәr kommunikasiya şәbәkәlәri vә razılaşdırılmadan edilәn dәyişik-

liklәr tarixi tikililәri eybәcәrlәşdirilmişdir. Bir sıra hallarda isә nadir gö-

zәlliyә vә tarixi әhәmiyyәtә malik abidәlәr ümumiyyәtlә, diqqәtdәn 

kәnarda qalmışdır...”. 

Bunun nәticәsidir ki, qısa zaman kәsiyindә ölkә әrazisindә “Yanar-

dağ” dövlәt tarix-mәdәniyyәt vә tәbiәt qoruğu, “Atәşgah mәbәdi”, 

“Keşikçidağ” vә “Xınalıq” Dövlәt Tarix-Memarlıq vә Etnoqrafiya qoruq-

ları yaradılmış vә Azәrbaycan Respublikası Nazirlәr Kabinetinin 2008-

ci il 18 mart tarixli Qәrarı ilә “Abidә qoruqlarının nümunәvi Әsas-

namәsi” tәsdiq edilmişdir. Bundan başqa, Azәrbaycan dövlәtinin mә-

dәni irsin qorunması vә tәbliği istiqamәtindә gördüyü mәqsәdyönlü 

işlәrin nәticәsi olaraq, 2000-ci ildә “İçәrişәhәr” dövlәt tarix-memarlıq 

qoruğu, o cümlәdәn Şirvanşahlar sarayı kompleksi vә Qız qalası, 

2007-ci ildә isә “Qobustan” dövlәt tarixi-bәdii qoruğu UNESCO-nun 

Dünya Mәdәni İrs Siyahısına daxil edilmiş, Respublika Nazirlәr Kabi-

netinin 2007-ci il 6 noyabr tarixli qәrarı ilә ona “Milli qoruq” statusu 

verilmişdir. 2008-ci ildә isә “Qala” tarix-etnoqrafiya qoruğunun әrazi-

sindә Heydәr Әliyev Fondunun tәşәbbüsü vә rәhbәrliyi ilә açıq sәma 

altında “Qala” Arxeoloji-Etnoqrafik Muzey Kompleksi yaradılmışdır. 

Azәrbaycan Respublikası Prezidentinin 2012-ci il 29 dekabr tarixli 

Fәrmanı ilә tәsdiq edilmiş “Azәrbaycan 2020: gәlәcәyә baxış” İnkişaf 

Konsepsiyasına әsaslanan “Daşınmaz tarix vә mәdәniyyәt abidәlәrinin 

bәrpası, qorunması, tarix vә mәdәniyyәt qoruqlarının fәaliyyәtinin 

tәkmillәşdirilmәsi vә inkişafına dair 2014-2020-ci illәr üzrә Dövlәt 

Proqramı” da milli mәdәni irsin qorunması istiqamәtindә aparılan isla-

hatların davamlı olaraq hәyata keçirilmәsinә hesablanmışdır. Xüsusilә 

qloballaşma proseslәrinin böyük vüsәt aldığı, mәdәniyyәtlәrarası inte-

qrasiyanın sürәtlәndiyi, qәrb dәyәrlәrinin milli dәyәrlәrә nüfuz etmәyә 

başladığı müasir dövrümüzdә bu mәsәlә daha çox aktuallıq kәsb edir.  

Mәlum olduğu kimi, bu mәsәlәlәrin nizamlanmasında vә hәllindә 

dövlәt strukturları ilә yanaşı, Heydәr Әliyev Fondunun rәhbәri UNESKO 

vә İSESKO-nun xoşmәramlı sәfiri Mehriban xanım Әliyevanın әvәzsiz 

xidmәtlәri vardır. Belә ki, 1995-ci ildә “Azәrbaycan Mәdәniyyәtinin 

Dostları” Fondunu yaratmış Mehriban xanım Әliyeva o dövrdәn mәhz 

bu nәcib missiyanı hәyata keçirmәyi qarşıya mәqsәd qoymuş, yüksәk 

tәşәbbüskarlığı, ictimai fәallığı vә idarәçilik keyfiyyәtlәri ilә milli mәdә-

niyyәtimizin böhrandan qurtulmasına vә inkişafına öz töhfәsini vermiş-

dir. Qәdim әnәnәlәrә malik Azәrbaycan xalqının maddi vә mәnәvi mә-

dәniyyәt nümunәlәrinin, incәsәnәtinin, folklorunun, musiqisinin qorun-

ması vә dünya miqyasında tәbliğ olunması mәqsәdilә 1996-cı ildәn 

nәşrә başlamış “Azәrbaycan-İrs” jurnalının fәaliyyәti dә tәqdirәlayiqdir.  

İnamla deyә bilәrik ki, mühafizәyә, xüsusi diqqәt vә qayğıya ehti-

yacı olan yaşayış mәntәqәlәrimizdәn biri dә Basqaldır. Lakin Azәrbay-

canın dilbәr guşәlәrindәn olan, özünün tәbii gözәlliklәri, tarixi plan-

mәkan quruluşu, memarlıq abidәlәri vә sәnәtkarlıq әnәnәlәri ilә seçi-

lәn Basqal qәsәbәsi Azәrbaycan hökumәtinin 28 iyul 1989-cu il tarixli 

qәrarı ilә Dövlәt Tarix vә Mәdәniyyәt Qoruğu elan olunmasına bax-

mayaraq, uzun illәr әrzindә bu qәrarın yerinә yetirilmәsi istiqamәtin-

dә heç bir iş görülmәmişdir. Bundan başqa, Nazirlәr Kabinetinin 2 av-

qust 2001-ci il tarixli qәrarında Azәrbaycan әrazisindә dövlәt mühafi-

zәsinә götürülmüş tarix vә mәdәniyyәt abidәlәrinin siyahısına Basqal-

dan cәmi iki abidә (XVI әsrә aid mәscid vә hamam) daxil edilmişdi. 

Halbuki, 2011-ci ildә Azәrbaycan Respublikası Mәdәniyyәt vә Turizm 

nazirliyi tәrәfindәn burada 20-dәn artıq arxeoloji, tarixi-memarlıq vә 

tәbiәt abidәsi qeydә alınmışdır. Lakin illәrin-әsrlәrin, zamanın-gәrdişin 

sınaqlarından çıxan, tәbii hadisәlәrin vә xarici müdaxilәlәrin tәsirlәri-

nә sinә gәrәrәk dövrümüzәdәk gәlib çatan, babalarımızın bu torpaq-

da yadigar qoyub getdiyi tarixi izlәri yaşadan, mahir sәnәtkarların, 

memar vә ustaların әlinin vә әqlinin mәhsulu olan mövcud abidәlәrin 

bәrpaya ciddi ehtiyacı vardır.  

Mәlumat üçün qeyd edәk ki, indiki İsmayıllı rayonunun әrazisindә 

– Baş Qafqaz dağlarının cәnubundakı Niyaldağ silsilәsinin әtәyindә 

qәrarlaşmış Basqal tarixәn Azәrbaycanın tanınmış sәnәtkarlıq mәrkәz-

lәrindәn biri olmuşdur. Buranın әhalisi çox qәdimlәrdәn elliklә toxucu-

luqla, xüsusilә dә ipәk toxuculuğu ilә mәşğul olmuşdur. Belә ki, hәlә 

XII-XIII әsrlәrdәn başlayaraq Basqalda da digәr Şirvan şәhәrlәri ilә 

bәrabәr, çoxçeşidli ipәk mәmulatı toxunmuşdur. Bu fakt çoxsaylı 

mәnbәlәr vә sәyahәtçilәrin mәlumatları ilә dә tәsdiqlәnir. Hәmin mә-

lumatlarda burada çoxlu şәhәr vә qalaların olduğu, gözәlliyinә görә 

heç yerdә rast gәlinmәyәn ipәk vә zәrxara parçaların toxunduğu 

qeyd olunur. Doğrudur, burada Basqalın adı çәkilmәsә dә, söhbәtin 

mәhz bu mәkandan getdiyi heç bir şübhә doğurmur. Çünki tarixәn 

Şirvanda Şamaxı şәhәri ilә bәrabәr Basqal da toxuculuğun mühüm 

mәrkәzlәrindәn biri kimi tanınmışdır. Bütün orta әsrlәr boyu inkişaf 

edәn sәnәtkarlığın bu sahәsi XVIII әsrdә özünün intibah dövrünü ya-

şamışdır. XIX yüzilliyin ortalarından başlayaraq Rusiya vә Qәrbi 

Avropa ölkәlәrindә keçirilәn beynәlxalq sәrgilәrdә iştirak etmiş bas-

qallı toxuculardan Әliabbas Cәbrayıl oğlu, Mәşәdi Hәbibulla Hacı Ab-

bas oğlu, Hacıbağır Mirzә oğlu, Hacıәlәkbәr Hacıseyid oğlu vә b. tәq-

dim etdiklәri әl işlәrinә görә yüksәk mükafatlara layiq görülmüşlәr. 

1862-ci ildә Londonda keçirilәn ümumdünya sәrgisindә isә basqallı 

toxucu Nәsir Әbdülәziz oğlu kәlağayı vә qanovuz parçaya görә sәr-

ginin medalı vә xüsusi diplomu ilә tәltif edilmişdir.  

Basqalın, tarixәn Şirvanın, bütövlükdә Azәrbaycanın ipәk parça is-
tehsalında vә ticarәtindә mühüm yer tutması, hәmçinin bu sahәnin 
tәrәqqisi vә tәnәzzülü barәdә zaman-zaman orta әsr Avropa sәyyah-
ları, görkәmli tarixçilәr vә başqaları mәlumat vermişlәr. Bu baxımdan 
İ.Şildbergerin, A.Cenkinsonun, A.Olearinin vә başqalarının verdiyi bәzi 
mәlumatlar diqqәt çәkir. XVIII-XIX әsr müәlliflәrindәn S.Q.Qmelin, 
İ.Lerx, V.Lekqobıtov, N.A.Abelov, A.P.Fituni, N.Şavrov, A.S.Piralov, 
K.Xatisov, S.Qulişambarov, V.N.Leviatov vә digәrlәrinin araşdırmala-
rında da Basqalın kustar sәnayesinin, ipәk istehsalı tarixinin bәzi mә-
qamları әksini tapmışdır. XIX әsr Azәrbaycan sәnayesi vә kәnd tәsәr-
rüfatının vәziyyәtini sәnәdlәr, habelә arxiv materialları әsasında geniş 
tәdqiq etmiş Ә.Sumbatzadәnin Basqalda ipәk vә kәlağayı istehsalı vә 
ticarәti ilә bağlı verdiyi mәlumatlar da dәyәrlidir. 

Basqalın uzaq keçmişindәn bәhs edәrkәn, arxeoloji materialların 

rolunu unutmaq olmaz. Bu baxımdan “İsmayıllı” arxeoloji ekspedisi-

yasının apardığı elmi araşdırmalar xüsusilә diqqәtәlayiqdir. AMEA Ar-

xeologiya vә Etnoqrafiya İnstitutunun qocaman arxeoloqu Fazil Os-

manovun (Allah rәhmәt etsin) rәhbәrlik etdiyi hәmin ekspedisiya İs-

mayıllı rayonunda, o cümlәdәn Basqalәtrafı әrazilәrdә apardığı qazın-

tı-axtarış işlәrinin yekunu olaraq belә bir nәticәyә gәlir ki, әrazidә çox 

qәdim zamanlardan insanlar mәskәn salmışdır. İndiki Basqalın yer-

lәşdiyi әrazi isә e.ә. IV yüzillikdәn yaşayış mәskәni olmuşdur. 

İsmayıllının tarixi vә arxeoloji abidәlәrinin öyrәnilmәsi sahәsindә 

tarixçi-arxeoloq, professor Qafar Cәbiyevin dә mühüm xidmәtlәri var-

dır. Onun çoxsaylı araşdırmalarında, kitab vә mәqalәlәrindә İsmayıllı 

rayonu vә ona qonşu rayonların әrazilәrindәki yaşayış yerlәri, qala vә 

müdafiә istehkamları, mәbәdlәr vә qәbir abidәlәri, Basqalın, Lahıcın 

vә digәr yaşayış mәntәqәlәrinin keçmişi haqqında dolğun mәlumat 

verilir. 

Basqalın maddi mәdәniyyәtini, sәnәtkarlıq mәsәlәlәrini vә s. öy-

rәnmәk baxımından tarixçi-etnoqraf, professor A.Mustafayevin “Şirva-

nın maddi mәdәniyyәti”, “Azәrbaycanda şәrbaflıq sәnәti (tarixi-etno-

qrafik tәdqiqat), “Azәrbaycanın maddi-mәdәniyyәt tarixi”, etnoqraf 

V.Çıraqzadәnin “Qәdim ipәkçilik diyarı” monoqrafiyaları vә mәqalәlәri 

dә olduqca dәyәrlidir. Bu әsәrlәr Basqalın da yaşayış mәskәnlәri vә 

evlәri, geyim vә bәzәklәri, mәtbәx mәdәniyyәti, onların müxtәlif sә-

nәt sahәlәri ilә bağlı inanc vә etiqadları barәdә müәyyәn tәsәvvür ya-

radır. 

Tarixçi F.R.Ağamalının “XVIII әsrin II yarısı-XIX әsrin әvvәllәrindә 

Quzey Azәrbaycan xanlıqlarının sosial-iqtisadi vәziyyәti”, C.Mustafa-

yevin “Xanlıqlar dövründә Azәrbaycanda sәnәtkarlıq”, N.Bayramova-

nın “Şamaxı xanlığı” vә digәr müәlliflәrin әsәrlәrindә dә tarixi qaynaq-

lar vә arxiv materiallarına әsaslanmaqla, Basqalın sәnәtkarlığı vә ipәk 

ticarәti haqqında bilgilәr verilir. 

Tarixәn Basqalda Azәrbaycan xalqının qәdim toxuculuq sәnәti ilә 

bağlı olan bәdii parça istehsalı da inkişaf etmişdi. Xalq ustalarının 

bәdii fikir vә tәfәkkürünün mәhsulu olan bәdii parça istehsalı ilә bağlı 

mәsәlәlәr – parçaların adları, ornamental vә süjetli kompozisiyalar vә 

s. sәnәtşünas-alim Gülsüm Әliyevanın tәdqiqatlarında (“Azәrbaycanın

bәdii parça vә tikmәlәri. XIX-XX әsrlәr”) öz dolğun tәhlilini tapmışdır. 

Bu әsәrdә bәdii parça istehsalı üzrә ixtisaslaşmış yaşayış mәntәqәlәri 

sırasında Basqalın da adı çәkilir.  

Basqalın tarixi-etnoqrafik tәdqiqindәn danışarkәn, bu yurdun ta-

nınmış ziyalısı, müәllim vә yazıçı-publisist, el ağsaqqalı Miryavәr Hü-

seynovun әmәyi xüsusi olaraq qeyd olunmalıdır. Basqalın tarixi, mәi-

şәt vә mәdәniyyәti, basqallıların hәyat tәrzi, adәt-әnәnәlәri, xüsusilә 

dә buranın tanınmış ziyalıları vә s. haqqında çoxsaylı araşdırma yazı-

ların müәllifi Miryavәr Hüseynov doğma diyara hәsr olunmuş bir neçә 

elmi-kütlәvi monoqrafiyanın (“Basqal әcdadlarımızın әks-sәdasıdır” vә 

“Basqal vә Basqallılar”) müәllifidir.  

Bu diyarın tarixinin, orada intişar tapan sәnәtkarlığın, basqallıların 

hәyat vә mәişәtinin öyrәnilmәsindә bu yurdun yetirmәsi, professor 

Tahir Cәfәrlinin xidmәtlәri dә danılmazdır. Onun çoxcildli “Bir әsr, bir 

nәsil” әsәrindә әksini tapan mәlumatlar nәinki basqallıları, ümumiy-

yәtlә, hәr bir Azәrbaycan oxucusunu düşündürәn, maraqlandıran çox-

lu sayda suallara cavab tapmağa  imkan veriri. 

Basqalın tarixi, mәdәni-mәnәvi hәyatı bu vә digәr dәrәcәdә bir sı-

ra bәdii әsәrlәrdә, tarixi romanlarda da әksini tapmışdır. Bu baxımdan 

Basqal yurdunun böyük oğlu, xalq yazıçısı Әbülhәsәn Әlәkbәrzadәnin 

“Dünya qopur” romanı xüsusi qeyd olunmalıdır. Romanın әsas süjet 

xәttini XX әsrin әvvәllәrindә ölkәdә baş verәn inqilabi hadisәlәr, qәsә-

bәnin siyasi-ictimai hәyatı, onların Basqalda әks-sәdası, zәhmәtkeş 

kәndlilәrin hәyat tәrzi tәşkil etsә dә, etnoqrafik sәciyyәli mәlumatlar 

da vardır. 

Basqal haqqında danışarkәn, heç şübhәsiz ki, bu diyarda ulu ba-

balarımızın әsrlәr boyu yaşatdığı kәlağayıçılıq sәnәtini yenidәn dirçәl-

dәn, kәlağayı sәnәtkarlığı ilә әlaqәdar geniş elmi-praktiki araşdırmalar 

aparan iki şәxsin adını da qeyd etmәk vacibdir: Cәlil Tanrıverdiyev vә 

Rәna İbrahimbәyova. Bu iki ziyalının Azәrbaycan kәlağayı sәnәtkarlı-

ğının yaşamasında danılmaz xidmәtlәri vardır vә bu barәdә biz sonra-

kı bölmәlәrdә daha geniş bәhs edәcәyik. Bu ziyalılar kәlağayı istehsa-

lının texnoloji әsasları, kәlağayının Azәrbaycan xalqının mәişәt vә mә-

dәniyyәtindә yeri vә rolu, kәlağayı ilә bağlı xalq arasında mövcud 

inam vә etiqadlarla әlaqәdar bir sıra araşdırmaların müәlliflәridir. On-

lar bu qәdim sәnәtin tәbliğindә vә yayılmasında da mühüm işlәr gör-

mәkdәdirlәr. 

Belәliklә, bütün bu araşdırmalar Basqalla bağlı müәyyәn material 

versә dә, qәsәbәnin tarixi-etnoqrafik tәdqiqinә kәskin ehtiyacın olma-

sı aydın görünürdü. Bunu nәzәrә alaraq biz mövcud boşluğu qismәn 

dә olsa doldurmağa, qeyd olunan problemlәri araşdırmağa çalışdıq vә 

Basqalın çoxәsrlik tarixi, mәişәt vә mәdәniyyәti, o cümlәdәn, sәnәt-

karlığı ilә bağlı bir sıra mәqalәlәr çap etdirdik1.  

“Basqal (tarixi-etnoqrafik tәdqiqat)” adlı әsәr bu qәdim diyara, 

onun tarixinә, etnoqrafiyasına, abidәlәrinә hәsr olunmuş ilk ümumi-

lәşdirici әsәrdir. Mәnbә, әdәbiyyat vә Basqalın ağsaqqal-ağbirçәklә-

rindәn, tanınmış ziyalılarından, müxtәlif sәnәt-peşә adamlarından 

toplanmış mәlumatlara, etnoqrafik materiallara әsaslanaraq yazılan 

bu әsәrdә İsmayıllı rayonunun, o cümlәdәn Basqalın qısa tәbii-coğrafi 

şәraiti, çoxәsrlik tarixi abidәlәri, basqallıların mәşğuliyyәti, maddi vә 

mәnәvi mәdәniyyәti, sәnәtkarlıq әnәnәlәri, ailә vә ictimai mәişәt 

mәsәlәlәri, adәt-әnәnәlәri, müasir durumları vә bir çox digәr prob-

lemlәr dә araşdırmaya cәlb olunmuşdur. 

1 Bax: Basqalda әnәnәvi ipәkçiliyin bәzi mәsәlәlәrinә dair // Azәrbaycan MEA-nın 
Xәbәrlәri (İctimai elmlәr seriyası), 2015, №2. s. 157-170; Basqalda bәzi әnәnәvi 
sәnәtkarlıq sahәlәri haqqında // Azәrbaycan MEA-nın Xәbәrlәri (İctimai elmlәr seri-
yası), 2015, №3. s. 160-169;  Basqal: arxeoloji vә tarixi-etnoqrafik xarakteristika // 
Sivilizasiya (elmi-nәzәri jurnal). 2016, №1. s. 158-166; Azәrbaycanda kәlağayı 
sәnәtkarlığının tarixi vә etnoqrafik xüsusiyyәtlәri haqqında (Basqal materialları 
әsasında) // Tarix vә onun problemlәri. 2016, №1, s. 249-257; Basqal: tarix, 
mәdәniyyәt vә müasirlik // Dil vә әdәbiyyat (Beynәlxalq elmi-nәzәri jurnal). 2016, 
№2 (98), s. 301-309. 



 

 

 
 
 
 
 
 
 
 
 
 
 

 
 

I fәsil 
  

İSMAYILLI:  
 

COĞRAFİ,  
TARİXİ-ARXEOLOJİ  

VӘ  
İQTİSADİ OÇERK 

 
  



TOFİQ BABAYEV,  TAHİR ŞAHBAZOV 

26 

Qoca Şirvanın vә müasir İsmayıllı rayonunun qәdim yaşayış yerlә-
rindәn olan Basqal qәsәbәsi Böyük Qafqaz sıra dağlarının cәnub ya-
macında – Niyaldağ silsilәsinin әtәyindә yerlәşir. Baş-başa verib, çi-
yin-çiyinә dayanaraq sanki Basqala keşik çәkәn vә hündürlüyü 2100 
metrә çatan dağlar bu yerlәrin әzәmәtinin, qüdrәtinin rәmzidir. Tә-
biәt vurğunu olan alimlәr Basqalı coğrafi landşaftı, tәmiz ab-havası, 
bumbuz, büllur kimi bulaqları, müalicә vә şәfa qaynaqları, yamyaşıl 
bağları, sıx meşәlәri vә sәfalı seyrangahlarına görә cәnnәt-mәkan, 
muzey-şәhәr adlandırırlar. Elә bu әsrarәngiz gözәlliklәrinә, sağlamlıq 
ocaqlarına görә dә Basqal әsrlәr boyu Şirvanşahların gәzinti vә istira-
hәt yeri olub.  

Lakin Basqalı tәkcә Azәrbaycanda deyil, bütün dünyada şöhrәt-
lәndirәn, tanıdan yalnız onun tәbii gözәlliklәri deyil, hәm dә bәnzәrsiz 
ipәk mәmulatı, xüsusilә dә kәlağayısı olmuşdur. Tarixi mәnbәlәrdәn 
vә әdәbiyyat materiallarından mәlum olur ki, bu qәdim diyar bütün 
Qafqazda kәlağayıçılığın әn iri mәrkәzlәrindәn biri idi. Tәsadüfi deyil 
ki, indinin özündә dә kәlağayıdan, kәlağayı istehsalından bәhs edәr-
kәn, ilk növbәdә Basqal yada düşür.  

Bununla belә, Basqalın tarixindәn, sәnәtkarlıq әnәnәlәrindәn, 
maddi vә mәnәvi hәyatından bәhs etmәzdәn әvvәl, İsmayıllı rayonu-
nun özü barәdә qısa mәlumat vermәyi mәqsәdәuyğun hesab edirik. 

İsmayıllı Azәrbaycanın әn abad, iqtisadi vә 
mәdәni cәhәtdәn inkişaf etmiş rayonlarından bi-
ridir. Rayon 1931-ci ildә tәşkil edilmişdir. Әrazisi 

2064 kv. km, әhalisinin sayı isә 80 min nәfәrә yaxındır. Ermәnistanın 
Azәrbaycan torpaqlarına hәrbi tәcavüzü nәticәsindә Dağlıq Qarabağ 
vә onun әtrafındakı rayonlardan mәcburi köçkün düşmüş 871 ailә 
(3481 nәfәr) dә rayon әrazisindә müvәqqәti olaraq mәskunlaşmışdır. 
1932-1933-cü illәrdә rayonun mәrkәzi Basqal qәsәbәsi olmuşdur. 

Tәbii-coğrafi 
şәrait 

İsmayıllı rayonunun xәritәsi 

1934-cü ildәn isә rayon mәrkәzi statusunu İsmayıllı şәhәri yerinә ye-
tirir. Rayonda 108 yaşayış mәntәqәsi vardır ki, onlardan biri şәhәr 
(İsmayıllı, 1959-1967-ci illәrdә şәhәr tipli qәsәbә idi. 1967-ci ildә şә-
hәr statusu almışdır), ikisi şәhәr tipli qәsәbә (Basqal, Lahıc), 105-i 
kәnddir. Tәdqiqatçılar “İsmayıllı” toponiminin eyniadlı yaşayış mәntә-
qәsinin әsasını qoymuş “İsmayıllı” nәslinin adı ilә bağlı olduğunu qeyd 
edirlәr. 

İsmayıllı rayonunun әrazisi Baş Qafqaz dağ silsilәsinin cәnub ya-
macı, yüksәk vә orta dağlıq qurşaq, Acınohur alçaq dağlığı vә Alazan-
Hәftәran vadisini әhatә edir. Rayon şimaldan Baş Qafqaz sıra dağları-
nın cәnub әtәklәri, o cümlәdәn Baba dağı (3632 m), cәnubdan Şirvan 
düzü, qәrbdәn Göyçay, şәrqdәn isә Ağsu çayları ilә sәrhәdlәnir. Әra-
zisi Kaynozoyda baş verәn Alp qırışıqlığı zonasına aid olduğu üçün, 
seysmik cәhәtdәn çox fәaldır. Ayrı-ayrı vaxtlarda әrazidә hәtta 8-9 
bal gücündә zәlzәlәlәr dә müşahidә olunmuşdur. Tәkcә bir faktı de-
mәk kifayәtdir ki, 1667-ci il zәlzәlәsi zamanı Şamaxıda vә bütövlükdә 
Şirvanda 80 mindәn artıq insan hәyatını itirmişdir. 1981-ci ilin oktya-
brında baş vermiş zәlzәlә isә әrazidә çox böyük dağıntılara sәbәb ol-
muş vә regionun mәdәniyyәtinә vә iqtisadiyyatına külli miqdarda zi-
yan vurmuşdur. Bu sәbәbdәn dә baş verә bilәcәk zәlzәlәlәri müşa-
hidә vә tәdqiq etmәk üçün rayon mәrkәzi yaxınlığında – Talıs-
tan kәndi әrazısındә seysmoloji stansiya tikilib istifadәyә verilmişdir. 

Tәbii fәlakәtlәr şübhәsiz ki, Basqaldan da yan keçmәmiş, bu qәdim 
diyarın tarixi-memarlıq abidәlәrinә, iqtisadi vә mәdәni hәyatına böyük 
ziyan vurmuşdur. Ona görә dә Basqalın qәdim abidәlәrinin bir qismi 
günümüzә qәdәr gәlib çatmamış, bәzilәri ciddi zәdәlәnmiş vә hal-
hazırda әsaslı tәmirә vә bәrpaya ehtiyacı vardır. Güman etmәk olar ki, 
dağılmış bir çox tarixi abidәlәrin qalıqları torpağın altında qalmaqda vә 
hәlә dә açılmamış bir çox sirlәri özündә yaşatmaqdadır.  

İsmayıllı rayonunun әrazisi tәbii xammal ehtiyatları ilә xeyli zәn-

gindir vә bu sırada әsas yeri tikinti materialları tutur. Çayların gәtirmә 
konuslarında, alçaq dağlıq zonada zәngin çınqıl, qum, gil, gillicә vә 
vulkan külü yataqları vardır. Bu tәbii ehtiyatlardan tikintidә böyük tә-
lәbat duyulan dәmir-beton, kәrpic, kirәmit, sement vә digәr inşaat 
materiallarının istehsalında geniş istifadә olunur. Bundan başqa, ra-
yonun Diyallı kәndi yaxınlığında yanar şist yataqları vә müalicә әhә-
miyyәtli gil, Tircan kәndi yaxınlığında (Qabandağ dәrәsindә) gilabi ya-
taqları, Mәdәn dәrәsi adlanan Tәzәkәnd kәndi әrazisindә mişar daşı, 
Talıstan vә Diyallı kәndlәri arasında böyük hәcmdә mәrmәr yataqları, 
Cülyan-Hәftәsiyab kәndlәri әtrafında isә tәbii qaz yataqlarının olması 
ehtimal edilir. Rayon әrazisindә bir neçә betonit gili yatağı da aşkar 
olunmuşdur.  

İsmayıllı әrazisi müalicәvi әhәmiyyәtli mineral su bulaqları ilә zәn-
gindir. Böyük Qafqazın cәnub yamaclarından süzülüb gәlәn bu sular 
Basqal yaxınlığındakı Bәdo adlanan әrazidә, Hәftәsiyab, Diyallı, Na-
mazgah, Lahıc, Gәndov vә s. kәndlәrin әrazisindә üzә çıxır. Hәmin 
sular kimyәvi tәrkibinә görә hidrokarbonatlı, sulfatlı, natriumlu, kal-
siumlu vә maqneziumlu sular tipinә mәnsubdur. Bu baxımdan Bәdo 
mineral suyunun tәrkibi mütәxәssislәr tәrәfindәn daha yüksәk qiy-
mәtlәndirilmişdir.  

Rayonun әrazisi subtropik vә qismәn dә mülayim iqlim qurşağına 
düşür. Subtropik zonanın şimal sәrhәdi rayonun tәxminәn 550-650 
metr yüksәklikdә olan hissәlәrindәn keçir. Düzәnlik vә dağәtәyi hissә-
dә mülayim-isti vә qismәn yarımsәhra-quruçöl, yüksәk dağlıqda isә 
soyuq vә dağ tundra iqlim tiplәri formalaşır. Ümumi günәş radiasiya-
sının miqdarı düzәnliklәrdә, xüsusilә dә Qanıx-Әyriçay vadisindә 125 
kkal/sm²-dәn yüksәk dağlığa doğru 140-145 kkal/sm² arasında tә-
rәddüd edir. Burada orta illik yağıntıların miqdarı 500-1000 mm ara-
sında dәyişir. 2400-2800 m yüksәkliyә qalxdıqca yağıntıların miqdarı 
artaraq 1400-1500 mm-ә çatır. Düzәnliklәrdә isә nisbәtәn aşağı – 

400-600 mm tәşkil edir ki, bu da dağәtәyi vә yüksәk dağlıq әrazilәrdә 
dәmyә әkinçiliyinin inkişaf etdirilmәsi üçün yaxşı imkan yaradır. 

Baş Qafqaz suayırıcıdan, habelә Niyaldağ-Fitdağ silsilәsindәn baş-
lanğıcını götürәn Göyçay, Girdimançay, Ağsuçay, Pirsaatçay vә onla-
rın qolları olan Sulut, Haram, Ağsu, Mücü, Basqal çayları bu әrazini şi-
maldan cәnuba doğru maili vәziyyәtdә dәrin dәrәlәrә bölmüşdür. Bu 
çaylar başlıca olaraq yağış vә yeraltı sulardan, qismәn dә çay sula-
rından qidalanır vә suvarmada istifadә olunur. Mütәxәssislәr hәmin 
dәrәlәrin vadilәrindә әsrlәr boyu hәyat üçün әlverişli şәraitin oldu-
ğunu qeyd edirlәr. Әldә olunan arxeoloji tapıntılarda da әrazidә, eyni 
zamanda Basqalda ilk orta әsrlәrdәn başlayaraq intensiv hәyatın 
olduğu aydın görünür (24, 102) 

İsmayıllı rayonunun ümumi torpaq sahәsi 217315 ha-dır. Burada 
adambaşına 3,6 ha (Azәrbaycanda 0,2 ha) torpaq düşür. Kәnd tәsәr-
rüfatı üçün yararlı torpaqların hәcmi 98070 ha, o cümlәdәn, әkinçilik 
üçün 36460 ha (xüsusilә dәmyә әkinçilik) tәşkil edir. Düzәnlikdәn 
başlamış dağlıq әrazilәrә doğru müvafiq olaraq boz, şabalıdı, açıq vә 
tünd şabalıdı, dağ-boz qәhvәyi, qәhvәyi, qonur dağ-meşә, talalarda 
qara, subalp vә alp çәmәnliklәrindә allüvial çәmәn-meşә, çimli dağ-
çәmәn torpaqları yayılmışdır. 

Rayonun florasında 500-dәn artıq bitki növü yayılmışdır. Düzәnlik 
vә dağәtәyi yerlәrdә çoxillik otlar, kolluqlar, orta dağlıqda palıd, qara-
ğac vә vәlәsin 4 növü, fıstıq, şabalıdyarpaq, qaraçöhrә, yabanı püstә 
(saqqız), yabanı qızılgül, lianlardan mәrәfcә, mayaotu, güyәmә, cır 
üzüm, doqquzdon, kaprifol, qulançar vә boyaqotu, dәrman bitkilәrinin 
bir neçә növü yayılmışdır. Böyük sahәdә zoğal, әzgil, alça, gavalı, bö-
yürtkәn, itburnu, murdarça vә s. kol bitkilәri müşahidә olunur. Meşә 
örtüyü rayon әrazisinin 70 min ha sahәsini tutur vә burada Azәrbay-
can tәbiәtinin incilәrindәn sayılan palıd, fıstıq, göyrüş, ardıc, vәlәs vә 
digәr ağac növlәri üstünlük tәşkil edir.  

İsmayıllı rayonunun faunasına isә sürünәnlәr, gәmiricilәr vә müx-
tәlif hәşәratlarla yanaşı, 5 dәstәyә aid olan 35 növ mәmәli – qonur 
ayı, maral, cüyür, dağ keçisi, vәhşi qaban, canavar, tülkü, porsuq, 
kirpi, dovşan, vaşaq, Amerika yenotu, 90 növ quşdan isgәndәr quşu 
(fır kәklik), buruqboyun ağacdәlәn, qırqovul, kәklik, turac, qartal, qı-
zılquş, ley, qırğı, quzğun, arıquşu, toğlugötürәn, qaratoyuq, zığ-zığ, 
cüllüt, vağ, bülbül vә s. daxildir. Lakin zaman keçdikcә bәzi heyvanlar 
nәsli kәsilmәk tәhlükәsi ilә üzlәşib. Belә ki, bir vaxtlar rayon әrazisin-
dә dağlara, әlçatmaz qayalı yamaclara yayılmış dağkeçilәrinin tama-
şasını heyranlıqla müşahidә etmәk olurdu. Dağların, qayaların yara-
şığı, bәzәyi idi onlar. İndi isә sayları xeyli azalıb. Ovçular tәbiәtin bu 
zәrif, hәssas canlılarının az qala axırına çıxıblar vә onlara indi nadir 
hallarda tәsadüf etmәk olur. Bundan başqa, vaxt var idi meşәlәrdә 
ağac yarpaqları ilә yemlәnәn cüyürlәr adamdan qorxmur, turaclar az 

Girdimançay dәrәsi 

İsmayıllı yasaqlığı 

qala hәyәtlәrdә dolaşırdı, onları әllә belә tutmaq olurdu. Sәrt qış gün-
lәrindә tәbiәtin sitәminә dözә bilmәyәn kәkliklәr isә özlәrinә kәndin 
damları qaralan evlәrinin eyvanlarını sığınacaq seçirdilәr. İndi isә o 
quşları günün gündüzündә әldә çıraqla da tapmaq olmur. Laqeydlik, 
diqqәtsizlik vә mәsuliyyәtsizlik tәbiәtin bu nadir sakinlәrini dә öz 
yurd-yuvalarından perik salıb. 

Bütün bunları nәzәrә alan hökumәtin qәrarı ilә vәziyyәtin daha 
tәhlükәli hәddә çatmaması üçün 1969-cu ildә rayon әrazisindә sahәsi 
74 min ha olan İsmayıllı yasaqlığı, 1981-ci ildә isә yasaqlığın tәrkibindә 
tәbii kompleksi (landşaftı) müşahidә etmәk, fauna vә flora növlәrini 
qoruyub saxlamaq vә artırmaq mәqsәdilә sahәsi 5780 ha olan İsmayıllı 
qoruğu yaradılmışdır. Qoruq iki hissәdәn – dağlıq (800-2250 m yük-
sәkliklәr – 96.3%) vә düzәnlikdәn (600-650 m yüksәkliklәr – 3.7%) iba-
rәtdir. Düzәnlik 
hissәnin 87%-ni 
meşәlәr tәşkil 
edir. Qoruğun 
meşәlәri әsasәn 
fıstıq, vәlәs, palıd 
ağaclarından iba-
rәtdir. Burada 
hәmçinin ağcaqa-
yın, göyrüş me-
şәliklәri dә var-
dır. Qaraçöhrә 
vә şabalıdyarpaq 
palıd әsas qoru-
ma rejimindәdir. 
Bundan başqa, 
qoruqda mәmәli-

lәrin 40, sürünәnlәrin 17, amfiblәrin 6, balıqların 4, quşların 104 növü 
yaşayır. Quşlardan Qafqaz tetrası, toğlugötürәn, berkut, ilanyeyәn, 
mәmәlilәrdәn isә qonur ayı, vaşaq, cüyür, Aralıq dәnizi tısbağası, da-
raqlı triton vә çay qızılxallı balığı "Qırmızı kitab"a daxil edilmişdir (67, 
364-365). 

 
 

İsmayıllı rayonunun әrazisi qәdim vә orta 
әsr abidәlәri ilә zәngin olmaqla Azәrbaycanın 
arxeoloji xәritәsindә mühüm yer tutur. Tәsadüfi 
deyil ki, Azәrbaycan hökumәtinin qәrarı ilә ra-

yonda Lahıc tarixi-mәdәniyyәt qoruğu (1982) vә Basqal tarix-mәdә-
niyyәt qoruğu (1989) yaradılmışdır. Elә buna görә dә rayonu nadir 
tarixi abidәlәr diyarı da adlandırırlar. İsmayıllı yurdunun yetirmәsi, ta-
rix elmlәri doktoru, professor Qafar Cәbiyev doğma Azәrbaycanımızın 
zәngin tarixә malik dilbәr guşәlәrindәn biri kimi tanınan İsmayıllı 
rayonu әrazisindәki çoxsaylı abidәlәrdәn, yaşayış mәntәqәlәrinin keç-
mişindәn söhbәt açaraq yazır: “İsmayıllı rayonunun әrazisi Azәr-
baycanın tarixi abidәlәrlә daha çox zәngin olan guşәlәrindәn biridir. 
Burada insanların oturaq hәyata keçmәsinin tarixi әn azı 7000 ilә 
bәrabәrdir. Belә abidәlәrdәn biri olan Qırlartәpәdә aparılan arxeoloji 
qazıntılar bunu qәti şәkildә sübuta yetirdi. Burada abidәlәr dövrünә 
vә xarakterinә görә çox müxtәlifdir... Cavanşir qalası da, Qız qalası 
da, Fit qalası da, Girdiman qalası da, Kürdüvan qalası da, Niyal qalası 
da (qalaların sayına vә әzәmәtinә bir baxın) bizdәn çox-çox әsrlәr 
әvvәl mövcud olub. Әcdadlarımız hәlә bir neçә min il öncә bu әrazidә 
özlәrinә mәskәn salıb, o vaxtdan bu günәdәk fasilәsiz vә intensiv 
hәyat sürüblәr... Rayon әrazisindә antik dövrә vә orta әsrlәrә aid 
çoxsaylı yaşayış mәskәnlәri, qәbir abidәlәri vә tarixi tikililәr (qala, 
türbә, mәscid, hamam vә s.) vardır... Müxtәlif vaxtlarda hәmin abi-

Tarixi-arxeoloji 
abidәlәri 

dәlәrdәn tapılan zәngin vә rәngarәng maddi mәdәniyyәt nümunәlәri 
– çoxsaylı qadın heykәlciklәri, әmәk alәtlәri, mәişәt qabları, silahlar,
pullar, qiymәtli bәzәk әşyaları vә s. demәyә әsas verir ki, tәqribәn 
2000-2400 il bundan әvvәl hәmin әrazidә dövrünә görә yüksәk 
dәrәcәdә inkişaf etmiş tәsәrrüfata, mәdәniyyәtә malik әhali yaşayıb” 
(24, 9-13). 

Lakin biz burada İsmayıllı abidәlәrinin hamısı haqqında deyil, ra-

Qalagah kәndi yaxınlığında aşkar olunmuş gümüş nimçә 
II-III әsrlәr. Ermitaj. Sankt-Peterburq 

yonun Basqal vә Basqalәtrafı әrazilәrinin yaşayış yerlәri, qala vә is-
tehkamları barәdә qısaca mәlumat vermәyi nәzәrdә tutmuşuq. Yeri 
gәlmişkәn, kitabın bu bölmәsini yazarkәn İsmayıllı, Ağsu vә Şamaxı 
rayonları әrazisindә üzün müddәt arxeoloji tәdqiqatlar aparmış vә bu-
nunla bağlı bir sıra әsәrlәrin müәllifi Fazil Osmanovun vә Qafar Cәbi-
yevin әsәrlәrindәn bәhrәlәndiyimizi minnәtdarlıqla qeyd edirik (73; 
74; 25). 

Mәlumat üçün bildirәk ki, İsmayıllı rayonu әrazisindә ilkin arxeoloji 
qazıntı işlәri respublikanın ilk vә görkәmli arxeoloqu Ә.K.Әlәkbәrov 
(1926), prof. Y.A.Paxomov (1936), Ö.S.İsmizadә (1941; 1952), T.İ.Qo-
lubkina tәrәfindәn aparılmışdır. Lakin hәmin qazıntı işlәri, әsasәn kәş-
fiyyat xarakteri daşımış vә әrazinin arxeoloji abidәlәri haqqında dol-
ğun tәsәvvür yarada bilmәmişdir. Әsaslı arxeoloji qazıntı vә elmi-tәd-
qiqat işlәrinә gәnc, lakin çox hazırlıqlı Fazil Osmanovun rәhbәrlik et-
diyi “Ağsu-İsmayıllı arxeoloji ekspedisiyası” tәrәfindәn ötәn әsrin    
60-cı illәrindәn başlanılmışdır. Ekspedisiya İsmayıllı vә Ağsu rayonları 
әrazisindә antik vә ilk orta әsrlәr tarixinә dair bir sıra mühüm abidәlәr 
aşkara çıxararaq tәdqiq etmişdir. Belә ki, indiki Basqal inzibati әrazi 
vahidliyinә daxil olan Kürdüvan kәndinin cәnub-şәrqindә, Basqal vә 
Mücü çayları arasında – Şamaxı-Qәbәlә yolunun üstündә geniş bir sa-
hәdә bizim eranın ilk әsrlәrindәn başlayaraq son orta әsrlәrә qәdәr 
möhtәşәm qala vә şәhәr yeri olduğu müәyyәnlәşdirilmişdir.  

Kürdüvan qәdim yaşayış yerinin adına ilk dәfә X әsrә aid “Hüdud 
әl-alәm” adlı anonim mәnbәdә rast gәlinir. Arxeoloji qazıntılar zamanı 
buradan daş vә bişmiş kәrpicdәn tikilmiş binaların, kürәxana vә s. tә-
sәrrüfat tikililәrinin qalıqları, müxtәlif saxsı parçaları, kaşı, seledon vә 
şüşә qablar, bilәrzik vә s. tapılmışdır. Xarabalıqdan bir qәdәr aralıda 
qala divarları vә son orta әsrlәrә aid müxtәlif ictimai tikililәrin qalıqları 
da diqqәti cәlb edir. Bundan başqa, yaşayış yerinin cәnub-qәrbindә – 
Basqal çayının yuması nәticәsindә әmәlә gәlmiş yarğanda antik dövrә 

aid 3-4 metr qalınlığında mәdәni tәbәqә vә qәbir abidәlәri aşkar edil-
mişdir. Hәmin tәbәqәdәn vә qәbirlәrdәn antik dövrә aid zәngin maddi 
mәdәniyyәt qalıqları vә qırmızı rәngli saxsı küplәr, gil su qabı, şüşә mun-
cuqlar, dolça vә s. tapılmış, mәdәni tәbәqә üstünün 2 m-ә yaxın qa-
lınlığında çınqıl qarışıq torpaqla örtüldüyü vә hәmin әrazinin sel suları 
altında qalması müәyyәnlәşdirilmişdir. Belәliklә, eramızın V әsrinin son-
larında hәmin әrazidә hәyat dayanıb. Sakinlәr isә yaxınlıqdakı su tut-
mayan, nisbәtәn hündür әrazilәrә köçüb. Basqal vә Xankәndi әtrafında 
ilkin yaşayış yerlәri mәhz bu zәmindә meydana gәlmişdir (112, 22-24). 

Basqal yaxınlığındakı Xankәndi әrazisindә dә orta әsrlәrә aid çox-
saylı tikinti qalıqları mövcuddur. Kәndin mәrkәzi hissәsindә qala-saray 
kompleksinin – Şirvan hakimlәrinin yay iqamәtgahının vә sığınacağı-
nın qalıqları bu gün dә qalmaqdadır. Әldә edilәn bәzi şirli saxsı qab 
hissәlәri Xan qalasının XII-XIII әsrlәrdәn gec olmayaraq tikildiyini 
söylәmәyә imkan verir (24, 202-203). Bu cür tapıntılar Nüydü düzün-
dә qeydә alınmış qәdim yaşayış yerindә vә qәbiristanlıqda aparılan 
tәdqiqatlar zamanı da aşkar edilmişdir. Hәmin tapıntılara әsasәn, hәlә 
e.ә III-I әsrlәrdә Nüydü düzü әhalisinin әkinçilik, maldarlıq, sәnәtkar-
lıq vә digәr istehsal sahәlәri ilә mәşğul olduğu müәyyәnlәşdirilmişdir. 
Yaşayış yerindәn çoxlu әmәk alәtlәri, çay daşından hörülmüş ev bü-
növrәsi, müxtәlif mәişәt avadanlığı, qәbiristanlıqdan isә saxsı qablar, 
silah nümunәlәri (dәmir nizә, tunc dәbilqә) çapacaq, oraq, bıçaq, bә-
zәk әşyaları (bilәrzik, sırğa, sancaq, şüşә muncuqlar vә s.), qırmızı vә 
qara rәngli zәrif saxsı mәmulatı vә s. aşkar olunmuşdur. Antik dövrә 
aid gümüş pul dәfinәsi isә burada inkişaf etmiş әmtәә tәsәrrüfatının 
mövcud olduğunu sübut edir. Yerli alban (Qafqaz) pulları olan bu sik-
kәlәr Makedoniyalı İsgәndәrin pullarına bәnzәdilәrәk kәsilmişdir. Ox-
şar sikkәlәr bölgәnin Xınıslı (Şamaxı), Qәbәlә vә Yaloylutәpә (Qәbәlә 
rayonu) arxeoloji abidәlәrindәn dә mәlumdur (75, 44). 

Orta әsrlәrdә Azәrbaycanda, elәcә dә Şirvanda cәrәyan edәn si-

yasi proseslәr vә qanlı müharibәlәr әhalini keçidlәrdә müdafiә qalaları 
inşa etmәyә, sәdlәr tikmәyә vadar edirdi. Basqal vә Lahıc qәsәbәlәri 
arasındakı Niyaldağ aşırımı (hündürlüyü 1920 metr) yaxınlığında qey-
dә alınan erkәn orta әsrlәrә vә Şirvanşahlar dövrünә aid qala, müda-
fiә istehkamları vә feodal qәsrlәri dә bu faktı tәsdiqlәyir. Bundan әla-
vә, Girdimançay hövzәsindә Niyal qalası (Girdiman qalası), Haram qa-
lası vә Sәdun şәhәri Qafqaz Albaniyasının (qәdim Azәrbaycan) tarixi 
Girdiman vilayәtinin әrazisindә yerlәşmiş vә burada baş verәn tarixi 
proseslәrlә, o cümlәdәn Girdiman hökmdarlarının vә Şirvanşahlar 
dövlәtinin tarixi ilә bağlı olmuşdur (70, 13). 

Xatırladaq ki, Niyal qalası Girdiman çayının sol sahilindә, strateji 
baxımdan olduqca әlverişli әrazidә ucaldılmışdır. Qalanın adına ilk dә-
fә “Hüdud әl-alәm” әsәrindә rast gәlinir. Әsәrdә Azәrbaycanın qәdim 
vә orta әsr şәhәrlәri, yaşayış mәntәqәlәri, Xәzәrsahili vilayәtlәr vә s.-
lә bәrabәr, Niyal qalası barәdә dә müәyyәn mәlumatlar әksini tap-
mışdır: “... Şirvan, Xursan vә Layzan üç nahiyәdir ki, padşahı birdir. 
Bu padşah Şirvanşah, Xursanşah vә Layzanşah adlanır. O, Şamaxıdan 
bir fәrsәx (6-7 km) aralı hәrbi düşәrgәdә yaşayır. Onun Kürdüvanla 
hәmsәrhәd yüksәk hissәsindә zirvәsi geniş vә hamar olan bir dağ 
vardır. Ona yalnız bir tәrәfdәn çәtin vә ağır keçilәn yol çәkilmişdir. 
Burada dörd kәnd (Basqal, Tircan, Mücü vә Zәrnava kәndlәri – S.A.) 
vardır vә padşahın bütün xәzinә vә sәrvәtlәri orada saxlanılır. Onun 
bütün әhalisi – kişili-arvadlı orada qalır. Onlar orada bir yerdә әkin 
әkir vә (öz mәhsullarını) yeyirlәr. Bu qala Niyalqala adlanır” (9, 115-
116; 81, 32.; 25, 185-186). 

Әrәb coğrafiyaşünas-sәyyahı әl-Mәsudi (X әsr) Niyal adlanan qa-
lanın “dünyada misli-bәrabәri olmayan qala” olduğunu yazır (81, 115-
116). Azәrbaycanın orta әsrlәr tarixi, mәdәniyyәti, әdәbiyyatı, şәhәr 
vә yaşayış mәntәqәlәri haqqında mәlumat verәn rus şәrqşünası 
V.F.Minorski isә qeyd edir ki, Niyalqaladan bir fәrsәx aralı, 7-8 km 

şәrqdә şahın zindanının yerlәşdiyi daha bir möhkәm qala – Sulut qa-
lası yerlәşirdi (108, 50). 

Sulut kәndindә vә onun әtraf әrazilәrindә dә orta әsrlәrә aid ya-
şayış yeri, ovdan, cümә mәscidi, qala, mәqbәrә vә s. mövcuddur. Bir 

Uzunboylar (Sulut kәndi) antik dövr tapıntıları 

qәdәr şimalda isә müdafiә sәdlәrinin qalıqları yerlәşir. Arxeoloji qazın-
tılar zamanı buradan da zәngin maddi mәdәniyyәt nümunәlәri (müx-
tәlif sayda şirli saxsı qab qırıqları, XII-XV әsrlәrә aid mis vә gümüş sik-
kәlәr) tapılmışdır. Kәndin şimalında, Xirәk adlı әrazidә (tәqr. 1330 m 
yüksәklikdә) isә çay daşından  hörülmüş  qala divarları  vә  dördkünc  
formalı bürc qalıqları aydın şәkildә izlәnir. Bәzi yerlәrdә istehkamlar 
ikiqat qala divarları ilә möhkәmlәndirilib. Arxeoloji axtarışlar zamanı 

Keramika nümunәlәri. 1-5 – Qalagah; 6-8 – Tircan 

әrazidәn ilk orta әsrlәr üçün xarakterik olan maddi mәdәniyyәt nümu-
nәlәri tapılmışdır. Mütәxәssislәr hәmin tapıntılara әsasәn, buranın 
tәqribәn 1600-1700 il әvvәl yaşayış mәskәni olduğunu, orta әsrlәrdә, 
xüsusilә dә son orta әsrlәrdә şәhәr sәviyyәsinә qәdәr yüksәlmiş iri 
yaşayış mәntәqәsi olduğunu qeyd edirlәr (78, 235; 25, 194-195).  

Maraqlıdır ki, XIV әsrin tarixçisi vә coğrafiyaşünası Hәmdullah 
Qәzvini 1340-cı ildә yazdığı “Nüzhәt әl-Qülub” (“Qәlblәrin әylәncәsi”) 
әsәrindә Azәrbaycan şәhәrlәri vә yaşayış mәntәqәlәrindәn bәhs 
edәrkәn “Xirәk” adlanan әrazinin dә adını çәkir vә onu Bәrdәnin yay-
lağı kimi göstәrir: “...Bura bulaq suları, bol otlaqları, yaxşı ov yerlәri 
olan gözәl bir mәkandır. Bәrdә әhalisi yayda oraya köçür, qış tәrәfi 
şәhәrә qayıdırlar” (121, 54). 

Cavanşir qalası. VI-VII әsrlәr 

İsmayıllı-Basqal avtomobil yolunun kәnarındakı Tircan kәndinin 
cәnubunda – “Soğanlıq” adlanan әrazidә antik dövrә aid nekropol 
mövcuddur. Qәdim albanlara (Qafqaz) mәxsus bu abidәdәn dә e.ә. I 
minilliyin son rübünә aid xeyli maddi mәdәniyyәt nümunәlәri (saxsı 
qablar, dәmir әmәk alәtlәri, silahlar vә s.) әldә olunmuşdur. Bundan 
әlavә, qәsәbәnin 3-4 km cәnub-şәrqindә – Şamdlan adlı orta әsr ya-
şayış yerindә aparılan kәşfiyyat xarakterli axtarışlar zamanı әldә olu-
nan tapıntılar da әrazinin VIII-XIII әsrlәrә aid yaşayış yeri olduğunu 
düşünmәyә imkan verir (8, 286). 

Belәliklә, XX әsrin 60-70-ci illәrindә arxeoloq F.Osmanovun rәh-
bәrliyi ilә fәaliyyәt göstәrmiş “Ağsu-İsmayıllı arxeoloji ekspedisiyası” 
tәrәfindәn istәr İsmayıllı, istәrsә dә Ağsu vә Şamaxı rayonları әrazi-

Girdiman qalası. VI-VII әsrlәr 

sindә Azәrbaycanın antik vә orta әsrlәr tarixinә dair çox mühüm abi-
dәlәr aşkar edilәrәk tәdqiq olunmuş vә hәmin abidәlәrdәn әldә olun-
muş zәngin maddi mәdәniyyәt nümunәlәrinin tarixi çox qәdim za-
manlardan burada intensiv yaşayışın olduğunu sübut etmişdir. Eyni 
zamanda antik dövrdә (e.ә. IV-III әsrlәrdә) Azәrbaycan әrazisindә 
tәşәkkül tapmış Qafqaz Albaniyası (paytaxtı Qәbәlә şәhәri) dövlәtinin 
tәqribәn mәrkәzi hissәsinin İsmayıllı rayonu әrazisini әhatә etdiyi fikri 
irәli sürülmüş, hәmin dövlәtin tarixinin, iqtisadi, ictimai, siyasi vә mә-
dәni hәyatının bir çox mәqamlarının, onun yaxın vә uzaq qonşuları ilә 
münasibәtlәrinin öyrәnilmәsi istiqamәtindә mühüm işlәr görülmüşdür. 
Sübut olunmuşdur ki, xalqımızın dövlәtçilik tәcrübәsindә, ictimai-iqti-
sadi, dini-ideoloji vә mәdәni hәyatında böyük rol oynamış Qafqaz 
(Azәrbaycan) Albaniyası uzun bir tarixi dövrün müstәqil siyasi gerçәk-
liyidir vә dünya artıq bu faktı qәbul edir. 

1980-90-cı illәrdә tarixi Qafqaz Albaniyası әrazisindә tәdqiqatları 
davam etdirәn “Ağsu-İsmayıllı arxeoloji ekspedisiyası”nın Ağsuçay-
Girdimançay-Göyçay çayları hövzәsi, o sıradan Basqal әrazisindә kәş-
fiyyat xarakterli axtarış işlәri zamanı da bir çox arxeoloji abidәlәr 
aşkar edilmişdir. Hәmin abidәlәrin böyük bir qrupu (yaşayış yerlәri, 
qala vә müdafiә tikililәri, müxtәlif tipli qәbir vә zәngin mәdәniyyәt 
abidәlәri, mәbәdlәr vә s.) ilk dәfә tarixçi-arxeolq Qafar Cәbiyev tәrә-
findәn tәdqiq edilmiş, eyni zamanda, әvvәllәr tәdqiq olunmuş abidә-
lәrin dә bir çoxunun dövrü vә tәyinatı ilә bağlı yeni mülahizәlәr irәli 
sürülmüşdür. Alim hәmin abidәlәr vә oradan әldә olunmuş arxeoloji 
materiallar әsasında Girdiman vilayәtinin tәsәrrüfat hәyatı, sәnәtkar-
lığı, ticarәt әlaqәlәri, iqtisadi, siyasi, dini vә mәdәni hәyatı, Girdiman 
dövlәtinin Azәrbaycanın dövlәtçilik tarixindә yeri vә rolu, o cümlәdәn, 
alban hökmdarı, görkәmli sәrkәrdә Cavanşirin fәaliyyәti vә xidmәtlәri 
barәdә dolğun mәlumat vermişdir.  

Antik vә orta әsr mәnbәlәrinin mәlumatına görә, Albaniyada möv-

cud olmuş inzibati-siyasi vahidlәrdәn biri Girdiman vilayәti idi. Lakin 
Azәrbaycan tarixinә dair nәşr olunmuş kitablarda qәdim Albaniyanın 
iqtisadi, siyasi, dini-ideoloji vә mәdәni hәyatında aparıcı mövqe tutan 
Girdimanın tarixi, sәrhәdlәri, tarixi-coğrafi şәraiti, şәhәr vә şәhәr tipli 
yaşayış mәntәqәlәri, abidәlәri, әhalisinin etnik vә sosial tәrkibi, dini 
baxışları vә digәr problemlәr әtrafında ümumi fikir mövcud olma-
mışdır. Bir çox hallarda müәyyәn prinsipial mәsәlәlәr bilәrәkdәn, hәt-
ta mәqsәdyönlü şәkildә tәhrif edilmişdir. Mәsәlәn, tәdqiqatçıların bir 
qismi Girdiman dövlәtinin Azәrbaycanın indiki Tovuz vә Qazax rayon-
ları, digәrlәri isә müasir Şәmkir, Gәdәbәy vә Daşkәsәn rayonları әra-
zisindә mövcud olduğunu göstәrmişlәr. Professor Qafar Cәbiyev isә 
ilkin mәnbәlәr, antik vә orta әsr müәlliflәrinin әsәrlәri, hәmçinin ar-
xeoloji, numizmatik, toponimik vә etnoqrafik materiallar әsasında Gir-
dimanın Şirvan әrazisindә, konkret desәk, Ağsuçay-Girdimançay-Göy-
çay çayları hövzәsindә tәşәkkül tapdığını vә inkişaf etdiyini konkret 
faktlarla sübut etmişdir. Bu zaman o, Şәmkir, Daşkәsәn, Gәdәbәy, 
Tovuz, Qazax vә Ağstafa rayonları әrazisindә Girdimanla bağlı nә bir 
arxeoloji vә memarlıq abidәsinә, nә dә toponimә rast gәlinmәdiyini 
qeyd edәrәk, Cәnubi Qafqaz әrazisindә Girdiman adı ilә bәlli olan ye-
ganә çayın – Girdimançayın mәhz Şirvan әrazisindә olduğunu, bu ça-
yın başlanğıcını Böyük Qafqazın Babadağ silsilәsindәn götürәrәk İsma-
yıllı, Ağsu vә Kürdәmir rayonları әrazisindәn keçib Kür çayına qovuş-
duğu faktını ön plana çәkmişdir. Bundan әlavә, alimin qәnaәtinә görә, 
Girdimançay hövzәsi boyu bilavasitә Girdiman hökmdarlarına – Meh-
ranilәrә aid olan çoxsaylı abidә vә toponimlәr mövcuddur (25, 37-71).  

Tarixi mәnbәlәrdә, xüsusilә dә alban tarixçisi M.Kalankatlunun “Al-
baniya tarixi” әsәrindә adı çәkilәn Mehrәvan şәhәrinin dәqiq yerinin 
müәyyәnlәşdirilmәsi xüsusi olaraq qeyd edilmәlidir. Uzun illәr idi ki, 
hәmin şәhәr-qalanın yeri sirr olaraq qalırdı. Qafar Cәbiyev tәrәfindәn 
2004-cü ildә başlanan vә 2013-2015-ci illәrdә davam etdirilәn arxeo-



TOFİQ BABAYEV,  TAHİR ŞAHBAZOV 

44 

loji tәdqiqatların nәticәsindә Ağsu rayonunun Bәyimli kәndi yaxınlı-
ğında, Girdimançayın sol sahilindә әzәmәtli qala divarları ilә әhatәlәn-
miş, 12 ha әraziyә malik şәhәr yerinin mәhz Mehrәvanın qalıqları ol-
duğu müәyyәnlәşdirilmişdir. Xatırladaq ki, әsası VI әsrdә Mehranilәr 
sülalәsinin banisi Mehran tәrәfindәn qoyulan şәhәr tәqribәn VIII әsrin 
sonlarında süqut etmişdir.  

Q.Cәbiyev әrazidә mövcud olan digәr abidәlәrin, yaşayış yerlәri-
nin vә qalaların da Girdiman tarixi ilә bağlı olduğunu qeyd edir. Bun-
dan әlavә, İsmayıllı rayonunun Talıstan kәndi yaxınlığında Alban hökm-
darı Cavanşirin adını daşıyan yaşayış yeri vә VII әsrә aid möhtәşәm 
qalanın mәhz Şirvan әrazisindә olması da müәllifin fikrincә, Girdiman 
vilayәtinin lokalizәsi ilә bağlı son vә qәti fikir söylәmәk üçün kifayәt 
qәdәr ciddi arqumentlәr hesab olunmalıdır. 

Xatırladaq ki, Girdiman әrazisi Sasanilәr dövründәn başlayaraq 
“Şirvan” istilahı altında inkişaf etmişdir. Azәrbaycanın dahi, mütәfәk-
kir şairi vә orta әsr Şәrq intibahının “Zöhrә ulduzu” adlandırılan Xa-
qani Şirvani (1120-1199) bu doğma, müqәddәs torpağın tәbii gözәl-
liklәrinә vә әzәmәtinә, bol nemәtlәrinә, cazibәdar mәnzәrәsinә mәf-
tun olmuş, Şirvanı “ülviyyәtin anası”, “әzәl tәbiәtli bir lәtafәt yurdu” 
kimi qәlәmә almışdır: 

Şirvan ki var, hәr cәhәtdәn 
Ülviyyәtin anasıdır. 
Onun incә sәhәr yeli 
Dәrdlәrimin davasıdır. 
Mәn vәtәnә qurban olum, 
Qurulmuşdur әzәmәtlә, 
Bağdadı da dolandıran 
Onun bollu qidasıdır. 
Şirvan әhli alicәnab 
Yaranıbdır başdan-başa, 
O yer “әzәl tәbiәtli”, 
Bir lәtafәt mәvasıdır. 

XIX әsrin görkәmli Azәrbaycan tarixçisi A.A.Bakıxanov isә Şirvanı 

Qafqaz ölkәsinin әn gözәl vә әn geniş vilayәtlәrindәn biri kimi tәqdim 

etmişdir. 

Şirvan әrazisindә Azәrbaycanın әn mühüm dövlәt qurumlarından 

biri – Şirvanşahlar dövlәti (VI-XVI әsrlәr) mövcud olmuşdur ki, bu 

dövlәt dә orta әsrlәr Şәrqinin әn uzunömürlü dövlәti hesab olunur. 

Öz varlığı ilә dünya sivilizasiyasına, onun iqtisadi, siyasi, elmi vә mә-

dәni sәviyyәsinin yüksәlişinә tәsir göstәrmiş Şirvanşahlar dövlәti 

Azәrbaycan tarixindә, Azәrbaycan xalqının taleyindә böyük rol oyna-

mışdır. Bu dövr elm vә әdәbiyyatın da intibah dövrü sayılır. Xüsusilә 

dә Şirvanşah III Mәniçöhrün (1120-1149) zamanında tanınmış elm 

xadimlәri vә şairlәri vaxtaşırı şah sarayına toplaşırdılar. Şirvanda – 

Şamaxı “Dar-ül-әdәb”indә Kafiәddin Ömәr Osman oğlu kimi tәbib vә 

filosof, Fәlәki Şirvani, Xaqani Şirvani, İzzәddin Şirvani, Fәridәddin Şir-

vani kimi görkәmli şair, alim vә mütәfәkkirlәr yaşamış, dünyaca mәş-

hur olan ölmәz әsәrlәr yaratmışlar. III Mәniçöhrün vә onun oğlu Әx-

sitanın (1149-1203) hakimiyyәti illәrindә Şirvanşahlar dövlәti öz müs-

tәqilliyini möhkәmlәndirmiş, siyasi vә iqtisadi qüdrәtini güclәndirmiş 

vә xeyli tәrәqqi etmişdi.  

Şamaxı şәhәri isә әsrlәr boyu Şirvanşahlar dövlәtinin paytaxtı, bü-

tün Şәrqin әn mühüm iqtisadi vә siyasi mәrkәzlәrindәn biri olmuşdur. 

Arxeoloji qazıntılar zamanı burada aşkar olunmuş müxtәlif maddi mә-

dәniyyәt vә sikkә nümunәlәri şәhәrin Yaxın Şәrq, Ön Asiya vә Qafqaz 

şәhәrlәri ilә aparılan beynәlxalq ticarәtdә әhәmiyyәtli rol oynadığını 

sübut edir. Bu mәsәlәdә yüksәk keyfiyyәtli Şirvan ipәyinin mühüm ro-

lunu xüsusilә qeyd etmәk lazımdır. Yeri gәlmişkәn, Şamaxıdan Qәbә-

lәyә uzanan karvan ticarәt yolunun üstündә yerlәşәn Basqal da bu 

dövrdә bir çox ölkәlәrlә iqtisadi-mәdәni әlaqәlәrin möhkәmlәndirilmә-

sindә özünәmәxsus rol oynamışdır. 

I Tәhmasibin hakimiyyәti dövründә (1524-1576) Şirvanşahlar 
dövlәtinin varlığına son qoyuldu (1538-ci il) vә onun әrazisi Azәrbay-
can Sәfәvilәr dövlәtinin tәrkibinә birlәşdirildi, Şirvan bәylәrbәyiliyi 
inzibati әrazi vahidliyi yarandı. Bu dövrdә Şirvanda tәsәrrüfat hәyatı, 
ticarәt, sәnәtkarlıq, xüsusilә ipәkçilik vә toxuculuq xeyli inkişaf etdi. 
Sәfәvi-Osmanlı müharibәlәri dövründә isә Şirvan Osmanlılar tәrә-
findәn işğal edildi. Sәfәvilәr dövlәtinin tәnәzzülü ilә Şirvan bәylәrbәy-
liyi inzibati әrazi vahidi kimi әvvәlki әhәmiyyәtini itirdi vә XVIII әsrdә 
burada bir neçә müstәqil xanlıq, o cümlәdәn Şamaxı xanlığı yarandı. 
Şimali Azәrbaycan әrazilәri Rusiya tәrәfindәn işğal edildikdәn sonra 
(1813-1828-ci illәr) isә Şirvan ayrı-ayrı vaxtlarda yaranmış Şirvan әya-
lәtinin, Xәzәr vilayәtinin Şamaxı qәzasının, Şamaxı quberniyasının 
tәrkibinә daxil edildi. Şamaxı, Qәbәlә, Dәrbәnd, Bakı, Şәki, Şabran, 
Quba, Lahıc vә Basqal tarixәn Şirvanın mühüm sәnәtkarlıq, ticarәt vә 
mәdәniyyәt mәrkәzlәri olmuşlar.  

Şirvanın tarixi, onun şәhәrlәri, әhalisi, tәsәrrüfat vә mәdәni 
hәyatı haqqında mәlumatlar yunan, Roma, әrәb, fars, türk, gürcü 
mәnbәlәri ilә bәrabәr, bir sıra tarixçilәrin, alimlәrin, coğrafiyaşünas-
sәyyahların әsәrlәrindә dә öz әksini tapmışdır. Azәrbaycan alimlәrinin 
– tarixçilәrin, arxeoloqların vә etnoqrafların apardığı uzunmüddәtli
elmi araşdırmaları da unutmaq olmaz. Sara Aşurbәyli, Ziya Bünyadov, 
Mәmmәd Şәrifli, Saleh Qazıyev, Hüseyn Ciddi, Nailә Vәlixanlı, Qafar 
Cәbiyev, Arif Mustafayev, Fazil Osmanov, Qara Әhmәdov vә onlarla 
başqaları Şirvan tarixinin qәdim vә orta әsrlәr dövrü ilә bağlı bir çox 
sanballı monoqrafiyaların vә elmi mәqalәlәrin müәlliflәridir. 

 İsmayıllı rayonu mühüm coğrafi möv-
qeyinә, tәbii sәrvәtlәrinә, çoxәsrlik zәngin 
tarixinә görә ölkәmizin әn sәfalı vә dilbәr 
guşәlәrindәn biridir. Rayonun yüksәlişi, 

sosial-iqtisadi inkişafı baxımından öncül bir rayona çevrilmәsi ötәn әs-
rin 70-ci illәrin-
dәn, müasir 
Azәrbaycan 
dövlәtinin qu-
rucusu, xalqı-
mızın ümum-
milli lideri Hey-
dәr Әliyevin 
rәhbәrliyi döv-
ründәn başla-
nıb. İstәr hә-
min illәrdә, is-
tәrsә dә müs-
tәqillik dövrün-
dә Heydәr Әli-
yevin hәm İsmayıllıya, hәm dә ismayıllılara qayğı vә diqqәti inkarolun-
maz hәqiqәtdir. İsmayıllılar da bu diqqәt vә qayğıya hәmişә öz işlәri, 
әmәllәri ilә cavab vermәyә çalışıblar. Ümummilli liderin layiqli davam-
çısı, ölkә Prezidenti cәnab İlham Әliyev dә ulu öndәrin bütün arzu vә 
ideyalarını uğurla davam etdirir, müstәqil Azәrbaycan Respublikasının 
inkişafı ilә bağlı yeni-yeni layihәlәr hәyata keçirib, ardıcıl vә mәqsәd-
yönlü islahatlar aparır. İsmayıllı rayonu da ölkәmizin sürәtli iqtisadi, 
sosial vә mәdәni inkişafında fәal iştirak edir. Hazırda rayonda sәnaye-
nin, kәnd tәsәrrüfatının, turizmin, sәnәtkarlıq sahәlәrinin davamlı in-
kişafı üçün fundamental baza yaradılır, sosial-iqtisadi inkişaf proq-

Müasir İsmayıllı: 
iqtisadi vә mәdәni 

hәyat 

Heydәr Әliyev Muzeyi. İsmayıllı şәhәri



TOFİQ BABAYEV,  TAHİR ŞAHBAZOV 

48 

ramları hazırlanır. 2015-ci ildә rayonda әvvәlki illәrlә müqayisәdә orta 
aylıq әmәk haqqı 2,4 faiz artaraq 266 manata çatdırılmışdır. Kәnd tә-
sәrrüfatı üzrә artım 10,6 faiz, nәqliyyatda 6 faiz, informasiya vә rabi-
tәdә 7,1 faiz, ticarәtdә 10,3 faiz tәşkil etmişdir.  

Hazırda 
rayonda 2 şә-
rab, 2 asfalt, 1 
beton vә 1 
kәrpic zavodu, 
12 bank filialı 
vә bank olma-
yan kredit tәş-
kilatı mövcud-
dur. Bundan 
başqa, rayon-
da 46 tam or-
ta, 22 әsas vә 
12 ibtidai mәk-
tәb, 10 mәktә-

bәqәdәr tәhsil müәssisәsi, 3 xәstәxana, 11 hәkim mәntәqәsi, 2 poli-
klinika, 24 tibb mәntәqәsi, 1 gigiyena vә epidemiologiya mәrkәzi,     
2 tarix-mәdәniyyәt qoruğu (Lahıc, Basqal), 5 qala, 233 mәdәniyyәt 
abidәsi, Heydәr Әliyev Mәrkәzi, 2 tarix-diyarşünaslıq muzeyi, 1 mәdә-
niyyәt mәrkәzi, 7 mәdәniyyәt evi, 26 klub, 4 mәdәniyyәt vә istirahәt 
parkı, mәrkәzi kitabxana sisteminin әhatә etdiyi 49 kitabxana filialı,    
1 incәsәnәt mәktәbi, 1 Peşә Tәdris Mәrkәzi vә İsmayıllı Dövlәt Huma-
nitar vә Texnologiya Kolleci fәaliyyәt göstәrir. Rayonda hәmçinin      
3 Qeyri Hökumәt Tәşkilatı (QHT), 14 dini icma, 8 ictimai tәşkilat vә 
birlik qeydiyyatdan keçmişdir. 

İsmayıllı Rayon İcra Hakimiyyәtinin binası 

“Azәrbaycan Respublikası regionlarının sosial-iqtisadi inkişafı Döv-
lәt Proqramı” digәr bölgәlәrdә olduğu kimi, İsmayıllı rayonunda da 
uğurla icra olunmaqdadır. Hәmin Proqram çәrçivәsindә hәyata keçiril-
miş tәdbirlәr nәticәsindә rayonda işsizlik probleminin aradan qaldırıl-
ması, sahibkarlığın, sosial mәsәlәlәrin inkişafı, yeni istehsal vә emal 
müәssisәlәrinin yaradılması istiqamәtindә müsbәt nәticәlәr әldә edil-
mişdir. Tikinti-quruculuq vә abadlıq işlәri, çoxmәrtәbәli yaşayış vә in-
zibati binaların tikintisi, yeni yolların çәkilişi istiqamәtindә mühüm iş-
lәr görülür. Hәmin işlәrin yekunu olaraq İsmayıllı şәhәrinin siması ta-
nınmaz dәrәcәdә dәyişmişdir: şәhәr bu gün memarlıq-planlaşdırma 
baxımından tarixlә müasirliyin vәhdәti, әnәnәviliklә yeniliyin qovuşdu-
ğu bir mәkan tәәssüratı yaradır. Yenidәnqurma işlәri hәlә dә davam 
edir. Hazırda şәhәrin baş planının icrası ilә әlaqәdar birmәrtәbәli, 

Azәrbaycan Respublikasının Prezidenti İlham Әliyev Velosiped zavodunun 
açılış mәrasimindә. Diyallı kәndi 

vaxtilә necә gәldi inşa olunmuş ticarәt obyektlәri küçәnin daha uyğun 
hissәsinә köçürülür. Bundan әlavә, “Milli su tәchizatı vә kanalizasiya 
xidmәtlәri üzrә ikinci Layihә” çәrçivәsindә Dünya Bankının vәsaiti he-
sabına İsmayıllı şәhәrinin su-kanalizasiya sisteminin yenidәn qurul-
ması işlәri davam etdirilir. Artıq 71 km kanalizasiya, 28 km uzunlu-
ğunda isә su xәtti çәkilib başa çatdırılmış, Talıstan çayı üzәrindә yeni 
körpü inşa edilmişdir.  

Şәhәr bazarının yaxınlığında infrastrukturu yenilәşdirmәk vә nәq-
liyyatın hәrәkәtini nizama salmaq üçün 0,17 ha әrazidә “Saat meyda-
nı”nın inşasına başlanılmışdır. Bazarın әtrafında isә yeni vә müasir sә-
nәtkarlıq bazarının salınması planlaşdırılır. Bundan başqa, “Yaşıl mar-
ket”, Keyvәndi kәndindәki çoxprofilli heyvandarlıq kompleksi, Qalın-
çaq kәndindә ildә min ton quş әti istehsal edәcәk fabrikin tikintisi dә 
sürәtlә davam etdirilir. 

İsmayıllı şәhәri ilә bәrabәr, rayonun bir sıra iri yaşayış mәntәqәlә-
rindә dә sosial problemlәrin hәlli istiqamәtindә nәzәrә çarpacaq dәrә-
cәdә irәlilәyişlәr әldә edilmiş, kәndlәr xeyli abadlaşmışdır. Qalınçaq, 
Qoşakәnd, Tubukәnd, Yenikәnd, Şükürçü, Sulut kәndlәrinә gedәn av-
tomobil yolları tәmir edilmiş, İvanovka kәndindә 34 min kv.metrdәn 
çox asfalt örtük salınmış, mini futbol meydançası tikilәrәk istifadәyә 
verilmişdir. Rayonun 108 yaşayış mәntәqәsindәn rayon mәrkәzi dә 
daxil olmaqla 40-dan artıq yaşayış mәntәqәsi qazlaşdırılmışdır. Son 
olaraq rayonun Basqal qәsәbәsinә, Xanagah, İstisu vә Çayqovuşan 
kәndlәrinә mavi yanacağın verilişi tәmin edilmişdir.  

Bazar iqtisadiyyatının, özәl sektorun, sahibkarlıq fәaliyyәtinin inki-
şafı ölkәdә iqtisadi siyasәtin әsasını tәşkil edir. Son bir neçә ildә sa-
hibkarlar tәrәfindәn İsmayıllı rayonunda da çoxsaylı ticarәt obyektlәri, 
çörәk zavodu, istirahәt mәrkәzlәri, xalça vә ayaqqabı emalatxanaları, 
fermer tәsәrrüfatları, arıçılıq tәsәrrüfatları vә s. sahәlәr yaradı-
lıb. Rayonda orta vә kiçik ticarәt yönümlü sahibkarlıq fәaliyyәti ilә mәş-

ğul olanların sayı artıb. Kürdmaşı kәndindә “İsmayıllı Şәrab-1” ASC-nin 
şәrab zavodu yenidәn qurularaq istehsala başlayıb. Rayonda iki quş-
çuluq – “Quşçuluq” ASC vә “İsmayıllı quşçuluq” müәssisәlәri fәaliyyәt 
göstәrir. Diyallı kәndi әrazisindә tikilmәkdә olan velosiped zavodunun 
istifadәyә verilmәsi rayonda xeyli insanın işlә tәmin edilmәsi vә isteh-
sal tәsәrrüfatının inkişafı istiqamәtindә mühüm addım olmuşdur. 

Rayon iqtisadiyyatının әsasını tәşkil edәn aqrar sahә 2 mühüm is-
tiqamәtdә – bitkiçilik vә heyvandarlıq üzrә inkişaf etdirilir. “2012-
2020-ci illәrdә Azәrbaycan Respublikasında üzümçülüyün İnkişafı 
Dövlәt Proqramı” ilә әlaqәdar rayon әrazisindә üzüm plantasiyalarının 
sahәsi 1048 hektara çatdırılmışdır. Rayon üzrә meyvә bağlarının sa-
hәsi 1165 hektar tәşkil edir. Yeni meyvә bağlarının salınması sahәsin-
dә dә ardıcıl işlәr aparılır. 

Arıçılıq tәsәrrüfatının inkişafı istiqamәtindә dә rayonda mühüm iş-
lәr görülmәkdәdir. Müxtәlif illәrdә keçirilәn respublika arıçılıq mәhsul-
larının sәrgi-satış yarmarkasında rayon arıçılarının iştirakı tәmin 
edilmiş vә laboratoriya yoxlamalarının nәticәlәrinә görә İsmayıllı arıçı-
larının mәhsulu keyfiyyәt tәrkibi etibarilә daha yüksәk qiymәtә layiq 
görülmüşdür. 

Rayonun iqtisadi inkişaf baxımından seçilәn әn iri kәndlәrindәn bi-
ri İvanovka kәndidir. Kәnd ölkәmizin rus icmasının birgә yaşadığı әn 
böyük yaşayış mәntәqәlәrindәn biridir. Vaxtilә İvanovka kәndinin rus 
icması ümummilli lider Heydәr Әliyevә müraciәt edәrәk 1996-cı ildәn 
ölkәdә başlanmış aqrar islahatlar fonunda Azәrbaycanda kolxoz quru-
luşunun saxlanmasını xahiş etmişdilәr. Ümummilli lider dә icmanın 
müraciәtini nәzәrә alaraq kolxozun saxlanmasını vә kolxoza hәmin tә-
sәrrüfata 41 il rәhbәrlik etmiş N.V.Nikitinin adının verilmәsinә razılığı-
nı bildirmişdir. İvanovka yeganә kәnddir ki, yaxın keçmişdә olduğu ki-
mi, indi dә bütün infrastruktur, sosial obyektlәr kolxozun balansında 

vә idarәçiliyindәdir. Bura hәm dә Azәrbaycandakı milli vә dini tole-
rantlığın bir nümunәsi kimi bütün dünyaya örnәk olaraq göstәrilir. Be-
lә ki, iki әsrә yaxındır ki, İvanovkada müxtәlif millәtlәrin nümayәndә-
lәri mehriban qonşuluq vә anlaşma şәraitindә yaşamaqda davam 
edirlәr. 

Son illәrdә İsmayıllıda Meşә Mühafizәsi vә Bәrpası Müәssisәsi tәrә-
findәn 60 hektar sahәdә bәrpa işlәri aparılıb ki, bunun da 37 hektarı 
meşә әkini vә 23 hektarı isә meşә sәpinindәn ibarәtdir. Müәssisә tә-
rәfindәn payız-yaz mövsümündә meşә dolaylarında 126 min әdәd, İs-
mayıllı-Muğanlı avtomobil yolunun әtrafının yaşıllaşdırılması mәqsәdilә 
10 min, payızda isә 4 min ağac әkilmiş vә bu iş hәr il davam etdirilir. 

İsmayıllının ümumtәhsil mәktәblәrindә tәhsilin sәviyyәsinin yük-
sәldilmәsinә, әhaliyә göstәrilәn tibbi xidmәtin keyfiyyәtinin yaxşılaşdı-
rılmasına vә mәdәniyyәt müәssisәlәrinin fәaliyyәtinin tәkmillәşdiril-
mәsinә dә diqqәt artırılıb. Talış, Sәrdahar, Müdrü, Pirәbilqasım, Mücü 
vә Yeniyol kәndlәrindә yeni mәktәb binaları tikilib istifadәyә verilmiş, 
onların inventar-avadanlıqlarla tәminatı yaxşılaşdırılmışdır.  

Rayonda Mәdәniyyәt vә Turizm şöbәsi tәrәfindәn mәdәni-kütlәvi 
tәdbirlәrin keçirilmәsinә diqqәt xeyli artırılmışdır. Artıq әnәnә şәklini 
almış “İsmayıllı günü” tәdbirlәri әsl bayram tәntәnәsinә çevri-
lir. “İsmayıllı günlәri” bir növ rayonun qәdim tarixi, zәngin folkloru, 
xalq sәnәtkarlığı, müasir sosial-iqtisadi inkişafı, xüsusilә tәhsil, mәdә-
niyyәt vә turizm sahәlәrindә qazandığı nailiyyәtlәrin tәqdimatına çev-
rilir. 2015-ci ilin 2 iyununda Azәrbaycan Gәnc Tamaşaçılar Teatrında 
“İsmayıllı günü” keçirilmiş vә bu tәdbir rayonun mәdәniyyәtinin, tari-
xinin vә bugünkü uğurlarının tәbliği baxımından mühüm hadisә kimi 
yaddaşlara köçmüşdür. Bundan başqa, rayonda tarixi günlәr, tanın-
mış ziyalıların, elm adamlarının, qәhrәmanların ad günlәri, yubileylәri, 
bayramlar, anım vә xatirә günlәri dә geniş miqyasda keçirilir.  

İsmayıllı şәhәri Azәrbaycan Respublikası Mәdәniyyәt vә Turizm 
Nazirliyi tәrәfindәn “Azәrbaycanın Sәnәtkarlıq paytaxtı-2011” elan 
olunmuşdur. 2015-ci ildә isә “Gәnclәr paytaxtı” seçilmәsi dә rayonun 
günü-gündәn artan yüksәlişindәn xәbәr verir. Bu gün İsmayıllı 
dünyanın dörd ölkәsi – Belarus, Fransa, Latviya vә Yaponiya ilә 
dostluq әlaqәlәri qurmuş, qarşılıqlı әmәkdaşlıq münasibәtlәri yarat-
mışdır. 2015-ci ildә “İsmayıllı Yazarlar birliyi”nin tәsis edilmәsi dә ra-
yonun mәdәni hәyatında yaddaqalan hadisәlәrdәn olmuşdur. 

İsmayıllı Azәrbaycanın qorunan memarlıq abidәlәrinin siyahısını 
tamamlayan neçә-neçә qiymәtli tarixi memarlıq abidәlәri, maddi mә-

İsmayıllı lövhәlәri 

dәniyyәt nümunәlәri ilә ölkәmi-
zin aparıcı turizm mәkanlarından 
sayılır vә burada sözügedәn sa-
hәnin inkişafı üçün böyük po-
tensial vardır. Burada dağ, atçı-
lıq, ekoturizm vә digәr sahәlәrin 
inkişafı üçün dә münbit şәrait 
mövcuddur. Bunlardan әlavә, 
rayonun milli-etnik zәnginliyi dә
turizmin inkişafına şәrait yara-

dır. Rayon әrazisindә 23 istirahәt mәrkәzi fәaliyyәt göstәrir vә onların 
xidmәt sәviyyәsi bütün tәlәblәrә cavab verir. Eyni zamanda turizmin 
daha da inkişaf etdirilmәsi mәqsәdilә rayonda müxtәlif layihәlәrin 
icrasına başlanılmış vә artıq xeyli işlәr görülmüşdür.  

Xatırladaq ki, rayonun tarixi abidәlәr vә sәnәtkarlıq әnәnәlәri ilә 
zәngin olan Basqal qәsәbәsi turizm potensialı baxımından mühüm 
әhәmiyyәt kәsb edir. Buradakı 20-dәn artıq tarixi vә memarlıq abidә-
si, o cümlәdәn Basqal İpәkçilik Mәrkәzi turistlәri bölgәyә cәlb etmәk 
baxımından böyük әhәmiyyәt daşıyır. UNESCO-nun Qeyri-Maddi Mә-
dәni İrs üzrә Hökumәtlәrarası Komitәsinin 2014-cü il noyabrın 26-da 

Basqal kәlağayısı 

   Turizm kompleksi “Qız qalası”     İsmayıllı Olimpiya İdman Kompleksi 

keçirilәn iclasında Azәrbaycan kәlağayısı “Kәlağayı simvolizmi vә әnә-
nәvi sәnәti” adı ilә UNESCO-nun Qeyri-Maddi Mәdәni İrs üzrә Repre-
zentativ Siyahısına daxil edilib. Bakıda keçirilәn III Ümumdünya Mә-
dәniyyәtlәrarası Dialoq Forumunun açılışında UNESCO-nun baş direk-
toru İrina Bokova Azәrbaycanın birinci xanımı Mehriban Әliyevaya kә-
lağayının UNESCO-nun Qeyri-Maddi Mәdәni İrs üzrә Reprezentativ Si-
yahısına daxil olunması barәdә sәnәdi tәqdim etmişdir. Bu uğurun 
qazanılmasında әsrlәrdәn bәri Azәrbaycan kәlağayısının şöhrәtini bü-
tün dünyaya yayan, qә-
dim kәlağayıçılıq әnәnәlә-
rini bu gün dә davam et-
dirәn İsmayıllının Basqal 
qәsәbәsinin vә basqallı 
kәlağayı ustalarının әmәyi 
dә heç şübhәsiz ki, bö-
yükdür.* 

2015-ci ildә isә “Lahıc 
misgәrlik sәnәti” UNESKO-
nun Qeyri-Maddi Mәdәni 
İrs siyahısına daxil edil-
mişdir. Belә ki, qәdim 
dövrlәrdәn üzü bu yana 
Lahıc ustalarının misdәn 
hazırladıqları, mürәkkәb 
vә incә naxışlarla bәzә-
diklәri dolça, satıl, sәrnic, mәcmәyi, sәrpuş, güyüm, aşsüzәn, kәfgir, 
kasa, cam, qazan, çıraq vә s. mәmulatlar Orta Asiyada, Rusiyada, 
Gürcüstanda, İranda, Türkiyәdә vә bir çox başqa yerlәrdә çox mәş-
hurdur. Bundan başqa, qәsәbәnin coğrafi mövqeyi, zәngin tarixi, ar-

* Basqal turizmi ilə bağlı ayrıca bölmə verilir.

Lahıca gedәn yol 

xitekturası, memarlıq abidәlәri, sәnәtkarlıq sahәlәri vә s. onu tәkcә 
Azәrbaycanda deyil, bir çox xarici ölkәlәrdә dә tanıtdırmışdır.  

Ümummilli lider 
Heydәr Әliyevin xatirә-
sini әbәdilәşdirmәk, 
onun hәyat vә fәaliyyә-
tini, xalqımız vә dövlә-
timiz qarşısındakı xid-
mәtlәrini gәlәcәk nә-
sillәrә çatdırmaq mәq-
sәdilә rayondakı Heydәr 
Әliyev Mәrkәzinin fәa-
liyyәti dә ildәn ilә ge-
nişlәnmәkdәdir. Mәrkәz 
ölkә vә ölkәdәn kәnar 

idarә vә tәşkilatlarla, muzeylәrlә, universitetlәrlә әmәkdaşlıq әlaqәlәri 
yaratmış, müxtәlif tәdbirlәrin tәşkil edilmәsi, sәrgilәrin keçirilmәsi 
istiqamәtindә mühüm tәcrübә qazanmışdır. Hal-hazırda Mәrkәz 
Azәrbaycan İstiqlal Muzeyi ilә sıx әmәkdaşlıq etmәklә, hәmin mu-
zeydә tarixi günlәrә hәsr edilmiş tәdbirlәrdә fәallıq göstәrir. Mәrkәzin 
rәsmi internet saytı (irhe-merkez.cf) vә logosu da yaradılmışdır ki, 
bütün görülәn işlәr barәsindә hәmin saytdan mütәmadi olaraq mә-
lumatlar almaq mümkündür.  

Ümumiyyәtlә, İsmayıllı rayonu bu gün sözün tam mәnasında icti-
mai, iqtisadi, sosial vә mәdәni tәrәqqi yolundadır. Bütün ölkә üzrә 
müşahidә olunan inkişaf, tәrәqqi vә yüksәliş bu diyarın yaxın gәlәcәk-
dә regionun әn gözәl şәhәrlәrindәn vә iqtisadi-mәdәni mәrkәzlәrin-
dәn birinә çevrilәcәyinә ümid verir. 

Misgәr mәhәllәsi. Lahıc qәsәbәsi 



II fәsil 

Әsrlәrin tükürpәdici hadisәlәrinә, xoş vә kәdәrli günlәrinә, qanlı 
savaş vә qovğalarına şahidlik edәrәk günümüzә qәdәr yaşayan qәdim 
yurd yerlәrimizdәn biri olan Basqal qәsәbәsi Baş Qafqaz sıra dağları-
nın cәnubunda yerlәşir. Tarixәn Şamaxı şәhәri vә digәr әtraf әrazilәr-
lә sıx iqtisadi, siyasi vә mәdәni vәhdәtdә inkişaf etmiş bu qәdim yurd 
yeri әsrlәr boyu regionda cәrәyan edәn proseslәrin subyektlәrindәn 
biri kimi dә çıxış etmişdir. Istәr İsmayıllı, istәrsә dә Ağsu vә Şamaxı 
rayonları әrazisindә aparılan arxeoloji qazıntılar nәticәsindә әldә olun-
muş zәngin maddi mәdәniyyәt nümunәlәrinin öyrәnilmәsi әrazidә çox 
qәdim zamanlardan intensiv yaşayışın olduğunu sübut etmiş vә bu-
nunla da Azәrbaycanın qәdim tarixinin, iqtisadi, ictimai, siyasi vә mә-
dәni hәyatının bir çox mәqamlarına, eyni zamanda, yaxın vә uzaq 
qonşularla münasibәtlәrinә aydınlıq gәtirmәyә kömәk etmişdir. Lakin 
tәәssüflәr olsun ki, Basqal qәsәbәsinin öz әrazisindә bu günә qәdәr 

geniş arxeoloji qazıntı iş-
lәrinin aparılmaması sәbә-
bindәn, onun uzaq keçmi-
şi, formalaşma vә inkişaf 
tarixi barәdә dәqiq mәlu-
matlar yoxdur. Hәlәlik isә 
yalnız onu demәk müm-
kündür ki, Basqalın Şamaxı 
ilә Qәbәlәni birlәşdirәn qә-
dim karvan yolunun üstün-
dә olması, әtraf әrazinin 
2000-2400 illik, bәzi yer-

Basqala gedәn yol 

lәrdә isә daha qәdim tarixә malik abidәlәrlә (Kürdüvan, Uzunboylar, 
Lahıc, Qırlartәpә vә s.) zәnginliyi, bilavasitә ona bitişik әrazidә Xan-
kәndi, Fit vә Niyaldağ abidәlәrinin mövcudluğu, yerlәşdiyi coğrafi әra-
zi özü-özlüyündә onun da bir yaşayış mәntәqәsi olmaq etibarı ilә er-
kәn çağları barәdә düşünmәyә mәntiqi әsas verir (24, 191). Yaxın 
gәlәcәkdә burada aparılacaq arxeoloji qazıntı işlәri isә qәsәbәnin qә-
dim vә orta әsrlәr tarixinә aid yeni vә maraqlı faktların üzә çıxmasına, 
yerli әhalinin әnәnәvi ictimai, iqtisadi vә mәdәni hәyatı ilә bağlı daha 
geniş bәhs etmәyә imkan verәcәkdir. 

Basqal vә onun 
tarixi barәdә fikir 
söylәyәrkәn “Bas-
qal” toponiminin 
etimologiyasının 
müәyyәnlәşdirilmә
si, mәnasının açıl-
ması heç şübhәsiz 
ki, ilk vә әsas vәzi-
fәlәrdәndir. Çünki 
yer-yurd adları 
uzaq keçmişin gü-
nümüzә gәlib ça-
tan yadigarı, po-
zulmaz, silinmәz möhürü, min-min, milyon-milyon hadisәlәrin canlı 
şahididir. Hәr bir xalqın tarixini, dilini, soykökünü, mәskunlaşma coğ-
rafiyasını bu günә gәtirib çatdırmaqla, yer-yurd adları әvәzsiz mәnbә 
kimi çıxış edirlәr. Hәrәsinin bir mәnası, mәzmunu vә yaranma tarixçә-
si var bu adların. El-obada nahaqdan demirlәr: “Yurdsuz insan, adsız 
yer yoxdur”. “Basqal” toponimi dә bu baxımdan istisnalıq tәşkil etmir. 
Bu toponimlә bağlı Azәrbaycan tarixşünaslığında, elmi әdәbiyyatda vә 

Basqalın daş döşәnmiş küçәlәrindәn biri

xalq arasında müxtәlif müla-
hizәlәr, fikirlәr vә yozumlar 
mövcuddur. Mәsәlәn, görkәmli ta-
rixçi, akademik Ziya Bünyadovun 
fikrincә, qәdim türk sözü olan 
“Basqal” “bas” vә ”qala” söz-
lәrinin birlәşmәsindәn әmәlә gә-
lib, “qala bas”, “qala ucalt”, ”baş 
qala” vә s. mәnalarını ifadә edir. 
Bәzi araşdırıcılar isә “Basqal” 

toponiminin “Pәsqala” (yәni, “gizli qala”) sözündәn әmәlә gәldiyini 
yazırlar. Toponimin türk dilindәki “basqı” (mәnbә vә ya bulaq 
mәnasında) vә “yal” (yәni, “dağ yalı”) sözlәrindәn ibarәt olmaqla 
“yaldakı bulaq” vә ya “bulaq olan yal” mәnalarını ifadә etdiyini 
söylәyәnlәr dә var. Yeri gәlmişkәn, bu yozum Basqalın tәbii-coğrafi 
şәraitinә daha çox uyğun gәlir. 

Başqa bir fikrә görә, “Basqal” adı qәdim türkdilli “Barsil” tayfa bir-
lәşmәsinin adından götürülüb. Barsillәr isә hәlә tәqribәn 2500 il bun-
dan әvvәl Azәrbaycanda da çox geniş әrazidә yayılmış vә xalqımızın 
etnogenezindә başqa türkdilli tayfalarla yanaşı yaxından iştirak etmiş-
lәr. Bu etnonimin qәdim türk dillәrindәki “bars”, “barsil” (“pәlәng”, 
”bәbir”) sözündәn yarandığı ehtimal olunur. Tarixin atası Herodot öz 
“Tarix” kitabında onları “buslar” kimi tәqdim etmişdir. Bu barәdә mә-
lumat verәn tәdqiqatçı Sevda Qasımova qeyd edir ki, Basqal “Bars 
qalası” vә ya “Bas qalası” bu etnosun ucaltdığı qala, saldığı yurdun 
adı ola bilәr (49). Tarix elmlәri doktoru Qafar Cәbiyev tarixi mәnbәlә-
rә әsaslanaraq “Basqal” toponimini açarkәn onun qәdim türk mәnşәli 
“Moğal”, “Baykal”, ”Ural”, ”Abdal”, “Niyal” sözlәrilә zahiri oxşarlıqlarını 
da nәzәrә almağı tövsiyә edir. 

Bundan әlavә, “Basqal”ın oykonim olduğunu vә “dağ yolu” kimi 

Daş kitabә. 1322-ci il 

izah edәnlәr, onun türk dillәrindә rast gәlinәn ”baskı” (mәnbә) vә 
”yal” komponentlәrinin birlәşmәsindәn әmәlә gәldiyini yazanlar da 
var. Yeri gәlmişkәn, Azәrbaycan dilinin dialektlәrindә “basalax”, ”bas-
max”, ”basna” kimi sözlәr ”nәsil”, “tayfa”, ”çeşid”, ”növ” mәnalarında 
işlәnmәklә, “qal” /kal, /xal/ tәrkiblәri ilә ”kalın” sözünün kökü kimi di-
limizdә qәdimdәn ”sıx”, “yığış”, ”cәmlәşmiş”, “kütlә” mәnalarını da 
ifadә edir. Hәqiqәtәn dә basqallılar tarixәn indiki yurd yerlәrindә uzun 
illәr kompakt şәkildә yaşayaraq bir növ öz kiçik cәmiyyәtlәrini yarat-
mışlar. Bununla belә, hesab edirik ki, bu yozumların hәr hansı birinin 
son vә qәti qәnaәt kimi qәbul olunması hәlәlik tezdir vә görünür belә 
bir fikir müxtәlifliyi fonunda sözü gedәn toponimin daha ciddi tarixi-
etnoqrafik tәdqiqata ehtiyacı var.  

İsmayıllı rayonunun hәr yerindә olduğu kimi, Basqalda da yurdu-
muzun uzaq keçmişindәn söz açan әzәmәtli qala divarlarının qalıqları-
na, tarixi-memarlıq incilәrinә, mәzarüstü xatirә abidәlәrinә, sәnәtkar-
lıq mәhәllәlәrinә, ictimai binalara, tarixi tikililәrә rast gәlmәk müm-
kündür. Bu abidәlәrә, xüsusilә dә bir-birinә bitişik evlәrә, qovuşuq 
hәyәtlәrә heyranlıqla tamaşa etdikcә, bu yurdun qәdim tarixinin bir 
çox sәhifәlәri göz önündә canlanır. İlk baxışda sanki minilliklәrin o 
üzünә düşürsәn. Çay daşları ilә döşәnmiş әyri-üyrü dar küçәlәri, dön-
gәlәri, mәhәllәarası yolları vә s. çox uzaq bir keçmişin yadigarlarıdır. 

Basqalın tarixi ilә bağlı әn maraqlı abidә qәsәbәnin cәnub-qәrbin-
dә, tarixi Şamaxı – Qәbәlә ticarәt yolunun üstündәki hündür tәpәdә 
aşkar edilmiş “Qalalar” (yerli әhalinin dediyinә görә әtrafı qala divar-
ları ilә әhatә olunduğu üçün belә adlandırılmışdır) abidәsidir. Әrazinin 
yerli әhali tәrәfindәn “Qalalar” adlanması alimlәri ciddi şәkildә maraq-
landırmış vә ötәn әsrin 60-70-ci illәrindә burada arxeoloq Fazil Osma-
nov tәrәfindәn kәşfiyyat xarakterli arxeoloji axtarışlar aparılmışdır. 
Abidәnin әtrafı diqqәtlә nәzәrdәn keçirilәrkәn bizim eranın I-II әsrlә-
rinә aid yaşayış izlәri olduğu müәyyәn edilmişdir. Bununla bağlı әrazi-

dә aparılmış yoxlama qazıntıları “Qalalar” adlanan sahәdә tәqribәn 
1800-2000 il әvvәl qala vә yaxud şәhәr tipli yaşayış yeri – istehkam 
olduğu barәdә ehtimalların meydana gәlmәsi ilә nәticәlәnmişdir. Qala 
divarları olan әrazidә arxeoloji qazıntı işlәri aparılmadığı üçün verilәn 
mәlumatlar şübhәsiz ki, tam deyildir vә müdafiә divarlarının nә vaxt, 
hansı mәqsәdlә çәkildiyi tam aydınlaşdırılmamışdır (24, 192).  

Tәdqiqatlar zamanı o da 
mәlum olmuşdur ki, bölgәdә 
tez-tez baş verәn güclü zәlzә-
lәlәr nәticәsindә “Qalalar” ya-
şayış yerindә bәzi tikililәrin da-
ğılmasına sәbәb olmuşdur. Sa-
lamat qalan tikililәr isә әtraf 
kәndlәrin әhalisi tәrәfindәn da-
ğıdılmış vә buradakı daşlar in-
şaat materialı kimi şәxsi ehti-
yaclar üçün istifadә edilmişdir. 

Eyni zamanda abidәnin әrazisi zaman keçdikcә torpaqla dolduğun-
dan, bir hissәsi torpaq vә ya tikinti sahәsi kimi әhaliyә paylanmış, bu-
rada müasir evlәr tikilmiş vә bağlar salınmışdır. Sual doğur: Görәsәn 
elin qüdrәtindәn vә şöhrәtindәn xәbәr verәn qәdim tikililәrin vә abi-
dәlәrin daşlarını – ulu babaların qurduğu, yaratdığı tarixi yadigarları 
söküb dağıdanlar nә qәdәr böyük cinayәt işlәtdiklәrinin fәrqinә var-
mışlarmı?! 

Orta әsr feodal pәrakәndәliyi dövründә, xüsusilә dә daxili siyasi 
çәkişmәlәrin vә xarici işğalçıların basqınlarının güclәndiyi zamanda 
Şirvanın hәr yerindә olduğu kimi, Basqalda da etibarlı müdafiә isteh-
kamları tikilmişdir. Bunlardan Basqalın cәnub kәnarında “Qala yeri” 
adlanan sahәdә qalınlığı 1 metrә çatan qala divarlarının izlәri qalmaq-
dadır. Tәәssüf ki, qala divarları tamamilә uçub dağıldığından onun 

Qalabaşı m�h�ll�si.  
Qala divarlarının qalıqları 

formasını müәyyәnlәşdirmәk mümkün olmamışdır. XI-XII әsrlәrin ya-
digarı olan bu abidәnin tәbii-coğrafi xüsusiyyәtlәrinә vә hәrbi-strateji 
mövqeyinә görә müdafiә qalası vә yaxud gözәtçi mәntәqәsi olduğunu 
düşünmәyә әsas verir (72, 48-50). Qala divarı qalıqlarının hör-
güsündә tәtbiq olunan çay daşı, qaya daşı, gil vә s. inşaat materialı 

onun möhkәmliyini göstәrir. Tәdqi-
qatçılar qala divarlarının mövcudlu-
ğunu sözügedәn yaşayış yerinin şә-
hәr tipli yaşayış mәntәqәsi olmasını 
tәsdiqlәyәn mühüm әlamәt hesab 
edirlәr (24, 189).

“Qala yeri” әrazisindә çaydaşı, 
әhәngdaşı, hәmçinin digәr tikinti qa-
lıqlarına, şüşә, şirsiz vә tәk-tәk şirli 
saxsı qalıqlarına tәsadüf edilmişdir. 
Әldә olunan tapıntılar arasında du-

lusçuluq mәmu-
latı (nehrә, küp, 
badya, eyni za-
manda mәtbәx 
üçün hazırlanan 
müxtәlif forma-
da dulus qab qa-
lıqları) çoxluq 
tәşkil edir. Onla-
rın hamısı dulus 
çarxında hazır-
lanmışdır. Bura-
dan hәmçinin 
daş әmәk alәt-

Numizmatik material – mis pul 

Keramika qalıqları 

lәri, müxtәlif peşә sahәlәrinә aid dәmir mәmulatı vә s. dә tapılmışdır. 
Daş mәmulatı arasında ev mәişәti ilә bağlı müxtәlif ölçülü dәn daşları 
(yarma daşları), hәvәngdәstәlәr, sürtgәclәr üstünlük tәşkil edir. Bu vә 
digәr maddi mәdәniyyәt nümunәlәrinin qalıqları Basqalda ipәkçilikdәn 
başqa digәr sәnәt sahәlәrinin dә inkişaf etdiyini göstәrir. İlk baxışdan 
aydın olur ki, әldә edilәn yerüstü materiallar, xüsusilә şirsiz qab 
qırıqları öz forma vә xüsusiyyәtlәrinә görә, Azәrbaycanın orta әsr 
şәhәrlәrindә, o cümlәdәn Beylәqan, Bәrdә, Şamaxı, Qәbәlә, Gәncә, 
İsmayıllı vә Ağsuda aparılan arxeoloji qazıntılar nәticәsindә tapılmış 
maddi mәdәniyyәt nümunәlәri ilә uyğunluq tәşkil edir. Aşkar olunan 
mis pullar – numizmatik materiallar isә sözügedәn yaşayış yerinin, 
şәhәrin iqtisadi, siyasi vә mәdәni hәyatını öyrәnmәk, xüsusilә ticarәt 
әlaqәlәrini aydınlaşdırmaq baxımından әhәmiyyәtlidir. Lakin sikkә 
nümunәlәrinin digәr materiallara nisbәtәn azlıq tәşkil etmәsi ilk 
növbәdә әrazidә geniş miqyaslı arxeoloji qazıntı işlәrinin apa-
rılmaması ilә bağlıdır. 

Müasir Basqal qәsәbәsinin bir ucu yaxınlıqdakı “Hәsәnxan bağı” 
adlanan әraziyә qәdәr gedib çıxır. Burada tikinti vә tәsәrrüfat işlәri 

görülәrkәn orta 
әsrlәrә aid xeyli 
maddi mәdәniy-
yәt qalıqları tәd-
qiqatçıları ciddi 
şәkildә maraq-
landırmışdır. Ar-
xeoloq Qafar Cә-
biyev hәmin ta-
pıntılara vә әldә 
edilәn digәr ye-
rüstü arxeoloji 1 – Daş hәvәng.  2, 3, 4 – Dәn daşının hissәlәri   

1

2 

3 

4

materiallara әsasәn müәyyәn etmişdir ki, әrazidә ilk orta әsrlәrdәn 
başlayaraq XIII-XIV әsrlәrәdәk intensiv yaşayış mövcud olmuşdur 
(98, 55-57).  

Azәrbaycanın XVIII-XIX әsrlәr tarixinә hәsr olunmuş elmi-tәdqiqat 
әsәrlәri dә Basqalın bu dövrü haqqında müәyyәn tәsәvvür yaratmağa 
imkan verir. Mәlum olur ki, Şamaxı xanı Mustafa xanın Basqalda 
mülklәri olmuşdur. Tarixçi Nailә Bayramovanın araşdırmaları sübut 
edir, 1824-cü ilin vergi sәnәdlәrindә Basqal inzibati cәhәtdәn Şirvan 
әyalәtinin Houz mahalının, 1851-ci ilә aid sәnәdlәrdә isә Şamaxı 
qәzasının Houz dairәsinin tәrkibindә olmuşdur. Mahalın әhalisi (33205 
nәfәr) әsas etibarilә әkinçilik vә sәnәtkarlıqla mәşğul olmuşdur. Houz 
mahalı Şamaxı xanı Mustafa xanın qohumları Xancan, Mәrdan vә 
Mehdi bәyә mәxsus olmuş vә onlar tәrәfindәn idarә edilmişdir (19, 
44). Әsәrdә XVIII yüzilliyin 90-cı illәrindәn etibarәn Şamaxı xanlığının 
inzibati idarәetmә sistemi, mahalların siyasi quruluşu, әrazisi, әhalisi 
vә tәsәrrüfat hәyatı haqqında da kifayәt qәdәr mәlumat verilir. 
Mahallar mahal naiblәri tәrәfindәn idarә olunurdu. Mahal hakimi 
vәzifәsini icra 
edәn naiblәr 
әsas etibarilә 
tәsәrrüfat vә 
inzibati mә-
sәlәlәrlә mәş-
ğul olur, xan-
ların sәrәn-
camlarını icra 
edir, vergilә-
rin vaxtı-vax-
tında toplanıl-
ması işini ye- Basqalın daş küçәsi 

rinә yetirirdilәr. Sәnәtkarlar üzәrinә vergi qoyulması, vergilәrin qay-
daya salınması da naiblәrin öhdәsinә düşürdü (15, 451). Buradan 
toplanan vergilәr mahala, oradan isә Şamaxı xanlığına daxil olurdu.  

Belәliklә, Basqalın eramızın әvvәllәrindәn yaşayış mәskәni kimi 
mövcud olması, son orta әsrlәrdә isә dövrünә görә hәr bir şәraitә 
malik şәhәr tipli bir mәntәqәyә çevrilmәsi tarixi-etnoqrafik faktlarla 
tam tәsdiq olunur. Bu mәsәlәdә Basqalın Şәrq-Qәrb ticarәt magistra-
lının üzәrindә yerlәşmәsi, әlverişli strateji coğrafi mövqeyi vә digәr 
amillәr dә mühüm rol oynamışdır. Tәsadüfi deyil ki, bәzi mәnbә vә 
әdәbiyyatda Basqal mәhz şәhәr olaraq tәqdim olunur. Mәsәlәn, XIX 
әsr rus müәllifi M.N.Lebedev-Kostromsev “Qafqaz” qәzetinin 1822-ci 
il 310-cu sayında yazır: “... Basqal şәhәrinә qәza mәrkәzi kimi Şama-
xıdan Rusiya atlarından kiçik, lakin zәrif vә iti yerişli kәhәr atla gәldik. 
Atın sahibi yerlilәrin “çarvadar” adlandırdığı orta yaşlı bir adam öz 
heyvanına elә bil dil öyrәtmişdi. At öz sahibini mütiliklә dinlәyir vә iri 
daş topası ilә dolu olan maneәlәri, yoxuşları, gur dağ çayını dәf edir-
di. ... Basqal şәhәrinә axşam vaxtı yetişdik. Neft lampaları evlәrin ey-
vanını, hәyәtlәri kifayәt qәdәr işıqlandırırdı. Melodik sәs ruhumuzu 
oxşadı. Çarvadar Mәşәdi Әzim kişi bu sәsin mәscid minarәsindәn gәl-
diyini mәnә başa saldı. Mәscid işçisi şam әzanı verirdi...” (96). 

XIX әsrdә el arasında “Nikolay yolu” adlanan “Şamaxı-Basqal yo-
lu” böyük iqtisadi әhәmiyyәt kәsb etmişdir. Basqalın sәnaye hәyatın-
da müәyyәn rol oynamasının gәlәcәkdә buranın böyümә perspektivi-
nin, әlverişli kurort şәraitinә malik olmasının, әhalinin özünәmәxsus 
fәallığının, nәhayәt varlı, nüfuzlu adamlarının hakim dairәlәrә tәsirinin 
nәticәsi olaraq bu sәnәtkar-ticarәt mәskәninә 3 yerdәn – Şamaxıdan, 
Ağsudan vә İsmayıllıdan araba-furqon yolu çәkilmişdir. Bu faktın özü 
dә vaxtilә şәhәr statusunda Basqalın Şirvanda mühüm ticarәt vә mә-
dәni mәrkәzlәrdәn biri olduğunu söylәmәyә әsas verir. 

Plan-mәkan quruluşuna görә, Basqal dağın döşündә amfiteatrsa-

yağı elә salınmışdır ki, uzaqdan baxanda evlәrin üst-üstә tikildiyini 
güman etmәk olar. Küçәlәr darısqal, әyri-dolanbac olduğundan, onla-
rın xeyli hissәsindә nәqliyyat hәrәkәt edә bilmir. Hәyәtyanı torpaq sa-
hәsinin azlığı Lahıcda olduğu kimi, burada da evlәrin sıx halda yerlәş-
mәsinә sәbәb olmuşdur. Bununla belә, Bakının İçәrişәhәrini xatırla-
dan Basqalın sәliqәli, tәmiz küçәlәrinә heyranlıqla tamaşa etmәmәk 
mümkün deyil. Onun baş küçәsi bazar meydanından başlayaraq çay 
qırağı ilә Kәlfәrәc yolunadәk uzanır vә sakinlәrinin әksәriyyәti tarixәn 
toxucu vә boyaqçı olub. Arxeoloq A.R.Fituni “Şirvanın son paytaxtının 
tarixi” mәqalәsindә yazır: “... 1795-ci ildә İran şahı Ağa Mәhәmmәd 
Şah Qacarın Gürcüstana, Muğana, Talış vә Şirvana hücumu zamanı 
Mustafa xan öz yaxın qohumları ilә Fit dağındakı qalaya çәkilir. Onlar 
qaladan çox da uzaq olmayan Basqal adlı şairanә yerdә ipәk әyirәn 
fabrik açır (38, 8). 

Mәlum olduğu kimi, Şirvan – Şamaxı tarixәn Azәrbaycanın әn iri 
ipәk istehsalı mәrkәzlәrindәn biri olmuşdur. Lakin onu da unutmaq 
olmaz ki, orta әsrlәrdәn başlayaraq Şamaxıda vә bütövlükdә Şirvanda 
istehsal edilәn ipәyin mühüm bir hissәsi mübaliğәsiz olaraq Basqalın 
payına düşmüşdür. Başqa sözlә desәk, Basqal qәsәbәsi tarixәn Şirva-
nın ipәk ticarәtindә çox mühüm rol oynamışdır. Buranın ipәyi, qano-
vuz vә tafta parçaları, xüsusilә yüksәk keyfiyyәtli kәlağayıları tәkcә 
yerli tәlәbatı ödәmir, Yaxın, Orta Şәrq vә Avropa ölkәlәrinә dә ixrac 
olunurdu. Mәnbәlәrin yazdığına görә, XVIII-XIX әsrlәrdә Basqal kәla-
ğayı istehsalı üzrә nәinki Azәrbaycanda, elәcә dә bütün Cәnubi Qaf-
qazda mәrkәzi mövqelәrdәn birini tuturdu.  

Bundan başqa, Basqalda XVI әsrdәn indiyәdәk fәaliyyәtdә olan 
müxtәlif mәdәni-iqtisadi vә dini ibadәt abidәlәri, hamam, sәnәtkarlıq 
mәhәllәlәri, qәbiristanlıq, bazar meydanı, 500 ilә yaxın yaşı olan çinar 
ağacı, daş döşәmәli küçә vә meydanlar, su vә kanalizasiya şәbәkәsi 
mövcuddur. Tәdqiqatçılar belә bir nәticәyә gәlmişlәr ki, kürәbәnd su 

vә kanalizasiya şәbәkәsinin 800 ildәn 1000 ilәdәk yaşı var vә o, Bas-
qalın qәdimlәrdә şәhәr mәdәniyyәtinә malik olduğunu sübut edәn 
faktorlardan biridir. 

Müasir Basqal Qoşabulaq, Dәmirçibazar, Qәlibgah, Dәrәmәhәllә, 
Qalabaşı, Kәlәküçә, Xarabiyan mәhәllәlәrindәn ibarәtdir. Hәr mәhәl-
lәnin uzun qәrinәlәrdәn bәri suyunun lәzzәti ilә adnan tanınan şirin-
şәkәr bulağı var: Bәdәl bulağı (XIV әsr), Qoşabulaq (XVI әsr), Xarabi-
yan bulağı (XVII әsr), Hacı Çәlәbi bulağı (XVIII әsr), Miğcöhün bulağı 
(XIX әsr), Dambulu bulağı (XIX әsr), Bәdo bulağı (XIX әsr), Hüseyn 
bulağı (XIX әsr), Әmrәki bulağı (XIX әsr), Çömçәbulaq (XIX әsr) vә s. 
Bu bulaqlar dumduru, buz kimi soyuq suyu ilә hәm böyük bir qәsәbә-
nin әhalisini, hәm dә meşәlәri, çәmәnlәri, quşları, ceyran-cüyür sürü-
lәrini yaşatmışdır. 

Nәinki orta әsrlәrdә, hәtta son illәrә qәdәr Basqal camaatının әn 
sevimli yeri ticarәt dükanlarının vә sәnәtkar emalatxanalarının cәm-
lәşdiyi әsas mәrkәz Bazar meydanı olmuşdur. Qәsәbәnin bütün küçә-
lәri, yolları, evlәrdәn başlanan cığırları mәhz bu meydanda birlәşirdi. 
Mәhәllәdaxili hadisәlәr, ticarәt sazişlәri, ictimai vә mәişәt hәyatına 
aid olan bütün mәsәlәlәr burada Bazar meydanında (bu yerә “kimğә 
yeri” – adamların bir yerә yığışdığı yer deyirdilәr) müzakirә olunurdu.  

Bütün bunlarla yanaşı, onu da qeyd etmәliyik ki, Basqal tәkcә iq-
tisadi vә sәnәtkarlıq tariximizin deyil, müxtәlif illәrdә vә әsrlәrdә 
Azәrbaycanın tarixindә baş vermiş siyasi hadisәlәrin, müharibәlәrin, 
qanlı toqquşmaların, xalqımıza vә dövlәtimizә edilmiş xain tәcavüzlә-
rin dә canlı şahididir. Xüsusilә XX әsrin әvvәllәrindә mәnfur ermәnilә-
rin xalqımıza qarşı törәtdiyi soyqırımı hәlә dә o günlәri yaşamış bir 
çox basqallıların yaddaşından silinmәmişdir. Mәlum olduğu kimi, 
Azәrbaycanın iyirmi faiz torpaqlarını işğal edib, әhalisini didәrgin sal-
maqla “Böyük Ermәnistan” yaratmaq kimi xülyasını hәyata keçirmәk 
üçün ermәni-daşnaklar Rusiya imperiyasında, elәcә dә Avropadakı 



BASQAL 
TARİXİ-ETNOQRAFİK TƏDQİQAT 

69 

mürәkkәb siyasi şәraitdәn istifadә etmәyә çalışırdı. Bunun üçün onlar 
1918-1920-ci illәrdә bolşeviklәrin havadarlığı, bilavasitә iştirakı ilә Ba-
kıda vә Azәrbaycanın bir çox bölgәlәrindә – Qubada, Lәnkәranda, 
Neftçalada, Salyanda, Qarabağda, o cümlәdәn Şamaxı qәzasında 
qanlı qırğınlar törәtdilәr. Onlar müsәlman evlәrinә od vurub yandırır, 
canını qurtarmaq istәyәn sakinlәrә – kişi, qadın vә uşaqlara heç bir 
fәrq qoymadan onları әn amansız üsullarla qәtlә yetirirdilәr. Şamaxı 
şәhәrinin küçәlәrindә diri-diri pazlara mıxlanmış uşaq meyitlәri atılıb 
qalmışdı. Azәrbaycanlıların evlәrindәn qarәt vә talan edilmiş әmlakları 
araba vә furqonlarla ermәni vә molokan kәndlәrinә daşınırdı (4). Şә-
hәrdәki bütün mәscidlәr (on iki mәhәllә mәscidinin vә 800 illik tarixi 
olan böyük memarlıq abidәsi “Cümә mәscidi”), onların nәzdindәki 
müqәddәs yerlәr yandırılırdı. Bu cür vәhşiliklәr Şamaxı şәhәri ilә ya-
naşı, qәzanın Әngәxaran, Mәlhәm, Bağırlı, Tircan, Ağsu, Kalva, Quba-
lı, Yәhyalı, Nәvahi, Güloğlan kәndlәrindә dә hәyata keçirilmişdi. 1919-
cu il aprelin 3-dә Şamaxı qәza rәisi Fövqәladә Tәhqiqat Komissiyasına 
hәmin qәzanın 3 polis sahәsi (Qәbiristan, Mәdrәsә vә Kaşun) üzrә er-
mәnilәr tәrәfindәn dağıdılmış kәndlәrin siyahısını göndәrmişdi. Hәmin 
siyahıya Qәbiristan polis sahәsi üzrә 19, Mәdrәsә polis sahәsi üzrә 41 
vә Kaşun polis sahәsi üzrә 26 kәndin (cәmi 86 kәndin) adı daxil edil-
mişdi (5). Qırğına mәruz qalmış digәr kәndlәr üçün tәrtib edilmiş akt-
larda olan rәqәmlәr üzrә Şamaxı qәzasının 53 kәndindә ermәnilәr 
8027 nәfәr azәrbaycanlını qәtlә yetirmişlәr ki, onlardan da 4190 nәfә-
ri kişi, 2560 nәfәri qadın vә 1277 nәfәri uşaqlar olmuşdur. Hesabla-
malara görә bu kәndlәrә dәyәn ümumi maddi zәrәr o dövrün qiymәt-
lәri ilә 339,5 milyon manat olmuşdur (6). Ermәnilәrin azәrbaycanlı 
әhaliyә, onların evlәrinә, mal-qara, әkin sahәlәrinә münasibәtdә tö-
rәtdiklәri vәhşiliklәr sözün әsl mәnasında soyqırımı nümunәsi idi. 

O zaman Azәrbaycanın kömәyinә qardaş türk ordusu gәldi. 19 
iyul 1918-ci il tarixindә Nuru Paşanın komandanlığı altında 13-cü Qaf-

qaz alayı Şamaxı istiqamәtindә hücuma keçәrәk Alpaut yüksәkliklәrini 
aşdı vә sәhәr saatlarında Şamaxının cәnubunda yerlәşәn Mәdrәsә qә-
sәbәsinin әtrafındakı aşırım vә tәpәlәri әlә keçirdi. Mәdrәsә әtrafında 
gedәn qanlı döyüşlәrdә Türk Qafqaz Islam Ordusu bir yüzbaşı vә 
dörd sıravi şәhid verdi. Lakin get-gedә sıxışdırılan ermәni Hamazasp 
vә Kazarov mәğlub olacaqlarını başa düşәrәk, qәti bir hәrәkәtlә Bakı 
istiqamәtindә qaçmağa başladılar.  

Bu gün Şamaxı yaxınlığında Acıdәrә adlanan yerdә xalq arasında 
“Tәnha mәzar” adlanan bir mәzar vә onun üzәrindә qurulmuş möhtә-
şәm abidә var. Mәzar Qafqaz Islam Ordusu әsgәrlәrindәn birinә aid-
dir. Hәmin әsgәr Qafqaz Islam Ordusu әsgәrlәri vә generalları ilә bu-
ra azәrbaycanlı qardaşlarına kömәk mәqsәdilә gәlmişdi. Lakin şәhid 
oldu vә öz istәyi ilә şәhid olduğu yerdә dә dәfn edildi. Allah rәhmәt 
elәsin!  

Mәlumatçılarımızın sözlәrinә görә, ermәnilәrә qarşı mübarizә gün-
lәrindә Nuru paşa Basqala da baş çәkmişdi. Belә ki, o zaman digәr 
Azәrbaycan kәndlәrinin әhalisi kimi, basqallılar da silahlanıb öz doğ-
ma ev-eşiklәrini, ocaqlarını ermәni faşistlәrindәn qorumaq üçün 
meşәlәrә, dağlara çәkilmişdilәr. Bu zaman Nuru paşa әtrafındakı әs-
gәrlәrlә bәrabәr Bәdo yaxınlığında basqallılarla görüşür. Deyilәnә gö-
rә, nә vaxtdan bәri dincliyin nә olduğunu bilmәyәn Nuru paşa Bәd-
oda qәrargah qurur vә tәbiәtin bu gözәl guşәsindә bir neçә gün din-
cәlmәk qәrarına gәlir. Tәsadüfәn o, burada İstanbuldan tanıdığı Mә-
şәdi Fazil adlı bir nәfәrlә görüşür vә onun tәkidi ilә Basqala gedir. 
Basqalda böyük hörmәt vә ehtiramla qarşılanan Nuru paşa Basqal 
mәscidindә namaz da qılır... 

Bundan başqa, 1939-1945-ci illәrin İkinci Dünya Müharibәsi bütün 
azәrbaycanlılar kimi, basqallıların xatirәsindә dә silinmәz izlәr burax-
mışdır. O qanlı-qadalı illәrdә 168 basqallı qәhrәmancasına hәlak ol-
muş, onlarla cәbhәçi isә müxtәlif orden vә medallarla qayıtmışdır.  

Bәdnam qonşularımızın bizi sürüklәdiyi I Qarabağ müharibәsindә 
– Vәtәn torpaqlarının azadlığı uğrunda gedәn döyüşlәrdә dә neçә-ne-
çә basqallı mәnfur düşmәnә qarşı qәhrәmancasına vuruşmuş, şәhid
olmuşlar. Amma bütün Azәrbaycan kimi, basqallı gәnclәr dә işğal
olunmuş torpaqlarımızın qaytarılması, ölkәmizin әrazi bütövlüyünün
bәrpası üçün müqәddәs savaşa hazırdırlar vә bu haqda әmr gözlәyir-
lәr.

Azәrbaycan xalqının qәdim tarixini, tәsәrrüfat 
hәyatını, dünyagörüşünü әks etdirәn zәngin vә 
özünәmәxsus maddi mәdәniyyәt nümunәlәri tari-

xin bütün mәrhәlәlәrindә ictimai hәyatın әsas göstәricisi kimi çıxış et-
mişdir. Bu mәdәniyyәt nümunәlәri xalqın kimliyini, mәdәni inkişaf sә-
viyyәsini әks etdirәn, onun tarix sәhnәsindә milli-mәnәvi varlığını mö-
hürlәyәn ilkin әlamәtlәrdәndir. 

İnsan hәyatı üçün zәruri hesab edilәn, onun zәhmәtinin vә zәka-
sının mәhsulu olan bütün maddi nemәtlәr, hәmçinin istehsal lәvazi-
matları vә әşyalar maddi mәdәniyyәti tәşkil edir. Azәrbaycan әrazisi-
nin әlverişli tәbii-coğrafi şәraiti, yeraltı vә yerüstü sәrvәtlәri, zәngin 
flora vә faunası, çoxşaxәli tәsәrrüfat fәaliyyәti, mәhsuldar qüvvәlәrin 
inkişaf sәviyyәsi, xalq sәnәtkarlığının geniş intişar tapması vә s. amil-
lәr әnәnәvi maddi vә mәnәvi mәdәniyyәtin dә dinamik inkişafında vә 
yayılmasında böyük rol oynamışdır. Xalqın fiziki әmәyinin vә fitri iste-
dadının mәhsulu olan tikililәr (memarlıq abidәlәri, xalq yaşayış evlәri, 
dini vә ictimai binalar, müdafiә istehkamları, qalalar vә s.), geyimlәr 
vә bәzәklәr, yemәklәr vә içkilәr maddi mәdәniyyәtin әn mühüm sa-
hәlәri hesab olunur. Onların da bu vә ya digәr tipoloji növü bilavasitә 
hәmin bölgәnin yerli әhalisi tәrәfindәn çox böyük zaman kәsiyindә 
yaradılmaqla, ümumazәrbaycan xüsusiyyәtlәrilә bәrabәr, özündә bir 

Yaşayış 
evlәri 

çox lokal cәhәtlәri dә әks etdirir. Bu baxımdan qәdim tarixi mәkanla-
rımızdan olan Basqal qәsәbәsinin dә maddi mәdәniyyәt örnәklәri ilә 
bәrabәr, mәnәvi mәdәniyyәtin tarixi-arxeoloji vә etnoqrafik tәdqiqinin 
böyük әhәmiyyәti vardır. Azәrbaycan xalqının ümummilli lideri, möh-
tәrәm Heydәr Әliyevin qeyd etdiyi kimi, “Biz öz tarixi köklәrimizlә, 
maddi vә mәnәvi dәyәrlәrimizlә, milli-mәnәvi әnәnәlәrimizlә, böyük 
tariximizlә fәxr edә bilәrik. Fәxr edә bilәrik ki, bizim mәdәniyyәtimiz 
qәdim zamanlarda da çox zәngin vә yüksәk olmuşdur”. 

Ulu öndәrin bu tövsiyәlәrinin nәticәsidir ki, bu gün prezident İl-
ham Әliyevin rәhbәrliyi ilә ölkәmizin sosial-iqtisadi inkişafının daha da 
sürәtlәndirilmәsi, milli-mәnәvi dәyәrlәrimizin tәdqiqi vә tәbliği, tarixi-
mәdәni irsimizin dövlәt sәviyyәsindә qorunması vә dünya miqyasında 
tanıdılması istiqamәtindә çox böyük işlәr görülür.  

Hәmin abidәlәrin sırası çox genişdir vә bu sıraya tariximizin ecaz-

kar yadigarlarından olan әnәnәvi yaşayış evlәrini dә әlavә etmәk olar. 

Çünki әnәnәvi yaşayış evlәrinin etnoqrafik tәdqiqi ulu әcdadlarımızın 

hәyat vә mәişәti, ya-

şam tәrzi, ailә üzvlә-

rinin qarşılıqlı müna-

sibәtlәri, insanların 

tәbiәtlә әlaqәsi vә tә-

bii ehtiyatlardan isti-

fadә bacarığı haqqın-

da әyani tәsәvvür ya-

ratmaqla, әhalinin in-

kişaf sәviyyәsinin 

müәyyәnlәşdirilmә-

sindә dә böyük әhә-Kәtilli (antiseysmik) ev 

miyyәtә malikdir. Lokal xüsusiyyәtlәri ilә sәciyyәlәnәn әnәnәvi ya-

şayış mәskәnlәrinin bu vә ya digәr tipinin formalaşmasında tәbii-coğ-

rafi şәrait (әrazinin topoqrafik quruluşu, inşaat materialı ehtiyatları) 

vә sosial-iqtisadi amillәr (әhalinin tәsәrrüfat mәşğuliyyәti, maddi vә 

mәdәni-texniki hәyat sәviyyәsi, xalq memarlıq әnәnәlәri vә s.) mü-

hüm rol oynamışdır. Azәrbaycanın maddi mәdәniyyәtinin tanınmış 

tәdqiqatçısı Mәmmәd Nәsirli evә insanların irqindәn vә yaşadıqları 

әrazinin tәbii-coğrafi xüsusiyyәtlәrindәn asılı olmayaraq, әsas yaşayış 

vasitәlәrindәn biri, onların tәbii-zәruri istirahәtini, tәsәrrüfat, mәişәt 

vә hәyati tәlәblәrini tәmin edәn mühüm maddi mәdәniyyәt abidәsi 

kimi tәrif vermişdir (69, 90-98). 

Şüurlu insan yaradıcılığının mәhsulu olan evlәr ibtidaidәn aliyә - 

daş dövrü insanlarının primitiv mağaralarından müasir şәhәr evlәrinә 

qәdәr uzun bir inkişaf yolu keçmişdir. Bu da ilk növbәdә mәhsuldar 

qüvvәlәrin inkişaf sәviyyәsi, ictimai münasibәtlәrin vә iqtisadiyyatın 

xarakteri, evlәrin salındığı әrazinin topoqrafik xüsusiyyәtlәri, coğrafi 

şәrait, zәngin tәbiәt vә mәdәni-mәişәt әnәnәlәri ilә sıx bağlı olmuş-

dur. 

Ev tikintisi sahәsindә Azәrbaycan xalqının zәngin әnәnәlәri vardır. 

Yazılı mәnbәlәrin mәlumatlarından vә etnoqrafik materiallardan mә-

lum olur ki, ulu әcdadlarımız yurd salıb ev tikәrkәn, ilk növbәdә bu 

yerin ticarәt-karvan yollarına yaxınlığını, relyef vә iqlim göstәricilәrini, 

әrazinin tәsәrrüfat fәaliyyәti üçün әlverişli olub-olmadığını vә nәha-

yәt, tәhlükәsizliklә bağlı mәsәlәlәri – düşmәn hücumları zamanı mü-

dafiә olunmaq imkanlarını vә s. mütlәq nәzәrә alırdılar. Ev tikilәn ye-

rin su mәnbәlәrinә yaxınlığı, quru vә günәvәr olması da vacib şәrtlәr-

dәn sayılırdı. Bundan başqa, vaxtilә köhnә qәbiristanlıq, pir, sonsuz 

adamın ev yeri olmuş sahәlәrdә, o cümlәdәn adam öldürülmüş әrazi-

dә el adәtinә görә yurd salmazdılar. “Belә yerin düşәr-düşmәzi olar” 

deyәrdilәr. Eyni zamanda adәtә görә, ev tikilәcәk yerin halallığı alın-

malı idi. Özgәnin torpaq yerindә, kiminsә gözü, nәzәri qalmış sahәdә 

(belә yerә “haram yer” deyilir) binә salmaq mәslәhәt bilinmәzdi.  

Bu da maraqlıdır ki, “el ağzında, sel ağzında, yol ağzında ev tik-

mәyi” ağsaqqallar, ağbirçәklәr rәva bilmәzdilәr (83, 252). Başqa bir 

adәtә görә isә tikinti sahәsinin yeri seçildikdәn sonra din xadimlәrinә 

müraciәt olunur, “Quran ağzı açdırılaraq” istixarә edilirdi. Evin tikinti-

sinә isә bir qayda olaraq uğurlu hesab olunan müqәddәs cümә gün-

lәrindә başlanardı (58, 107).

Araşdırmalar göstәrir ki, Azәrbaycanın digәr bölgәlәrindә olduğu 

kimi, Basqalda da yaşayış mәskәni salınması üçün vacib amillәr – әl-

verişli relyef, münbit torpaq, ilıq iqlim, әn әsası isә şirin su mәnbәlәri-

nә yaxınlıq nәzәrә alınmışdır. Qәsәbәnin dağәtәyi әrazidә, güney sa-

hәdә, karvan yollarının üzәrindә yerlәşmәsi, elәcә dә sosial-mәdәni 

yaşamında әhalinin müxtәlif ev peşәsi vә sәnәt sahәlәri ilә, o cümlә-

dәn ticarәtlә mәşğul olması bu qәdim yurd yerinin memarlıq-planlaş-

dırma quruluşunun formalaşmasında mühüm rol oynamışdır. Tәdqi-

qatçı-memarın tәbirincә desәk, “Basqal yüksәk dağlıq әrazidә yerlәşir 

vә tarixәn burada formalaşmış plan-mәkan quruluşunu, özünәmәxsus 

memarlıq tikililәrini, yaşayış evlәrinin amfiteatr şәklindә düzülüşünü, 

daş döşәnmiş mәhәllә vә küçә şәbәkәsini, landşaftını qoruyaraq zә-

manәmizә çatdırmışlar (18, 68). Onu da xatırladaq ki, qәdim zaman-

lardan günümüzә qәdәr gәlib çatmış ictimai vә dini tikililәr, tacir vә 

sәnәtkarlara mәxsus mülklәr, zәngin yaşayış evlәri әsasәn Şirvan-Ab-

şeron memarlıq mәktәbinә mәnsubdur.   

Hazırda Basqal qәsәbәsi Basqal çayı ilә iki hissәyә bölünür: el 
arasında “o tay”, “bu tay”, yaxud “aşağı o tay” vә “yuxarı bu tay” ay-
rılır. Bu hissәlәr bir-birilә çayın üzәrindәki daş körpü ilә birlәşir. Çayın 
sol sahilindә, “bu tayda” qәrarlaşan qәdim Basqal dağın döşündә sa-
lınmışdır vә uzaqdan baxanda evlәrin sanki üst-üstә tikildiyini güman 
etmәk olar. İlk baxışda plansız tikilәn vә pillә-pillә ucalan bu evlәrә 
baxdıqca, kәnardan elә tәәssürat yaradır ki, onlar sanki tikilmәyib, 
hörülüb, toxunub. Eyni zamanda Şirvan әrazisi güclü seysmik zonaya 
daxil olduğundan, Basqalda da inşa olunan evlәrin dağıdıcı zәlzәlәlәrә 
qarşı dayanıqlığı nәzәrә alınmışdır. İnşaatçı usta bina ağırlığını bütün 
sahәyә bәrabәr şәkildә paylanılmasına çalışaraq binanın yüksәkliyini 
azaltmaqla ağırlıq mәrkәzlәrini yer sәthinә daha yaxın yerlәşdirәrәk, 
binanın seysmik müqavimәtini artırmış olurdu. Seysmik bölgәlәrdә 
hörgü daha elastik olan gәc, bünövrәlәrin inşasında isә gil mәhlulu ilә 
görülürdü. Divarların elastikliyini artırmaq üçün hәr 4-5 sıra daş hör-

güsündәn sonra 
üfüqi, bәzәn isә 
şaquli ağac ele-
mentlәr yerlәşdi-
rilirdi (31, 536). 
Xalq bәnna-usta-
ları gözlәnilәn zәl-
zәlәlәrin verә bi-
lәcәyi zәrәri azalt-
maq mәqsәdilә 
divarların möh-
kәmliyinә xüsusi 
diqqәt yetirirdi-
lәr. Onlar Ağsu 
vә Girdiman çay-Kәtilli (antiseysmik) ev 

larından tәdarük olunub tikintidә istifadә edilәn 5-6 daş hörgü cәrgә-
sindәn bu evlәrin divarlarına dövrәlәmә ağac kәtillәr (taxta qurşaq) 
atmışlar. Memarlıq doktoru, professor Qәzәnfәr Әlizadә Şirvan me-
marlıq mәktәbi üçün xarakterik olan, hәm dә binalara yaraşıq verәn 
bu kәtillәri (elementlәri) çox ağılla düşünülmüş bir tәdbir hesab etmiş 
vә onu obrazlı şәkildә “seysmik kәmәr”, etnoqraf A.Mustafayev isә 
“dövrünün mükәmmәl inşaat texnikası” adlandırmışlar (63, 155). 

Qәdim Basqalın baş küçәsi Bazar meydanından başlayaraq çay qı-
rağı ilә Kәlfәrәc yolunadәk uzanır. İnformatorlardan aldığımız mәlu-
mata görә, tarixәn bu küçә sakinlәrinin әksәriyyәti toxucu vә boyaqçı 
olub. Basqalın köhnә hissәsinin әksәr küçәlәri çox darısqal, әyri-do-
lanbacdır vә hәtta o qәdәr darısqal vә dolanbacdır ki, çox yerdә nәq-
liyyat hәrәkәt edә bilmir. Yeri gәlmişkәn qeyd edәk ki, keçmişdә Bas-
qalın yol tәsәrrüfatı bütün ölkәdә olduğu kimi, heç dә yaxşı vәziyyәt-
dә deyildi. Belә ki, istәr kәndlәrarası, istәrsә dә şәhәrlәrarası yollar 
әsasәn torpaq yollardan ibarәt olub, tәkәrli nәqliyyat vasitәlәrinin hә-
rәkәtinә imkan verirdi. Bu yollara el arasında “araba yolu” deyilirdi. 
Yazılı mәnbәlәr vә әdәbiyyatda Şirvanın hәr yerindә kәndlәrarası ara-
ba yollarının mövcud olduğunu tәsdiq edir. Basqala da üç yerdәn – 
Şamaxıdan, Ağsudan vә İsmayıllıdan araba yolu çәkilmişdi. Keçmiş 
zamanlarda qәsәbә daxili tәsәrrüfat vә ev mәişәtindә zәruri yüklәrin 
daşınmasında bu yollarda rahat hәrәkәt edәn at, öküz vә ulaqdan is-
tifadә edilir vә bu işlә muzdla çalışan çarvadarlar mәşğul olurdu. 

Köhnә Basqalın әrazisindә XVI әsrdә inşa edilmiş mәscid, qәdim 
hamam, bazar meydanı, bulaqlar, 100-dәn artıq yaşı olan bir çox 
mülklәr vә abidәlәr salamat qalmışdır. Küçәlәri çay daşlarından sәliqә 
ilә döşәnmiş qәsәbәnin bu hissәsi ilk baxışdan orta әsr Şәrq şәhәrlә-
rini xatırladır vә muzey-şәhәr tәsiri bağışlayır. Bu küçәlәr qәdimlәr-
dәn bu günümüzә yadigardırlar, әyri-üyrü döngәlәrindә, tinlәrindә 
neçә-neçә tarix yaşayır, nurani-pirani kişilәrin ayaq izlәri yaşayır. Mә-



BASQAL 
TARİXİ-ETNOQRAFİK TƏDQİQAT 

77 

lumatçılarımızın da söylәdiyi kimi, burada zәhmәt tәlәb edәn işlәrin 
çoxu bilavasitә qәsәbә sakinlәrinin daxili imkanları hesabına vә imәci-
lik yolu ilә görülmüşdür. 

Basqalın “o tay” adlanan hissәsi isә tәxminәn ötәn әsrin 30-50-ci 
illәrindә salınmış vә orada bir neçә ipәk emalı sexi fәaliyyәt göstә-
rirdi. Hәmin sexlәrdә toxunan Basqal kәlağayıları Yaxın vә Orta Şәrq 
ölkәlәrinә ixrac edilәrdi (indi hәmin sexlәr mövcud deyil – red.). Ha-
zırda bu әrazidә Basqalın memarlıq üslubuna xәlәl gәtirәn köhnә dax-
maların, birmәrtәbә evlәrin yerindә ağ daşdan yeni üslubda zövqlә 
tikilmiş binalar ucalır. Basqal çayının cәnub sahәsindә isә behişt kimi 
Әhmәdli bağı, Pahpahqı bağı, İsitmә bağı hәyәtyanı sahә kimi bölü-
nüb әhaliyә paylanıb. Bu bağlarda müxtәlif quruluşlu, bәdii cәhәtdәn 
böyük zövqlә tikilmiş gözәl binalar meydana gәlib. Kәrim bağında, 
Mәmmәdqasım bağında әsil kurort şәhәrciyi salınıb. Nisbәtәn geniş 
küçәlәr vә mәhәllәlәr göz oxşayır.  

Basqallılar tәmizliyi, yaşıllığı, gülü-çiçәyi çox sevirlәr. Burada elә 
bir ailә, elә bir ev tapa bilmәzsәn ki, orada sәliqә-sahman olmasın, 
ağac, gül-çiçәk yetişdirilmәsin. Bir sözlә, bu qәdim diyarın bağlı-ba-
ğatlı tәbiәtinә, yaşıllıqlarla dolu mәnzәrәsinә vә tәmizliyinә dә hey-
ranlıqla tamaşa etmәmәk mümkün deyil.  

Tәbiidir ki, XIX-XX әsrlәrә aid Basqal evlәrinin hamısı eyni sәviy-
yәdә vә dәbdәbәdә olmayıb. Daxili tәrtibatına vә fasadının görünüşü-
nә, memarlıq elementlәri ilә zәnginliyinә vә s. әlamәtlәrinә görә bu 
evlәri şәrti olaraq varlı vә kasıb evlәrinә bölmәk olar. Hәrçәnd ki, 
Basqal camaatının sözlәrinә görә, o zamanlar Basqalda kasıb yaşayan 
insanlar demәk olar ki, olmayıb. Buranın әhalisi bütünlüklә ipәkçiliklә, 
xüsusilә kәlağayı istehsalı ilә mәşğul olduğundan, demәk olar ki, yax-
şı güzәran keçirmişdir. Tәsadüfi deyil ki, ipәk bütün dövrlәrdә bolluq, 
firavanlıq vә zәnginlik әlamәti sayılmışdır. Lakin istәnilәn halda sosial 
fәrqlәr mövcud olmuş vә bu fәrqlәr evlәrin timsalında da aydın nәzә-



TOFİQ BABAYEV,  TAHİR ŞAHBAZOV 

78 

rә çarpmışdır. Mәsәlәn, varlı evlәrindәn birinin tәsvirini vermiş yazıçı 
Әbülhәsәn Әlәkbәrzadә “Dünya qopur” romanında yazır: “... Burada 
geniş hәyәtlәrә çox az rast gәlmәk mümkündür. Nisbәtәn az-çox var-
dırsa, bu da Hәmzә kimilәrdә idi. Hәmzәgil dörd qardaş idi. Qardaşla-
rın hәr biri üçün bu hәyәtin bir yanında ikimәrtәbәli, dörd-beş otaqlı 
qәşәng aynabәnd ev tikilmişdi. Evlәr bir-biri ilә qabaq-qarşı idi, hamı-
sının da üzü hәyәtә baxırdı. Dördkünc hәyәtin ortasında dördkünc bir 
bağça, baxçanın ortasında yenә dә dördkünc kiçük hovuz vardı ki, 
çöldәn gәtirilәn su novça ilә dәyişmәk lazım olanda açılır, su saxsı bo-
ru vasitәsilә hәyәtdәn çıxıb küçәdәki bulağın ayağına qarışırdı... 

Bütün bu mülkün üç darvazası var di. Әsas darvaza, baş qapı 
Hәmzәnin evi tәrәfdәn küçәyә açılırdı. Bütün ev sakinlәri, ya qonaqlar 
bu darvazadan qәsәbәyә çıxardılar. İkinci darvaza qabaqlar, kiçik 
qardaşın evinin yanından çölә, toxucu karxanaları tәrәfә açılırdı. Bu 
darvaza hәmişә bağlı, açarı da Әminәdә olardı. Haqq-hesab kontoru 
bu evin birinci mәrtәbәsindә idi. Sahibkarla haqq-hesabı olan muzdur 
şәrbaflar bu darvazadan hәyәtә, buradakı qapıdan da bu kontora gә-
lirdilәr. Hәmzә ilә işi olan muzdur şәrbaf darvazanın dәmir toxmağını 
döyәndә gәlәnin kim olduğunu, nә üçün gәldiyini xәbәr verdikdәn 
sonra Әminә darvazanı açardı. Üçüncü darvaza sağ yandan, Hәmzә-
nin böyük qardaşının evi tәrәfdәn mal-qara vә bir neçә at saxlanan 
tövlәlәr tәrәfә açılırdı. Kәndlә alver, hәr cürә haqq-hesab bu tәrәfdә 
olurdu. Kәnddәn gәlәn bu darvazaya gәlir, kәndә gedәn olanda da 
bu darvazadan çıxır, atını minib lazım olan yerә gedәrdi...”. 

Basqallılar vә әtraf әrazilәrin sakinlәri zaman-zaman yaşayış evlә-
rinin tikintisindә, hörgü, abadlıq vә quruculuq işlәrindә yerli inşaat 
materiallarından – çay daşından, kötürdaşdan vә çınqıldan geniş isti-
fadә etmişlәr. Heç şübhәsiz ki, bu da Basqalın vә ona yaxın digәr әra-
zilәrlә yanaşı orada Ağsu, Girdiman vә digәr çayların minilliklәr әrzin-
dә selinti halında gәtirdiyi böyük daş vә çınqıl ehtiyatı, hәmçinin әra-

zidә tәbii daş yataqlarının çoxluğu ilә izah olunur. Tәsadüfi deyil ki, 
bu gün dә qonşu kәndlәrin әhalisi kimi Basqal da Sulut kәndi yaxınlı-
ğındakı “Daşçıxan” yatağının ehtiyatlarından yararlanmaqdadır. Elә 
arxeoloji qazıntılar nәticәsindә Şirvan әrazisindәki çoxsaylı tarixi-me-
marlıq abidәlәrinin araşdırılması da göstәrir ki, uzaq keçmişdә tikinti 
işlәri zamanı çaydaşı vә kötür-
daşdan geniş istifadә olunmuş-
dur. Bölgәnin ilk orta әsr abidә-
lәrinin tәdqiqi zamanı mәlum 
olmuşdur ki, tikinti işlәri zamanı 
bәrkidici, birlәşdirici material ki-
mi әhәngdәn geniş istifadә 
olunmuşdur. Belә ki, әrazi 
әhәngdaşı ehtiyatları ilә olduq-
ca zәngindir (25, 299).

Bundan başqa, Basqal vә 
onun әtraf әrazilәrinin sıx meşә 
massivlәri ilә әhatә olunması 
yaşayış evlәrinin tikintisindә bu 
tәbii sәrvәtdәn inşaat materialı 
kimi geniş istifadәsinә imkan 
yaratmışdır. XIX әsr müәllifi 
N.A.Abelovun mәlumatına görә, 
ağac materialı başlıca olaraq Pirәmeşin, Hәftәran, Culyan, Altıağac, 
Basqal, Quşçu vә Xızı meşәlәrindәn әldә olunurdu. Yerli әhali ağac 
materialları pulsuz, kәnar kәndlәrin camaatı isә satınalma yolu ilә 
әsas etibarilә Göyçay vә Şamaxı bazarlarından әldә edirdilәr (85, 91-
95). Meşә materialları hәm evin dam örtüyünün qurulmasında, hәm 
dә döşәmә, qapı-pәncәrә vә divar konstruksiyalarının hazırlanmasın-
da geniş tәtbiq olunurdu. Bütünlüklә ağac materialından tikilәn evlәrә 

Daş döşәnmiş küçә 

dә rast gәlinirdi ki, bu barәdә bir qәdәr sonra bәhs edәcәyik. Ev in-
şaatında, әsasәn, qarağac, palıd, fıstıq, göyrüş vә s. ağac materialları 
işlәdilirdi. Ağac әsas etibarilә payızda kәsilirdi, çünki ilin bu fәslindә 
günәş şüaları ağacları bәrabәr vәziyyәtdә qurudurdu.

Әbülhәsәn Әlәkbәrza-
dәnin “Dünya qopur” roma-
nında XIX-XX әsrin әvvәllә-
rindә basqallıların meşә eh-
tiyatlarından istifadәsi ilә 
bağlı mәlumatlar da әksini 
tapmışdır. Romandan oxu-
yuruq: “... Çayqırağı mәhәl-
lәsindә әsasәn qәsәbәnin 
yoxsulları, muzdur vә şәr-
bafları yaşayırdılar. Bura su-
ya, daşa, oduna-yanacağa 
yaxın yerdi. Burada kiçik 

daxmalar salmaq da asandı. 
Ev tikmәli olan yoxsul, qa-
yalıq içindә dörd divar yox, 
bir ya iki divar hörәrdi, me-
şә isә çayın o tayından baş-
lanan sıldırım dağda idi. 
Oradan meşәbәyiyә rast gәl-
mәdәn biletsiz lap gecә 
vaxtı ağac kәsib eniş aşağı 
yuvarlatmaq vә tez dә da-
lınca düşüb gәtirmәk, gecә 
ikәn dә evin damını döşә-
mәk mümkün idi. Hәm dә 

 

Ev (XX әsrin әvvәllәri) 

Hәyәt 

qışa yanacaq tәdarük 
etmәk, yaxud aparıb 
satmaq üçün dә bura 
asanlıqla odun gәtir-
mәyә imkan vardı. Bu-
laq suyuna, cır kol 
meyvәlәrinә yaxınlığı 
da Çayqırağını muzdur-
lar vә yoxsul şәrbafla-
rın yaşaması üçün әl-
verişli edirdi. Buranın 
bir yaxşı cәhәti dә o idi 
ki, su vә peyinlik yaxın olduğundan, camaat kiçik bostan salıb şaxa 
çıxan lobya, soğan vә digәr bostan vә tәrәvәz bitkilәri әkib-becәrirdi-
lәr. Mәhәllәdә ev ağartmaq üçün göy rәngә çalan şirә vә paltar yu-
maq üçün gilabı deyilәn palçıq da çıxırdı. Sakinlәr bu palçıqdan qazıb 
torbalarda daşıyır, qәsәbәnin dövlәtlilәrinә vә yaxın kәndlәrә satmaq 
üçün aparırdılar. ... Veysin evi dә Çayqırağında idi. Bu, qaya içindә 
salınmış, qabağında kiçik daş sәkisi olan, torpaq damlı, kiçikcә pәncә-
rәli, bir qapıcığazlı daxma idi. Başqa yoxsul şәrbaf evlәri kimi bu ev 
dә hәyәt-bacasız vә darvazasızdı. Alçaq çәpәr bu evi qonşu evdәn 
ayırırdı...”. 

Etnoqrafik materiallar vә yazılı mәnbәlәr әsasında müәyyәnlәşdi-
rilmişdir ki, burada vaxtilә tәkotaqlı evlәr üstünlük tәşkil etmişdir. Şir-
van әhalisinin maddi mәdәniyyәtinә dair mәlumat verәn XIX әsr rus 
müәlliflәrindәn V.Leqkobıtov vә N.F.Dubrovin dә evlәrin tәk otaqdan 
ibarәt olduğunu yazmışlar: “... Evlәr әksәr hallarda çox böyük ailә vә 
bütün әmlakın yerlәşә bilәcәyi tәk otaqdan ibarәt olurdu (106; 99). 
Belә evlәrin damı yastı olub, üstünә torpaq tökülürdü. Demәk olar ki, 
küçәyә baxan pәncәrәsi olmurdu, әyri-üyrü divarlarda tәkcә sadә na-

Qәdim ev (XIX әsr) 

xışlı qapılar görünürdü. Yağış vә qar sularının axıdılması üçün daşların 
üstündә 3-4 yerdә dayaz qanov düzәldir vә novça qoyurdular. Belә 
evlәrdәn hәm yaşayış mәqsәdilә istifadә edir, hәm dә onun bir hissә-
sindә 5-6 dәzgahı quraşdırıb kәlağayı toxuculuğu ilә mәşğul olurdu-
lar. 

XIX әsrin II yarısından başlayaraq bütövlükdә Azәrbaycan sәna-
yesinin inkişafında baş verәn dәyişikliklәr Şirvandan, o cümlәdәn Bas-
qaldan da yan keçmәmişdi. Bu dövrdәn evlәrin yaşayış vә istehsal-tә-
sәrrüfat bölmәlәrinin bir-birindәn ayrılması prosesi başlanmışdı ki, bu 
da hәr şeydәn әvvәl ailәnin ictimai vәziyyәti vә maddi hәyat şәraitinin 
yüksәlmәsi ilә bağlı idi. Basqallıların iqtisadi vә sosial-mәdәni yaşa-
mında kәlağayıçılıq sәnәtinin mühüm yer tutması, hәmçinin ticarәtin 
inkişafı vә burada tikinti işlәrinin genişlәnmәsi ilә әlaqәdar bir çox ev-
lәrin memarlıq-planlaşdırma quruluşunda dәyişikliklәr baş vermişdi.  

Deyirlәr ki, o zamanlar adlı-sanlı kişilәr daha çox öz yaraşıqlı evlә-
ri ilә tanınardı. Sәnәtkarlığın, xüsusilә kәlağayı istehsalının vә ticarә-
tin yüksәk inkişaf sәviyyәsinә çatması ilә bağlı “әli azacıq tutan” sәnәt 
ustalarının maddi imkanı artdıqca hәyat tәrzi, yaşayışı, dolanacağı da 
dәyişirdi. Varlanan basqallılar tikinti, abadlıq işlәri aparır, böyük zövq-
lә tikilmiş gözәl binalar meydana gәlir, mәişәt şәraitini dә yaxşılaşdı-
rırdılar. Bu prosesә müasir inşaat materiallarından (daş, kәrpic, se-
ment, şüşә vә s.) bacarıqla istifadә edilmәsinin, evtikmә texnikasının 
vә üsullarının yeni әnәnәlәrlә zәnginlәşmәsinin dә güclü tәsiri olurdu. 

Basqal evlәrinin demәk olar ki, hamısı üzü qiblәyә (Mәkkәdәki 
müsәlmanların müqәddәs mәbәdi olan Kәbәnin sәmti) doğru tikilmiş-
dir. Bu Azәrbaycanın başqa ellәri üçün dә sәciyyәvidir. Azәrbaycanın 
hәr yerindә olduğu kimi, Basqal evlәrinin dә qapıları gündoğana açı-
lır. Bu da sәbәbsiz olmayıb, ulularımızın tәbiәt, tәbiәt hadisәlәri vә 
günәş işığının insan orqanizminә tәsiri ilә bağlı empirik biliklәrinin nә-
ticәsi olaraq meydana gәlmişdir. Tәsadüfi deyil ki, müdriklәrimiz, loğ-

manlarımız “Gün işığı gümrahlıq gәtirәr”, “Günәş girmәyәn qapıdan 
dәrd girәr”, “Günәş girәn evә tәbib girmәz” - deyiblәr. 

Yaşayış evlәrinin vacib tikinti elementlәrindәn olan eyvan bir qayda 
olaraq, evin kәllәsindә, cәnub-şәrq istiqamәtindә qurulurdu. Qәsәbә-
nin yaşlı sakinlәrinin verdiyi mәlumata görә, bu, mәnzillәri yayın qız-
mar istisindәn vә qışın sәrt şaxtasından qorumaq mәqsәdilә edilirdi. 
XIX әsrin sonu-XX әsrin әvvәllәrindә Basqalda eyvanın bir, yaxud hәr 
iki başı divarla әhatә olunub, ensiz tikilirdi. Burada ikimәrtәbәli evlәrin 
artırmasında sürahili (mәhәccәr), pәncәrәli eyvanlara, ağac dirәklәr 

üstә dayanan açıq eyvanlı evlәrә dә rast gәlinir (63, 48). Evlәrin 
ayrılmaz hissәsi olan eyvandan mәtbәx, mәişәt bölmәsi kimi dә isti-
fadә olunurdu.  

Azәrbaycanın bütün bölgәlәrindә olduğu kimi, Basqalda da qonaq 
üçün ayrıca otaq olur vә bu otaqdan yalnız qonaq gәlәndә istifadә 
edirdilәr. Yaraşığı, sәliqә-sahmanı ilә diqqәti cәlb edәn otağın bayıra 

Qәdim mәhәllәlәr 

müstәqil qapısı olur vә onu әn qәşәng xalılarla döşәyir, pәrdәlәrlә bә-
zәyirlәr. Basqal evlәrindә dә otaqların qadınlara vә kişilәrә (yaxud 
uşaqlara) mәxsus bölmәlәri mövcud olmuş vә bu tip ev nümunәlәri 
Basqalda indi dә qalmaqdadır. Burada hәmçinin, ev peşәsi vә sәnәt-
karlıqla mәşğul olan әhalinin müxtәlif sәciyyәli tәsәrrüfat tikililәrinә 
(emalatxana, karxana, kümxana, dәmirçixana, dükan vә s.) dә tәsa-
düf olunur. 

XIX-XX әsrin әvvәllәrindә Basqalda ikimәrtәbәli mülklәr dә az de-
yildi. Belә evlәrin üst mәrtәbәdәki otaqlar yaşayış funksiyası daşıyıb, 
alt mәrtәbәsindә vә zirzәmisindә isә sәnәtkarlara mәxsus istehsal vә 
tәsәrrüfat tikililәri, dükan yerlәşirdi. Bәzi evlәrdә mәrtәbәlәr arasında 
әlaqә yaratmaq mәqsәdilә dәribuni adlanan pillәkәn düzәldilir, mәişәt 
vә tәsәrrüfat otaqları yaşayış binası kompleksindәn kәnarda tikilirdi. 
Әsasәn varlı zümrәlәrә mәxsus olan belә evlәrdә otaqların sayı 20-yә 
çatırdı vә onların bәzilәri dövrümüzәdәk gәlib çatmışdır. Onlardan biri 
– Hacı Bağırın evi (mülkü) Qoşabulaq mәhәllәsindә yerlәşir. On otaq-
dan, geniş hәyәtdәn vә hәyәtdәki bir sıra yardımçı tikililәrdәn ibarәt 
olan mülk, deyilәnә görә әvvәllәr çox dәbdәbәli olmuşdur. Hazırda 
isә baxımsızlıq üzündәn bir hissәsi uçulub-dağılmışdır. Şirvan mülkü 
memarlığının әn gözәl nümunәlәrindәn olan bu evin bәrpasına böyük 
ehtiyac vardır.  

Evlәrin daxili tәrtibatı, sәliqә-sahmanı da maraqlı mәsәlәlәrdәndir 
vә etnoqrafik baxımdan böyük maraq doğurur. Çox-çox qәdimlәrdәn 
adәt idi, qışın şaxtalı gecәlәrindә otağın ortasında kürsü qurulurdu. 
Evlәr odun vә kömürlә isidilirdi. Şirvanın dağ kәndlәrinin, eyni zaman-
da Basqalın әksәr evlәrindә otağın döşәmәsindә qazılmış dayaz çala-
nın üstünә kürsü qoyur, üzәrinә iri kürsü yorğanı salırdılar. Bәzi evlәr-
dә otağın ortasında manqal közәrdәr vә ya gildәn hazırlanmış kürә 
qoyar, kürәdә kömür qızardardılar.  

Evlәrin divarları boyunca düzәldilmiş taxçalarda adәtәn, gündәlik-

dә az işlәdilәn ev avadanlıqlarını, xırdavat әşyalarını, hәmçinin qadın 
zinәtlәrini, bahalı parçaları, toy-düyün libasını vә s. mücrü vә boxça-
lara yığıb saxlayırdılar. Taxçanın önünә çox vaxt xırda vә rәngbәrәng 
parçaları bir-birinә tikmәklә hazırlanan qurama, bәzәn isә haça pәrdә 
asır, onun başına isә rәngbәrәng parçadan pәrdәbaşlığı tutulurdu. 

Keçmişdә mәtbәx hәlә 
yaşayış bölmәsindәn ayrılma-
dığına görә, evin otaqlarının 
üç, bәzәn isә iki divarı boyu 
adamın әli çatacaq hündür-
lükdә rәflәr düzәldilir vә 
burada rәngarәng saxsı vә 
çini qab-qacaq, kasa vә nim-
çәlәr, piyalәlәr, kiçik hәcmli 
mәişәt әşyaları (lampa, gü-
labpuş vә s.) müәyyәn qayda 
ilә düzülürdü. 

 Basqal evlәrinin daxili 
quruluşunun әn mühüm 
elementlәrindәn biri dә 
camaxatan adlanan yük 
yeridir. Camaxatan, adә-
tәn, döşәmәdәn 10-25 sm 
yuxarıda, 60-70 sm dәrin-
iyi olan divar batıqların-
dan ibarәt olmaqla hün-
dürlüyü 1,5 m, eni isә 
70 sm – 1 m olmaqla dü-
zәldilirdi. 

Evin daxili sahmanı. Rәf 

Evin daxili sahmanı. Camaxatan 

Camaxatanlara әsasәn, yorğan-döşәk, pal-paltar, gәbә, palaz, kilim, 
hәmçinin sandıqça vә s. qoyulur, qarşısından isә qurama (qurama 
tikmәdә parça rәnglәri әn kiçik detallara qәdәr uyğun çalarlarda vә 
dәqiqliklә seçilirdi) pәrdә salınırdı. 

1920-ci ilin aprel 
işğalından sonra Azәr-
baycanın bütün bölgә-
lәrindә olduğu kimi, 
Basqalda da neçә-neçә 
dövlәtli sәnәtkar-taci-
rin, din xadiminin tü-
feyli ünsür, qәddar 
düşmәn, qolçomaq 
damğası ilә başı üzül-
dü, Sibirә sürgünә 
göndәrildi. Bәzilәri isә 
amansız tәqiblәr sәbә-

bindәn doğma yurd-
yuvalarından didәrgin 
düşüb, uzaq-yaxın öl-
kәlәrә, qәrib mәmlә-
kәtlәrә üz tutdular. 
Onların xüsusi zövqlә 
tikilmiş memarlıq qu-
ruluşuna vә görkәminә 
görә fәrqlәnәn mülklә-
ri, malikanәlәri isә mü-
sadirә olunaraq sovet 
hakimiyyәti tәrәfindәn 

Qәdim ev vә küçә (XIX әsr) 

Qәdim mәhәllәlәrdәn biri ( XIX әsr) 

müxtәlif mәqsәdlәr üçün istifadә edildi. Bu xüsusda qocaman kәnd 
sakini vә ziyalısı Miryavәr Hüseynovun söylәdiyinә görә, 1933-cü il-
dәn 1968-ci ilәdәk ipәk-toxuculuq arteli kimi istifadә edilmiş Heydәr 
әminin 20 otaqdan ibarәt yaraşıqlı, mozaik şәkildә daş döşәnmiş 
hәyәti olan binasında o zaman rayon icraiyyә komitәsinin, maarif 
şöbәsinin, hәrbi komissarlığın vә prokurorluğun idarәlәri yerlәşmişdi. 
1962-ci ilә kimi 2 saylı mәktәb kimi tanınan Hacı Bağır mülkündә 
rayon partiya komitәsi, xalq mәhkәmәsi vә sığorta idarәsi fәaliyyәt 
göstәrirdi. Molla İsmayılın uzun, şüşәbәnd eyvanlı, çoxotaqlı evinin 
bir tәrәfindә rayon milis şöbәsi, әmanәt kassası, şәrq tәrәfdәki his-
sәsindә nümunәvi xәstәxana yerlәşirdi. 1946-49-cu illәrdә isә Molla 
İsmayılın hәmәn mülkü Sumqayıt kimya zavodunun istirahәt evi üçün 
münasib hesab edildi. Heç bir lüzum olmadan 2 mәrtәbәli, 40 metr 
uzunluğu, 15 metr eni olan geniş eyvanlı yemәkxana, yanındakı kar-
vansara, hәmin binanın alt mәrtәbәsindә yerlәşәn 7-8 baqqal dükanı 
sökdürüldü, әvәzindә isә bәsit görkәmli bir daş hasar hörüldü. Rayon 
kooperativlәr ittifaqının idarә heyәti Mәşәdi Rzaqulunun, rayon rabitә 
şöbәsi isә Hacı Hәsәn 
Әfәndinin evindә idi. 
Göründüyü kimi, mәs-
cidlәrin taleyini yaşa-
yan bu mülklәr dә dә-
fәlәrlә әldәn-әlә keçib.

Basqalda klassik 
Azәrbaycan memarlığı-
nın nümunәlәri sayıla 
bilәcәk bu tipli evlәrin 
bәzilәri indiyәdәk qal-
maqdadır. Ticarәtlә Qәdim küçә

geniş mәşğul olmaqla yanaşı, dövrünün hәrtәrәfli biliyә malik zi-
yalılarından olan Ağasәfәrәli Güliyevin yaraşıqlı, yüksәk zövqlә tikilmiş 
mülkü, Soltannisәnin, Sonabacının, Müqbatın, Baba dayının, Hacı 
Mәmmәdtağının, Bala Әfәndinin, Bәşir kişinin mülklәri mәhz belә ev-
lәrdәndir vә onların hәr birinin yüz әlli ildәn artıq tarixi vardır. Yaşayış 
evlәrinin bu günәdәk çatan yarlı-yaraşıqlı, tağlı, sürahılı, eyvanlı bu 
binaların özlәri dә tәcrübәli Basqal bәnna-sәnәtkarlarının bacarığı vә 

düzgün memarlıq 
düşüncәsindәn, 

zәngin inşaat 
әnәnәlәrinә malik 
olduqlarından xә-
bәr verir. Burada 
belә evlәrlә yana-
şı, bәdii vә tarixi 
dәyәri olmayan 
binalar da var. 
Hüseynov Eldar 
Ağahüseyn oğlu 
isә bu diyarın әn

tanınmış bәnnalarından olmuşdur. 
Son illәr әhalinin mәdәni-mәişәt hәyatında özünü göstәrәn yeni 

keyfiyyәt dәyişikliklәri nәticәsindә rahatlıq cәhәtdәn daha әlverişli ye-

ni-yeni ev avadanlıqları meydana çıxmış vә Basqal әhalisi dә bu ava-

danlıqlardan geniş istifadә edir.  

 

Bәşir әminin evi (XIX әsr) 

Hәyәtyanı torpaq sahәsinin azlığı, hәmçinin
relyef quruluşu tarixәn Basqalda evlәrin sıx şәkildә 
tikilmәsi ilә bәrabәr, burada hәyәtlәrin dә hәddәn 

artıq kiçik olmasına, bir qayda olaraq orada ayrıca istehsal bölmәsinin 
nәzәrә alınmasına sәbәb olmuşdur. Mütәxәssislәrin fikrincә belә bir 
vәziyyәt әksәr orta әsr Şәrq şәhәrlәri üçün xarakterik idi. Qafar Cәbi-
yevin qeyd etdiyi kimi, analoji mәnzәrәni orta әsr şәhәr elementlәri-
nin bu günәdәk qorunub saxlandığı İçәrişәhәrdә, Şәkidә vә Lahıcda 
da müşahidә etmәk olar (23, 40).  

Basqalda hәr bir 
ailә öz hәyәt sa-
hәsinin dövrәsini 
çәpәr vә ya barı ilә 
hasarlayırdı. Dağ 
kәndlәrindә hәyәt-
lәrin әtrafına çox 
vaxt çaydaşından 
vә qırmızı kәrpicin 
qarışığından hörül-
müş alçaq barı çә-
kirdilәr. “Daşqura” 
adlanan belә barını 
bәnna deyil, hәr 

kәs özü hörürdü. Hәr tәrәfdәn çәpәr, hasar vә ya barı ilә dövrәlәnmiş 
fәrdi hәyәtlәrin xarici mühitlә әlaqәsi müxtәlif növ keçid vә qapılar 
vasitәsilә hәll edilirdi. Hәyәtә giriş hәr bir ailәnin tavanalığından vә 
tәsәrrüfat fәaliyyәtinin formasından asılı olaraq, tәk vә ya qoşalaylı 
darvaza vasitәsilә hәll olunurdu. Varlı hәyәtlәrindә darvaza daha 
geniş yayılmışdı. Belә qapılar el arasında “alaqapı” da adlanırdı. 
Hәyәtә daxil olub çıxarkәn әksәr hallarda onun yanında, bәzәn dә 

Hәyәtlәr 

Daş hasarlı ev  

darvaza laylarının birindә balaca qapı qoyulurdu. Buna el arasında 
“ara qapı”, yaxud “әl qapısı” deyilir. Darvazalar, әsasәn, hәyәtә 
nәqliyyat vasitәlәrinin (araba, yüklü at, öküz vә s.) sәrbәst daxil ola 
bilәcәyi qәdәr düzәldilirdi.  

Hәyәt qapılarının bayır üzündәn, adәtәn, “taqqılbab” adlanan qa-
pıdöyәn vә minik atını bağlamaqdan ötrü midbar (dәmir halqa) 
asılırdı. Sifarişlә yerli dәmirçilәrә düzәltdirilmiş dәmir “taqqılbablar” 
әmәli vәzifә daşımaqdan әlavә, eyni zamanda qapının bәdii tәrtibatını 
tamamlayırdı. Hәyәtlәrinin çoxunun girәcәyinә, darvazalara, qapılara 

bәdnәzәrdәn qorunmaq mәqsәdilә at nalı da vurulurdu. Darvaza 
kimi, alaqapı da hәyәtyanı hasarda ayrıca, bәzәn dә ikimәrtәbәli 
yaşayış evinin tәrkib hissәsi kimi onun altında düzәldilirdi. Yaşlı 
sakinlәr söylәyirlәr ki, Basqalda indi dә qapıya qıfıl vurmazlar. Burada 
oğru-moğru yoxdur, burada elәsi yaşaya bilmәz, kәnardan gәlәnin isә 
buna cürәti çatmaz.  

Etnoqrafik materiallar göstәrir ki, yaşayış binasından ayrıca, onun 
yanında qurulmuş alaqapılar daha geniş yayılmışdı. Alaqapıların üstü 
çox vaxt “yastı”, bәzәn dә “tağ” şәklindә düzәldilirdi. Müasir dövrdә 

Hәyәt qapısı, darvaza, alaqapı (XIX әsr) 

isә sosial-iqtisadi hәyatda baş verәn keyfiyyәt dәyişikliklәri nәticәsin-
dә Dasqalda abad vә yaraşıqlı evlәrin tikintisi genişlәnir. 

*  *  *

Xalq arasında evlә, ev tikintisi ilә bağlı adәt-әnәnәlәrin, inancların 
geniş bir sistemi mәlumdur. Bu adәt vә inanclar mәnәvi miras olaraq 
nәsildәn-nәslә ötürülmәklә günümüzә qәdәr gәlib çatmışdır. Azәrbay-
canın hәr yerindә olduğu kimi, bu gün Basqalda da onlara hörmәt vә 
ehtiram göstәrilir, yeniyetmә vә gәnc nәsil arasında tәbliğ olunur. 

Ev tikintisi, ev tikmәk ağır, çoxlu zәhmәt tәlәb edәn bir iş oldu-
ğundan, yaxın qohumlar, qonşular imәciliklәr tәşkil edәr, ev tikәnә 
maddi vә mәnәvi yardımlar göstәrәrdilәr. Mәsәlәn, evin bünövrәsinin 
qoyulmasında, evin orta tiri (ana tir) atılanda, çay daşlarının toplanıb 
tikinti sahәsinә gәtirilmәsindә vә digәr işlәrin gedişindә el imәciliyi la-
zım olurdu. Qohum-qonşu yığışıb kömәyә gәlәr, heç bir tәmәnna 
güdmәdәn, heç bir mәcburiyyәt olmadan hәrә bir işin qulpundan ya-
pışar, öz kömәkliklәrini әsirgәmәzdilәr.  

Evin bünövrә daşını kәndin, elin-obanın әn nüfuzlu adamı, ağsaq-
qalı qoyar, sonra bünövrәyә duz, taxıl sәpәr, hәtta qızıl vә gümüş 
pullar qoyardılar. Bundan başqa gәlәcәkdә bu evdә hәyat xoşbәxt vә 
xeyir-bәrәkәtli olsun deyә, onun bünörәsinә qәnd, noğul vә digәr şir-
nidәn xonça tutub, üç dәfә ev yerinin әtrafına dolanar, şirni sәpib üs-
tünә su tökәrdilәr. 

Çox zaman bünövrәnin dörd küncündә dayanan bәnnalardan biri 
ev sahibinә müraciәtlә deyәrdi ki, “künc düzәlmir”. Bu halda ev sahibi 
dә bәnnalara kәlağayı, ipәk yaylıq hәdiyyә verәrdi. Bundan başqa, 
evin bünövrәsi qoyulan gün qurban kәsilirdi. Ev tikilib başa çatdırıl-
dıqdan sonra isә ev sahibi evin damından düşәn sonuncu ustanı da 
mükafatlandırırdı. Professor Q.Cavadov ev tikintisi ilә bağlı bu cür 

adәtlәrdәn bәhs edәrkәn yazırdı ki, Azәrbaycanın әksәr bölgәlәrindә 
yayılan “tir atdı” el kömәkliyi adәtinә xalq müqәddәs bir borc kimi 
baxmış, bu әnәnәni әsrdәn-әsrә, nәsildәn-nәslә yaşatmışdır (22, 63-
64). Tәsadüfi deyil ki, Basqalda elә indinin özündә dә ev inşası zama-
nı çoxlu qüvvә tәlәb edilәn işlәr qohum-qonşuların kömәyi ilә görülür, 
yalnız ustaya әmәk haqqı verilir.

Ululardan qalma adәtә görә, tәzә evә köçәrkәn, köhnә evin oca-
ğından tәzә evin ocağına çörәk aparırlar ki, ata-baba ocağının bәrә-
kәti, bolluğu davam etsin; bir dә otağa ilk olaraq duz, güzgü, elәcә 
dә çıraq daxil olurdu ki, bunların da evә aydınlıq vә xoşbәxtlik gәtirә-
cәyinә inanırlar. Camaat yeni binә qurmuş hәmyerlilәrinә kömәk 
mәqsәdilә güclәri çatan bәxşiş vә hәdiyyәlәrlә yad edәrdilәr ki, buna 
da el arasında “ev gördüsü” deyirlәr. 

Söz yox ki, әsrlәrin, nәsillәrin sınağından keçәrәk bizim günlәrә-
dәk gәlib çatmış ailә-mәişәt xarakterli bu örnәklәr Azәrbaycanın bü-
tün bölgәlәrindә mәlumdur. İnsanlarda xeyirxahlıq, birlik, hәmrәylik 
tәrbiyә edәn bu cür adәtlәrin hәlә dә qorunub saxlanılması, heç 
şübhәsiz ki, müsbәt haldır vә xalqımızın öz soykökünә bağlılığından 
xәbәr verir.  

Orta әsr Azәrbaycan şәhәrlәrinin çoxunda
olduğu kimi, Basqal qәsәbәsinin dә memarlıq 
quruluşunun әsas tәrkib hissәlәrindәn birini mә-

hәllәlәr tәşkil edir. Müasir Basqal adlarında uzaq keçmişin min bir sir-
rini yaşadan, bu günәcәn mәnası bәlkә dә tam olaraq aydınlaşdırıl-
mayan, bu diyarın tәbiәtinin xüsusiyyәtlәrindәn, sakinlәrinin gündәlik 
mәişәtindәn vә hәyat tәrzindәn xәbәr verәn bir neçә mәhәllәdәn iba-
rәtdir: Qoşabulaq, Dәmirçibazar, Qәlibgah, Dәrәmәhәllә, Qalabaşı, 
Kәlәkücә, Xarabiyan. Bu mәhәllәlәr dar, enişli-yoxuşlu, әyri-üyrü kü-

Mәhәllәlәr 

çә, dalan vә döngәlәrdәn ibarәt olmaqla, orta әsr Şәrq şәhәri mәhәl-
lәlәrinin bir çox xüsusiyyәtlәrini özündә qoruyub saxlayır. Mәhәllәlәr-
dә daşla döşәnmiş küçә vә yolları, әhalinin suya olan tәlәbatını ödә-
mәk üçün saxsıdan hazırlanmış su tünglәri, çirkli suları kәnara çıxar-
maq üçün kanalizasiya qurğusu, bulaqlar, dini-etiqad abidәlәri, ha-
mam vә sәnәtkarlıq emalatxanaları, bir sözlә, ictimai-iqtisadi hәyatı 
әhatә edәn müxtәlif tikililәr vardır. Onların hәr birindә tarixәn Basqal-
da mövcud olmuş bu vә ya digәr peşә vә sәnәt sahәlәri ilә mәşğul 
olan insanlar yaşamışdır. Hәr bir mәhәllә dә toplum olaraq bir növ ic-
ma qanunları ilә idarә olunur, özünün ağsaqqalı-qarasaqqalı, ağbirçә-
yi olurdu. Keçmişdә rәsmilәr, mahal hakimlәri dә kәnd vә qәsәbәlәrlә 
әlaqәlәrini daha çox hәmin mәhәllә ağsaqqalları vasitәsi ilә qururdu. 

Basqalın bütün mәhәllәlәrinin әhalisi hәmişә mehriban qonşuluq, 
birlik vә әmin-amanlıq şәraitindә yaşayıblar. Mәhәllәnin problemlәri, 

Qәdim mәhәllәlәr  

qayğıları birlikdә hәll edilir, mәhәllә sakinlәrinin dәrdi-sәri, sevinci-kә-
dәri vә qayğıları bәrabәr paylaşılmışdır. Xeyir-şәr mәclislәri – toy şәn-
liklәri, yas mәrasimlәri mәhәllә insanlarını yaxınlaşdıran vә bir-birinә 
bağlayan әn kütlәvi tәdbirlәr hesab olunur. Bundan başqa, Basqal ca-
maatında “mәhәllә tәәssübkeşliyi” deyilәn daha bir xüsusiyyәt xüsusi-
lә qabarıq nәzәrә çarpır. Buranın camaatının mәscidlәri ümumi olsa 
da, demәk olar bütün mәhәllәlәrin öz bulağı var vә bu bulaqlar da 
әhalinin suya olan tәlәbatını ödәyir. Sakinlәrin hәr biri kimsәdәn tәklif 
vә ya tәmәnna gözlәmәdәn öz iradәsi ilә bu bulağın yan-yörәsini sәli-
qәә-sahmana salır, suyu sısqalanda tutulmuş gözünü açıb tәmizlәyir, 
su yolunu genәldir, bulaq başındakı daş axuru tәmizlәyir vә digәr bu 
kimi xeyirxah işlәr görürlәr. Bu sıraya mәhәllә küçәlәrinin sәliqә-sah-
manı, yaşıllıqların qorunması vә digәr quruculuq-abadlıq işlәri dә da-
xildir. Bütün bunlara rәğmәn hәr bir mәhәllә haqqında qısa mәlumat 
vermәyi mәqbul sayırıq. 

Qoşabulaq mәhәllәsi Basqalın әn qәdim mәhәllәlәrindәn olub, 
adından göründüyü kimi, Qoşabulağın yerlәşdiyi әrazidә salındığı üçün 
belә adlandırılır. Deyilәnә görә, buz kimi şәfalı suyu olan Qoşabulağın 
600 ilә yaxın yaşı var. Miryavәr Hüseynov hәmin mәhәllәdә yaşayan 

Qәdim mәhәllәlәr  

tanınmış şәxsiyyәtlәrdәn biri Hacı Ağabağır haqqında mәlumat verә-
rәk yazır ki, o, rәhmәtә gedәn ağsaqqalların xatirәsinә Qoşabulaq 
mәhәllәsinә gedәn 300 metrlik daşlı-kәsәkli yolu 3 ay әrzindә öz xәrci 
ilә hamar daşlarla döşәtdirdi. Küçәyә, usta vә fәhlәlәrin yanına kәtil 
gәtirtdirdi, iş günü qurtarana kimi çay samovarını buxarlandırdı, şirin 
söhbәti, duzlu zarafatları ilә işlәyәnlәrin hәvәsini artırdı, onların 
qayğısına qaldı. Seyidin bu işә böyük mәblәğdә pul sәrf etdiyini görәn 
hәmyerlilәri ona maddi kömәk tәklif etdilәrsә dә, o, bu işi yalnız öz 
halal pulu ilә başa çatdırdı. Hacı Ağabağır öz nәcib әmәllәri ilә kәnd 
sakinlәrinin alqışını qazanmış, savab yiyәsi olmuşdur. 

Dәmirçibazar mәhәllәsi vaxtilә Basqalda usta-dәmirçilәrin yaşa-
dıqları vә fәaliyyәt göstәrdiklәri yer olub. Buradakı dәmirçilәr özlәrinә 
mәxsus dükanlarda düzәltdiklәri dәmir mәmulatı satar vә yeni sifariş-
lәr qәbul edәrdilәr. “Dәmirçibazar” mәhәllәsindә XX әsrin 50-ci illәri-
nә kimi dәmirçi Hacı Mәhәrrәm oğlu Qulu öz peşәsinin mahir ustası 
olub. O, öz sәnәtinin sirlәrini şagirdlәrinә vә kömәkçilәrinә dә öyrәt-
mişdi. Övladları Cabbar, İbrahim, Rzaqulu bu sәnәti atalarının dәmirçi 
emalatxanasında davam etdirmişlәr. Onlar ailәliklә 6-7 emalatxanada 
tәsәrrüfat hәyatında vә mәişәtdә işlәdilәn cürbәcür dәmir alәt vә әş-
yalar (araba tәkәri, yaba, çin, nal, mıx, kotan, gavahın vә s.) düzәl-
dirdilәr.  

 Basqalın qәdim mәhәllәlәrindәn biri Qәlibgah mәhәllәsidir. Mә-
hәllәnin belә adlanması burada yaşayan әhalinin kәlağayı sәnәti üçün 
qәlib basan rәngsazlıqla, boyaqçılıqla mәşğul olması idi. Belә ki, mә-
hәllәnin sakinlәri Әmrәki dağının otlarından, çiçәklәrindәn, yarpaqla-
rından toplayar, onlardan elә rәnglәr alardılar ki, baxmaqla doymaq 
olmazdı. Bu boyalar daha şux olub, rәngini vә parıltısını heç vaxt itir-
mirdi. Vaxt var idi o kәlağayılar Basqalın ağ, qara, heyratı, bәnövşәyi 
örpәyi idi. İndi dә bu mәhәllәdә basmanaxış qәliblәrlә boyaqçılıq sә-
nәtini qoruyub saxlayan davamçılar yaşayırlar. 

Basqalın özünәmәxsus xüsusiyyәtlәri ilә fәrqlәnәn mәhәllәlәrin-
dәn biri dә Dәrәmәhәllәdir. Yuxarıda qeyd etdiyimiz kimi, Basqal dağ-
lıq sahәdә yerlәşdiyindәn vә buranın relyefi şimaldan cәnub-şәrqә 
doğru maili vәziyyәtdә olduğundan dәrәli-tәpәli müxtәlif yarğanlara, 
çox da iri olmayan sahәlәrә bölünmüşdür. Dәrәmәhәllә adlanan әrazi  
dә hәmin yerin formasına vә görkәminә uyğun adla adlandırılmışdır. 
Daha doğrusu, bu mәhәllә coğrafi relyefinә görә dәrәdә yerlәşdiyin-
dәn belә adlandırılmışdır. Dәrәmәhәllәnin şәrq tәrәfindәn hәr iki yanı 
qocaman palıd vә qoz ağaclarının sıx cәrgәsi ilә bәzәnәn dәrә keçir.  

Qalabaşı mәhәllәsi adlanan әrazi Basqalın şimal-qәrb qurtaraca-
ğında, yüksәklikdә salınıb, Dәniz sәviyyәsindәn 1600 metr hündürlük-
dә yerlәşәn bu әrazidәn cәnubda Ağsu, cәnub-qәrbdә Şamaxı vә di-
gәr yerlәr aydın görünür. Odur ki, burada müşahidә mәntәqәsi kimi 
xarici işğalçıların hücumlarını dәf etmәk üçün bir metrdәn dә artıq 
enliyindә qala divarları tikilmişdir. Tarixçilәr qalanın tikilmәsini orta 
әsrlәrә aid edirlәr. Qala divarlarının özülü indiyә qәdәr qalmaqdadır. 
Qeyd edәk ki, mәhәllәnin şimalından Tәndirәki deyilәn yerdәn çıxan 
vә kürәbәnd vasitәsilә qәsәbәyә çatdırılan su buranın ehtiyaclarının 
50%-ni ödәyә bilir. Mәhәllәdәn qәsәbә vә әtraf kәndlәri, dağları, me-
şәlәri seyr etmәk üçün gözәl şәrait var, torpağının hәr daşında, hәr 
bir tikilisindә keçmişin şahidliyi görünür. Buraya qәdәm basan hәr 
kәsin nәzәrindә qәdim şәhәrlәrimiz, xüsusilә dә Bakının İçәrişәhәri 
canlanır. 

Kәlәküçә mәhәllәsi dә Basqalın qәdim mәhәllәlәrindәn biridir. 
Mәhәllәnin adı tat dilindәki kәlә (böyük, baş) vә türk mәnşәli küçә 
sözlәrinin birlәşmәsindәn ibarәt olub, “böyük küçә”, “baş küçә” mә-
nasını bildirir. Qeyd edәk ki, mәhәllәnin adını “Kәllәküçә” (yenә dә 
“Baş küşә” mәnasını ehtiva edir) kimi dә adlandırırlar. Küçә bazardan 
qәrb tәrәfә burularaq çay qırağı ilә Kәlfәrәc yoluna qәdәr uzanır. Bu 
mәhәllәnin әhalisinin, demәk olar ki, hamısı boyaqçı vә toxucu olub. 

Miryavәr Hüseynov söylәyir ki, mәhәllәnin mahir ustalarından olan 
Mәşәdi Hәsәnqulunun, İbrahimxәlilin, Ağarәhimin, Qәdirin, Zakirin to-
xuduğu, Ağaxәlilin, Әlibrahimin, Hüseynin, Kamalın boyadığı “Ağzә-
min”, “Soldurma”, “Noxudu” kәlağayılar, gözәl naxışlı yorğanüzülәr 
hәmişә yüksәk keyfiyyәtli olub, tәkcә Azәrbaycanda deyil, Orta Asiya-
da vә İranda da çox mәşhur idi. Yeri gәlmişkәn qeyd edәk ki, yuxarı-
da adları çәkilәn vә 100-150-dәn artıq yaşı olan qәdim Basqal evlәri-
nin bir çoxu, o cümlәdәn, XVI әsrә aid mәscid vә hamam da Kәlәkü-
çә mәhәllәsindәdir.  

Xarabiyan Basqalın şimal-şәrqindәn üzüyuxarı, yurd yerlәrinә qal-
xan enişli-yoxuşlu yolların sinәsindә salınmış әn qәdim mәhәllәlәrin-
dәndir. Evlәr bu yolun sağında vә solunda salınmışdır. Yaşlı sakinlәrin 
verdiyi mәlumata görә, vaxtilә burada inşa edilәcәk yaşayış evlәrinin 
bünövrәsi qoyularkәn vә digәr tikinti işlәri aparılarkәn tarixi bilinmә-
yәn qәbirlәr aşkar olunmuş vә bir çox maddi mәdәniyyәt nümunәlәri 
toplanmışdır. “Xarabiyan” sözünün mәnşәyi dә xalq etimologiyasına 
görә, mәhәllәnin başında xaraba, uçqun yerlәrin olması ilә bağlı olub, 
“xarab yan” “xarab tәrәf” mәnalarını ifadә edir. O da maraqlıdır ki, 
basqallılar arasında mәhәllәlәrin qeyd olunan xüsusiyyәtlәrini özündә 
әks etdirәn belә bir söylәmә mövcuddur: 

Qoşabulaq qoç kimidir, 
Kәlәküçә kәl kimidir, 
Dәrәmәhәllә dәrәyә batıb, 
Xarabiyan xarabadır. 

Hesab edirik ki, Basqal mәhәllәlәrinin tarixi, buranın insanlarının 
hәyat tәrzi vә әmәk fәaliyyәti, o cümlәdәn, sosial-mәdәni sәviyyәsi 
barәdә әtraflı fikir söylәmәk üçün arxeoloji qazıntıların aparılmasına, 
memarlıq vә etnoqrafik baxımdan kompleks şәkildә öyrәnilmәsinә eh-
tiyac vardır. 

Mәlum olduğu kimi, xalqımızın tәsәrrüfat 
vә mәişәt hәyatı ilә bağlı bir çox mәsәlәlәr 
hәlә dә sona qәdәr öyrәnilmәmişdir. Bu mә-
sәlәlәrdәn biri dә qәdim vә orta әsrlәr döv-

ründә yaşayış mәskәnlәrinin su tәchizatı vә kanalizasiya sistemlәrinin 
hansı formada hәyata keçirilmәsidir. Halbuki tәdqiqatlar sübut edir ki, 
tarixәn Azәrbaycanın istәr düzәn әrazilәrindә, istәrsә dә dağәtәyi vә 
dağlıq bölgәlәrindә qәrar tutmuş yaşayış mәntәqәlәrindә bu tipli mә-
sәlәlәrә ciddi fikir verilmiş, әsrlәr boyu arxlardan, quyulardan, kәhriz 
vә ovdanlardan istifadә olunmuşdur. Xüsusilә inkişaf etmiş şәhәr vә 
qalalar әhalini su ilә tәchiz etmәk üçün әtrafdakı su mәnbәlәrindәn 

saxsı tünglәr vasitәsilә su gәtiril-
mişdir. Bu mәqsәdlә әvvәlcә qu-
yular qazılmış, sonra isә üstüörtü-
lü dәrin kanallar çәkilmişdir. Ka-
nallardan saxsı tünglәrlә çәkilmiş 
su tәchizatı sisteminә Gәncә, Qә-
bәlә, Beylәqan vә digәr şәhәrlәrdә 
rast gәlinmişdir (103, 324). 

Basqal da belә yaşayış mәntә-
qәlәrindәn olmuşdur. Belә ki, әl-
verişli tәbii-coğrafi mövqedә yerlә-
şәn vә sәnәtkarlığın bir çox sahә-
lәrinin intişar tapdığı Basqalda da 
orta әsrlәrә aid kürәbәnd su vә 
kürәbәnd kanalizasiya (XII-XIII 
әsrlәr) şәbәkәlәri mövcuddur. Su 
tünglәri dulus dәzgahları vasitәsilә 
hazırlanan müxtәlif ölçülü saxsı 

Kürәbәnd su vә 
kanalizasiya 
şәbәkәsi

Su tünglәri 

borulardan ibarәtdir. Saxsı boruların bir ucu adәtәn, geniş, digәr ucu 
isә nisbәtәn ensiz hazırlanırdı. Su tünglәrinin ensiz tәrәfindә xüsusi 
kәrt yeri olurdu. Bu, borulardan birinin digәrinin içәrisinә geydirilmәsi 
vә su xәttinin müxtәlif istiqamәtlәrә yönәldilmәsi üçün nәzәrdә 
tutulurdu. Tәdqiqatçıların fikrincә, Azәrbaycan әrazisindә tәqribәn 
VIII әsrdәn başlayaraq saxsı tünglәrdәn istifadә olunmağa başlanıb. 
Erkәn orta әsrlәrә aid belә saxsı tünglәrә ilk dәfә Qәbәlә şәhәrinin 
Sәlbir hissәsindә tәsadüf olunub. Daha sonra saxsı su tünglәrin 
qalıqlarına Bәyimli qalasında, Kәlәş düzündә, Kәlәsәrdә, Lahıcәtrafı 
әrazilәrdә, Fit qalasının әtәyindә, Xanәgah Qız qalasının yaxınlığında 
vә bir sıra digәr ilk orta әsrlәr abidәlәrindә tәsadüf olunmuşdur (25, 
296).

Basqalın şimalından – Tәndirәki deyilәn yerdәn baş götürәn su 
şәbәkәsi (kürәbәnd) Basqalın bir neçә bulaqlarını özündә birlәşdir-
mişdir. Hәmin bulaqlardan Hacı Çәlәbi bulağı, Xarabiyan bulağı, Bәdәl 
bulağı, Kәlәküçә bulağı (Abas bulağı), Mәscid bulağı vә başqalarının 
adlarını çәkmәk olar. Bu qurğu XIII әsrin әvvәllәrindәn fәaliyyәt gös-
tәrmәklә, qәsәbәnin su tәchizatının yarıdan çoxunu ödәyir. Hәr tә-
rәfdәn kәsmә daşlarla qorunan vә böyük ustalıqla quraşdırılmış kürә-
bәndin gildәn hazırlanmış tünglәri indi dә işlәk vәziyyәtdәdir. Baş 
verәn zәlzәlәlәr vә ağır nәqliyyat vasitәlәrinin hәrәkәti belә onun 
ahәngini poza bilmәmişdir.  

Tәәccüblü cәhәt hәm dә on-
dan ibarәtdir ki, mәnbәyini kәn-
din yuxarı başlanğıcından götü-
rәn kanalizasiya şәbәkәsi kәndin 
axırına qәdәr davam etsә dә, 
mәnsәbi bu günә qәdәr namә-
lum olaraq qalmaqdadır. Qәsәbә 
sakinlәrinin fәrziyyәsinә görә, Qәdim kanalizasiya sistemi 

çox güman, bu şәbәkәnin qurtaracağında hansısa bir formada tәmiz-
lәyici sistem fәaliyyәt göstәrir vә burada su çirkabdan tәmizlәnәrәk 
çaya tökülür, qalan hissә isә torpağa hoparaq yox olur. 

Tәdqiqatçıların qәnaәtinә görә, Basqaldakı kürәbәnd su vә kanali-
zasiya şәbәkәsi Basqalın hәlә çox qәdim dövrlәrdәn yüksәk şәhәr 
mәdәniyyәtinә malik olduğunu sübut edәn faktorlardan biridir. Xalqın 
fitri istedadının mәhsulu olan bu qurğular vә Basqalın digәr memarlıq, 
maddi-mәdәni vә dini abidәlәri hәm dә yalnız bu diyarın deyil, 
bütövlükdә Azәrbaycanın, Azәrbaycan xalqının qәdim vә zәngin tari-
xinin mühüm bir parçasıdır. 

Tarixәn Orta әsr Azәrbaycan, ümumiyyәtlә 
Şәrq şәhәrlәrinin әn mühüm struktur element-
lәrindәn biri dә bazar vә meydanlar olmuşdur. 

Bazar ticarәt dükanlarının vә sәnәtkar emalatxanalarının cәmlәşdiyi 
әsas mәrkәz sayılırdı. Lakin bazarlar tәkcә alış-veriş, alqı-satqı vә 
mübadilә yeri olmayıb, hәm dә şәhәrin vә şәhәr әhalisinin әn mühüm 
problemlәrinin, ictimai vә mәişәt hәyatına aid olan mәsәlәlәrin 
müzakirә vә hәll edildiyi, müxtәlif problemlәrlә bağlı qәrarların qәbul 
edildiyi bir mәkan olmuşdur. Şәhәrin nәbzi mәhz burada vururdu. Hә-
dislәrin birindә Mәhәmmәd peyğәmbәrә istinadәn deyilir: “... bazarlar 
Allah-taalanın açdığı bir süfrәdir: kim ora gәlsә, öz payını alar...”. 

Bazarların şәhәrin iqtisadi-siyasi hәyatında böyük rolunu qeyd 
edәn mәşhur rus rәssamı vә sәyyahı V.V.Vereşşagin yazırdı: “Şәrqdә 
bazarlar özlәrinin ticarәt әhәmiyyәtindәn başqa, cәmiyyәt hәyatında 
da olduqca mühüm rol oynayırdı. Onlar bir növ әn vacib, hәyati mә-
sәlәlәrin müzakirә olunduğu vә әn yeni siyasi xәbәrlәrin verildiyi yı-
ğıncaq, yaxud da parlamentlәri әvәz edirdi (95, 263). 

Bazar 
meydanı 

Bu fikirlәri bütünlüklә Basqa-
lın “Bazar meydanı” adlanan 
meydanına da aid etmәk olar. 
Belә ki, ticarәt yollarının üstündә 
yerlәşәn Basqal beynәlxalq tica-
rәtdә dә fәal iştirak etdiyindәn, 
bu ticarәt mәrkәzindә uzaq Çin-
dәn, Hindistandan, İrandan vә 
digәr ölkәlәrdәn gәtirilmiş nadir 
vә qiymәtli şeylәr görmәk olardı. 
Rusiyadan kәnd tәsәrrüfatı alәtlәri, ev әşyaları vә avadanlıqları, güllü-
çiçәkli saxsı qab-qacaq gәtirib satırdılar. Dünyanın çox yerindәn 
buraya gәlәn tacirlәr, alverçilәr Basqal sәnәtkarlarının mәhsullarına, 
xüsusilә toxuculuq malları, ipәk parçalar, kәlağayılar, xalça-palaz, 
gön-dәri vә s. daha çox maraq göstәrir, gedәrkәn onlardan karvan-
karvan yük tutub özlәri ilә aparırdılar.  

Bazar meydanı qәsәbәdaxili mәsәlәlәrin müzakirә olunduğu, tica-
rәt sazişlәrinin bağlandığı, ictimai vә sosial hәyatda baş verәn digәr 
mәsәlәlәrin hәll edildiyi ictimai mәrkәz idi. Nәinki uzaq keçmişdә, hәt-
ta son illәrә qәdәr (ötәn әsrin 80-ci illәrinәdәk mövcud olmuş hәmin 
bazardan hal-hazırda әsәr-әlamәt yoxdur) Basqalın bütün yolları vә 
cığırları mәhz qәsәbәnin mәrkәzindә yerlәşәn Bazar meydanında bir-
lәşirdi. Basqallılar zarafatla deyәrdilәr: “Haraya gedirsәn get, bazar 
sәni özünә çәkәcәk”. 

Doğrudan da işdәn, qayğıdan vaxt tapan kimi “bir bazara baş vu-
rum”, – demәk burada adәtә çevrilmişdi. Bir sözlә, şәhәrin gözü bu-
rada idi. Adamlar mәhz ticarәt işlәrini yerinә yetirmәklә bәrabәr, bu-
rada yığışır, yaxşıdan-yamandan söhbәtlәşir, sevinclәrim, dәrdlәrini 
bölüşürdülәr. Tәsadüfi deyil ki, insanlar bura “Kimgә” yeri (adamların 
bır yerә yığışdığı yer) deyirdilәr. Qәdim türk-oğuz yurdunun bir çox 

Basqalın Bazar meydanı

yerlәrindә – Şırvanın, Şәkinin dağ kәndlәrindә vә qәsәbәlәrindә dә 
bu adda meydanlar vardı (2, 170; 63, 22). 

Әvvәllәr Basqal bazarı (ona görә dә bu meydana “Bazar meyda-
nı” deyirdilәr), bir çox qәdim tikililәr, sәnәtkar emalatxanaları, dükan-
lar mәhz kimgә yeri yanında, ya da onun әtrafında yerlәşirdi. Mirya-
vәr Hüseynovun da nәql etdiyi kimi, Basqal sakinlәri, xüsusilә qocalar 
vә el ağsaqqalları burada Zeynalın sәhәrdәn gecә yarısınadәk işlәyәn, 
qocaman qovaq ağacının dibindә inşa edilmiş Soltanәli çayxanasını 
özlәrinә kimgә, yığnaq yeri etmişdilәr (tәәssüf ki, bu gün basqallıların 
әn sevimli yeri olan hәmin meydandan әsәr-әlamәt yoxdur). Yәni 
bura tәkcә alış-veriş, mübadilә, ticarәt mәkanı deyildi. Әn son 
xәbәrlәri eşitmәk istәyәnlәr, gәzәn şayiәlәrin doğruluğunu yoxlamaq 
istәyәnlәr dә bazara üz tuturdu. Hәr hansı bir itkisi olan da bazara 
qaçırdı. İnformatorumuzun söylәdiyinә görә, bazarın lap yanında 
hündür bir tut ağacı vardı. Qәsәbәnin sakinlәrindәn biri, yaxşı sәsә 
malik Mәcid kişi hәrdәn o ağacın başına çıxıb müxtәlif sәpgili elanlar 
verәrdi. Mәsәlәn: – Ay camaat, Kәbla Hüseynin ağ rәngdә, bir buy-
nuzu sınıq, üçyaşar inәyi itib. Görәnlәr heyvanın yiyәsinә xәbәr ver-
sinlәr. Deyilәnә görә, bazar meydanının hәr yeri yastı daşlarla döşәn-
mişdi. Әdәbiyyatda Şirvan bölgәsindә әn gur vә izdihamlı ticarәt yer-
lәrinin Şamaxı vә Basqal bazarları olması barәdә yazılı mәlumatlar da 
vardıq. 

Basqal bazarında әsasәn, hәftәdә bir gün hәftәbazarları olardı. 
Hәftәbazarları daha gur olur vә satışa daha çox mәhsul çıxarılırdı. Bu-
ra Şamaxıdan, Qәbәlәdәn, Ağsudan, İsmayıllıdan vә bir çox uzaq 
kәndlәrdәn dә axışıb gәlәrdilәr. Belә günlәrdә mal әlindәn yer olmur-
du vә hәr cür naz-nemәt – qatıq, qaymaq, pendir, motal, lavaş, mey-
vә qurusu, bal, bitkilәrdәn düzәldilәn mәlhәmlәr vә s. satılırdı. Mallar 
açıq qapılardan daşınar, divar boyunca düzülmüş rәflәrә yığılardı. Bir 
yandan sıra ilә ağzı çirmәli un kisәlәri, ağ, sarı buğda, yarma, arpa, 

çәltik, göyümsov lәrgә, noxud, mәrci düzülürdü. Daha sonra cürbәcür 
meyvә, növ-növ çәrәz (qax, qoz, fındıq lәpәsi, kişmiş, mövüc, tut qu-
rusu, lavaşana vә s.) satılırdı. Düz cәrgә ilә tikilmiş 30-a yaxın müxtә-
lif xırdavat, baqqal, qәssab, әttar, bәzzaz, papaqçı (Mirabbas ağanın 
bazardakı papaqçı dükanı adnan idi), dulusçu dükanları, yemәkxana, 
çayxana, dәmirçixana, boyaqxana, tikiş emalatxanası bütün günü 
fәaliyyәt göstәrirdi.  

Verilәn mәlumata görә, Basqalın kәlağayı karxanalarında hazırla-
nan mәhsulun bir hissәsi sifarişçilәrә, digәr hissәsi isә bazara satışa 
göndәrilirdi. Әldә edilәn parçalar, kәlağayılar keyfiyyәt etibarilә müx-
tәlif olduğu kimi, onun bazar qiymәti dә müxtәlif idi. Bazarda әkin-bi-
çinlә, bağ-bağatla mәşğul olan qonşu Xankәndi әhalisinin xüsusi yeri 
vardı. Basqal bazarında dükanı olmayan peşә sahiblәri dә fәaliyyәt 
göstәrirdi. Onlar daşyonan, bәnna, dülgәr, xarrat vә b. idilәr. Burada 
lahıclılara mәxsus misgәr dükanlarında par-par parıldayan, zәrif na-
xışlı mis qablar – lәyәn, mәcmәyi, samovar, qazan, kәfgir, cam vә pi-
yalәlәr, sәhәng vә s. dә satılırdı. 

Mal-qara, qoyun-quzu, sәnәt-
kar mәhsulları, xalça-palaz ba-
zarın axırında, çörәk, şirniyyat, 
qәssab dükanları isә bazardan kә-
narda bir-birinin dalınca düzülüb 
gedirdi. Burada odun, kömür, 
hәmçinin ardıc, qaratikan kötüyü 
ilә dolu yüklü ulaqlara da tәsadüf 
olunardı. Qonşu obalardan gәlәn-
lәr satdıqları şeylәri parça, kәlağa-
yı, yorğanüzü, dәmir lәvazimatı, 
mis vә saxsı qab-qacaqla dәyişәrdilәr. Yan-yana düzülmüş irili-xırdalı 
üstü dәmir qurmalı sandıqların, әlçim-әlçim asılmış boyalı sapların, 

Qәdim bazar meydanının indiki 
vәziyyәti

qanovuz, darayı ipәk parçaların, güllü-butalı kәlağayıların, yorğanüzü-
lәrin, gülәbәtin tikmәlәrin rәnglәri, naxışları göz oxşayardı. Toxucu-
luq, ipәkçilik, kәlağayıçılıq, dabbağlıq, dәmirçilik, dulusçuluq dükanla-
rının qabağında xalça salınmış sәkinin üstündә tacirlәr bardaş qura-
raq oturardılar. Yaşlı sakinlәrin verdiyi mәlumata görә, hәrә öz malını 
tәriflәyәr, satdıqları mәhsullara sözlәrdәn bәzәk vuraraq daha çox 
müştәri yığmağa çalışardılar: 

- Papaq, nә papaq, işıq üzü görmәmiş körpәcә quzu dәrisindәn, 
xurmayı, gümüşü, qızılı rәngli... 

- Halva, әtirli halva, әdavalıdı, ballıdı, bişirәni basqallıdı, gәl ay 
müştәri... 

- Bafta, qanovuz, zәrxara Basqal ipәyindәn, palaz nә palaz, Şa-
maxı çeşnisi... 

- At nalladan, öküz nalladan, bәri gәl, cәftә mәndә, mismar mәn-
dә, gәl bәri, ay müştәri... 

- Güllü-butalı kәlağayı, qara, qırmızı, tünd sarı qoşayelәnni kәla-
ğayı... 

- Basmanaxış xonça, al-әlvan ipәk parçalar, boxça örtüklәri, yor-
ğanüzü, qәtvә, qәlәmkar toxumalar... 

- İran xınası, mixәk, darçın, zәncәfil... 
Onu da qeyd edәk ki, Bazar meydanındakı dükanlar sovet dönә-

mindә millilәşdirilmiş, uzun illәr xalqın xidmәtindә olan bir çox xalq 
sәnәti sahәlәri layiq olduğu qiymәtini almadığından, aradan çıxmış, 
binalar necә gәldi tәmir olunduğundan, tәhrif edilmiş vә әvvәlki gör-
kәmini itirmişdir. Ötәn әsrin 80-ci illәrindә isә mәşhur Bazar meydanı 
tәdricәn dağılmış vә bu yer әvvәlki mahiyyәtini vә funksiyasını 
itirmişdir. Hazırda burada yalnız o illәrdәn xatirә kimi uçulub-dağılmış 
dükanların qalıqları qalmışdır ki, insanın quş qanadlı xәyallarını uzaq 
keçmişlәrә qaytarır... Basqallıların әn böyük arzusudur ki, onların ye-
rindә ölmәz el sәnәtinә layiq milli üslubda müasir görkәmli, tağlı-bә-

zәkli binalardan ibarәt xalq sәnәti mәrkәzi yaradılsın vә burada onları 
yaşadan insanlar – papaqçılar, dәmirçilәr, dәrzilәr, halvaçılar vә s. 
yerlәşsin. 

Hәr bir xalqın milli-mәnәvi dәyәrlәrinin mü-
hüm tәrkib hissәlәrindәn birini onun mәtbәx mә-
dәniyyәti, yemәklәr vә içkilәr tәşkil edir. Tәsadüfi 

deyil ki, tәdqiqatçılar xalqın etnik xüsusiyyәtlәrinin onun mәtbәx mә-
dәniyyәtindә daha aydın göründüyü qәnaәtindәdirlәr (62, 159). Azәr-
baycan xalqının da milli-mәnәvi dәyәrlәri içәrisindә milli mәtbәx xü-
susi yer tutur. Azәrbaycanın milli mәtbәxinin müxtәlifliyi uzun tarixi 
inkişafın, yerli әhalinin nәsildәn-nәsilә keçәn vә saxlanılan çoxәsrlik 
yaradıcılıq әnәnәsinin nәticәsidir.  

Yemәk vә içkilәrin әldә edilmәsinin tarixi insan cәmiyyәtinin tarixi 
qәdәr qәdimdir. Yәni insan özünü vә әtraf alәmi dәrk etdiyi gündәn 
qida mәhsulları әldә etmәyә çalışmış, tәbiәtin hazır nemәtlәrindәn is-
tifadә etmәkdәn – yığıcılıqdan (mәnimsәmә tәsәrrüfatı) başlayaraq 
istehsal tәsәrrüfatının әn müxtәlif mәrhәlәlәrini әhatә edәn bir mәdә-
niyyәti – mәtbәx mәdәniyyәtini yaratmışdır. Ötәn dövr әrzindә bitki 
vә heyvan mәnşәli yemәk vә içkilәrin çeşidlәri genişlәnmiş vә hazır-
lanma texnologiyası xeyli tәkmillәşmişdir. Ümumiyyәtlә, qidalanma – 
yemәk mәdәniyyәti insanlığın yaratdığı, uğrunda mübarizә apardığı, 
zaman keçdikcә tәkmillәşdirib günümüzә qәdәr qoruyub saxladığı vә 
inkişaf etdirdiyi ilkin mәdәniyyәt formalarından biridir (52, 152).  

Azәrbaycanın tәbii-coğrafi şәraitinin rәngarәngliyi, flora vә fauna 
alәminin zәnginliyi hәlә çox uzaq keçmişdә burada mahiyyәt etibarilә 
zәngin vә çoxçeşidli mәtbәx mәdәniyyәtinin yaranıb formalaşmasına 
tәkan vermişdir. Әhalinin tәsәrrüfat mәişәtinin istiqamәtlәri ilә sıx 
bağlı olan bu mәdәniyyәt – yemәk vә içkilәr, onların tәrkibi, mәtbәx 

Yemәklәr vә 
içkilәr 

lәvazimatları, süfrә etiketi vә s. bir-biri ilә qarşılıqlı әlaqәdә – hәm-
ahәng inkişaf etmişdir.  

Diqqәt çәkәn mәqamlardan biri odur ki, özünәmәxsus özәlliklәri 
ilә seçilәn Azәrbaycanın mәtbәx mәdәniyyәtinin formalaşmasında 
onun hәr bir bölgәsinin, rayonunun, qәsәbәsinin vә hәtta kәndinin 
payı vardır. Bu baxımdan Şirvanın rolunu qeyd etmәmәk mümkün de-
yil. Müxtәlif tarixi dövrlәrdә burada olmuş sәyahәtçilәr, iş adamları, 
tacirlәr, alimlәr öz yazılarında vә xatirәlәrindә Azәrbaycan mәtbәxini 
vәsf etmiş, onun zәnginliklәrindәn ağızdolusu söhbәt açmışlar. Mәsә-
lәn, XVI әsrin ingilis sәyyahı Antoni Cenkinson Şamaxıda Abdulla xa-
nın qәbulunda olarkәn, bir nahar mәclisindә nә az, nә çox 290 cür 
yemәk, içki vә meyvәnin verildiyini qeyd edәrәk yazır: “... Alaçıq tә-
pәnin döşündә çox gözәl görünürdü... Alaçığın qabağında әla bir bu-
laq vardı. Hәmin bulaqdan kral vә onun әyanları su içirdilәr. Alaçığın 
içinә başdan-başa zәngin, bәzәkli xalçalar döşәnmişdi. Onun altında 
isә gümüşdәn vә qızıldan bәzәk vurulmuş kvadrat şәkilli xalça salın-
mış, üstünә dә ona layiq yastıq qoyulmuşdu. Kral vә onun yaxın 
adamları çadırda bardaş qurub oturmuşdular... Nahar vaxtı çatanda 
yerә süfrәlәr açıldı vә müxtәlif cür xörәklәr verildi. Xörәklәr növlәrinә 
görә cәrgә ilә düzülmüşdü. Mәnim hesabıma görә süfrәdә 140 cür 
xörәk vardı. Bu xörәklәr yeyildikdәn sonra qabları süfrә ilә birlikdә yı-
ğışdırıb, tәzә süfrәlәr saldılar. Ortaya 150 növdә meyvә vә başqa zi-
yafәt yemәklәri gәtirildi. Belә ki, iki dәfәdә süfrәyә 290 cür yemәk 
verildi...” (56, 126). Bu hәr şeydәn әvvәl xalqımızın yüksәk süfrә mә-
dәniyyәtindәn vә qonaqpәrvәrliyindәn xәbәr verir.  

 Azәrbaycan mәtbәxinin zәnginlәşmәsindә vә inkişafında özünә-
mәxsus rolu vә payı olan yaşayış mәntәqәlәri arasında Basqalın da 
adı çәkilir. Basqal mәtbәxindә ümumazәrbaycan sәciyyәli yemәk növ-
lәri vә içkilәrlә yanaşı, spesifik, yәni daha çox bu region üçün xarak-
terik olan yemәk vә içkilәr dә vardır ki, biz yeri gәldikcә onlardan 

bәhs edәcәyik. Qeyd edәk ki, etnoqrafiyada qәbul olunmuş ümumi 
prinsiplәr әsasında Basqal yemәklәrini dә tәrkibinә görә bitki vә әt-
süd mәnşәli yemәklәrә, tәyinatına görә isә gündәlik vә mәrasim ye-
mәklәrinә bölmәk olar. Mütәxәssislәr bir çox hallarda pәhriz vә müa-
licәvi yemәklәri dә fәrqlәndirirlәr. Bu tәsnifatların da hәr birinin özü-
nün әsaslandırılması, maddi-mәnәvi mәnbәyi mövcuddur. Lakin bun-
ların arasında süfrәlәrimizin bәzәyi, әvәzsiz nemәti olan çörәk vә çö-
rәk mәhsulları heç şübhәsiz ki, hәmişә birinci yerdә dayanıb.  

İlk növbәdә qeyd edәk ki, 
bütün azәrbaycanlılarda ol-
duğu kimi, basqallılar da әski 
çağlardan taxıla, çörәyә ehti-
ram göstәrmiş, onu bütün ne-
mәtlәrin şahı bilmiş, süfrәnin 
barı-bәrәkәti hesab etmişlәr. 
Hәlә min il bundan öncә bizim 
ellәri gәzәn dünyaca mәşhur 
sәyyahlar, coğrafiyaşünaslar, 
tarixçilәr öz әsәrlәrindә Azәr-
baycanın demәk olar ki, bütün 
şәhәrlәrindә taxılın, çörәyin 
bolluğunu göstәrir, hәm dә çox ucuz, demәk olar ki, havayı olduğunu 
qeyd edirlәr. Әkinçilik mәdәniyyәtimizin bәrәkәt qoxulu xırmanı, 
dәyirmanı, tәndiri xeyir-bәrәkәt rәmzi, müqәddәs yer-ocaq sayılıb. 
Ulu babalarımız, ağbirçәk nәnәlәrimiz ömür boyu hamımıza әxlaqi 
gözәllik arzulamışlar. Tәsadüfi deyil ki, çörәk әldәn yerә düşsә, 
qaldırıb öpәr, göz üstә tutub uca bir yerә qoyarlar ki, xeyir-bәrәkәti 
qaçmasın.  

İnsanlar üçün әn müqәddәs vә әvәzedilmәz nemәt olan çörәk 

Tәndir çörәyi

haqqında çox deyilib, çox yazılıb, lap çox. Ancaq hәlә dә bir çoxları 
fәrqinә varmır ki, çörәyin zәmidәn süfrәyәdәk gәldiyi yolda nә qәdәr 
әzab-әziyyәt, zәhmәt var?! Belәlәri unudurlar ki, torpağı şumlayan, 
malalayan, toxumluq buğda seçәrәk onu sәpәn, suvaran, biçәn, dö-
yәn, üyüdәn, çörәk bişirәn, onu süfrәyә gәtirәn әmәk adamlarının 
zәhmәt tәri, әl qabarı var. Çörәklә – bu ulu nemәtlә bağlı türk xalqla-
rı, elәcә dә bu ailәyә daxil olan azәrbaycanlılar arasında ta qәdimdәn 
günümüzәdәk yaşamaqda olan müdrik kәlamlar, ibrәtamiz deyimlәr, 
atalar sözü vә el mәsәllәri, inamlar, sınamalar, ayin vә mәrasimlәr 
xüsusi yer tutur (17 a).  

Tarixdәn bәllidir ki, çox-çox qәdim zamanlarda ibtidai insanlar 
topladığı dәnli bitkilәri tәdricәn iki daş arasında, hәvәngdәstә vә ya-
xud sürtgәclәr vasitәsilә әzib üyütmüş, ondan yarma vә un hazırla-
mışlar. Arxeoloji qazıntılar zamanı әn çox tapılan әkinçilik alәti dәn 
üyütmәk üçün әl ilә işlәdilәn iki uzunsov daşdan – alt vә üst daşlar-
dan ibarәt dәnәzәn daşlarıdır. Sonralar dәn daşları daha mükәmmәl 

formaya malik olan kirkirә (әl 
dәyirmanı) ilә әvәz olundu. Belә 
әkinçilik alәtlәri Basqalda da aş-
kar olunmuşdur (bax: “Daşişlә-
mә” bölmәsi).  

İllәr, әsrlәr ötdükcә insanla-
rın sәriştәsi, tәcrübәsi artır vә 
onlar dәyirman qurmağı öyrәnir-
lәr. Tәdqiqatçılar hesab edirlәr 
ki, Azәrbaycanda ilk su dәyir-
manları eramızdan әvvәl VII yü-
zillikdә meydana gәlmişdir. Bas-
qalda yaşlı nәslin nümayәndәlәri 

 

Xeyir-şәr mәclislәrinin yaraşığı Aşa 
nәnә tәndirә çörәk yaparkәn 

söylәyirlәr ki, vaxtilә qonşu Sulut kәndinin çay kәnarında su dә-
yirmanı vardı. Gecә-gündüz dәyirmandan kәndin başına xeyir-bәrәkәt 
yağırdı. Hәr gün çuval-çuval, xurcun-xurcun taxıl, qarğıdalı üyüdülәr, 
yarma çәkilәr vә ailәnin qış ehtiyatı tutulardı.  

Azәrbaycanın demәk olar ki, bütün bölgәlәrindә hәr kәsin evindә, 
hәyәtindә tәndir olmuşdur. Günlәrlә, hәftәlәrlә çörәk almağa getmәz, 
ana vә nәnәlәrimizin yapdıqları tәndir çörәyi yeyәrdilәr. Basqalda da 
zaman-zaman müxtәlif çörәkbişirmә üsul vә vasitәlәrindәn istifadә 
olunmuşdur. Vaxt vardı bir tay unun çörәyini-lavaşını tәndirdә bişirib 
asmadan asaraq qurudar, qış aylarında hәmin lavaşlardan su ilә yum-
şaldıb yeyәrdilәr. Tәndirdәn xörәk hazırlamaq, meyvә qurutmaq vә 

digәr mәhsulları bişirmәk mәqsәdilә dә istifadә edilirdi. Etnoqrafik 
müşahidәlәr Basqalda tәndirdәn hәlә dә istifadә edildiyini göstәrir. 
Basqallılar çörәkbişirmә vasitәsi kimi sacdan da istifadә etmiş, üstün-
dә yuxa, lavaş, qutab, fәtir, sac әppәyi bişirmişlәr. 

Basqal әrazisi zәngin floraya malikdir. Burada yayılan hәm ya-
banı, hәm dә mәdәni yemәli bitkilәrdәn Basqal mәtbәxindә qida 
mәhsulu kimi geniş istifadә edilmişdir. Elә indi dә bu bitkilәrin hәr 
sirrinә bәlәd olan ağbirçәklәr onların yemәlisindәn hәr gün tәzә-tәr, 

Sac     Qutab 

çiy-çiy istifadә edir, pörtlәdib vә yaxud yağda qovurub yeyir, cürbә-
cür xörәklәr hazırlayır, kәtә (qutab), sәbzi, kükü bişirirlәr. Bәzi pen-
cәrlәrdәn dovğa bulayır, şәrbәt hazırlayıb süfrәyә verir, bәzilәrindәn 
isә şorabada istifadә edirlәr. Bu bitkilәr yemәklәri dada-lәzzәtә 
gәtirir, әtrini, tamını artırır. Daha münasib bildiklәri bitkilәrin dәrman-
lığını, qışlığını ayırır, kölgәdә qurudub qış ehtiyacı üçün saxlayırlar. 
Mәdәni bitkilәrdәn soğan, sarımsaq, keşniş, şüyüd, ispanaq, reyhan, 
vәzәri, nanә, çuğundur, kök, xiyar, badımcan, balqabaq, lobya, paxla 

vә s.-dәn yemәklәrin bişirilmәsindә geniş istifadә olunur. XIX әsrdәn 
üzü bәri Basqal әhalisinin yemәk öynәsindә kәlәm, kartof, pomidor 
da әsas yer tutur. Onu da xatırladaq ki, mövsümdәn asılı olaraq 
yemәklәrin tәrkibi dә dәyişilir. Payızda әtli xörәklәr, qışda unlu, yazda 
göyәrti vә ağartı mәhsulları üstün yer tutur.  

Aparılan araşdırmalar göstәrir ki, Azәrbaycanın әsas mәşğuliyyәti 
әkinçilik olan dağәtәyi vә düzәnlik әrazilәrin әhalisinin yemәk süfrә-
sindә bitki mәnşәli yemәklәr bolluq tәşkil etmiş, dağlıq bölgәlәrdә ya-
şayan maldar elatların qida öynәsindә isә әt-süd yemәklәri bitki 

Әriştә       Düşbәrә 

mәnşәli yemәklәri üstәlәmişdir. Bu yemәklәr sırasına müxtәlif növ çö-
rәk mәmulatı da daxil olmaqla, әsasәn buğda unundan hazırlanan, 
çoxçeşidli xәmir xörәklәri – xәşil, xәngәl, halva, әriştә aşı, umac, 
quymaq, düşbәrә vә s. aiddir. Müxtәlif növ aş (plov) vә çilovlar, ya-
banı vә mәdәni bitkilәrdәn, bostan vә tәrәvәz mәhsullarından 
hazırlanan xörәklәr dә bitki mәnşәli yemәklәrә aiddir. Hәmin bitkilәrin 
bir çoxu (keşniş, şüyüd, nanә, yarpız, reyhan, cәfәri, mәrzә, kәklikotu 
vә s.) hәm dә özünün tәbii şәklindә istifadә olunur. Bütün bunlar onu 
göstәrir ki, bu әrzaq mәhsulları basqallıların mәtbәxindә hәlә dә öz 
yerini qoruyub saxlamaqdadır. 

Basqallılar әnәnәvi olaraq 
maldarlıqla mәşğul olmasalar 
da, әt-süd mәnşәli (әt, yağ, 
süd, pendir, qaymaq, ayran, 
kәsmik, şor, qatıq vә s.) ye-
mәklәrdәn geniş istifadә edir-
lәr. Belә ki, tarixәn әtraf 
kәndlәrdә bu tәsәrrüfat sahә-
sinin geniş yayılması, habelә 
bәzi köç yollarının Basqala 
yaxın әrazilәrdәn keçmәsi bu-
rada әt-süd mәnşәli yemәk vә 
içkilәrin әhalinin mәtbәxindә mühüm yer tutmasına rәvac vermişdir.  

Basqalda geniş yayılmış vә çox mәşhur olan әt yemәklәrindәn pip 
dolmasını xüsusi qeyd etmәk lazımdır. Qәsәbәdәn tәqribәn 2 km ara-
lıda, dağ başında Әmrәki meşә – dağ istirahәt zonası yerlәşir. Bu me-
şәlәrdә “pip” (fistıq) adında ağac növü bitir vә onun yarpağı ilә yerli 
Basqal mәtbәxinin әn lәziz tәamlarından biri olan dolma bişirilir. Bas-
qalda deyirlәr ki, buranın pip dolması әlә düşmәz. Tәkcә gündәlik ye-
mәk üçün deyil, hәm dә qonaq gәlәndә, bayramlarda, xeyir vә şәr 

 
Hәdik

mәrasimlәrindә hәr bir basqallı pip dolması bişirmәyi özünә borc bilir. 
Bir sözlә uzun illәrdir ki, pip dolması camaatın xoşladığı, iştahla yedi-
yi, mәclislәrdә, milli mәtbәximizdә öz yeri olan xörәk növüdür.  

Yaz aylarında, daha dәqiq desәk, ağaclar çiçәk açarkәn tәqribәn 
10-15 gün әrzindә pip yarpaqları toplanaraq şoraba qoyulacaq qaba
yığılır, duzlu su hazırlanaraq üzәrinә tökülür. İstәnilәn vaxt yarpaq isti
suda yuyulur vә ondan dolma hazırlanır. Basqal ağbirçәklәrinin ver-
diyi mәlumata görә, bu yarpaqlar xörәyә xüsusi dad verir, cana çox
faydalıdır, onun tәrkibindә müxtәlif vitaminlәr var, o dolmanın tamı,
lәzzәti hesab olunur. Keçmişdә Basqala gәlib pip dolmasından yemә-
dәn getmәk günah hesab edilirdi.

Pip dolmasını aşağıdakı qaydada hazırlayırlar: әvvәlcә qoyun әti 
ilә quyruq birlikdә döyülür vә yaxud әt maşınından keçirilir. Sonra bu-
raya yumru düyü, narın doğranmış baş soğan, duz, istiot vә quru na-
nә әlavә edilәrәk yaxşıca qarışdırılır. Daha sonra isә tәk-tәk pip yar-
pağına bükülür. Qazana – dolmanın üzәrinә bir az su әlavә edilәrәk 
bişirilir vә süfrәyә qatıqla verilir. 

Piti bişirmәk üçün erkәk quzu, yaxud qoyun әti xırda tikәlәrә bö-

Pip dolması 

lünür, dopuya (bardaq, çölmәk) yığılır, 1-2 tikә quyruq, soğan, bişiril-
miş noxud, әlavә olunur, üstünә azca su tökülür. Bişәnә yaxın alça 
qurusu, duz, istiot, zәfәran (yaxud sarıkök) әlavә edilir. Bişәndәn 
sonra piti bardaqlarının ağzını açan kimi zәfәranın bihuşedici әtri әtra-
fa yayılır. Piti süfrәyә sumax, quru nanә, fal-fal doğranıb sirkәyә qo-
yulmuş baş soğan, göyәrti, tәndir çörәyi ilә verilir.  

Basqal mәtbәxi üçün xas olan digәr әt yemәklәri (qovurma, ka-
bab, bozbaş, şorba, cızbız, yarpaq, kәlәm, bibәr, badımcan, pomidor 
dolmaları vә s.) dә yüksәk zövqlә vә çox lәziz hazırlanır, tәrkibindә 
müxtәlif әdviyyatların (istiot, zәncәfil, darçın, mixәk, sarıkök, sumax, 
zәfәran vә s.) olması bu xörәklәrin tamını, dadını daha da artırır. Yeri 
gәlmişkәn qeyd edәk ki, Basqal cızbızı indi dә adnan tanınır. Әsasәn 
qoyun içalatından (şirin bağırsaq, ürәk, böyrәk, ciyәr, iç piyi vә s.) 
bişirilәn bu yemәyi Basqalda çox sevirlәr. Quş әtindәn vә balıqdan 
hazırlanan xörәklәr dә hәmişә özünәmәxsus yer tutmuşdur. Xüsusilә 
toyuq әtindәn hazırlanan bozbaş, çığırtma, toyuq yumurtasından bi-
şirilәn kükü vә s. xörәklәr dә çox dadlı hazırlanır. Balıqdan basdırma, 
qızartma bişirilir. 

Etnoqrafik materiallar göstәrir ki, Basqal mәtbәxindә geniş yayıl-

Piti       Lülә kabab 

mış yemәklәrdәn biri hәlimaşıdır. Basqallıların xüsusi ustalıqla hazırla-
dıqları hәlimaşı adla söylәnilir. Miryavәr Hüseynov özünün “Basqal әc-
dadlarımızın әks-sәdasıdır” kitabında hәmin yemәyin geniş tәsvirini 
vermişdir: “... Hәlimaşı Basqalın çox sevilәn yemәklәrindәndir. Sübh 
tezdәn axşama qәdәr Mәşәdi Dadaşın vә Lahıc Ağakәrimin hәlimaşı 
dükanı dolub boşalardı. Müştәrilәr özlәri ilә tәzә nehrә yağı götürәr, 
dükanda bir-iki qab (ölçü qabı tәqribәn üçdә bir litr olardı) istiotlu, 
dadlı-lәzzәtli xörәkdәn yeyәr, evlәrinә dә göndәrdikdәn sonra ipәk 
karxanalarına işlәmәyә gedәrdilәr. ... Hәlimaşı müştәrisi çox olduğun-
dan bir gün әvvәldәn dükanda qab qoyardılar. İndi – bu gözәl adәtlәr 
yox olub getdiyi vaxtda da, hәr hansı bir işi qabaqcadan planlaşdıran-
da basqallılar zarafatla deyirlәr: “Deyәsәn, hәlimaşı üçün qab qoymu-
san” (38, 66). 

Hәlimaşını hazırlamaq üçün qoyun әti, çil-bir (yaşıl buğda), düyü, 
ağ lobya, axta (zoğal), heyva, yağ-soğan tәlәb olunur. Onları ya taxta 
lövhә üzәrindә әzir, yaxud da әt maşınından keçirir. İnanclara görә, 
islağa qoyulmuş buğdanı heç kәs görmәmәliydi, әks tәqdirdә buğda 
cücәrmәzdi. Nәnәlәrin, babaların illәr boyu böyük zövqlә yediklәri hә-
limaşı bu gün dә hәvәslә bişirilmәkdәdir. Basqallı Әhmәdov Ağayusif 
Sәttar oğlu vә Feyzullayeva Sәrgül Zibeyir qızı hәlimaşı hazırlamaq 
üzrә әn tanınmış aşpazlardan olmuşlar.  

Basqalın yaşlı sakinlәrinin mәlumatına görә, bәlkә dә çoxlarının 
yaddaşından silinmiş bizim bir süfrә bәzәyimiz dә vardı: qaysava. 
Plovun xuruşlarından biri. Qaysava hazırlamaqdan ötrü çox şey gәrәk 
deyil – nehrә yağı, bir dә tut qurusu. Yağı dağ edәndәn sonra tut qu-
rusunu tökürlәr yağın içәrisinә. Ta qızarıncaya qәdәr gözlәmәk gәrәk-
dir. Elә ki qızardı, qaysava olur hazır. Ağbirçәklәrin dediyinә görә, 
dad-lәzzәtindә әlә düşәn şey deyilmiş. Bәzi bölgәlәrdә qaysavanı 
әriyin qaysı növünün qurusundan hasilә gәtirirlәr (çox vaxt qaysıya 

kişmiş dә qatırlar). Belә bir güman var ki qaysava adı da elә qaysı sö-
zündәn yaranmadır. “Qaysısevәn” sonralar “Qaysava” şәklindә de-
yilib. 

Azәrbaycan xörәklәrinin şahı, süfrәlәrin bәzәyi adlanan plovun 
yeri Basqal mәtbәxindә hәmişә görünür (Azәrbaycanın bir çox bölgә-
sindә bu xörәk növünә “plov” deyilsә dә, Basqalda “aş” sözü işlәnir). 
Qaraların hazırlanması xüsusiyyәtinә görә Basqalda plovun müxtәlif 
növlәri (şabalıdlı qovurma, çığırtma-plov, sәbzi-plov, cücәplov, südlü-
plov, qiymәplov vә s.) yayılmışdır. Xüsusilә әhali bayram süfrәsini dö-
şәmәplovsuz tәsәvvür etmir. Döşәmәplovu hazırlamaq üçün düyü 
qaynadılıb süzülür, qazanın dibinә qazmaq salınır, üstünә әt (toyuq, 
balıq, ov quşu da ola bilәr), şabalıd, albuxara vә s. yığılır, üzәrinә ya-
rımbişmiş düyü әlavә edilәrәk (üstünә kәrә yağı vә zәfәran da vuru-
lur) dәmә qoyulur. Basqalda yayılan plov növlәrindәn biri dә xuruşu 
toyuq çığırtması olan çığırtma-plovdur. Bundan başqa, “qaragöz” lob-
yanı qaynadır, böyrünә boranı (balqabaq) vurur, ayrıca qızardılmış 
soğan, axta zoğal әlavә edib pırtdama-qәlyә dә bişirirlәr.  

Geniş yayılmış yemәk növlәrindәn biri dә әriştәdir. Әriştә buğda 

Döşәmә plov      Әriştә plov 

unundan hazırlanır. Onu hazırlamaqdan ötrü xәmiri kündәlәyir, 
oxlovla yuxayayanda (yaymakeş) nazik lavaş kimi yayır, sonra üst-
üstә bir neçә qat bükür, nazik-nazik zolaq (dilim) şәklindә bıçaqla kә-
sirlәr. Basqal ağbirçәklәri söylәyirlәr ki, hәr bir ailә әriştә kәsib onu 
sacda, yaxud tәndirdә qurudub torbalara yığar vә qış uzunu ondan 
yerli-yataqlı istifadә edәrdilәr. Etnoqrafik materiallar göstәrir ki, XX 
әsrin 70-ci illәrinә kimi әriştә kәsilmәsi qonum-qonşunun iştirakı ilә 
hәyata keçirilәrdi. O dövrdә 4-5 gün әrzindә 8-10 ailә üçün әriştә ha-
zırlanmasını qocalar indi dә danışırlar. Bu birgә işgörmә, bir-birinә kö-
mәketmә etnoqrafiya elmindә qarşılıqlı yardım adlanır. Әriştә aşı aşa-
ğıdakı qaydada bişirilir: әvvәlcә әriştә qaynadılıb aşsüzәndәn keçirilir, 
sonra isә onun üzәrinә kәrә yağı töküb dәmә qoyurlar. Bu zaman 
әriştә aşının tәrkibinә başqa xuruş da әlavә edilir. Keçmişdә milli bay-
ramları әriştә aşı ilә qeyd etmәk әnәnә halını almışdı (63, 104). 

Sulu әriştә bişirmәk üçün qoyun әtinin sümüklәrini qaynadıb sü-
zür, içәrisinә döyülmüş әtdәn hazırlanmış xırda küftәlәr vә qaragöz 
lobya tökәrәk qaynadılır. Sonra bәrk xәmirdәn yayılmış yuxa tәpitmә 
edib ondan xırda әriştәlәr kәsib yemәyin tәrkibinә әlavә edirlәr. Süf-
rәyә verilәrkәn, adәtәn, üstünә quru nanә sәpilir, yanına ayrıca qab-
da sirkә-sarımsaq qoyulur. Soyuqdәymәdә ondan bәdәnә istilik verәn 
xörәk kimi istifadә olunur. Әriştәni uzun müddәt rütubәtsiz, sәrin yer-
dә saxlamaq mümkündür. 

Basqal üçün xarakterik olan yemәk növlәrindәn biri dә Çıl-bırdır. 
Bu yemәyi bişirmәk üçün әvvәlcә dağ-soğan edilir. Daha sonra lobya 
(paxla), düyü, un vә yumurtadan ibarәt mәzlәmәlәr qaynadılaraq, 
üzәrinә dağ-soğanı әlavә edirlәr. Alınan sulu yemәk ilin bütün fәsillә-
rindә, daha çox qış yaylarında yeyilir vә soyuqdәymәyә qarşı faydalı 
hesab edilir. 

Azәrbaycan mәtbәxindә çox geniş yayılan, tәrkibindә un, şәkәr, 
yağ vә s. ilә yanaşı müxtәlif әdviyyat vә әlavәlәr (bal, qoz, fındıq, ba-

dam, zәfәran, mixәk, darçın, hil, zәncәfil, sarıkök vә s.) olan şirniyyat 
növlәri (paxlava, qoğal, şәkәrbura, çudu, bamiyә, mütәkkә, qatlama, 
külçә, şәkәr-çörәk, halva vә s.) Basqalda da hәvәslә bişirilmәkdәdir. 
Belә yemәk növlәrindәn biri dә Basqalın halvasıdır. Deyilәnә görә, bu 
şirniyyat növünü heç yerdә Basqaldakı qәdәr lәzzәtli hazırlamırlar. 
Burada istiotlu, darçınlı, mixәkli, zәncәfilli çoxlu növ halva bişirәrlәr 
ki, әrmәğan әtri mәhәllәni bürüyür. Tәrkibinә qoz lәpәsi, buğda unu, 
şәkәr qatırlar. Basqalın yaşlı sakinlәrinin söylәdiyinә görә, halvaçı Sol-
tan, halvaçı Әlәsgәr, halvaçı Hacı Nağıoğlu, halvaçı Ağasәlim öz döv-
rünün tanınmış usta halvaçıları olublar. Onların hazırladıqları halvalar 

Basqaldan kәnarda – әtraf kәndlәrdә, hәtta Şamaxıda, Ağsuda da ta-
nınırdı. Hәr yerdә tәriflәnәn bu halva ilә bağlı bir söylәmә indi dә dil-
lәr әzbәridir: “Әdvalıdı, ballıdı, bişirәni basqallıdı”. 

Basqalın mәşhur halvaçılarından olan Әlәsgәr kişinin nәvәsi Әli-
yev Cahid bizimlә söhbәtdә qeyd etdi ki, onlar nәsillikcә halvaçı olub-
lar. İndinin özündә dә o, yaxın-uzaq kәndlәrdәn sifarişlәr qәbul edir, 
babasından qalan bu peşәni yaşatmağa çalışır. Basqal halvasının tәr-
kibi haqqında mәlumat verәn Cahid bildirdi ki, bu mәqsәdlә nimçәlәr-
dә sәmәni göyәrdir, sonra sәmәninin göy hissәsini atır, toxum hissә-
sini isә taxta çanaq, yaxud tabaqda daşla döyüb, şirәsini dәyirman 

Şәkәrbura    Paxlava    Qoğal 

unu ilә qarışdıraraq ocaq üstündә bişirirlәr. Bişәnә yaxın onun tәrkibi-
nә qara istiot, darçın, mixәk, razyana, zәncәfil, hil vә s. qatırlar. Bun-
dan sonra onu doşabda qarışdırır, qoğal, yaxud kündә şәklindә yum-
rulayıb üstünә qoz lәpәlәri vururlar. Basqalın mәşhur halvaçılarından 
danışarkәn Ağasәlim Nağıyevin adı da hörmәtlә xatırlanır.  

Basqal mәtbә-
xindә çay dәsgahı-
nın özünәmәxsus 
yeri var. Çayı dәm-
lәyәrkәn ona kәk-
likotu, sarıçiçәk, 
qızılgül lәçәyi, mi-
xәk dә qatırlar. 
Qızmar yay gün-
lәrindә susuzluğu 
yatırmaqda pür-
rәngi çay әvәzedil-

mәzdir. Basqalda çay becәrilib yetişdirilmir. Lakin Azәrbaycanın 
Lәnkәran-Astara bölgәsindәn gәtirilәn çaylardan istifadә edilir. Xalq 
şairimiz Sәmәd Vurğun necә dә gözәl deyib: 

Keçәk Kür çayını, Araz çayını, 
İçәk Lәnkәranın nübar çayını... 

Basqallıların süfrәlәrindә yemәklәrlә bәrabәr, meyvәlәr vә şәrbәt-
lәr dә xüsusi yer tutur. Onlar bağların, meşәlәrin mer-meyvәsindәn 
tas-tas mürәbbәlәr, tәamlar da bişirir, sağlamlıq vә gümrahlıq gәtirәn 
şirәlәr, sәrinlәşdirici süfrә içkilәri vә şәrbәtlәr düzәldirlәr. Hәr piyalәsi 
min bir dәrdin dәrmanı... Xoşagәlim, ağız dada gәtirәn bu içki vә şәr-
bәtlәr çox vaxt hazırlandıqları ot vә çiçәklәrin adını daşıyır: çiyәlәk 
şәrbәti, moruq şәrbәti, albalı şәrbәti, reyhan vә yaxud nanә şәrbәti, 

Çay dıstgahı                        Samovar 

gül suyu (gülab) vә s. Bunlarla yanaşı, süfrә içkilәrindәn sәhlәb, tur-
şaşirin, qәndab, xoşab, iskәncәbi, qoraba vә başqalarını da göstәr-
mәk olar. Müxtәlif adda, müxtәlif dadda olan bu mәhsullar basqallıla-
rın gündәlik zәruri tәlәbatını ödәmәklә yanaşı, әnәnәvi olaraq toylar-
da, bayram vә şәnliklәrdә dә verilir. 

Ağ tutun doşabı nәinki Basqalda, Azәrbaycanın çox yerindә әhali-
nin yemәk öynәsindә xüsusi rol oynayır. Hәm dә doşabı soyuqdәy-
mәnin әlacı hesab edirlәr. Ağbirçәk nәnәlәr deyirlәr ki, borana, çov-
ğuna, alaçalpova düşәn adama, soyuqdәymә, sәtәlcәm olana acqarı-
na sәhәr-sәhәr bir qәdәr doşab içirin, o xәstәliyi bәdәndәn oynadıb 
qovur. Yeri gәlmişkәn qeyd edәk ki, tutun şirәsi, bәkmәzi, riçalı, mü-
rәbbәsi әvәzedilmәzdir. Bu mәhsullar isә süfrәlәrin bәzәyi, bir sıra ye-
mәklәrin tamı, lәzzәti hesab olunur. Bir vaxtlar qәndin, mürәbbәnin 
qıt vaxtında rıçal, bәkmәz onları әvәz edirdi. Ondan şәfaverici vasitә 
kimi dә istifadә olunur. Ağaclardan çırpılan tutu azca aralıda sәrib qu-
rudur, qış azuqәsi dә hazırlayırlar. Soyuq qış günlәrindә tut qurusu ilә 
çay içmәyin ayrı lәzzәti var.  

Onu da qeyd edәk ki, Azәrbaycanda tut ağacına böyük inam 
mövcud olmuşdur. Bu ağacı kәsmәk günah sayılmışdır. Çünki inancla-
ra görә, tut ağacını Xızır peyğәmbәr әkib. Onun bәhәrindәn qohum-
qonşulara pay verәrdilәr. Yaşlılar tut ağacını “çörәk ağacı” adlandırır 
vә deyirlәr ki, aclıq illәrindә tut çox insanları ölümdәn qurtarıb, insan-

Sәmәni halvası      Tut mürәbbәsi        Tut doşabı 

lar onun yaş vә quru meyvәsi, bәh-
mәzi, doşabı ilә dolanıblar.  

Basqal meşәlәrindәki qırmızı, qara 
alça, gavalı, göyәm, alma, armud, zi-
rinc, zoğal gilәmeyvәlәrini yığar, sini-
lәrdә, mәcmәyilәrdә günün altına dü-
zәr, meyvә qaxı qurudardılar. Alça-
dan, almadan, gavalıdan lavaşana, 
turşu hazırlayardılar. Qış uzunu onlar-
dan yerli-yerindә istifadә edәr, qis-
mәn dә bazar üçün tәdarük edәrdilәr. 

Keçmişlәrdә Bakı, Tiflis, Kazan vә digәr şәhәrlәrin bazarlarında qoz, 
fındıq, meyvә qaxı, tut qurusu, turşu, lavaşana satardılar. Nәnәlәr 
qışda turşu lavaşından dürmәk düzәldib uşaqların hәrәsinә birini ve-
rәr, “yağlı xörәk yemisiniz, üstündәn ötürün, ürәyinizi bassın, yağın 
qәnimi turşu lavaşıdır” – deyәrdilәr.  

Basqalın xanım-xatın nәnәlәri qızılgüldәn gülab (gül suyu) çәkir-
lәr, rayihәsi bürüyür dağı-daşı; bu nә gözәl әtirdi, – deyir, duyan, hiss 
edәn. Bir sıra süfrә içki növlәrini, xüsusilә şәrbәtlәri hazırlayarkәn 
әtirli olması üçün gülabdan hәmişә istifadә edirlәr. Xalq tәbabәtindә 
gülab hәlә qәdimlәrdәn yuxu xәstәliyinә şәfa verir, әsәb xәstәliyinin 
dәrmanı sayılır, әtriyyatda, hәmçinin dini mәrasimlәrdә gülab işlәdilir. 
Gülab çәkilmәsi ilә bağlı gözәl adәtlәr var. Bu zaman adamlar yanaq-
larına, alınlarına gülab sürtür, bir-birlәrinә gözaydınlığı verir, gülab 
paylayırdılar. Müxtәlif oxuma vә ayin oyunları ilә şәnlәnib әylәnirdilәr. 
Güyüm suyu, ayran, ovşala, iskәncәbi vә s. kimi içkilәr dә Basqal süf-
rәlәrinin bәzәyi olmuşdur. “İskәncәbi necә hazırlanır” sualına mәlu-
matçımız belә cavab verdi: – Suya azca alça lavaşanası qatırlar. Lava-
şana suyun içindә әriyәnә qәdәr qalır. Bundan sonra onun üzәrinә şirni 
(qәnd) әlavә edib qarışdırırlar. Turşaşirin bir içki növü alınır. Keyfi qal-

Lavaşana 

dıran, әhvalı yüksәldәn, әn başlıcası iştah gәtirәn bir içkidir iskәncәbi. 
Basqallılar qızılgülün bәzi növlәrinin lәçәklәrindәn mürәbbә, şәr-

bәt, xüsusilә gülqәnd hazırlanmasında istifadә edirlәr. Gülqәnd hazır-
lamaq üçün qızılgül lәçәklәri yuyulub doğranır, qәnd tozu vә ya balla 
qarışdırılaraq bәrnilәrә doldurur vә günәş altında saxlanılır. Xalq tәba-
bәtindә yüksәk kalorili vә әtiri ilә seçilәn gülqәnd ümumi zәifliyin, 
qanazlığının, baş gicәllәnmәnin qarşısını almaq üçün işlәdilir.  

Azәrbaycanın bütün bölgәlәrindә olduğu kimi, Basqalda da hәr bir 
ailәnin mәişәtindә qış ehtiyatı qayğıları mühüm yer tutur. Qocaman 
sakinlәrin verdiyi mәlumata görә, Basqalda bu mәqsәdlә hәr bir ailә 
qış azuqәsini yaydan hazırlayır. Heyvanlar üçün ot-alaf toplanır, üzlü-
gözlü pendir mayalanar, nehrә çalxalanar, motal tәpilәr, yağ tәdarü-
kü görülәrdi. Dә-
yirmana daşınmış 
taxıl üyüdülәr, 
yarma çәkilәrdi. 
Meyvәlәrin qış tә-
darükünü görәr-
dilәr. Uşaqların 
qışlığını, bayram-
lığını, naxoş payı-
nı, qonum-qonşu 
“gözlüyünü” zir-
zәmiyә yığardılar. 
Mer-meyvәnin 
artığının alıcısı 
qapıya gәlәrdi. Bu cür ehtiyat әt-süd mәhsullarından da tutulurdu: şo-
ru, pendiri uzun müddәt saxlamaq üçün küplәrә, yaxud da quzu 
dәrisindәn hazırlanmış motallara yığır, içәrisinә kәklikotu, nanә, әtir-
şah, yarpız vә s. qoyulardı.  

Basqal nemәtlәri 

Әti isә uzun müddәt saxlamaq üçün ondan hәm keçmişdә, hәm 
dә indi qovurma, qiymә, cızdaq vә qaxac edirlәr. Qovurma hazırla-
maq üçün doğranmış әtә lazımi qәdәr duz vuraraq qazanda pörtlәdir-
lәr. Pörtlәnmiş әtin yağı süzülür vә yenidәn öz yağında qovrulurdu. 
Qovrulmuş әtin saxlanmasında quyruq yağından istifadә olunur. Bu, 
qovurmanın uzun müddәt saxlanmasına yaxşı tәsir edir. Qovrulmuş 
әt qarından hazırlanmış dağarcıqlara, küplәrә, bәzәn dә yunu çox gö-
dәk kәsilmiş motala doldurularaq üstünә quyruq yağı tökülürdü. Yağ 
әtin üstünә çıxmalı vә onu örtmәli idi. Ondan istәnilәn vaxt әtli xörәk 
bişirmәk üçün istifadә olunur vә ya soyuq halda çörәklә yeyilirdi.  

Yemәk vә içkilәrdәn danışarkәn, onların tәdarükü, emalı, qәbulu 
vә saxlanması mәqsәdilә istifadә olunan mәtbәx lәvazimatlarından vә 
vasitәlәrindәn dә bәhs etmәk vacibdir. Qab-qacağın hazırlanması, on-
lardan mәişәtdә istifadә olunması ev peşәsi vә sәnәtkarlıq sahәsindә 
mühüm yer tutur. Tarixi-etnoqrafik әdәbiyyatdan mәlumdur ki, insan-
lar zaman-zaman әrzaq mәhsullarının istifadәsi, saxlanması, yemәklә-
rin hazırlanması vә süfrәyә verilmәsi üçün müxtәlif qab-qacağa ehti-
yac duyulmuşdur. Bu ehtiyacı ödәmәk mәqsәdilә insanlar ağac qabı-
ğından, heyvan dәrisindәn istifadә etmiş, çubuqdan, qarğı-qamışdan 
sәbәt hörmüş, onu palçıqla suvayaraq ilk qabları yaratmışlar. Bununla 
bağlı zәngin etnoqrafik materiallar mövcuddur. Belә ki, bütün Azәr-
baycanda olduğu kimi, Basqalda da mәişәt ehtiyaclarını tәmin etmәk-
dәn ötrü müxtәlif qab-qacaqdan istifadә etmişlәr. Amma hәmin qab-
lar vә mәtbәx lәvazimatı günümüzә qәdәr gәlib çatanadәk böyük tә-
kamül yolu keçmişdir. Şәhәr vә kәnd әhalisinin ev mәişәtindә gәrәk 
olan mәtbәx qabları vә ev avadanlığı xammalın sәciyyәsinә görә daş 
(su daşı, xırman daşı, kirkirә, hovuz, axur, hәvәng, dibәk vә s.), ağac 
(çömçә, qaşıq, tәknә, tabaq (hövsәr), xәlbir, oxlov, yuxayayan, san-
dıq, mücrü, nehrә, çanaq vә s.), saxsı (tәndir, koduş, bәrni, çölmәk, 
dopu, xeyrә, bardaq, nehrә, küp vә s.), metal, (qazan, sapılca, kәf-

gir, aşsüzәn, sәrpuş, çömçә, sini, mәcmәyi, nimçә, kasa, cam, boş-
qab, şәrbәt qabı, gül qabı, çiriş qabı, әdviyyә qabı, gülabdan, qәnd-
dan, çıraq, lampa, manqal, xәkәndaz, maşa vә s.), dәri vә hörmә-to-
xuma (motal, eymә, tuluq, dağarcıq, tejәn, zәnbil, kövsәrә, süfrә, tә-
rәzi vә s.) kimi qruplara ayrılır (60, 195-198). Qab-qacağın әhalinin 
mәişәtindә әhәmiyyәtli yer tutması barәdә arxeoloq Qara Әhmәdov 
yazır: “Azәrbaycan kәndlәrindә bu yaxınlara qәdәr gilas ağacı qabı-
ğından düzәldilmiş koğay, qoyun vә keçi dәrisindәn hazırlanmış tuluq, 
dağar, eymә, motal, içәrisi çıxarılmış boranı qabığından hazırlanmış 
qablardan, müxtәlif toxuma sәbәtlәrdәn vә s. qab növlәrindәn istifa-
dә edirdilәr” (32, 56). 

Azәrbaycanın hәr yerindә olduğu kimi adı çәkilәn qab-qacaqların, 
mәişәt әşyalarının Basqal mәtbәxindә özünәmәxsus yeri vә rolu ol-
muşdur. Basqal ağbirçәklәrindәn aldığımız mәlumata görә, bişmişlә-
rin dadlı-lәzzәtli alınmasında onların hansı qabda hazırlanmasının bö-
yük rolu vardır. Yüz ölçüb, bir biçәndәn, sınamadan sonra nәnәlәri-
miz, ana-bacılarımız bu qәnaәtә gәliblәr ki, mis qazanda bişirilәn 
plovla, gildәn hazırlanmış çölmәkdә qaynadılan plovun böyük fәrqi 
var. Belә ki, daşma plov çölmәkdә, süzmә plov isә qazanda bişәndә 
daha dadlı olur. Yaxud piti bәrnidә, bozbaş isә mis qazanda hazırla-
nanda keyfiyyәtli vә dadlı alınır. Demәli, xörәyin dadının-duzunun ya-
rısı qazandadı. Yemәklәrә vurulan yüz cür әdviyyat da onlara başqa 
bir lәzzәt-tam verir. 

Etnoqrafik әdәbiyyatda mәişәt qab vә avadanlıqları daha çox 
funksional tәyinatına görә tәsnif edilir: 1) Su qabları; 2) Yemәyin ha-
zırlanması, saxlanması vә qәbulu üçün qablar: а) yemәyin bişirilmәsi 
üçün qablar; b) çörәkbişirmә vasitәlәri; c) yemәyin saxlanması vә qә-
bulu üçün qablar; d) masaüstü qablar; 3) süd mәhsulları qabları;     
4) İstilik vә işıqlandırma lәvazimatları; 5) başqa mәişәt әşyaları; 6) su
təchizatı qabları (87, 18). 

Mәlumat üçün bildirәk ki, Azәrbaycanda qab düzәltmәk üçün әn 
münasib xammal qәdim zamanlardan gil olmuşdur. Tәdqiqatçılar 
Neolit (Yeni daş) dövründә mәişәtdә istifadә edilәn gil qabların hazır-
lanıb bişirilmәsini bәşәriyyәtin әn mühüm kәşflәrindәn biri hesab 
edirlәr. Arxeoloji materiallar göstәrir ki, xüsusi kürәlәrdә bişirilmiş vә 
dulus çarxında hazırlanmış dulus qabları Tunc dövründәn başlayaraq 
yayılmışdı (7, 547). Gil qablardan son zamanlara qәdәr geniş istifadә 
olunmuş, elә indi dә istifadә edilmәkdәdir. Sonrakı dövrlәrdә isә dә-
mirdәn, misdәn hazırlanmış qab-qacağa tәlәbat artmış vә onlar gil 
qablarla paralel olaraq işlәdilmişdir.  

Azәrbaycanın 
Şamaxı, Gәncә, 
Bakı, Quba, Lahıc, 
Basqal vә s. şәhәr-
lәrindә dәmirçi vә 
misgәr mәhәllәlәri, 
bazar vә meydan-
lar var idi. Mis mә-
mulatın mühüm is-
tehsal vә satış 
mәrkәzlәrindәn bi-

 ri olan Lahıcda us-
Mәtbәx vә mәişәt avadanlıqları taların misgәr dü-

kanları fәaliyyәt 
göstәrirdi. Elә indi-

nin özündә dә Basqal evlәrindә misdәn düzәldilmiş qazanların, 
sәhәnglәrin, sәrniclәrin, süzgәclәrin, tavaların, teştlәrin, sinilәrin, kәf-
girlәrin, dolça vә parçların, cam vә badyaların, abgәrdәnlәrin, aftafa-

lәyәnlәrin vә s. yeri var. İsmayıllı rayon tarix-diyarşünaslıq muzeyindә 
nümayiş etdirilәn müxtәlif dövrlәrә aid mәişәt әşyaları mәtbәx 
mәdәniyyәtimizin çox qәdim dövr-
lәrdәn mövcudluğunu göstәrir. 

Belәliklә, Basqal әhalisinin әnә-
nәvi yemәklәrinin, içkilәrinin, şir-
niyyatların, çәrәzlәrin geniş çeşidi, 
onların hazırlanma qaydaları göstә-
rir ki, bütün bunların böyük әk-
sәriyyәti ümumazәrbaycan sәciy-
yәsi daşıyır vә bir daha xalqımızın 
mәtbәx mәdәniyyәtinin zәnginliyini 
tәsdiq edir. Lakin ilkin müşahidәlәr, 
toplanmış  әdәbiyyat  materialları 
sübut  edir  ki,   hazırda  mətbəx 

hәtta onların adlarını da bilmirlәr 
(52, 154).

Yeri gәlmişkәn onu da qeyd 
edәk ki, gündәn-günә gözәllәşәn, 
cavanlaşan Bakıda şәhәrimizin mәr-
kәzlәrindә nümunәvi milli mәtbәx 
vә çörәk evlәrinin olmaması tәәc-
cüb doğurur. Arzu edәrdik ki, şәhә-
rlәrimizin görmәli yerlәrindә milli 
üslubda tәrtib olunmuş milli mәt-

mәdәniyyәtimiz mllilik     baxımın-
dan  ciddi  transformasiyaya 
uğramaqla qәdim dövrlәrdәn formalaşmış bir sıra xörәklәr unudulur. 
Gәnc qızların çoxu hәmin xörәklәri nәinki hazırlamağı bacarmırlar, 

Әrzaq mәhsulları dolabı 

Mətbəx avadanlıqları 

bәx, çörәk vә şirniyyat evlәri açılsın. Odlar diyarının paytaxtı Bakıya 
dünyanın hәr tәrәfindәn çoxlu qonaqlar, iş adamları, turistlәr gәlir. 
Süfrәlәrin bәzәyi olan, üzağardan, qonaq qabağına çıxarıla bilәn 
neçә-neçә milli xörәklәri, çörәk növlәrini, halva, şәrq şirniyyatı, unlu 
qәnnadı mәmulatlarını qonaqlara göstәrmәli, onları Azәrbaycan 
xalqının zәngin mәtbәx mәdәniyyәti ilә tanış etmәliyik. 

Maddi mәdәniyyәtin mühüm elementlәrin-
dәn biri dә geyimlәrdir. Geyim insanı xarici tә-
sirlәrdәn qoruduğu, zahirәn gözәllәşdirdiyi kimi, 

müәyyәn dәrәcәdә onun daxili alәmini dә büruzә verir. Bәşәriyyәtin 
әn qәdim kәşflәrindәn olan geyim Paleolit (qәdim daş dövrü) dövrün-
dәn mәlumdur. Arxeoloji qazıntılar zamanı Azәrbaycanın Paleolit dü-
şәrgәlәrindәn (Azıx mağarası, Damcılı mağarası vә s.) tapılmış çoxlu 
miqdarda daş qaşovlar, hәmçinin sümük iy ucları insanların gönü (dә-
rini) emal etdiyini vә paltar tikmәyi bacardığını göstәrir. 

Әkinçiliyin vә maldarlığın meydana gәlmәsindәn sonra insanlar 
kәtan, çәtәnә, yun vә pambıq lifindәn parça toxumağı öyrәndilәr. Cә-
miyyәtin sonrakı inkişafı prosesindә sosial-iqtisadi amillәrin geyimә 
tәsiri güclәnmiş, kişi, qadın, qız vә gәlin libası bir-birindәn fәrqlәnmә-
yә başlanmış, gündәlik vә mәrasim (toy vә şәnlik, matәm libası) ge-
yimlәri yaranmışdır. Әnәnәvi geyim örnәklәrinin yaranmasında tәbii-
coğrafi vә iqlim şәraiti, xammal ehtiyatları, xalqın mәişәt tәrzi, iqtisa-
di vә mәdәni hәyat sәviyyәsi, estetik zövqü vә digәr amillәr böyük rol 
oynamışdır.  

Azәrbaycan xalqı da qәdim vә zәngin geyim mәdәniyyәtinә malik-
dir. Tәsadüfi deyil ki, bu gün ölkә muzeylәrinin ekspozisiyalarını xalqı-
mızın qoruyub yaşatdığı müxtәlif tәyinatlı vә çeşidli çoxlu sayda 
geyim nümunәlәri bәzәyir. Ölkәmizin әn müxtәlif bölgәlәrini tәmsil 

Geyimlәr 

edәn belә geyim nümunәlәri insanlarımızın geyim mәdәniyyәtini 
nümayiş etdirmәklә bәrabәr, xalqımızın yaradıcılıq dühasının vә sә-
nәtkarlıq istedadının göstәricisi kimi dә mәdәni-mәnәvi vә praktiki 
әhәmiyyәtә malikdir. 

Digәr bölgәlәrimizdә olduğu kimi, tәdqiqat obyektimiz Basqalın 
daxil olduğu Şirvan bölgәsi insanlarının da özünәmәxsus geyim 
dәstlәri olmuş vә bu geyimlәr әksәr hallarda ümumazәrbaycan 
sәciyyәli olsa belә, özünün bir sıra regional xüsusiyyәtlәri ilә geyim 
mәdәniyyәtimizin zәnginlәşmәsindә mühüm rol oynamışdır. Hәmin 
geyimlәri tәyinatına görә gündәlik vә mәrasimi, mövsümü, hәmçinin 
insanların sәnәt vә peşә fәaliyyәti ilә әlaqәdar geyim növlәrinә 
bölmәk olar. Bundan başqa, etnoqrafik әdәbiyyatda geyimlәrin, kişi, 
qadın vә uşaq, hәmçinin baş, bәdәn vә ayaq geyimlәri kimi tәsnifatı 
da mövcuddur.  

Orta әsrlәrdә vә XIX әsrdә Şirvanda olmuş tacirlәrin, coğrafiyaşü-
nas-sәyyahların yol qeydlәrindә, yazıçı vә şairlәrin әsәrlәrindә buranın 
insanlarının bir çox geyim növlәrinin (çuxa, arxalıq, köynәk, tuman, 
qurşaq, papaq, başmaq vә s.) adlarına vә ipәk parça nümunәlәrinә aid 
mәlumatlara tәsadüf olunur. Bu sırada XIX әsrdә fransız sәyyahı 
Aleksandr Dümanın Şamaxı rәqqasәlәri haqqında yazdığı vә rus 
rәssamı, knyaz Q.Qaqarinin çәkdiyi şәkillәr xüsusilә diqqәti cәlb edir. 
Hәmin mәlumatlara vә şәkillәrә, o cümlәdәn Basqalda yaşlı in-
sanlardan aldığımız informasiyalara әsaslanıb deyә bilәrik ki, keçmişdә 
Basqal әhalisinin geyimlәri әsasәn, yun vә ipәk parçalardan tikilirdi.  

Yun parça – şal güzәm yundan (payız yunundan) toxunurdu. 
Әdәbiyyat materiallarından göründüyü kimi, Şamaxı qәzası, eyni za-
manda Basqal kәndlilәri küzәm yununu Qobustan tәrәkәmәlәrindәn 
alırdılar. Şal başlıca olaraq kişi üst geyimlәrinin (çuxa, bürmә, başlıq, 
şalvar, dolaq vә s.) hazırlanmasında istifadә edilirdi. 

Yuxarıda qeyd olunduğu kimi, Şirvan diyarı әsrlәr boyu Azәrbay-

can ipәkçiliyinin mәrkәzlәrindәn biri sayılmışdır. Şamaxı (o cümlәdәn 
Basqal), Gәncә, Şәki vә Şuşada olduqca zәrif, incә vә gözәl naxışlı 
parçalar toxunmuş, ipәkdәn müxtәlif geyimlәr, baş örtüklәri istehsal 
edilmişdir. Qadın geyimlәri üçün tәlәbatın daha çox hiss olunduğu 
parça isә qanovuz olmuşdur. Qadınlar al yaşıl, sarı, yaşıl, göy, qırmızı 
vә s. birrәng qanovuz parçalardan paltar tikәr, tuman-köynәk ge-
yinәr, çarşab örtәrdilәr. Mәlumatçılarımızın sözlәrinә görә, keçmişdә 
gәlinlik paltarı da daha çox al-әlvan qanovuz parçadan tikilirdi. Qa-

novuzun xalq arasında “şa-
hi”, “sәhәr-axşam”, “ördәk 
boynu”, “al-yaşıl” vә s. ad-
larına tәsadüf olunur. Kişilәr 
isә yaşılın göylә vә qırmızının 
qara ilә qarışığından alınan 
“çalarlı” adlanan qanovuz 
parçadan üst köynәyi geyi-
nәrdilәr. Bәzәn don vә çuxa-
ların astarını da qanovuzlar-
dan yerlik kimi istifadә edir, 

yorğanüzü, xalat tikilir, çarşabın vә boxçanın hazırlanmasında işlәdilir-
di. Sarı, qırmızı vә digәr rәnglәrdә olan tafta tipli ipәk parçadan – 
darayıdan әsasәn, qadın paltarları tikilir, fitә hazırlanırdı (35, 24). 

Tarixi qaynaqlardan vә әdәbiyyat materiallarından mәlum olur ki, 
vaxtilә Basqalda ipәk parçadan toxunan cecimdәn dә müxtәlif qadın 
vә kişi geyimlәri (xüsusilә köynәk) hazırlanırdı. Bu baxımdan alman 
hәkimi, sәyyah İ.J.Lerxin verdiyi mәlumat çox maraqlıdır. O, 1744-
48-ci illәrdә Azәrbaycanda olarkәn, bir çox şәhәrlәri әhatә edәn sәya-
hәti zamanı öz yol gündәliyindә Şamaxıda, o cümlәdәn Basqalda to-
xunan cecim parçalardan özünә köynәk sifariş verdiyini yazmışdır: 
“... Müxtәlif rәngli, yaşıl, qırmızı, göy zolaqlı vә gözәl görünüşә malik 

Üst köynәklәri 

olan ipәk parçalardan başqa şәhәrdә az parça toxunurdu. Azәrbay-
canlılar ondan yay köynәklәri tikirdilәr. Biz demәk olar ki, hamımız 
belә köynәklәr sifariş etmişdik” (107).

Bundan başqa, Basqal 
әhalisinin geyim mәişәtin-
dә gön-dәri mәmulatı da 
mühüm yer tuturdu. Onlar 
aşılı göndәn çarıq, baş-
maq, kәmәr, müşkü vә tu-
macdan başmaq, mәst, 
çәkmә, çust, xәz dәridәn 
isә kürk vә papaq geyinir-
dilәr. Burada Azәrbayca-
nın digәr bölgәlәrindә olduğu kimi, köynәk, dizlik, nifәli şalvar, canlıq, 
arxalıq, çuxa, yapıncı, kürk, әba vә s.-dәn dә istifadә olunmuşdur. Ki-
şi baş geyimlәri içәrisindә isә qoyun, yaxud quzu dәrisindәn hazırlan-
mış papaq mühüm yer tuturdu. Yaşlı sakinlәrin dediyinә görә, adәtәn 
burada papağın altından tәsәk geyilirdi. Çox vaxt tәsәyin qıraqlarına 
qızılı, yaxud gümüşü bafta tutulurdu. Keçmişdә tәzә bәy mütlәq bu cür 
bәzәkli tәsәk geyәrmiş. Az da olsa başına fәs qoyanlar da vardı. Fәsi 
başlıca olaraq o dövrün ziyalıları geyәrdi.* Ruhanilәr, tacir vә baqqallar 
köhnә adәtlә çuxanın altından arxalıq geyinәr, bellәrinә ipәk parçadan 
yaşıl qurşaq dolayar, buxara papaq qoyardılar. Bәzilәri isә arxalıq 
biçimindә hazırlanmış lәbbadә geyinәr, üstündәn әba salar, buxara 
papaq qoyar, Şiraz çarığı geyәrdilәr. 

Әnәnәvi qadın geyim kompleksinә üst vә can köynәklәri, tuman, 
arxalıq, çәpkәn, külәcә, qolçaq, önlük, çaxçur, kәlağayı, lәçәk, çalma, 
ayaq geyimlәrindәn başmaq, çust, corab, kәmәr vә s. daxil idi. Qadın 
can köynәyi humayın ağından, әsasәn, pambıq vә ipәk parçalardan 

* Məlumatı Basqalın qocaman sakini Məşədi Cəlal Əlabbas oğlu vermişdir.

Arxalıq

uzun әtәkli tikilәr, yaxası rәngli düymәlәrlә bәzәdilәrdi. Üst geyimlәri 
(köynәk, tuman, arxalıq, çәpkәn, külәcә, kәmәr vә s.) bahalı parça-

lardan tikilib, әlvan-
lığı, incәliyi vә gö-
zәlliyi ilә nәzәri cәlb 
edirdi. 

Verilәn mәlu-
matlara görә, bas-
qallı qadınların gün-
dәlik geyimlәrindәn 
başqa toy-bayram 
üçün ayrılmış bir 
dәst “baş paltar”ı da 
olurdu. Oğlan evi tә-
rәfindәn toy mәrasi-

mi üçün nişanlı qıza tikilmiş gәlinlik paltarı da “baş paltar” adlanırdı. 
Keçmişdә gәlinin toy paltarı arasında bahalı ipәk vә mәxmәr 
parçalardan açıqyaxa biçimli arxalığın olması vacib sayılırdı. Adәtәn, 
onu gündәliyә geymәzdilәr vә “başpaltarı” kimi uzun müddәt sax-
layardılar. 

Qadın bas geyimlәri içәrisindә kәlağayı, tәsәk, şal, lәçәk, vә s. mü-
hüm yer tuturdu. Belә ki, keçmişdә qadınlar saçlarını yığcam saxlamaq 
mәqsәdilә yaylıq, kәlağayı vә digәr baş örtüklәrinin altından tәsәk ge-
yirdilәr. Onu әn çox pambıq parçadan, qırmızı vә yaşıl mәxmәrdәn ti-
kirdilәr. Tәsәyin qabaq kәnarına qiymәtli metaldan hazırlanmış bәzәk 
nümunәlәri bәndlәnir, gümüşü saplarla, gülәbәtinlә iki-üç cәrgә naxış 
vurulurdu. Lakin Basqal qadınlarının әsas baş geyimini istәr keçmişdә, 
istәrsә dә indi kәlağayı tәşkil etmişdir. Bәrbәzәk vә naxışlarla zinәtlәn-
dirilәn, mәharәtlә hazırlanan kәlağayılar qızlarımızın, gәlinlәrimizin, ana 

Qadın arxalığı                     Tuman 

vә nәnәlәrimizin nurlu simalarını yaraşığa gәtirir, daha da cazibәli gös-
tәrirdi.  

Etnoqrafik müşahidәlәr göstәrir ki, yaşlı qadınlar kәlağayını çal-
ma, yaxud dingә bağlayır, cavan qadın vә qızlar isә örpәk kimi örtür-
dülәr. Bundan başqa yaşlı qadınlar tünd, gәnc qadınlar isә al vә әlvan 
rәngli kәlağayıya üstünlük verirdilәr. Zümrә mәnsubiyyәtinә görә dә 
kәlağayının müxtәlif çeşid vә rәnglәri olurdu. Mәsәlәn, keçmişdә 
әksәr türk xalqlarında ağ-bәyaz rәngli kәlağayılar daha geniş yayıldığı 
halda, azәrbaycanlılar arasında od-alov vә can sağlığının rәmzi 
sayılan al qırmızı rәngli kәlağayılar dәbdә olmuşdur. El-obanın 
nәzәrindә bu rәng bütün şәr qüvvәlәrin uzaqlaşdırılıb zәrәrsizlәşdirәn 
qoruyucu bir vasitә, etibarlı bir sipәr 
sayılmışdır.  

Mәna vә mәzmun xüsusiyyәtlәrinә 
görә baş örtüklәri xalqımız arasında 
qız ismәtinin nişanәsi, saflıq vә tәmiz-
liyin timsalı tәk tanınmışdır. Keçmiş 
dövrlәrin qayda-qanununa görә, artıq 
adaxlısı olan qız nişan mәrasimindәn 
sonra evdәn çıxanda başına mütlәq 
kәlağayı örtmәli idi. Bu, qızın artıq 
müәyyәn bir oğlana-kişiyә mәxsus 
olduğunu bildirirdi. Bu adәt hәm dә әr 
evinә köçdükdәn sonra da müәyyәn 
müddәt davam edirdi. İnformatoru-
muzun söylәdiyinә görә, kәlağayıdan 
başqa Basqal qadınları arasında baş 
geyimi növü olaraq örpәklәr dә mühüm yer tutmuşdur. Burada belә 
örpәklәrin “Sәrәndaz”, “Naz-nazı”, “Bәlalә”, “Xaralı”, “Alafa”, 
“Bәnarә” vә başqa növlәrindәn daha geniş istifadә olunmuşdur. 

Baş örtüyü – kәlağayı

Belәliklә, etnoqrafik araşdırmalar vә muzey fondlarında qorunub 
saxlanılan kolleksiyalar belә bir fikir söylәmәyә imkan verir ki, mәha-
rәtlә biçilәn milli qadın geyimlәri, bәdii tikmәlәr, bәr-bәzәk vә naxış-
larla zinәtlәndirilәrәk cazibәsi, әlvanlığı vә gözәlliyi ilә nәzәri cәlb 
edir. Basqal qadınları da parça üzәrinә, o cümlәdәn paltara iynә-sapla 
könül oxşayan müxtәlif naxış vә tәsvirlәr vururdular. Bu bәzәklәrdә 
әlvan boyalı ipәk saplar, gülәbәtin adlanan qızılı-gümüşü saplar, xırda 
zәrif muncuqlar, rәngli parça kәsiklәri vә s. tәtbiq edilirdi. 

Basqal üçün xarakterik olan bu vә digәr әnәnәvi geyim nümunә-
lәri xalq yazıçısı Әbülhәsәnin “Dünya qopur” romanında geniş şәkildә 
şәrh edilir: “... Sona yeri göy, xırda güllü sәtindәn tuman, beli büz-
mәli ağ ipәk kofta geymiş, zәnbәqi kәlağayı örtmüşdü. Üzünә gün 
düşmәsin deyә o, kәlağayısını qaşının üstünә çәkmişdi. O, yeridikcә 
kәlağayısının ucları xırdaca qanadlar kimi sağa-sola açılır, yavaşca 
yellәnirdi. Qırçınlı vә uzun tumanı külәşә toxunub, yerişini çәtinlәşdir-
mәsin deyә, qız sol әli ilә ötәri tumanının balağını qaldırmışdı. Buna 
görә dә onun ayağındakı uzunboğaz mәstlәri dә görünürdü...Uzun, 
qırçınlı tumanı, sumağı yerli ala-bula güllü çit koftası vә heyratı kәla-
ğayısı Minayәni çox yaxşı tuturdu... Allahqulunun әynindә tәzә tumac 
başmaq, mәngülә şalvar, mәngülәdәn dә arxalıq var idi. Ancaq şalvar 
qısa vә dar idi. Arxalıq uzun vә gen idi. Döşünü düymәlәmәmişdi. Bu-
na görә dә, Allahqulunun göyәmi qanovuzdan tikdirib geydiyi tәzә 
köynәyi altdan görünürdü. ... Allahqulu belinә enli gümüş toqqa bağ-
lamış, başına da şabalıdı buxara dәrisindәn müsavat vaxtı tacirlәr 
arasında dәb olan yastıraq papaq qoymuşdu...” (33, 330, 338). 

Basqal әhalisinin mәişәtindә, xüsusilә dә qadınların geyim kom-
pleksindә bәzәk elementlәri, xüsusilә qadın zinәtlәri mühüm yer tu-
tur. Bәzәklәr maddi mәdәniyyәtin әsas elementlәrindәn biri kimi “icti-

mai tәbәqәlәr arasında sosial bәrabәrsizliyi daha dolğun әks etdir-
mәklә, xalqın hәyat vә mәişәt tәrzini, lokal vә etnik özünәmәxsuslu-
ğunu, etnik-mәdәni tәması, türkdilli xalqlar arasında etnogenetik әla-
qәlәri, yaş dövrünün ayrı-ayrı pillәlәrindә bәzәklәrdәn istifadә edilmә-
sindә meydana gәlәn dәyişikliklәri vә s. özündә daha dolğun әks et-
dirir (12, 156). Geyimlәr kimi onlar da bir neçә qrupa bölünür: boyun 
bәzәklәri (boyunbağı, boğazaltı vә s.); baş bәzәklәri (cütqabağı, qar-
maq, müxtәlif sırğalar vә s.); bel vә paltar bәzәklәri (kәmәr, belbağı, 
kәmәrbәnd, sancaq vә s.). Bu bәzәk nümunәlәri milli geyim kom-
pleksinin ayrılmaz hissәsi sayılır vә tәsadüfi deyil ki, basqallı qadınlar 
da bu zәrgәrlik örnәklәrindәn gen-bol istifadә edirlәr. 

Nәhayәt, onu da qeyd edәk ki, XIX yüzilliyin ikinci yarısından baş-
layaraq Azәrbaycanın hәr yerindә olduğu kimi Basqalda da әhalinin 
mәişәt hәyatında mövcud olmuş bәzi әnәnәvi geyim nümunәlәri 
tәdricәn aradan çıxmışdır. Bu gün mәişәtimizdә müasirliyi ilә diqqәti 
çәkәn avropasayağı biçimdә hazırlanmış geyim nümunәlәrindәn, 
fabrik mallarından geniş istifadә olunur. Müasir şәhәr geyim nümunә-
lәri әhalinin mәişәtindә özünә möhkәm yer tutmuşdur. Bununla belә, 
milli Azәrbaycan geyim vә bәzәklәri, bayram vә mәrasim geyimlәri 
milli yaddaşın nümunәsi kimi öz әmәli әhәmiyyәtini itirmәmişdir. 

ABİDӘLӘR VӘ MEMARLIQ İNCİLӘRİ 

Basqalın çoxәsrlik tarixinin vә mәdәni irsinin mühüm bir qismini 
orta әsrlәr dövrünә aid abidәlәr vә memarlıq incilәri tәşkil edir. Hә-
min abidәlәrin bir qismi bәrbad vәziyyәtdә dә olsa, dövrümüzәdәk 
çatmışdır. Babalarımızın bu torpaqda yadigar qoyub getdiyi tarixi iz-
lәri qoruyub saxlayan abidәlәr hәm dә onlarla, yüzlәrlә memarın, us-
tanın әmәyinin, ağlının, istedadının mәhsulu kimi dәyәrlidir. 

Qәdim tarixin sorağına görә, keçmişdә yaşayış yerlәri yadelli bas-
qınlara vә müharibәlәrә qarşı qala divarları ilә әhatә olunurdu. O tay-
lı-bu taylı doğma Azәrbaycanımızın elә bir guşәsi olmayıb ki, orada 
başı göylәrә ucalan möhtәşәm qala, bürc, qüllә vә istehkamlara, on-

ların qalıqlarına rast gәlinmәsin: Әlin-
cәqala, Çıraqqala, Bәzz qalası, Girdi-
man qalası, Cavanşir qalası, Әrk qala-
sı, Zәrdüşt qalası, Qız qalaları, Dәr-
bәnd qalası, Abşeron qalaları, Fit qa-
lası, Qәhqәhә qalası, Pәri qalası, Gә-
lәsәn-görәsәn qalası, Gülüstan qalası, 
Koroğlu qalaları, Nәhәcir qalası, Әs-
gәran qalası vә s. Bunlar müxtәlif 
dövrlәrdә dәfәlәrlә xarici hücumlara 
mәruz qalmış, amansız çarpışmalara 
vә savaşlara sinә gәrmәli olmuşdur. 

Qәdim Şirvanın da әrazisi belә 
qalalar, müdafiә istehkamları ilә zәn-Fit qalası. Tәqribәn VIII әsr 

gin olmuşdur. Qәhrәman oğul-qızla-
rımız elin-obanın ağır günlәrindә bu 
tәrlan oylaqlarında at minib, qılınc 
oynadıb, qalxan gәzdirib, düşmәnә dağ 
çәkib, yağıya qan uddurublar. Hәmin 
möhtәşәm tikililәrin qalıqlarına Basqal-
әtrafı әrazilәrdә dә rast gәlinir. Tәkcә 
Sulut kәndi әtrafındakı dağların yama-
cında neçә-neçә müdafiә tikililәri – 
qala vә istinadgahlar qurulub, sığınacaqlar yaradılıb. Fit qalası, Niyal 
qalası, Girdiman qalaları, Cavanşir qalası, Xanәgah qız qalası, Xirәki 
qalası, Mücü qalası vә Basqalın qalabaşı mәhәllәsindәki müdafiә di-
varlarının qalıqları, qәsәbәnin cәnub-qәrbindә, tarixi Şamaxı – Qәbәlә 
ticarәt yolunun üstündәki “Qalalar” yaşayış yeri abidәsi dә bu sıraya 
aiddir. Onlar ilk orta әsrlәr dövründәn Şirvanşahlar dövlәtinin sü-
qutuna qәdәr uzun vә mürәkkәb bir yolu keçmiş, tarixin canlı şahid-
lәri kimi günümüzәdәk gәlib çatmışdır.  

Hәmin abidәlәrdәn biri dә Düzәn qәbiris-
tanlığıdır. Mәlumdur ki, tarixәn Azәrbaycanın
kәnd vә qәsәbәlәrindә, xüsusilә dağәtәyi vә 

dağlıq әrazilәrdә qәbiristanlıqlar hәmişә hündür vә hәr yerdәn görü-
nәn yerlәrdә salınardı. Bu, ilk növbәdә xalqın öz әcdadlarına, dünya-
sını dәyişmiş yaxınlarının. әzizlәrinin ruhlarına olan hörmәt vә ehti-
ramdan irәli gәlirdi. Basqalın qәbiristanlığı da qәsәbәnin kәnarında 
hündür tәpәdәdir. Qәbiristanlıqda әhәngdaşından hazırlanmış vә әsa-
sәn XVI-XIX әsrlәrә aid neçә-neçә bәdii mәzarüstü baş daşları, sinә 
daşları nümunәlәri diqqәti cәlb edir. Onların hamısı qiblә istiqamәtin-

Düzәn 
qәbiristanlığı 

Xanәgah Qız qalası. VII-VIII
әsrlәr

dәdir. Qәbirlәr eyni tipli daşlarla hörülmüş, hündür başdaşları qoyul-
muşdur. Baş daşıların yuxarı hissәsi yarımdairәvi arka ilә tamaman-
mışdır. Qәbirlәrin üzәrindә epitafiya – mәzar kitabәlәrindә burada 
uyuyan şәxsin mәnsubiyyәti, yәni mәzarın kimә aid olduğu bildirilir.  

Xatirә daşlarının üzәrindә 
hәmçinin müxtәlif rәsm vә işa-
rәlәrә, xüsusilә hәndәsi, nәbati 
ornamentlәrә, eyni zamanda, 
insan, heyvan vә quş fiqurları-
na da rast gәlinir. Bәzi qәbirlә-
rin üz tәrәfindә hәkk olunmuş 
müxtәlif formalı xonçaların içә-
risi әrәb-farsdilli kitabәlәr vә 
mәişәt tәsvirlәri ilә bәzәdilmiş-

dir. Daha tәmtәraqlı, diqqәt çәkәn başdaşıları görünür varlı zümrәlә-
rin vә mövlanә sәviyyәsinә yüksәlmiş nüfuzlu din xadimlәrinin şәrәfi-
nә hazırlanmışdır. Başdaşlarından birinin (hündürlüyü 1,86, eni 
40x0,10 m) üzәrindә xüsusi yonulmuş tağın içәrisindә süls elementli 
nәsx xәttilә әrәb dilindә kitabәdә mәrhumun adı vә ölüm tarixi hәkk 
olunub. Kitabәnin mәtnini vә tәrcümәsini Azәrbaycan Milli Elmlәr 
Akademiyası Arxeologiya vә Etnoqrafiya İnstitutunun әmәkdaşı 
A.N.Qasımov nәşr etdirmişdir. Kitabәnin mәtni belәdir: “Ya rәhim-
lilәrin rәhimlisi! Ya Allah, Ya Muhәmmәd! Quluna rәhm et, onu ba-
ğışla. Bu qәbir mәrhum, bağışlanmış Hacı Әli İbn Әbdül Әzizindir. 
Allah onu bağışlasın. 1234-cü il. Quran 2-225”. İli Hicri-Qәmәri 
1234=1823/24, Müqәddәs Qurani-Kәrimin 2-ci surәsindәn 255-ci ayә 
çox gözәl vә aydın şәkildә haşiyәlәnәrәk hәkk olunub (48, 160-161). 

Qәdim qәbiristanlıq 

Qәbiristanlıqdakı 
bәzi qәbirlәrin üzә-
rindә son orta әsrlәr 
üçün sәciyyәvi olan 
sәnduqә tipli sinә 
daşlarına da rast gә-
linir. Cızma, döymә 
vә oyma üsulu ilә 
zәngin nәbati tәsvir-
lәrlә bәzәdilmiş bu 
daşların üzәrindәki haşiyәnin içәrisindә bәdii xәtt növü olan süls 
elementli nәsx xәtti ilә yazılar (kitabә) hәkk edilmişdir. Kitabә әsas 
etibarı ilә müqәddәs Quran ayәlәrindәn, klassik Azәrbaycan әdәbiy-
yatının poetik nümunәlәrindәn, hәmçinin mәrhumun adı, doğum vә 
ölüm tarixi barәdә mәlumatlardan ibarәtdir. Bәzi sәnduqәlәrin üzәrin-
dә isә mәişәt әşyalarının (gülabdan, qayçı, iynә vә s.) tәsvirinә rast 
gәlinir. Kompozisiya etibarı ilә bitki motivlәri adәtәn sәnduqәnin yan 
tәrәfindә – nisbәtәn böyük sahәdә, yazılar isә sәnduqәnin yan hissә-
sindә – nazik qurşaq arasında, hәndәsi naxışlar isә oturacaq hissәnin 
üstündә tәsvir olunmuşdur. 

Yeri gәlmişkәn qeyd edәk ki, bir çox qәbir daşları üzәrindәki müx-
tәlif mәzmunlu tәsvirlәr, naxışlar sadәcә bәzәk vә bәdii xarakter daşı-
mayıb, dәfn olunmuş şәxsin kimliyini, hәyatını, peşә fәaliyyәtini vә s. 
әks etdirir. Daşların aşağı hissәsindә isә adәtәn gül vә yarpaq orna-
mentli tәsvirlәr, simvolik mahiyyәtli rәsmlәr, islamı tәmsil edәn ay-ul-
duz, әlәm, günәş bildirәn svastika vә s. naxışlar әks olunmuşdur. Bәzi 
daşlarda da mәrhumun fәlsәfi kәlamları, görkәmli şairlәrin (әn çox 
Füzulinin) şeirlәrindәn beytlәr, dualar, şifahi әdәbiyyatdan gәlmә şeir-
lәr yazılmışdır. 

Nәsx xәtti ilә әrәb dilindә kitabә

Yerli әhalinin verdiyi mәlumata görә, XX әsrin 40-cı illәrinә qәdәr 
mәzarlıqda üzәrindә müxtәlif sәciyyәli tәsvirlәr, әrәb qrafikalı yazılar 
olan belә daşlar çox idi. 1944-cü ilin yazında İsmayıllı rayon hәrbi ko-
missarlığının şöbә rәisi, kapitan Nikolay Çernodubun rәhbәrliyi altında 
Basqalda keçirilәn zona hәrbi tәlimi zamanı 400-500 il, hәtta daha 
çox yaşı olan bu baş daşlarının әksәriyyәti mәhv edilmiş, yalnız bir 
neçәsi qırılmış vәziyyәtdә olsa da, günümüzәdәk qalmışdır. Halbuki 
abidә tipli hәmin daşlar iki, üç vә beş yüz il әvvәlә, hәtta daha qәdim 
dövrlәrә aid dәfn mәrasimlәrini, ayrı-ayrı vaxtlarda yaşamış әhalinin 
maddi vә mәnәvi mәdәniyyәti haqında müәyyәn mülahizәlәr söylә-
mәyә imkan verir.  

Ümumiyyәtlә, Düzәn qәbiristanlığındakı daşlar üzәrindәki yazı vә 
tәsvirlәr öz bәdiiliyi ilә dövrünün başqa sәnәt nümunәlәrindәn (mәsә-
lәn, xalça, parça, zәrgәrlik vә s.) heç dә geri qalmamış vә bu baxım-
dan Azәrbaycanın orta әsr tarixini vә mәdәniyyәtini araşdırmaq üçün 
mühüm mәnbәlәrdәn hesab oluna bilәr. Bu mәnada qeyd olunan vә 
digәr qaranlıq mәqamları aydınlaşdırmaq üçün әrazidә geniş arxeo-
loji-epiqrafik araşdırmaların aparılmasına ehtiyac var. 

Düzәn qәbiristanlığında diqqәt çәkәn bir mәzar var vә onun üzә-
rindә möhtәşәm bir mәqbәrә tikilmişdir. Bu mәzar vә mәqbәrә Hacı 

Mәzar daşları 

Hәbib adlı müdrik vә ağsaqqal bir Basqal sakininә mәxsusdur. Hacı 
Hәbib ötәn әsrin 70-80-ci illәrindә qәsәbәnin tanınmış iş adamların-
dan vә xeyriyyәçilәrindәn olmuşdur. Basqaldakı iri kәlağayı sexlәrin-
dәn birinin sahibi olan Hacı Hәbib 3 dәfә Mәkkәdәki müqәddәs Kәbә-
ni ziyarәt etmişdir. Oğlanları ilә bәrabәr, bir neçә mәscidin tikintisinә 
hәm tәşkilatçı, hәm dә sәrmayәçi kimi yardımçı olmuş, әlindә olan 
pul vәsaitinin bir hissәsini xeyriyyә işlәrinә xәrclәmişdir. Hal-hazırda 
Basqal qәsәbәsinin girişindә yerlәşәn vә onun adını daşıyan bulaq da 
Hacı Hәbibin yadigarıdır. 

Sovet hakimiyyәti illәrindә dәfәlәrlә Hacı Hәbibi kommunist parti-
yası sıralarına daxil olmağa mәcbur etmәyә çalışıblar. Lakin o, hәr 
dәfә bundan imtina etmiş vә buna görә tәzyiqlәrә mәruz qalmış, son-
da isә işdәn çıxarılmış vә kәlağayı sexi әlindәn alınmışdır. 

Allaha yaxınlığı, xeyriyyә işlәri, ziyalılığı vә ürәkgenişliyi ilә seçilәn 
Hacı Hәbibin xatirәsi bu gün dә basqallılar tәrәfindәn hörmәt vә ehti-
ramla yad edilir. Hәr il onun doğum günündә burada xatirәsinә hәsr 
edilmiş urfani gecәlәr keçirilir vә bu gecәlәrdә tanınmış mәdәniyyәt 
xadimlәri, ustad sәnәtkarlar, söz xiridarları iştirak edirlәr. 

Çoxәsrlik tariximizin vә mәdәniyyәtimizin 
әn kamil nümunәlәrindәn biri dә heç şüb-
hәsiz ki, mәscidlәrdir. Mәscid (“sәcdә yeri") 

İslam dinindә müsәlmanların Allaha kütlәvi vә ya tәk ibadәti üçün nә-
zәrdә tutulmuş memarlıq tikilisidir. İslam mәdәniyyәtindә mәscid, in-
sanların qüdrәtli Yaradan ilә acizanә şәkildә әlaqә qurmaq üçün seç-
diyi müqәddәs mәkan kimi tanınır. 

İslam ölkәlәrindә mәscidlәr tәkcә ibadәt üçün, dini mәrasimlәr ke-
çirmәk üçün inşa edilmirdi. Mәscid çoxfunksiyalı bir mәkan hesab edilir 
vә onun içәrisindә keçirilәn tәdbirlәr hәm dә müsәlmanlar arasında 

Şeyx Mәhәmmәd 
mәscidi 

ünsiyyәti, birliyi güclәndirmәk funksiyasını yerinә yetirir. Yәni müsәl-
man dünyasında insanların әn çox toplaşdığı yer olan mәscidlәr namaz 
qılınması, dini mәsәlәlәrin müzakirәsi ilә yanaşı, sosial, milli, iqtisadi vә 
başqa vacib mәsәlәlәrin dә müzakirә olunduğu müqәddәs yerdir. 

İslamda mәscidin tarixi Mәhәmmәd peyğәmbәrin İslam dinini in-
sanlara çatdırmağa başladığı zamandan başlanır. O dövrdә Mәkkә 
rәhbәrliyi Mәhәmmәd peyğәmbәrә Kәbәdә ibadәt etmәyә mane olur-
dular. Mәhәmmәd peyğәmbәr isә “Allahın evi”ndә namaz qılmaq 
üçün ibadәtlәrini mәsciddә icra etmәyә çalışırdı. Digәr müsәlmanlar 
tәzyiqlәrdәn sığortalanmaq üçün evlәrdә, müxtәlif әrazilәrdә yığışa-
raq ibadәtlәrini yerinә yetirirdilәr. 

İlk mәscid 623-cü ilin ortalarında Mәdinәdә – Mәhәmmәd pey-
ğәmbәrin (S) evinin yanında tikilmiş, sonralar isә Yaxın vә Orta Şәrq-
dә, Orta Asiyada, Azәrbaycanda vә digәr ölkәlәrdә geniş yayılmışdır. 
Mәkkәdә tikilmiş “Mәscid-ül-hәram” (Beyt-ül-Lahә – Allahın evi) mü-
sәlman ailәsindә әn müqәddәs mәscid hesab edilir. 

Azәrbaycanda da belә tarixi mәscidlәr çoxdur vә onlardan biri yü-
zilliklәrin yadigarı olan Basqaldakı Şeyx Mәhәmmәd mәscididir. Lakin 
tәәssüflәr olsun ki, mәscidin tarixi vә memarlıq xüsusiyyәtlәri hәlә dә 
lazımınca öyrәnilmәmişdir. Qәsәbәnin Kәlәkücә mәhәllәsinin 
girişindәn bu mәscidin divarları görünmәyә başlayır. Deyilәnә görә, 
bir vaxtlar mәscidin qapı tağının yanındakı divar hörgüsündә kufi xәtti 
ilә yazılmış iki daş kitabә mövcud idi. Kitabәlәrin birindә mәscidin Әl-
Fәqir Şeyx Sәfayi Şeyx Mәhәmmәd oğlu tәrәfindәn hicri 1036-cı ildә 
(miladi 1568-ci il) tikildiyi göstәrilirdi. Çox güman ki, kitabәdә adı 
çәkilәn Mәhәmmәdin “şeyx” lәqәbi onun xalq arasında böyük nüfuza 
malik alim olduğunu göstәrir. İkinci kitabәnin taleyi isә mәlum deyil. 
İnformatorumuz onun vaxtilә Bakıya aparıldığını, hansısa muzeyin, 
yaxud AMEA Әlyazmaları İnstitutunun zirzәmisinә atıldığını söylәdi.  

Şeyx Mәhәmmәd mәscidi müsәlmanların müqәddәs şәhәri olan 

Mәkkәdәki Kәbә sәmtinә cәhәtlәnmәklә inşa edilmişdir. Abidә eyni 
vaxtda inşa edilәn iki minarәdәn (minarәlәr әsasәn binanın baş fasadı 
tәrәfindә simmetrik şәkildә yerlәşdirilmişdir), bir neçә tağlı hissәdәn 
vә dörd qonaq otağından ibarәt olmuşdur ki, burada da şeyxlәr, 
axundlar, әfәndilәr vә mollalar hәm İslam dininin tәbliği, hәm dә iba-
dәtlә mәşğul olmuşlar. Minbәrә çıxmaq üçün taxta pillәkәnlәrdәn isti-
fadә edilmişdir. Vaxtilә mәscidin hәyәtindә mәdrәsә dә fәaliyyәt gös-
tәrmiş vә burada öz dövrünün tanınmış alimlәri ilahiyyәtdәn dәrs de-
mişlәr. Yaşlı sakinlәrin sözlәrinә görә, mәscidin meydanı hәmişә 
tәmiz olar, sakinlәr növbә ilә hәr cümә axşamı buranı silib-süpürәr, 
sәliqә-sahman yaradırdılar.  

Sovet repressiyalarının, xüsusilә dә dinsizliyin, “qırmızı terror”un, 
iyrәnc ateist tәbliğatının tüğyan etdiyi ötәn әsrin 20-30-cu illәrinin 
ağrı-acıları Basqaldan, onun dini-sitayiş obyektlәrindәn, bu torpağın 
yetişdirdiyi hörmәtli din xadimlәrindәn dә yan keçmәmişdi. Uzun 
müddәt ibadәt yeri olan Şeyx Mәhәmmәd mәscidi 1920-ci ilin Aprel 
çevrilişindәn sonra – sovet hakimiyyәtinin ilk illәrindәn etibarәn din-
darların üzünә qapanmış vә mәdәniyyәt evi kimi fәaliyyәt göstәrmiş-
dir. Yeni profilә uyğunlaşdırılarkәn mәscidin hәyәtindә yerlәşәn vә 
üzәrindә “Qurani-Kәrim”dәn ayәlәr yazılmış iyirmiyә yaxın daş kitabә 
mәhv edilmiş, qoşa minarәlәr isә sökülmüşdür. Burada insanların mil-
li-mәnәvi düşüncәsinә yabançı olan tәdbirlәr keçirilmiş, müxtәlif 
oyun-tamaşalar nümayiş etdirilmişdir.  

1975-ci ildә elektrik şәbәkәsindә baş verәn qısaqapanma nәticә-
sindә mәscidin binası tamamilә yanmışdır. Lakin nә yaxşı ki, bu za-
man Basqal camaatı mәscidi tikәn vә onu tikdirәn şәxs haqqında mә-
lumat verәn sözügedәn divarüstü yazını (kitabә) xilas edә biliblәr. 
Hәmin kitabә hal-hazırda yarımçıq tikili vәziyyәtindә olan abidәnin çıl-
paq divarlarının birindә yerlәşdirilmişdir. 

1984-cü ildә әsaslı bәrpa layihәsi olmadan qәsәbә әhalisinin tә-



TOFİQ BABAYEV,  TAHİR ŞAHBAZOV 

142 

şәbbüsü ilә abidә yenidәn ötәri bәrpa olunmuşdur. Binanın daş hörgü 
izlәri bәzi yerlәrdә qeyri-mütәxәssislәr tәrәfindәn (deyilәnә görә er-
mәni ustaları tәrәfindәn) bәrpa edilmişdir, yağmurdan qorunmaq 
üçün damı örtülmüşdür. Qalan işlәr isә böyük vәsait tәlәb etdiyindәn 
yarımçıq qalmışdır. İlkin görkәminә uyuşmayan bir tәrzdә aparılan 
yarımçıq bәrpa işlәri nәticәsindә mәscidin qәdimliyinә, memarlıq әnә-
nәlәrinә ciddi xәlәl gәlmiş vә mәscid öz әvvәlki görkәmini itirmişdir. 
Bir neçә tağlı hücrә, hәyәtdә bir neçә otaq tez vә ucuz başa gәlsin 
deyә, ixtisara salınmışdır. Belәcә bu tarixi abidә insanların diqqәt-
sizliyi vә biganәliyi, o cümlәdәn qarın, yağışın tәsirlәri altında tәdricәn 
dağılıb sökülmüşdür. Hal-hazırda bu Allah evini seyr etdikcә insanın 
ürәyi ağrıyır. Yalnız mehrabı qalmış mәscidin qapısız, pәncәrәsiz 
otaqları yararsız hala düşüb. Mәscidin hәyәtindә olan vә uzun illәr 
müqәddәs ziyarәtgaha çevrilmiş övliyaların mәzar daşlarından da 
әsәr-әlamәt yoxdur. Onların sökülәrәk digәr bir mәscidin hәyәtinә 
yığıldığı deyilir.  

Bununla belә, inanırıq ki, Müstәqil Azәrbaycan dövlәtinin tarixi 
abidәlәrә vә maddi-mәdәni irsin qorunmasına vә bәrpasına böyük 
diqqәt vә qayğı göstәrdiyi indiki zamanda Şeyx Mәhәmmәd mәscidi 
dә bәrpa olunacaq vә yenidәn xalqın istifadәsinә verilәcәkdir. 

Basqalın tarixi-memarlıq abidәlәrindәn biri 
dә Hacı Bәdәl mәscididir. Qәsәbәnin yaşı az qa-
la yüzü haqlamış sakinlәrinin dediklәrinә görә, 

mәscid 1854-cü ildә Qoşabulaq mәhәllәsinin sayılıb-seçilәn sa-
kinlәrindәn olan tacir Bәdәl kişi tәrәfindәn tikilmişdir. Bәdәl kişi Bas-
qalın imkanlı adamlarından biri idi. Bir neçә ticarәt dükanı vardı. 
Basqalda iki bulaq tәmir etdirmiş vә әtrafını abadlaşdırmışdı. Vaxtaşırı 
kasıb-kusuba әl tutmuş, yaxın qohumu Mәşәdi İbrahimxәlil üçün 
bazar meydanında papaqçı dükanı açdırmışdı. 

Hacı Bәdәl 
mәscidi 

Günlәrin birindә – Hәcc sәfәri öncәsi Bәdәl Allah dәrgahında se-
çilmәk, savab iş görmәk mәqsәdilә söz verir ki, ziyarәtgahdan sağ-
salamat qayıtdıqdan sonra yeganә qızı Sitarәnin xatirinә mәscid tikdi-
rәcәk. Bu mәqsәdlә o, Bazar meydanının aşağı tinindә, Dәmirçibazar 
mәhәllәsinin başlanğıcında köhnә ev yerini bir nәfәrdәn satın alır vә 
çox da böyük olmayan hәyәti hasara salır. Uzun ömür yaşamış Basqal 
sakini Cabbar әmi qeyd edir ki, atası Qulu kişidәn eşitdiyinә görә, 
mәscidin tikintisindә hәr gün 20-dәn çox adam işlәyirmiş. Hacı Bәdәl 
bәnnaları, fәhlәlәri hәvәslәndirmәk üçün onlara yaxşı haqq verirmiş. 
İki ildәn sonra mәscid hazır olur vә el arasında tikdirәnin adı ilә “Hacı 
Bәdәl mәscidi” adlandırılmışdır.  

Mәscidin hәyәtindә iki әlavә yardımçı otaq tikilmiş, su quyusu qa-
zılmış, qәsәbә camaatının müqәddәs mәkanlarından biri olan Seyid 
Ümmülbanu türbәsi inşa edilmişdir (1897-1898). Mәscidin qarşısında 
böyük meydanda Bәdәl kişinin әkdiyi iki tut ağacı indinin özünә qәdәr 
yaşayır vә bar verir. Memarlıq quruluşu elә dә zәngin olmasa da, 
memarlıq elementlәrinin uyarlığı mәscidә bәdii ifadәlik gәtirir vә ilk 
baxışda çox sadә görünәn mәscidin zahiri görünüşü әslindә kifayәt 
qәdәr cәlbedicidir. Mәscidin çatma tağ-tavanla örtülmüş yeganә 
ibadәt salonunun cәnub divarında oyma ornamentli ağacdan mehrab 
vardır. Mәscid son dәrәcә dәqiq düşünülmüş memarlıq kompo-
zisiyasına malikdir. Namәhrәmlәr bir-birini görmәsin deyә, içәridә qa-

Hacı Bәdәl mәscidi. XIX әsr 

dınlar üçün ikimәrtәbәli hissә quraşdırlmışdır. Ağsaqqalların rahat otur-
maları üçün yuxarı başda divar boyu döşәkçәlәr, nimdәrlәr salınır. 

Deyilәnә görә, vaxtilә bura yaxın-uzaq ellәrdәn dә zәvvarlar, sәy-
yahlar ziyarәtә gәlәrdilәr. Ağsaqqalların sözlәrinә görә, ateizm döv-
ründә digәr dini-sitayiş ocaqları kimi, Hacı Bәdәl mәscidinin dә acına-
caqlı günlәri başlanmış vә allahsızlar tәrәfindәn qapısına qıfıl vurula-
raq xalqın üzünә bağlanmışdı. Hökumәt dairәlәri әhalinin mәscidә get-
mәsini qadağan etmiş vә mәscid әvvәlcә xüsusi dәzgahlar yerlәşdiri-
lәn kәlağayı sexi kimi fәaliyyәt göstәrmişdi. Sonralar isә kәnd istehlak 
cәmiyyәtinin anbarına çevrilәn mәscidin kitabxanasındakı әski әlifba 
ilә yazılmış qiymәtli kitablar vә nadir әlyazmaları da mәhv edilmişdi. 
Dağılmaqda olan Hacı Bәdәl mәscidini tәmir etdirmәk istәyәn adam-
lar isә yuxarı tәşkilatlara çağırılır, çәk-çevirә, sorğu-suala cәlb olunur 
vә cәza tәdbirlәrinә mәruz qalırdılar. Lakin bütün bu yasaqlar vә cәza 
tәdbirlәri insanları öz inamından vә әqidәsindәn uzaqlaşdıra bilmә-
mişdi. Azәrbaycanın hәr yerindә olduğu kimi basqallılar da gizli şәkil-
dә olsa da evlәrindә dini ibadәtlәri icra etmәkdә davam edir, bir növ 
dustaq düşmüş bu allah evinin mühafizәsinin qayğısına qalırdılar. Nә-
hayәt 1957-ci ildә onlar böyük zәhmәt vә vәsait hesabına Hacı Bәdәl 
mәscidinin tәmirinә nail ola bilirlәr. 1985-ci ildә isә yaranan yeni tarixi 
şәraitlә әlaqәdar әslәn basqallı, 30-cu tәqiblәr üzündәn doğma elini 
atıb Bakıda yaşayan İtaliyanın milli qәhrәmanı, tanınmış partizan 
Mәmmәd Bağırov mәscidin әsaslı tәmir olunması üçün döymәdiyi qa-
pı qoymadı. Hökumәt dairәlәrinә yazılı, şifahi müraciәtlәr etdi. Nәha-
yәt 1985-86-cı illәrdә Mәdәniyyәt Nazirliyinin tarixi abidәlәri bәrpa İda-
rәsi Hacı Bәdәl mәscidindә әsaslı tәmir işlәri apardı, çürümәkdә olan 
tavan tәzәlәndi, mәscidin döşәmәsi, hәyәtin daş örtüyü tәzәlәndi, di-
varların gil suvağı sement-beton suvaq qarışığı ilә әvәzlәndi. Mәscidin 
giriş qapısının üzәrinә, divarların iç tәrәfinә vә mehrabın dövrәsinә 
nәfis şәkildә müqәddәs Qurandan ayәlәr hәkk olundu. 



BASQAL 
TARİXİ-ETNOQRAFİK TƏDQİQAT 

145 

1991-ci ildә Mәmmәd Bağırovun tәkidi ilә mәscidin açılması qanu-
nilәşdikdәn sonra yerli camaatın gücü ilә ibadәtgahın damı ağ dәmir 
örtüyә dәyişdirildi. Daha yaraşıqlı minarә tikildi vә eyni vaxtda mәsci-
din hәyәtindәki Seyid Ümmülbanu türbәsi dә әsaslı tәmir olundu. Ha-
zırda bu müqәddәs ocaqda hәr gün oradan ulu tanrının dәrgahına 
azan sәdası yüksәlir, dualar oxunur, namazlar qılınır. Niyyәt elәyәnlәr 
mәscidә nәzir-niyaz gәtirir, ehsan verirlәr. Doxsanıncı ilin qanlı yan-
var faciәsindәn sonra mәsciddә qırx gün tәziyә saxlanılıb. Hәr il mәs-
ciddә 20 yanvar şәhidlәrinin, Xocalı soyqırımı qurbanlarının xatirәsi 
anılır, Vәtәnin azadlığı vә müstәqilliyi yolunda şәhid olanların ruhuna 
dualar oxunur, ehsanlar verilir. Hörmәtli, nüfuzlu adamların, el ağsaq-
qallarının yas mәrasimlәri dә Hacı Bәdәl mәscidindә keçirilir. Belәcә, 
hәr sәhәr mәscidin minbәrindәn azan sәsi bütün qәsәbәyә yayılır, 
insanlara xeyir-dua dilәyir, onları mәrhәmәtә, düz niyyәtә çağırır.  

Azәrbaycan әrazisi әsrlәr boyu insanların 
inam bәslәdiyi, pәnah apardığı, dilәk dilәdiyi 
hәm islamdan әvvәlki dövrlәrә aid, hәm dә is-
lam dini – onun müqәddәs şәxsiyyәtlәri, övliya-

ları ilә bağlı olan pirlәr vә ocaqlarla da zәngindir. Tarixin bütün za-
manlarında bu müqәddәs yerlәr insanların mәnәvi rahatlıq tapdıqları 
ziyarәt yerlәri olmuşdur. Nә saysız-hesabsız qanlı müharibәlәr, nә 
siyasi proseslәr, nә ideoloji baxışlar, nә dә repressiya vә tәqiblәr hә-
min inamı söndürmәyә gücü çatmamış, bu müqәddәs mәkanları xal-
qın üzünә bağlaya bilmәmişdir. Belә müqәddәs mәkanlardan biri dә 
Basqaldakı Seyid Ümmülbanu türbәsidir.  

Tarixi-memarlıq baxımından diqqәti cәlb edәn türbә yaxşı yonul-
muş әhәngdaşından dairәvi şәkildә inşa edilmişdir. İçәridә mәzar 
üzәrindә qoyulmuş başdaşı әhәngdaşından, yuxarı hissәsindә çatma-
tağlı formada düzәldilmişdir. Abidәnin üz tәrәfindә әrәbcә kufi ele-

Seyid 
Ümmülbanu 

türbәsi 

mentli süls xәttilә yazılmış kitabә vardır. Kitabә mәrmәr lövhәyә 
(0,40 x 0,42 m) hәkk olunmuşdur. Kitabәnin mәtnini vә tәrcümәsini 
AMEA Arxeologiya vә Etnoqrafiya İnstitutunun әmәkdaşı A.H.Qası-
mov nәşr etdirmişdir. Kitabәnin mәtnindәn aydın olur ki, “Bu türbә 
mәrhum, bağışlanmış seyyidә (xanım) Ümmülbәniyә mәxsusdur. 
Allah ona rәhmәt elәsin. Vәfatı tarixi 1310 il. Allah onu Mәhәmmәd, 
Fatimә, Hәsәn vә Hüseynә bağışlasın vә onlara salam olsun”. 1315-
1897/1898-cı il” (48, 160-161).  

Türbәyә giriş cәnub istiqamәtindәndir. Divarlarda tacşәkilli pәncә-
rәlәr açılır. Basqalın yaşlı sakinlәrinin sözlәrinә görә, Seyid Ümmülba-
nu seyid nәslindәn, kәramәt göstәrmiş övliya olmuşdur. Onun böyük 
nüfuzu, ümidsiz xәstәlәri belә sağalda bilmәsi ilә bağlı çoxlu sayda 
maraqlı söz-söhbәtlәr mövcuddur. O, insanlara xeyirli, faydalı işlәrlә 
mәşğul olmağı tәbliğ edir, onların xilaskarı vә ümid yeri kimi çıxış 
edirdi. Miryavәr Hüseynovun da qeyd etdiyi kimi, Seyid Ümmülbanu 
Basqalda peyğәmbәr nәslinә mәnsub, әllәri, nәfәsi, nәzәri, mәslәhәti, 
sözü-söhbәti, şәfalı, әlli beş illik hәyatı möcüzatlarla dolu, günahları 
әfv etmәyi bacaran, sәxavәtli, sәbirli bir seyid olub. Allaha mәhәbbәt, 
iman atәşi onu müqәddәslik dәrәcәsinә gәtirib çıxarmışdı. Onun etdi-
yi dualar hәmişә müstәcәb olardı. Bu pak amallı qadının sayәsindә nә 
qәdәr insan şәr qüvvәlәrdәn, bәlalardan, xәstәliklәrdәn uzaq olublar. 

Türbәnin әrәb dilindә kufi elementli süls xәtti ilә yazılmış kitabәsi (XIX әsr) 



BASQAL 
TARİXİ-ETNOQRAFİK TƏDQİQAT 

147 

O, bütün Şirvan bölgәsindә şәfaәt sahibi kimi şöhrәt qazanıbmış.  
Camaat, el-oba 1898-ci ildә vәfat etmiş Seyid Ümmülbanunu – 

xalq arasında böyük hörmәtә vә nüfuza malik bu nurlu insanı Hacı 
Bәdәl mәscidinin hәyәtindә dәfn etmiş, onun şәrәfinә qәbri üzәrindә 
türbә ucaltmışlar. Hәyatını müqәddәs әmәllәrә sәrf etdiyi üçün, Seyid 
Ümmülbanunun türbәsi dә o zamandan insanların inanc yerlәrindәn 
birinә çevrilmişdir. Aradan neçә müddәt keçmәsinә baxmayaraq, ca-
maat bu müqәddәs Seyidi, onun xidmәtlәrini unutmur. Tәsadüfi deyil 
ki, tәkcә Basqaldan, İsmayıllıdan deyil, Azәrbaycanın hәr bir guşәsin-
dәn bu müqәddәs ocağı ziyarәtә gәlirlәr. 

İndi artıq dünyasını dәyişmiş Basqalın qocaman sakinlәri deyirdi-
lәr ki, Seyid Ümmülbanunun mәdәni-maarif işlәrinin inkişafında, Bas-
qal әrazisindә sosial problemlәrin hәll edilmәsindә dә böyük әmәyi ol-
muşdur. Bu nәslin nümayәndәsi olan Hacı Seyid Hüseyn, anası Kәr-
bәlayı Seyid Fәrrux vә bacısı Seyid Ümmülbanu xanımla birlikdә Qo-
şabulaq mәhәllәsindә yaşayıblar. Görkәmli alim, dövlәt xadimi, aka-
demik Tofiq İsmayılovun atası Kazım İsmayılovun bu nәsillә çox yaxın 
qohumluğunun olduğu da deyilir. 

Qәdim dövrlәrdәn etibarәn çarәsiz, dәrdli insan-
ların, övladı olmayan qadınların müxtәlif xәstәliklәr-
dәn qurtulmaq istәyәnlәrin әsas ümid yeri, qurtuluş 

ünvanı pirlәr olmuşdur. Tәdqiqatlar sübut edir ki, vaxtilә Azәrbayca-
nın elә bir kәndi-kәsәyi olmamışdır ki, orada “Qorxu piri”, “Nәzәr pi-
ri”, “Qırx piri” vә s. adlarla adlandırılan pirlәrә vә ya ziyarәtgahlara 
rast gәlinmәsin. Bu pirlәrin bir çoxu insanların ibtidai inam vә etiqad-
ları ilә, bir qismi dә İslam dini vә onun müqәddәs şәxsiyyәtlәri ilә 
bağlıdır. Birincilәrә ağac, daş, qaya, su hövzәlәri (bulaqlar, çaylar vә 
s.), ikincilәrә isә ilk növbәdә müqәddәs imamların nәslindәn-şәcәrә-
sindәn olan müqәddәslәrin mәzarları vә ya türbәlәri daxildir.  

Azәrbaycandakı pirlәrin bir çoxu AMEA-nın müxbir üzvü, professor 

Pirlәr 

Mәşәdixanım Nemәtova tәrәfindәn aparılmış uzunmüddәtli tәdqiqat-
ların yekunu olan “Azәrbaycanda pirlәr” monoqrafiyasında geniş tәhlil 
olunmuşdur. Lakin monoqrafiyada әsasәn kitabәsi olan, yaranma tari-
xi, orada fәaliyyәt göstәrmiş böyük şәxsiyyәtlәrin – ruhanilәrin, alim-
lәrin, tәriqәt başçılarının adları, elәcә dә xalqımızın mәnәvi hәyatında 
mövqelәri haqqında mәlumat olan abidәlәrdәn bәhs olunur.  

Basqal torpağının vә basqallıların mәnәvi dünyasından danışarkәn 
dә haqqında müxtәlif әfsanәlәr (hәm dә hәqiqәtlәr) dolaşan, insanla-
rın müxtәlif arzu-niyyәtlәrlә pәnah apardığı pir vә ziyarәtgahları yad-
dan çıxarmaq olmaz. Xatırladaq ki, uzaq keçmişdә әtraf alәmi dәrk 
etmәyә çalışan insan ayrı-ayrı daş, ağac vә bitkilәri fövqәltәbii qüdrә-
tә malik hesab edәrәk ilahilәşdirmiş, çәtin mәqamlarda onların kömә-
yinә ümid etmişdir. Azәrbaycan әrazisi dә tarixәn belә ağac vә bitki-
lәrә sitayiş ocaqlarından biri olmuşdur (80, 97-98). Onlardan biri dә 
Basqal qәsәbәsinin şimala doğru hissәsindә, dağların qoynunda yer-
lәşәn vә xalq arasında «Göz piri» adlanan ağac-pirdir. Basqal sakini, 
yaşı yüzü keçmiş mәrhum Vәli oğlu Mәmmәd әminin söylәdiyinә gö-
rә, vaxtilә gözlәri zәif görәnlәr, müxtәlif göz xәstәliklәrinә düçar olan-
lar әlac ümidi ilә bu zoğal ağacına pәnah gәtirәrәk dilәk dilәyirdilәr. 
Zәvvarlar ağacın budaqlarına parça tikәsi bağlayar, qurban kәsәr, bu 
müqәddәs ocağın torpağından götürüb gözlәrinә sürtәr vә şәfa tapa-
caqlarına inanardılar. Deyilәnә görә, elә pir dә ziyarәtә gәlәnlәrdәn 
kәramәtini әsirgәmәz, әmәli-saleh adamları naümid qaytarmazdı. Bu-
radan o qәdәr şәfa tapıb geri qayıdanlar olub ki…! Pirlәrә qurban 
kәsdikdәn, nәzir-niyazdan sonra dünyaya gәlәn uşağa Allahverdi, Pir-
verdi, Babaverdi vә başqa adlar qoyulardı. 

Basqalın ağsaqqal-ağbirçәklәrinin söhbәtlәrindәn mәlum olur ki, 
arzu vә niyyәtlәri hasil olan hәmin adamlar bir daha pirә tәşrif buyu-
rar, ağacın yanında mәrasim düzәldәr, onun başına fırlanar, qurban 
kәsәr, qol-budaqlarını isә dür-düyünlә bәzәyәrdilәr. Müalicәvi әhә-

miyyәt kәsb edәn bu cür pirlәr demәk olar ki, Azәrbaycanın hәr ye-
rindә mövcuddur. 

Yazıçı Әbülhәsәn Әlәkbәrzadәnin “Dünya qopur” romanında belә 
bir maraqlı epizod vardır: “... Bu qәsәbәnin qәribә bir adәti vardı. Hәr 
hansı bir münasibәtlә nәzir dediklәri qurbanı evdә yox, qәsәbәnin ya-
xınlığındakı bütün nahiyәdә mәşhur olan “Övliya-pir” üstündә kәsәr-
dilәr... Heç bir nәziri olmasa da bәzәn sahibkar, ya tacir hәr hansı bir 
bәhanә ilә olur-olsun sәfalı yaylaq yeri olan “Övliya-pir” üstünә qur-
ban aparar, kәndin kasıblarını da ora dәvәt edәrdi. Burada yeyib-içәr, 
qaynayıb-qarışardılar...”. Professor Mәşәdixanım Nemәtovanın fikrin-
cә pir sözünün әvvәlinә әlavә edilәn Övliya epitetinә görә. burada 
dәfn olunanın ruhani alim olub xalqına xidmәt etdiyi üçün pir bu gün 
dә ziyarәt olunmaqdadır (59, 190). 

Mәlumdur ki, Sovet hakimiyyәti illәrindә ateist tәbliğatı fonunda 
müqәddәs ziyarәtgahlara getmәk yasaq olunsa da, basqallılar bu mü-
qәddәs yerlәri (ocaqları) unutmamış, gizli dә olsa oranı ziyarәt etmiş-
lәr. Hәmin müqәddәs yerlәrdәn biri dә Basqalla qonşu olan Kәlfәrәc 
kәndi yaxınlığındakı meşәdә yerlәşәn Şıx Şirәki piri dә bölgәdә mәş-
hur olan belә ziyarәtgahlardandır. Mәlumatçılarımız bu ziyarәtgahın 

Şıx Şirәki piri. XIX әsr 

kәramәtindәn geniş bәhs etmәklә bәrabәr, burada uyuyan müqәddә-
sin Baba dağındakı Övliya ilә qardaş olduğunu da söylәdilәr. Şıx Şirәki 
ziyarәtgahına digәr kәnd vә yaşayış mәntәqәlәrinin әhalisi ilә bәrabәr 
basqallılar da tez-tez baş çәkirlәr. Bir neçә il әvvәl ziyarәtgah elә 
mәhz basqallılar tәrәfindәn tәmir edilәrәk zәvvarların istifadәsinә ve-
rilmişdir. Bura müxtәlif xәstәliklәrdәn әziyyәt çәkәnlәr, niyyәt, arzu 
vә istәklәrinin yerinә yetmәsini arzulayanlar, dilәk dilәyәnlәr tәşrif 
buyururlar. Ziyarәtgahın yanında qurbanlar kәsir, nәzir qoyur vә dua-
lar edirlәr. Ziyarәtgahın sәfalı yerdә yerlәşmәsi oranı hәm dә insanla-
rın istirahәt guşәlәrindәn birinә çevirmişdir.  

Bundan başqa, Basqalәtrafı әrazilәrdә Baba Әfәndi piri, Dәmrov 
piri vә Seyid Bibi ocağı deyilәn ziyarәtgahlar da vardır. Baba Әfәndi 
pirindә ağır bir seyidin dәfn olduğunu deyirlәr. Seyid bibi ocağında da 
müqәddәs bir övliya uyuyur. Deyilәnә görә, insanlar hansı niyyәtlә bu 
ocağa üz tutardılarsa, hasilә yetәrdi. Dәmrov pirinin isә insanların 
qәdim inancları, xalq tәbabәti vә әnәnәvi müalicә üsulları ilә bağlılığı 
heç bir şübhә doğurmur. 

Azәrbaycanda hamam cәmiyyәtin özәyi sayı-
lan ailә vә onun mәişәti ilә bağlı olub, әhalinin 
hәyatında özünәmәxsus yer tutur (20, 114). Mә-

lumdur ki, hamam çimmәk, pak olmaq, sanitariya-gigiyena yeri ol-
maqla yanaşı, eyni zamanda istirahәt, söhbәt, rahatlıq, görüş yeri, 
müalicәvi sәciyyә daşıyan vә mәrasimlәr mәkanı olmuşdur. Memarlıq 
baxımından unikal kompozisiyaya malik Azәrbaycan hamamları adә-
tәn istiliyin yaxşı saxlanması üçün yer sәviyyәsindәn müәyyәn qәdәr 
dәrinlikdә inşa edilirdi. Abşeronda Nardaran hamamı (1388), Bakıda 
Qasımbәy hamamı (XIV әsr), Hacı Qayıb hamamı (XV әsr), İçәrişә-
hәrdә Ağa Mikayıl hamamı (XIV әsr, indiki yaşıl aptek), Ordubadda 

Basqal 
hamamı 

Darkәnd hamamı (XV әsr), Gәncәdә Çökәk hamamı (XVII әsr), Naxçı-
van şәhәrindә İsmayılxan hamamı (XVIII әsr), Şuşada “Merdinli” mә-
hәllәsinin hamamı (XIX әsr), Qubada “Cuxur hamam” (XIX әsr), Şәki-
dә Tәzә hamam (XIX әsr), Abdulxalıq hamamı (XIX әsr) vә s. vaxtilә 
torpağımızın bәzәyi olan bu vә digәr hamamlar maddi mәdәniyyәti-
mizin әn dәyәrli örnәklәridir. 

Onlardan biri dә Basqal hamamıdır. Tәkcә qәsәbәnin deyil, bölgә-
nin әn qәdim tikililәrindәn olan bu hamam XVI әsrdә Kәlәküçә mәhәl-
lәsindә inşa edilmişdir. Deyirlәr ki, onu Basqalda bir imkanlı sәnәtkar-
tacir xeyriyyә mәqsәdilә tikdirib. Bu da әn vacib iş sayılıb ellәrimizdә. 
Ulular deyәni “bu savab onun özünә dә bәs edәrdi, yeddi arxa dönә-
ninә dә”. Şәrq memarlıq üslubunda tikilmiş hamam bir-birinin içindә 
olan iki salondan vә yardımçı otaqlardan ibarәtdir. Ümumi planda 
dördkünc formalıdır vә üstü tağ bәndlәrlә saxlanan 2 günbәzlә örtül-
müşdür. Hamam tağları üzәrindә nәbati naxışları sütun elementlәri-
nin dәqiq simmetriyası ilә xalq memarlıq folklorunun yüksәk sәviyyә-
sindәn xәbәr verir. Hamamın palçıq hörgüsü әhәng vә yumurta sarı-
sından ibarәt mәhluldan hazırlanmışdır. 

Yaşlı insanların söylәdiyinә görә, yaxın keçmişә qәdәr hamamın 
birinci soyunma-geyinmә otağının ortasında dairәvi soyuq su hovuzu 
fәvvarә vurardı, çimmә salonunun ortasında isә isti su hovuzu vardı. 
Daş döşәmә hәmişә tәr-tәmiz olardı. Daşdan inşa olunmuş soyunub-
geyinmә sәkilәrinә hәsir salınardı. Müştәrilәr sәkilәrdәn pillәkәnlә dü-
şüb, tağların arasından keçәrәk yuyunma otağına daxil olardılar. Gi-
rişdәki enli sәki hamamçının yeri idi. Ağappaq divarlarda asqılar vuru-
lurdu. Hamamçı lazım gәldikdә müştәrilәrә fitә, hamam lәvazimatları 
da verirdi.  

Hamamda yuyunmaq üçün salonun ortasında böyük, sağ yanda 
iki, sol yanda da iki gözlü tağlı bölmәlәrdәn ibarәt xüsusi yerlәr var. 
Sağ tәrәfdә soyuq vә isti sututarlar – xәzinәlәr yerlәşirdi. Suyu 

isitmәk üçün odun ilә qızdırılan xüsusi yer olmuşdur. Keçmişdә xәzi-
nәyә su dağdan çәkilmiş saxsı borularla gәtirilәrdi. Yuyunan adamlar 
isti suyu yuyunma otağına açılan hovuzdan, soyuq suyu isә digәr bo-
rular vasitәsilә xәzinәnin yanında yerlәşdirilmiş otaqdan götürәrdilәr. 
Hamamın işlәnmiş suları kanalizasiya sisteminә axıdılardı. Hamamın 
içәrisi günbәz vә tavanının mәrkәzindә açılmış xüsusi açırım vә baca 
vasitәsilә işıqlandırılırdı.  

Ağsaqqallar söylәyirlәr ki, Basqal hamamında işlәyәnlәrin arasın-
da dәqiq iş bölgüsü vardı. Onlardan biri döşәkcә üstündә bardaş qu-
rub qapının ağzında oturardı. Gәlәni gülә-gülә qarşılayar, gedәni gü-
lә-gülә yola salardı, müştәrilәrә çay da paylayardı. Burada kisә çә-
kәn, tәmizlik, sәliqә-sahman yaradan, oğurluq olmasın deyә qadınla-
rın boxçalarını güdәn işçilәr dә vardı. Hamamın xidmәtindәn cüt gün-
lәr qadınlar, tәk günlәr kişilәr istifadә edәrdi. Hamamçının da hörmәt-
izzәti olub hәmişә. Basqal hamamının isti vә çimmәk üçün әlverişli 
şәraitә malik olması sәbәbindәn müştәrilәrin sayı da çox idi.  

Hamam bütün basqallıların rahatlıq tapdığı istirahәt vә sağlamlıq 
mәkanlarından biri idi. Xüsusilә qadınlar üçün “hamam günü” sanki 
hәyatlarının әn maraqlı günü olurdu. Hәftәdә bir dәfә tәdarük görüb 
boxçalarını yığışdırıb, qızlarını da yanına götürәrәk hamama gedәrdi-
lәr. Bu zaman onlar әn yaxşı paltarını geyinәr, qızıllarını taxardılar. 
Hamamda onların paltar vә qızıllarını saxlayan xüsusi qadın olardı. 
Qadınlar burada tanış-bilişlәri ilә rastlaşar, söhbәt edәr, “dağı arana, 
aranı dağa daşıyardılar”. Oğluna, qardaşına qız seçәn kim, dәrdini da-
ğıdan kim, xırda-xuruş alver elәyәn kim... Hamamda hәtta uzanıb 
dincәlmәk üçün taxtlar da var idi. Qohum-qonşu, tanışlar rastlaşanda 
şirin söhbәt elәyәr, bir-birlәrinin başına su töküb ürәk qızdırar, “hәmi-
şә tәmizlikdә”, – deyәrdilәr. Bu adәt hamamda yaşlı adamlara hör-
mәt vә ehtiram әlamәti olaraq da icra edilәrdi. Hamamdan gәlәnlәri 
hörmәt vә izzәtlә qarşılayıb, xüsusi diqqәt yetirәrdilәr.  

Etnoqrafik materialların tәhlili göstәrir ki, bayram vә toy hamam-
ları isә daha tәmtәraqlı keçәrdi. Hamı bu günlәrdә tәzә paltar geymә-
li idi. Hamam mәrasimlәrindәn biri dә zahının (yenicә doğmuş qadın) 
vә körpәnin qırxı çıxan gün çimizdirilmәsi ayinidir. Buna “qırx tökmә” 
deyilir. Hәmin gün erkәn, daha doğrusu, dan qaranlığında tәzә gәli-
nin qaynanası onu vә körpәni gözlә görünәn vә görünmәyәn bәdxah 
qüvvәlәrdәn vә pis nәzәrdәn xüsusi qayğıyla qorumaq mәqsәdilә ha-
mama aparıb çillәsini (çillә ilahi sözündәn olub qırx demәkdir) 
kәsirdilәr. Hamamda 40 ovuq su bir qaba tökülür (el-obada “qırx 
suyu” adlanır) vә bu su ana vә körpәnin başından axıdılırdı. Bununla 
da onlar qırxdan çıxmış olurdular. Basqal ağbirçәklәrindәn Şahab xala 
deyәrdi ki, inanca görә qırxgünlükdәn sonra uşağın yanaqlarına ocaq 
hisi çәkәrdilәr ki, göz dәymәsin. Yanaqlarını (üz-gözünü) pambıqla 
silәrdilәr ki, uşaq saç-saqqalı pambıq kimi ağaranadәk yaşasın.  

Basqal hamamı barәdә qәsәbәnin ağsaqqal ziyalısı Miryavәr Hü-
seynovun yazdıqları da böyük maraq doğurur: “... 90-dan çox yaşı 
olan hamamçı Әliabbas kişi yaxşı havalarda kәtil qoyub hamamın qa-
bağında oturar, әlindә tәsbeh, qabağında pürrәng çay, dodağında 

Basqal hamamı. XVI әsr 

dua... soyuq havalarda içәridә oturar, qabağındakı manqalın közünü 
eşәlәyәrdi. İçәridә yaşlı adamlar vardısa, hamama gәlmiş cavanlara 
mәslәhәt verәrdi: “Gedin evә, filankәslәr hamamdadır”. Yaşlılara da 
uşaqlar hamamda olanda gözlәmәyi mәslәhәt görәrdi. ... Hamamın 
lap tinindә Mәmmәdsәlim kişinin çayxanası hәmişә adamla dolub-bo-
şalardı. Burada hәmişә yüngül yemәklәr: çәrәz, meyvә, çay olardı. 
Hamamlananlar minnәtdarlıq әlamәti olaraq mahnı da qoşmuşdular: 

Ay bәrәkallah, cin Әlabbas sәnә, 
Bu gün hamam lәzzәt veribdir mәnә”.  

Bir sözlә, özgә alәm, tayı-bәrabәri olmayan, yayda sәrin, qışda 
isә isti bir mәkan olmuşdur Basqal hamamı. Son illәrәcәn işlәyirdi, in-
di isә evlәrdә fәrdi hamamların geniş yer alması ilә yüzilliklәrin yadi-
garı olan el hamamlarından әl-ayaq tamamilә yığışıb. Baş vermiş tәbii 
fәlakәtlәr nәticәsindә hamamın döşәmәsindә, tavanında vә divarla-
rında iri çatların әmәlә gәlmәsi abidәnin ciddi tәmirә ehtiyacı olduğu-
nu gündәmә gәtirmişdir. Çünki “Azәrbaycanın müxtәlif әrazilәrindә 
orta әsrlәrdә mövcud olub indiyәdәk qalan hamamların mәişәtdә, 
maddi vә mәnәvi mәdәniyyәtdә yeri vә mahiyyәti haqqında geniş tә-
sәvvür yaradır vә eyni zamanda, xalqımızın әsrlәr boyu sağlam hәyat 
tәrzinin müәyyәn edilmәsindә mühüm vasitә olmuşdur” (20, 135). 

Onu da xatırladaq ki, bir sıra abidәlәrin, ictimai vә mәişәt xarak-
terli tikililәrin, elәcә dә yaşı әsrlәrlә ölçülәn mülklәrin inşaat qurulu-
şunda Şirvan-Abşeron memarlıq mәktәbi üçün sәciyyәvi olan üslub 
xüsusiyyәtlәri özünü qabarıq şәkildә göstәrir vә bu abidәlәr bütün 
varlığı ilә nadir sәnәt nümunәlәridir.  



BASQAL 
TARİXİ-ETNOQRAFİK TƏDQİQAT 

155 

Maddi-mәdәni dәyәrlәrimiz sırasında bir sıra tә-
biәt abidәlәri vardır ki, onlardan da biri ağaclardır. 
Әsrlәri adlayıb dövrümüzәdәk qalmış bu ağac abidә-

lәrinin әksәriyyәti insanlar tәrәfindәn müqәddәslәşdirilәrәk inam yeri, 
pir, ziyarәtgah funksiyasını yerinә yetirirlәr. Ağac pirlәri içәrisindә daha 
geniş yayılanı isә çinar ağaclarıdır. Belә çinar ağaclarına Qarabağda, 
Ordubadda, Gәncәbasarda, Göyçayda, Ağdamda vә digәr yerlәrdә rast 
gәlmәk mümkündür ki, onlardan biri dә Basqalda – Şeyx Mәhәmmәd 
mәscidinin qarşısındakı meydanda ucalır. Keçmişdә çinarı daha çox 
mәscidlәrin, pirlәrin hәyәtlәrindә әkәrdilәr. Deyilәnә görә, bu ağac da 
XVI yüzillikdә mәscid inşa edilәrkәn әkilib. Ona görә dә bu qocaman 
çinar bir növ pir – ocaq sayılır. Azәrbaycanlıların dini-mifoloji tәfәkkür 
tarixindә çinar ağacına müqәddәs, müalicәvi qüvvәyә malik, dilәk 
ünvanı kimi böyük inam bәslәnilmişdir. El-obada bununla bağlı müxtәlif 
deyimlәr dә formalaşmışdır: “Çinar kimi kölgәli olasan”. Burada çinarın 
adı tәsadüfәn çәkilmir. Yәni ulularımız çinarın timsalında insanlara çox-
lu qol-budaq, yәni övlad, onların xeyrini – kölgәsini görmәyi arzulamış-
lar. Belәliklә, illәrin, yüzillәrin zәngin salnamәlәrini yaşadan, tarixin ne-
çә-neçә hadisәsinә şahidlik edәn bu әzәmәtli çinar zaman keçdikcә 
müqәddәslәşmiş, möhtәşәm 
görünüşünә görә elin gözün-
dә bir ucalıq, әyilmәzlik rәm-
zinә çevrilmişdir. Onu kәs-
mәk, oduncağını yandırmaq 
günah hesab edilir vә düşü-
nürlәr ki, bunu edәn adam 
zәrәr görә bilәr. 

500 ildәn artıq yaşı olan 
bu ağacın gövdәsinin dia-
metri 4 metrdәn artıqdır. Yay 

Çinar ağacı 

Çinar ağacı. XVI әsr 

fәslinin әn qızmar günlәrindә insanlar çinarın gövdәsindәki koğuşda 
sәrinlәmiş, istirahәt etmişlәr. İllәr öncә bu koğuşdan dәllәkxana, 
sonralar isә çayxana kimi dә istifadә olunmuşdur.  

Basqal sakini Hacı Әziz Mövlamov nәql edir ki, Novruz әrәfәsindә 
– çәrşәnbә axşamlarında çinarın dibindә şam yandırardılar. “Çinara
da Novruz payı düşür” – deyәrdilәr. Odur ki, nәnәmin xahişi ilә noğul,
qәnd, qovurğa vә başqa şirnidәn xonça düzәldib, ağacın köklәri üzә-
rinә sәpib üstünә dә su tökәrdik. Yenә dә Basqal ağsaqqallarından al-
dığımız mәlumatlara görә, keçmişdә ailә quran gәnclәr xoşbәxt gә-
lәcәk vә firavan hәyat dilәyi ilә çinar ağacını ziyarәt edәr, niyyәt tu-
tar, dilәk dilәyәrdilәr. Bu mәqsәdlә ağacın qol-budaqlarına әski par-
çaları bağlayar, nәzir verәr, qurban kәsәrdilәr. İnamlara görә öz uca-
lığı, möhtәşәmliyi ilә sәmaya doğru uzanan bu qüdrәtli xan çinar ulu
tanrı ilә insanlar arasında sanki müqәddәs bir vasitә, onların arzu-
dilәklәrini yaradana çatdıran xeyirxah bir qüvvәdir.

Yeri gәlmişkәn qeyd edәk ki, ağaclarla bağlı inanclar (ağac kultu) 
türk xalqlarının, o cümlәdәn Azәrbaycan xalqının mәnәviyyatında dә-
rin iz buraxmış, minillәr boyu yaşadılaraq günümüzә qәdәr gәlib çıx-
mışdır. Azәrbaycanlılar böyük hәyati varlıq olan çinar ağacını tanrı, 
yaxud tanrıdan ayrılmış bir parça hesab edirlәr. Basqaldakı çinar ağa-
cı da ulu tәbiәtin biz nәsillәrә yadigar qalmış ecazkar bir abidәsidir.  

Tәbiәtin insanlara bәxş etdiyi sәrvәtlәr, nemәtlәr
içәrisindә bulaqlar da mühüm yer tutur. Ölkәmizin әra-
zisindә suyunun dadı-tamı, keyfiyyәti vә faydası ilә 

mәşhur olan yüzlәrlә şәfa bulaqları vardır: Turşsu, Xanqızı bulağı, 
Adıgözәl bulağı, Qoşabulaq, Ağbulaq, Pirbulaq, İstisu, Badamlı, Sirab, 
Kәrәm bulağı, Heydәr bulağı, Qızlar bulağı, Qaynama bulağı, Şirinbu-
laq, Qırxqız bulağı, Sarıbulaq, Südlübulaq, Novlubulaq, Göybulaq, Bal-
lıbulaq, İsa bulağı, Ağa bulağı, Ceyran bulağı… O qәdәr çoxdur ki, 

Bulaqlar  

saymaqla qurtarmaz. Tәbiәtin nadir bәxşişlәrindәn, dağlarımızın şah 
damarlarından axıb gәlәn misilsiz, әvәzsiz müalicә vә şәfa qaynaqları-
dır bu bulaqlar. 

Yurd yerlәrindә, yol kәnarlarında, insanların üz tutduğu tәbiәtin 
әn füsunkar guşәlәrindә üzә çıxan bu bulaqlar ulularımızın xeyirxah 
әmәllәrinin mәhsuludur. Suyu bir-birindәn soyuq, bir birindәn dadlı, 
tamlı, dupduru, hәrәsi min dәrdin dәrmanıdır. Uzaq-uzaq mәnzillәri 
qәt edәn vә ürәyi yanan yolçuların qәlbinә sәrinlik çilәyir, bu bulaq-
lar. Onlar da bu çeşmәni açana, qurub-yaradan insanın ruhuna qәni-
qәni rәhmәt dilәyirlәr. 

Yay aylarında yaxından-uzaqdan gәlәn qonaqlar bulaq başına yı-
ğışar, çadırlar, dәyәlәr yan-yana düzülәrdi. Gәbәlәr salınar, ocaqlar 
yandırılar, samovarlar qoyular, süfrәlәr salınar, sazlı-sözlü mәclislәr 
qurulardı. Aşıqlar, şairlәr söz deyәr, bir-birindәn gözәl musiqilәr dinlә-
nәrdi. Gül yaylıqlı, güllü donlu qız-gәlinlәrә әllәrindә güyüm, çiyinlә-
rindә sәhәng hәr bulaqda rast gәlmәk olardı. Bulaq başında qız-gәli-
nin gülüş sәslәri gәnclәri yaxıb-yandırardı. 

Bütün dövrlәrdә bulaqlar ailәlәrin hәsrәtli görüşlәrinin, qızların sir-
söhbәtlәrinin, gәlinlәrin arzu dilәklәrinin şahidi, sevib sevilәnlәrin gö-
rüş yeri, şadyanalıqların keçirildiyi bir mәkan olmuşdur. Tәsadüfi deyil 
ki, yüzillәrlә yaşı olan folklor nümunәlәrimizdә – aşıq yaradıcılığında, 
analarımızın, nәnәlәrimizin bayatılarında, әfsanә vә rәvayәtlәrdә bu-
laqlar, çeşmәlәr, su mәnbәlәri çox geniş vәsf olunmuşdur. 

Basqal qәsәbәsinin әrazisi dә bu cür nadir bulaqlarla zәngindir. 
Hәm qәsәbәnin daxilindә, hәm dә qәsәbәәtrafı yerlәrdә çoxlu sayda 
diş göynәdәn, şirin sulu bulaqlar vardır ki, onları da düşünmәdәn bu 
qәsәbәnin әn gözәl tәbiәt abidәlәri hesab etmәk olar. Dağların dö-
şündәn süzülәrәk axan bu bulaqları heç şübhәsiz vaxtilә Basqal sa-
kinlәri çәkdirib yaşadıblar. Onlar bu nәcib әmәllәri ilә indi dә neçә-ne-
çә yolçunu, bulaq başında dayananın alqışını qazanır, savab yiyәsi 

olur, hәm özlәrinә, hәm dә nәsil-köklәrinә әbәdi rәhmәt qazandırır-
lar. Tәәssüflәr olsun ki, bu bulaqları inşa edәnlәr haqqında konkret 
mәlumat ala bilmәdik. Bәdәl bulağı (XIV әsr), Qoşabulaq (XVI әsr), 
Xarabiyan bulağı (XVII әsr), Hacı Çәlәbi bulağı (XVIII әsr), Micgohun 
bulağı (XIX әsr), Dambulu bulağı (XIX әsr), Hüseyn bulağı (XIX әsr), 
Bәdo bulağı (XIX әsr), Әmrәki bulağı (XIX әsr), Çömçәbulaq (XIX әsr) 
vә s. Bu bulaqlar buz kimi soyuq suyu ilә hәm әhalinin ehtiyaclarını 
ödәyir, hәm dә meşә vә çәmәnliklәrә, buranın tәbiәtinin nadir incilәri 
olan heyvan vә quşlara da bir növ “xidmәt göstәrirlәr”. 

Yuxarıda qeyd etdiyimiz kimi, keçmişdә Basqalda hәr mәhәllәnin 
öz bulağı olmuşdur. Onlardan biri – Qartapıl bulağı dağın әtәyindә, 
Basqalın girәcәyindә – “Qәlәmlik” deyilәn yerdәn bir az aşağıdadır. 
Vaxtilә bura hәm basqallıların, hәm dә gәlәn qonaqların әn çox istira-
hәt etdiklәri yer sayılırdı. Әtraf meşәlәr, yaşıllıqlar, seyrangahlar bu-
raya istirahәtә gәlәnlәrin könlünü, zövqünü oxşayıb hәmişә.  

Qoşabulaq isә eyniadlı mәhәllәdә yerlәşib, yan-yana iki gözdәn 
ibarәtdir. Yerli ağsaqqalların söhbәtindәn mәlum olur ki, bulağın birin-
dәn içmәk, çay dәmlәmәk üçün su götürürlәr, digәrindәn isә xörәk bi-
şirmәk üçün. Tәrsinә etdikdә, dadı-tamı itir. XVI әsrdәn yerli әhalinin 
tәlәbatını ödәyәn bulaq axırıncı dәfә XIX әsrdә bәrpa olunub vә hal-
hazıra qәdәr fәaliyyәt göstәrmәkdәdir. Qoşabulağın daş kitabәsindә 
bunlar yazılıb: “Su ilә hәr şeyi canlandırdıq” (әl-Әnbiya, 30). “O, 
cәnnәtlәrdә iki axar bulaq vardır” (әr-Rәhman, 50) yenidәn tәmir oldu 
– 1321-ci il. Bulağı tikdi vә yazdı: Haqqızadә”. Onu da qeyd edәk ki,
daş lövhә üzәrindәki mәtn Misirdә yaşayan hәmyerlimiz, gәnc alim-
xәttat Seymur Nәsirov tәrәfindәn oxunmuş vә tәrcümә edilmişdir. 

Dambulu bulağı Basqalın mәrkәzindәn süzülüb axır. Mәlumatçıla-
rımızın sözlәrinә görә “Dambulu” türk mәnşәli söz olub, “dam” vә ya 
“damla” (damcı) söz tәrkibi ilә “bul”, yәni “bulmaq”, “tapmaq” sözlәri-

nin birlәşmәsindәn әmәlә gәlmişdir. Şübhәsiz ki, bu, “Dambulu”nun 
son vә qәti izah variantı deyildir. Bu hidronimin daha geniş vә dәrin 
tәdqiqata ehtiyacı vardır. Basqalda evlәrinin altından keçәn bu hörmә 
borulu su xәtti ulu vә yüksәk sәviyyәli mәişәt mәdәniyyәtimizdәn xә-
bәr verir. 

Çox maraqlı 
yerdә yerlәşәn 
İsa bulağı әsil 
cәnnәti xatırla-
dır. Qәsәbәnin 
ayağında yerlә-
şәn bu bulaq 
yolçuların, Bas-
qala tәşrif buyu-
ran qonaqların 
susuzluqlarını 
yatırdıqları, sә-
rinlәdiklәri vә 
belәcә yayın qız-
mar istilәrinә qalib gәldiklәri bir mәkandır. 

Elә burada kiçik bir haşiyә çıxmaq istәyirik. Basqal sakini Әliyev Sa-
bir Dadaş oğlu babasından eşitdiyi maraqlı bir mәqama toxundu: “Şir-
van müqәddәs “Qurani-Kәrim”dә adı çәkilәn Musa qayası, haqqında 
çoxlu rәvayәtlәrin olduğu “Hәyat bulağı” vә ya “Dirilik suyu” ilә daha 
çox mәşhurdur. Әgәr Xıdır (Xızır) peyğәmbәri Musa qayası, ya da 
Xıdırzindәni Beşbarmaq dağı ilә bağlamaq mümkünsә, “dirilik suyu” 
(şәfa bulağı) elә Basqaldadır. Çünki Basqal әsil cәnnәti xatırladır. Bu 
barәdә T.Cәfәrlinin “Bir әsr, bir nәsil” kitabında da mәlumat verilir. 

 Dambulu bulağı. XIX әsr          Bәdo bulağı. XIX әsr

Xatırladaq ki, “Dirilik suyu” ilә bağlı el arasında neçә-neçә rәva-
yәt, әfsanә dolaşmaqdadır ki, onlardan da biri belәdir: “... Dәdә Qor-
qud yurdunun әfsanәvi qәhrәmanı neçә gün, neçә gecә döyüşür, 
axırda al-qan içindә taqәtdәn düşür. Vәtәn uğrunda canını qurban 
vermiş qәhrәman artıq can üstәdir. Elә bu vaxt o, ani olaraq gözlәrini 
açıb әtrafa nәzәr salır. Göz yaşı kimi dupduru, çağlayan bulağı görür. 
Ciyәrinin yanğısını son dәfә söndürmәk vә gözlәrini әbәdi yummaq is-
tәyir. Sürünә-sürünә bulağa yaxınlaşır vә dodaqlarını onun gözünә di-
rәyir. Sudan doyunca içir vә yuxuya gedir. Neçә gündәn sonra ayılır 
ki, sapsağlamdır. “dirilik suyu” elin igidini ölümdәn xilas etmişdir”. 

Basqalda әsrlәr boyu yaşayan el adәtinә görә, hәr mәhәllәnin sa-
kinlәri öz bulağını, çeşmәsini sәliqәli, sahmanlı saxlamalıdır. Bulaqla-
rın tutulmuş gözünü açıb tәmizlәyir, su yolunu genәldir, yan-yörәsini 
abadlaşdırır, bәrpa işlәri aparır, zümrüd bulaqların başında axur hörür 
vә başqa bu kimi xeyirxah işlәr görürlәr. Çünki su müqәddәsdir, su 
paklıq, saflıq, tәmizlik nişanәsidir. Harada su varsa, demәli orada hә-
yat var vә çörәk kimi suyun da qәdrini bilmәk lazımdır. Ulularımızdan 
yadigar olan bir müdrik kәlamda deyildiyi kimi, “Qәdri bilinmәyәn bu-

Bulaq   Hacı Hәbib bulağı 

laq yolunu azar”. Ona görә basqallılar da ulu tanrının bu әvәzsiz ne-
mәti vә ulu babaların, xeyirxah adamların yadigarı olan büllur çeşmә-
lәri, şır-şır bulaqları hәr zaman göz bәbәyi kimi qoruyaraq sonrakı nә-
sillәr üçün yaşadırlar. 

İsmayıllı rayonu İcra Hakimiyyәtinin Basqal qәsәbәsi üzrә nüma-
yәndәsi Novruz müәllimin dediyinә görә, әrazidә kiminsә xatirәsini 
әbәdilәşdirmәk, әhalinin içmәli suya olan tәlәbatını ödәmәk mәqsәdi-
lә köhnә kişilәr öz hesablarına, yaxud qәsәbә sakinlәrinin birgә әmәyi 
ilә düzәltdiklәri neçә-neçә bulaq xeyirxahlıq rәmzi kimi hәlә dә yaşa-
maqdadır. Bizlәr bu bulağı çәkdirmәklә böyük ürәkli ağsaqqalların, 
ata-anaların ruhuna, xatirәlәrinә baş әydiyimizi bildirmişik. Hәm dә 
istәmişik ki, qәdim vә gözәl adәtlәrimiz unudulmasın, insanlar bir-biri-
nә duaçı olsunlar.  

Xalq bayramları, adәt-әnәnәlәr, elm, din vә 
dini etiqadlar, inanclar, alqışlar, qarğışlar, әdә-
biyyat vә incәsәnәt, şifahi xalq yaradıcılığı, qo-
naqpәrvәrlik, oyun vә әylәncәlәr, xalq tәbabәti 

vә s. xalqın mәnәvi dünyasını, onun mәnәvi mәdәniyyәtini tәşkil edir. 
Tarixin ayrı-ayrı dövrlәrinin yadigarı olan bu milli sәrvәtlәrdә xalqımı-
zın tarixi, tәsәrrüfat vә mәişәt hәyatı, yaşayış sәviyyәsi, qayda-qa-
nunları, düşüncә tәrzi vә etik tәsәvvürlәri әksini tapmışdır ki, onlar 
milli mәdәniyyәt tariximizin daha da zәnginlәşmәsinә böyük fayda ve-
rә bilәr. Bu sırada xalq bayramlarının özünәmәxsus yeri vardır. So-
sial-mәdәni hәyatımızın ayrılmaz tәrkib hissәsini tәşkil edәn xalq bay-
ramları qәdim vә çox zәngin tarixә malikdir. Әslindә xalqımızın gün-
dәlik mәişәtini müәyyәnlәşdirәn bu bayramların әn kütlәvisi çoxçeşidli 
mәrasimlәri, ayinlәri, nәğmәlәri, müxtәlif mәzmunlu әylәncәlәri, ta-
maşa-oyunları ilә hamı tәrәfindәn sevilәn Novruz bayramıdır.  

Bayramlar. 
Novruz 
bayramı 

İnsanların tәbiәtә vә tәbiәt hadisәlәrinә münasibәti ilә sıx bağlı 
olan bu bayram әsasәn, әkinçilәr vә maldarlar tәrәfindәn qeyd olun-
muşdur. Alimlәrin uzunmüddәtli araşdırmaları göstәrir ki, ibtidai cә-
miyyәtin iqtisadi әsasını tәşkil etmiş әkinçilik vә maldarlıq Yaxın Şәrq 
xalqlarının, eyni zamanda Azәrbaycan xalqının tәsәrrüfat hәyatında 
mühüm yer tutmuşdur. Belә ki, qışın başa çatması ilә әkinçi babaları-
mız әkin sahәlәrinә çıxmış, hәyatın mәnbәyi sayılan torpağa әyilmiş 
vә onun qayğısını-nazını çәkmişlәr. Xalq tәqvimindә bu müddәtә 
әkinçi ilә torpağın bir-birinә ünsiyyәt bağladığı vaxt deyәrlәr. Elә bu 
sәbәbdәn dә ömrünü-gününü torpağa bağlayan әcdadlarımız yazın 
hәr gәlişini, hәyatın yenilәşmәsini sәbirsizliklә gözlәmiş, çalıb-oyna-
mış, şadlıq etmiş vә onu bayram kimi qarşılamışlar. Bu xalq bayramı 
eldә-obada Novruz bayramı adı ilә tanınır. Bütün tarixi dövrlәrdә, icti-
mai-siyasi quruluşlarda Novruzun gәlişi şәrәfinә tәntәnәlәr qurulmuş, 
müxtәlif mәrasimlәr, ayinlәr, oyun vә әylәncәlәr icra edilmişdir. Bü-
tün bunlar Azәrbaycanın başqa bölgәlәrindә olduğu kimi Basqalda da 

Novruz şәnliyi 

lap çoxdan unudulmaz bir әnәnә şәklini almışdır.  
Doğrudur, ayrı-ayrı dövrlәrdә bu bayramı xalqın yaddaşından sil-

mәyә, köhnә fikir vә tәxәyyülün mәhsulu kimi gözdәn salmağa cәhdlәr 
göstәrilib. Sovet 
hakimiyyәti illәrindә 
digәr milli mәnәvi 
dәyәrlәrimiz kimi 
Novruz bayramı da 
tәqiblәrә mәruz 
qalmış vә keçiril-
mәsi qadağan edil-
mişdi. Basqallılar 
da hәmin ağır illәri 
çox yaxşı xatırla-
yırlar. Mәlumatçı-
mızın söylәdiyi ki-
mi, hәtta iş o yerә 
gәlib çatmışdı ki, 
bayram günlәrindә evlәrә soxulub bayram süfrәsi açmağa belә qoy-
murdular. Lakin bütün bu tәqiblәrә vә qadağalara baxmayaraq, 
insanlar hәmin bayramı çox tәmtәraqlı keçirir, ulularımızdan bizә gә-
lib çatan mәnәvi dәyәrlәrimizi yaşatmaqdan çәkinmirdilәr. Bir ay ön-
cәdәn bayrama hazırlıq işlәri başlanır vә bu hazırlıqlar Novruza qәdәr 
yekunlaşırdı: qәsәbәnin hәr bucağında әhәmiyyәtli işlәr görülür, kü-
çәlәrdә, hәyәtlәrdә abadlıq işlәri aparılır, yollar tәmizlәnir, uçuq-sö-
kük yerlәr tәmir olunurdu. Ev-eşik silinib-süpürülür, әhәnglәnib ağar-
dılır, hәr yerdә sәliqә-sahman yaradılırdı. El-obada buna “evatdı” 
deyirdilәr. Qız-gәlinlәr evlәrә döşәnmiş xalça-palazı yığışdırır, açıq 
havaya çıxarır, iplәrә, barılara sәrib toz-torpağını çırpır, günә 
verirdilәr. Bu müddәtdә әriştә kәsilib qurudulur. Keçmişdә Novruzu 

Novruz dekorasiyası



TOFİQ BABAYEV,  TAHİR ŞAHBAZOV 

164 

әriştә aşı ilә qeyd etmәk adәt şәklini almışdı. 
Bayram әrәfәsindә bәrәkәt nişanәsi olan taxıl – sәmәni göyәrdil-

mәsi әn gözәl Novruz adәtlәrindәndir. Adәtәn, bu mәqsәdlә bütün 
evlәrdә buğda, arpa, mәrci, noxud vә digәr dәnli bitki mәhsullarını is-
lağa qoyub cücәrdәndәn sonra mәcmәyi, sini, yaxud boşqaba bar-
maq qalınlığında sәrir (üstü dәsmal vә ya tәnziflә örtülür), üzәrinә su 
çilәmәklә cücәrdilirdi. Yazın gәlmәsi, torpağın oyanması, tәbiәtin can-
lanması, yaşıllıq rәmzi sayılan sәmәni Novruz süfrәsindә әn görkәmli 
yeri tuturdu. Basqalda qohum-qonşular bir-birinә sәmәni payı yolla-
yır. Tәzә-tәr sәmәninin şәrәfinә alqışlar söylәyir, bahar mahnıları 
oxunurdu: 

Sәmәni, ay sәmәni, 
Sәn gәlәndә yaz olur. 
Saz olur, avaz olur. 
Sәmәni saxla mәni. 
Sәmәni, can sәmәni, 
Göyәrdәrәm mәn sәni... 

Ümumiyyәtlә, Azәrbaycanda qışın bitmәsi, yazın başlanması – 
Novruzun gәlmәsi ilә bağlı zәngin mәzmunlu mәrasim vә ayinlәrin, 
oyun vә әylәncәlәrin, meydan tamaşalarının sayı çoxdur. Novruz çәr-
şәnbәlәrinin hәr birindә Basqalın mәrkәzi meydanında tonqallar qala-
nır, fişәnglәr atılır, müxtәlif mәzmunlu oyun vә tamaşalar göstәrilir, 
nәğmәlәr oxunur, xoruz döyüşdürülür, it boğuşdurulur, mәzhәkә 
oyunları başlanır.  

Oyun-әylәncәlәrdәn әn maraqlısı yumurta döyüşdürmәkdir. Yu-
murta döyüşdürmәdә hәm çiy, hәm dә ala-bәzәk rәnglәrlә boyanmış 
bişmiş yumurtadan istifadә olunur. Lakin әvvәlcә tәrәflәrin razılığı ilә 
yumurtalar dәyişdirilәrәk dişә vurulub bәrk-boşluğu yoxlanılır. Bu, 
“yumurta dadma” adlanır. Bilinәndә ki, döyüşdürülәn yumurtalardan 
biri digәrinkindәn bәrkdir, boş olan yumurtanın sahibi ona: әy, vu-

rum, – deyir. “Әy, vurum” yumurtanın sivri tәrәfindәn azca aşağı ni-
şan qoymaq demәkdir. Bu gün dә sevilә-sevilә yaşayan hәmin adәt 
әylәncәli bir sәhnәyә çevrilir: 

Daş yumurtam, 
Daş, daş... 
Baş yumurtam,  
Baş, baş... 
Hacı dayını 
Yandırdım. 
Bir sәbәtlik 
Yumurtasını sındırdım. 
Daş yumurtam, 
Daş, daş... 

Kim daha çox yumurta sındırırsa, o da sınıqları yır-yığış elәyib, 
oyunun qalibi kimi sevinir.  

Keşmişdә Novruz bayramında yumurtadan fal vasitәsi – niyyәtin 
qabaqcadan xәbәr verilmәsi ayini kimi dә istifadә edirdilәr. Bunun 
üçün yumurtanı yük dolabının altına, taxça-rәfin әl çatmayan 
küncünә yerlәşdirir, yanına da qırmızı vә qara rәngli boyalar qoyaraq 
niyyәt tutub yatırdılar. Sabahısı gün sübh tezdәn durub baxırdılar: 
әgәr yumurtada tәsadüfәn qırmızı boyalı xәtlәr, işarәlәr varsa, falın 
uğurlu olacağına, istәk vә niyyәtin baş tutacağına inanırdılar.  

Novruzda hәr evdә, ailәdә, mәhәllәdә bu әziz günlәr böyük şәn-
liklәrlә qeyd edilir, bununla da qarşıdan gәlәn tәzә ili bolluq, firavan-
lıq, әmin-amanlıq vә sağlamlıq ili kimi görmәyi arzulayırdılar. İlaxır 
çәrşәnbәnin sәhәrisi arvad-uşaq bulaq üstünә gedib, çәrşәnbә 
suyundan әl-üzünü yuyur, bir-birinin üstünә su çilәyirlәr ki, yeni il 
onlara uğur vә xoşbәxtlik gәtirsin. Sonra tәzә sudan gәtirib evә, 
hәyәt-bağçaya, qapı-pәncәrәyә, tәndirә sәpirdilәr ki aydınlıq olsun, 

hәm dә deyirlәr belәdә il ruzili olar, bar-bәrәkәt artar. Basqalda 
deyirdilәr: “suyu murdarlamaq günahdır, quruyar”. 

Bulaqlardan danışarkәn, bir maraqlı mәlumatı yada salmamaq ol-
maz. Mәnbәlәrin mәlumatına görә, Basqal qәsәbәsindәn bir qәdәr 
aralıda, Şamaxı şәhәrinә gedәn yolda xalq arasında “Novruz bulağı” 
deyilәn bir bulaq varmış. Bu bulağın suyunun mütәmadi olaraq axma-
sına baxmayaraq, inanclara görә, ilk dәfә mәhz Novruz bayramında – 
baharın ilk günü insanlara görünmüşdür. Odur ki, bulağın suyu mü-
qәddәs, müalicәvi әhәmiyyәtli sayılmış, ondan müxtәlif xәstәliklәrә 
qarşı istifadә edilmişdir. Novruz günündә tәkcә Basqalın deyil, digәr 
kәnd vә qәsәbәlәrin sakinlәri dә elliklә “Novruz bulağı”na üz tutar, 
onun suyunu daşıyıb evlәrә gәtirәrdilәr (94 23).  

Basqalda olarkәn bu mәlumatı dәqiqlәşdirmәyә çalışdıq. Öyrәndik 
ki, sözgedәn Novruz bulağı vaxtilә Kәlәküçә mәhәllәsindә, Qalabaşı-
nın әtәyindәki qaya daşlarının arasından süzülәn bulaq Novruza bir 
ay qalmış vә Novruzdan bir ay sonraya qәdәr fasilәsiz axar, sonra isә 
quruyarmış. Novruz bayramı günlәrindә basqallılar vә qonşu kәndin 
adamları bu bulağın suyundan daşıyıb evlәrә gәtirirdilәr. Tәәssüflәr 
olsun ki, neçә illәrdir ki, Novruz bulağı çağlamır. Sakinlәrin sözlәrinә 
görә, bәlkә dә diqqәtsizlikdәn, qayğısızlıqdan “küsüb gedib”. 

Hazırda da Azәrbaycanın digәr bölgәlәrindә olduğu kimi, Basqalda 
da Novruz bayramı axşamında uca bir yerdә tonqal yandırır, şölәsi 
qәsәbәni nura qәrq edir. Uşaqlar, cavanlar Qalabaşı mәhәllәsinә qalxır, 
atәşfәşanlıq edir, tonqalın üstündәn hoppanmaqla köhnә ilin 
ağırlığından çıxır, “ağrım-uğrum üstümdәn”, “azarım-bezarım burda 
qalsın”, – deyirlәr. Deyilәnә görә, Qalabaşıda qalanan әzәmәtli 
tonqalın şәfәqlәrini nәinki basqallılar, hәtta qonşu rayonların sakinlәri 
dә seyr edә bilirlәr.  

Yeri gәlmişkәn onu da xatırladaq ki, Novruz tonqallarının içәrisinә 
üzәrriklә bәrabәr, Basqalda “cırt-pırt” adlandırılan ardıc kolunun ti-
kanlı budaqlarından da atılırdı. İnanclara görә, “cırt-pırt”ın tonqalda 
yanması bәdnәzәri qovur, insanları şәrdәn, pis gözdәn mühafizә edir. 
Tonqalın külündәn bağ-bağçalarda ağacların dibinә sәpirlәr ki, mәh-
sulu bol olsun. Novruz bayramında küsülülәr barışar, bir-birlәrinә 
bayram payı göndәrib kin-küdurәti ürәklәrdәn tullayar, giley-güzara 
son qoyarlar. Novruzda küsüşәnlәr barışmasa, inama görә, bu küs-
künlük yeddi il davam edәr. Bu әziz gündә savaşmaq, yalan danış-
maq, qeybәt elәmәk pis әlamәt hesab edilir. Cavanlar, uşaqlar mәşәl-
lәri yandırıb qaranlığı işıqlandıra-işıqlandıra papaqlarını hәyәt qapısın-
dan içәri atır, ya da qapı ağzına qoyub, qapını döymәklә evdәkilәrdәn 
bayram payı alırlar. Ev sahibi papağın içinә şәkәrbura, qoğal, qırmızı 
yumurta, lәblәbi, qovurğa, qoz, fındıq, kişmiş, qax vә s. çәrәzlәr qo-
yur. Bәzәn niyyәtlәri hasil olan nәnәlәr, analar, gәlinlәr papağa bir 
cüt qotazlı corab, әl dәsmalı, әtirli sabun vә yaxud başqa şeylәr qo-
yur. Qapı açılan kimi, uşaqlardan biri qapıya qaçır, papağı götürüb 
tonqalın kәnarına gәtirirdi.  

Keçmişdә “Qulağa getmә” (“Qulaq falı” da adlanır) әylәncәsi dә 

Novruz şәnliyi      Bayram tonqalı 

geniş yayılmışdı. Bu adәt cavan oğlan vә qızların arzu vә niyyәtlәrini, 
bәxtlәrini sınamaq mәqsәdi güdmüş, yeni ildә pusduğu evdәn xoş 
sözlәr eşitmәk mәnasını daşımışdır. Adәtә görә, qulağa gedәn şәxs 
pusduğu evdәn könül açan xoş bir söz eşitsәydi, şad olacaq, niyyәti 
yerinә yetәcәkdi. Odur ki, hәmin axşam hәmişә xoş, könül açan, 
sevinc bәxş edәn sözlәr danışılır, ibrәtamiz söhbәtlәr, ağbirçәk-
ağsaqqal öyüd-nәsihәti eşidilirdi.  

Adәtә görә, bayram axşamı nişanlı qızların adına oğlan evindәn 
bayram sovqatı gәtirilir. Al-әlvan geyinmiş qadınlar, qız-gәlinlәr bu 
mәhәllәdәn o biri mәhәllәyә üstü allı-güllü, saçaqlı tirmә şalla örtülü 
xonçalar aparırlar, boxçalar yan-yana düzülür, birinin içәrisinә bәy 
oğlanın qız-gәlin üçün tikdirdiyi paltar dәsti, ipәk parça, qırmızı kәla-

ğayı, müxtәlif bayram ye-
mәklәri vә s. qoyurlar.  

El bayram süfrәsi başına 
toplaşır, dünyada nә ki ağız 
şirin eliyәn naz-nemәtlәr 
(qoğal, paxlava, şәkәrbura, 
badambura, şәkәrçörәyi, ba-
miyә, qurabiyә, fәsәli, qozlu-
fındıqlı halva, noğul, nabat 
vә s.) var süfrәyә qoyulur, 
çәrәzli (püstә, badam, qoz, 
fındıq lәpәsi, kişmiş, armud, 

alma qaxı vә s.) xonçalar, rәngbәrәng yumurtalar düzülür, Novruz 
bayramının әn әziz yemәklәrindәn hesab edilәn aş qazanının ağzı açı-
lır... Ağbirçәk nәnәlәrin tapşırmasındadır, Novruzda fәsәli, qoğal, 
kömbә vә digәr şirin çörәk bişirmәk gәrәkdi ki, ocaqdan xeyir-bәrәkәt 
әtri gәlsin, güzәran şirinlik üstündә binә tutsun. Başqa bir inanca gö-
rә kәnarda yaşayan insanlar da bayram günü doğma ocağa cәm ol-

Novruz xonçası 

malıydı. Hesab edirdilәr ki, bu bayramda el-obanı, dost-tanışı, vali-
deynlәrini yada salmayanda, onların görüşünә gәlmәyәndә araya 
yeddi il ayrılıq düşәr. İmkanlı adamlar imkansız ailәlәrin evlәrini bir-
bir dolanır, ehtiyacı olanlara әl tutulur, bayram sovqatı göndәrilir. De-
yilәnә görә, Novruzda verilәn bayram payı kömәkdәn, dәstәkdәn 
başqa, hәm dә pay verilәn evә, ocağa bolluq, firavanlıq arzulamaqdır. 

Basqalda belә bir bayram adәti dә diqqәti cәlb edir: әl ilә rәngli 
yun vә ya ipәk saplardan toxunmuş xonça cürbәcür şirniyyatlar vә 
konfetlәrlә bәzәdilәrәk evin tavanından asılır. Tәbrikә, bayramlaşma-
ğa gәlәnlәr hәmin şirniyyatdan götürüb bir-birinә gözәl günlәr, şirin 
hәyat arzulayırlar. 

Bayram günündә uşaqlı-
böyüklü qәsәbәnin baş mey-
danına yığılır vә el şәnliyi bu-
rada davam etdirilir. Aşıqlara 
ayaq verilir, el havası çalınır, 
qanlar qaynayır, sümüklәr 
oynayır. Basqal cavanları öz 
mәharәtlәrini göstәrir, qur-
şaq tutur, pәhlәvanlar, daş 
qaldıranlar mәharәtlәrini nü-
mayiş etdirirlәr. Hәzin musiqi 
sәdaları altında şux baxışlı, 
lalә çöhrәli, başları ağ, qırmı-
zı kәlağayılı gözәllәr qol qal-
dırıb süzürlәr. Yaşlıların alqı-
şı, xeyir-duası sәslәnir. Müx-
tәlif oyun vә әylәncәlәrin 
sәs-küyü düz-dünyanı başına 
götürür. “Papaqaldıqaç”, Novruz süfrәsi 

”Bәnövşә”, ”Dirәdoymә”, ”Şumaqәdәr”, ”Gizlәnqaç” vә s. uşaqlar vә 
yeniyetmәlәrin әn çox oynadıqları oyunlardır. 

Ağaclardan yellәncәk asılır vә uşaqlar, cavanlar bir-bir, iki-iki yel-
lәncәklәrә qalxıb yellәnirlәr ki, çillәdә qalmasınlar. Әtrafdakılar isә әl 
çalır, şәnlәnir, әlindәki çubuqla yüngülcә yellәnәn qızın ayağına vurub 
oxuyurdular: 

Örpәyi çәhrayı qız, 
Nişanluvun adın de. 
Saçları xurmayı qız, 
Nişanluvun adın de. 
Qaşları sürmәli qız, 
Nişanluvun adın de. 
Ha yellәnә-yellәnә,  
Nişanluvun adın de. 
Yaylığı yellәnәn qız, 
Nişanluvun adın de. 
Bura qonaq gәlәn qız, 
Nişanluvun adın de. 
Ha yellәnә-yellәnә, 
Nişanluvun adın de. 

Keçmişdә basqallılar Novruz günündәn etibarәn qırx gün müddә-
tindә hәr hәftә cümә günlәri ailәvi, qohum-әqrәba ilә birlikdә Gözәl-
dәrә yaylağına, Әmrәkiyә, dağ döşünә, meşәlәrә, çәmәnliklәrә gәzin-
tiyә çıxırdılar ki, bu da “hәftә seyri” adlanırdı. “Hәftә seyri”ndә әylәn-
cәlәr tәşkil edir, şәnliklәr keçirir, çalıb-oxuyur, rәqs edir, yallı gedir, 
od üstündәn tullanır, müxtәlif oyun-tamaşalar icra edirdilәr. Burada 
süfrә açar, üstünә gözәl tәamlar, mer-meyvә düzәrdilәr. Samovar 
qaynadan, kabab bişirәn vә nimçәlәrә aş çәkәnlәr sanki bir-biri ilә 

bәhsә girәrdi. Ocaqlar üstündәki qazanlarda bişmәkdә olan xörәklәrin 
әtri hәr tәrәfi bürüyәrdi.  

Bu әziz bayram günlәrindә basqallılar qohum-әqrәbasının qәbri 
üstünә gedib Yasin oxutdururlar. Bundan sonra bir-birinin görüşünә 
gedib, tәbrik edir, el alqışlarına üz tuturlar: – “Bayramınız mübarәk, 
neçә-neçә belә bayramlara çatasınız!” “Ömrünüz-gününüz bahar әtirli 
olsun. Üzünüzә xeyirli, nurlu sabahlar açılsın”.  

İli tamam olmayan ölәnlәrin yaxın adamları üçünsә Novruz bayra-
mı “qara bayram” sayılır. Bu zaman yaslılar yasdan çıxmaq üçün qә-
biristanlığa gedir, ölәnlәrin qәbirlәri üstә sәmәni, şam, şirniyyat xon-
çası aparılır. Bu da el arasında “yasdançıxma” adlanır.  

Azәrbaycanlılar arasında dәrin kök salmış qә-
dim vә ümumxalq bayramlarının mühüm hissәsini 
islamla bağlı bayramlar tәşkil edir. Bütün müsәl-

manların – azәrbaycanlıların, eyni zamanda basqallıların hәyat vә 
mәişәtinә daxil olan Qurban, vә Orucluq bayramları da әziz bayramlar 
kimi lap qәdim zamanlardan qeyd edilir. XXI әsrin әvvәlindә cәmiy-
yәtdә baş verәn köklü dәyişikliklәr nәticәsindә basqallı cavan vә orta 
nәsil dә tәmtәraqla Hәcc ziyarәtinә gedirlәr, namaz qılır, oruc tutur, 
qurban kәsir, bayramları böyük sevinclә qarşılayır. Hazırda Qurban 
bayramı da, Orucluq bayramı da әsl ümumxalq bayramları sırasına 
daxil olmuş, bayram günlәri qeyri-iş günü elan edilmişdir.  

Qurban bayramı müsәlmanların hicri-qәmәri tәqvimi ilә 12-ci ayda 
– zülhiccә ayının 10-da başlanır vә bir ay müddәtindә davam edir.
Qurban vә Orucluq bayramları ay – qәmәri tәqviminә әsasәn keçiril-
diyindәn, hәr il 10-12 gün geri çәkilir vә belәliklә, bütün fәsillәri, ay-
ları dolaşır. Zülhiccә, adından da göründüyü kimi, Hәcc ayıdır. Qur-
bankәsmә isә Hәcc ziyarәtlәrinә daxil edilmişdir.

Mәlumat üçün qeyd edәk ki, İslamda Qurban bayramı İbrahim 

Qurban 
bayramı 

peyğәmbәrin adı ilә bağlıdır. Qurani-Kәrimdәn mәlum olur ki, o, 
Allaha olan sәdaqәtini sübut etmәk üçün oğlu İsmayılı qurban ver-
mәk istәyir; bu zaman Allah Cәbrayıl vasitәsilә iki qoç göndәrәrәk oğ-
lunun yerinә onları kәsmәyi İbrahimә әmr edir. Mәhz buna görә Qur-
ban bayramına “İsmayıl qurbanı”, yaxud “İsmayıl bayramı” da deyilir. 
İslam dininin bu tarixi ayinә mütәrәqqi xidmәti ondan ibarәtdir ki, 
onu ümumxalq müsәlman bayramı sәviyyәsinә qaldırmışdır. Lakin 
Qurban kәsәrkәn әsas mәqsәd qan tökmәk vә ya әt yemәk deyildir. 
Mәqsәd, qurban kәsәrkәn Hәcc ibadәti sayәsindә müsәlmanın şeyta-
na vә öz nәfsinә qalib gәlәrәk onları öldürmәsi vә cәhәnnәm әzabın-
dan xilas olmasıdır. Qurban bayramı günü imkanı olan hәr bir müsәl-
man qurban kәsmәlidir. Әnәnәyә görә, qurbanlıq qoyun, keçi, dana 
vә dәvә ola bilәr. 

Qurbanlıq heyvanın kә-
sildiyi bu bayram Basqalda da 
geniş qeyd olunur. Top-
ladığımız etnoqrafik ma-
teriallardan mәlum olur ki, 
hәr mәhәllә ayrılıqda yığılıb 
qurbanlıq iribuynuzlu heyvan 
alır, onu xarici әlamәtlәrinә 
görә başqalarından fәrqlәn-
dirir, boğazından göz muncu-
ğu, ipdәn hörülmüş qotaz 
asır, qoçun vә ya qoyunun
belinin ortasında qırxım vaxtı 

bir cәngә yun saxlayır (buna kәkil deyirlәr), belinә xına yaxır, rәng 
vururlar. Fәrdi qaydada öz hәyәtindә qurban kәsib paylayan adamlar 
da olurdu vә bu әnәnә hazırda da yaşamaqdadır... 

Qurban üçün heyvanın әvvәlcәdәn bәslәnilmәsini vә bәzәdilmәsi-

Qurbanlıq 

ni mәşhur teatr xadimi H. Sarabski öz xatirәlәrindә xüsusi vurğulayır: 
“Qurban ayına bir-iki hәftә qalmış qoyun alıb hәyәtә buraxırdılar. 
Bayram günü bәslәnib yemlәnmiş, kökәlmiş qoyunu hәyәtә çıxarıb, 
gözünә sürmә çәkәr, sulayıb ağzına bir parça qәnd verәrdilәr. 
Qurban duasını oxuduqdan sonra qoyunu kәsәrdilәr” (79, 84). Adәtә 
görә, kәsilәcәk heyvanın sağlam, gümrah vә әzaları tәndürüst 
olmasına xüsusi fikir verirlәr. Kor, şikәst, xәstә, üstündә eybi olan 
(axtalanmış, buynuzu sınıq, quyruğu kәsik, dişi yox, arıq) heyvanı 
qurban kәsmәk olmaz. Xalq arasında qara qoyunun әti daha yüksәk 
qiymәtlәndirildiyindәn, çox vaxt qurbanlıq üçün kәsilәcәk erkәyin 
qara vә çәkil (ayaqlarında vә başında ağ lәkәlәr) olmasına xüsusi 
diqqәt verilir.  

Qurbanın kәsilmәsi zamanı müәyyәn qaydalara әmәl olunur. Hey-
van kәsilәrkәn bәdәnindә qan qalmamalı, axıb tәmizlәnmәlidir. Tökü-
lәn qanın altına bir qab tutur, hәmin qab sonra torpağa basdırılır. 
Qurbanlıq heyvan üzü qiblәyә tәrәf kәsilir. Bu isә xalqın yaradana, 
ulu Tanrıya böyük mәhәbbәtindәn, sәadәtindәn irәli gәlir. Üzü qiblә-
yә kәsilmәmiş heyvanın әti haram hesab olunur. Heyvan kәsildikdәn 
sonra qurbanlıq әt – “Qurban tikәsi” adәtә görә yeddi qapıya paylanır 
ki, imkanı olmayanlar da o günü bir tikә әt yesinlәr. Belә pay, adәtәn, 
daha çox fәqir-füqәraya, yoxsullara, әlsiz-ayaqsızlara verilir. Qurban-
lıq әtdәn qismәn dә ailәnin bayram süfrәsi üçün işlәdirlәr. 

Xalq etiqadına görә, qurbanlıq heyvanın sümüklәrini atmaz, mur-
darlamaq olmaz, onları torpağa basdırırlar. Adәtә görә, Basqalda da 
Qurban bayramında nişanlı qızların adına oğlan evindәn alnına, ayaq-
larına xına (hәna) qoyulmuş, boynuna qırmızı kәlağayı, yaxud parça 
bağlanmış qurbanlıq qoyun gedәr, sevinc payı yola salınar. 

Qurban bayramı gününü xeyir vә bәrәkәt günü, sәadәt, dinclik, 
sevinc vә şadlıq bayramı kimi qeyd edilir. Bayram günü evlәr tәmizlә-
nir, bәzәdilir, dadlı, tamlı yemәklәr bişirilir, әn gözәl paltarlar geyilir, 

dostlar, qohum-әqrәba bir-birinin evinә qonaq gedirlәr. Bu müqәddәs 
bayram günlәrindә bir-birini tәbrik edirlәr, alqışlara üz tuturlar: “Bay-
ramınız mübarәk! Allah qurbanınızı qәbul etsin!”, – deyirlәr. Bayram 
mәrasiminә xüsusi ibadәt, әzizlәrin mәzarlarının ziyarәt edilmәsi dә 
daxildir. 

Basqalda Qurban bayramı ilә yanaşı Orucluq 
bayramı da böyük tәmtәraqla keçirilir. İslam dini-
nә görә, orucluq müsәlmanların әmәl etmәlәri va-

cib sayılan beş şәrtdәn ikincisidir. Orucluq hәr il hicri-qәmәri tәqvimi-
nin 9-cu ayı olan Ramazan ayında saxlanılır. Bu müddәtdә yemәk-iç-
mәyә gündә iki dәfә – gün çıxmamış (obaşdanlıq) vә şәr qarışan vaxt 
(iftar açma) icazә verilir. Hәr bir oruc tutan adam iftarını açmazdan 
әvvәl namaz qılır, dua oxuyur vә yalnız sonra әlini yemәyә uzadır. 

Oruc tutmaq bütün müsәlmanlar üçün vacib sayılmaqla burada is-
tisnalara da yol verilir. Xәstәlәr, yaşlı adamlar, uşaqlar, sәfәrә çıxan-
lar, hamilә vә südәmәr körpәsi olan qadınlar, taqәtsiz qocalar oruc 
tutmaqdan azad olunurlar. Lakin “Qurani-Kәrim” buyurur ki, “sizdәn 

xәstә vә sәfәrdә olanlar 
tutmadığı günlәr qәdәr 
başqa günlәrdә oruc 
tutmalıdırlar” (әl-Bәqә-
rә, 184). 

Xalq arasında Rama-
zan ayı tәmizlik, mehri-
banlıq, halallıq, sәmimi-
yәt ayı kimi mәşhurdur. 
Ramazan hәm dә xe-
yirxahlıq, alicәnablıq ayı-
dır. Vaxtilә Basqalda Ra-
mazanın 15-ci gününü 

Orucluq 
bayramı 

 

Orucluq bayramı süfrәsi 

xüsusi tәntәnә ilә qeyd edәrdilәr. Cavan qız-gәlinlәr tәzә paltar geyi-
nәr, uşaqlar dәstә-dәstә qapılara gedib torba atar, orucluq payı yı-
ğardılar, oyun vә әylәncәlәr keçirәrdilәr. Onların biri haqqında mәlu-
mat verәn İlham Ağayev qeyd etdi ki, yaxın keçmişә qәdәr Ramazan 
ayinin 15-ci günü qәsәbәnin gәnclәri vә uşaqlar tanınmasınlar deyә, 
üzlәrinә maska taxır, oxuya-oxuya, oynaya-oynaya hәyәtlәrә daxil 
olur vә ev sahiblәrindәn bayram payı istәyirdilәr: 

Orucun 15-i gәldik sizә, 
Qazanın yağlı dibin verin bizә. 
Ay Әrsin, Әrsin, Әrsin, 
Tanrı Muradını versin. 

**** 

Hәr kәs bizә pay versә, 
Oğlu-qızı gül olsun, 
Gül olsun, bülbül olsun, 
Bağçalarda sünbül olsun. 
Ay Әrsin, Әrsin, Әrsin, 
Tanrı muradını versin. 

Qәsәbәnin ağsaqqalı Miryavәr Hüseynov qeyd edir ki, Orucluq 
ayında axşamlar iftardan sonra Zeynalın çayxanasına yığışar, çay içәr, 
şorqoğalıdan, ballıbadıdan, şәkәrçörәyindәn, üstü darçınlı firnidәn ye-
yәr, söhbәt edәrdilәr. Mәclis gecә yarısınadәk davam edәrdi. 

Orucluq qurtaran günü tәzә ayın – hilalın nazik şәkildә görünmәsi 
ilә Fitrә bayramı başlayır. Bu zaman nәinki oruc tutanlar, hәtta oruc 
tutmayanlar da bir-birini tәbrik edir, “oruc-namazın qәbul olsun”, – 
deyirlәr. Hәmin axşam evlәrdә bayram süfrәsi açılır, lәziz nemәtlәr, 
xörәklәr süfrәyә düzülür. Fitrә mәrasimi keçirilir. Evin ağsaqqalı-ağ-

birçәyi Allah-taalaya dua edir, ailә üzvlәrinә cansağlığı, әmin-amanlıq, 
xalqın rifahının yaxşılığa doğru getmәsini, axirәtdә sәadәtә yetişmәyi 
arzulayır. Sonra fitrә vermәk mәrasimi başlayır. Bu mәqsәdlә ailә 
başçısı ailә üzvlәrinin sayına görә hәr nәfәrә bazar qiymәti ilә 3 kq 
buğdanın pulunu ayırır vә fitrә hәmin gecә fәqir-füqәraya çatdırılır. 

Orucluq bayramında fәtir, әdvalı halva, firni bişirir, qonum-qonşula-
ra pay göndәrir, xüms, zәkat paylanır, dünyadan köçmüş әzizlәrinin 
mәzarlarını ziyarәt edirlәr. Analar rәngbәrәng xonçalar düzәldib gәlin 
köçmüş qızlarına, başqa kәnd vә qәsәbәlәrdә yaşayan oğul-uşaqlarına 
bayram payı aparırlar. Basqalda digәr bayramlarda olduğu kimi, Oruc-
luq bayramında da nişanlı oğlan evindәn qız evinә bayram sovqatı 
göndәrilir. Milli şirniyyatlı, noğullu-badamlı xonçalar yan-yana düzülür. 
Bayram günündә Allah yolunda imkansızlara, әlillәrә, xәstә vә qoca-
lara, ehtiyacı olanlara kömәk әli uzadılır, sovqat paylanır. Bu, müqәd-
dәs borc hesab edilir, hәm dә böyük savab sayılır. Orucluq müddәtindә 
tәlәb olunan qaydaların gözlәnilmәsi insanı pis vәrdişlәrdәn, günah 
işlәr görmәkdәn çәkindirir, xeyirxah әmәllәrә, yaxşılığa sövq edir. 

Azәrbaycan xalqının zaman-zaman yaratdığı
vә әsrlәrin sınağından çıxaraq yaddaşlarda qalmış 
çoxşaxәli mәnәvi dәyәrlәr sistemindә xalq tәba-

bәti – әnәnәvi müalicә vasitәlәri vә üsulları mühüm yer tutur. Elmi bi-
liklәrin olmadığı vә ya aşağı sәviyyәdә olduğu uzun bir dövr әrzindә 
insanların sağlamlığı keşiyindә xalqın içәrisindәn çıxmış, geniş empirik 
bilik vә tәcrübәyә malik ayrı-ayrı adamlar – loğmanlar, tәbiblәr vә 
başqa seçilmişlәr insanların sağlamlığı keşiyindә durmuş, әslindә 
müasir tibb elminin әsaslarını yaratmışlar. Azәrbaycanın demәk olar 
ki, bütün bölgәlәrindә fәaliyyәt göstәrmiş belә loğman vә tәbiblәr qә-

Xalq tәbabәti 

dim Şirvan torpağında, hәmçinin Basqalda da olmuşdur. Rәngarәng 
tәbii-coğrafi şәrait, zәngin flora vә fauna, hәmçinin Basqal әtrafı әra-
zilәrin müalicәvi xüsusiyyәtli otlarla, bitkilәrlә bolluğu burada da hә-
min otların, çiçәklәrin dilini bilәn vә onlardan müalicә mәqsәdilә isti-
fadә etmәyi bacaran xalq tәbiblәrinin meydana gәlmәsinә şәrait ya-
ratmışdır. Onların arasında Basqalda indi dә xoş tәәssüratla, hörmәt 
vә ehtiramla anılan Axund Hacı Mәhәmmәdkәrim vә onun oğlu Mәşә-
di Ağakәrimin bu sahәdә xidmәtlәri daha böyük olmuşdur. Nәcәfi-Әş-
rәfdә mükәmmәl dini, hәmçinin elmi tәhsil almış hәr iki şәxs tәbabәt, 
ilahiyyat, iqtisadiyyat vә siyasәt sahәsindә hәrtәrәfli biliyә, tәcrübәyә 
malik alimlәr olmuşlar.  

1993-cü ildә dünyasını dәyişmiş Axund Hacı Mәhәmmәdkәrimin 
ötәn әsrin әvvәllәrindә etibarlı mәnbәlәr әsasında xalq tәbabәtinin ta-
rixinә dair yazdığı “Tarixi-tәbabәt” adlı çox qiymәtli әlyazması basqallı 
Cәbrayıl Әliyev vә Әlicabbar Novruzov tәrәfindәn oxunmuş, haqqında 
geniş mәlumat verilmişdir. Tәәssüflәr olsun ki, әski әlifba ilә yazılmış 
digәr cild-cild qiymәtli kitablar vә nadir әlyazmaları kimi bu әsәr dә 
1937-ci ilin burulğanından çıxa bilmәmiş, belә demәk mümkünsә, 
“qırmızı imperiyanın amansız repressiyasına mәruz qalmışdır”. 

Basqaldan topladığımız etnoqrafik materiallardan mәlum olur ki, 
ensiklopedik biliyi ilә seçilәn Hacı Mәhәmmәdkәrim xalq tәbabәtinin 
mahir bilicisi olub. Onun müxtәlif otlardan, çiçәklәrdәn hazırladığı 
mәlhәmlәr bu vә ya digәr xәstәliklәrdәn әziyyәt çәkәn neçә-neçә in-
sana hәyat bәxş etmişdir. Onun yeganә oğlu Mәşәdi Ağakәrim dә bu 
sahәdә atasından geri qalmamış, el-obada adlı-sanlı tәbib, loğman ki-
mi şöhrәt qazanmışdır. Belә ki, azar-bezarın dәrmanını gül-çiçәkdә, 
bitkilәrә axtaran Mәşәdi Ağakәrim vaxtının çox hissәsini tәbiәtin qoy-
nunda – Niyal vә Fit dağlarındakı çәmәnliklәrdә keçirәrdi. O, Әbu Әli 
ibn Sinanın, Әbu Reyhan Biruninin vә digәr tәbib-loğmanların әsәrlә-
rindәn, hәmçinin nәnәlәrimizin, babalarımızın әsrlәr boyu qoruyub 

saxladıqları müalicә tәcrübәsindәn vә üsullarından bәhrәlәnәrәk, ba-
carıqlı vә tәcrübәli әczaçı kimi yetişmişdir. Sәdası eldәn-elә yayılan 
Mәşәdi Ağakәrimin şәfalı әllәrinin sorağına Şamaxı, Ağsu, Qәbәlә vә 
başqa bölgәlәrdәn dә xәstәlәr axışıb gәlirdi. Onun Basqal bazarındakı 
zәngin әttar dükanı azara tutulanların son ümid qapısı idi. Babasil, bel 
ağrısı, ishal, qanlı ishal, dizenteriya, sarılıq, qәbizlik, öskürәk, qara 
ciyәr iltihabı, burundan qanaxma, malyariya, sınıqlar, yanıqlar, mәdә 
pozğunluğu, dalaq böyümәsi vә s. xәstәliklәr Mәşәdi Ağakәrimin ha-
zırladığı mәlhәmlәr vә müalicә vasitәlәri qarşısında çox aciz görünürdü. 
Bundan başqa o, әhval-ruhiyyәsi pozulmuş insanların üzünә baxmaqla 
onların hansı xәstәliyә düçar olduğunu da asanlıqla söylәyә bilirdi. 

Yaşlı adamların dediyinә görә, Mәşәdi Ağakәrim tәbii dәrman bit-
kilәrinin, şәfa otlarının yayıldığı әrazilәri, onların yığılma dövrünü, qu-
rudulma üsullarını vә hazırlanma qaydalarını çox gözәl bilirdi. Bu 
mәqsәdlә o, buz bulaqlı yaylaqları, sıx meşәlәri qarış-qarış, addım-ad-
dım gәzәrәk, dәrman bitkilәrinin, onların yarpağını, çiçәyini, meyvәsi-
ni qurudur, bәzilәrini isә qaynadıb düzәltdiyi mәlhәmlәrlә neçә-neçә 
mәrәzi sağaltmış, azar-bezara çarә qılmışdır.  

Bölgәyә etnoqrafik sәfәrimiz zamanı Basqalın qocaman sakinlәri 
Mәşәdi Ağakәrimin fitri istedadından xәbәr verәn bir neçә әhvalat da-
nışdılar. Deyilәnә görә, Mәşәdi Ağakәrimin yanına gәlәn bir nәfәr ca-
nındakı ağrılardan şikayәtlәnir. Tәbib әli ilә xәstәnin bilәyindәn tutub 
ona “Üzüm çıxanda çoxlu kişmiş üzümü ye, sağalacaqsan” – deyir. 
Başqa bir xәstәnin isә nәbzini yoxlayandan sonra “Sәnә toxluxambacı 
(әmәkömәci) yemәk lazımdır”, – söylәyir vә elә öz hәyәtindә yetişdir-
diyi bu bitkidәn yığaraq ona verir.  

Mәşәdi Ağakәrimin ayrı-ayrı xәstәliklәrin müalicәsi üçün mәqbul 
saydığı bәzi resept – tövsiyәlәri basqallıların yaddaşında indi dә yaşa-
maqdadır. Әhәmiyyәtli olduğunu nәzәrә alaraq hәmin reseptlәrin bir 
neçә nümunәsini tәqdim edirik:  

Gözdә qızartı olarkәn toyuq yumurtasının sarısı ilә ağ narın suyu-
nu qarışdırıb bir qәdәr qaynatmaq gәrәkdir. Mәlhәmi tәnzifә çәkib 2-
3 gecә gözün üstünә qoymaq çox faydalıdır. 

Bağırsaq xәstәliyi olan adamlar 5-6 gün hәr sәhәr ac qarına bir 
stәkan çuğundur şirәsi içsәlәr, şәfa taparlar.  

Yüngül işlәtmә vasitәsi kimi körpә uşaqlara qara gәndalaşın quru 
meyvәlәrindәn firni (kisel) hazırlayıb içirmәk mәqsәdәuyğundur.  

Qotur xәstәliyinin müalicәsi üçün üzәrlik suyu ilә arpa ununu qa-
rışdırıb horra düzәltmәk lazımdır. Hәmin horranı bir neçә dәfә qotu-
run üzәrinә çәkdikdә xәstәlik aradan qalxır.  

Oynaqlarda duz olduqda qovaq ağacının qaynadılmış yarpaqlarını 
yatmazdan әvvәl hәmin yerә qoyub, üstündәn yun örtüklә sarımaq 
gәrәkdir. Bu proses mütәmadi davam etdirildikdә şiddәtli ağrılardan 
әsәr-әlamәt qalmır. 

Öd kisәsinin tәmizlәnmәsindә әn yaxşı vasitә gicitkәn bitkisinin 
tәr yarpaqlarını 6-7 gün duzla ovuşdurub yeyilmәsidir.  

Paltar sabununu sirkәdә qaynadıb 2-3 gün alına çәkdikdә qulaqda 
yaranan sәsi kәsir.  

Xatırladaq ki, Hacı Mәhәmmәdkәrim vә onun oğlu Mәşәdi Ağakә-
rimdәn başqa Basqalda müxtәlif dövrlәrdә digәr xalq tәbiblәri, hәmçi-
nin sınıqçı, çöpçü vә mamaçalar da yaşamışlar. Onların hәr biri haq-
qında yaşlı nәslin nümayәndәlәrinin yaddaşında çoxlu sayda xoş xati-
rәlәr, mәlumat vә әhvalatlar qalmışdır. Basqalda tәbiblik, loğmanlıq, 
türkәçarәçilik peşәsinin vә onun kamil bilicilәrinin mövcudluğu heç dә 
sәbәbsiz deyildi. Bu, uzaq keçmişdәn üzü bәri Azәrbaycanda, elәcә 
dә Şirvanda boy alan, davam etdirilәn vә yaşadılan bir mәnәvi miras, 
әnәnәdir. Belә ki, hәlә XII әsrdә Şamaxının Mәlhәm kәndindә mәşhur 
Azәrbaycan şairi Xaqani Şirvaninin әmisi oğlu Kafiәddin Ömәr Osman 
oğlu tәrәfindәn Şәrqdә ilk dәfә olaraq Tibb Akademiyası – “Mәdrәse-
yi-tibb” yaradılmış vә onun nәzdindә müalicәxana vә әczaxana fәaliy-

yәt göstәrmişdir. O, mәdәniyyәt tariximizdә hәm böyük loğman, 
hәkim, hәm dә görkәmli filosof kimi dәrin iz qoymuşdur.  

Zaman-zaman Azәrbaycanda, o cümlәdәn qәdim Şirvan tor-
pağında bu böyük alimin ardıclıları yetişmiş vә onlar Ömәr Osman oğ-
lundan miras qalmış gözәl әnәnәlәri davam etdirmişlәr. Şükürüllahi 
Şirvani (vә ya Şirvanzadә Şükür), Mәhәmmәd Yusif oğlu Şirvani, Hә-
sәn Rza oğlu Şirvani, Mirzә Mәhәmmәd Şirvani vә başqaları xalq tә-
babәtinin mahir bilicilәri, adlı-sanlı loğmanlar olmuşlar (124). 

Basqal tәkcә öz ipәyi, kәlağayısı ilә mәşhur ol-
mayıb. Basqallı babaların sinәsi zamanın sınaqla-
rından uğurla çıxmış atalar sözü vә mәsәllәrlә, ib-

rәtamiz vә müdrik kәlamlarla, öyüd-nәsihәtlә, nәnәlәrin şirin dillәri 
isә nәvәlәrinә oxuduqları hәzin laylalar, kövrәk bayatılar, nәğmәlәr 
vә türkülәrlә doludur. Qәdimlәrdәn adәt idi, elә ki, qışın donduran, 
sümük üşüdәn şaxtaları başladı, bayırdan-bucaqdan әl-ayaq yığışar, 
hamı ocağın әtrafına toplaşar vә ocağın istisinә qızınaraq, “Qışda 
ocaq başı, yazda dağ başı”, – deyәrdilәr. Yәni, müdrik babaların söz 
dәryasında deyilәn bu mәşhur kәlam kimi: “El ocaq başına yığışar”. 

Hә, belәcә uzun qış gecәlәrindә otağın döşәmәsindә qazılmış dayaz 
çalanın üstünә kürsü qoyar, üzәrinә iri kürsü yorğanı salardılar. Bәzi 
evlәrdә otağın ortasında manqal közәrdәr vә ya gildәn hazırlanmış kürә 
qoyardılar. Kürәnin içinә tüstüsü çәkilmiş köz tökdükdәn sonra 
dövrәsinә nimdәr düzüb oturar, ayaqlarını yorğanın altına uzadardılar. 
Kürsü başında hәtta yer salıb yatardılar da. Kürsü yorğanının üstünә 
mәcmәilәrdә lәblәbi, qoz-fındıq, kişmiş, qax (quru meyvә), qovurğa, 
qovut qoyardılar. Özü dә bәkmәz qatılmış qovut. Cana istilik gәtirәn 
dadlı-lәzzәtli xörәklәr hazırlayardılar. Yüz cür әdviyyat da bu xörәklәrin, 
bu yemәk vә çәrәzlәrin tamını artırardı. Әrmәğan әtri evi başına gö-
türәrdi, istiotlu, darçınlı, mixәkli, zәncәfilli sәmәni halvası bişirәrdilәr... 

Xalqın söz 
xәzinәsi 

Belә bir mәqamda sinәsi söz xәzinәli, zәngin hәyat tәcrübәli nә-
nәlәrin, babaların ocaqdibi söhbәtlәri, nağıllı, dastanlı gecәlәri başla-
nardı. Bildiklәrindәn, eşitdiklәrindәn, gördüklәrindәn çeşid-çeşid de-
yimlәr qoşub, düzüb danışardılar. Xüsusilә Basqalın mahir nağıl usta-
larından Camal xala, Sahab xala vә Bahar xalanın evlәri hәmişә qo-
naq-qaralı, sözlü-söhbәtli idi… Bu ağbirçәklәr rәvayәtlәr, mәzәli әhva-
latlar söylәyәr, neçә-neçә yüzilin, minilin olub keçәni, neçә-neçә elin-
obanın sözü-söhbәti yada salınardı. Adәt-әnәnәlәrimizdәn, ulularımı-
zın müdrik sözlәrindәn, inanclardan, sınamalardan söhbәt açar, sözü-
sözә, kәlmәni-kәlmәyә calayar, cavanlara, dәli-dolu gәnclәrә xeyir-
dua, öyüd-nәsihәt verәrdilәr. Hәlә nәnәlәrimizin bayatılarını, laylaları-
nı demirik. Xalqın әlçatmaz, ünyetmәz keçmişi, eynilә dә dünәni vә 
bu günü ilә sәslәşәn hәzin bayatıları. Biz dә basqallı nәnәlәrin bizә 
söylәdiyi, özü dә birbaşa Basqalla bağlı olan hәmin bayatılardan bir 
çoxunu dinlәyib qәlәmә aldıq. Yeri gәlmişkәn, Basqalın digәr maddi 
vә mәnәvi elementlәri kimi, bu bayatıların da әksәriyyәtinә etnoqrafik 
vә folklor әdәbiyyatında indiyә qәdәr rast gәlinmәmişdir. Belәliklә: 

Ellәr deyib Basqala, 
Olmayasan nәs qala, 
Könlümüz hәsrәtinә 
Tab elәsә, kәs qala. 

Yağı gәlsә Basqala, 
Onu oda bas, qala. 
Yağının anasının 
Ürәyindә yas qala! 

* * * 

Bu yol gedir Basqala,
Gәl, bu yolda bas qala.
Görüb әzәmәtini
Düşmәn gәrәk, pәs qala.

* * *
Әzizinәm dolmuşam,
Kәdәri bol olmuşam.
Qürbәt canımı sıxıb,
Basqala yol almışam.

Dörd yanım qala-qala, 
Düşmüşәm yaman hala. 
Namәrd dustaq eylәyib, 
Әlim yetmir Basqala. 

* * * 
Mәn aşiqәm qaş qalda, 
Göz davada, qaş qalda. 
Bir gözәl naz eylәyib, 
Mәni yaxdı Basqalda. 

* * * 
Әzizinәm tas qaldı, 
Ay calandı, tas qaldı. 
Yad eldә cәnnәt gәzmә, 
Cәnnәt-mәkan Basqaldı. 

* * * 
Әzizim naz eylәdi, 
Hazını saz eylәdi. 
Basqallı qız payızda 
Könlümü yaz eylәdi. 

* * * 
Mәn aşiq bu çinara, 
O qalxıbdı gör hara. 
İki çayxana olub,  
Divarı indi qara 

* * *
Bu yer şahanә yerdi, 
Yeganә, nişanә yerdi. 
Basqal tәk mәkan hanı, 
Cәnnәt әfsanә yerdi! 

* * * 
Mәn aşiq havasına, 
“Basqalı” havasına, 
Dadına heç dad çatmaz, 
Basqalın halvasına. 

* * * 
Bir qәribәm burda mәn 
Hәsrәtdәyәm yurda mәn 
Basqal sәndәn mәn ayrı 
Necә yatım gorda mәn? 

* * * 
Yolları daş küçәdir  
“Dәmirçi” baş küçәdir 
Basqalın bu evlәri  
Elә bil iç-içәdir. 

Aşıq musiqisi dә Basqalda hәmişә çox sevilib. Aşıq Şamil vә mu-
ğam ustası Mansur Әliyev bütün Şirvanda yaxşı tanınırdı. Kalvalı Aşıq 
Әlinin musiqi dәstәsi isә Basqal toylarının bәzәyi, yaraşığı idi. Aşıq Şa-
mil 1938-ci ildә Moskvada keçirilәn Azәrbaycan әdәbiyyatı vә incәsә-
nәti ongünlüyündә iştirak etmiş, dahi bәstәkarımız Ü.Hacıbәyli ilә 
şәxsәn tanış olmuşdur. “Rәna vә Әbülfәz”, “Koroğlu”, “Әsli vә Kә-
rәm”, “Aşıq Qәrib” dastanları bu xalq sәnәtkarının ifasında çox bәyә-
nilirdi. O, özündәn sonra zәngin bir irs qoymaqla bәrabәr, hәm dә 
Aşıq Şakir, Aşıq Mәmmәdağa, Aşıq Barat kimi ustad aşıqlar yetişdir-
mişdir. 

Son illәrdә dә bir çox şairlәrin şeirlәrindә bu yurdun adı, tarixi, tә-
biәti, onun möcüzәlәri, o cümlәdәn basqallıların yüksәk insani keyfiy-
yәtlәri – mәrdliyi, qoçaqlığı, alicәnablığı, qonaqpәrvәrliyi vә s. xüsu-
siyyәtlәri әksini tapmaqdadır (84). Bu baxımdan şair Davud Aslanın, 
Ağacan Bәdәlzadәnin, Kifayәt Cәfәrovanın vә onlarla başqalarının hә-
zin, kövrәk duyğularla dolu misralarını xüsusi qeyd etmәk lazımdır.  

Basqal bölgәdә öz lәtifәlәri ilә dә çox mәşhurdur. Şifahi xalq ya-
radıcılığının janrlarından olan lәtifәlәrdә dövrün eybәcәrliklәri, ictimai 
hәyatdakı yaramazlıqlar, nöqsanlar kinayәli gülüş vә incә yumorla 
tәnqid edilir. Bunları nәzәrә alıb Basqalda öz lәtifәlәri ilә ad çıxarmış 
adamlar arasında qәsәbәnin ağsaqqal ziyalılarından olan Әjdәr Tağı-
yev, Yavәr Mikayılov, Pәrviz Mәmmәdәli vә Miryavәr Hüseynovdur 
(26).

Basqalda Azәrbaycan kinosunun bir çox incilәrinin, әn mәşhur 
filmlәrimizin fraqmentlәri bu gün dә ekranlarımızın bәzәyi, mәdәniy-
yәtimizin әn gözәl nümunәlәrindәn sayılır. Mәsәlәn, Azәrbaycan kino-
sunun unudulmaz nümunәlәrindәn biri, rejissor Tofiq Tağızadәnin 
“Uzaq sahillәrdә”, “Gilas ağacı”, Tofiq İsmayılovun “Musiqi müәllimi” 

vә s. kinoların müәyyәn epizodları mәhz Basqalda lentә alınmışdır. 
Nicat Feyzullayevin “Tәzә evlәnәnlәr” filmi isә әvvәldәn axıra qәdәr 
Basqalda çәkilmişdir.  

Bütün Azәrbaycanda olduğu kimi, XIX әs-
rin ortalarına qәdәr Basqalda da elm vә tәhsil 
ocaqları ruhanilәrin әlindә cәmlәşirdi. Molla-
xanalarda әrәb әlifbasını öyrәnmәk üçün Qu-
ranın kiçik surәlәrindәn tәrtib edilmiş ilk 

dәrslik, әlifba kitabı çәrәkә idi; çәrәkәdәn sonra әrәbcә Quran 
oxuyurdular. Ayrı-ayrı mәscidlәrin nәzdindә fәaliyyәt göstәrәn orta vә 
ali tipli mәdrәsәlәrdә dini vә dünyәvi elmlәrlә birgә şәriәt haqda 
ibtidai bilgilәr verilirdi. Mәdrәsәdә konkret proqram vә tәhsil müddәti 
yox idi. Özü dә belә tәhsil müәssisәlәrindә yalnız oğlan uşaqları 
oxuyurdu. Qızların isә tәhsil almasına qadağalar qoyulmuşdu.  

Bu cür mәnfi hallarla barışmayan Y.V.Çәmәnzәminli yazırdı: 
“... Dünyada xeyirli, xoşbәxt ömür sürmәk istәr isәk, bilgi toplamalı-
yıq. Bilgini dә verәn әn әvvәl mәktәb olur. Bunun üçün mәktәblәrimi-
zin sayı nә qәdәr artsa, bir o qәdәr tәrәqqi etmәyә qadir ola bilәcә-
yik. Ancaq iş burasındadır ki, mәktәblәri yalnız oğlan uşaqları üçün 
açıb qız balalarını yaddan çıxardıqda tәrәqqimiz dә әtraflıca olmayıb 
birtәrәfli qalar” (30, 171). 

Demәli, xalqın tәrәqqisi üçün çoxlu sayda dünyәvi mәktәblәr 
açmaq vә oğlanlarla birgә qızların da tәhsil almasını tәmin etmәk 
lazım idi. Elә buna görә dә milli maarifçilik hәrәkatının öncüllәri olan 
Abbasqulu Ağa Bakıxanov, Mirzә Fәtәli Axundzadә, Hәsәn bәy Zәr-
dabi, Seyid Әzim Şirvani, Mirzә Şәfi Vazeh, Mirzә Әlәkbәr Sabir, 
Abbas Sәhhәt, Mәmmәd Tağı Sidqi, Firudin bәy Köçәrli, Hәbib bәy 
Mahmudbәyov, Sultan Mәcid Qәnizadә, Üzeyirbәy Hacıbәyli, Nәcәf 
bәy Vәzirov, Әbdürrәhim bәy Haqverdiyev, Yusif Vәzir Çәmәnzәminli, 

Mәktәb vә 
maarifin 

tarixindәn 

Cәlal Rәfibәyli, Süleyman Sani Axundov, Nәriman Nәrimanov vә di-
gәrlәri çarizmin maarif sahәsindәki siyasәtini, qaragüruhçuların mür-
tәce fәaliyyәtini ifşa edir, hәr vәchlә uşaqların savadsızlanmasında, 
milli ruhun, mәdәniyyәtin dirçәldilmәsindә maarifin inkişafına, ana di-
lindә mәktәblәrin açılmasına çalışmışlar. 

Bu amil Basqalda da özünü göstәrirdi. Mәhz ziyalıların, mütәrәqqi 
fikirli basqallıların gәrgin әmәyi vә sәyinin nәticәsi idi ki, 1887-ci ilin 
25 avqustunda Basqalda müәllim kadrları hazırlayan mәktәb açıldı. 
Açılış mәrasimindә iştirak edәnlәr arasında pedaqoq, maarif xadimi 
Rәşid bәy Әfәndiyev dә vardı. Әsası tanınmış maarifçi, Qori müәllim-
lәr seminariyasının mәzunu Mәmmәdәli Nәsibzadә tәrәfindәn qoyulan 
vә “Zemstvo” adlandırılan bu mәktәbdә tәhsil müddәti әvvәllәr 4, 
sonralar isә 7 il olmuşdur. İlk vaxtlarda burada 55-60 şagird tәhsil 
alırdı. Mәktәbdә Mәmmәdәli Nәsibzadә ilә bәrabәr Şamaxıdakı “Üsuli-
cәdid” mәktәbinin yetirmәsi olan Xaliq Fәtәlizadә kimi tanınmış müәl-
limlәr dәrs deyirdi. 

Materialların sorağına görә, 1895-97-ci illәrdә Dәmirçibazar mә-
hәllәsindә 8 otaqlı yeni bir mәktәb binası inşa edildi. Burada tәhsil 
alan şagirdlәrin sayı daha çox idi. İkisinifli mәktәbdә birinci dәrs ilin-
dә 20 şagird oxuyurdu. Әvvәllәr uşaqlarını mәktәbә hәvәssiz göndә-
rәn bәzi valideynlәr yavaş-yavaş xalq tәhsilinin әhәmiyyәtini dәrk edir 
vә övladlarının tәhsil almasına özlәri imkan yaradırdılar. XX әsrin әv-
vәllәrindә Basqal mәktәbini bitirәnlәr Azәrbaycan, rus vә fars dillәrin-
dә sәrbәst yazır, oxuyur vә danışırdılar. 

Basqal mәktәbinin tәminatı quberniya mәrkәzi tәrәfindәn hәyata 
keçirilsә dә, basqallılar burada dәrs deyәn müәllimlәrә qayğı ilә yana-
şır, onlara hәrtәrәfli әl tuturdular. Mәktәbdә dәrs deyәn müәllimlәr 
dә öz növbәsindә dәrslәrin keyfiyyәtli aparılması üçün bilik vә baca-
rıqlarını әsirgәmirdilәr. Bu sahәnin bilicilәri olan Ağarәzi xan Qasım-

xanlı, Rәfi Әliyev, Mәmmәdәli Nәsibzadә, İsgәndәr bәy Sәfәrәliyev, 
Növrәstә xanım Kәrimzadә, Törә Hüseynova, Ağaәlәkbәr Әlәkbәrov, 
Saleh Mustafayev vә onlarla başqaları әsil tәhsil fәdailәri idilәr. Adı 
çәkilәn ziyalılar Basqalın yaşlı adamları tәrәfindәn indi dә hörmәtlә 
yad edilirlәr. Başqa yerlәrdәn fәrqli olaraq, basqallılar uşaqlarının 
maariflәnmәsinә, elm vә tәhsil almasına böyük önәm vermişlәr. Lakin 
övladlarını mәktәbә qoyanlara münasibәt heç dә birmәnalı olmamış-
dır. Belә ki, mövhumatçılar, qatı dindarlar tәrәfindәn lәnәtlәnәn açıq-
gözlü, yenilik tәrәfdarları olan valideynlәr “kafir”, yaxud “yolunu 
azmışlar” adlandırılaraq nifrәtli baxışlarla rastlaşırdılar. 

Köhnәliyә qarşı mübarizә aparan basqallıların әqidәsinә görә, 
kәndli vә molla olmasına baxmayaraq, sağlam düşüncәyә malik bü-
tün insanlar övladlarının mәktәbә getmәsinә maneçilik törәtmәmәli-
dirlәr. Bu cür düşünәn, daha doğrusu, mәktәb tәrәfdarı olan basqal-
lılardan biri yüksәk amallı, mәdrәsә tәhsilli böyük alim – Mir Hüseyn 
ağa idi. Bütün Basqal әhli kasıb-kusuba әl tutan, haqqı nahaqqın aya-
ğına vermәyәn bu nurani, pirani kişinin xәtrini çox istәyir, ona hәdsiz 
ehtiram göstәrirdi. O, xalqın gözündә saflıq, tәmizlik vә halallıq rәm-
zinә çevrilmişdi.  

Deyilәnә görә, Mir Hüseyn ağa Zeynalabdin Tağıyevlә möhkәm 
dost olmuşdu. Azәrbaycanın böyük xeyriyyәçisi olan H.Z.Tağıyevin 
“Qızlar gimnaziyası”na azәrbaycanlı qızların cәlb olunmasında da Mir 
Hüseyn ağanın böyük zәhmәti vardı. O, qızların, ümumiyyәtlә müsәl-
man uşaqlarının yeni tipli mәktәblәrdә tәhsil almasını yasaq sayan 
ruhanilәrin düşüncәsini rәdd edirdi. Әtalәtә, geriliyә, savadsızlığa qar-
şı qәti mübarizә aparırdı. Bu elcanlı ziyalı ruhanilәrә vә köhnә üsul-
idarәnin tәrәfdarlarına, cәhalәtә uyanlara tәlqin edirdi ki, inkişaf vә 
tәrәqqi yolu ilә getmәyәn xalqın, millәtin gәlәcәyi ola bilmәz. Tәrәqqi 

vә inkişafın yolu isә tәhsilә, yeni elmlәrә yiyәlәnmәkdәdir. Buna ma-
neçilik törәtmәk, önünә çәpәr çәkmәk Allah qarşısında günah işlәt-
mәkdir. Mәhz ona görә dә balalarımıza tәhsil verib onları Azәrbayca-
nımıza layiq elmli, savadlı vәtәndaş kimi böyütmәliyik. 

Basqal camaatına nümunә olmaq üçün Mir Hüseyn ağa vә H.Z.Ta-
ğıyev öz qızlarını “Qızlar gimnaziyası”na qoyurlar. Ağanın düşüncә vә 
dәrrakәsinә valeh olan, onun dәlil-sübutları qarşısında mat qalan din-
darlar bu böyük alimin addımına qarşı gedә bilmirlәr. Digәr bir yenilik 
tәrәfdarı Mir Hüseyn ağanın dostu Kәblә Cәfәr olmuşdur. Tahir Cәfәrli 
soraq verir ki, “Babam Kәblә Cәfәr mövhumata, xurafata qarşı çıxırdı. 
O, Basqal uşaqlarının oxumasına mane olanlarla mübarizә aparırdı. Ba-
bam tez-tez söylәyirdi ki, zәmanә dәyişib, dövr texnika dövrüdür, 
gәrәk dünyәvi elmlәrә yiyәlәnәsәn. Elә bu sәbәbdәn idi ki, Mir Hüseyn 
ağa kimi babam Kәblә Cәfәr dә öz qızını gimnaziyaya qoymuşdu”.  

Yuxarıda adlarını çәkdiyimiz şәxslәrlә yanaşı, Basqalda yüksәk 
mәdrәsә tәhsili görmüş, xalq arasında böyük nüfuz qazanmış digәr 
hörmәt-mәrifәt sahiblәri dә olmuşdur. Axund Dadaş, Molla Mәhәm-
mәdkәrim, Mәşәdi Ağakәrim, Axund Әli, Axund Әhmәd, Molla Abdul-
salam, Hacı Hәsәn, Molla Mәhәmmәd, Mәşәdi Әlibala vә başqalarının 
adları bu sırada birinci çәkilir. İlahiyyat alimlәri kimi yetişmiş hәmin 

Basqal orta mәktәbinin binası 

şәxslәr bütün hәyatlarını xalqı pis әmәllәrdәn çәkindirmәyә hәsr et-
miş, oxuyub öyrәnmәyi daima alqışlamışlar. Yәqin buna görәdir ki, 
Basqal hәmişә elm vә әdәbiyyatın görkәmli tәmsilçilәrinin vәtәni sa-
yılmışdır.  

Araşdırmalardan bәlli olur ki, XX әsin әvvәllәrindә Basqalda tәhsil-
lilәrin sayı Şamaxıdakından çox idi. Bu, basqallıların elmә, tәhsilә olan 
marağından irәli gәlirdi. Onların zәngin pedaqoji әnәnәlәrә malik 
dünyәvi mәktәblәri vardı. Tәsadüfi deyil ki, Azәrbaycan maarifçilәri-
nin hәrbi-vәtәnpәrvәrliyi, böyük sәy vә fәdakarlığı nәticәsindә fәaliy-
yәtә başlamış Basqal kәnd orta mәktәbi uzun illәrdәn bәri ölkәmizin 
mәdәni hәyatında mühüm rol oynamışdır. Sevindirici haldır ki, bu 
әnәnә sonrakı illәrdә dә davam etdirilmişdir. Yәni, sonrakı illәrdә dә 
Basqalda mәktәbә, maarifә diqqәt yetirәn, müәllimliyi şәrәf, şöhrәt 
vә müqәddәs bir iş hesab edәn çox görkәmli pedaqoqlar yetişmişdir 
ki, onlardan da biri XX әsrin ortalarından başlayaraq bütün ömrünü 
mәhz Basqalın tәhsilinә hәsr edәn Dәmir Hacıyev olmuşdur. Göyçay 
Pedaqoji Texnikumunu vә Azәrbaycan Dövlәt Pedaqoji İnstitutunun 
(indiki N.Tusi adına ADPU) mәzunu olan Dәmir müәllim 1954-cü ildә 
dәrs hissә müdiri kimi Basqal mәktәbinә göndәrilir vә az sonra hәmin 
tәhsil ocağına direktor tәyin olunur vә 1988-ci ilә qәdәr bu vәzifәdә 
çalışmışdır.  

Uzun illәr Basqal qәsәbә orta mәktәbinin rus dili vә әdәbiyyatı 
müәllimi işlәmiş Miryavәr Hüseynovun hәyatı da başdan-başa Basqal-
la, Basqal mәktәbi ilә bağlı olmuşdur. Zәhmәtinә görә bir çox ad vә 
fәxri diplomlarla mükafatlandırılan Miryavәr müәllim hәm dә yaradıcı-
lıqla mәşğul olur, Basqalın tarixinә, mәdәni hәyatına, tәhsilinә dair 
onlarla elmi vә bәdii әsәrin, hәmçinin publisistik mәqalәlәrin müәllifi-
dir. Mәhz belә müәllimlәrin yetişdirdiyi gәnclәr tәhsil almaq üçün Av-

ropanın demәk olar ki, bütün şәhәrlәrinә gedirlәr. Moskva, Sank-Pe-
terburq, Kiyev, Rostov, Paris, Berlin vә digәr şәhәrlәrdә oxuyur, 
Azәrbaycan cәmiyyәtindә layiqli yerlәr tuturlar. Onların sәsi, sorağı 
әn mötәbәr kürsülәrdәn eşidilib Basqala şöhrәt gәtirir. 

Ümumiyyәtlә, Basqal mәktәbi bütün dövrlәrdә әn qabaqcıl tәhsil 
ocaqlarından olmuş vә tәkcә Basqalın deyil, bütövlükdә Azәrbayca-
nın, keçmişdә isә SSRİ-nin ictimai-mәdәni hәyatında mühüm rol oy-
namış şәxsiyyәtlәr yetirmişdir. Xalq yazıçısı Әbülhәsәn Әlәkbәrzadә, 
Beynәlxalq Mühәndislik Akademiyasının hәqiqi üzvü, texnika elmlәri 
doktoru Tofiq İsmayılov, şair Davud Aslan, İkinci Dünya müharibәsi 
qәhrәmanı Kamal Qasımov, İtaliyanın Milli Qәhrәmanı, qızıl Harribaldi 

Basqal orta mәktәbinin müәllimlәri (1970-1980-ci illәr) 

ulduzu kavaleri Mәmmәd Bağırov, görkәmli dövlәt xadimlәrindәn Ka-
zım İsmayılov, Mirmahmud Mirbağır oğlu, Azәrbaycanın Әmәkdar elm 
xadimlәri, fizika-riyaziyyat elmlәri doktorları, Azәrbaycan EA-nın müx-
bir üzvlәri Maqsud vә Mayis Cavadovlar, Әmәkdar elm xadimi, texni-
ka elmlәri doktoru, SSRİ Dövlәt mükafatı laureatı, Azәrbaycanın 
Әmәkdar neftçisi Ağasәf Bağırov, Azәrbaycanın Әmәkdar mühәndisi 
Zeynal İsmayılov, tibb elmlәri doktoru, professor Mehdi bәy Sәfәrәli-
bәyov, texnika elmlәri doktoru, Azәrbaycan Milli Elmlәr Akademiyası-
nın müxbir üzvü Siyavuş Şirinzadә, texnika elmlәri doktoru Alçın Şirin-
zadә, Düşәnbә Dövlәt Universitetinin fizika kafedrasının müdiri, fizika-
riyaziyyat elmlәri doktoru Nazim Mәmmәdtağızadә, fizika-riyaziyyat 
elmlәri doktoru, professor İbrahim İsmayılzadә, texnika elmlәri dok-
toru Әlişir Әlifov, Elmi geosiyasi tәdqiqatlar mәrkәzinin sәdri, “Dil vә 
әdәbiyyat” jurnalının baş redaktoru, filologiya elmlәri doktoru, pro-
fessor Tahir Cәfәrli vә b. Onların bәzilәri Basqalda anadan olmasalar 
da, Basqal mәktәbini bitirmәsәlәr dә, istәr cismәn, istәrsә dә ruhәn-
mәnәn basqallı olub, bu diyarın havası vә suyu ilә qidalanaraq ya-
şayıb-yaratmışlar.  

Hәr bir bölgәnin tәbii-coğrafi şәraiti orada mәskunlaşan әhalinin 
iqtisadi hәyatında hәlledici rol oynayır. Bu mәnada Basqalın relyef 
quruluşu vә iqlim xüsusiyyәtlәrinin buranın sakinlәrinin tәsәrrüfat 
mәişәtinә tәsiri şübhәsizdir. Araşdırmalar göstәrir ki, Dağlıq Şirvan 
әrazisindә yerlәşәn Basqalın yan-yörәsindә istifadәyә yararlı torpaq 
sahәsinin vә әlverişli otlaqların olmaması әkinçiliyin, hәmçinin dә 
maldarlığın zәif inkişafına sәbәb olmuşdur. Ona görә buranın әhalisi 
yaşayış ehtiyaclarını tәmin etmәk mәqsәdilә müxtәlif peşә vә sәnәt 
növlәri ilә mәşğul olmağa üstünlük vermişlәr.  

XIX әsrin başlanğıcında tәrtib olunmuş “Şirvan әyalәtinin tәsviri” 
mәcmuәsindә verilәn mәlumatlara әsasәn dә göstәrilir ki, bunun әsas 
sәbәbi әkinә yararlı torpaq sahәlәrinin azlığı idi (36, 57). Bu haqda 
XIX yüzilliyin tәdqiqatçılarından rus alimi V.Leqkobıtov da mәlumat 
vermişdir: “Әkinçilik әhalinin әn az mәşğul olduğu iş hesab edilirdi. 
Çünki mәhsuldar vә münbit torpaq olmadığından onlar dağlarda 
әlverişli sahә seçir, çox vaxt torpağı çәtinliklә becәrirdilәr 106, 121).  

Bu fikir Şirvanın dağ vә dağәtәyi әrazisindәki kәndlәr üçün dә sә-
ciyyәvi idi. Burada mәskunlaşmış әhali qidaya olan tәlәbatlarını ödә-
mәk naminә bir sıra tәdbirlәr hәyata keçirmişlәr. Arxeoloq Saleh Qa-
zıyevin yazdığına görә, çox-çox qәdimlәrdә, bir parça çörәk yerinin 
qiymәti hesaba-ölçüyә gәlmәyәn vaxtlarda xalqımız dağların döşü ilә 
uzanan dәmyә torpaqlarda әkinçiliklә mәşğul olmuş, min bir әzab-
әziyyәtlә taxıl әkib-becәrmiş, mәhsul әldә etmişlәr. Elә buna görә 
xalq belә әkin sahәlәrini “çörәk dağları” adlandırmışlar. Azәrbaycanın 
çörәk tәknәsi sayılan Qәbәlә mahalının içәrisindәn keçәn Bozdağ 
silsilәsinin bir qolu yaşlılar arasında indi dә “çörәk dağları” kimi anılır. 

Lakin әhalisinin başlıca mәşğuliyyәti sәnәtkarlıq vә ticarәt olan 
Basqalda digәr kәndlәrdәn gәtirilәn hәr cür kәnd tәsәrrüfatı nemәtlәri 
– ağartı (süd) mәhsulları, tәrәvәz-bostan bitkilәri, әt mәhsulları satı-
lırdı. Xüsusilә dә әkinçiliyin, bağçılığın, tәrәvәz-bostan bitkilәrinin
inkişaf etdirilmәsi baxımından әlverişli tәbii imkanlara malik Xankәndi
әhalisinin Basqalın hәyatında hәmişә xüsusi yeri olmuşdur. Onlar da
Basqal sakinlәrinin ehtiyaclarını tәmin edirdi.

Basqalda bütün dövrlәrdә bağçılıq әhalinin mәişәtin-
dә mühüm yer tutmuşdur. Arxeoloji materialların әn qә-
dim nümunәlәri e.ә. V-IV minilliklәrә aid olmaqla, hәlә 

uzaq keçmişdәn bu coğrafiyada bağçılığın geniş inkişaf etdiyini söy-
lәmәyә әsas verir. Basqalәtrafı әrazilәrdә, xüsusilә dә Qırlartәpә, 
Qalagah vә digәr abidәlәrdә aparılan tәdqiqatlar zamanı çoxlu sayda 
yanmış üzüm tumlarının qalıqları, Qәbәlәnin bizim eranın VIII-XIII 
әsrlәrinә aid mәdәni tәbәqәsindәn isә qoz, fındıq, nar alma, armud, 
әrik, xurma vә digәr meyvә qalıqlarının aşkar edilmәsi buna sübutdur 
(76, 98). 

Azәrbaycanda bağçılığın tarixi, qәdim odlar diyarının sәfalı, şәfalı 
torpaqlarının barı, bәrәkәti haqqında antik müәlliflәrdәn Strabon, Am-
mian Marsellin, Böyük Plini vә başqaları da yetәrincә mәlumat ver-
mişlәr. Mәsәlәn, tәqribәn 2 min il әvvәl yaşamış mәşhur yunan alimi 
Strabon özünün “Coğrafiya” әsәrindә Azәrbaycan torpağının münbit-
liyindәn, mәhsuldarlığından, tükәnmәz sәrvәtlәrindәn, ulu babalarımı-
zın әkinçilik mәdәniyyәtindәn, işgüzarlığından xәbәr verib. Onun yaz-
dığına görә, “Albaniyadan (Qәdim Azәrbaycandan) keçәn Kür çayı vә 
ona tökülәn başqa çaylar torpağın mәhsuldarlığını artırır... Bu tor-
paqlar nәinki cürbәcür bostan mәhsulları, hәm dә hәr cür meyvә ye-
tişdirir; hәqiqәtәn orada, hәtta hәmişәyaşıl bitkilәr yetişir. Hәm dә 
torpaq heç bir xırda qulluq tәlәb etmir, ancaq bütün hәyat nemәtlәri, 

Bağçılıq 

bu tәrәfә yürüş edәnlәrin xәbәr verdiyi kimi, bir dәfә әkilәn torpaq 
çox yerdә 2 vә ya 3 dәfә mәhsul verir vә birinci mәhsul, sәpilәndәn 
hәtta 50 dәfә artıq alınır... Üzüm tәnәklәrinin dibini heç vaxt axıradәk 
bellәmirlәr vә yalnız 5 ildәn bir budayırlar. Cavan tәnәklәr artıq ikinci 
il mәhsul verir, yetkinliyә çatanda isә o qәdәr salxım gәtirir ki, onların 
çox hissәsini şaxlarda saxlamaq lazım gәlir....” (13, 16-17). 

Miladi tarixinin I yüzilindә yaşamış Roma tarixçisi A.Marsellin qeyd 
edir ki, bu әrazidә “... yaşayan әhalinin bol mәhsullu taxıl zәmilәri, 
meyvә bağları vardır. Bu yerlәrin torpağı olduqca münbitdir”. Roma 
alimi vә yazıçısı Böyük Plini (I әsr) dә Azәrbaycanın qәdim әhalisinin 
yüksәk әkinçilik mәdәniyyәtinә valeh olduğunu dilә gәtirәrәk qeyd 
edirdi ki, “... Mәn heç bir yerdә belә meyvә bağları görmәmişәm. Bu 
xalq torpağı misirlilәrdәn yaxşı becәrә bilir. Şәhәrlәrinin gözәlliyi vә 
bәzәyi ilә dә o, öz qonşularını geridә qoyurlar”. Bundan başqa, antik 
dövr müәlliflәri Strabon vә Teofrast öz әsәrlәrindә yunan vә romalıla-
rın Car, Qәbәlә, Şabran vә digәr bölgәlәrdәn heyva, әrik, şaftalı vә 
portağal apardıqlarını qeyd etmişlәr. VIII-IX әsrlәrdә Azәrbaycanın 
Bağdad bazarlarını meyvә ilә tәmin etmәsi haqqında da mәlumatlar 
vardır. Nәhayәt ilk orta әsrlәr dövrünün yadigarı olan “Kitabi Dәdә 
Qorqud” dastanının boylarından da görünür ki, oğuz tayfaları taxıl 
әkib-becәrmәklә yanaşı, badam, alma vә üzüm kimi meyvә ağacları 
yetişdirmişlәr. Azәrbaycanda bağçılıq әnәnәlәri sonrakı yüzilliklәrdә 
dә davam etmişdir. 

XIX әsr rus mәnbәlәrinin verdiyi mәlumatlardan da görünür ki, 
Azәrbaycanın bir çox bölgәlәri, o cümlәdәn Dağlıq Şirvanın әksәr vә 
kәnd qәsәbәlәri zәngin meşә sahәlәri ilә әhatә olunduğundan, bura-
da әhali sәnәtkarlıqla bәrabәr, bir çox yardımçı tәsәrrüfat sahәlәri ilә 
mәşğul olurdular ki, onlardan biri dә bağçılıq olmuşdur. Xüsusilә dә 
Basqal özünün mәşhur armud bağları ilә şöhrәt qazanıbmış. Burada 
yetişdirilәn armudların әsasını sini, şabranı, homunu, nararmudu, 
xanarmudu, cırhacı, cırxoca vә s. tәşkil edirdi. Qәsәbәnin yaşlı sakin-
lәri söylәyirlәr ki, Basqalın yerli armudları daha dadlı-lәzzәtlidir, qo-

naq-qaraya, dost-tanışa gözәl sovqatdır, xәstәyә loğmandır, min bir 
dәrdә dәrmandır. Xüsusilә Basqalın nararmudu bağbanların görkәmli 
seleksiya nümunәsi kimi qiymәtlәndirilә bilәr. Meyvәsi iri, uzunsov 
olur, yetişәndә çox şirәli vә zәrifdir; xoş әtri, lәtinin şәkәrliliyi ilә 
fәrqlәnir. Tamını vә dadını itirmәdәn uzun müddәt saxlanıla bilәr. Hәr 
ağacdan ildә 80-100 kq meyvә dәrilir. Bu meyvәlәr keçmişdә nәinki 
Azәrbaycanda, hәm dә Tiflis vә Rusiya bazarlarında belә satışa 
göndәrilirdi. 

Basqalın kәnarında, xüsusilә dağların әtәyindә “Qәlәmlik” adı ilә 
mәlum olan gözәl bağ-bağat yerlәri vardı. Orada növü, dadı vә әtri ilә 
diqqәti cәlb edәn çoxlu meyvә ağacları olub. Deyilәnә görә müdrik 
bağbanlar burada cır meyvә ağaclarını calaq etmәk vә qәlәm yolu ilә 
yetişdirmişlәr. Ona görә dә buranı basqallılar “Qәlәmlik” adlandırırlar. 
Cır meyvә ağaclarını calaq etmәkdәn әlavә, yeni ağaclar әkmәk yolu 
ilә dә bağlar salınırdı. Burada dadı-tamı ilә seçilәn alma, armud 
bağları yaşıl şәrid kimi uzanıb gedirdi. 

Tahir Cәfәrli yazır ki, bu yerlәr başdan ayağadәk armudluq olub-
dur. Mәnim babam Kәblә Cәfәr qardaşlarının kömәyi ilә burada yüz 
iyirmi növ armud ağacı әkmiş vә qәlәm etmәk yolu ilә bağlar salmış-
dır. Harada yaxşı armud var, ağacını oradan gәtirirdi. Türkiyәdәn 
qayıdanda özü ilә bir neçә Anadolu ağacı gәtirmişdi. Bu ağac Bas-

Meyvә bağları 

qalda daha yaxşı bitir. Çox şirin, әtirli meyvәsi olur. Burada yerli 
nararmudu olub. Dünyada belә lәzzәtli armud ola bilmәz. Çox naz-
qәmzәli meyvәdir. Başqa yerә aparsan, bu cür bitmir. Hәmişә qayğı 
tәlәb edir, vaxtında gәrәk qulluq edәsәn (27, 8-9). Onu da bildirәk 
indinin özündә dә “Qәlәmlik” adlanan yerdә gözәl meyvә bağları qal-
maqdadır. Basqal yolunun üstündәki bağa isә el arasında “Hәsәnxan 
bağı” deyirlәr. Yaşlı sakinlәrin verdiyi mәlumata görә, bu әrazi nә 
vaxtsa Hәsәnxan adlı bir nәfәrin bağ-bağat yeri olub.  

Basqalda alma növlәri yetişmә müddәtinә görә “yay alması”, “qış 
alması” sortlarına bölünür. Qış almasının bәzi növlәrini yaz aylarına 
qәdәr saxlamaq olur. Bu sortların hәr biri uzun illәrin tәcrübәsi nәti-
cәsindә yaranmışdır. Meyvәnin dadına da söz ola bilmәz. Mәlumatçı-
lar tәәssüflә qeyd edirlәr ki, bir neçә il bundan әvvәl üzüm planta-
siyaları salmaq mәqsәdilә Basqalda fındıqlı tәpә (fındıqlıq) adlanan 
әrazidәki bütün meyvә bağları tez bir zamanda mәhv edildi, yerindә 
üzümlük salındı. Basqal meşәlәrindә bitәn qırmızı, qara alça, әzgil, 
armud, alma, zirinc, zoğal ağacları düzüm-düzüm olur. Onları yığıb 
qatılaşanadәk qaynadır, sonra hәmin mayeni (mәhlulu) mәcmәyi, 
taxta, daş üzәrindә lavaş formasında yayır, günәş altında qurudub 
lavaşana (adı da lavaş sözündәndir) alırlar. 

Meyvәlәrin qurudulmasında vә saxlanılmasında bir sıra әnәnәvi 
xalq üsullarından istifadә edilmişdir. Azәrbaycanın meyvәçilik rayonla-
rında daha geniş tәtbiq edilәn belә üsullardan biri günәş altında qu-
rutma olmuşdur. Bunun üçün meyvә adi qayda ilә evin damına, ya-
xud hәyәtin münasib bir yerinә sәrilirdi. Armud, alma vә digәr mey-
vәlәr doğranır, çәyirdәkli meyvәlәr isә bütöv halda günün altına dü-
zülürdü. 

İsmayıllı rayonunun ayrı-ayrı kәndlәrindә, eyni zamanda Basqalda 
meyvәni tәzә halda vә yaxud tәndirdә qurudurlar. Meyvәni qurutmaq 
üçün onu әvvәlcәdәn qızdırılmış tәndirә yığır, bir gün saxladıqdan 
sonra götürürlәr. Bu yolla alınan meyvә qurusuna qax deyilir. Qax 

üçün әsasәn şirәli armud növü seçilir. Bu armudlardan qurudulan qax 
qurumaz, öz yumşaqlığını qış boyu şaxlayar. Keçmişdә basqallılar 
meyvә qurularının bir hissәsini gündәlik tәlәbat üçün ayırıb çәrәz kimi 
istifadә edir, qonşuya pay verirdilәr. Digәr hissәsini taxıla, yağ, pen-
dir, yun vә s. mәhsullara dәyişirdilәr. Meyvә quruları toy-bayramların, 
el şәnliklәrinin, ziyafәt süfrәlәrinin bәzәyi olub hәmişә. Qurudulmuş 
meyvәlәr ilboyu bazarlarda satılardı. Tarixi әdәbiyyatdan mәlum olur 
ki, XIX әsrin 80-ci illәrindә tәkcә Qubanın meyvә bağlarından hәr il 
Hәştәrxan, Tiflis vә Nijni Novqorod şәhәrlәrinә 12 min pud armud, 80 
min pud alma qaxı aparılmışdı (117, 231-232). Rusiya şәhәrlәrinә 
Basqaldan da çoxlu armud, alma qaxı göndәrilirdi.  

Basqalın şirin vә şirәli ağ tutu adnan idi. Tutun şirәsi, doşabı, 
riçalı, mürәbbәsi әvәzedilmәzdir. Yayın istisindә tut şirәyә dolduqca 
şirinlәşib bala dönür. Bir yandan budaqlar çırpılır, o biri yandan azca 
aralıda çaydaşlarından ocaqaltı düzәldirlәr. İri bәhmәz qazanları 
suvanır, tiyanlar asılır, tut şirәsindәn doşab bişirilir. Doşab bişirmәk 
üçün yetişmiş tutu әzib şirәsini çıxarır, alınmış şirәyә xüsusi tәrkibә 
malik sarı torpaq (şirәxak) qatır, sonra onu süzgәcdәn keçirirlәr. Alı-
nan meyvә tәqribәn yarısına qәdәr qaynadıqda mәtlәşib doşab halına 
düşür. Doşab yavanlıq kimi hәmişә yağ-çörәk süfrәsinin yanında ol-
muş, bir sıra xәmir xörәklәrinin (xәşil, quymaq vә s.), hәmçinin halva 
(mәrasim halvasını adәtәn doşabla çalırlar), sucuq, şәrbәt hazır-
lanmasında işlәdilmişdir. Yüksәk kaloriyaya malik doşabdan xalq ara-
sında qaraciyәr xәstәliyinin, qanazlığının, başgicәllәnmәnin, ümumi 
zәifliyin qarşısını almaq üçün dә istifadә edilir. Qәdim bir tarixә malik 
olmuş meyvәlәrin saxlanması vә qurudulması, onlardan müxtәlif növ 
mәhsul hazırlanması basqallılar tәrәfindәn bu gün dә yaradıcılıqla 
davam etdirilir.  



TOFİQ BABAYEV,  TAHİR ŞAHBAZOV 

198 

Basqal әhalisinin tәsәrrüfat hәyatında vә mәişәtindә
arıçılıq da müәyyәn yer tutmuşdur. Belә ki, әrazinin fay-
dalı alp çәmәnliklәrinә vә zәngin meşәliklәrә malik olma-

sı zaman-zaman burada tәsәrrüfatın sözügedәn sahәsinin inkişafı 
üçün hәr cür şәrait yaratmışdır. Basqal vә Sulut kәndi arasındakı me-
şә sahәsinin Arlan (arı olan) adlanması da göstәrir ki, bu yerlәrdә әs-
ki çağlardan vәhşi arılar mәskәn salmış, onlar әhalinin bal vә muma 
olan ehtiyacını ödәmişlәr. Tarixçi-arxeoloq Fazil Osmanovun verdiyi 
mәlumata görә, keçmişdә Arlan meşәsindә arı yuvasını tapan, ağacın 
iki yerindә – kök tәrәfindә vә gövdәsindә kәrtmә nişan qoymaqla, ya-
xud da yuvanın aşağısından qarmaq asmaqla ona sahib çıxırdı. Kәnd-
lilәr payız aylarında qov, kösöv yandırıb tüstüsünü koğuşlardakı arıya 
verir, bal vә mum götürürdülәr. Çox vaxt isә meşәdәki ağac koğuşla-
rını kәsib yaşadıqları yerin yaxınlığına gәtirir, rahatlıq vә tәhlükәsizlik 
üçün bir yerә toplayırdılar. Belәliklә, bütöv pәtәkliklәr – arıxanalar ya-
ranırdı. Әdәbiyyat vә etnoqrafik materiallardan aydın olur ki, meşә-
lәrdәki ağac koğuşlarından bal vә mum toplanması XX әsrin әvvәllәri-
nәdәk mövcud olmuşdur (88, 148).  

Azәrbaycanda ev arıçılığının mәnşәyini e.ә. I minilliklә bağlayırlar. 
Arxeoloji materialların tәhlili, xüsusilә mum qәliblәr vasitәsilә metal 
әşyaların hazırlanma texnikası, toxuculuqda parça üzәrinә naxışvur-
ma üsulu arıçılığın kifayәt qәdәr gәrәkli sahә olduğunu tәsdiq edәn 
dәlildir. Qazax rayonunda Sarıtәpә adlı yaşayış yerindәn tapılmış qa-
bın içәrisindәn sarı rәngli mәhlul-bal aşkar olunması da buna misaldır 
(40, 147).  

Arıçılığın inkişafı tәsәrrüfatın bu sahәsinә vergi tәyin edilmәsi ilә 
nәticәlәnmişdi. Orta әsrlәrdә kәndlilәrdәn ildә bir pәtәkdәn 12 axça 
gümüş pul, xanlıqlar dövründә isә “arı pulu” vergisi toplanırdı. Bәzi 
yerlәrdә vergi balla ödәnilirdi. Şamaxı xanı öz arıçı kәndlilәrindәn ba-
lın ¼ qәdәr vergi alırdı (123). XIX әsrin әvvәllәrindә Şirvan әyalәtinin 
dağlıq hissәsindә 9000-ә yaxın arı ailәsi vardı. Hәr il onlar 6 min 
batman bal vә 500 batmana qәdәr mum verirdilәr. Balla birlikdә hәr 
bir pәtәyin satış qiymәti Şirvan pudu ilә 9 manata bәrabәr idi. Balın 

Arıçılıq  

bir pudu gümüşlә 4-5 manata, mum isә 8-10,5 manata satılırdı. 
Qәdim zamanlardan meşә zonalarında arı saxlamaq üçün әn 

xarakterik pәtәk növü god olmuşdur. Belә pәtәk növlәri ibtidai arı 
mәskәnini – ağac koğuşunu xatırladır. Mәhz buna görә god pәtәyin 
ilk forması hesab edilir. Godu, әsasәn qoz, cökә, fıstıq ağaclarından 
hazırlayırdılar. Godu düzәltmәk üçün diametri 50-70 sm olan ağac 
gövdәsinin içәrisi silindr şәklindә oyulur vә hәr iki başı taxta ilә bağla-
nırdı. Bu qapaqlar pәtәyә taxta payacıqlarla bәrkidilir. Onları saxla-
maqdan ötrü pәtәyin yuxarı hissәsindә dayaqcıqlar düzәldilirdi. Arıçı-
lar pәtәklәri odun parçası vә yaxud yastı daşın üzәrinә qoyur, yağış, 
qar düşmәsin deyә onların üstünü ağac qabığı vә ya samanla örtür-
dülәr. 

Geniş yayılmış pәtәk növlә-
rindәn biri dә sәbәtdir. Arıların 
sәbәt pәtәklәrdә saxlanılması 
qaydasının Azәrbaycanda çox qә-
dim tarixi vardır. Etnoqrafik ma-
teriallardan aydın olur ki, sәbәt 
pәtәklәr Quba, Şamaxı, İsmayıllı, 
(eyni zamanda Basqalda vә La-
hıcda), Daşkәsәn, Kәlbәcәr ra-
yonlarında, habelә Qarabağda 
nәsildәn-nәsilә keçәrәk bu gü-
nәdәk qalmışdır. Sәbәti toxumaq 
üçün müәyyәn ölçüdә sini götü-
rür, bunun dövrәsi boyu yerә 
itiuclu çubuq basdırır, sonra isә 
adi qayda üzrә 20-25 sm hün-
dürlüyündә silindr formasında 
hörürdülәr. Çubuqların tez çürümәmәsi, hәmçinin içәrisindәki arıları 
soyuqdan qorumaq üçün sәbәtin xarici sәthi palçıqla suvanırdı. Sә-
bәtin aşağı hissәsindә arıların girib-çıxması üçün “baca” açırdılar. Bu-
na sәbәtin “gözü” deyilirdi. Sәbәtin üstünә vә altına saxsı xeyrә qo-

Pәtәk növü – sәbәt. XIX әsr

yurdular. Arıçıların dediyinә görә, xeyrә sәbәti sәrin saxlayır, günәş 
şüaları ona tәsir edib balı әritmirdi.  

Sonralar çәrçivәli pәtәklәr meydan gәldi. Belә pәtәklәrdә arı yu-
vasını nәzәrdәn keçirmәk, bal dolmuş şanları yenilәri ilә әvәz etmәk, 
hәtta onları bir pәtәkdәn digәrinә köçürmәk olurdu. Müasir pәtәklәr-
dә arıçı balı rahatlıqla ayıra bilir, arılara nәzarәt edir, onları öz müda-
xilәsilә hәyәcanlandırmır. Bu da arıların mәhsuldarlığının artmasına, 
arıçı әmәyinin yüngüllәşmәsinә sәbәb olur.  

Arıçılığın inkişafında azәrbaycanlıların nәsildәn-nәsilә ötürülәn 
zәngin tәcrübәsi, bacarığı әhәmiyyәtli rol oynamışdır. Arıçı kәndlilәr 
hәmişә arıların qәdrini bilmişlәr. Elә bu diqqәt vә qayğının yekunu 
olaraq deyirlәr ki, “arı yaxşı dövlәtdir, gәrәk ki, ondan yaxşı da muğa-
yat olasan. Arı da insan kimi qulluq vә qayğı tәlәb edir”. Görünür, 
xalq arasında deyilmiş “arını qoy bağçaya, balın getsin axçaya”, “Arı-
nın zillәti, balın lәzzәti”, “Balı süfrәmizdә, zәhmәti torpağımızda” vә s. 
deyimlәr dә arıya vә arıçılıq tәsәrrüfatına göstәrilmiş münasibәtdәn 
irәli gәlir. 

Etnoqrafik materiallar göstәrir ki, balın keyfiyyәti, dadı, әtri, rәngi 
arının hansı çiçәkdәn şirә toplanmasından çox asılı olur. Müşahidә 
edilmişdir ki, arıların alp çәmәnliklәrindәn topladığı balın dadı digәr 
yerli bal növlәrindәn qat-qat üstündür. Belә keyfiyyәtli, әtirli balı 
Azәrbaycanda geniş yayılmış Qapaqtәpә arısından alırdılar. Qafqaz 
arıçılığı üzrә görkәmli mütәxәssislәr belә hesab etmişlәr ki, Azәrbay-
canın yerli Qapaqtәpә arısı xarici görünüşü, bioloji xüsusiyyәtlәri vә 
bir sıra әlamәtlәrinә görә mәşhur boz dağ Qafqaz arısı ilә eynidir. Qa-
paqtәpә arısı Azәrbaycanın Daşkәsәn rayonundan başqa, Kәlbәcәr, 
Şәmkir, Göygöl rayonunda, hәmçinin Qarabağ vә Şәki-Zaqatala böl-
gәlәrindә, İsmayıllı (o cümlәdәn Basqal), Qonaqkәnd vә s. yerlәrdә 
yayılmışdır. Akademik A.A.Qrossheym yazır ki, Qapaqtәpә arıları bir 
sıra üstünlüklәrә malikdir. Bu arılar Şimal arılarına nisbәtәn 10-11 faiz 
ağır, dözümlü, çevik vә çox cәfakeşdirlәr. Onlar daha hәssas vә uza-
ğa uçandırlar. Bu sәbәblәrә görә Qapaqtәpә arıları başqa arılara nis-
bәtәn çox mәhsuldardır (97, 80). Sakit, әmәksevәr, soyuğa vә xәs-

tәliklәrә dözümlülüyü ilә sәciyyәlәnәn Qapaqtәpә arısı haqlı olaraq 
mütәxәssislәr tәrәfindәn “qızıl arı” adlandırılmışdır.  

Arıçılıqdan yüksәk mәhsul alınması, arıların gümrah vә normal in-
kişafı, hәmçinin qüvvәtli arı ailәlәri әldә edilmәsi mәqsәdilә arıçılar 
arıların qışlamasına qayğı ilә yanaşmış, onların qışdan müvәffәqiyyәt-
lә çıxmasına arıçılığın әsası kimi baxmışlar. Bu sahәnin bilicilәri qışdan 
çıxmış arılara erkәn yazda, yığım olmayan vaxtlarda şirә hazırlayıb 
verirdilәr. Onlar bu üsulla arıların sağlamlığını tәmin etmiş olurdular.  

Balın kәsilmәsi xalq 
meteorologiyası ilә müәy-
yәn edilirdi. Etnoqrafik 
materiallardan mәlum 
olur ki, xalq tәqviminә 
görә quyruqdoğdu müd-
dәtindә kәndәlaş bitkisi-
nin çiçәklәri qaralanda 
(avqustun әvvәllәrindә) 
әhali bal kәsmәyә başlar-
dı. Xalq tәcrübәsinә görә 
bu dövrәdәk arılar lazımi 
qәdәr şirә toplaya bilirdi. 
Arıçılar belә hesab edir-
dilәr ki, balın hәmin vaxt-
dan tez kәsilmәsi әlverişli 
deyildi, çünki o әrәfәdә 
bal hәlә yetişmirdi, hәm 
dә ki, bu müddәtdә arı 
ailәsindә arıların sayı ol-
duqca çox olurdu. Bu isә 
bal kәsilmәsi işini çәtin-
lәşdirirdi.  

Bal kәsimi dövrü in-
sanların әn sevincli gün-

Müasir çәrçivәli pәtәklәr 

lәri hesab olunurdu. El arasında mәlum olan “Gәldi ballı gün, yamac-
da var toy-düyün” kimi mәsәllәr dә bununla әlaqәdar yaranmışdır. 
Balı kәsdikdәn sonra el adәtinә görә, hәr kәs bu әvәzsiz nemәtdәn 
qohum-әqrәbaya, qohum-qonşulara pay göndәrirdi. Xalq arasında 
“Bal tutan barmaq yalar” atalar sözü vә zәrbi-mәsәllәrin yayılması 
göstәrir ki, xalqımız balı qida mәhsulu kimi yüksәk qiymәtlәndir-
mişdir. Hәlә çox qәdimlәrdәn baldan müxtәlif növ mürәbbә, bәkmәz, 
riçal vә s. bişirmiş, sirkә almış, dadlı vә әtirli şәrbәt hazırlamışlar. 
Müxtәlif növ şirniyyatların (paxlava, ballıqayğanaq, qurabiyә vә s.) 
hazırlanmasında baldan geniş istifadә etmiş, Şamaxı ballıbadısına, 
Şirvan qatlamasına şirә әvәzi bal hopdurmuşlar. Halva, quymaq, xәşil 
vә digәr yemәklәrin tәrkibinә dә bal qatırdılar. Xüsusilә mәrasim hal-
vasını balla çalırdılar.  

Mum da qәdim zamanlardan azәrbaycanlıların mәişәtindә xüsusi 
yer tutmuşdur; Ondan gön-dәri istehsalında, misgәrlikdә, balıqçılıqda, 
iptoxumada, qaytan hazırlanmasında istifadә edilmişdir. Mumdan ha-
zırlanan şam әsrlәr boyu evlәrdә çıraq kimi işlәdilmişdir. Başmaqçılar, 
pinәçilәr xam sap vә kәndirin möhkәmliyini, elastikliyini artırmaq 
üçün ona mum çәkmişlәr. Orta әsrlәrdәn Gәncә, Şәki, Şamaxı, Nax-
çıvan, Basqal vә s. sәnәt mәrkәzlәrindә ipәkçiliyin inkişafı ilә әlaqәdar 
ipәk parçalara basma üsulu ilә naxış vurarkәn mum da işlәdilmişdir. 

Azәrbaycanlılar uzaq keçmişdәn balın müalicәvi xüsusiyyәtlәrinә 
dәrindәn bәlәd olmuşlar. Balı “min bir dәrdin dәrmanı” hesab edәn 
ulularımız onun kömәyi ilә yara, yanıq, göz, ürәk xәstәliklәrini müali-
cә etmiş, ümumi zәifliyi, başgicәllәnmәlәri aradan qaldıra bilmişlәr. 
Hәzm prosesinә yaxşı tәsir göstәrdiyinә görә mәdә-bağırsaq xәstә-
liklәrinin müalicәsindә dә balın müalicәvi xüsusiyyәtlәrindәn istifadә 
olunmuşdur. 

Arıçılığın tәsәrrüfat mәişәtindә geniş yer tutması ilә әlaqәdar 
arıçılar arasında bir sıra adәt vә ayinlәr dә mövcud olmuşdur. Arıçılar 
bir qayda olaraq mal-qara olan yerdә, yaxud natәmiz sahәdә arı sax-

lamazdılar. Kәndlilәr göz dәymәsin deyә öz pәtәklәrini kәnar adam-
lardan gizlin saxlayardılar, arıların sayını başqalarına söylәmәz, onları 
tәriflәmәzdilәr. Bәzәn arıxananın dörd tәrәfinә çәpәr çәkir, yaxud qa-
mışla hörüb palçıqla suvayırdılar ki, kәnar şәxslәr görmәsin. Burada 
mәqsәd arıları “yaman gözdәn” (bәd nәzәrdәn) qorumaq idi. 

Onu da qeyd edәk ki, son dövrlәrdә tәsәrrüfat sahәsi olaraq 
arıçılıqda durğunluq, tәnәzzül vә laqeydlik müşahidә olunurdu. Belә 
bir şәraitdә Azәrbaycan Respublikasının Prezidenti cәnab İlham Әliye-
vin tәşәbbüsü ilә 2009-cu il fevralın 2-dә Milli Mәclisdә arıçılığın in-
kişafı perspektivlәrini tәsbit edәn “Arı haqqında” qanun qәbul olundu. 
Bu qanun Azәrbaycanda arıçılıq tәsәrrüfatının yenidәn inkişafı, qiy-
mәtli bal arılarının genefondunun qorunub saxlanılması, arıçılığın 
maddi-texniki bazasının möhkәmlәndirilmәsi, hәmçinin arıçılıqla mәş-
ğul olan sahibkarlara güzәştli kreditlәrin verilmәsi kimi geniş imkanlar 
yaratdı. 

Hazırda İsmayıllı rayonunda arı ailәlәrinin sayını artırmaq mәqsә-
dilә “Arıçılar” birliyi tәşkil edilmiş, azad sahibkarlığın, kiçik biznesin in-
kişafı üçün imkanlar yaradılmışdır. Hökumәt әhalini maraqlandırmaqla 
Basqalda, İvanovkada, Talıstanda vә digәr kәndlәrdә kompleks tәd-
birlәr hәyata keçirmәyi vә qısa zamanda arıçılığın keçmiş şöhrәtini 
qaytarmağı düşünür.  

Belәliklә, son illәr dövlәt sәviyyәsindә kәnd tәsәrrüfatına diqqәt 
vә qayğının artırılması, sahibkarlara ayrı-ayrı tәsәrrüfat sahәlәrinin 
inkişaf etdirilmәsi üçün güzәştli kreditlәrin verilmәsi, 2015-ci ilin 
“Kәnd tәsәrrüfatı ili” elan olunması vә digәr tәdbirlәr yaxın gәlәcәkdә 
Şamaxı-İsmayıllı zonasında da öz müsbәt nәticәlәrini verәcәyinә ümid 
yaradır. Bu mәsәlәnin hәlli Basqal qәsәbәsinin, basqallıların sosial 
problemlәrinin aradan qaldırılmasında, insanların yurd-yuvalarına, 
torpağa daha çox bağlanmalarına stimul verә bilәr.  

Sirr deyil ki, hәr bir xalqın qürur mәnbәyi 
onun tarix boyu yaratdığı milli-mәnәvi dәyәrlәri-
dir. Hәmin mәdәniyyәt örnәklәrini qoruyub saxla-
maq vә gәlәcәk nәsillәrә çatdırmaq bütün dövrlә-

rin әn aktual vә mühüm vәzifәsi olmuşdur. Müasir dünyada da qlobal, 
regional vә lokal problemlәrin hәlli, qloballaşma vә mәdәni inteqrasiya 
mәsәlәlәrinin tәnzimlәnmәsi kontekstindә, onlardan imtina etmәmәk 
şәrtilә milli-mәnәvi dәyәrlәrin qorunması mәsәlәlәri dә mütlәq nәzәrә 
alınmalıdır.  

Xalqımızın Ümummilli lideri Heydәr Әliyev demişdir: “... Hәr bir 
azәrbaycanlı öz milli mәnsubiyyәtinә görә qürur hissi keçirmәlidir vә 
biz Azәrbaycançılığı – Azәrbaycan dilini, mәdәniyyәtini, milli-mәnәvi 
dәyәrlәrini, adәt-әnәnәlәrini yaşatmalıyıq... Hәr xalqın özünә, öz ta-
rixi köklәrinә, әcdadları tәrәfindәn yaradılmış milli mәnәvi dәyәrlәrinә 
bağlılığı böyük amildir. Biz dә indi dünyanın mütәrәqqi mәnәvi dә-
yәrlәrindәn istifadә edәrәk, xalqımızın mәdәni sәviyyәsini daha da 
inkişaf etdirәrәk, gәnc nәsli daha da sağlam, saf әxlaqi әhvali-ruhiy-
yәdә tәrbiyәlәndirmәliyik”. 

Azәrbaycan xalqının çoxәsrlik tarixi boyu yaratdığı zәngin mәdәni-
mәnәvi irsin mühüm bir qismi nәsildәn-nәsilә keçәrәk yaşadılan qә-
dim xalq sәnәtlәri vә sәnәtkarlıq nümunәlәridir. Sәnәt vә sәnәtkarlıq 
insanın әmәk fәaliyyәtinә başlaması ilә birgә yaranmış, müxtәlif so-
sial-iqtisadi formasiyalar çәrçivәsindә tәdricәn tәkmillәşmiş vә inkişaf 
etmişdir. Sәnaye istehsalı mәrhәlәsinә daxil olana qәdәr әllidәn çox 
sәnәt vә peşә növü әhalinin maddi vә mәişәt ehtiyaclarının ödәnilmә-
sinә xidmәt etmişdir. Azәrbaycan ustalarının istehsal etdiklәri sәnәt 
mәhsulları tәkcә yerli tәlәbata xidmәt etmәyib, xarici bazarlara da yol 
tapmış, beynәlxalq ticarәtdә çox mühüm rol oynamışdır. 

Sәnәt istehsalının meydana gәlmәsi vә inkişafı şәhәrlәrin yaran-
ması ilә üzvü surәtdә bağlı olduğundan vә ona hәlledici tәsir göstәr-

Sәnәtkarlıq 

diyindәn cәmiyyәt tarixindә vacib dönüş mәrhәlәlәrindәn biri hesab 
olunur. Şәhәrlәrin yaranmasında vә inkişafında isә onların malik ol-
duğu coğrafi mövqe, tәsәrrüfat fәaliyyәtinin formaları vә ticarәt әla-
qәlәrinin sәviyyәsi mühüm rol oynamışdır. Bu mәnada Azәrbaycanda 
şәhәrlәrin yaranması prosesindә aparıcı amil olan müxtәlif sәnәt 
sahәlәri haqlı olaraq tәkcә istehsal tarixinin deyil, ümumәn sosial-
iqtisadi vә mәdәni inkişafın mühüm pillәlәrindәn biri hesab edilir. Xalq 
sәnәtinin zәmanәmizәdәk gәlib çatmış sahәlәrinin etnoqrafik baxım-
dan öyrәnilmәsi Azәrbaycanda tarixәn mövcud olan istehsal formala-
rının mahiyyәtini açmağa, hәr bir sәnәt sahәsinin inkişaf sәviyyәsini, 
onun yayılma arealını vә xarakterini müәyyәnlәşdirmәyә imkan verir.  

Eyni zamanda, XX әsrin әvvәllәrinә qәdәr әhәmiyyәtini itirmәmiş 
bir çox sәnәt sahәlәri, ev peşәsi vә әmtәә istehsalının dәrindәn araş-
dırılması ötәn nәsillәrin istehsal irsini, mәdәni-texniki nailiyyәtlәrini 
hәrtәrәfli şәrh etmәyә imkan verir. Belә sәnәt sahәlәrindәn biri dә 
heç şübhәsiz toxuculuq olmuşdur.  

Azәrbaycanın әlverişli tәbii-coğrafi şәraiti, müxtәlif tәsәrrüfat sa-
hәlәrinin inkişafı, zәngin xammal ehtiyatlarının, tәbii boyaq maddәlә-
rinin bolluğu qәdim zamanlardan burada toxuculuğun müxtәlif sahә-
lәrinin (hәsirçilik, kәtançılıq, xalçaçılıq, bәzzazlıq, şalbaflıq, şәrbaflıq) 
meydana gәlmәsinә vә inkişafına sәbәb olmuşdur. Bunu sübut edәn 
әsas mәnbә isә heç şübhәsiz ki, arxeoloji materiallardır. Tәsadüfi de-
yil ki arxeoloji qazıntılar zamanı ölkәmizin müxtәlif bölgәlәrindә (Kül-
tәpә, Mingәçevir, Qәbәlә, Beylәqan, Şamaxı vә s.) bu faktı tәsdiqlә-
yәn çoxlu sayda maddi mәdәniyyәt nümunәlәri – ip әyirmәk üçün sü-
mük iy ucları, tağalaq, teşi, әyircәk, parça, alt vә üst paltarların qalıq-
ları, hәmçinin toxuculuq dәzgahının hissәlәri aşkar edilmişdir ki, on-
ların da ilkin nümunәlәri e.ә. VI-IV minilliklәrә aiddir (50, 71-86, 97, 
259; 86, 223; 91, 152-153; 37, 97).  

Bundan başqa, bәzi arxeoloji abidәlәrdәn tapılan vә müxtәlif öl-

kәlәrә mәxsus qәdim sikkә nümunәlәri (Makedoniyalı İsgәndәrin 
draxmaları, Selevki vә Yunan-Bәlx padşahlarının tetradraxmaları, Par-
fiya padşahlarının draxmaları, Roma vә Arşaki sikkәlәri, habelә Ma-
kedoniyalı İsgәndәrin sikkәlәrinә oxşadılmış dirhәmlәr) Azәrbaycan 
şәhәrlәrinin hәlә antik dövrdәn Şәrq vә Qәrb ölkәlәri ilә intensiv iq-
tisadi-ticarәt vә mәdәni әlaqәdә olduğunu göstәrir (93, 16-30; 113, 
19-20) ki, hәmin әlaqәlәrdә dә ipәk vә ipәk mәmulatı çox mühüm rol 
oynamışdır. Naxçıvan, Gәncә, Bәrdә, Şamaxı, Qәbәlә, Dәrbәnd, Bakı, 
Şәki, Şabran, Quba vә digәr şәhәr vә yaşayış mәntәqәlәri hәmin döv-
rün mühüm ticarәt vә sәnәtkarlıq mәrkәzlәri olmuşdur (93, 340).  

Lakin onu da qeyd edәk ki, sәnәtkarlığı vә sәnәt istehsalını yalnız 
şәhәr mühiti ilә bağlamaq sәhv olardı. Tarixәn bәzi kәndlәrdә vә şә-
hәr tipli qәsәbәlәrdә dә müxtәlif sәnәtkarlıq sahәlәri mövcud olmuş, 
buranın insanlarının bir çox ehtiyacları mәhz kәnd sәnәtkarları tәrә-
findәn tәmin edilmişdir. Bu mәhsullar ya sәnәtkarların özlәri tәrәfin-
dәn, yaxud da vasitәçilәr – ticarәt adamları tәrәfindәn tәklif olunur-
du. Azәrbaycanın belә yaşayış mәskәnlәri sırasında cәsarәtlә Basqalın 
da adını çәkmәk olar. Çünki bu qәsәbә әsrlәr boyu Azәrbaycanın әsas 
sәnәtkarlıq, xüsusilә dә ipәkçilik mәrkәzlәrindәn biri kimi mövcud ol-
muş vә әnәnәvi ipәk parça toxuculuğu, xüsusilә dә çoxçeşidli kә-
lağayı istehsalı ilә bütün Yaxın vә Orta Şәrqdә, Rusiya vә Avropada 
yaxşı tanınmışdır. Lakin arxeoloji kәşfiyyat işlәri zamanı әldә olunan 
bәzi materiallar vaxtilә Basqalda ipәkçiliklә yanaşı, boyaqçılıq, dulus-
çuluq, dәmirçilik, dabbaqlıq, daşişlәmә vә digәr sәnәtkarlıq sahәlәri-
nin dә inkişaf etdiyini söylәmәyә imkan verir (24, 65; 61, 22). Onlar 
ipәk toxuculuğu qәdәr geniş inkişaf etmәsә vә yayılmasa da, әn 
azından Basqal vә әtraf kәndlәrin әhalisinin mәişәt ehtiyaclarını ödә-
yәcәk sәviyyәdә olmuş, bu sәnәt sahәlәri üzrә bütün bölgәdә tanınan 
çox bacarıqlı ustalar fәaliyyәt göstәrmişdir.  

Bәzi tarixi qaynaqlarda vә mәxәzlәrdә Azәr-
baycanda ipәkçiliyin yayılma tarixi V-VI, bәzilәrin-
dә isә VI-VII әsrlәrә aid edilsә dә, son illәrin fun-

damental araşdırmaları artıq eramızın III-IV әsrlәrindә ölkәmizin әra-
zisindә inkişaf etmiş ipәkçilik tәsәrrüfatının mövcud olduğunu sübut 
etmәkdәdir. Yәni hәlә çox qәdim dövrlәrdә Azәrbaycanda toxuculu-
ğun bu sahәsi ilә әhalinin geniş tәbәqәlәri mәşğul olmuşdur. Mәnbә-
lәrdә göstәrildiyi kimi, Azәrbaycanın Kür sahili әrazilәri ucsuz-bucaq-
sız tut bağları vә çәkilliklәrlә zәngin olmuş, buranın әhalisi müxtәlif 
rәngli ipәk parça vә mәmulatının hazırlanması vә ticarәti ilә mәşğul 
olmuşlar (45, 16-17; 82, 88, 134-135; 89, 48; 31, 148; 119, 81-82; 
14, 55). Tәsadüfi deyil ki, “Kitabi-Dәdә Qorqud” dastanında da Azәr-
baycanda digәr sәnәtkarlıq sahәlәri ilә bәrabәr, xalçaçılığın da inkişa-
fından, ipәk saplardan xalça toxunması kimi mәsәlәlәrdәn dә bәhs 
olunur. Belә ki, dastan boylarının bir çoxunda “min yerdә ipәk xalçası 
döşәnmişdi”, “doxsan yerdә ala qalı, ipәk döşәnmişdi” kimi ifadәlәrә 
rast gәlmәk mümkündür (46, 16, 28, 42, 69, 106).  

İstәr ilk orta әsrlәrdә, istәrsә dә sonrakı dövrlәrdә yalnız Azәrbay-
canda deyil, Yaxın vә Orta Şәrqdә, hәmçinin Qafqazda toxuculuğun 
әn mühüm mәrkәzlәrindәn biri Şirvan sayılmışdır. Xüsusilә XV әsr ta-
rixә Şirvanın siyasi, iqtisadi vә mәdәni cәhәtdәn çiçәklәnәn dövrü ki-
mi daxil olmuşdur. İpәk mәmulatı istehsalı bu regionun, xüsusilә dә 
Şamaxının vә әtraf kәndlәrin iqtisadi hәyatında mühüm rol oynayırdı. 
Şәhәrin әlverişli coğrafi mövqeyi onun digәr şәhәr vә yaşayış mәntә-
qәlәri ilә intensiv ticarәt әlaqәlәri saxlamasına imkan verirdi. Buradan 
quru yollar vasitәsilә ipәk parçalar, kәlağayı vә s. Bakıya gәtirilir, ora-
dan isә Hәştәrxana vә digәr liman şәhәrlәrinә göndәrilirdi. Tәsadüfi 
deyil ki, Azәrbaycanı gәzmiş Şәrqin vә Avropanın bir çox sәyyahları, 
tacirlәri, elçi vә alimlәri öz әsәrlәrindә Azәrbaycanın digәr şәhәrlәri ilә 
yanaşı, Şamaxının da rifahından vә zәnginliyindәn, әla keyfiyyәtli ipәk 
parçalarından, zәrif baş örtüklәrindәn geniş bәhs etmişlәr. XV әsrin II 
yarısında Azәrbaycanda Venesiyanın rәsmi elçisi vәzifәsinә tәyin 

olunmuş Katerino Zeno, Venesiyanın Ağqoyunlu sarayındakı elçilәrin-
dәn olan Ambrocco Kontarini vә başqaları Şamaxı haqqında maraqlı 
mәlumatlar verir vә “buranın (Şamaxının) “talaman” adlanan әla ipәk 
parçalarından söz açırdılar (55, 161). Alman sәyyahı İ.Şildberger isә 
qeyd edirdi ki, “Şirvandan başqa ölkәlәrә böyük miqdarda ipәk ixrac 
olunurdu... İpәkdәn müxtәlif parçalar hazırlanırdı. Hәtta ipәyin müәy-
yәn hissәsi Venesiyaya göndәrilir vә burada ondan yüksәk keyfiyyәtli 
mәxmәr toxunurdu” (114, 41). 

Şirvanlı tacirlәr elçi sifәti ilә tez-tez Moskva çar sarayının qonağı 
olur, bu ölkәyә digәr mallarla yanaşı, küllü miqdarda xam ipәk vә 
ipәk parçalar aparırdılar. Rus tacirlәri dә xam ipәyi ilk növbәdә 
Şirvandan alırdılar. Moskva ilә Şirvan arasında bağlanmış ticarәt mü-
qavilәsindәn sonra Şamaxı ipәyinә tәlәbat daha da artmışdı. Әslindә 
elә rus tacirlәrinin Şamaxı bazarına göstәrdiklәri marağın әsas sәbәb-
lәrindәn biri dә Şamaxıya daşınıb gәtirilәn Azәrbaycan ipәyi idi (34, 
64-65).  

İngilis sәyyahı, tacir Antoni Cenkinson (XVI әsr) qeyd edir ki, “Şir-
van bәylәrbәyi Abdulla xanın kömәyi ilә Şamaxıda ingilis ticarәt fakto-
riyasının әsasını qoymuşdu. ...İpәk almaq üçün dünyanın hәr yerindәn 
buraya tacirlәr axışıb gәlirdi”. Müәllif şirvanlıların, xüsusilә dә ali 
zümrәdәn olan adamların geyim dәstinin әsasәn ipәk parçadan tikildi-
yini, sarayların ipәk parçalarla bәzәdildiyini dә qeyd edәrәk daha sonra 
yazır: “...Xan ipәk vә qızılla bәzәdilmiş çadırda oturmuşdu. Hökmdar 
ipәkdәn tikilmiş vә daş-qaşlarla bәzәdilmiş zәngin paltar geyinmişdi. 
Onun çadırının döşәmәsi bahalı xalçalarla döşәnmişdi...” (90, 203). 

Şirvanın ticarәt әlaqәlәrindәn bәhs edәn şotlandiyalı hәkim vә 
sәyyah Con Bell (1691-1789) isә mәlumat verir ki, “Şamaxıda xam 
ipәklә geniş ticarәt aparılır, әtraf yerlәrdәn toplanılan xam ipәk ingi-
lislәrin vә hollandların tәsis etdiklәri şirkәtlәr tәrәfindәn alınırdı. İpә-
yin böyük bir qismi Hәlәb şәhәrinә göndәrilirdi...” (47, 83). 

XVII әsrin I yarısına qәdәr zәngin parça vә mәxmәrdәn başlamış 
basma naxışlı parçalara qәdәr bir sıra müsәlman parçaları Rusiyaya 

geniş ixrac olunurdu. Hәmin parçaların arasında altabas, mәxmәr, 
izorbof, atlas, kamxi, tafta, darayı, bez, basma naxışlı parça, mitqal, 
tirmә vә s. adını çәkmәk olar (116, 368-374). Bu fakt alman sәyyahı 
A.Oleari tәrәfindәn dә qeyd edilmişdir. Onun yazdığına görә, buranın
әhalisinin әsas mәşğuliyyәti yun әyirmәk, ipәk vә yun parça toxu-
maq, müxtәlif parçalar üzәrindә tikmә ilә mәşğul olmaqdır (111,
462). 1715-ci ildә Azәrbaycana gәlmiş rus sәfiri A.Volınskinin
“Şirvanda elә bir kәnd yoxdur ki, orada ipәk emal edәn yerli
emalatxana olmasın” kimi fikirlәri dә bu baxımdan böyük maraq
doğurur.

İpәkçilik vә ipәk ticarәti 
XVIII әsrdә dә Şirvanın iqtisadi 
hәyatında aparıcı yer tuturdu. 
Görkәmli Azәrbaycan sәyyahı 
H.Z.Şirvaninin mәlumatlarına 
görә, XVIII әsrin 90-cı illәrindә 
Şamaxıda darayı, tafta vә qa-
novuz toxuyan 1500 toxucu 
dәzgahı fәaliyyәt göstәrirdi (63, 
64). Burada ipәk o qәdәr çox 
olmuşdur ki, onun artıq hissәsi-
nin ölkәnin müxtәlif şәhәrlәrin-
dә fәaliyyәt göstәrәn fabriklәr 
tәrәfindәn alınmasına baxma-
yaraq, hәr il 2000 puddan çoxu 
Rusiyaya ixrac olunurdu. İngilis sәyyahı G.G.Forsterin 1784-cü illәrә 
aid mәlumatından aydın olur ki, Şirvandan ildә 400 tona qәdәr ipәk 
yalnız Hәştәrxana göndәrilmişdir (120, 7). Burada qadınlar vә kişilәr 
yay vaxtı ipәkçilik vә әkinçilikdәn başqa heç bir işlә mәşğul olmur, qış 
vaxtı isә müxtәlif ipәk parçalar toxuyurdular (65, 59-65; 102, 179).  

Mövcud vәziyyәt bir sıra vacib amillәrlә şәrtlәnmişdi. Belә ki, bәhs 
edilәn dövrdә Şamaxı xanı Mәhәmmәdsәid xan ticarәt vә sәnәtkarlığa 

Qәlәmkar parça. XIX әsr

himayәdarlıq edir, ipәkçiliyin inkişafına xüsusi diqqәt vә qayğı 
göstәrirdi. Onun hakimiyyәti illәrindә ipәk ticarәti çiçәklәnmә dövrü 
keçirirdi vә Şamaxı xanlarının gәlirlәri dә daha çox ipәk istehsalından 
formalaşırdı. Arxiv materiallarına әsaslanan tarixçi Nailә Bayramova 
yazır ki, XVIII әsrdә Şamaxı xanlığının xәzinәsinә ipәk mәmulatına 
görә adam başına 60 qәpik miqdarında vergi dә ödәnilirdi (19, 49, 
52-53). 

Belәliklә, Şirvanın orta әsrlәrdәn etibarәn Qafqazın әn böyük 
ipәkçilik vә ipәk ticarәti mәrkәzinә çevrildiyinin şahidi oluruq ki, bu da 
öz növbәsindә müxtәlif dövlәtlәrin diqqәtini cәlb edirdi. Azәrbaycan 
ipәyi hәtta dövlәtlәrarası münasibәtlәrә, dünya siyasәtinә tәsir gös-
tәrmәyә başlamışdı. Bu qiymәtli mәhsulu әlә keçirmәk mәqsәdilә 
Azәrbaycanda möhkәmlәnmәk, bu ölkә ilә birbaşa ticarәt әlaqәsi ya-
ratmaq siyasәti bir çox Avropa vә Asiya ölkәlәri arasında toqquş-
malara, hәtta müharibәlәrә sәbәb olmuşdu (56, 3). 

Bütün deyilәnlәrә rәğmәn onu da nәzәrә almaq lazımdır ki, qeyd 
olunan dövrdә ipәkçilik tәsәrrüfatı vә şәrbaflıq yalnız Şamaxı şәhә-
rindә inkişaf etmәmişdi. Yuxarıda da qeyd etdiyimiz kimi, bir çox 
mәnbә vә tarixi әdәbiyyatda Şirvanın әsas ipәkçilik mәrkәzlәri sıra-
sında Basqal vә Mücü kәndlәrinin adları da qeyd edilir vә göstәrilir ki, 
1795-ci ildә Ağa Mәhәmmәd Qacarın Gürcüstan, Muğan, Talış vә 
Şirvana hücumu zamanı Şirvan xanı Mustafa xanın öz yaxın qohum-
ları ilә yaxınlıqdakı Fit dağında qalaya çәkilir vә qaladan çox da uzaq 
olmayan Basqal adlanan şairanә yerdә ipәk әyirәn vә şal toxuyan 
fabrik açır (57, 33). 

Bәzi mәnbәlәrdә XVIII әsrin 70-ci illәrindә Әlvәnd, Zәrdab, Ağsu 
vә Basqal kәndlәrindә ipәk parça istehsal etmәk üçün 50 toxucu dәz-
gahının işlәdiyi göstәrilmәklә, burada istehsal edilәn müxtәlif rәngli 
vә ölçülü ipәk parça, örtük, dәsmal, çadra vә s. çox yüksәk qiymәt-
lәndirildiyi xәbәr verilir (120, 59-61; 110, 110). Bundan başqa o da 
xәbәr verilir ki, Basqalda sәnәtkarlığın sәviyyәsi ildәn-ilә artır, miqyası 
tәdricәn genişlәnir vә ilbәil ayrı-ayrı sәnәt sahәlәri ilә әhalinin daha 

geniş tәbәqәlәri mәşğul olmağa başlayırdı. Hәt-
ta Şamaxıda vә bütövlükdә Şirvanda istehsal 
olunan ipәyin mühüm bir hissәsi mübaliğәsiz 
olaraq Basqal qәsәbәsinin payına düşmüşdür. 
Professor Q.Cәbiyevin dә qeyd etdiyi kimi, “Şir-
van deyәndә başlıca olaraq Şamaxı şәhәri nә-
zәrdә tutulub. Lakin әdalәtlisi odur ki, özünün 
zәngin ipәkçilik әnәnәlәri ilә Şirvanı da, Şama-
xını da mәşhur edәn mәhz Basqal olub. Әslindә 
Basqaldan olan ustalar, tacirlәr vә iş adamları 
sonralar Azәrbaycanın, bütövlükdә Qafqazın bir 
çox başqa yerlәrindә dә ipәkçiliyin intişar tapıb 
yayılmasında tәşәbbüsçü olublar” (24, 197).  

Arxiv materiallarından mәlum olur ki, XIX 
әsrin ortalarına doğru Basqalda ipәk parçalar vә 
kәlağayı istehsalı üzrә 12 toxucu, 1 sapәyirici 
karxana mövcud idi. Evlәrin çoxunda müxtәlif 
rәngli qanovuz parçalar toxuyan ibtidai dәzgah-
lara rast gәlmәk olardı. 1876-cı ildә Mәşәdi Hә-
bibulla Hacı Abbas oğlunun dörd dәzgahlı toxu-
cu karxanasında tafta vә qanovuz parçalar, elә-
cә dә müxtәlif ölçülü vә naxışlı kәlağayılar, baş yaylıqları toxunurdu. 
1877-ci ildә Hacı Sәmәdә mәxsus toxucu karxanasında tafta vә qano-
vuz ipәk parçalar, hәmçinin müxtәlif növ kәlağayılar vә yaylıqlar is-
tehsal olunurdu. 1880-ci ildә Hacı Seyid Mәhәmmәd Hacı Әkbәr oğlu-
nun tәşkil etdiyi karxanada qanovuz, tafta, mov, ipәk parçalar vә 
müxtәlif çeşiddә kәlağayılar, ipәk yaylıqlar hazırlanırdı. 1886-cı ildәn 
fәaliyyәtә başlayan Әliabbas Cәbrayıl oğluna mәnsub olan karxanada 
qanovuz parça vә “Heratı” kәlağayısı istehsal edirdilәr. Hәmin karxa-
nalar yerli Basqal ipәyindәn istifadә edir, istehsal olunmuş hazır mal-
ları Şamaxıya göndәrirdilәr. Ustalıq baxımından da Basqal sәnәtkarları 
adnan idi. Onların arasında öz sәnәtlәrinin sirlәrini dәrindәn bilәn sә-

nәtkarlar az deyildi. Toxunan yüksәk keyfiyyәtli qanovuz, tafta par-
çalar tәkcә yerli tәlәbatı ödәmir, xarici bazarlarda da bu parçalara bö-
yük ehtiyac duyulurdu. Qanovuz parçalar çox zaman Orta Asiyaya, 
Rusiyaya, Tiflisә, İrәvan xanlığına, qonşu mahallara satmağa aparılır-
dı. O da mәlumdur ki. XIX әsrin sonlarında Basqal ustalarından Әliab-
bas Cәbrayıl oğlu, Mәşәdi Hәbibulla Hacı Abbas oğlu, Hacı Bağır Mirzә 
oğlu, Hacı Әkbәr Hacı Seyid oğlu vә digәrlәri Paris, London, Sankt-
Peterburq, Moskva, Tiflis vә s. şәhәrlәrdә keçirilәn beynәlxalq sәrgi-
lәrdә iştirak edib vә qanovuz, tafta, saya vә sadә klassik naxışa malik 
ipәk parçaların örnәklәrinә görә beynәlxalq sәrgilәrin yüksәk mükafa-
tına layiq görülmüşdülәr. 

XIX әsr müәllifi Q.Abelov yazır ki, “İpәk istehsalı aztorpaqlı Basqal 
әhalisinin rifah halının yeganә mәnbәyi idi (63, 183-185). Tәkcә onu 
demәk kifayәtdir ki, hәmin dövrdә burada 220-dәn artıq qadın bara-
manın açılması ilә, 700 usta vә 100 şagird darayı, mov, xasxirmә, 
cәlişi, namazı, tatınlıq, qanovuz kimi ipәk parçaların istehsalı ilә mәş-
ğul olmuşlar. Rusiyada qanovuz növlü ipәk parça (şemaxeyka) xüsu-
silә mәşhur idi. Lakin kәlağayı ipәyi daha mәşhur idi (41, 127).  

Basqalın ipәk istehsalı müәssisәlәrindә darayı, qanovuz, mov, 

Boxça. Qurama tikmә (XIX әsr) 

cecim vә s. arşünnüma toxumalarla yanaşı, yüksәk keyfiyyәtli çarşab, 
yorğanüzü, baş örtüyü, kәlağayı, әl dәsmalı vә s. kimi әdәdi toxuma-
ların üstün yer tutması sәnәtşünas Gülsüm Әliyevanın tәdqiqatlarında 
qeyd olunur (35, 10). Özü dә burada istehsal edilәn ipәk parçalara, 
kәlağayı nümunәlәrinә tәkcә Azәrbaycanda deyil, kәnarda da böyük 
tәlәbat olmuş, basqallı ustaların Sәmәrqәnd, Buxara vә Tiflis kimi bö-
yük şәhәrlәrdә ipәk sexlәri vә karxanaları fәaliyyәt göstәrmişdir. La-
kin tәәssüflә qeyd etmәk lazımdır ki, xalq sәnәtinin inkişafı xeyli dә-
rәcәdә әmәk şәraitinin dәyişmәsi ilә bağlı olduğundan, XIX әsrin or-
talarından etibarәn ipәkçilik tәsәrrüfatı dәrin böhran keçirmişdir. Ru-
siyadan gәtirilәn vә ucuz başa gәlәn fabrik mәmulatının Azәrbaycan 
bazarlarına yol tapması xalq sәnәtkarlığının ayrı-ayrı sahәlәrini tәnәz-
zülә uğratmış, bәzilәrini isә 
tamamilә sıradan çıxarmış-
dır. İpәkçilik tәsәrrüfatını 
bürümüş böhran Basqaldan 
da yan keçmәmişdi. Hәmin 
böhranın acı nәticәlәrini 
tәsvir edәn әdәbiyyatların 
birindә yazıldığı kimi, “Bas-
qal Şamaxının iqtisadi ürәyi 
idi. Burada ipәk çox idi, şәr-
baf azlıq tәşkil edirdi. İndi 
hәmin kәnd aylarla, illәrlә 
xammalsız oturur, әsil-nә-
sәblәri usta olan, kobud 
dәzgahlar arasında zәrif, 
misli görünmәmiş qumaşlar toxuyan şәrbafların nәsli yoxa çıxır...” 
(35, 9). 

Ürәk ağrısı ilә deyilәn bu sözlәr XIX әsrin sonu, XX әsrin әvvәl-
lәrindә Azәrbaycanda әnәnәvi parça istehsalının tәnәzzül etdiyini çox 
aydın göstәrәn faktlardan biridir. Bununla belә, ağır böhran şәraitindә 

Basmaqәlib naxışlı ipәk yorğan üzü 

dә Basqalda ipәkçilik inkişafını davam etdirirdi. Tәkcә bir faktı xatır-
latmaq kifayәtdir ki, XIX әsrin II yarısında Basqal qәsәbәsindә 90-a 
qәdәr ipәktoxuma müәssisәsi olmuşdur ki, bu da Şamaxının bütün 
digәr kәnd vә qәsәbәlәrindәki müәssisәlәrin birlikdә götürülmüş sayı-
nı iki dәfә üstәlәyirdi (41, 76).  

XX әsrin әvvәllәrindә, daha dәqiq desәk, 1912-1913-cü illәrdә 
Basqalda ipәk istehsalı ilә 900 sahibkar mәşğul olur vә onlar üst-üstә 
1400 dәzgaha malik idilәr (104, 21-22). Ümumiyyәtlә, ipәk istehsalı 
ilә bağlı statistik rәqәmlәrә nәzәr saldıqda görürük ki, XX әsrin әv-
vәllәrindә Basqal toxucu karxanalarının sayına görә Şirvan regionun-
da yalnız Şamaxıdan geri qalmışdır. Deyilәnә görә, o zaman Basqalda 
emalatxana vә ya toxucu karxanası olmayan insanlar belә, evinin bir 
küncündә dәzgah quraşdırıb, sözün әsil mәnasında bu incә sәnәtlә 
mәşğul olurdular. Yaşlı sakinlәrin dediyinә görә, Qalabaşı mә-
hәllәsinin isә az qala bütün evlәrindә ipәk toxunurdu.  

İpәkçiliyin texnoloji әsasları vә mәmulat istehsalı prosesi bir-birini 
tamamlayan bir neçә mәrhәlәdәn ibarәt idi: әvvәlcә barama boğulur, 
sonra sabunlu suda qaynadılaraq mancılıq (çuqun vә ya mis tiyan-
dan, qoz ağacından hazırlanmış çarxdan, qarqara vә qayışdan ibarәt 
olurdu) vasitәsilә açılırdı. Bundan sonra “çarxto” adlanan dәzgahda 
tovlanaraq kәlәf halına salınırdı. Buna xam ipәk deyirdilәr (118, 197-
198). Tәkotaqlı hündür vә geniş binada (çarxtoxanada) quraşdırılmış 
tov dәzgahı bir neçә hissәdәn ibarәt mürәkkәb istehsal texnologiya-
sına malik idi. İpәktoxumanın әn çәtin vә ağır mәrhәlәsi dә elә onun 
tovlanması idi. Ona görә dә tov ustaları çox vaxt kargәr vә ya 
şagirdlә kömәkli işlәyirdilәr.  

Daha sonra xam ipәyin seçilib sarınması başlanırdı ki, bu işlә nәq-
qatlar mәşğul olurdu. Karxana toxuculuğunun inkişaf etdiyi istehsal 
mәrkәzlәrindә nәqqatlar ilboyu işlәyirdilәr. Etnoqrafik materiallardan 
görünür ki, XIX әsrin sonlarına qәdәr istehsal fәaliyyәtini davam etdi-
rәn şәrbaf karxanalarında nәqqat әmәyinә tәlәbat azalmamış, Basqal 
vә Mücü qadınlarının yarıdan çoxu mәhz nәqqat sәnәti ilә mәşğul 

olurdular. Nәqqat, әsasәn, sifariş әsasında işlәyirdi. O, şәrbafdan 
girvәnkә hesabı ilә çәkib aldığı ipәk kәlәfini sarıyıb qurtarandan sonra 
onu küpü üzәrindә sahibinә qaytarırdı. Sarınmış ipәk geri tәhvil veri-
lәn zaman “küpü”nün yeri çıxılır vә üzәrinә “yontu” әlavә edilirdi. Sa-
rıma әmәliyyatı başa çatdıqdan sonra ipәk bişirilirdi. Yeri gәlmişkәn, 
karxana toxuculuğu şәraitindә ipәk mәrhәlәlәrlә bişirilirdi. Bu mәq-
sәdlә istәr çillә, istәrsә dә ara ipәyi әvvәlcә kәlәflәnir vә qәlyadaşın-
dan hazırlanmış şirabda bişirilirdi. Qәlyadaşı şoran sahәlәrdә bitәn 
sarağan bitkisindәn hazırlandığından, çox vaxt ona “sarağan daşı” da 
deyilirdi.  

Basqalın ipәk istehsalı 
müәssisәlәrindә hazırla-
nan çoxçeşidli mәmulat 
arasında bәdii parçalar da 
mühüm yer tuturdu. Bu 
sәnәt sahәsi XVI-XVII 
әsrlәrdә daha çox inkişaf 
etmişdi. Mәhz bu dövrdә 
Azәrbaycan toxuculuğu 
sәnaye mәrhәlәsinә keç-
miş, istehsal olunan bәdii 
parça vә tikmә mәmulatı 
Avropa bazarlarına yol tapmışdı. İpәk mәmulatının bu növü digәrlә-
rindәn fәrqli olaraq, daha çox hәdiyyә qismindә müxtәlif ölkәlәrә 
aparılır, әksәr hallarda saray adamlarının vә din xadimlәrinin tәmtә-
raqlı geyimlәrinin, ev vә mәişәt bәzәklәrinin mühüm qismini tәşkil et-
mişdir. Tәsadüfi deyil ki, indinin özündә dә Rusiyanın vә bәzi Avropa 
ölkәlәrinin muzeylәrindә XVI-XVII әsrlәrә aid Azәrbaycan bәdii parça-
larının orijinal nümunәlәrinә tәsadüf olunur. Araşdırıcılar bunun bir 
sәbәbini Azәrbaycanın hәmin ölkәlәrlә mövcud olmuş ticarәt әlaqәlәri 
ilә bağlasalar da, digәr sәbәb kimi hәmin ölkәlәrdә vaxtaşırı keçirilәn 
sәrgilәri göstәrirlәr. Xüsusilә 1857-ci il (Tiflis), 1861-ci il (London), 

1872-ci il (Moskva), 1889-cu il (Tiflis), 1900-cu il (Paris), 1902-ci il 
(Sankt-Peterburq), 1913-cü il (Moskva) sәrgilәrindә Azәrbaycanın 
bәdii parça ustaları vә hәvәskarlar öz әsәrlәri ilә böyük uğurlara imza 
atmış, müxtәlif mükafatlar, diplomlar, qızıl vә gümüş medallarla tәltif 
olunmuşlar. Hәmin parçalar içәrisindә atlaz, tafta, mov, darayı, qano-
vuz, kәlağayı, çarşab, lәçәk, yaylıq, süfrә, örtük vә s. daha mühüm 
yer tuturdu İpәkçiliyin, şәrbaflığın inkişafı ilә әlaqәdar dәrziliklә mәş-
ğul olan usta sәnәtkarlar isә hәmin parçalardan istifadә etmәklә, milli 
geyim dәstlәrinin yeni-yeni növlәrini yaradırdılar. Tәsadüfi deyil ki, o 
dövrün bәzi geyim nümunәlәri dә elә hazırlandıqları parçanın adı ilә – 
“qanovuz don”, “tirmә köynәk”, “abı nimtәnә”, “xara çәpkәn”, “alaça 
köynәk”, “xara şal”, “atlas don”, “güllü-butalı kәlağayı”, “zәrbaf kә-
mәr” vә s. adlandırılırdı. Hәmin parçalar geyim növü olmaqla bәrabәr, 
hәm dә basqallıların estetik zövqünün, bәdii tәxәyyülünün, hәyat tәr-
zinin, o cümlәdәn sosial-iqtisadi vәziyyәtinin göstәricisi kimi çıxış 
edirdi.  

Basqalın İpәkçilik tәsәrrüfatında qanovuz toxuculuğu mühüm yer-
lәrdәn birini tuturdu. Qanovuz toxuculuğunda әsasәn, tovlu ipәk sap-
lardan istifadә edirdilәr. Bu prosesin gedişindә saplar hamarlanır, 
möhkәmlәndirilir vә toxunma üçün hazır vәziyyәtә gәtirilirdi.  

Texnoloji baxımdan sapların düzgün yerlәşdirilmәsi mühüm şәrt 
hesab edilirdi. Dama-dama parça istehsalı daha geniş yayılmışdı. Belә 
parçaların çillәsinin hazırlanmasında әsas çarxlarla bәrabәr, müxtәlif 
ornament elementlәri әmәlә gәtirәn kömәkçi çarxlardan (qәlәmçә) 
da istifadә olunurdu. Çillә vә ara ipәyini müxtәlif rәnglәrlә rәnglәmәk-
dәn öncә onu potaş suyunda bişirir vә bәzi yapışqanlı maddәlәrdәn 
vә yağlardan tәmizlәyirdilәr.  

İpәyin bişirilmәsini yüngüllәşdirmәk mәqsәdilә ona xüsusi forma 
verirdilәr. Bunun üçün ipәk saplar çarpaz dәzgahlarında çarpazlaşdırı-
lır vә burada kәlәfçә şәklindә yenidәn sarınırdı. Bu işlә şәrbaf şәxsәn 
özü mәşğul olurdu. 

Qanovuz çillәsinin rәnglәnmәsindәn sonra onları boyama zamanı 

mәruz qaldıqları qüsurlardan tәmizlәyir, әvvәlki forma vә keyfiyyәtini 
qaytarırlar. Bu mәqsәdlә sapları nişasta qarışığında yuyur, sonra 
çarxlara bölünmüş çillә nirә vә şanadan keçirmәk üçün xüsusi us-
talara – tәrrahlara tәhvil verirdilәr. Tәrrah dәzgahında emal edildik-
dәn sonra şәrbaf xüsusi düzülmüş çillәni kargәr vә pәstәkarın kömәyi 
ilә toxucu dәzgahında qururdu. Yeri gәlmişkәn, informatorlar Basqal-
da qanovuz parça istehsalının XX әsrin 30-cu illәrinә qәdәr davam et-
diyini söylәyirlәr.  

“Tafta”, “darayı” vә “qanovuz” adlanan qadın paltarı üçün ipәk 
materiallardan başqa, Basqalda “tor” adlı toxuma ipәk şәrflәr vә ipәk 
örtük materialı – “yorğanüzü” istehsalı da geniş yayılmışdı. İnforma-
torların sözlәrindәn mәlum olur ki, XIX әsrdә ipәkçiliyin bu sahәlәri 
üzrә Hacı Seyid Mәhәmmәd Hacı Әkbәr oğlu vә Әliabbas Cәbrayıl oğ-
lu xüsusilә böyük şöhrәt qazanmışdılar. 

İpәk toxuculuğunun mü-
hüm sahәlәrindәn olan cecim 
toxuculuğu haqqında isә xüsusi 
danışmaq lazım gәlir. Cecim is-
tehsalı әn qәdim ev sәnәti sa-
hәlәrindәn olub, bir vaxtlar 
Azәrbaycanın çox yerindә ya-
yılmışdı. Bunun da әsas sәbәbi 
cecimә tәlәbatın böyük olması 
idi. Şәhәr vә kәnd evlәrindә di-
var boyu uzadılmış dör-döşәyi, 
nimdәr, mütәkkә, balınc, püş-
tü, döşәk, yorğanüzü, taxça vә 
camaxatan pәrdәsi, yükörtüyü, 
buxarı qabağı, gәrdәk. cana-
maz, süfrә vә s. üçün әn mü-
nasib toxuma mәmulatı mәhz 
cecim sayılırdı. Cecim mәmula-

 

İpәk cecim (XIX әsr) 

tından milli geyim növlәri (köynәk, şalvar, çuxa, arxalıq, qurşaq, pa-
tava vә s.), hәmçinin heybә, yәhәr qaşı, ladı, kәpәk torbası, duz 
torbası, qaşıqlıq vә s. zәruri mәişәt avadanlıqları da hazırlanırdı. Bu-
nunla yanaşı, xalis ipәkdәn toxunmuş cecim mәmulatı keçmiş mәişәt-
dә cah-cәlal, qiymәtli ev әşyası sayılırdı. 

Cecimi adәtәn bir nәfәr qadın toxuyurdu. Lakin ikiqat vә mürәk-
kәb ornamentli cecim növlәrinin istehsalında toxucunun yanında ipәk 
tellәri aralamaqla mәşğul olan daha bir nәfәr kömәkçi – “yançı” iş-
lәyirdi. Cecimlәr toxunma xüsusiyyәtlәrinә görә palazla eynilik tәşkil 
etsә dә, bәdii cәhәtdәn ondan müәyyәn qәdәr fәrqlәnir. Üfüqi keçi-
rilәn rәngli arğaclar palazın әsas bәzәyini – üfüqi zolaqları yaradır. 
Cecimin bәzәklәri isә şaquli istiqamәtli enli vә ensiz zolaqlardan ibarәt 
olur vә çox vaxt zolaqların üzәri müxtәlif formalı hәndәsi ornament-
lәrlә bәzәdilir. Cecim istehsalında tәtbiq olunmuş dәzgahlar tip vә qu-
ruluş etibarilә ev toxuculuğunun digәr sahәlәrindә işlәnәn şaquli vә 
üfüqü dәzgahlarla tipoloji oxşarlıq tәşkil edir vә dik hana, üfüqi hana 
olaraq adlandırılırdı. Onların hәr iki növü zәmanәmizәdәk gәlib çat-
mışdır (60, 286-287). 

Yeri gәlmişkәn, Basqalda cecim naxışları ilә bağlı yayılmış bir rә-
vayәti qeyd etmәk yerinә düşәr. Deyilәnә görә, keçmişdә Şamaxıdan 
vә onun әtraf kәndlәrindәn olan toxucu qadınlar zolaqlı cecim xalça-
ların vә parçaların rәng naxışlarını tәbiәt hadisәlәri ilә әlaqәlәndirib-
lәr. Bu barәdә danışan informatorumuz söylәdi ki, yazda ara vermә-
dәn gürşad leysan yağışları insanlar tәrәfindәn bir qayda olaraq se-
vinclә qarşılanır, bәrәkәt, bolluq suları sayılır. Belә yağışlar kәsәn kimi 
göy üstündә qövsi-qüzeh – bir-birinin ardınca düzülәn yeddi rәngli 
göy qurşağı görünәndә isә bol mәhsulun yetişәcәyinә inanıblar. Ona 
görә evdә dә hәmişә bolluq olsun deyә, göy qurşağının rәngli zolaq-
larını toxumaya köçürmüşlәr. Tәsadüfi deyildir ki, göy qurşağı görü-
nәndә el arasında “qarı nәnә cecimini sәrdi” vә yaxud “qarı nәnә 
hana uzadır, qırmızısı mәnim” – deyirlәr. 

Cecimin növlәrindәn biri olan alaca ipәk parçadan çox sıx toxunur. 
Vaxtilә әsasәn kübar qadınların üst geyimlәrinin hazırlanmasında istifa-
dә edilmiş alaca indinin özündә dә müәyyәn geyim növlәrindә istifadә 
edilir. Alacanın qırmızı vә ağ rәngli ikişәr zolaqlı naxışları olur. Bu zo-
laqlar “alacalı naxış” adı ilә Mahmud Qaşqarlının “Düvani lüğәt it-türk” 
әsәrindә dә tәsvir edilmişdir. Qәdim türk toxumalarından olan alaca 
möhkәm vә davamlı olması ilә fәrqlәnәrәk, türk xalqlarının әl işlәri 
arasında mühüm yer tutmuş vә «alaköynәk» adı ilә geniş yayılmışdı. 

Xam ipәkdәn hazırlanan mәmulatlar bir qayda olaraq orta әsrlәr-
dәn son dövrlәrә qәdәr böyük tәkamül yolu keçmiş mütәhәrrik ipәk 
dәzgahlarında (yezdimo, dördayaq, kәlağayı dәzgahı) toxunurdu. On-
ların texniki quruluşu vә işlәmә mexanizmi etnoqraf Arif Mustafayev 
tәrәfindәn әtraflı tәsvir edilmişdir (60, 135-139). Toxuculuq dәzgah-
ları vә istehsal lәvazimatlarının çoxu yerli idi. Mәsәlәn, Basqala qonşu 
olan Mücü kәndindә müxtәlif parça vә ipәk mallar toxumaq üçün dәz-
gahlar düzәldilirdi (19, 55). Sadә quruluşa malik belә dәzgahlar texni-
ki göstәricilәrinә görә Avropa vә Rusiyada istifadә olunan dәzgahlar-
dan geri qalsa da, onda istehsal olunan ipәk mәmulatı hәmin Avropa-
nı vә Rusiyanı heyrәtә salırdı.  

Xatırladaq ki, kәlağayı toxuculuğunda istifadә olunan dәzgahlar-
dan biri bәrpa olunaraq hal-hazırda Milli Azәrbaycan Tarixi Muzeyindә 
qorunub saxlanılır.* Hәmin dәzgah tәbii ağac materialından vә qarğı-
dan hazırlanmış vә aşağıdakı әsas vә kömәkçi hissәlәrdәn ibarәtdir: 
pәlkeş, nәvәr, cangüzә, mәkik, şana vә nirә, alt vә üst çәnә, külçә-
bağara, şüftir, xәrәk, yezbәnd vә s. Dәzgaha әlavә olunan “küpü” 
ipәk sapın dolanması üçün nәzәrdә tutulmuşdur.  

* Dəzgah Milli Azərbaycan Tarixi Muzeyinin əməkdaşı Gülzadə Abdulovanın təşəbbüsü və
onun iştirakı ilə 2011-ci ildə 90 yaşlı basqallı usta Yunus Balayev tərəfindən ekspozisiya
zalında quraşdırılmışdır. İnventar № EF 9816

Vaxtilә Basqal özünün
bәdii tikmәlәri ilә dә şöhrәt 
qazanmışdı. Bәdii tikmә sә-

nәtinin dә tarixi çox qәdimlәrә gedib çıxır vә 
bunu Gәncә, Şamaxı, Gәdәbәy, Şәki, Mingә-
çevir, Örәnqala vә Abşeronda aparılan arxeo-
loji qazıntılar zamanı tapılan çoxlu sayda 
ipәk, yun, pambıq parça tikәlәri, ayrı-ayrı tik-
mә nümunәlәri dә sübut edir. Tarixi qaynaq-
larda, şifahi vә klassik әdәbiyyatda da orta 
әsrlәr Azәrbaycan bәdii tikmә ustalarının әl 
işlәri haqqında mәlumatlar vardır. XIII yüzil-
dә mahud üzәrindә rәngarәng ipәkdәn işlәn-
miş Şәki tikmәlәri çox mәşhur olmuşdur. Sә-
fәvilәr dövrünә aid Tәbriz miniatür mәktәbi 
surәtlәrinin geyimindә, ev vә mәişәt әşyalarının üzәrindә dә bәdii 
tikmәli tәsvirlәrә rast gәlinir. Mütәxәssislәr hesab edir ki, bәdii tikmә 
sәnәti gәlir qazanmaq mәqsәdi daşımayıb, xalqın mәişәt vә estetik 
ehtiyaclarının vasitәsi kimi meydana gәlmişdir. 

Bәdii tikmә 

Bәdii tikmәli ipәk әba
(XIX әsr)

 Bәdii tikmә. Araqçın. XIX әsr  Bәdii tikmә. Daraq qabı. XIX әsr 

Bakı şәhәrinin muzeylәrindә apardığımız müşahidәlәrdәn mәlum 
olur ki, vaxtilә Basqal sәnәtkarları tәrәfindәn hazırlanmış toxuculuq 
nümunәlәri, hәmçinin al-qırmızı, qızılı, gümüşü, yaşıl vә b. könül ox-
şayan rәngli saplarla tikilmiş nәfis geyimlәr – arxalıqlar, başmaqlar, 
qadın vә kişi baş geyimlәri, bәdii parçalar Basqalın tanınmış bәdii par-
ça ustalarından olan Kәbutәr xanım Hacı İsmayıl qızına vә başqaları-
na mәxsusdur. Onların әl işlәri XIX әsrin I yarısında bir sıra şәhәrlәr-
dә keçirilәn sәrgilәrdә fәxri yer tutaraq diplomlara layiq görülmüşdür. 
Mәsәlәn, Kәbutәr xanım Hacı İsmayıl qızı tәrәfindәn çox incә zövq vә 
ustalıqla ön hissәsi mirvari vә sәdәflә tikilmiş qadın arxalığı vә Narınc 
Mәşәdi Әbdülәli qızının hazırladığı qadın vә kişi araqçınları Azәrbay-
can Dövlәt İncәsәnәt Muzeyindә nümayiş olunur. Bundan başqa, 
Basqal Kәlağayı Muzeyindә saxlanılan nәfis şәkildә hazırlanmış örtük-
lәr dә әlvanlığı, tikmә üsulu, rәng koloriti vә rәnglәrin tәtbiqi baxımın-
dan könül oxşayır. Bәdii tikmә ustaları bu gözәl sәnәtin sirlәrini Bas-
qalın istedadlı gәnclәrinә dә öyrәdirdilәr.  

Bir vaxtlar qızılı vә gümüşü saplardan gülәbәtin tikmәlәrin, üst 
geyimlәrin, taxt örtüklәrin, heybә vә xurcunların, yastıq vә mütәkkә-
lәrin üzәrini bәdii tikmәlәrlә bәzәdilmәsi dәb olmuşdur. Daraq, qә-
lәm, әtriyyat, pul vә s. üçün balaca kisәlәr tikәr vә bunun da üzәrinә 
cürbәcür naxışlar salardılar. Bu naxışlar әsasәn tünd qırmızı yerli, sür-
mәyi yerli, ağ yerli, bәnövşәyi, firuzәyi yerli parçalar üzәrindә işlәnir-
di. İncәsәnәtin digәr sahәlәri kimi, onlar da bir növ şair tәbiәtli, rәs-
sam tәxәyyüllü basqallı nәnәlәrin arzu, istәk vә mәhәbbәtinin tәrәn-
nümü, sevgi dolu qәlblәrin çırpıntıları, insanların hәyat tәrzinin, iqtisa-
di vә mәdәni hәyatının, bәdii yaradıcılıq tәxәyyüllünün vә zövqünün 
bәdii ifadәsi idi. 

Azәrbaycanda kәlağayı istehsalının tarixi barә-
dә hәlәlik dәqiq mәlumat yoxdur. Doğrudur, bәzi 
mәnbәlәr vaxtilә “çarqat” adı ilә mәlum olan zәrif 

baş örtüyü növünün әnәnәvi şәrbaflıq mәrkәzlәrinin demәk olar ki, 
hamısında istehsal olunduğunu xәbәr verir. Mәsәlәn, görkәmli alim, 
akademik Ә.Әlizadә “Hüdud әl-alәm”ә istinadәn hәlә X әsrdә Azәr-
baycanın Bәrzәnd şәhәrindә baş örtüyü istehsal olunduğunu yazır. 
Burada hansı növ baş örtüyündәn söhbәt getdiyi mәlum olmasa da, 
digәr bir mәnbәdә – “Әcaib-әd dünya” adlı XIII әsrә aid anonim 
mәnbәdә Tәbrizin sәnәt mәhsulları içәrisindә gülәbәtinlә tikilmiş 
xüsusi baş örpәyinin adı çәkilir.  

XVII әsrin Hollandiya sәyyahı Yan Streys dә Şamaxı zadәganları 
arasında şöhrәt qazanmış gülәbәtin toxumalı yüksәk keyfiyyәtli baş 
örtüyündәn bәhs edir. Lakin bu baş örtüyünün kәlağayı olmadığı dә-
qiqdir, ona görә ki, gülәbәtin toxuma texnikası ilә hazırlanmış mә-
mulat basmaqәlib üsulu ilә ona әlavә bәzәk vurulmasını tamamilә 
istisna edir. Bununla belә, mәşhur türk sәyyahı Övliya Çәlәbinin Nax-
çıvan kişilәrinin qәlәmkar parçadan köynәk geyindiklәri haqqında mә-
lumatı, hәlә XVII әsrә qәdәr Azәrbaycanın toxuculuq mәrkәzlәrindә 
boyaq üsulu ilә bәzәk texnikasının özünün yüksәk inkişaf mәrhәlәsin-
dә olduğunu sübut edir.  

Basqalda da kәlağayı istehsalının tarixi dәqiq mәlum deyil. Lakin 
heç şübhәsiz ki, bu diyarı tәkcә Azәrbaycanda deyil, bütün dünyada 
şöhrәtlәndirәn, tanıdan mәhz onun zәrif, incә, gözәl kәlağayıları – 
kәlağayı sәnәtkarlığı olmuşdur. Belә ki, Basqal tarixәn Azәrbaycanın 
Şamaxı, Gәncә, vә Şәki kimi dünya әhәmiyyәtli siyasi vә iqtisadi mәr-
kәzlәrlә bәrabәr, Qafqazda kәlağayıçılığın әsas mәrkәzlәrindәn hesab 
edilmiş vә bu sәnәt sahәsi basqallıların iqtisadi hәyatının әsasını tәşkil 
etmişdir. Burada hazırlanan yüksәk keyfiyyәtli vә çoxçeşidli 

Kәlağayıçılıq 

kәlağayılar tәkcә yerli tәlәbatı ödәmәyib, xarici ölkәlәrә dә ixrac 
edilmişdir (3, 82-83). Bu barәdә bir çox mәnbәlәrdә, o cümlәdәn, 
rәsmi dövlәt sәnәdlәrinә istinadәn XIX әsrdә Rusiyada çap olunan 
“Qafqaz tәqvimi” jurnalında mütәmadi olaraq mәlumatlar çap olun-
muşdur.  

Xatırladaq ki, 
Azәrbaycanda bü-
tün orta әsrlәr bo-
yu inkişaf edәn 
kәlağayıçılıq sә-
nәtkarlığı XVIII-
XIX әsrin әvvәllә-
rindә bәdii-texniki 
vә texnoloji ba-
xımdan özünün çi-
çәklәnmә dövrünü 
yaşayırdı. Lakin 
әsrin ortalarında ipәkçilik tәsәrrüfatını bürümüş böhran, ipәkqurdu 
xәstәliklәri vә ucuz fabrik mәmulatının karxana mallarını sıxışdırması 
bu sәnәt sahәsinin dә tәdricәn zәiflәmәsinә vә hәtta bәzi kәlağayaçı-
lıq mәrkәzlәrinin bağlanmasına gәtirib çıxarmışdı. XX әsrin әvvәllәrin-
dә proses daha da dәrinlәşmiş vә nәticәdә Azәrbaycanda kәlağayı 
istehsalı iki ünvanda – Basqalda vә Gәncәdә cәmlәşmişdi (60, 141). 
Belәliklә, Basqal hәmin dövrdәn etibarәn kәlağayıçılıq sәnәtini yaşa-
dan, onu hәm bәdii-estetik vә hәm dә texniki cәhәtdәn inkişaf etdi-
rәn, zәnginlәşdirәn әsas mәrkәz rolunu yerinә yetirmәyә başlamışdır. 
Bu fakt bir çox tarixi mәnbәlәrdә, o cümlәdәn, dövrün iqtisadi tәhlili-
nә aid elmi әsәrlәrdә dә әksini tapmışdır. Mәsәlәn, mәnbәlәrin birinin 
mәlumatına görә, Birinci dünya müharibәsi әrәfәsindә Basqalın kus-
tar şәrbafxanalarında il әrzindә 1 milyon 800 min әdәd kәlağayı isteh-

Kәlağayı kolleksiyası

sal edilmiş vә Basqal boyaqxanalarının bu qәdәr kәlağayını boyamağa 
gücü çatmadığından, onların xeyli hissәsi Şamaxı, Gәncә vә Bakıya 
göndәrilmişdir (92, 42; 118, 141). Şahidlәr dә bildirirlәr ki, bir vaxtlar 
çoxlu sayda toxucu karxanalarından başqa, qәsәbәnin demәk olar ki, 
hәr bir evindә kәlağayı toxuculuğu ilә mәşğul olurdular. Lakin kiçik ev 
emalatxanalarında әllә istehsal olunan kәlağayıların parçası hәm 
gözәlliyi, hәm dә keyfiyyәti ilә fәrqlәnirdi. Ailәnin bütün üzvlәri bu işlә 
mәşğul olur vә tәbii ki, boyama sirlәrini vә naxışlanmanın dilini bilirdi-
lәr (41, 128). Tәdqiqatçı Tahir Cәfәrli qeyd edir ki, kәlağayı ustaları 
bütün günü evin bir küncündә quraşdırılan toxucu dәzgahının arxa-
sından durmazdılar. Hәr evdәn dәzgahın mәkisinin nәğmәni xatırla-
dan ahәngdar sәsi – “çak-çuk, çak-çuk”u eşidilәrdi. Necә deyәrlәr, 
elә ki “basqallı dәzgah arxasında işlәdi, elә bil tәrki-dünyadır, özünün 
böyüklüyünü, güclülüyünü anlayır. Heç nәyi görmür, heç nәyi eşitmir. 
Qulaqları mәkinin ritmik sәsini tutub dәzgahın necә işlәdiyini toxucu-
nun beyninә çatdırırdı. Bu ritm pozulduqda toxucuya gözә güclә gö-
rünәn ipәk sapların ahәnginin pozulduğunu çatdırırdı. Belә olduqda 
toxucu dәzgahı dayandırır, qırılmış sapı milyonlarla sapın arasından 
tapıb çıxarır vә birlәşdirir. Yenidәn dәzgahı işә salırdı... Qadınlar dәz-
gahın altında ipәk sarıyar, uşaqlar cәhrәyә bәnzәr alәtdә lülәlәri ipәk 
sapla doldurar, kişilәr isә kәlağayı toxunduqca, bütün әzalarını – әllә-
rini, ayaqlarını, bellәrini, boyunlarını, hәtta fikirlәrini dә işlәdәrdilәr. 
Bir sözlә, ailәnin özü dәzgahla birlikdә vahid bir mexanizmi xatırladır-
dı. Bunlardan biri bu prosesdәn qıraqda qalırdısa, iş ahәngi pozulur-
du, mәhsuldarlığı azalırdı. Hamının çörәyi, evin, ailәnin ruzisi dәzgah 
arxasında oturub sәhәrdәn axşama qәdәr işlәyәn ailә başçısından, 
yaxud onu әvәz edә bilәn oğullarından asılı idi. Basqalda әsrlәr boyu 
vәrdiş halına keçmiş bu hәyat tәrzini heç nә vә heç kim poza bilmәz-
di” (27, 110).  

Kәlağayı karxanalarının istehsal gücü quraşdırılmış dәzgahların 

texniki sәviyyәsindәn vә orada çalışanların sayından asılı olurdu. Bu 
barәdә mәlumat verәn informatorlarımızın sözlәrinә görә, mәsәlәn, 
Hәbibulla Hәmid Abbas oğlunun dörd dәzgahdan ibarәt toxucu 
karxanasında sәkkiz nәfәr kişi fәhlә fәaliyyәt göstәrir vә onlar qano-
vuz, mov, darayı vә tafta parçalar, elәcә dә müxtәlif ölçülü vә naxışlı 
pәrdәlik parçalar, kәlağayılar, baş vә әl yaylıqları vә s. toxuyurdular. 
Yerli ipәkdәn istifadә edilmәklә toxunan mәmulat Şamaxıya göndә-
rilirdi.  

Hacı Sәmәdә mәxsus toxuculuq karxanasında isә 4 usta vә 4 fәh-
lә çalışırdı. Burada da tafta vә qanovuz ipәk parçalar, habelә müxtәlif 
növ kәlağayılar vә yaylıqlar istehsal olunurdu. Hacı Seyid Mәmmәd 
Hacı Әkbәr oğluna vә Әliabbas Cәbrayıl oğluna mәnsub olan toxucu 
karxanalarının da әsasәn kәlağayı istehsalı üzrә ixtisaslaşmalarına 
baxmayaraq, burada istehsal olunan qanovuz parçalara, yaylıqlara vә 
s. istәr daxili bazarda, istәrsә dә qonşu ölkәlәrin bazarlarında böyük
tәlәbat var idi. Basqalın qocaman kәlağayı ustalarının mәlumatına
görә, orta sәviyyәli belә karxanalarda bir gündә 25-30 kәlağayı is-
tehsal etmәk mümkün idi. Bәzәn elә dә olurdu ki, kәlağayı naxış us-
taları ipәk parçanı hazır şәkildә ya Şamaxıdan, ya da Şәkidәn funtu 5-
10 manata alırdılar.

Karxana toxuculuğu şәraitindә kәlağayıçılıq sәnәti bir-birini ardıcıl 
izlәyәn bir çox peşә vә sәnәtlәrin sintezi kimi ortaya çıxır. Buraya 
әyirici, toxuyucu, boyaqçı vә naxışbasma iş sahәlәri aiddir. Bunlar bir 
müәssisәdә ayrı-ayrı ustalar vә ya bir peşәkar usta tәrәfindәn icra 
olunurdu. Belә sәnәtkarlar xalq arasında “ustakar” adlandırılırdı (35, 
62). İlk olaraq, şәrbaf nәqqatdan tәhvil aldığı ipәyin müәyyәn hissә-
sini lülәvәkilә verib dövr (cәhrә) vasitәsilә lülә sarıtdırır, qalan hissә-
sindәn isә çillәçarxda karatan vasitәsilә çillә çәkdirirdi. İpәk parça to-
xuculuğundan fәrqli olaraq kәlağayı çillәsi tovlanmırdı. Çillәnin uzadı-
lıb qәlәmәklәrә bölünmәsi әmәliyyatı ilә şәrbaf özü bir nәfәr kömәk-

çisi ilә mәşğul olurdu. Qәlәmәklәrә bölünmüş çillә tәrraha verilib nirә 
vә şanadan keçirilib qurtardıqdan sonra tәkrar sahibinә qaytarılırdı. 
Şәrbaf kargәr vә şagirdin kömәyi ilә onu açıb kәlağayı dәzgahına 
qoşurdu. Yeri gәlmişkәn, kәlağayı dәzgahlarının әksәr hissәlәri – nә-
vәrd, dәstәk, xәrәk, yezbәnd vә s., eyni zamanda kömәkçi hissәlәri 
(qarqar, külgә-bağara) dә sifarişlә dülgәr vә xarrat tәrәfindәn düzәl-
dilirdi. 

İşin başa çәkilmәsinin növbәti mәrhәlәsindә nirә vә şana bәndәk-
lәr vasitәsilә dәzgahın hәrlәmә ağacından asılırdı. Dәzgahın bu mütә-

hәrrik hissәlәri yer-
bәyer edilәndәn 
sonra çillәnin başı 
karvankeş vasitәsilә 
nәvәrdә qoşulurdu. 
Bunun üçün xәlfә 
(kargәr) karvanke-
şin baş örtüyünün 
arasına qoyulmuş 
mili nәvәrdin yarı-
ğına salıb pәlkeş 
vasitәsilә nәvәrdi 
fırladırdı. Nәvәrd 
fırlandıqca karvan-

keşin başını özünün altına alır vә onun sabit qalmasını tәmin edirdi. 
Kargәr nirәlәrin alt çubuğunu kәndir vә ya ciyә vasitәsilә tәpkәnlәrә 
qoşur, xәrәyi çillәnin üzәrinә basıb, çarpaz qarğılarını yerbәyer edәn-
dәn sonra dәzgahın arxasına keçib toxumağa başlayırdı. “Putatma” 
adlanan bu әmәliyyat ara ipәyini çillә çarpazlarının arasından keçirib 
onları aramsız olaraq bir-birinin yanına sıxlaşdırmaqdan ibarәtdir. Әv-
vәllәr kәlağayı dәzgahında mәkik çillә çarpazlarının arasından әllә 

Kәlağayı dәzgahı. Basqal 

atılmaqla ötürülürdü. XX әsrin әvvәllәrindәn etibarәn o, mexaniki üsul-
la, xüsusi mәkitutan qurğunun kömәyi ilә ötürülmәyә başlanmışdı. 

Arşünnüma toxunan ipәk parçalardan fәrqli olaraq kәlağayı әdәdi 
qaydada toxunur vә bu mәqsәdlә xüsusi ölçü ipindәn istifadә olunur-
du. Hәr dәfә 20-25 әdәd kәlağayı toxunandan sonra nәvәrd dolur vә 
kargәrin işini çәtinlәşdirirdi. Ona görә dә toxuma әmәliyyatını dayan-
dırıb, nәvәrdi geri açmaqla, hazır kәlağayıları götürürdülәr. Bu halda 
nәvәrdә dolanmaq üçün sonuncu kәlağayını saxlayıb onun vasitәsilә 
çillәni nәvәrdә qoşurdular. Bu qayda ilә bir bәstan işin çillәsi tamam 
qurtarıncayadәk toxuma әmәliyyatı davam etdirilirdi. Lakin çillәnin 
sona çatmasını gözlәmәdәn kәlağayının hәr bir dәstәsi toxunub hazır 
olandan sonra, kәsildikcә boyaqxanaya verilib naxışlanır, yaxud da 
“ağ mal” adı ilә boyaqçılara satılırdı...” (61, 144). Belәliklә mәhsulun 
boyadılması prosesi başlanırdı. 

Onu da nәzәrә almaq lazımdır ki, Basqalın kәlağayı ustaları uzun 
illәr çox ağır mәnәvi-ictimai bir mühitdә fәaliyyәt göstәrmişlәr. Xüsu-
silә Sovet hakimiyyәtinin ilk illәrindә onlar “müftәxor”, “tüfeyli”, 
“zәhmәtsiz gәlirlә yaşayanlar” vә s. bu kimi böhtançı adlarla dam-
ğalanaraq tәqib olunur, çalışmalarına imkan verilmirdi. Qәsәbә tez-
tez milislәrin, müfәttişlәrin, sovet vә digәr hakimiyyәt strukturlarının 
hücumlarına mәruz qalırdı. Yerli әhalidәn olan bәzi adamlar da bu-
radakı işlәri, danışılan söhbәtlәri bir su içimdә müvafiq orqanlara çat-
dırırdılar. Qәsәbәnin qocaman kәlağayı ustası Qadir Sәfiyev onu da 
söylәdi ki, özlәrini vә mәhsullarını müxtәlif orqanların hücumlarından 
qorumaq üçün qәsәbә sakinlәri әtrafda növbә ilә keşik çәkir, tәhlükә 
anında müxtәlif işarәlәrlә (mәşәl yandırmaqla, mis qabları döymәklә) 
bir-birini xәbәrdar edir, sahibkarlar dәrhal mallarını vә avadanlıqlarını 
yeraltı yollarla tәhlükәsiz yerlәrә daşıyırdılar. Bu zaman basqallıların 
çörәk bişirmәk üçün istifadә etdiklәri yeraltı tәndirlәr dә onların 
kömәyinә gәlirdi. Belә ki, hücum zamanı şәrbaflar mәhsullarını bәzәn 

bu tәndirlәrdә gizlәdir vә üstünü örtürdülәr. Lakin elә dә olurdu ki, 
cana doymuş basqallı şәrbaflar doğma yurd-yuvalarını tәrk etmәk 
mәcburiyyәtindә qalır, “hazırladıqları kәlağayıları da götürüb Tiflisә, 
Batuma, Krıma, Tatarıstana, Rusiyaya, Orta Asiyaya (Aşqabada, 
Daşkәndә, Buxaraya vә s.), İrana vә başqa ölkәlәrә üz tuturdular.  

Sәnәtkarların çoxu öz mallarını bilavasitә özlәri satırdılar. Bundan 
başqa, iqtisadi әlaqәlәr yaratmaq, istehsalı artırmaq vә genişlәndir-
mәk mәqsәdilә Basqal tacirlәri ayrı-ayrı şәhәrlәrdә (Tiflisdә, Şәkidә, 
Gәncәdә) kәlağayı karxanaları açır vә ora ustalar göndәrirdilәr ki, işә 
rәhbәrlik etsinlәr” (27, 86-87). Bu cür sәfәrlәr ticarәti genişlәndir-
mәklә yanaşı, hәmin ölkәlәrin vә şәhәrlәrin toxuculuq mәrkәzlәri ilә, 
yeni dәzgahlarla tanışlıqlarına da imkan vә şәrait yaradırdı.  

Onu da qeyd edәk ki, Basqalda uzun bir tarixi dövr әrzindә çoxlu 
sayda insanlar irsәn yaşatdıqları bu qәdim sәnәti davam etdirib son-
rakı nәsillәrә çatdırmışlar. Qәsәbәnin yaşlı sakinlәrinin hәlә dә xatırla-
dıqları Tağıyev Hәbib Әbdülәhәd oğlunun, onun atası Әbdülәhәd Hacı 
Hәbib oğlunun, onun babası Hacı Heydәr oğlunun vә başqalarının ad-
ları indi dә ehtiramla yad edilir. Dübbә kişinin, Әlbağır kişinin, Nәcәf-
qulunun, Şasılın, Ağarәhimin, Xәlyullanın, Mәşәdi Calal әminin toxu-
duqları ipәk yorğanüzü vә kәlağayısı adla tanınırdı. Deyilәnә görә, 
Mәşәdi Yusif bir qayda olaraq toxuduğu mәmulatın üzәrinә müş-
tәrisinin adını da yazırdı. Amma çox tәәssüf ki, Mәşәdi Yusif bu sә-
nәtin sirlәrini heç kimә, hәtta övladlarına belә öyrәtmәmişdi. “Yeddi 
rәng” (İspirәy), “Heyratı”, “Hәlәbi”, “Gülvәngi”, “Qonşuçatladan”, 
“Bağdadı”, “Saçaqlı”, “Şamaxı”, “Bәstә-nigar”, “Gәlinlik” (qıraqları ya-
şıl, ortası qırmızı), “Noxudu”, “Mixәyi”, “Bәnövşәyi”, “Yaşıl-qara”, “Ye-
mişani”, “Zeytuni”, “Ağzәmin-zanbağı”, “Ağzәmin-qızılı”, “Qızılı” vә s. 
Basqal kәlağayılarının әn qiymәtli, әn gözәl örnәklәri sayılırdı. Onlar 
bir-birindәn çeşidli naxışları, tәrtibatının zәnginliyi, boyalarının rәnga-
rәngliyi, bәzәklәrinin müxtәlifliyi vә rәng harmoniyası ilә fәrqlәnib, 
hamının diqqәtini cәlb edirdi. Hәr birinin dә adının fәlsәfәsi, tәyinatı, 

xalq mәişәtindә özünәmәxsus yeri vardı. Vaxtilә qadınlar bölmә kәla-
ğayı (kәlağayının dörddә bir hissәsi) ilә başlarına “dingә” bağlayır, 
üstündәn isә iri kәlağayını örtәrdilәr. Bundan başqa, keçmişdә eni-
uzunu 2 metr olan ipәk kәlağayılar da toxunurdu ki, onlardan hәm dә 
yorğanüzü kimi istifadә olunurdu. 

Naxışlarına, rәnglәrinә görә fәrqlәnәn kәlağayıların zirvәsi, şahı 
isә “Yeddirәng kәlağayı”dır. Onu nә az, nә çox, düz doqquz dәfә 
qaynadır, rәnglәyir vә qurudurlar. “Heratı” kәlağayısı haqqında isә 

Kәlağayı nümunәlәri 

xüsusi danışmaq lazım gәlir. Bu kәlağayının parçasının toxunuşu sey-
rәk olub, biçiminin dәqiq seçimi, naxışları vә bәzәyi ilә sәciyyәlәnir. 
Onun bәdii tәrtibatında nәzәrә çarpan quş, balıq, buta vә s. arxaik 
motivlәrlә bәrabәr, mәrkәz hissәdә dәyirmi xonçanın verilmәsi onu 
yellәni örtüklәrdәn fәrqlәndirir. Xalq ustaları belә xonçalı naxışı «mәc-
mәyi-gül» adlandırırlar. “Mәcmәyi-gül” medalyonları Mәrkәzi Asiyada 
basma vә tikmә (süzәni) mәmulatlarının da bәdii tәrtibatında mühüm 
yer tutur. Hәr hansı bir basma mәmulatında xonçalı bәzәk elementi 
bütöv qәlibdәn deyil, onun dörddә birindәn istifadә edilmәklә alınır. 
Bunun üçün dә әsas naxış eyni ölçüdә, eyni formada dörd yerә kә-
silmiş olur vә hәr biri dörd dәfә xüsusi hazırlanmış aşqar sıyığa batı-
rılıb üzbәüz vә ya simmetrik olaraq mәmulat üzәrinә basılır. Belәliklә, 
tam şәkilli “göl”, “xonça” vә ya “şәms” adlanan medalyonlar alınır 
(35, 66). 

XIX yüzilliyin ortalarından başlayaraq azәrbaycanlı toxucular Ru-
siya vә Qәrbi Avropa ölkәlәrindә keçirilәn bir çox beynәlxalq sәrgilәrә 
qatılmaqla, öz sәnәtkarlıq mәharәtlәrini nümayiş etdirmişlәr. Onlar-
dan Әliabbas Cәbrayıl oğlu, Kәrbәlayı Nәsir Abdulla Әziz oğlu, Mәşәdi 
Hәbibulla Hacı Abbas oğlu, Nәsir Әbdülәziz oğlu, Hacıbağır Mirzә 
oğlu, Hacıәlәkbәr Hacıseyid oğlu vә başqalarının adlarını çәkmәk olar. 
Bu ustalar London, Paris, Sankt-Peterburq, Moskva, Tiflis vә digәr 
beynәlxalq sәrgilәrdә qanovuz, tafta vә s. kimi saya vә sadә klassik 
naxışlara malik parçaların, basmaqәlib üsulu ilә al-әlvan naxışlanmış 
kәlağayıların әn gözәl örnәklәrinә görә yüksәk mükafatlarla tәltif edil-
mişlәr. Kәrbәlayı Nәsir Әbdülәziz oğlu isә 1861-ci ildә Londonda tәşkil 
edilmiş Ümumdünya sәrgisindә nümayiş etdirdiyi nәfis kәlağayı vә 
zәrif qanovuz parçaya görә sәrginin gümüş medalına vә diplomuna 
layiq görülmüşdür. Basqalın yaşlı nәslinin nümayәndәlәri söylәyirlәr 
ki, kәlağayı ustası Londondan qayıtdıqdan sonra hәmin hadisәni belә 
tәsvir edib: “...İngilis xanımları macal vermәdilәr ki, camaat bir kәla-

ğayıya tamaşa etsin. Bir anın içindә yarmarkada keçirilәn satış sәr-
gisindә hamısını aldılar. Qaldım mat-mәәttәl baxa-baxa. Gәrәk çox 
aparardım. Allah qoysa, bu sәfәr çox apararam...”. 

Toxucu-sәnәtkarların mәharәti, qazandıqları yüksәk nailiyyәtlәr 
1902-ci ildә Tiflisdә çağırılmış Qafqaz kustar sәnayesi işçilәrinin 1-ci 
qurultayına aid bir sәnәddә belә tәqdim olunur: “...Onların tәhsili ol-
masa da, sәnәtkarlıq sahәsindә öz avropalı hәmkarlarını xeyli üstәlә-
yirlәr. Hazırladıqları mәmulat isә öz bәdiiliyi vә yaraşığı ilә adamı hey-
ran edir. Avropada işlәdilәn maşınlar vә başqa dәzgahlar burada 
yoxdur. Onların hazırladıqları mәhsullar gәrgin işin vә bacarıqlı әllәrin 
bәhrәsidir” (53, 100). 

Yeri gәlmişkәn, kәlağayıçılıq sәnәtinin mahir bilicilәri olmuş hәmin 
insanların basmaqәlib üsulu ilә hazırladıqları әl işlәri indiyә qәdәr bir 
çox dünya muzeylәrindә, o cümlәdәn Azәrbaycan Milli İncәsәnәt 
Muzeyinin, Milli Azәrbaycan Tarixi Muzeyinin ekspozisiyalarında nü-
mayiş olunmaqdadır. Heç dә tәsadüfi deyil ki, milli naxış örnәklәrinin 
qorunub saxlanmasında vә sonrakı nәsillәrә ötürülmәsindә böyük xid-
mәtlәri olmuş bu ustaların adları hәlә dә hörmәtlә vә ehtiramla yad 
edilir. Kәlağayı mütәxәssislәrinin sözlәrinә görә, bu gün 100 il vә da-
ha әvvәl hazırlanmış kәlağayılara baxanda, onların harada vә kim tә-
rәfindәn hazırlandığını dәqiqliklә demәk olar (41, 128). Sevindirici 
haldır ki, hazırda Basqalda hәmin ustaların sәnәtini yaşadan, inkişaf 
etdirәn vә gәnc nәslә öyrәdәn Abbasәli Talıbov, Nizami Mәmmәdov, 
Qadir Sәfiyev kimi ustalar fәaliyyәt göstәrmәkdәdir.  

Belәliklә, kәlağayı orta әsrlәrdәn başlayaraq günümüzә kimi qa-
dınlarımızın milli geyim dәstini tamamlayan әn mühüm örnәklәrdәn, 
istәr kasıb, istәrsә dә zәngin tәbәqәdә Azәrbaycan xanımlarının әsas 
geyim atributlarından biri olmuşdur. Toxucu karxanalarında gәnclәr 
üçün, yaşlılar üçün vә hәtta xüsusi mәrasimlәr üçün dә növbәnöv 
kәlağayılar toxunarmış. Baş örtüyü olmaq funksiyasından başqa, 

kәlağayı әsrlәr boyu Azәrbaycan cәmiyyәtindә az qala sosial-ictimai 
münasibәtlәrin göstәricisinә, insanı beşikdәn mәzara qәdәr müşayiәt 
edәn bir atributa çevrilmişdi. Bu haqda mәlumat verәn Rәna İbrahim-
bәyova deyir ki, keçmişdә adәti üzrә toyda gәlinin başına qırmızı 
kәlağayı örtәrmişlәr. Bu oynaq naxışlı, qırmızı rәngli kәlağayı qaynana 
vә qayınata tәrәfindәn gәlinә bağışlanan vacib hәdiyyәlәrdәn biri idi. 

Bundan başqa, uşaq dünyaya gәlәndә, onu anasının gәlin gәlәr-
kәn başına örtdüyü qırmızı rәngli kәlağayıya bükәrdilәr. Gәnc ana 
onu 40 gün әrzindә belinә sarımalı idi. Yaşlı sakinlәrin dediyinә görә, 
bu hәm dә qәdd-qamәti şux saxlamağa kömәk edirdi. İnsan dünyanı 
tәrk edәndә dә mafәnin üstünә kәlağayı atırdılar. Toya gәlәn qonaq-
lar bәyin boynuna da parlaq rәngli kәlağayılar salardılar.  

Rәna xanımın sözlәrinә görә, kәlağayı qadınlarımızın ismәti, sül-
hün, әmin-amanlığın rәmzidir. Müharibәnin, qan tökülmәsinin qaba-
ğını almaq istәyәn analarımız, nәnәlәrimiz döyüşәn tәrәflәrin arasına 
kәlağayı atanda onlar dayanırdı. Qızlar sevdiklәri oğlanın elçi göndәr-
mәsinә razılıqlarını ona kәlağayı vermәklә bildirәrdilәr. Adi günlәrdә 
evdәn bayıra çıxarkәn vә ya qonaq qәbul edәrkәn qadınlar başlarına 
sakit rәngli “soğanı”, “soldurma”, “qәhvәyi” vә s. rәngli kәlağayı ör-
tәrdilәr. Asketik çәrçivәli (haşiyәli) qara kәlağayı qәmgin әhval-ruhiy-
yәni ifadә edir, parlaq rәnglәrlә bolluca naxışlanmış kәlağayı isә se-
vinc vә şadlıq hisslәri doğurur. Qәdim Azәrbaycan adәtinә görә, qa-
dın kәlağayısını atdıqda münaqişәni dayandıra bilәr. Qız kәbinә ra-
zılığını bildirmәk mәqsәdilә ona evlәnmәk tәklifi etmiş gәnc oğlana öz 
kәlağayısını verәrdi (60, 132). 

Maraqlıdır ki, kәlağayı qadın baş geyimi olsa da, kişilәr tәrәfindәn 
hazırlanır. Bunun da әslindә bir fәlsәfәsi, mәnası var. Rәna xanımın 
sözlәri ilә desәk, kәlağayıda olan rәnglәrdә, naxışlarda әslindә 
kişilәrin qadınlara münasibәti, hisslәri, duyğuları әks olunur. Bәlkә dә 
kәlağayıya bu cür münasibәtә görә, xalq ustaları evlәri ilә bәrabәr, 

toxucu karxanasının, boyaqxananın qapısına da qoruyucu vasitә 
olaraq heyvan kәllәsi, üzәrlik, nal vә s. asar vә güman edәrdilәr ki, 
bәdnәzәrdәn, xata-bәladan uzaq olacaqlar.  

Onu da qeyd etmәk lazımdır ki, kәlağayının azәrbaycanlıların 
mәişәtindә yeri vә rolu onun zaman-zaman çalma, çarqat, cuna, yaş-
maq, yaylıq vә s. baş örtüklәri ilә bәrabәr şifahi xalq әdәbiyyatı nü-
munәlәrindә – dastan, qoşma, gәraylı vә bayatılarımızda, aşıq yara-
dıcılığında geniş şәkildә vәsf edilmәsinә sәbәb olmuşdur. Burada tel-
lәri qızıl düymәlәrlә, sinәlәri әlvan muncuqlarla, qulaqları aypara, mi-
narә sırğa, bellәri zәrbaf kәmәrlә, bәdәnlәri çәpkәnli, әlvan naxışlı 
köynәklә, güllü-butalı kәlağayılarla (çarqatla) bәzәnmiş, qaş-gözü 
sürmәli el qızlarının, gәlinlәrinin poetik obrazlarına tez-tez rast gәlinir: 

Kәlağayının ucu sarı, 
Açılır könlüm qubarı, 
Söylә görüm kimin yarı, 
Yaxan düymәlә-düymәlә  

(“Әsli vә Kәrәm” dastanı) 

* * *
Yaxası mürәssә, çatqızı Gülgәz, 
Çarqatının ucu sürmәlәnibdir...  

(Qurbani) 

* * *
Başına örtübdür kәlağayı gәzәr, 
Әyri tel üstündәn qızıl düymәlәr. 
Belinә yaraşıb zәrbafdan kәmәr, 
Çәpkәnli, çarqatlı ağ bәdәn gәzәr  

(Aşıq Abbas Tufarqanlı) 

* * * 
Gah zaman başına tirmә şal bağlar, 
Gah olur ki, zülf gizlәyib, xal bağlar. 
Kәlağayı qabağına al bağlar 
Yaşılın altından, ağın üstündәn  

(Molla Pәnah Vaqif) 

* * * 
Başında Herat kәlağayı 
Hәr paltarı darayıdı. 
Bәşәrә bәnzәtmәk olmaz, 
Göydә mәlәklәr tayıdır  

(Aşıq Әlәsgәr) 

* * * 
Odur! Odur! Kәlağayılı qıza bax!  
Bizim yurdun kәlağayıdır baş örpәyi. 
Hәşyәlәri neçә-neçә rәngә çalaraq, 
Şölә verir bu torpağın öz ipәyi  

(Sәmәd Vurğun) 

Boyaqçılıq sәnәtinin tarixi toxuculuq qәdәr qә-
dimdir. Azәrbaycan әrazisinin boyaq bitkilәri ilә 
zәnginliyi tarixәn burada boyaqçılıq sәnәtinin ge-

niş yayılması üçün dә şәrait yaratmışdır. Arxeoloji qazıntıların nә-
ticәlәri Azәrbaycanda boyaq maddәlәrindәn istifadә olunması, parça-
ların rәnglәnmәsi tarixinin Eneolitdәn Tunc dövrünә keçid (e.ә. IV-III 
minilliklәrdә) mәrhәlәsinә aid olduğunu göstәrir. Belә ki, bәzi arxeo-
loji abidәlәrdәn aşkar olunan yun parça qalıqlarındakı rәng izlәri hәlә 
o zamandan Azәrbaycan әhalisinin müxtәlif bitkilәrdәn boyaq maddә-

Boyaqçılıq 

lәri ala bilmәk vәrdişlәrinә malik olduqlarını göstәrir. Bu barәdә 
qәdim yunan tarixçisi Herodotun (e.ә. V әsr) mәlumatları böyük 
maraq doğurur. O yazır: “Qafqaz meşәlәrindә elә ağaclar bitir ki, yerli 
әhali onların yarpaqlarını әzәrәk su ilә qarışdırır vә bu mәhlulla 
paltarlarına naxışlar vururlar. Bu naxışlar silinmәyib parça köhnәlәnә 
kimi qalır” (105, 7). Doğrudur, burada mәlumat tam olaraq 
Azәrbaycana aid edilmәsә dә, ölkәmizin әrazisindәki abidәlәrdәn 
aşkar olunan rәngli parça qalıqları, hәmçinin Herodotun “Farslar 
midiyalıların paltarlarını geyinirdilәr, çünki bu paltarlar onlara daha 
xoş gәlirdi vә gözәl görünürdü” (100, 32) kimi fikirlәri hәmin 
mәlumatı mәhz Azәrbaycana şamil etmәyә әsas verir.  

Boyaqçılıq sәnәti rәnglәrin seçilmәsi vә hazırlanma texnologiyası-
na görә uzun müddәt aparılan müşahidәlәrә vә әmәli tәcrübәyә 
әsaslanmaqla nәsildәn-nәsilә keçәrәk bizim günlәrәdәk gәlib çatmış-
dır. IX-XII әsr әrәb müәlliflәrinin әsәrlәrindә Dәrbәnddәn Tiflisә 
qәdәr bütün Azәrbaycan ölkәsindә küllü miqdarda boyaqotu yığılma-
sına vә Xәzәr dәnizi vasitәsilә Curcana, oradan da Hindistana 
aparılmasına dair mәlumatlar vardır. Boyama maddәlәri içәrisindә 
boyaq kökündәn vә xırda qırmızı böcәklәrdәn istifadәnin tarixi dә çox 
qәdimdir. Lakin 1841-ci ildә rus kimyaçı alimi N.Zininin anilini, 1868-ci 
ildә isә Almaniyada Qrebe vә Libermanın alizarini ixtira etmәsi boyaq 
bitkilәrinin yetişdirilmәsi sahәsindә, ümumiyyәtlә boyaqçılıqda böhra-
na sәbәb oldu. Süni boyaqlar keyfiyyәtcә tәbii boyalardan geri qal-
masına baxmayaraq, ucuzluğu vә asan başa gәlmәsi ilә tәbii boyaq 
istehsalının kәskin aşağı düşmәsinә vә onların bazarlardan sıxışdırıl-
masına gәtirib çıxartdı.  

Süni boyaq maddәlәrinin istehsala daxil olması toxuculuq sәnәt-
karlığının bütün digәr sahәlәrindә olduğu kimi, keyfiyyәt müstәvisin-
dә toxuculuğun digәr sahәlәri ilә bәrabәr, kәlağayıçılığa da ciddi tәsir 
göstәrdi. Xalqın әsrlәr boyu yaşatdığı gözәl әnәnәlәr, qazandığı әmәli 

tәcrübә vә kәlağayıya qazandırdıqları şöhrәt az qala tәhlükә qarşısın-
da qaldı. Lakin Azәrbaycanın kәlağayı istehsal edәn bir çox mәntә-
qәlәri, o cümlәdәn Basqal sәnәtkarları asan qazanc dalınca qaçmaq-
dan çәkinәrәk, çәtin şәraitdә olsa belә, tәbii boyaq maddәlәrindәn 
istifadәni davam etdirәrәk, bu sәnәti günümüzәdәk gәtirib çıxartdılar. 
Tәsadüfi deyil ki, “Basqal İpәkçilik Mәrkәzi”ndә bu günün özündә belә 
kәlağayı boyaqçılığında tәbii boyaq maddәlәrindәn istifadә edilir. Ora-
dakı iş prosesi, işgüzar şәrait, avadanlıqlar, nәfis kәlağayı nümunәlәri 
dә insana mәhz o keşmәkәşli illәrin ab-havasını yaşadır. 

Keçmişdә toxuculuq xammalının, mәmulatın vә s. boyadılması iki 
әsas formada hәyata keçirilirdi: ip ya boyaq bitkisi ilә bәrabәr qayna-
dılır, ya da әvvәl boyaq mәhlulu hazırlanır, sonra isә ip mәhlulun içә-
risinә salınıb rәnglәnirdi. Etnoqrafik materiallardan aydın olur ki, bo-
yama prosesi mis qazanlarda yerinә yetirilirdi; çünki kimyәvi reaksiya 
zamanı mis qabın divarlarından müәyyәn maddәlәr mәhlula keçir vә 
boyama prosesinin daha keyfiyyәtli alınmasına sәbәb olurdu.  

Boyaqxana. İpin tәbii rәngdә boyadılması 

Toxuculuq sәnәtkarlığında ayrı-ayrı rәnglәrin, rәng koloritlәrinin 
alınması xüsusi ustalıq tәlәb etdiyindәn, hәmin rәnglәrin alınmasına 
daha çox diqqәt yetirilirdi. Mәsәlәn, qırmızı rәng toxuculuqda daha 
çox işlәndiyinә görә, boyama prosesindә onun keyfiyyәtli alınmasına 
xüsusi fikir verilirdi. Bu rәngin Azәrbaycan şifahi xalq yaradıcılığında, 
inam vә etiqadlarında vә mifoloji düşüncәsindә dә xüsusi yeri vardır. 
Belә ki, insanlar qırmızı rәngi hәmişә sәadәt, xoşbәxtlik, azadlıq, bay-
ram, qәlәbә rәmzi hesab etmişlәr. Eyni zamanda bu rәng qәdim xalq 
inanclarında günәşi, odu, al çiçәyi vә s. simvolizә edir. Qırımızı rәngin 
özü dә bir neçә keçici rәng xüsusiyyәtlәrinә malikdir: açıq qırmızı, qır-
mızı, tünd qırmızı, al qırmızı, yaqut-qırmızı, qırmızı-çәhrayı, çәhrayı vә 
s. Bu rәnglәri almaq üçün boyaqçı babalarımız boyaq kökündәn (qızıl
boya), qırmızı sәndәldәn, qırmızı badam ağacı, çәtiryarpaq, dilqan,
koşenil (yastıca), anilin vә alizarin maddәlәrindәn istifadә edirdilәr.

İpәkboyama üsulları vә rәnglәrin hazırlanması ilә bağlı әldә 
etdiyimiz etnoqrafik materialların tәhlili göstәrir ki, istehsalın tәşkili 
baxımından boyaq işi ikili sәciyyә daşımışdır. Belә ki, keçmişdә şәrbaf 
karxanalarının nәzdindәki yardımçı boyaqxanalardan başqa, sәnәt vә 
ticarәt mәrkәzlәrindә müstәqil şәkildә fәaliyyәt göstәrәn boyaqxana-
lar da mövcud idi. Xalq arasında onlara “küp boyağı” deyilirdi ki, bu 
da tәkcә ipәk mәmulatı deyil, yun ip vә pambıq parça (şilә, qәdәk) 
mәmulatının boyadılmasında da istifadә olunurdu. Belә boyaqxana-
ların biri dә Şamaxı xanlığının Basqal kәndindә fәaliyyәt göstәrirdi. 
Şamaxı xanı Mustafa xanın qohum Xancan, Mәrdan vә Mehdi bәyә 
mәxsus olan bu boyaqxana ayrı-ayrı şәxslәrә ildә 120 manata icarәyә 
verilmişdi (10).  

Toxuculuq emalatxanasının nәzdindә fәaliyyәt göstәrәn boyaqxa-
nalar da vardı. Bu boyaqxanalar toxuculuq emalatxanasının sahibinә 

mәxsus olub, istehsal edilәn toxuculuq mәmulatının rәnglәnmәsinә 
xidmәt edirdi. Bundan başqa Basqalda ev boyaqxanaları da geniş ya-
yılmışdı. Toxucu sәnәtkarların әksәriyyәti öz mәhsullarının rәnglәn-
mәsi ilә özlәri mәşğul olurdular. 

İpәkboyama özünün bir sıra spesifik xüsusiyyәtlәrinә görә fәrqlә-
nirdi. İlk növbәdә, yun vә pambıq boyaqçılığından fәrqli olaraq ipәk 
boyağı soyuq üsulla yerinә yetirilirdi. Bundan başqa, fәrdi qaydada iş-
lәyәn şәrbaflar bu işi özlәri gördüyü halda, karxana ipәkçiliyindә boyaq 
işi peşәkar ustalara etibar edilirdi. Saya cecimlәr istisna olmaqla, ceci-
min digәr növlәri toxunmazdan әvvәl onların әriş vә arğacı çeşni xü-
susiyyәtlәrindәn asılı olaraq müxtәlif rәnglәrә boyanırdı. Bu zaman tәt-
biq edilәn rәnglәrin çoxu (qara, sarı, qırmızı) toxucu qadınlar tәrәfin-
dәn hazırlanır, çәtin sayılan rәnglәr (mavi, sürmәyi, yaşıl vә s.) isә sifa-
riş yolu ilә xüsusi boyaqxanalarda alınırdı (61, 97; 60, 286).  

Boyaqxanaların daxili sahmanı tәqribәn belә olmuşdur: adәtәn bir 
cüt kürәnin (ocağın) üzәrindә mis tiyan qurulurdu. Burada su daşı-
maq üçün 3-4 şatıl, rәngabı doldurub-boşaltmaq üçün 2-3 abgәrdәn, 
boyanmış mәhsulu 9 çillә, mәsәlahı yuyub tәmizlәmәk üçün hovuz vә 
ağac çәllәklәr olurdu. Rәngab turşu, zәy, hәlim vә s. saxlanılan küp-
lәr adәtәn boyaqxananın döşәmәsinә basdırılırdı. Bu halda küpdәki 
maye qışda donmadığından, küpün sınma tәhlükәsi da aradan qalxır-
dı. Boyaq ağaclarını döymәk üçün boyaqxanalarda balta, gürz vә s. 
әmәk alәtlәrindәn dә istifadә olunurdu (61, 103). Tiyanda boyanmış 
qırmızı, narıncı, bәnövşәyi, qәhvәyi, qara, sarı, yaşıl vә daha neçә 
rәng saplar bir-birinin yanındaca üzü günә sәrilirdi. Qәrinәlәr, yüz illәr 
keçir, hәmin bitkilәrdәn hazırlanan boyalar daha şux olub solmur, 
rәngini vә parıltısını heç vaxt itirmirdi.  

Kәlağayı istehsalı prosesinin әn mühüm, bәlkә dә
әn mәsuliyyәtli vә çәtin mәrhәlәsi onun boyadılması
idi. Çox güman ki, ipәkçilәr arasında “Boyaqçıya 

nәzir düşür” atalar sözü bәlkә dә burdan qaynaqlanmışdır. Kәlağayı 
boyaqxanaları karxanaların nәzdindә fәaliyyәt göstәrir vә adәtәn, 
kirayә yolu ilә әldә edilәn tәk vә ya iki otaqdan ibarәt olurdu. Belә 
kәlağayı boyaqxanalarının hәyәtindә, adәtәn, bir cüt kürә vә onların 
hәr birinin üzәrindә bir әdәd boyaq tiyanı quraşdırılırdı. Bir qayda 
olaraq boyaq tiyanı misdәn, su qızdıran tiyan isә çuqundan hazırlanırdı.  

Boyaqxanalardakı istehsal lәvazimatları arasında gen ağızlı “bo-
yaqçı küplәri”, qırmızı, qara, yaşıl, abı, bәnövşәyi rәnglәr vә onların 
müxtәlif çalarları üçün nәzәrdә tutulan rәngab küplәri, zәy vә turşu 
mәhlulunu saxlamaq üçün küplәr, satıl, tava, abgәrdәn, qazan vә s. 
metal qablar, hәmçinin kәlağayı yağının hazırlandığı qazan, cövhәr 
rәnglәrinin saxlanıldığı kiçik qablar, kәlağayının naxışlanması prose-
sindә istifadә edilәn vә “piştaxta” adlanan (eni vә uzunu bir arşın, 
hündürlüyü bir çәrәk) alçaq masa, malı sıxmaq üçün taxta mәngәnә, 
lәçәk taxtası, toxmaq, keçә lopası vә s. yardımçı lәvazimatlar da mü-
hüm yer tuturdu. Qәlib ustaları tәrәfindәn armud ağacının odunca-
ğından sifarişlә hazırlanan müxtәlif ornamentli ağac qәliblәr dә әsas 
lәvazimatlardan hesab olunurdu. Sarağan, vağam, narınc, sәndәl vә 
s. kimi boyaq tәrkibli bitki vә ağacları doğrayıb döymәk üçün balta,
gürz vә s. alәtlәrdәn istifadә edilirdi.

Kәlağayı boyaqçılığı әnәnәvi boyaqçılığın digәr sahәlәrindәn, o 
cümlәdәn ipәk boyaqçılığından xeyli fәrqlәnir. Bu fәrqlәr aşağıdakılar-
dan ibarәtdir: әvvәla, kәlağayı boyaqxanalarında mәmulat çillә vә ya 
ara ipәyi formasında deyil, toxunub hazır olduqdan sonra boyanırdı. 
İkincisi vә әn başlıcası burada boyama üsulu ilә hәm dә naxışlama 
әmәliyyatının görülmәsi idi. Bu sәbәbdәn dә ipәk parça istehsalı ilә 
mәşğul olan karxanalardakı boyaqxanalardan fәrqli olaraq, kәlağayı 
boyağı bir növ rәngkarlıq sәciyyәsi daşıyırdı. Basmaqәlib üsulu ilә icra 
edilәn kәlağayı boyaqçılığında “xәlfә” vә ya “kargәr” adlanan boyaq 

Kәlağayı 
boyaqçılığı 

ustası ilә yanaşı, hәm dә naxışlama әmәliyyatı görәn peşәkar ustalar 
“tavakeş” (qәlibbasan) dә çalışırdı. Lakin xırda vә orta istehsal hәc-
minә malik boyaqxanalarda kargәr eyni zamanda, tavakeş vәzifәsini 
dә yerinә yetirirdi. İri boyaqxanalarda isә bunların hәr birinin öz 
vәzifәsi vardı (113, 146). Bütövlükdә hәr bir boyaqxanada adәtәn 
“әmәlә” adlanan 4-5 nәfәr işçi olurdu.  

Kәlağayı boyaqçılığında ardıcıl surәtdә yerinә yetirilәn texnoloji 
proseslәrin ilkin mәrhәlәsini boyaq maddәlәrin tәdarükü tәşkil edir. 
Mәnbәlәrdәn, hәmçinin toplanmış etnoqrafik materiallardan mәlum 
olur ki, XIX әsrin sonlarına qәdәr boyaqçılıqda, o cümlәdәn ipәk bo-
yaqçılığında bitki mәnşәli boyaqlar üstün yer tutmuşdur. Bu boyaqlar 
yerli vә kәnardan gәtirilmә olmaqla iki qrupa bölünürdü. Birinci qrupa 
sarağan, narınc, sumaq, cır alma, zirinc, qızılağac, naz, zәfәran, 
boyaq bitkisi vә s. daxil idi. Kәnardan gәtirilәn bitki mәnşәli boyaq 
maddәlәri isә sәndәl, vağam, sarıkök, ispirәk vә s.-dәn ibarәt idi. Bu 
bitkilәr әsasәn Mәrkәzi Asiya, İran vә Hindistandan gәtirilirdi. Deyilә-
nә görә, bir vaxtlar hәmin bitkilәri әldә etmәk üçün basqallı boyaq 
ticarәtçilәri hәtta bәhs edilәn ölkәlәrә gedib çıxırdılar. Bununla bağlı 
Abbasәli ustanın söylәdiyi aşağıdakı әhvalat böyük maraq doğurur:  

“Günlәrin bir günü boyaq bitkisi ticarәti ilә mәşğul olan basqallı iş 
adamı Hindistana gedir. Burada o, bir qrup yerli insanın vağamdan 
(boyaq bitkisi) tonqal qalayıb әtrafında kütlәvi mәrasim icra etdiyinin 
şahidi olur. Özünü saxlaya bilmәyәn basqallı mәrasim iştirakçılarına 
cumub «bunu niyә yandırırsınız, bu ki, çox qiymәtli bitkidir…” – deyә 
odu söndürmәyә çalışıb. Yerli camaat isә adamın onlar üçün müqәd-
dәs sayılan odu tәhqir etdiyini düşünәrәk, başlayıblar basqallını döy-
mәyә. Haçandan-haçana mәsәlәni aydınlaşdırandan sonra onlar üzr 
istәyib basqallı ilә dostlaşır vә ona boyaq bitkisi almaq üçün lazım 
olan hәr bir yardımı göstәriblәr”.  

Boyaqçı ustalarla, ağsaqqallarla söhbәtlәrimizdә boyaq maddәlәri 
vә bitkilәri barәdә bir çox hikmәtlәri öyrәndik. Öyrәndik ki, keçmişdә 
qırmızı rәngi boyaqkökü, badam ağacı, sumax, qaraağac qabığından, 

narıncı kolunun oduncağından, qızılıya çalan boyağı palıd qabığından, 
qara rәngi nar qabığından, qaraya çalan tünd qәhvәyi rәngi qoz 
qәrzәyindәn alırdılar. Narıncı rәngi almaq üçün sarıya boyanmış ipi 
qırmızı rәngә salırdılar. Sarı vә narıncı rәng Basqal meşәlәrindә bol 
olan sarağan ağacından alınırdı. Payızda tut ağacının tökülәn yarpaq-
larından, qantәpәrdәn vә naz gülündәn dә sarı rәng alırdılar. Vaxtilә 
rәngi solmayan әn yüksәk keyfiyyәtli boyağı gәndalaşın başındakı qa-
ra toxumlardan alınması faktı da mәlumdur. Nar vә soğan qabı-
ğından, qoz ağacının yarpağından, meyvә ağaclarının hissәlәrindәn 
müxtәlif rәnglәrin әldә edilmәsi tәcrübәsi dә mövcuddur. 

Bununla belә, kәlağayı boyaqçılığında süni mineral boyaqlar da 
mühüm yer tutmuşdur. Tәnәkә qutularında gәtirilәn cövhәr boyaqlar 
misqal vә girvәnkә hesabı ilә çәkilib alınırdı. Bundan başqa bәrkidici, 
rәngdәyişdirici vasitә kimi qәlәvi (turşu) vә yerli mineral maddәlәr 
(dәmir kuporosu), zәy (ikiqat sulfat turşuları kristallarından ibarәt 
daş) vә yağ mәhlulu hazırlamaq üçün mum, piy, hәmçinin saqqızdan 
da geniş istifadә olunurdu. 

Boyaq mәhlulunun hazırlanması 

Boyama prosesindә әsas mәsәlәlәrdәn biri kәlağayı yağının 
hazırlanmasıdır. Kәlağayı naxışlarını әmәlә gәtirәn, sәnәtkarlar ara-
sında “gülgötürmә”, yaxud “qondarma” adlanan әmәliyyat mәhz bu 
yağın vasitәsilә icra olunur. Yağ ipәyin üzәrindә qoruyucu tәbәqә 
yaradır, rәnglәrin onun altına keçmәsinә imkan vermir. Mәhlulu 
hazırlamaq üçün ağ saqqız vә mumu qazanda әridir, mәmulatın 
üzәrindә tez donmasını tәmin etmәk üçünsә müәyyәn qәdәr mal piyi 
әlavә edir, bir-birinә qarışanadәk qaynadılır. Kәlağayının üzәrindә 
örtük әmәlә gәtirәn yağ lәkәlәri sabunlu su ilә yuyulub tәmizlәndikdә 
onun altında qalmış naxışlar aşkar olmaqla bәzәk ünsürünә çevrilir 
(61, 154). Kәlağayının boyanı yaxşı götürmәsini tәmin etmәk mәqsә-
dilә onu qәlyadaşından hazırlanmış “şirab” adlanan mәhlulda bişirir, 
kәlağayının üzәrindәki yapışqan tәbәqәsi tәmizlәndikdәn sonra sәrilib 
qurudulur, bundan sonra boyama prosesi üçün hazır hesab olunurdu. 

Keçmişdә kәlağayı üzәrindәki naxışları әksәr hallarda ustalar öz-
lәri fikirlәşirdi. Bu, Azәrbaycan sәnәtkarlarının bәdii ustalığının әsas 
xüsusiyyәtlәrindәn biri idi. XIX әsrdә vә XX әsrin әvvәllәrindә Bas-
qalda Usta Hacı Hәmid Talıb oğlu, Kәrbәlayi Abdulxaliq Әşrәf oğlu, 
toxucu Әliabbas Cәbrayıl kimi çox mәşhur basmanaxış ustaları fәaliy-
yәt göstәrmişlәr. Deyilәnә görә, vaxtilә Basqalın Kәlәküçә mәhәllәsi 
sakinlәrinin hamısı demәk olar ki, boyaqçı vә toxucu olub. Mәşәdi Hә-
sәnqulunun, İbrahimxәlilin, Qәdirin, Zakirin, Hüseynin, Kamalın, Ağa-
xәlilin toxuduqları vә boyadıqları “Ağzәmin”, “Soldurma”, “Noxudu” 
vә digәr kәlağayılar, gözәl naxışlı yorğanüzülәr tәkcә Azәrbaycanda 
yox, Orta Asiyada vә İranda da çox mәşhur idi. Onların hazırladıqları 
kәlağayılar sәrgilәrdә fәxri yerlәr tutaraq mükafatlara layiq görül-
müşdülәr (38, 16).  

Onu da nәzәrә almaq lazımdır ki, kәlağayını eyni zamanda rәng-
lәmәk texniki baxımdan mümkün deyil. Çünki bir çox hallarda bir 

şәkil digәrinin davamı kimi meydana çıxır. Bundan başqa, hәr dәfә 
qәlibi qoruyucu tәrkibә malik kütlәnin içinә salmaq, naxışları bir-bir 
kәlağayının üzәrinә vurmaq lazım gәlir. Proses aşağıdakı ardıcıllıqla 
yerinә yetirilir: usta masanın yanında dayanır vә onun sağ tәrәfindә 
ocağın üstündә kәlağayı yağı ilә dolu qazan qoyulur. Qatışıq tez 
donduğundan onun isti saxlanması vacib idi. Naxışlanma prosesi bir 
qayda olaraq yelәn hissәdәn başlanır. Әsas naxışlar da elә yelәnә 
salınır, orta hissәdә adәtәn saya saxlanır. Basmaqәlib ustaları hәr 
vәchlә materiala qәnaәt etmәyә çalışırlar. Bunun üçün ilk “qondar-
ma” kәlağayının öz tәbii rәngindәn götürülür. Usta әmәliyyatı qәlibi 
yağa batıraraq kәlağayının kәnarı boyunca ardıcıl, simmetriyanı poz-
madan, diqqәtlә basaraq yerinә yetirir. Bunun üçün ustadan alıcı göz, 
yüksәk sәriştә, әldәn itilik tәlәb olunur. Böyük ölçülü kәlağayıların 
orta sahәsinә “xonça” adlanan dairәvi naxış vurulur, әtrafına müxtәlif 
ölçülü butalar düzülür vә nәticәdә çox maraqlı kompozisiya alınır. Da-
ha sonra naxışlanmış kәlağayını arzu edilәn rәngә gәtirmәk üçün onu 
zәy kütlәsinin içinә salır vә әn azı iyirmi dörd saat saxlayırlar. Bundan 
sonra onu soyuq suda bir neçә dәfә tәmiz yuduqdan sonra isә kәla-
ğayı rәngin içinә atılır vә bu zaman yaylığın yalnız qәlib naxışlara mә-
ruz qalmayan ağ hissәlәri rәnglәnirdi. Ağzәmin kәlağayılar boyaq-na-
xış texnikasının nisbәtәn mürәkkәb olması ilә digәr kәlağayәlardan 
fәrqlәnirdi. 

Kәlağayı üzәrindәki yağı tәmizlәmәk üçün onu bir saat әrzindә 
sabun mәhlulunda, sonra isә ilıq suda yuyur, daha sonra isә tәmiz 
suya çәkirlәr. Naxışlanmış kәlağayılar bundan sonra sәrilib qurudulur. 
Qurudulmuş yaylıqları dörd-dörd hamarladıqdan (ütülәdikdәn) sonra 
“mәngәnә” adlanan dәzgahda iki taxta arasında yerlәşdirir, taxtaları 
yanlardan bәrkidir, 2-3 saat әrzindә sıxılmış vәziyyәtdә saxlandıqdan 
sonra onların bir üzünü açıb ipә asırlar. Nәmliyi bir qәdәr çәkildikdәn 
sonra onları sәrgidәn yığıb qatlayır vә yenә dә dәstә halında üst-üstә 

yığaraq ikinci dәfә mәngәnәyә verirlәr. Dәstәçin edilmiş kәlağayı bu 
vәziyyәtdә bir gün әrzindә qalıb “qatını götürürdü”. Keçmişdә hazır 
mәhsulların (ipәk parça, kәlağayı vә s.) bazara çıxarılması, dükan, 
karxana vә emalatxanalara xammal gәtirilmәsi kimi işlәr müxtәlif 
nәqliyyat vasitәlәri, xüsusilә dә at arabası ilә daşınırdı. Basqalda bu 
işlәr parça alveri ilә mәşğul olan sövdәgarlar (tacirlәr, parça dükanı 
sahiblәri) tәrәfindәn yerinә yetirilirdi. 

Çox sevindirici haldır ki, bu gün dә Basqalda kәlağayıların naxış-
larını yaxşı bilәn neçә-neçә sәnәtkar var ki, onlardan biri dә Abbasәli 
Talıbovdur. Basmanaxış sәnәti Abbasәli Talıbov üçün ata-babaların 
yadigardır. O, atası Әlişahdan, Әlişah öz atası Talıbdan, o da babası 
Hacıdan öyrәnib bu sәnәtin incәliklәrini. Basqal basmanaxış ustaları 
әnәnәvi ornamentlәri saxlamaqla yanaşı, yenilәrini dә axtarırlar. 
Abasәli Talıbov deyir: “...Vaxt vardı Basqal kәlağayıları Niyalın ağ, qa-
ra, heyratı, bәnövşәyi örpәyi idi. Qarası Niyalın matәmi, qırmızısı toy-
düyünü, bәnövşәyisi seyri-seyrangahı sayılırdı. O çiçәk kәlağayıları 
çiçәk kimi qadınlarımız, qız-gәlinlәrimiz örtüb, çiçәk әtri verәrdi. Bәs 
indi? Hanı o ipәk, o naxışlar!? O boyalar ki, gülün, çiçәyin әtri gәlәrdi. 
İndi qorxudan kәlağayıya yaxın durmurlar. Çünki süni boyalar adamı 
qurdeşәnәk edir. Bircә dәfә yudunmu, rәnglәr, naxışlar qarışıb olur 
hәftәbecәr...”. 

Kәlağayının asılıb qurudulması 

Kәlağayı rәngkarlığının texnoloji әsaslarından danışan Abbasәli 
Talıbov onu da söylәdi ki, naxışlanmadan öncә gәrәk kәlağayıya kö-
çürülәcәk tәsvirin eskizini hazırlayasan. Çünki işlәdiyin bәzәyin, naxı-
şın eskizi olmasa, bәzәyi adicә tәsәvvürlә canlandırmaq çәtin olur. 
Möhkәm olduğuna görә qәliblәr qәlib ustaları tәrәfindәn meşә armu-
du ağacının oduncağından hazırlanır. Hәmin qәliblәri hazırlamaq üçün 
“qazacaq” adlı bıçaqla onları iki şәkildә – qabarıq vә oyuq şәkildә yo-
nur vә istәnilәn tәsvirlәri alırlar. Hәr bir kәlağayı istehsalı mәrkәzinin 
dә özünәmәxsus bәzәk çeşnilәri vә buna müvafiq qәliblәri var. Yәni 
usta Abbasәli xoşuna gәlәn hansısa rәngi, yaxud bәzәyi yenilәşdirir 
vә yeri gәldikcә әlavә bәzәklәr dә edir. Belәliklә dә, yeni kәlağayı öz 
görkәmini az da olsa dәyişir. Abbasәli usta deyir ki, “çox yerә gedib 
bu kәlağayılar. Kim bilir, bәlkә dә әn mәşhur muzeylәrә çatıb, sәrgi-
lәri bәzәyib...”. Usta Abbasәli Talıbov bu sәnәtin incәliklәrindәn hә-
vәslә söhbәt açmaqla, hazırladığı kәlağayı nümunәlәrinin naxışlarını 
az qala hәzin bir bayatı kimi zümzümә edir: “... bu da sәkkiz qanadlı 
ulduz – qızılı gül-çiçәk, onların arasında – tәn ortada xonçadır, gәlin 
köçәn qızlara şirni aparılan xonça…”.  

Abbasәli Talıbov kәlağayı növlәri ilә bağlı sualımıza cavab verәr-

Kәlağayıların basmaqәlib üsulla naxışlanması 

kәn onlarla kәlağayının adını çәkdi: “Yeddi rәng” (ispirәy), “Heyratı”, 
“Bәstә-nigar”, “Gәlinlik” (qıraqları yaşıl, ortası qırmızı), “Noxudu”, “Mi-
xәyi”, “Yaşıl-qara”, “Yemişani”, “Zeytuni”, “Ağzәmin-zanbağı”, “Ağzә-
min-qızılı”, “Qızılı” vә s. Müxtәlif zoomorf, hәndәsi vә nәbati naxışlarla 
zәngin olan bu kәlağayıların hәr birinin adının fәlsәfәsi, tәyinatı, xalq 
mәişәtindә özünәmәxsus yeri olub. 

Qocaman kәlağayı ustası Nizami Mәmmәdov ilә dә söhbәtimiz 
maraqlı oldu. Kәlağayı sәnәtinin tarixindәn, onun incәliklәrindәn 
ürәkdolusu danışan usta, sözarası sәnәtkarın mәnәvi-әxlaqi keyfiy-
yәtlәrinә dә toxundu: “...Biz sәnәtkar, Basqal isә sәnәtkarlar yurdu-
dur. Bu sәnәtә haram qatmaq olmaz. Boyaqçının gözü gәrәk iti 
olsun, rәngi bir-birindәn seçә bilsin. Kәlağayının rәngi neçә il keçsә 
dә, gәrәk solmasın. Bu baş verәrsә, demәli boyaçı boyağında çaşıb, 
ya da tәlәm-tәlәsik iş görüb, gördüyü işi yarıtmayıb...”. 

Mәnbәlәrdәn mәlum olur ki, kәlağayıçılıqda geniş istifadә olunan 
ağac qәliblәr (damğalar) uzun illәr istifadә olunur vә nәsildәn-nәsilә 
keçәrәk yaşayırdı. Orta ölçülü belә qәliblәrin hazırlanmasına tәqribәn 
üç gün vaxt sәrf edilir vә biri 5 rubla satılırdı. Bundan әlavә, Basqalın 
kәlağayı naxış ustaları bәzi hallarda ipәk parçanı da hazır şәkildә ya 
Şamaxıdan, ya da Şәkidәn funtu 5-10 manata alırdılar. Elә qonağı 
olduğumuz kәlağayı sexindә dә masanın üzәrindә müxtәlif formalı, 

incә naxışlı çoxlu sayda qәliblәr 
düzülüb. Onların arasında buta şә-
killi, müxtәlif hәndәsi vә nәbati 
naxışlar üçün nәzәrdә tutulan qә-
liblәr daha çox diqqәti cәlb edir. 
Kәlağayı üzәrindәki müxtәlif for-
malı vә ölçülü naxışlar üçün nәzәr-
dә tutan bu qәliblәr yuxarıda qeyd 

 

Azәrbaycan milli ornamenti buta 

olunduğu kimi, Azәrbaycan dekorativ tәtbiqi incәsәnәtindә mühüm 
yer tutur. Onlardan biri dә milli ornamentlәrimizdәn olan – “Buta”nı 
simvolizә edәn qәliblәrdir. Kәlağayıçılıq sәnәtindә dә geniş tәtbiq 
olunan “Buta”nın forma vә quruluşuna görә, “saya-buta”, “әyri buta”, 
“dilikli (vә ya dişli) buta”, “qıvrım buta”, “qarmaqlı buta”, “şabalıd-
buta”, “badamı buta”, “dik (vә ya iti uclu) buta”, “qoşa buta”, “qotazlı 
buta” vә s. növlәri mәlumdur. Azәrbaycanın ayrı-ayrı regionlarında 
hazırlanan butalar bir çox hallarda elә hәmin regionların adları ilә dә 
adlandırılır: “Muğan-buta”, “Bakı-buta”, “Xilә-buta”, “Şirvan-buta” vә 
s. Bәs görәsәn buta nәdir, onun bәdii vә mifoloji anlamı nәdәn iba-
rәtdir?

Әsrlәr boyu buta insanların yaddaşında magik simvolikanın unu-
dulmuş bir elementi kimi qalmışdır. Bu mәnada müasir tәtbiqi incә-
sәnәtdә geniş yayılan “bala buta”, “balalı buta”, “evli buta”, “qoşaar-
vadlı buta”, “arvad-uşaqlı buta”, “baba buta” vә s. kimi tәsvirlәr mәhz 
magik düşüncә mәhsulundan 
başqa bir şey deyildir. Keçmiş 
zamanlarda buta bütün digәr 
funksiyaları ilә bәrabәr, bәd 
ruhlardan vә bәdnәzәrdәn qo-
ruyucu vasitә kimi dә istifadә 
olunmuşdur. Tәsadüfi deyil ki, 
Azәrbaycanda evlәri hәmişә 
üzәrindә buta tәsvirlәri olan 
xalça vә digәr mәişәt әşyaları 
ilә bәzәmәyә çalışmışlar. Toy-
larda isә buta tәsvirli libasların geyilmәsi bu sәbәbdәn vacib sayılırdı. 
Butanın alov tәsviri (alovun dillәri) olması, özündә odu, alovu simvolizә 
etmәsi ilә bağlı düşüncәlәr onun atәşpәrәstlik dövrünün yadigarı 

Buta naxışlı kәlağayı

olduğuna dәlalәt edir. Qәdim şumer dilindә butanın (but vә ya bo) alov 
mәnasını ifadә etmәsi dә, fikrimizcә, tәsadüfi deyil. Od-alov mәzmunlu 
butalar bir çox şairlәrin yaradıcılığında da әksini tapmışdır (M.P.Vaqif). 

Yeri gәlmişkәn qeyd 
edәk ki, Milli Azәrbaycan Ta-
rixi Muzeyinin etnoqrafiya 
fondunda Basqalda hazırlan-
mış XVIII-XIX әsrlәrә aid bir 
neçә basmanaxış ağac qәlib-
lәr saxlanılır (115, 192). 

Mәlum olduğu kimi, so-
vet sisteminin son illәrindә 
iqtisadiyyatın bütün digәr sa-
hәlәri kimi, Azәrbaycanda 
ipәkçilik tәsәrrüfatı da xeyli
zәiflәdi vә ötәn әsrin 90-cı il-

lәrindә demәk olar ki, tamamilә süquta uğradı. Hәmin ağır illәrdә xal-
qın tәlәbi ilә yenidәn hakimiyyәtә qayıdan ümummilli lider Heydәr 
Әliyev ölkәnin iqtisadi vә mәdәni inkişafı sistemindә xalqımızın milli-
mәnәvi dәyәrlәrinin qorunması, bәrpası vә yaşadılması istiqamәtindә 
dә böyük proqram irәli sürdü. Hәmin proqramlarda әnәnәvi kәlağayı-
çılıq sәnәtinin yad tәsirlәrdәn qorunması, tәbliği vә inkişaf etdirilmәsi 
sahәsindә görülәcәk işlәr mühüm yer tuturdu. Tezliklә “İnkişaf” Elmi 
Mәrkәzi UNDP-nin (BMT-nin inkişaf proqramı) tәrәfindәn “Gender 
inkişafda” layihәsi çәrçivәsindә irәli sürülmüş ipәk istehsalının bәrpası 
vә kәlağayı istehsalına başlamaq tәklifi diqqәti cәlb etmişdi.  

Bu tәklifә ilkin olaraq sәs verәn Rәna İbrahimbәyova vә Cәlil Tan-
rıverdiyev oldu. Basqalda kәlağayı istehsal edәn müәssisә açmaq vә 
bu qәdim sәnәtә yeni hәyat vermәk bu dәyәrli ziyalıların çoxdankı 
arzuları idi. Onlar bu arzularının reallaşması istiqamәtindә әmәli 
fәaliyyәtә 2002-ci ildә başladılar. Rәna xanımın da qeyd etdiyi kimi, 

Ağac qәlib nümunәlәri 

döymәdiklәri qapı, müraciәt etmәdiklәri tәşkilat qalmamışdı. Nәhayәt 
onların tәqdim etdiklәri 100 min dollarlıq layihәyә, ilk olaraq Yapo-
niyanın Azәrbaycandakı sәfirliyi sәs verdi vә ipәkçiliyin bәrpası üçün 
30 min dollar vәsait ayırdılar. Bu mәblәğ kifayәt etmәdiyinә görә 
Rәna xanım vә Cәlil müәllim öz ata-baba mülklәrini satıb fәal şәkildә 
işә başladılar. Mәqsәd pul qazanmaq deyil, bu qәdim xalq sәnәtini 
dirçәltmәk idi. 

Rәna İbrahimbәyovanın 
sözlәrinә görә, Qәbәlәdә 100 
ailәyә barama qurdu payla-
dıq. Şәkidә ipәk hazırlatdırıb 
Basqalda kәlağayı buraxma-
ğa başladıq. Daha sonra isә 
Basqal qәsәbәsindә “Basqal 
İpәkçilik Mәrkәzi”ni tәsis et-
dik. Muzey ideyası da elә bu 
zaman meydana gәldi. Sә-
nәtkarları, muzey işini bilәn 
mütәxәssislәri bu işә cәlb et-
dik, әhalidәn eksponatlar toplayıb indiki zәngin muzeyi tәşkil edә bil-
dik... 

2004-cü ildә ilk dәfә olaraq “Kәlağayı”ya dair kataloq vә klip icti-
maiyyәtә tәqdim olundu, 2005-ci ildә isә Azәrbaycan tarixindә ilk 
dәfә kәlağayı sәrgisi keçirildi. Nәhayәt 2006-cı ildә Azәrbaycan Res-
publikasının Prezidenti cәnab İlham Әliyev kiçik müәssisәlәrin istehsal 
etdiklәri mәhsullar üzrә Şamaxıda keçirilәn sәrgini ziyarәt etmişdi. 
“İnkişaf” EM, “CahangirT” firmasının, Basqalda vә Şәkidәki İpәk mәr-
kәzlәrinin nümayәndәsi kimi C.Tanrıverdiyev nümayiş etdirilәn kәla-
ğayı barәdә danışmış vә görülmüş işlәri әks etdirәn “Bәslәsәn atlas 
olar...” adlı kitabı cәnab Prezidentә tәqdim etmişdi. O zaman yaradı-

Rәna xanım İbrahimbәyova kәlağayı
sәnәtinin sirlәrindәn danışır 

cılıq işlәrinә cәnab Prezident tәrәfindәn verilәn müsbәt qiymәt hamını 
ruhlandırdı vә tәdqiqat işlәrinin daha dәrindәn aparılmasına, kәlağayı 
istehsalının inkişaf etdirilmәsinә zәmin yaratdı (41, 128-129). 

Belәliklә, bu gün Basqalda fәaliyyәt göstәrәn İpәkçilik Mәrkәzindә 
әsrlәr boyu mövcud olmuş kәlağayıçılıq әnәnәlәri, qәdim ipәktoxuma 
vә boyaqçılıq tәcrübәsi bәrpa edilib yaşadılmaqla bәrabәr, gәnc nәs-
lin bu gözәl sәnәt sahәsi ilә yaxından tanış olması üçün mühüm işlәr 
görülür. Burada istehsal olunan kәlağayıların mәna vә mәzmunu haq-
qında mәlumat verәn Rәna xanımın sözlәrinә görә, hәr bir kәlağa-
yının rәnginә, ornamentinә vә ölçülәrinә görә bir mәnası, statusu vә 
tәyinatı vardır. Mәsәlәn, ağ, çәhrayı vә mavi rәngli kәlağayılar gәnc 
qızlar, tünd göy rәngli kәlağayılar yaşlı qadınlar, yaşıl rәngli orna-
mentli qırmızı kәlağayılar isә nişanlı qızlar üçün nәzәrdә tutulur. Bun-
dan başqa, qadınların seçdiyi kәlağayı ilә onun sosial mәnşәyini, cә-
miyyәtdәki statusunu, hәtta xarakterini belә müәyyәnlәşdirmәk olur. 
Keçmişdә insanlar rәnginә, hәcminә vә üzәrindәki rәsmlәrin mәzmu-
nuna görә, kәlağayının hansı bölgәyә mәxsus olduğunu, harada 
istehsal edildiyini dә bilirdilәr. Basqal kәlağayıları da bütün dövrlәrdә 
buta ornamenti ilә seçilmişdir vә bu ornamentin texnologiyasının 
Basqalda әn azından 500 illik tarixi vardır. Basqal kәlağayılarını fәrq-
lәndirәn daha bir cәhәt isә onun uzun illәr öz tәbiiliyini, yaz tәravәtli 
rәng koloritini vә gözәlliyini qoruyub saxlaya bilmәsidir.  

* * *  

Basqalda ipәkçiliyin, boyaqçılığın keçmiş olduğu inkişaf yolunu әks 
etdirәn, kәlağayı istehsalının zәngin әnәnәlәrinin tәbliği, qorunması 
vә öyrәnilmәsinә xidmәt edәn Kәlağayı Muzeyi dә dәyәrli ziyalıları-
mızın gördüyü mühüm işlәr sırasındadır. Eksponatları ilә insanı çox-
çox uzaqlara aparan muzeydә ipәkçilik vә kәlağayıçılıq sәnәtinin әn 

gözәl nümunәlәri nümayiş olunur. Hәmin eksponatlar içәrisindә ağac 
qәlib nümunәlәri, boyaqxana lәvazimatları, zәrif saplar, o cümlәdәn 
al-qırmızı, qızılı, gümüşü, yaşıl vә başqa könül oxşayan saplarla, xırda 
zәrif muncuqlarla, daş-qaşla işlәnmiş bәdii tikmә, ipәk parça, geyim, 
bәzәk nümunәlәri vә müxtәlif bitkilәrdәn alınmış rәng nümunәlәri, 
bәrli-bәzәkli yorğanüzlәri, toxucu dәzgahının hissәlәri, istehsal lәvazi-
matları, kәlağayı ustalarının fotoşәkillәri, onların qazandıqları müka-
fatlar vә s. insanların bu qәdim sәnәtlә bağlı biliklәrinin zәnginlәş-
mәsinә, gәnc nәsildә ona sevgi vә mәhәbbәtin aşılanmasına yaxın-
dan kömәk edir.  

Muzeyin divarları boyu asılmış gözәl vә zәrif kәlağayılar, kompozi-
siyası, әlvanlığı, rәnglәri, naxış-bәzәk elementlәrinin müxtәlifliyi ilә 
bir-birindәn fәrqlәnәn eksponatlar әsasәn XIX-XX әsrin әvvәllәrinә 
aiddir. Bu sırada kәlağayı adları elә özlüyündә bir dünyadır: Yeddi 
rәng (ispirәy); Heyratı (Heratı); Bәstә-nigar; Gәlinlik (qıraqları yaşıl, 
ortası qırmızı); Noxudu; Mixәyi; Yaşıl-qara; Yemişani; Zeytuni; Ağzә-
min-zanbağı; Ağ zәmin qızılı; Qızılı vә s. Bu adların hәr birinin 
fәlsәfәsi, mәnası vә özünә görә bir tarixçәsi var. Mәsәlәn, vaxtilә 
“Heyratı” kәlağayısı Paris, London, Sankt-Peterburq, Moskva, Tiflis vә 
digәr şәhәrlәrdә tәşkil olunmuş sәrgilәrdә iştirak edәrәk, yüksәk 
mükafatlar almışdır. Şәkillәri Muzeyin şәrәf lövhәsini bәzәyәn Әliab-
bas Cәbrayıl oğlu, Kәrbәlayı Nәsir Әbdülәziz oğlu, Mәşәdi Hәbibulla 
Hacı Abbas oğlu, Hacıbağır Mirzә oğlu, Hacı Әlәkbәr, Hacıseyid Mә-
hәmmәd oğlu vә b. kimi el sәnәtkarlarının adları isә çoxdan әbәdilәş-
mişdir. Basqal kәlağayılarının adını, şöhrәtini eşidәn, yaxından-uzaq-
dan Basqala gәlәn hәr kәs bu Muzeyә dә baş çәkir vә әsil sәnәt 
möcüzәlәrini gözlәrilә görürlәr. 

Bir daha onu da xatırladaq ki, UNESCO-nun Qeyri-Maddi Mәdәni 
İrs üzrә Hökumәtlәrarası Komitәsinin 2014-cü il noyabrın 26-da 
keçirilәn iclasında Azәrbaycan kәlağayı sәnәti “Kәlağayı simvolizmi vә 

әnәnәvi sәnәti” adı ilә UNESCO-nun Qeyri-Maddi Mәdәni İrs üzrә 
Reprezentativ Siyahısına daxil edilmişdir. Bununla da Heydәr Әliyev 
Fondu, Mәdәniyyәt vә Turizm Nazirliyi, ölkәmizin UNESCO yanında 
daimi nümayәndәliyi, UNESCO üzrә Azәrbaycan Respublikasının Milli 
Komissiyasının birgә hәyata keçirdiklәri çoxşaxәli fәaliyyәt nәticәsindә 
Komitә kәlağayı sәnәtinin Azәrbaycan xalqının milli mәnәvi dәyәrlәr 
sistemindә vә adәt-әnәnәlәrimizdә әn mühüm mәdәniyyәt nümunәsi 
olduğunu beynәlxalq sәviyyәdә tәsdiq edir. Azәrbaycanın mәdәniyyәt 
hәyatında baş verәn bu tarixi hadisә hәm dә Prezident İlham Әliyevin 
milli-mәnәvi dәyәrlәrimizin qorunmasına, tәbliğinә vә inkişafına gös-
tәrdiyi yüksәk diqqәt vә qayğının nәticәsidir.  

UNESCO-nun baş direktoru İrina Bokova Azәrbaycan kәlağayı sәnәtinin 
UNESCO-nun Qeyri-Maddi Mәnәvi İrs üzrә Reprezentativ Siyahısına daxil 

edildiyini tәsdiqlәyәn sәnәdin Heydәr Әliyev Fondunun prezidenti, 
UNESCO-nun Xoşmәramlı sәfiri Mehriban xanım Әliyevaya tәqdim edilmәsi 

mәrasimindә 

Xatırladaq ki, Kәlağayı faylı Azәrbaycanın birinci xanımı, Heydәr 
Әliyev Fondunun prezidenti, YUNESCO-nun xoşmәramlı sәfiri Mehri-
ban Әliyevanın dәstәyi ilә Mәdәniyyәt vә Turizm Nazirliyi tәrәfindәn 
hazırlanmışdır. 

Basqalda inkişaf etmiş sәnәt sahәlәrindәn
biri dә dulusçuluq olmuşdur. Qәsәbәnin cәnub-
şәrqindәki “Qalalar” adlı әrazidәn digәr maddi 

mәdәniyyәt nümunәlәri ilә bәrabәr, küllü miqdarda dulus mәmulatı 
qalıqları da tapılmışdır. Onların arasında tәsәrrüfatda vә mәişәtdә iş-
lәdilәn müxtәlif tәyinatlı qablar – küpә, bәrni, badya, bardaq, qazan, 
tava, sәhәng, sәrnic, boşqab, kasa, dopu, nehrә vә s. çoxluq tәşkil 
edir.  

Qab düzәltmәk üçün әn münasib xammal gil olmuşdur. Arxeoloji 
qazıntıların nәticәlәri sübut edir ki, Azәrbaycan әrazisi gil qabın kәşf 
olunduğu qәdim mәkanlardan biridir (e.ә. 8-10 min il әvvәl). Xüsusilә 
mәtbәx, mәişәt vә tәsәrrüfat qablarının istehsalında әn mühüm kәşf 
dulus çarxından istifadә edilmәsidir. Qәdim gil qab nümunәlәri üzә-
rindә aparılan tәdqiqatlar göstәrir ki, Şirvan әrazisindә hәlә Tunc döv-
ründәn üzü bәri dulus çarxından istifadә edilmiş vә bu çarxda istehsal 
olunan qablar xüsusi qurğularda – 
dulus kürәlәrindә bişirilmişdir. 

XIX-XX әsrin әvvәllәrindә dә
Azәrbaycanın dulusçuluq sәnәti 
inkişaf etmiş bölgәlәrindә, o cüm-
lәdәn Basqalda әrzaq mәhsulları-
nın emalı, hazırlanması vә saxlan-
ması üçün müxtәlif tipli saxsı qab-
lar hazırlanmışdır. Tәdqiqatçılar 

Dulusçuluq 

Dulus qabın hazırlanması



TOFİQ BABAYEV,  TAHİR ŞAHBAZOV 

254 

onları aşağıdakı kimi qruplaşdırırlar: çörәkbişirmә vasitәlәri: tәndir, 
sac, külçәbasan, xaş dopusu, xәmir fәşiri; xörәkbişirmә vasitәlәri: 
çölmәk, kübәc, piti dopusu, mәtbәx küpәsi, kiranә, manqal: mәtbәx 
qabları: küplәr (bәkmәz, bal, yağ üçün), bәrni, qalqa, bәqqә, qağla, 
badya, xeyrә, hәlimdan, aşsüzәn, qapaq (duvaq): süfrә qabları: lәn-
gәri, cam, piyalә, nәlbәki, qәnddan, duzqabı: ağartı qabları: sәrnic, 
goduş, pendir küpәsi, maya küpәsi, nehrә çalası (maya) dopusu; tә-
sәrrüfat küplәri: xum, ximçә, lәh, elәcә dә mәişәt müxәllәfatı: kürsü 
manqalı, silvic, daxıl, dibçәk, qәlyanbaşı, qaraçıraq, qıf, mey qazanı, 
quyubaşı; su qabları: sәhәng, şәhrәng, bardaq, kuzә, qurqur, sürahı, 
aftafa, fәşir, parç; su kәmәri üçün saxsı mәmulatı: bulaq sәrnici (su 
gözü), lülә (tüng), novça vә s. (60, 94). 

Arxeoloqlar әldә olunan saxsı mәmulatının istәr texnoloji, istәrsә 
dә bәdii hazırlanma xüsusiyyәtlәrinә görә ümumazәrbaycan sәciyyә 
daşıdığını vә onların oxşar nümunәlәrinә İsmayıllı rayonunun digәr 
yaşayış mәntәqәlәrinin әrazisindә, hәmçinin Gәncә, Şamaxı, Qәbәlә, 
Beylәqan vә başqa şәhәrlәrdә aparılan arxeoloji qazıntılarda da rast 
gәlindiyini qeyd edirlәr. Hesab edilir ki, antik dövrün saxsı mәmulatı 
dulus çarxı tәtbiq olunmadan, yәni әllә formalaşdırılmasına baxmaya-
raq, görkәminә vә forma kamilliyinә görә dulus çarxında formalaşdı-
rılan qablardan heç dә geri qalmırdı. Bu da hәr şeydәn öncә, dulus 
ustalarının yüksәk peşәkarlığından xәbәr verir (60, 87). Bununla belә, 
mәtbәx, mәişәt vә tәsәrrüfat qabları istehsalında әn mühüm kәşf heç 
şübhәsiz ki, dulus çarxından istifadә edilmәsi olmuşdur. Ümumiyyәt-
lә, saxsı mәmulatı istehsalı bir-birini tamamlayan müxtәlif istehsal 
proseslәrini (dulus gilinin әldә olunması, daşınması, ilkin emalı, mә-
mulatın formalaşdırılması, naxışlanması, qurudulması, bişirilmәsi 
vә s.) әhatә edirdi.  

Verilәn mәlumatla-
ra görә, xırda qablar-
dan fәrqli olaraq orta 
vә iri tutumlu qablar iki-
üç mәrhәlәdә forma-
laşdırılırdı. Usta әvvәlcә 
mәmulatın üst, sonra 
isә alt hissәsini düzәl-
dәrәk hәr iki parçanı 
birlәşdirirdi. Buna sә-
bәb yumşaq gilin mә-
mulatın üst hissәsinin 
ağırlığına tab gәtirmә-
mәsi, әyilib korlanması idi. Calaqların birlәşdirilmәsi dulus çarxı 
üzәrindә hәyata keçirilirdi (32, 51). Usta formaya saldığı qaba naxışı 
cızma üsulu ilә, qәlәm vә ya dulus bıçağından istifadә etmәklә vu-
rurdu. Qabların bәzәdilmәsindә cızma, düz vә dalğalı xәtlәr, nöqtәlәr-
lә yanaşı, qabartma vә batıqlardan ibarәt naxış elementlәrindәn dә 
istifadә olunmuşdur. Basqalәtrafı әrazilәrdәn әldә olunan bәzi saxsı 
nümunәlәri IX-XI әsrlәr dövrünә xas olan sadә formalı şirsiz qab tip-
lәrinә aid edilir. Mәişәt qablarının әksәriyyәti fraqment şәklindә әldә 
olunsa da, bәzәn onların bütöv nümunәlәrinә rast gәlinmişdir. Mәhz 
hәmin qab-qacaqlar Basqal әhalisinin gündәlik hәyatında saxsı mә-
mulatından geniş istifadә edildiyini göstәrir. Naxış dairәvi vә dalğavari 
xәtlәrdәn ibarәt olurdu. Yeri gәlmişkәn, cızma üsulu ilә naxışvurma-
nın tarixi çox qәdim dövrlәrlә sәslәşir. Bu üsulun Azәrbaycanda hәlә 
ilk Tunc dövründәn geniş yayılması barәdә arxeoloji materiallar da 
soraq verir. Bu üsuldan savayı Azәrbaycan dulusçuları qәdim mәnşә-
yә malik yanma, basma, boyama, şirәlәmә vә s. üsullarla da bәzәk 
әmәliyyatları aparmışlar (71, 42; 101, 61-62; 50, 225). 

Saxsı mәtbәx vә mәişәt qablarıı

Sәnәtkarlar dulus ustaları hazırlanmış gil mәmulatının tam vә 
düzgün qurudulmasına xüsusi diqqәt yetirmişlәr. Qabın qurumasını 
onun rәnginә baxmaqla vә ya qaba barmağı ilә çırtıq vurmaqla bilәr-
dilәr; belә ki, qaba toxunarkәn, cingiltili sәs çıxardısa, qurumuş hesab 
olunurdu. Әks tәqdirdә, onu daha bir neçә gün әrzindә qurudardılar.  

Mәlumdur ki, dәmir alәt vә әşyalar insanların
tәsәrrüfat vә mәişәt hәyatında hәmişә mühüm 
rol oynamışdır. Arxeoloji qazıntılar nәticәsindә 

tapılan metal әmәk alәtlәri, silahlar, tikinti-inşaat materialları vә s. 
dәmirçiliyin Azәrbaycan әrazisindә hәlә e.ә. IV-III minilliklәrdә yaran-
dığını, sonrakı dövrlәrdә daha sürәtlә inkişaf etdiyini göstәrir (43, 7; 
77, 91). 

Şirvanda dәmirçilik sәnәtinin inkişaf etdiyi әsas mәrkәz Lahıc sa-
yılsa da, Basqalda da bu sәnәtin çoxlu sayda peşәkarları vә daşıyı-
cıları olmuşdur. Basqalda “Dәmirçibazar” adlı mәhәllәnin olması vә bu 
adın günümüzә qәdәr yaşaması da bu faktı tәsdiq edir. Deyilәnә 
görә, vaxtilә bu mәhәllәnin sakinlәri bütünlüklә dәmirçilik sәnәti üzrә 

ixtisaslaşmış, onların gündәlik gәlir mәnbә-
yini mәhz bu sәnәt sahәsi tәşkil etmişdir. 
Burada ilk dәmirçixananı isә XIX әsrin әv-
vәllәrindә Qulu Hacı Mәhәrrәm oğlu yarat-
mışdır. O, nәinki Basqalda, hәtta qonşu 
kәndlәrdә dә hörmәtli vә sәriştәli usta kimi 
şöhrәt qazanmışdı. Dәmirçixana ustanın ya-
şadığı evin yanında yerlәşirdi. O, sifarişlәri 
mәhz burada qәbul edir vә burada da yerinә 
yetirirdi. Әhali arasında onun dәmirçixana-
sına “Usta Qulunun dükanı” vә ya “Qulunun 
dәmirçixanası” deyilәrdi. Usta dәmirçilik sә-
nәtinin sirlәrini övladları Cabbar, İbrahim vә 

Dәmirçilik 

Dәmirçi Qulu  
Hacı Mәhәrrәm oğlu 

Rzaquluya da öyrәtmişdi. Onlar da atalarından qalan bu mәnәvi 
mirasla 6-7 emalatxanada fәaliyyәt göstәrmiş, kәtmәn, oraq, bıçaq, 
bel, balta, dәhrә, yaba, nal vә s. dәmir alәtlәri düzәltmәklә mәşğul 
olmuşlar. Dәmirçixana ötәn әsrin 50-ci illәrinә kimi fәaliyyәt 
göstәrmişdir. Bundan başqa, Basqalda Axtәr Cabbar oğlu Quliyev, 
Әjdәr Tağıyev, Nizami Tahir oğlu Mәmmәdov, Qadir Әkbәr oğlu Sәfi-
yev, Nadir İbrahim oğlu Quliyev vә başqaları kimi, çox tanınmış dә-
mirçilәr fәaliyyәt göstәrmişlәr. 

Tarixi-etnoqrafik mate-
riallar göstәrir ki, әhalinin 
mәişәt vә tәsәrrüfat hәyatın-
da dәmir mәmulatına tәlәbatı 
yüksәk olduğundan, onlar 
hәm yerli, hәm dә Rusiyanın 
şәhәr vә әyalәtlәrindәn gәti-
rilәn xammalla öz şәxsi ehti-
yaclarını ödәyirdilәr. Dәmir-
çilәr xam metaldan daha çox 
işlәnmiş dәmiri yüksәk qiy-
mәtlәndirirdilәr. Çünki istifa-
dә edilmiş dәmir hәm ucuz 
başa gәlir, hәm dә keyfiyyәtli 
hesab olunurdu. Xam dәmir 
isә “bәzәn yaxşı әridilmәdiyindәn qәlp çıxır vә istifadәyә yaramırdı” 
(60, 177). 

Dәmirçiliklә mәşğul olan digәr ustalar kimi, Basqal dәmirçilәri 
әkindә, biçindә, taxıl döyümündә, bağ-bostanda, maldarlıqda, minik-
qoşquda istifadә edilәn tәsәrrüfat alәtlәri ilә yanaşı, balta, çәkic, ça-
pacaq, qayçı, kәlbәtin, qiymәkeş, qәnd çәkici, mәtbәx bıçağı, tәrәzi, 
çәki daşı, soba, soba turbası, sac, sacayağı, maşa, kürsü, kabab 
manqalı, şiş kimi mәişәt әşya vә lәvazimatları, elәcә dә sәnәtkarlıq vә 
inşaat alәtlәri, dәyirman vә inşaat materialı hissәlәri, ovçuluq, balıqçı-

Dәmirçi emalatxanası 

lıq, şatırçılıq, dәllәklik, kömürçülük, sabunçuluq, şamçılıq vә s. ilә 
bağlı mәmulatlar düzәldirdilәr. Bunu әdәbiyyat materialları vә çöl-et-
noqrafik mәlumatları da tәsdiqlәyir. 

Dәmirçixanalar hәm istehsal emalatxanası, hәm dә satış dükanı 
rolunu oynadığından, bir növ ikili sәciyyә daşımışdır. Bu cür emalat-
xana-dükanların quruluşunu, daxili sәliqә-sahmanını vә buradakı iş 
prosesinin tәsvirini verәn professor Arif Mustafayev yazır ki, “Dәmir-
çixana düzbucaqlı planda (4x5-6 m) tikilmiş tәk otaqdan ibarәt olub, 
onun ortasında quraşdırılmış körüklü kürә vasitәsilә iki hissәyә bölü-
nürdü. Kürәdәn arxada xammal, yanacaq (ağac kömürü), tәmir olun-

malı köhnә-köşkül metal mә-
mulatı, az istifadә olunan әmәk 
alәtlәri, xart daşı (çarx) sax-
lanılırdı. Körük, hәmçinin kürәnin 
arxasında yerlәşmәklә, saxsı vә 
ya mis boru (ucluq) vasitәsilә kü-
rәnin odluğuna birlәşirdi. İsteh-
sal prosesi dәmirçixananın işıqlı 
olan qabaq hissәsindә icra olun-
duğundan dükanın başlıca isteh-
sal lәvazimatı (dәmirçi kötüyü) 
kürәnin qarşısında yerlәşirdi. 

Xırda zindanlar, dәmir doğrayan qayçı, mәngәnә, bәzәn isә çarx 
kötükdәn sağda vә solda qalan boş sahәlәrdә quraşdırılırdı. Hazır 
mәmulat, hәmçinin dükanın gözә çarpan ön hissәsindә, ya yan divar-
dan asılır, ya da onun dibinә düzülürdü...” (60, 179). 

Dәmirçilik sәnәtinin texnoloji әsaslarından bәhs edәrkәn qeyd 
etmәk lazımdır ki, bu, çox çәtin vә ağır zәhmәt tәlәb edәn bir sәnәt-
karlıq sahәsi olmuşdur. Dәmir xammalını yuyub tәmizlәdikdәn vә ki-
çik hissәlәrә ayırdıqdan sonra onu emalatxananın baş tәrәfindә qu-
raşdırılan kürәnin içinә yığırdılar. Dәmir kürәlәri isә adәtәn, odada-
vamlı daşlardan vә gildәn silindrik formada qururdular. Kürәnin al-

Dәmirçixanada istifadә olunan 
istehsal lәvazimatları 

tında saxsı boru yerlәşdirib ucuna keçi vә ya hәr hansı bir heyvanın 
dәrisindәn hazırlanmış körük – üfürlük keçirirdilәr. Hәmin borunun, 
yaxud körük ucluğunun ön hissәsindәki odluğa kömür vә onun da 
üstünә dәmir parçaları yığırdılar. Körüyü fasilәsiz işlәtmәklә odluqda 
odu alovlandırırdılar. Güclü istidә qızaraq yumşalmış dәmiri döyüb 
istәnilәn formaya salardılar. İş prosesinin bu mәrhәlәsi dәmirçilikdә 
olduqca vacib mәrhәlә hesab olunur vә tәsadüfi deyil ki, mәhsulun 
yüksәk keyfiyyәtli alınmasını bilavasitә kömürçünün sәriştәliliyi ilә 
bağlayırlar. Dәmirçilәr arasında geniş yayılmış aşağıdakı deyim dә 
bunu tәsdiq edir: 

Ustaların ustasıdır dәmirçi, 
Dәmirçinin ustasıdır kömürçü. 
Kimi at nallayar, kimi mıx kәsәr, 
Paxır qabı qәleyliyәr qәleyçi. 

Dәmirçilәrin mәişәtdә, tәsәrrüfatda, sәnәtkarlıqda istifadә etdiklәri 
yastılayıcı, kәsici, tutucu, tәpәkçi alәtlәr dә onların özlәri tәrәfindәn 
hazırlanırdı. Basqalın yaşlı sakinlәrinin veridiyi mәlumata görә, dәmir-
çilikdә әn vacib olan alәt kötük – zindan sayılmışdır. Çünki dәmirçiliklә 
bağlı bütün işlәr onun üzәrindә yerinә yetirilirdi. Tәsadüfi deyil ki, qo-
caman ustalar onu obrazlı şәkildә “çörәk ağacı” da adlandırırdılar (53, 
63-64). Vacib lәvazimatlardan digәri isә körüklü kürә idi.

Onu da qeyd edәk ki, Basqal ustaları tәkcә yerli әhalinin dәmir
mәmulata olan tәlәbatını ödәmәmiş, bu vә digәr kәnd vә qәsә-
bәlәrdәn gәlәn sifarişlәri dә yerinә yetirmişlәr ki, bu da qәsәbәdә 
dәmirçiliyin kifayәt qәdәr inkişaf sәviyyәsindәn xәbәr verir. 

Basqal yaşayış yerindә arxeoloqlar tәrәfindәn 
aparılan kәşfiyyat işlәri zamanı müxtәlif dövrlәrә 
aid daş mәmulatı da aşkar olunmuşdur. Hәmin mә-

mulat әsasında burada daşişlәmә sәnәtinin mövcudluğu, onun xüsu-
siyyәtlәri vә әhalinin tәsәrrüfat vә mәişәt hәyatında oynadığı rol haq-

Daşişlәmә 

qında müәyyәn mülahizәlәr söylәmәk mümkündür. 
Daşdan istifadәnin tarixi çox qәdimdir. Tәsadüfü deyil ki, ibtidai 

icma cәmiyyәtinin әn uzun bir dövrünü Daş dövrü tәşkil etmiş, әsrlәr 
boyu amansız tәbiәt qüvvәlәri ilә mübarizәdә insanların әn mühüm 
yaşayış vasitәlәrindәn biri daş olmuş vә daşdan hazırlanmış әmәk 
alәtlәri ibtidai istehsal tәsәrrüfatının әn mühüm vasitәsi kimi çıxış et-
mişdir. Çaxmaqdaşından hәndәsi formada hazırlanan müxtәlif çapa-
caqlar, mikrolitlәr, әrsinlәr vә s. insanların qida ehtiyatı yaratması 
işindә mühüm rol oynamışdır. Azıx mağarasından vә Azәrbaycanın 
daş dövrü düşәrgәlәrindәn (Tağlar, Damcılı, Büzeyir, Daşsalahlı, Qo-
bustan, Qәdim duz mәdәnlәri vә s.) tapılmış vә parçalamaq, kәsmәk, 
әzmәk, doğramaq vә s. mәqsәdlәr üçün istifadә edilmiş alәtlәr dә 
deyilәnlәri tәsdiq edir.  

Zaman keçdikcә metal alәtlәr daş alәtlәri tәdricәn sıxışdırsa da, 
tamamilә aradan çıxara bilmәmişdir. Әksinә, daşın mәişәtdә, tәsәrrü-
fat hәyatında, inşaat sәnәtindә, o cümlәdәn ibtidai incәsәnәtin müx-
tәlif sahәlәrindә rolu artmışdır. Orta әsrlәrdә şәhәrsalma işlәrinin 
genişlәnmәsi, ticarәt vә sәnәtkarlığın inkişafı ilә әlaqәdar yaşayış 
evlәrinin, ictimai vә dini binaların (saray, divanxana, emalatxana, dü-
kan, karvansara, bazar, hamam, xanәgah, mәscid vә s.), müdafiә is-
tehkamlarının (qala, qәsr, bürc vә s.) inşaatında müxtәlif peşәkar sә-
nәtkarlar – daşkәsәn, daşyonan, hәkkak, nәqqaş, memar vә başqala-
rının әmәyinә kәskin ehtiyac duyulmuşdur. 

Azәrbaycanın ayrı-ayrı bölgәlәrindә aparılan arxeoloji qazıntılar 
zamanı, hәmçinin çay hövzәlәrinin nadir bәzәk daş cinslәri yataqları 
ilә zәngin olması ölkә sakinlәrinin ta qәdimdәn daşdoğrama, 
daşyonma, cilalama, pardaxlama vә әzәmәtli, dәbdәbәli, sütunlu, 
tağlı, dairәvi vә dördkünc bina tikmә üsulları ilә yaxından tanış 
olmasına әlverişli zәmin yaratmışdır. Elә Basqal qәsәbәsi әrazisindәn 
dә xeyli miqdarda daş mәmulatı әldә olunmuşdur. Hәmin 
mәmulatların forma vә xüsusiyyәtlәrinә әsasәn, daşın buranın әha-
lisinin әmәk vә tәsәrrüfat mәişәtindәki rolu haqqında müәyyәn müla-

hizәlәr söylәmәk mümkündür. Hәmin mülahizәlәr Azәrbaycan әrazi-
sindә bu gün dә çox yaxşı qalmış әzәmәtli memarlıq abidәlәrimizin 
nadir yadigarları ilә dә tәsdiqlәnir (109, 422-423).  

Ağsu, Girdiman, Axox, Göyçay, Vәndam, Dәmiraparan, Çovurlu, 
Qoçalan, Türyan, Әlciyan vә Daşagil çayları İsmayıllı rayonu әrazisin-
dә dә minilliklәr boyu böyük daş vә çınqıl ehtiyatı yaradıb. Niyaldağ 
silsilәsinin vә Fitdağın yaxınlıqda yerlәşmәsini vә әrazidәn iri dağ 
çaylarının axdığını nәzәrә alsaq, Basqal camaatının da әsrlәr boyu bu 
dağların vә çaylarda sel sularının gәtirdiyi daş ehtiyatlarından mәişәt-
dә – qala, ev, yol, körpü tikintisindә geniş istifadә etdiklәrini söylәyә 
bilәrik. Elә qәsәbәnin Qalabaşı mәhәllәsindә bu günә qәdәr qalmaq-
da olan qala divarlarının qalıqlarında istifadә olunmuş daşlar da çay 
yataqlarından, qaya vә dağ silsilәlәrindәn çoxlu insan qüvvәsi ilә da-
şınıb istifadә edilmişdir. Bundan başqa Basqalın “Qala yeri” adlanan 
әrazidә dә kifayәt qәdәr çaydaşı, әhәng daşı vә digәr tikinti qalıqları 
müşahidә edilmişdir.  

Bölgәdә çay vadisindәn kәnarda da tәbii daş yataqları az deyildir. 
“Daşçıxan” adı ilә bәlli olan belә yataqlardan biri Uzunboylar abidәsi 
yaxınlığındadır (24, 299). Qonşu kәndlәrin әhalisi buranın daş ehti-
yatlarından yararlanmış, daşın emalı – kәsilmәsi, yonulması vә s. ilә 
bağlı müxtәlif texniki üsullardan xәbәrdar olmuşlar. Bu, Basqal vә 
qonşu kәndlәrin әrazisindәki abidәlәrdәn dә görünür. Mәsәlәn, XIX 
әsrin yadigarı olan Hacı Bәdәl mәscidinin ön divarı hәddәn artıq zәrif, 
hamar üzlük puç daşlarla hörülmüşdür (38, 30). Basqalın tanınmış 
daş ustası Mәşәdi Allahqulu öz tәkrarolunmaz әl işlәri ilә qәsәbәnin 
bir çox yaşayış evlәrinin, o cümlәdәn Hacı Bәdәl mәscidinin tikilmә-
sindә böyük xidmәtlәr göstәrmişdir. 

Qәdim Basqal küçәlәrinin başdan-basa xüsusi formalı çay daşları 
ilә döşәnmәsi dә buranın әhalisinin daşdan geniş vә sәmәrәli istifadә 
vәrdişlәrinә yiyәlәndiyindәn xәbәr verir. Basqallı mәlumatçımız Әjdәr 
Tağıyevin söylәdiyinә görә, onun hәr iki ayağından mәhrum olmuş 
atası bu işin yaxşı sәnәtkarı olmuş, әlil arabasında gәzmәsinә baxma-

yaraq, uzun illәr mәhz Basqalın daş küçәlәrinin tәmiri vә yenidәn qu-
rulması işi ilә mәşğul olmuşdur. 

Basqalın, elәcә dә әtraf kәndlәrin daş ustaları arasında geniş ya-
yılmış aşağıdakı deyim bu sәnәt sahәsinin nә qәdәr çәtin vә mәsuliy-
yәtli olduğunu әyani şәkildә göstәrir: yaxşı usta gündә 6 daş kәsә bi-
lәr, 7 daş kәsәn asta artıq yaxşı usta sayılmazdı vә ona ev tikmәk eti-
bar edilmәzdi. Lakin daş tәkcә tikinti-abadlıq işindә deyil, әsrlәr boyu 
әhalinin tәsәrrüfat vә mәişәtindә dә müәyyәn yer tutmuşdur. Azәr-
baycanın müxtәlif bölgәlәrindә dәyirman daşı, kirkirә (әldәyirmanı), 
dam daşı (kirkino), xırman daşı, daş vәl, dibәk, hәvәng, әzmә, su no-
vu, axur vә s. bir sıra kәndlәrdә özünün tәtbiqi әhәmiyyәtini uzun 

müddәt qoruyub saxlaya 
bilmişdi (60, 75). Bu cür ta-
pıntılar Basqal vә Basqalәt-
rafı әrazilәrdәn dә aşkar 
edilmişdir ki, onların arasın-
da dәn daşları, hәvәng-
dәstә, sürtgәc, çәki daşları 
v ә s. göstәrmәk olar. 

Dәn daşı (vә ya kirkirә) 
әllә hәrәkәtә gәtirilәn iki 

uzunsov daşdan ibarәt olub, dәn (әsasәn yarma hazırlamaq üçün) 
üyütmәk üçün istifadә olunmuşdur. Bәrk vә mәsamәli daşlardan 
hazırlanan bu avadanlığın alt hissәsi nisbәtәn uzunsov, qayıqvarı, 
enli, hamar vә çökәk, üst – işlәk hissә isә bir qәdәr yumru olur. Dәni 
bu hissәnin ortasında açılmış dәlikdәn alt hissәnin üzәrinә töküb, üst 
daşı hәrәkәtә gәtirmәklә üyüdürdülәr. Dәn daşları uzun müddәt 
әhalinin mәişәtindәki әhәmiyyәtini itirmәmiş, bәzi bölgәlәrdә hәtta 
zon zamanlara qәdәr istifadә olunmuşdur. Tәdqiqatçılar bu cür 
daşların tәxminәn e.ә. II ci minillikdә meydana gәldiyini qeyd edirlәr. 
Onların müxtәlif nümunәlәrinә Yaloylutәpә, Mingәçevir, Qalagah, 

Dәn daşı – kirkirә  

Xınıslı, Nüydü vә s. arxeoloji abidәlәrdә dә rast gәlinmişdir. Basqalda 
bәzi evlәrdә bu gün dә hәmin daşlara tәsadüf etmәk olar. 

Mәişәtdә geniş istifadә olunmuş vә әsasәn mәdәn daşından ha-
zırlanmış hәvәngdәstәlәr Neolit dövründәn mәlumdur. Hәvәngdәstә 
ortası dәrin oyulmuş iri daşdan vә oyuq hissәdәki dar boğazda nazik 
әl yeri olan daşdan ibarәt olur. Arxeoloji qazıntılar zamanı bәzәn 
dibәk adı ilә tanınan bu cür daşlara Azәrbaycanın әksәr bölgәlәrindә 
rast gәlinmişdir. Bundan başqa bәzi arxeoloji abidәlәrdә Tunc 
dövründәn etibarәn istifadә olunan müxtәlif formalı hәvәng daşı 
nümunәlәri dә tapılmışdır. 

Basqalın küçә vә sәkilәrinin qurulmasında, meydan vә hәyәtlәrin 
döşәnmәsindә, su kәmәrlәrinin vә kanalizasiya şәbәkәsinin üstünün 
örtülmәsindә dә yonulmuş, formaya salınmış müxtәlif ölçülü daşlar-
dan vә daşyonma üsullarından istifadә olunurdu. Mәsәlәn, xamı vu-
rulmuş mәdәn daşı balta ilә әvvәlcә qaraçapma, sonra cümmәçapma 
edilir, daha sonra isә tәvәrdişәklә döşәnirdi. Әnәnәvi daşişlәmә sә-
nәtinin әn kamil texniki üsulu sayılan oyma üsulu özünün zәrif hәllini 
hәkkaklıq sәnәtindә tapmışdır. Hәkkak başlıca olaraq qәbirüstü abi-
dәlәr (başdaşı, sәnduqә) vә inşaatda (dekorativ bәzәk ünsürlәrinin 
qurulması), kitabә (yazı) vә s. düzәldirdi. Zәmanәmizәdәk gәlib çat-
mış xatirә abidәlәri vә kitabә nümunәlәri Azәrbaycan daşişlәmә usta-
larının bәdii oyma sәnәtinә dәrindәn bәlәd olduqlarını göstәrir. 

Basqal qәbiristanlığında XV-XIX әsrlәrә aid olan bәdii tәrtibatlı 
mәzar abidәlәri vә daşları diqqәti cәlb edir. Daşların üzәrindә böyük 
mәharәtlә çәkilmiş hәndәsi vә nәbati ornamentlәrlә yanaşı, insan, 
heyvan vә quş tәsvirlәrinә dә rast gәlinir. Bunlardan yalnız bәzәk kimi 
deyil, hәm dә dәfn olunmuş şәxsin cinsini, hәyatını, peşәsini әks 
etdirәn tәsvir kimi dә istifadә olunmuşdur. Bundan әlavә mәzarların 
üzәrindә bir çox simvolik mahiyyәt daşıyan rәqәmlәrә dә rast gәlinir. 
Professor Mәşәdixanım Nemәtovanın tәbirincә desәk. “Neçә-neçә 
yüzillәrdәn bәri daşlar üzәrindәki bu kitabәlәr (epiqrafik yazılar) canlı 
tarixdir, әn dәqiq tarixi mәnbәlәrdir, heç bir mәzmun dәyişikliyinә 

uğramamış etibarlı sәnәdlәrdir” (68, 5). 
Şamaxı rayonunun Xınıslı, Çıraqlı kәndlәri әrazisindәn әhәngda-

şından düzәldilmiş vә e.ә. I minillik üçün xarakterik olan müxtәlif daş 
heykәllәr (hündürlüyü 1 m-dәn 4 m.-
dәk) tapılmışdır. Tәdqiqatçılar hәmin 
daş heykәllәrin әcdada sitayişlә 
әlaqәdar meydana gәldiyini ehtimal 
edirlәr (39, 38).  

Xeyrat abidәlәri dә xatirә abi-
dәlәri sisteminә daxildir. Mәsәlәn, na-
kam ölmüş әziz-xәlәf övladının xa-
tirәsini әbәdilәşdirmәk mәqsәdilә 
keçmişdә xeyrat bulaqları çәkdirilir, 
daşdan qıstab, hovuz vә novça dü-
zәldilirdi. Abidә üzәrindәki kitabәdә 
bulağın ithaf olunduğu şәxs haqqında 
qısa mәlumat hәkk olunurdu. Qıstab-
dan dağәtәyi vә dağ kәndlәrindә bu-
laq suyunu bir yerә yığan su anbarı 

kimi dә istifadә olunurdu. Basqalda da belә bulaqlar çoxdur. Onlar ki-
minsә xatirәsini әbәdilәşdirmәk mәqsәdilә olmasa da, xeyriyyәçilәr 
tәrәfindәn, yaxud da qәsәbә sakinlәrinin birgә әmәyi ilә әhalinin 
içmәli suya olan tәlәbatını ödәmәk üçün yaradılmışdır.  

Qeyd edәk ki, daşla bağlı inam vә etiqadlar xalq arasında geniş 
yayılmışdır vә bunlar da “daş ayini” mәfhumu ilә sәciyyәlәndirilir. Bu 
inam vә etiqadların kökündә isә daşın fövqәltәbii gücünә, qüdrәtinә 
olan inam dayanır. Mәsәlәn, Azәrbaycanın bir çox bölgәlәrindә “Yağ-
mur daşı” deyilәn daş, insanların yağışı çağırma ayinlәri zamanı geniş 
istifadә olunurdu. Bir sıra bölgәlәrimizdә qeydә alınan meteorit 
parçaları “sәmadan düşmüş daş” kimi sitayiş obyektinә çevrilmişdir. 
Xalq arasında müalicәvi xüsusiyyәtlәrә malik olan “Süleyman daşı”, 
“Ocaq daşı”, “Su daşı”, “Dalaq daşı”, “Mәdә daşı”, “Çiçәk daşı” vә s. 

Daş heykәl.  E.ә. I minillik 

qeyri-adi xüsusiyyәtlәrә malik daşlar da mәlumdur. Babadağ 
ziyarәtgahı, o cümlәdәn bu ziyarәtgahdan götürülmüş daşlar da 
müqәddәs sayılır. “Baba daşı” adlanan daşları insan bәdәninin bir 
hissәsi hesab edirlәr. Guya onlar göydә ildırım çaxanda yerә tökülür 
vә ona sahib olanları bütün bәlalardan qoruyur. 

Basqallılar arasında da daş inamı, daşa tapınma ayini günümüzә 
qәdәr qorunub saxlanılmışdır. İnsan öldükdәn sonra “ruhu daşa ke-
çir” deyirlәr. Ölәrkәn uzun müddәt can çәkәnin әlinә daş qoyardılar 
ki, rahat ölsün. Ölünü yola salarkәn dalınca daş atardılar ki, bu evdәn 
bir dә ölü çıxmasın. Kimsә qarğış edәndә “Dalınca qara daş”, “Başına 
daş düşsün” deyәrlәr. Kimәsә alqış söylәyәndә, sağlamlıq dilәyәndә, 
ürәk sözlәrini “Dәrdin dağlara, daşlara” kimi ifadә edәrlәr. İnanclara 
görә, bu dünyada hәr kәsin bir daşı var. Bu inanc “Mәnim daşım 
ağırdır”, “Daşım düşüb filankәsin başına” kimi ifadәlәrdә әksini tap-
mışdır. Bir dә ki, ata-babalarımız “Yük әyilәndә, daş qürbәtә gedәr”, 
“Gәzәn ayağa daş dәyәr”, “Dәyirmanın alt daşı ağır olar” söylәmişlәr. 

Belәliklә, deyilәnlәrdәn belә bir nәticә hasil olur ki, Basqal qәsә-
bәsi toxuculuq, xüsusilә dә kәlağayı toxuculuğu mәrkәzi kimi şöhrәt 
qazansa da, burada digәr sәnәt vә peşә sahәlәri dә fәaliyyәt göstәr-
miş, әsasәn yerli әhalinin mәdәni-mәişәt ehtiyaclarının ödәnilmәsinә 
xidmәt etmişdir. Bu gün sözügedәn hәmin sәnәt sahәlәrinin mövcud 
olmamasına baxmayaraq, müxtәlif mәnbәlәrdәn vә informatorlardan 
әldә etdiyimiz faktiki materiallar Basqal tarixinin vә etnoqrafiyasının – 
buranın әhalisinin gündәlik hәyat tәrzinin, bütövlükdә mәişәtinin öy-
rәnilmәsi üçün mühüm mәnbә kimi çıxış edir. Hәmin materiallar hәm-
çinin Azәrbaycanda istehsal tarixini vә onun ayrı-ayrı mәrhәlәlәrinin 
xüsusiyyәtlәrini öyrәnmәk baxımından da olduqca faydalıdır.  

Keçmişdә Basqalda mövcud olmuş sәnәt sahә-
lәrindәn biri dә dabbağlıq – gön-dәri emalı idi. 
Baxmayaraq ki, bu sәnәt sahәsinin sıx şәkildә 

bağlı olduğu maldarlıq tәsәrrüfatı Basqalda heç vaxt aparıcı sahә ol-
mamışdır. Mәnbәlәrә istinad edәn professor Camal Mustafayev qeyd 
edir ki, XVIII әsrdә Şamaxı xanlığının iri sәnәtkarlıq mәrkәzlәri olan 
Lahıcda 20, Basqalda 6, yerdә qalan kәndlәrdә isә birlikdә 18 dabbaq 
fәaliyyәt göstәrmişdir (64, 105). Tarix elmlәri doktoru Fәzail Ağamalı-
nın tәdqiqatlarından da mәlum olur ki, XVIII-XIX әsrlәrdә Basqalda 
gön-dәri emalı ilә mәşğul olan 8 dabbağxana fәaliyyәt göstәrmişdir 
ki, bunlarda da 40-dan çox sәnәtkar çalışmış vә burada hәr il 1000 
әdәd müxtәlif ölçülü dәri istehsal edilmişdir (3, 90). 

Dabbaqlar müxtәlif ev heyvanlarının (qoyun, keçi, qatır, öküz, 
inәk, at) dәrisindәn hәm xam, hәm dә aşılanmış halda istifadә edir-
dilәr. Dәri sarağan yarpağı, bәlgә, sumaq yarpağı, әhәng, cır nar, na-
şatır, ağ zağ, qara zağ, mis ovuntusu, habelә dәniz duzu, quyruq ya-
ğı vә s. kimi aşılayıcı xassәyә malik bitki vә mineral maddәlәrlә aşı-
lanırdı. Dәriyә yumşaqlıq vermәk üçün isә “vәlgә” adlanan bitkini un 
halına salıb hәll edir vә aşılanmış dәrini hәmin mәhlula qoyurdular. 
Üç gün әrzindә hәr gün mәhlul tәmizlәndikdәn sonra dәri tәlәb olu-
nan vәziyyәtә çatdırılırdı. Toplanılan etnoqrafik mәlumatlar vә әdә-
biyyat materialları göstәrir ki, döyülüb un halına salınmış sarağan gö-
nün, sağrının, sumaq qoyun vә keçi dәrisinin, әhәng mal gönünün, 
qoyun vә keçi dәrisinin, cır nar isә camış gönünün aşılanmasında isti-
fadә olunurdu (60, 227-228). İş prosesindә çәn, mis tiyan, anbar, hә-
sir, sıyırğac, bıçaq, oxlov, qaşov, çәnәsәng, iynә, sap, süpürgә, yağ 
lәmәsi, ağac mıxça vә s. kimi istehsal lәvazimatları işlәdilirdi. Çәnlәr 
әsasәn palıd vә ya qoz ağacının kötüyündәn yonulur vә onlar böyük-
kiçikliyinә görә bir-birindәn fәrqlәnirdi. Böyük çәnlәrә 35-40, kiçik 
çәnlәrә isә 15-20 qoyun dәrisi yığılırdı. Mis tiyan boya hazırlamaq, 
anbar sarağan-bәlgә saxlamaq, hәsir isә sağrını sәpmәk üçün istifadә 
olunurdu. Digәr istehsal alәtlәrinә gәlincә, onlar iş prosesi zamanı 

tәlәbata uyğun olaraq tәtbiq edilirdi. 
Dәri aşılama prosesinin son әmәliyyatı “mal”ın duzlanması idi. Bu 

әmәliyyat başa çatdıqdan sonra duzlanmış gönlәri qurutmaq üçün isti 
vaxtlarda onları kölgәdә, soyuqlar düşdükdә isә açıq havada yerә 
sәrirdilәr. “Günün altına sәrilmiş mal bir qәdәr tәpiyәndәn sonra 
arabir üzünә duzlu su çilәnirdi. Duzlu su malın qalın yerinә az, nazik 
hissәlәrinә çox çilәndiyindәn, gönün hәr yeri eyni qaydada quruyur-
du” (60, 233). Mәlumatçıların sözlәrinә görә, qurumuş qara gönü 
yumşaltmaq üçün onun astar üzünü tiyanda әridilmiş yağ vasitәsilә 
yağlayırdılar. Ağ gön isә zәy-duz mәhlulunun qatışığı ilә aşılandı-
ğından yumşaq olur vә onu yağlamağa ehtiyac qalmırdı. “Mal”ın bo-
yanmasında isә palıd vә badam 
ağacının qabığından, hәmçinin 
“zağ” adı ilә mәlum olan dәmir 
kuporosundan istifadә edirdilәr. 

Çöl-etnoqrafik vә әdәbiyyat 
materiallarından aydın olur ki, 
gön-dәri emalı proseslәrinin ço-
xu su ilә bağlı olduğundan, 
dabbağxanalar da bir qayda 
olaraq axar su mәnbәlәrinin 
yaxınlığında yerlәşirdi. Bu cәhәt 
dә öz növbәsindә dağlıq vә 
dağәtәyi әrazilәrdә bu sәnәt sahәsinin mövsümi sәciyyә daşımasını 
şәrtlәndirirdi. Belә bölgәlәrdә dabbağxanalarda iş havalar istilәşәndә, 
yәni yazın әvvәllәrindә başlanıb, payız soyuqları düşәnә qәdәr davam 
edirdi. Qışda isә sular donduğundan, dabbaqlar da fәaliyyәtini dayan-
dırırdılar. Işini dayandırmış dabbağxana sahiblәri növbәti iş mövsümü 
başlayana, yәni yaza qәdәr xammal tәdarükü ilә mәşğul olur vә hazır 
mәmulatların satışını hәyata keçirirdilәr. Bununla bağlı yazıçı Әbül-
hәsәn Әlәkbәrzadәnin bәhs olunan әsәrindәki epizod da yerinә 
düşür. Hәmin epizoddan aydın olur ki, Çayqırağı mәhәllәsindә toxucu 

sahibkarların rәngsazxanaları ilә bәrabәr, dabbağ karxanaları da 
mövcud olmuş vә bu mәhәllәnin insanları böyük çәnlәri su ilә 
doldurmaq, bunların altını yandırmaq vә digәr işlәrdә çalışmaqla 
çörәk pulu qazanırmışlar (33, 38). 

Bu fakt XIX әsrә aid mәnbәlәrlә dә tәsdiqlәnir. Mәsәlәn, XIX әsr 
dabbağxanalarının tәsvirini verәn K.Xatisov yazırdı ki, “Dabbağxana-
lar, adәtәn yaşayış evlәrinin yaxınlığındakı damlarda yerlәşirdi. Bәzәn 
isә onlar üçün çay vә arx kәnarında xüsusi bina inşa edilirdi vә hәr 
dabbağxanada sahibkardan başqa 3-4 işçi vә 1-2 şagird fәaliyyәt 
göstәrirdi. İşçilәrin aylıq maaşı 5-10 manata bәrabәr idi. Gönün 
istehsalı ilә әsasәn yayın әvvәllәrindәn payızın axırlarına qәdәr mәş-
ğul olurdular” (122, 352). 

Dәridәn mәişәt ehtiyacları ilә bağlı müxtәlif lәvazimatlar (çarıq, 
ayaqqabı, kürk, kәmәr, papaq, qamçı, şallaq, yәhәr, yüyәn vә müxtәlif 
at lәvazimatları, döl, tuluq, körük vә s.), hәmçinin әrzaq mәhsullarının 
– buğda, duz, süd, pendir, kәsmik vә s. saxlanılması üçün motal, da-
ğarcıq vә s. düzәldirdilәr. İstehsal edilәn mәmulatın çox hissәsi yerli 
tәlәbatın ödәnilmәsinә yönәldilir, müәyyәn hissәsi isә qonşu ölkәlәrә, 
o cümlәdәn Rusiyaya ixrac edilirdi (64, 105). Dabbağlıq zaman-zaman
digәr sәnәt vә ev peşәsi sahәlәrinin-pinәçiliyin, çustçuluğun, dәrziliyin, 
sәrraclığın, papaqçılığın inkişafına da әhәmiyyәtli tәsir göstәrmişdir. 

XIX-XX әsrin әvvәllәrindә Azәrbaycanın digәr şәhәrlәrindә olduğu 
kimi, Basqalda da dabbağxanalar iltizama verilirdi. İltizamçılar hәr iri 
buynuzlu mal-qara dәrisinin emalına görә 5 qәpik, keçi dәrisinin 
emalına görә isә 1,5 qәpik pul toplayırdılar (3, 90). Basqalda Zibeyir 
Zeynalov, Adil Zeynalov vә Sahib Rәcәbov kimi işinin ustası olan 
mәşhur dabbaqlar olmuşdur. 

El arasında, dildә-ağızda dabbağxana ilә bağlı bir çox deyimlәr, 
ifadәlәr yayılmışdır ki, onların da hәr birinin arxasında çox maraqlı 
әhvalatlar durur. Mәsәlәn, bir adamın keçmişinә, hәr cür gizli işlәrinә 
yaxşı bәlәd olan, iç üzünü bilәn adam haqqında “Mәn onun dabbaqda 
gönünә bәlәdәm”, – deyirlәr. 



BASQAL 
TARİXİ-ETNOQRAFİK TƏDQİQAT 

269 

Basqalәtrafı әrazilәrin zәngin vә bol meşә
materialı tarixәn burada sözügedәn sәnәtkarlıq 
sahәsinin inkişafı üçün әlverişli şәrait yaratmaqla 

bәrabәr, ağacişlәmә sәnәtinin mahir bilicilәrinin yetişmәsinә dә sәbәb 
olmuşdur. Basqalın ağac ustaları amud, alma, zoğal, tut, alça, qoz, 
әzgil, fındıq vә s. ağac növlәrinin materialından müxtәlif mәtbәx 
lәvazimatları (qaşıq, әlәk, xәlbir, boşqab, çömçә, oxlov, tәknә, 
mücrü, tabaq, sandıq, yuxayayan vә s.), tәsәrrüfat alәtlәri (mala, xış, 
kürәk, yaba, bel, şana vә s.), qoşqu vә nәqliyyat vasitәlәri (araba, 
xizәk, kirşә), toxuculuq alәtlәri (daraq, cәhrә, şәrbaf dәzgahları), ev 
әşyaları (taxt, beşik, nәnni, miz, çarpayı) vә s. hazırlamaqda çox 
mahir olmuşlar.  

Ağacişlәmә sәnәtkarlığında ilkin mәrhәlә emal üçün yararlı olan 
ağacın seçilib kәsilmәsi vә daşınması olmuşdur. Bu әmәliyyat peşәkar 
ustanın başçılığı ilә hәyata keçirilirdi. Usta müvafiq ağac növünü 
manşırladıqdan sonra kömәkçilәrinә (baltaçılara) onu kәsmәyi göstә-
riş verirdi. Ağacın qol-budaqları elә oradaca arıtlanır vә material la-
zımi yerә daşınırdı. Bu zaman әra-
zinin relyef quruluşundan asılı olaraq 
at vә ya öküzün kömәyi ilә sürütmә 
üsulundan, yaxud da qoşqu nәqliy-
yatından (araba) istifadә olunurdu 
(44, 14).  

Basqal sakinlәrindәn aldığımız 
mәlumata görә, kәsilәcәk ağac se-
çilәrkәn ustalar tәcrübәli insanların 
empirik bilik vә tәcrübәsindәn fay-
dalanır vә ilk növbәdә ağacın meşә-
nin hansı – güney vә ya quzey hissәsindә bitmәsi faktı nәzәrә alınırdı. 
Meşәnin güneyindә bitәn ağaclar daha yüksәk qiymәtlәndirilirdi. He-
sab olunurdu ki, belә ağaclar kifayәt qәdәr günәş şüalarını qәbul et-
diklәrindәn sağlam vә möhkәm olurlar. Diqqәt yetirilәn mәsәlәlәrdәn 
digәri onun hansı mövsümdә kәsilmәsi idi. Peşәkar sәnәt ustalarının 
dediyinә görә, ağac kәsimi üçün әn münasib dövr payızın ortaların-

Ağacişlәmә 

dan yazın ilk çağına qәdәrki dövr sayılırdı. Çünki bu müddәtdә xalq 
arasında deyildiyi kimi, “ağaca su yeriyir”, inkişafı dayanırdı. Bundan 
başqa, ağ vә qara qabıqlı ağacların günün hansı vaxtında kәsilmәsinә 
dә önәm verilirdi. Belә ki, qara rәngli ağaclar, o cümlәdәn palıd, qa-
rağac, yemişan, dәmirağacı vә s. ay qaranlığında, fıstıq, qovaq, sö-
yüd, vәlәs, çinar ağac materialları isә ay işığında kәsilәrdi (21, 145-
146). İnamlara görә, bu vaxtlar kәsilәn ağacları qurd vurmazdı. “Ay 
daldalandı, palıdı kәsmәk olar” xalq mәsәli dә buradan qaynaqlan-
mışdır. 

Ağacişlәmә sәnәtinin sirlәrinә 
bәlәd olan ustalar düzәldәcәklәri 
mәmulat üçün hansı ağac növünün 
daha münasib olduğunu da yaxşı 
bilirdilәr. Mәsәlәn, şana, kürk, bel 
sapı fıstıq vә nil ağaclarından, tәk-
nә, tabaq, hövsәr qoz, qızılağac vә 
qovaqdan, araba tәkәrlәri vә kota-
nın çarxları dәndә ağacından, vәl 
qarağac vә palıddan, çömçә, qaşıq 
kimi mәişәt әşyaları cır armud, 

yemişan vә fıstıqdan düzәldilirdi. Elә tәdqiqatçılar da özәyi quru olan 
ağaclardan hazırlanan araba hissәlәrinin daha möhkәm olduğunu 
qeyd edirlәr (54, 67). 

Ağacişlәmә sәnәtindә tәtbiq olunan әmәk alәtlәri istifadә mәq-
sәdlәrinә görә kәsici alәtlәrdәn, mişarlayıcı alәtlәrdәn, yonucu alәt-
lәrdәn, sıyırıcı alәtlәrdәn, deşici alәtlәrdәn, oyucu alәtlәrdәn, sıxıcı 
alәtlәrdәn, tutucu alәtlәrdәn, ölçmә vә nişanlama alәtlәrindәn vә s.-
dәn ibarәtdir (56, 133). Bu sırada su qüvvәsi ilә hәrәkәtә gәtirilәn 
dәzgah da mühüm yer tuturdu ki, onun texniki xarakteristikası barәdә 
XIX әsr müәllifi N.Abelov mәlumat vermişdir. Onun yazdığına görә, 
Şamaxı qәzasının dağ çaylarının suyu ilә hәrәkәtә gәtirilәn torna 
dәzgahları vardır ki, bunlar vasitәsilә tәknә, tabaq vә çanaq düzәldilir. 
Bu әşyaları hazırlayan ustalara “çanaqçı” deyirdilәr (2, 177).  

Mәlumdur ki, qәdim zamanlardan etibarәn inşaat işlәrindә – 
evlәrin bünövrә vә divarlarının, arakәsmә, döşәmә vә pillәkәnlәrinin 
qurulmasında ağac materialdan geniş istifadә edilmişdir. Onların 
hazırlanması ilә mәşğul olan ağac ustaları dülgәr adlanırdı. Bundan 
başqa, dülgәrlәr nәqliyyat vasitәlәrindә, 
ev mәişәtinin müxtәlif sahәlәrindә işlә-
nәn zәruri avadanlıqların, tәsәrrüfat vә 
әmәk alәtlәrinin hazırlaması ilә dә mәş-
ğul olurdular. Dülgәrlik mәmulatı әsa-
sәn, suyadavamlı yapışqanla, civi vә ya-
rıb keçirmә (calaq) üsulu ilә birlәşdirilir-
di. Qapı, darvaza, pәncәrә, yığma taxta 
evlәr, toxuma dәzgahlar vә s. isә xarrat 
әmәyinin mәhsullarıdır. Xarratlar hәmçinin, eyvan vә pillәkәn süra-
hilәri, çarpayı, miz, kürsü ayaqları, mәtbәx lәvazimatı vә s. hazırla-
yırdılar. Zaman-zaman Azәrbaycanın digәr bölgәlәrindә olduğu kimi, 
Basqalda da bu sәnәt sahәlәri üzrә sәriştәli ustalar fәaliyyәt gös-
tәrmişlәr. Yeri gәlmişkәn onu da qeyd etmәk lazımdır ki. Basqal ağac-
işlәmә ustalarının başlıca mәqsәdi şәxsi tәlәbatlarının ödәnilmәsi idi. 
Bununla belә, onların (xüsusilә dә dülgәr, xarrat vә b.) qәsәbәdәki 
bir çox ictimai tikililәrin әrsәyә gәlmәsindә dә xidmәtlәri mәlumdur. 
Belә ustalardan biri dә tәrrah Әşraf Qafarov olmuşdur ki, onun 
gördüyü işlәr basqallılar tәrәfindәn indi dә hörmәtlә yad olunur. 

Sәnәtkarlıq, tәsәrrüfat vә ev mәişәti ilә sıx 
bağlı olan peşә sahәlәrindәn biri dә ağac kömürü 
istehsalı vә ya xalq arasında deyildiyi kimi, kö-
mürbasmadır. Azәrbaycanda ağac kömürü 

istehsalının çox qәdim tarixi vardır. Ölkәmizin әrazisinin meşә sahәlәri 
ilә zәngin olması tarixәn burada kömürbasmanın inkişafına rәvac 
vermişdir. Bu haqda orta әsr mәnbәlәrindә dә mәlumatlara rast 
gәlinir. Bundan әlavә, elә bir abidә yoxdur ki, arxeoloji qazıntılar 

Kömürbasma 

Ağac mәtbәx dәsti 

zamanı orada ağac kömürü qalıqları aşkar edilmәsin. Yeri gәlmişkәn, 
indinin özündә dә bir çox dağlıq vә dağәtәyi rayonlarda, xüsusilә 
İsmayıllıda müәyyәn adamlar bir peşә sahәsi olaraq kömürbasma ilә 
mәşğuldurlar. 

Basqal qәsәbәsi sakinlәri dә vaxtilә kömürbasma, odunsatma, 
bağçılıq vә s.-lә mәşğul olmuşdur (85, 7). Kömür istehsalı çox vaxt 

satış mәqsәdi daşımış vә 
әsas etibarilә Bakı bazarla-
rına gәtirilmişdir. İndinin 
özündә dә “Kömürçü mey-
danı” adlanan mәhәllәdә 
(bu mәhәllә hәlә dә yad-
daşlarda “Kömürçü mey-
danı” vә yaxud “Kömürçü 
bazarı” kimi yaşamaqdadır), 
hәmçinin Qәbәlә, Şәki vә 
digәr bölgәlәrdә tәşkil edi-
lәn hәftә bazarlarında İs-
mayıllı kömürü satılır. 

Arxeoloji qazıntılardan 
vә informatorların mәlumatlarında mәlum olur ki, ağac kömürünün 
әsas tәtbiqi sahәlәrindәn biri metalәritmә olmuşdur. Belә ki, dә-
mirçilik emalatxanalarında әsasәn ağac kömürü işlәdilirdi. Bu, yeganә 
enerji vә istilik mәnbәyi idi. Arxeoloji qazıntıların nәticәlәrindәn 
mәlum olur ki, hәlә e.ә. II minillikdә ölkәmizin qәdim sakinlәri filizi 
әridib mis ala bilirmişlәr. Bunun üçün “sobaların içәrisinә növbә ilә 
ağac kömürü vә xırdalanmış mis filizi, yaxud mis tozu doldurur, od 
vurduqdan sonra sobaya körük vasitәsilә әlavә hava vermәklә metalı 
әridirdilәr” (42, 68). Mәnbәlәrdәn aydın olur ki, filizin әridilmәsi üçün 
hәr dәfә tәqribәn 9 pud kömür işlәdilirdi. Lakin kömürün vә filizin 
daşınması әlavә problemlәr yaratdığından, metalәritmә kürәlәrinin 
daha çox xammal ehtiyatlarına yaxın әrazilәrdә yerlәşdirilmәsinә 
üstünlük verirdilәr (25, 258).  

Kömürbasma 

Ağac kömürü istehsalı prosesi әslindә kәsilәcәk ağacın seçilmәsin-
dәn başlanırdı. El adәtlәrinә görә, hәr ağacı kәsmәzdilәr, hәr ağacın 
odunundan da kömür alınmazdı. Meşәçilәr arasında geniş yayılan 
“odun nildir, vәlәs küldür, palıd güldür” deyimi dә tәsadüfәn yaran-
mamışdır. Bu sәbәbdәn ağac ustaları nәsildәn-nәslә keçәn zәngin 
әmәli tәcrübә әsasında oduncağın keyfiyyәtinә ciddi әhәmiyyәt verir-
lәr. Bir qayda olaraq, qocalmış, ayaq üstә qurumuş, yıxılmış, yaxud 
illәrlә arada qalmış ağacları kәsirdilәr. Yaşlı sakinlәrin dediyinә görә, 
sağlam ağacları kәsmәk, ondan odun materialı hazırlamaq, yandır-
maq günah sayılır. Qurumuş, yıxılmış ağacın qol-budağı balta ilә 
budanıb arıtlanandan sonra, arabalara yığılaraq sürütmә, yaxud da 
qoşqu nәqliyyatı (at, ulaq, 
öküz arabaları) vasitәsilә mü-
nasib yerә daşınır. Burada 
ağaclar xüsusi qayda ilә doğ-
ranıb yarmaçalar şәklinә salı-
nırdı. Ağacların doğranması vә 
xırdalanması işi xeyli fiziki 
qüvvә tәlәb edildiyindәn, çox 
vaxt bu işlәr kömәkli görü-
lürdü. 

Kömürbasma prosesi aşa-
ğıdakı qaydada aparılırdı: meşәnin münasib yerindә kiçik xırman for-
masında dairәvi meydança yeri düzәldilir, sonra müxtәlif ölçüdә (0,5 -
1 m vә s. ola bilәr) doğranmış odun daşınıb hazır vәziyyәtdә qoyulur-
du. Odunun belә kәsilmәsi tonqalda boş yerin qalmaması vә asan yı-
ğılması mәqsәdi daşıyırdı. Düzәldilmiş meydançanın ortasında әvvәl-
cәdәn hazırlanmış “molla ağacı” adlanan bir ağac basdırırdılar. Ağacın 
әtrafında tonqalın tez yanması üçün üst-üstә (toxuma formasında) 

Hazır ağac kömürü 

quru odun qalanırdı. Bundan sonra doğranan bütün yaş odun “molla 
ağacı”nın әtrafına dikinә formasında bir-birinin yanına düzülür. Odu-
nun qalanmasının hündürlüyü basmanın hәcmindәn asılı olur. Bas-
manın hündürlüyü “molla ağacı”nın dibindәn götürülmәklә 1-1,5 vә 2 
m ola bilәrdi. Basma xarici görünüş etibarilә kәsik konusu xatırladır. 
Qalama әmәliyyatı qurtardıqdan sonra basmanın üstü әvvәl közlә, 
sonra torpaqla, әgәr hәmin sahәdә basma tәkrar olunarsa, onda әv-
vәlki basmadan qalan kömür xәkәsi (ovuntusu) vә torpaqla örtülürdü 
(kömürbasma sözü dә buradan götürülmüşdür).  

Sonuncu növ basma daha keyfiyyәtli kömür verirdi. Bacmanın kә-
narında müәyyәn mәsafәlәrlә kiçik ölçüdә deşiklәr qoyulur. Yandırma 
әmәliyyatına başlayarkәn ortadakı “molla ağacı” çıxarılır vә hәmin ye-
rә quru odunun arasına od tökülür. Quru odunun yanması sürәt-
lәndikdә “molla ağacı” çıxarılan deşik tam bağlanırdı. “Molla ağacı”nın 
yeri bir növ hava ilә tüstü çәkәn boru rolunu oynayır. Belәliklә, bas-
ma kiçik deşiklәrdәn gәlәn hava vasitәsilә sakit yanmağa başlayır. 
Qıraqlarda qoyulmuş deşiklәrdәn alov görünürsә, hәmin deşiklәr 
mütlәq bağlanmalıdır ki, odun tәdriclә (vamla) yansın. Әks tәqdirdә 
od özü üçün kiçik bir deşik açardısa, bu, kömürün yanıb külә 
dönmәsinә sәbәb olur. 

Sәnәtkarların dediyinә görә, ancaq yüksәk keyfiyyәtli kömürlә dә-
mirçi ocaqlarında lazımi hәrarәti almaq mümkün idi. Belә kömür isә 
palıd, vәlәs, arçan, şabalıd vә s. möhkәm ağacların oduncağından ha-
zırlanırdı. Buna görә dә sәnәtkarlar karxanalar üçün kömürü peşәkar 
kömürçülәrdәn alırdılar. Böyük basmalardan 70 at yükündәn çox kö-
mür götürmәk mümkündür. Basmanın yanma müddәti onun böyüklü-
yündәn asılıdır. Bәzәn bir basmanın başa çatması 9-10 günә qәdәr 
davam edirdi. Basmanın yanıb qurtarması tüstünün kәsilmәsi ilә, 
onun tam soyuması isә üstünә çıxardıqda kömür xırpıltısı sәsi ver-
mәsilә müәyyәn olunurdu. Bütün bunlar basmaçıdan böyük diqqәt vә 

tәcrübә tәlәb edir. Kömür hazır edildikdәn sonra basma söndürülür-
dü. Basmanın söndürülmәsinin özü dә kömürçüdәn xüsusi ustalıq vә 
peşәkarlıq tәlәb edir.  

Ağac kömür evlәrin isidil-
mәsindә dә geniş istifadә olu-
nurdu. Belә ki, keçmişdә ev-
lәrin demәk olar ki, böyük әk-
sәriyyәti kürsü ilә qızdırıldığın-
dan xeyli miqdarda kömür tә-
darükü tәlәb olunurdu. Bu 
mәqsәdlә bütün evlәrdә, xü-
susilә dә, kömürbasma peşәsi 
ilә mәşğul olanların hәyәtindә 
kömürü müxtәlif sәciyyәli tә-
sәrrüfat tikililәri ilә yanaşı, kö-

mürün yağışdan, qardan, rütubәtdәn qorunması üçün nәzәrdә tutu-
lan “kömürdamı”, yaxud “kömürdanlıq” adlanan tikili dә olurdu. Adә-
tәn bu tikili kürsü qoyulmuş otağın yaxınlığında, çox vaxt evә bitişik 
şәkildә inşa edilirdi. Bundan başqa, ağac kömürü ocaq üzәrindә ye-
mәk bişirilmәsindә, samovar qaynadılmasında vә manqal yemәklәri-
nin (әsasәn dә kababların) hazırlanmasında geniş istifadә olunmuş vә 
olunmaqdadır. Ağac kömüründә qaynadılmış samovar çayının dadı-
tamı isә bambaşqadır. 

Onu da qeyd edәk ki, bu gün Basqalda kömürbasma sәnәti 
unudulmuşdusa da, İsmayıllı rayonu hәlә dә ölkәmizin mühüm ağac 
kömürü istehsalı mәrkәzlәrindәn sayılır. “İsmayıllı kömürü” adı ilә 
satılan ağac kömürünün müştәrilәri daha çoxdur. Bakıda vә Azәrbay-
canın digәr bölgәlәrindә fәaliyyәt göstәrәn ictimai iaşә obyektlәrinin 
çoxu “İsmayıllı kömürü”ndәn istifadә edirlәr. 

Manqalda ağac kömürü 

Belәliklә, Basqal sәnәtkarlığının etnoqrafik tәdqiqi belә bir nәti-
cәyә gәlmәyә imkan verir ki, bәhs olunan sәnәt sahәlәri buranın 
әhalisinin sosial-iqtisadi hәyatını tәşkil etmәklә bәrabәr, onların hәyat 
tәrzinin dә әsasını tәşkil etmişdir. Bütün orta әsrlәr boyu inkişaf etmiş 
bu sәnәt-peşә sahәlәri texniki tәrәqqinin yüksәk sәviyyәyә çatdığı 
XIX vә XX әsrlәrdә dә mövcudluğunu qoruyub saxlaya bilmiş, lakin 
bu zaman insanların mәişәt ehtiyaclarını ödәmәklә bәrabәr, onların 
estetik zövqünün tәmin olunması kimi, daha bir vacib funksiya yerinә 
yetmәkdәdir. Bu baxımdan milli mәdәniyyәtlәrin qaynayıb qarışdığı 
müasir dövrümüzdә ulu keçmişimizin yadigarı kimi, әnәnәvi sәnәt sa-
hәlәrinin bәrpası vә inkişaf etdirilmәsinә çox cidd ehtiyac hiss olunur. 



IV fәsil 

AİLӘ:  
ADӘT-ӘNӘNӘLӘR,  

Ailә tarixi inkişaf prosesinin mәhsulu olub, birdәn-birә yox, tәdri-
cәn meydana çıxmış mühüm sosial hadisәdir. Elmi tәdqiqatlar Azәr-
baycan әrazisindә ailәnin tәşәkkülü tarixini Eneolit dövrünün son-
larına aid olduğunu göstәrir. Ailә – hüquqi nikah münasibәtlәri әsa-
sında qurulan, qan qohumluğu әsasında formalaşan, qarşılıqlı cavab-
dehlik, mәsuliyyәt vә kömәklik kimi öhdәliklәr üzәrindә möhkәmlәnәn 
kiçik sosial qrup vә ya birlikdir. Ailә üzvlәri – әr-arvad, valideyn-uşaq, 
qardaş-bacı arasındakı münasibәtlәr sistemi ailәnin sosial-mәnәvi 
әsaslarını vә funksiyalarını müәyyәnlәşdirir. Tarixin sonrakı mәrhәlә-
lәrindә isә ailәnin mahiyyәti vә funksiyaları genişlәnәrәk, eyni zaman-
da özünәmәxsus әxlaqi vә mәnәvi dәyәrlәrin, adәt-әnәnә vә mәra-
simlәrin icra olunduğu bir özәyә çevrilmişdir. Heç şübhәsiz ki, Azәr-
baycan ailәsi dә qәdim zamanlardan bәri bәşәriyyәt üçün sәciyyәvi 
olan bu әsaslar üzәrindә qurulmuşdur (11, 297). Bu gün Azәrbaycan 
ailәsi vә ailәdaxili münasibәtlәri inkişaf edәrәk etibarlı dayaqlara 
malik bir sosial tәsisat - İnstitut halına gәlmişdir.  

Mәlum olduğu kimi, uzun illәr nikah münasibәtlәrinin tәnzimlәn-
mәsi şәriәt qaydaları әsasında hәyata keçirilmiş, әrlә arvadın hüquq 
vә vәzifәlәri müәyyәnlәşdirilmiş, onların mülkiyyәt vә valideynlik hü-
quqları nizama salınmışdır. XX әsrin әvvәllәrindәn etibarәn, xüsusilә 
dә Sovet hakimiyyәti illәrindә bu işlә VVAQ idarәlәri mәşğul olmağa 
başlamışdır. Buna baxmayaraq, vәtәndaşların böyük әksәriyyәti bu 
günә qәdәr şәriәt nikahından tamamilә imtina etmәmiş, müvafiq döv-
lәt orqanları tәrәfindәn nikah müqavilәsi ilә bәrabәr, kәbin dә kәs-
dirirlәr.  

Mәlumat üçün qeyd edәk ki, ibtidai icma cәmiyyәtindә mövcud 
olmuş qrup nikahının ardınca, nikaha girmәnin poliqamiya 
(çoxarvadlılıq vә ya çoxәrlilik), poliqiniya (bir әr vә bir neçә arvad), 
poliandriya (bir arvad vә bir neçә әr), monoqamiya (tәk arvadlılıq vә 

tәk әrlilik) vә s. formaları vә qaydaları mövcud olmuşdur. Sonuncu 
dünyanın әksәr sivil xalqlarında, o cümlәdәn azәrbaycanlılarda әn ge-
niş yayılmış nikahagirmә formasıdır. Azәrbaycanda, o cümlәdәn Bas-
qalda nadir hallarda, hәyati zәrurәt yarandıqda monoqamiya ikiarvad-
lılığa, yәni poliqamiyaya çevrilir. 

Bununla bәrabәr, yaxın keçmişә qәdәr basqallılar arasında endo-
qam nikahlar – bir tayfadan olan qohum ailәlәr arasında bağlanan ni-
kahlar geniş yayılmışdı. Bu sırada kuzen nikahların xüsusi çәkisi daha 
böyük idi. Qan qohumluğu, әmioğlu ilә әmiqızı, dayıoğlu ilә bibiqızı, 
xalaoğlu ilә xalaqızı arasında bağlanan nikahlar kuzen nikahlar adla-
nır. Etnoqraf alimlәr bu adәti daha çox iqtisadi vә mülkiyyәt münasi-
bәtlәri ilә, daha da konkretlәşdirsәk, ailәnin varidatının kәnara çıxma-
ması mәqsәdilә bağlandığını qeyd edirlәr. Lakin son zamanlar kuzen 
nikahların sayının kәskin aşağı düşmәsi müşahidә olunur ki, bu da ilk 
növbәdә bәzi tibbi göstәrişlәrlә әlaqәdardır. Hәmçinin bir vaxtlar Bas-
qalda nikahagirmәnin göbәkkәsmә (oğlan vә qız uşağının göbәyi kә-
sildiyi vaxtdan bir-birinә nişanlanması) adәtinә dә rast gәlinirdi. Bu 
adәt hәm qohum, hәm dә qohum olmayan ailәlәr arasında hәyata ke-
çirilirdi vә köklәri etibarilә çox qәdimlәrә gedib çıxır. Müasir dövrdә isә 
ekzoqam – yәni başqa nәsildәn, 
eldәn, soydan olan oğlan vә 
qızlar arasında bağlanan nikah-
lar daha geniş yayılmışdır. Hә-
min adәt deyikli, adaxlı vә s. 
adlarla digәr türk-müsәlman 
xalqlarında da mәlumdur.  

Hәr bir azәrbaycanlı 
ailәsindә olduğu kimi, Basqalda 
da ailә-nikah münasibәtlәri 
hüquqi göstәrişlәrlә bәrabәr, 

Basqallı Hacı Mәhәmmәdtağı ailәsi ilә 

әxlaqa, tәrbiyәyә, әdәb-әrkana, әsrlәr boyu cilalanmış adәt-әnәnәyә 
vә s. söykәnir. Tarixәn tәşәkkül tapmış vә hәyatın sınaqlarından 
uğurla çıxmış әr-arvad, valideyn-övlad münasibәtlәrini tәnzimlәyәn 
qaydalar bu günün özündә dә göz bәbәyi kimi qorunmaqla, demәk 
olar ki, öz mәzmun keyfiyyәtlәrini itirmәmişdir. Hansı ki, orada hәr 
kәsin öz öhdәliklәri vә vәzifәlәri vardır. Başqa sözlә desәk, ailәni, evi-
ocağı müqәddәs sayan atalarımız, babalarımız onu möhkәm, 
sarsılmaz dayaqlar üzәrindә qurmağa çalışıblar. Elә bu möhkәmliyin 
nәticәsi idi ki, keçmişdә boşanmalar çox az olmuşdur. “Mәn papaq 
deyilәm ki, başdan-başa qoyulum” әqidәsi ilә tәrbiyәlәnәn analarımız, 
nәnәlәrimiz kişini evin sütunu sanmış vә “Kişisiz evin çırağı ölgün 
olar” – demişlәr. Odur ki, ailәlәr iki gәncin bir-birini görüb bәyәnmәsi, 
qarşılıqlı sevgisi, valideynlәrin razılığı, xeyir-duası vә Allahın izni 
әsasında qurulubdur, bu yerlәrdә. Yәni ailә Allahın insanlara bәxş 
etdiyi әn böyük lütflәrdәn biridir. Ailәdә qadının qadın, kişinin isә kişi 
yeri olmuşdur. Necә deyәrlәr, kişi papağı qeyrәtdirsә, qadın örpәyi 
ismәt, güzәşt, barışıq rәmzi sayılır. Evә gәlin gәlәn qız da qısa 
müddәtdә qaynana-qayınatası, qayın-baldızları ilә dil tapır, qaynayıb-
qarışır vә bu ailәnin bir parçasına çevrilir. O, hamı yatandan sonra 
yatır vә hamıdan tez durub bir çox ev işlәrini görüb qurtarır. Xüsusilә, 
yaşlı, qoca olan evlәrdә ev işlәrinin әsas ağırlığı mәhz gәlinin üzәrinә 
düşür.  

Basqal ailәlәrindә baba vә nәnәnin xüsusi yeri vә mövqeyi diqqәt 
çәkәn mәqamlardandır. Onların nüfuzu vә hörmәti hәm ailә daxilin-
dә, hәm dә ailәdәn kәnarda, ümumiyyәtlә, bütün vacib mәsәlәlәrin 
hәllindә әsas olmuşdur. Eşitdiyimizә vә gördüyümüzә әsaslanaraq 
deyә bilәrik ki, hazırda da Basqalda yaşı sәksәni ötmüş nәnәlәr var 
ki, hәlә dә özü kimi yaşlanmış hәyat yoldaşının ehtiramını saxlayır, 
içәri girәndә ayağa qalxır, yer göstәrir, yanına yastıq, mütәkkә qoyur 
ki, bardaş qurub rahat otursun. Bu müdriklәrin ailә tarixçәsini 

vәrәqlәdikdә isә görürük ki, onlar bir-birini görmәdәn vә sevmәdәn 
evlәniblәr. Bәlkә dә ilk әvvәllәr sözlәri düz gәlmәyib, amma sonralar 
mehribanlaşıblar, isinişiblәr, hәmişә qarşılıqlı hörmәt olub aralarında.  

Bütün ailәlәrdә olduğu kimi, Basqal ailәlәrindә dә әn hörmәtli vә 
nüfuzlu şәxs ata-ana hesab edilir. Elә buna görә dә uşaqlara, gәnclәrә 
öyüd-nәsihәt verәrkәn “Yuxarıda Allah, aşağıda ata-anadır”, “Әn böyük 
dövlәt ata vә ananın sağlığında hörmәtini saxlamaq, ölәndәn sonra isә 
ruhlarını şad etmәkdir” – deyirlәr buralarda. Hәzrәti Mәhәmmәd (Ә) 
hәdislәrinin birindә buyurduğu kimi: “Ata-ananıza ehtiram edin ki, öv-
ladlarınız da sizә hörmәt qoysunlar”. 

Tәcrübә göstәrir ki, ailәnin sağlamlığı, möhkәmliyi onun başçısın-
dan – kişidәn dә çox asılıdır. Sәbirli, sözü ilә әmәli bütöv vә kәsәrli ki-
şinin ailәsi dedi-qodusuz, münaqişәsiz yaşayır. Bu mәnada Basqal 
ailәsindә ata bütün mәsәlәlәrdә hәlledici söz sahibi sayılır. Ailәnin 
gündәlik tәlәbatının ödәnilmәsi, tәsәrrüfat vә mәişәt problemlәrinin 
hәlli vә s. onun üzәrindәdir. Odur ki, ata da bu mәsuliyyәti dәrk edir, 
ilk növbәdә ailәsinin, sonra da yaşadığı elin-obanın etimadını doğrult-
mağa çalışır: çünki “Ailәdә hörmәt edilәn kişi el içindә dә hörmәt-
izzәt sahibi olar” − deyirlәr Basqalda.  

Qadınlar kişilәr oturan masanın arxasında oturmazlar. Qadının kişi 
söhbәtlәrinә qarışması isә xoş hal sayılmır. Bu, çoxdan, lap qәdimdәn 
atanın-babanın iradәsi ilә ailәnin әxlaq nizamnamәsi ilә yazılmış bir 
qanundur. Bundan әlavә, Basqalda balacalı-böyüklü hamının gözlәdiyi 
bir qayda var: ailәnin heç bir tәdbiri atanın razılığı vә iştirakı olmadan 
hәyata keçirilmir. Yәni, basqallı ailәsindә ata böyüklüyü, ata zabitәsi 
hәr zaman hiss olunur. Ümumәn Şәrq, eyni zamanda Azәrbaycan ailә 
sistemindә atanın tutduğu mübarәk mövqe, onun müsbәt mәnada 
fetişlәşdirilmәsinә gәtirib çıxarmışdı. Ata evә gәlәrkәn ailә üzvlәrinin 
hamısı ayağa durur, ehtiramla ona yaxınlaşır. O, oturmayınca adәtәn, 
heç kәs oturmur. Süfrә başında bir qayda olaraq, xörәk әvvәl ataya, 

sonra böyük oğula, daha sonra kiçiklәrә verilir. Atadan qabaq süfrәyә 
әl uzatmaq, söhbәtә başlamaq hörmәtsizlik sayılır. Ata süfrә başında 
dua oxuduqdan, “bismillah” dedikdәn sonra uşaqlar әllәrini süfrәyә 
uzada bilәrlәr. Süfrә başından duranda da deyirlәr: “Süfrәmiz hәmişә 
açıq, çörәkli-bәrәkәtli olsun”. Azәrbaycanın digәr bölgәlәrindә olduğu 
kimi, Basqalda da ata-bala arasında olan hörmәt pәrdәsi heç vaxt 
aradan götürülmür.  

Basqal ağsaqqallarının bu 
mәsәlәdә öz mövqelәri, dәlil-sü-
butları var. Onlardan biri bizimlә 
söhbәtindә qeyd etdi ki, a bala, 
Allah da, Peyğәmbәr dә buyur-
muşlar ki, әvvәl valideynlәrini ta-
nı, böyük-kiçik yeri bil, sonra bizi. 
Onlar kiçiyә qayğı göstәrmәyәn, 
böyüyә hörmәt qoymayan “biz-
dәn deyil” ifadәsi ilә insanlara xә-
bәrdarlıq etmişlәr. Basqallıların 
da mayası böyük-kiçik münasi-
bәtlәri ilә yoğrulub. Burada hәr 

kәs öz yerini gözәl bilir.  
Belә bir yanaşma eyni dәrәcәdә anaya da aiddir. Mәlumdur ki, 

azәrbaycanlı ailәsindә lap qәdim dövrlәrdәn başlayaraq qadına hәmişә 
böyük hörmәt bәslәnmiş, onun lәyaqәtini, şәxsiyyәtini yüksәk tutmuş-
lar. El-obanın qadınları ataya, qardaşa, әrә, oğula arxa-dayaq olmuş, 
öz qoçaqlığı, zirәkliyi ilә kişilәrdәn heç dә geri qalmamışlar. Bu baxım-
dan xalqımızın uzaq keçmişinin, şәrәfli tarixinin güzgüsü olan “Kitabi-
Dәdә Qorqud” nümunәsi, akademik Tofiq Hacıyevin sözlәri ilә desәk, 
bizim “ana kitabımızdır”. Dastanın boylarından mәlum olur ki, oğuzlar-
da qadın cәmiyyәtin fәal üzvü olmuş, oğuz igidlәri isә qadın mәnliyini, 

Basqalın ağsaqqal ziyalısı  
Miryavәr Hüseynov 

qadın şәrәfini qorumuş, ana haqqını yüksәk tutmuşlar (46, 32). 
Elә basqallılarda da ana 

evin dirәyi, ailәnin özәyi, әrin 
sirdaşı, ömür-gün yoldaşıdır. 
Burada anaya, qadına müna-
sibәt tarixәn bambaşqa olub. 
Ailәdәki sağlam mühit, uşaq-
ların düzgün tәrbiyәsi, mehri-
bançılıq, qarşılıqlı anlaşma 
evin qadınından – anadan 
asılıdır. Ailә üçün yaxşı ana, 
әr üçün yaxşı hәyat yoldaşı 
ömür uzadır. Nahaq yerә de-
mirlәr ki, “yaxşı arvadlı ev cәnnәtdir”. Basqal qadınları hәmişә işgüzar 
vә zәhmәt sevәn olublar. Ev tәsәrrüfatının ağırlığı demәk olar ki, bü-
tünlüklә anaların üzәrinә düşür. Onlar sәhәrdәn axşama qәdәr qolu 
çirmәkli çalışır, әllәşir, silib-süpürür. Ev-eşiyin sәliqә-sahmanında, ailә 
üzvlәrinin, qonaq-qaranın qarşısına açılan bol nemәtli süfrәlәrdә dә 
qadın-ana әmәyi özünü göstәrir.  

Ailәdә övladlar da anaya, ataya böyük hörmәtlә yanaşır, nәsihәt-
lәrinә qulaq asır, onların sözünü çevirmir, üzünә ağ olmurlar. Basqallı 
tәbiәtinә bütün bunlar yaddır, böyük günah vә qәbahәt sayılır. Mirya-
vәr Hüseynov deyir ki, buralarda belә bir xalq misalı var: oğul ananın 
borcundan çıxmaq üçün onu öz çiyinlәrindә yeddi dәfә Mәkkәyә apa-
rıb gәtirmәlidir. Әlbәttә, bu olası şey deyil. Müdrik xalq bununla de-
mәk istәyir ki, ananın borcundan çıxmaq mümkün deyil. Ona görә ki, 
ana ömrü boyu övlada yanandır. Ananın ömrü nә qәdәr uzun olursa, 
övladlarının da әziyyәtini bir o qәdәr çox çәkir. Övlad da anaya bir o 
qәdәr borclu qalır.  

Bәlkә dә elә bu cür tәlim-tәrbiyәnin, sağlam ailә mühitinin nәticә-

Basqallı nәnәlәr toy hazırlığında

sidir ki, tәkcә valideyn-övlad münasibәtlәri deyil, qardaşlıq vә qardaş-
bacı münasibәtlәri dә sәmimiyyәtә, qarşılıqlı hörmәtә, qayğı vә diq-
qәtә, mehribançılığa söykәnir. Bacılar qardaşlarının kömәyinә güvә-
nir, özlәrinin arxası, kömәyi hesab edәrәk, onların varlığı ilә fәrәhlә-
nirlәr. Böyük qardaşla kiçik qardaş arasında da böyük-kiçik yeri hәmi-
şә gözlәnilir. Bundan başqa Basqalda uşaqlara valideynlәri ilә yanaşı, 
yaşca böyüklәrә hörmәt bәslәmәk sifәtlәri dә aşılanır.  

Basqalda oğlan uşaqlarını kiçik yaşlarından әmәyә, halal zәhmәtә 
alışdırmaq adәt şәklini alıb. Burada mövcud olan qaydaya görә uşaq-
lar mәsciddәn gәlәn sübh azanının sәsi ilә ayağa qalxmalı, hәyәt-ba-
caya әl gәzdirmәli vә analarına kömәk etmәli idilәr. Bu cәhәtdәn bas-
qallılar uşaqlarından çox razı idilәr. Basqallılara xas olan cәldlik, istәk-
lik, yorulmadan hәr bir işi axıra çatdırmaq qabiliyyәti var. Bu tәrәflәr-
dә cavanların yerişinә-duruşuna da göz qoyurlar; gәrәk ağır oturub 
batman gәlәsәn. Yәni yaxşı oğul atanın sәrvәtinә, şöhrәtinә deyil, al-
dığı tәrbiyәyә arxalanmalıdır.  

Xalqımızın minillәri adlayıb gәlәn ailә, ocaq qanunları var: evdә 
bir neçә oğul varsa, evlәndikdәn sonra böyüklәr ata-anadan ayrılıb, 
özlәrinә yeni yuva qurur, kiçik oğul isә ata ocağında qalır. Basqalda 
belә ailәlәr çox olub vә elә indi dә var. Yazıçı-publisist Tahir Cәfәrli 
ata-baba yurdu olan bu qәsәbәdә bir vaxtlar görüb-götürdüklәrini 
qәlәmә alaraq belә yazır: “Babam Kәblә Cәfәr deyәrdi ki, biz uşaqları 
böyütmüşük ki, hәr işimizi onlara hәvalә edәk. Biz qocaldıqda işimizi 
onlar görmәlidirlәr. Biz isә kәnardan tamaşa etmәli, daha işlәrinә 
qarışmamalıyıq. Ağsaqqallara görә, ata oğula çox nәsihәt verәrsә 
hörmәtdәn düşәr. Şәrait yaratmalısan ki, özlәri nә etmәk lazım oldu-
ğunu düşünsünlәr. Bir dә ağsaqqal deyәrdi ki, “nökәr nәdi, bekar nә-
di, aç qapını, ört qapını”. Oğula nә qәdәr әziyyәt versәn, bir o qәdәr 
bәrkiyәr. Heç vaxt korluq çәkmәz, zәhmәtin dadını bilәr” (28, 40). 

Ailә-mәişәt münasibәtlәrinin әn mühüm cәhәtlәrindәn biri dә 
adqoyma mәrasimlәri ilә bağlıdır. Basqallılar tәzә doğulmuş uşağa ad 
seçmәk, ad vermәk mәsәlәsinә hәmişә çox ciddi yanaşırlar. Verilәn 

mәlumatlara görә, keçmişdә bu münasibәtlә keçirilәn mәrasim uşaq 
doğulandan 40 gün sonra, hәm dә müsәlman әnәnәsi әsasında ke-
çirilәrdi. Adqoyma mәrasimindә qohum-әqrәba, dost-tanış, mәhәllә 
ağsaqqalları iştirak edirdi. Ada böyük inam bәslәnildiyinә, adın çox 
şeyi hәll etdiyinә mövcud olan düşüncәdәn idi ki, körpәyә hәr adam 
ad qoya bilmәzdi. Bu işi elin ağsaqqalı, hörmәtli adamlar, müsәlman 
әnәnәsindә isә mollalar yerinә yetirәrdi. Öncә evin ağsaqqalları dәs-
tәmaz alar, namaz qılar, namazdan sonra körpә üçün müqәddәs 
“Quran” açılar, istixarә edilәr, daha sonra evin, nәslin ağsaqqalı, ya-
xud molla peyğәmbәrlәrin, xәlifәlәrin, imamların vә onların övladları-
nın adlarını uşağın qulağına oxuyardı. Bәzәn dә elә olurdu ki, bәzi va-
lideynlәr öz övladlarına ata-analarının, baba vә nәnәlәrinin adlarını 
verirlәr. Bu münasibәtlә ağsaqqal uşağın üzәrinә әyilәrәk, yaxud qu-
lağına tәlәsmәdәn hәmin adları pıçıldayır, sonra da “adını mәn ver-
dim, yaşını (vә ya qismәtini) Allah versin” – deyirdilәr. Böyük-kiçik, 
valideyn-övlad arasında da bu hörmәt pәrdәsi hәmişә gözlәnilirdi. 

Basqalda әnәnәvi adqoyma adәtlәri bu gün dә unudulmayıb. Şә-
riәtә ciddi әmәl olunduğu kimi, hәr bir valideyn öz övladlarını xoş-
bәxt, bәxtәvәr görmәk arzusu ilә onlara müasir adlar seçmәyә çalışır-
lar: Anar, Elçin, Aytәn, Aytac, Nәrgiz, İlham, Mehriban, Maral, İlkin, 
Elgün, Bәnövşә, Elcan, Araz vә s. Eyni zamanda son onilliklәrdә zә-
rәrli ateizm erasından İslam dininә qayıdışla әlaqәdar, uşaqlara veri-
lәn adlar arasında Mәryәm, Abdulla, Mәlәk, Әli, Hәsәn, Hüseyn, Zәh-
ra, Zeynәb, Ömәr vә s. adlara da tez-tez rast gәlinir. 

 Basqallılar ululardan qalma özünәmәxsus hәyat tәrzini, әdәb-
әrkan qaydalarını, inanclarını, adәt vә әnәnәlәrini bu gün dә qoruyub 
saxlayırlar. Allaha inamla yaşayan bu yurdun insanları çәtinliklәrdәn, 
sәrt sınaqlardan zәrәrsiz, itkisiz çıxmaq üçün haqq yolundan çıxmır, 
tez-tez “Allah tәvәkkül edәnlәri dost tutur”, – sözlәrini tәkrar edir, 
“Әgәr hәr kәs işlәrini Allahın öhdәsinә buraxarsa, Allah onun bütün 
ehtiyaclarını vә ruzusunu güman gәlmәyәn yerdәn ona yetirәr” – 
deyir vә bununla da әmәli-salehliyi, mәnәvi tәmizliyi, paklığı hәr şey-

dәn üstün tutduqlarını vә buna inandıqlarını nümayiş etdirirlәr. Dua 
edәndә, xoş arzu vә dilәklәrini bildirәndә “Allah ruzunuzu başınızdan 
töksün”, – söylәyirlәr. Bu, ürәkdәn gәlәn, hәqiqi sevgidәn vә mәhәb-
bәtdәn doğan, insanın insana münasibәtini göstәrәn alqışların yalnız 
bir neçәsidir. 

Mәlum olduğu kimi, tarixәn elimizin, oba-
mızın mәnәvi dәyәrlәr sistemindә ağsaqqal-
lıq institutu adlanan sosial tәsisat mühüm 

yer tutmuşdur. Çox qәdim tarixә malik bu tәsisatlar bu günün özündә 
dә gәnc nәslin milli-mәnәvi vә әxlaqi dәyәrlәr üzәrindә tәrbiyә olu-
nub böyümәsindә mühüm rol oynayır. Basqalda bütün bunlar indinin 
özündә dә öz әvvәlki nüfuzunu vә hörmәtini qoruyub saxlaya bilmiş-
dir. Bu baxımdan ağsaqqallıq institutu haqqında xüsusi danışmaq la-
zım gәlir. Keçmişdә olduğu kimi, indi dә burada hәr nәslin, mәhәllә-
nin sözü keçәni, sayılanı, dağdan ağır nurani-pirani, müdrik ağsaq-
qalı, ağbirçәyi var. Baş verәn bütün hadisәlәrdә ağsaqqallar bir yerә 
yığışır, müzakirә edir, çıxış yolu axtarır vә öz mәslәhәtlәrini verirlәr. 
İndi dә ağsaqqal sözü, ağbirçәk nәsihәti yazılmamış bir qanundur. 
Toy eylәyәnlәr, oğul evlәndirәnlәr, qız köçürәnlәr ağsaqqalın yanına 
mәslәhәtә gәlirlәr. Çәtinә, dara düşәnlәr ağsaqqala müraciәt edir, çı-
xış yolu dilәyir, lazım gәldikdә kiminsә qapısına minnәtә aparırlar. 
Gәnclәr dә onların ehtiramını saxlayır, hәmişә, hәr yerdә bu müdrik 
insanlardan nә isә eşitmәk, nә isә öyrәnmәk istәyirlәr. Ağsaqqal, yaş-
lı bir adam görәndә uşaqlar, cavanlar özlәrini yığışdırır, kәnara çәki-
lib, hörmәt vә ehtiramlarını ifadә edirlәr. Bunlar әsrlәrdәn gәlәn әxla-
qi adәt-әnәnәdir. Bu qaydanı heç bir basqallı pozmazdı. Böyük-kiçik 
hörmәti itәn yerdә xeyir-bәrәkәt dә itәr, – deyirlәr.  

Ağsaqqallıq 
institutu 



BASQAL 
TARİXİ-ETNOQRAFİK TƏDQİQAT 

287 

Elә Basqal ağsaqqalları da 
şәriәtә ciddi әmәl etdiklәri ki-
mi, adәt-әnәnәyә dә sadiqdir-
lәr. Onları әhatә edәn cәmiy-
yәtin tarixәn formalaşdırdığı 
çәrçivәdәn kәnara çıxmırlar. 
Qürurlu olduqlarından heç kә-
sin şәrәfinә toxunacaq söz 
işlәtmәzlәr. Bir-birinә münasi-
bәti, özlәrini aparmaqları da 
bir örnәk, bir mәktәbdir: 
cavanların, uşaqların yanında zarafat etmәz, özlәrini ağır aparırlar. 
İşdi-şayәd, gәnclәrdәn kimsә günah işlәdәndә, onlardan birinin iki-üç 
kәlmә qәtiyyәtli sözü bәs edәr ki, hәmin gәnc öz payını götürsün vә 
nәticә çıxarsın: “Bala, adımızı batırma! Sәn ki, ağıllı balasan!” – deyә 
gәncin könlünü alardı. Odur ki, hәrdәn adama elә gәlir ki, “Var-döv-
lәtsiz evә get, ağsaqqalsız evә getmә” kәlamı sanki elә basqallılar 
üçün deyilib. Çünki etnoqrafik müşahidәlәrimiz göstәrir ki, Basqalda 

ağsaqqalın, ağbirçәyin hәr sözünü eşidәr, 
sözlәrinin qabağında söz demәz, onların xe-
yir-duaları olmadan bir işә başlamazlar. Qә-
sәbәnin söz sahibi olan tәdbirli, tәcrübәli ağ-
saqqallarından Mәşәdi Seyid Rәsul ağa, Mә-
şәdi Hәsәnәli Mәşәdi ağa oğlu, Hacıbağır 
oğlu Mәşәdi Ağәli, Hacı Nağı, Mirbağır ağa, 
Әlisina Әzizov, Ağarәzi xan Qasımxanlı, 
Hacıbağır oğlu Mәşәdi Mәhәmmәd, Mәşәdi 
Ağababa, Xarabiyanlı Baba, Mәşәdi 
Mәmmәdtağı, Heydәrәmi vә b. әhali 
arasında hörmәtә, nüfuza malik şәxslәr kimi 
tanınıblar.

Ağsaqqalın bircә işarәsi ilә qanlılıq (qan 

Basqal ağsaqqalları

Basqallı Mәşәdi 
Ağababa Әlәkbәr oğlu 

intiqamı – red.) aradan götürülür, münaqişәlәrә son qoyulur, 
mübahisәlәr kәsilir, küsülülәr barışır, ağır günahlar bağışlanırdı. 
Günahı bağışlamaq әn böyük savabdır – deyilib. “Yamanlığa yaxşılıq 
әr kişinin işi” sayılıb bu yerlәrdә. Ağsaqqal dünyagörmüş müdrikdir, 
düz yol göstәrәndir. Onlar adamları haqqı tanımağa, halallığa, 
düzlüyә çağırıb. “Ağsaqqal sözü Tanrı hökmüdür”, – söylәyiblәr. Bir 
dә deyiblәr ki: “Evin yaraşığı ağsaqqaldır”, “Ağsaqqal olmayan yerdә 
әmin-amanlıq olmaz”, “Ağsaqqalı, ağbirçәyi olmayan ev xeyir-bәrәkәt 
tapmaz”. Basqalda tez-tez belә dә deyirlәr: “Var-dövlәtsiz evә get, 

ağsaqqalsız evә getmә”.  
Bu gün dә Basqalda gümrah, 

sağlam, qәrinәlәr yola salmış neçә-
neçә ağsaqqal, ağbirçәk yaşayır. 
Hazırcavab qocalar demәk istәdik-
lәrini az sözlә elә sәrrast ifadә edir-
lәr ki, heyran qalırsan. Onlar ağıllı 
mәslәhәtlәr verәrәk Basqalın xeyir 
vә şәr işlәrindә әllәrindәn gәlәni 
edirlәr. Yeri gәlmişkәn, basqallı ca-
vanlar da yaşa dolduqca özlәrini bu 
adәtlәrә vә davranışlara uyğunlaş-
dırmağa çalışırlar. Ağsaqqallar, se-
çilmiş insanlar bir yerә toplaşdıqda 
cavanlar ora gәlmәz, onların söh-
bәtlәrinә qarışmazlar. Bu hörmәtsiz-
lik sayılır.  

* * * 
Basqallılar öz sәnәtlәrini, peşәlәrini sevәn, işindә intizamlı vә diq-

qәtlidirlәr. Çalışqan vә işgüzardırlar. Haram işә, haram tikәyә tamah 
salmazlar. Onların varı-dövlәti bir tәmiz adlarıdır, bir dә zәhmәti... 
Hәmişә halal zәhmәtlә dolanmış, heç vaxt heç kimә әyilmәmiş, öz 

Basqallı Rәfiqә nәnә 

sәnәtlәrini qorumuş vә inkişaf etdirmişlәr. Qollarının gücü ilә şan-
şöhrәt tapmış, halal zәhmәtlәri sayәsindә xoş güzәran, firavan hәyat 
sürmüş, yeri gәldikcә başqalarını da dolandırmışlar. Tahir Cәfәri yazır: 
“Babam söylәyәrmiş ki, Basqalda kasıb-kusub yoxdur, tәnbәl var. 
Basqallı 1-2 dәzgahda işlәsә, dolanacaq, işlәmәsә yox. Bir sözlә, işlә-
din çörәyin var, kasıb deyilsәn, işlәmәdin kasıbsan. Basqallı dәzgah 
arxasında işlәdikdә özünün böyüklüyünü, güclülüyünü, heç kimdәn 
asılı olmadığını göstәrәcәk. Bu hәyat tәrzi hәmişә belә olub vә vәrdiş 
halını alıb. Bunu heç nә vә heç kim poza bimәzdi”. 

Bu yerlәrdә belә bir adәt dә var: harasa – sәfәrә getmiş adam 
qayıdarkәn, әliboş qayıtmamalı, әli boxçalı, mer-meyvәli, hәdiyyәli 
gәlmәliydi. Gәlәn dә ki, nә qәdәr desәn. Qonşunun uğuruna sevin-
mәk Basqalda köhnә adәtdir. Hamı gözaydınlığına gәlir. El ağsaq-
qalları da ailә üzvlәrinә gözaydınlığı vermәk üçün toplaşır. Ailә şәnliyi 
el şәnliyinә çevrilir: 

Әzizim ellәr gәlәr, 
Çay daşar, sellәr gәlәr, 
Bir elin harayına, 
O biri ellәr gәlәr. 

Azәrbaycan ailә-mәişәt münasibәtlәri sis-
teminin mühüm bir hissәsini heç şübhәsiz ki, 
toy mәrasimi tәşkil edir. Oğlanla qızın nikah 
hüququnun tәnzimlәnmәsi ilә әlaqәdar keçi-

rilәn çoxmәrhәlәli vә mürәkkәb bir mәrasim olan “toy xalq mәişәt 
әnәnәlәrinin әn kütlәvisi vә mәşhurudur. Toy adi evlәnmә mәrasimi 
çәrçivәsindәn çıxaraq, xüsusilә kәnd yerlәrindә ictimai-mәdәni bir 
әylәncәyә çevrilir” (1, 120).  

Zaman-zaman zәnginlәşәrәk, hәr bir elementinin әsaslı yozumu 

Gözәl olur bu 
yurdun toy-

büsatı... 

olan toy mәrasimlәrindә bütün Azәrbaycan üçün ümumi olan qanu-
nauyğunluqlarla yanaşı, ayrı-ayrı bölgәlәrimizin tәbii-coğrafi şәraitin-
dәn, tәsәrrüfat mәişәtinin xüsusiyyәtlәrindәn, etnik özünәmәxsusluq-
lardan vә s.-dәn irәli gәlәn lokal әlamәtlәr olduğundan, böyük maraq 
doğurur. Bu baxımdan Basqal toyları haqqında da xüsusi danışmaq 
lazım gәlir.  

Azәrbaycanın hәr yerindә olduğu kimi, Basqalda da toyların istәr 
keçmişdә, istәrsә dә indi toyaqәdәrki, toy vә toydan sonrakı müddәti 
әhatә edәn üç әsas mәrhәlәsi, bu mәrhәlәlәrin hәr birinin ardıcıl 
olaraq keçirilәn mәrasimlәri (qızgörmә, qızbәyәnmә, elçilik, nişan, 
paltarkәsdi, xınayaxdı, gәlinapardı, duvaqqapma, üzәçıxma) vә hәr 
bir mәrasimin dә tәdricәn adәt şәklini almış qayda-qanunları var. 
Toyaqәdәrki mәrhәlәnin ilk mühüm hadisәsi qızbәyәnmә adlanır. Bu 
zaman oğlunu evlәndirmәk istәyәn tәrәf hiss etdirmәdәn gәlinlәri 
olacaq qızın özü vә onun ailәsi haqqında mәlumat toplayır, ona uzaq-
dan göz qoyur, sәliqәliyi, işgüzarlığı, evdarlığı barәdә öyrәnir, nәslini-
nәcabәtini araşdırır. Valideynlәr tәkcә oğlanlarının kiminlә evlәnmәsi 
mәsәlәsindәn narahat olmur, eyni zamanda qızlarının hansı oğlana 
gedәcәyindәn, hansı tayfaya, hansı nәslә, ailәyә düşәcәklәrini dә 
düşünür. Bu barәdә öz yaxınları, doğmaları ilә çox ciddi şәkildә 
götür-qoy edir, başqa sözlә desәk, yüz ölçüb, bir biçir, uzun müddәt 
düşünüb-daşınırlar. Yәni, әgәr belә demәk mümkünsә, keçmişdә oğ-
lan vә qız әslindә görmәdәn-sevmәdәn evlәnir vә bu mәsәlәdә 
hәlledici söz gәnclәrin özünә deyil, onların valideynlәrinә mәxsus 
olurdu. Ata-ananın razılığı vә xeyir-duası olmadan bu iş baş tutmazdı. 
Hәmçinin, ağsaqqal sözünә, qohum-әqrәba, dost-tanış mәslәhәtinә 
dә ehtiyac böyük olurdu. Buna baxmayaraq, statistik rәqәmlәr 
göstәrir ki, o dövrdә boşanmaların sayı çox az idi vә yaxud nadir 
hallarda baş verirdi. El ağsaqqallarının sözlәrinә görә, görmәdәn-
bilmәdәn evlәnәnlәri bir-birinә sonradan sevdirәn ilk növbәdә vali-
deynlәrin düzgün seçimi, qarşılıqlı hörmәt, mәhәbbәt vә әn başlıcası 
tәrbiyә idi. Elә buna görә dә ailә möhkәm, büllur kimi saf olurdu. 

Qızı seçib bәyәndikdәn sonra oğlan evi ilә qız evi arasında bәzi 
mәsәlәlәrlә bağlı şifahi razılıq әldә edilir, kiçik nişanın aparılacağı gün 
müәyyәnlәşdirilir. Bundan sonra ümumi qayda üzrә qız üçün el 
arasında “kiçik nişan” adlanan (bәzi yerlәrdә ona “bәlgә” dә deyirlәr) 
nişan aparılır. Hәr iki tәrәfdәn әn yaxın qohum-әqrәbanın iştirak 
etdiyi bu mәrasim üçün bәzәdilmiş vә üzәrinә ipәk saçaqlı şal, yaxud 
da qırmızı kәlağayı örtülmüş xonçalara nişan üzüyü, allı-güllü 
kәlağayı, kәllә qәnd, şirniyyat vә s. qoyulur. Nişan mәrasimindә qızın 
barmağına üzük taxılır (nişan üzüyü), mәclisә şirin çay, şәrbәt vә 
şirniyyat verilir, şәnlik, çal-çağır başlayır. Mәrasimdә süfrәyә yalnız şi-
rin şeylәrin verilmәsi xalq inancları ilә bağlı bir mәsәlәdir vә deyilәnә 
görә, bununla ailә hәyatı qurmağa hazırlaşan cavanlara şirin hәyat, 
xoşbәxt ömür vә yaşayış arzuları ifadә olunur. Bu hal şifahi xalq 
yaradıcılığı nümunәlәrindә, şeirdә-poeziyada da әksini tapmışdır: 

 
Bizdә olan gözәllәr, 
Bağ-bağçanı bәzәrlәr, 
Nişan günü süfrәyә, 
Şirni, şәrbәt düzәrlәr. 

 
Belәliklә, kiçik nişanla tәrәflәr arasında qohumluq әlaqәlәrinin tә-

mәli qoyulur vә nişanlanmış oğlanla qız toy mәrasiminәdәk adaxlı 
sayılır. Yüzilliklәr boyu qız ismәtinin nişanәsi, saflıq vә tәmizlik timsalı 
kimi tanınan baş örtüyü – kәlağayı qızın artıq nişanlandığını bildirirdi. 
Ata-baba qaydasına görә, bundan sonra nişanlı qız evdәn çıxanda bu 
kәlağayını hökmәn başına salmalıydı. 

Nişan mәrasimindәn sonra nişanlı qızın geyim tәrzindә müәyyәn 
dәyişikliklәr nәzәrә çarpmağa başlayırdı ki, bu da әtrafdakıların 
diqqәtindәn yayınmırdı. Artıq o, bir qәdәr fәrqli geyinmәyә başlayırdı: 
başına kәlağayı örtür, oğlan evindәn gәtirilmiş zinәt әşyalarını, o 
cümlәdәn nişan üzüyünü barmağında gәzdirir, üzünün müәyyәn 
hissәsini bağlayır vә s. Yәni sanki adaxlı-nişanlı olduğunu nümayiş 

etdirirdi. Nişanlı oğlanın geyim tәrzindә isә elә bir dәyişiklik olmazdı. 
O daha çox öz hәrәkәtlәrinә vә davranışlarına diqqәt yetirir, hәr 
hansı bir nöqsana, qüsura yol vermәmәyә çalışırdı. Onu da qeyd edәk 
ki, adәtә görә, rәsmi nişanın baş tutmasına baxmayaraq oğlan toy 
gününә qәdәr qız evinin hәyәtinә ayaq basmazdı. O, yalnız toy günü 
gәlinin arxasınca gәldikdә bunu edә bilәrdi. 

Belәliklә, qız evindә valideynlәr cehiz hazırlığına başlayar, cehizlik 
xalça-palaz, zәr-zibalı yorğan-döşәk, ev vә mәtbәx lәvazimatlarının 
alınıb toplanması işlәrini görәrdilәr. Bu işdә qohum vә qonşular da 
kömәklik göstәrirdilәr (bu adәt el arasında “imәci” adlanır). Bir neçә 
ay sonra isә oğlan evindәn qırmızı parça ilә bәzәdilmiş xonçalarda vә 
boxçalarda “böyük nişan” gәtirilirdi. Burada nişan üzüyü ilә bәrabәr, 
kәlağayı, bәxt güzgüsü, hazır libaslar, yaxud bir dәst paltarlıq parça 
vә zinәt әşyaları, şirniyyatlar vә s. olurdu. Bir sözlә, ayaqqabıdan 
başqa demәk olar ki, hәr şey gәtirilirdi. Xalq inanclarında ayaqqabı 
“darlıq” mәnasını ifadә etdiyindәn, onu böyük nişanda deyil, ara 
günlәrin birindә gәlinin görüşünә gәlәrkәn gәtirirlәrdi. Bundan başqa, 
nişan mәrasiminin bütün әrzaq ehtiyatı da çox vaxt oğlan evi 
tәrәfindәn çәkilirdi. Әt, yağ, un, düyü, göy-göyәrti, mer-meyvә, bir 
sözlә, soğandan (soğan acılıq nişanәsi hesab edildiyindәn onu 
gәtirmirlәr) başqa hәr şey bir vә ya bir neçә gün qabaq tәntәnәli 
şәkildә qız evinә tәhvil verilirdi.  

Çal-çağır, şәn musiqi vә rәqslәrlә müşayiәt olunan yemәk mәclisi 
başa çatdıqdan vә süfrә yığışdırıldıqdan sonra qızı mәclisin yuxarı 
başında әylәşdirir, qabağına güzgü qoyur vә şam yandırırdılar. Bәrli-
bәzәkli xonçaları da gәlinin dövrәsinә düzürlәrdi. Nәmәr verildikdәn 
sonra oğlanın bacısı gәtirilәn şeylәri bir-bir nümayiş etdirmәyә baş-
layırdı. Oturanlar da bir ağızdan “Allah mübarәk elәsin” söylәyirdilәr. 
Sonra nişanda gәtirilmiş әtirlәrdәn biri ilә hamı әtirlәnir vә bir daha 
xeyir-dua verib dağılışırdılar. Nişanla toy arasındakı müddәtdә bütün 
bayramlarda oğlan evindәn qız evinә bayramlıq göndәrilir, noğullu-
badamlı xonçalar yan-yana düzülürdü. Xonçaların içәrisinә pal-paltar, 

şal parça, zinәt әşyaları vә s.-lә bәrabәr, “Gәlinlik” adlanan kәlağayı 
da qoyulurdu.  

Böyük ni-
şandan sonra 
oğlan evi ilә 
qız evi arasın-
da gәlәcәk 
toyla bağlı di-
gәr mәsәlәlәr 
dә müәyyәn-
lәşdirilir, toyun 
vaxtı, qız tәrә-
fә ödәnilәcәk 
vә toyxәrci ad-
lanan vәsaitin 
mәblәği ilә bağlı razılıq әldә olunurdu. Tәdqiqatçılar müәyyәn mәblәğ 
pul, yaxud mal ilә ifadә olunan hәmin mәblәğin alınması adәtini ailә 
üçün yetkin yaşa çatmış qızın böyüdülmәsi vә sonra da işçi qüvvәsi 
kimi itirilmәsi, eyni zamanda onun cehizinin hazırlanması әvәzinә tә-
lәb edilәn haqq kimi qeyd etmişlәr (51, 222-223). Yurdumuzun ayrı-
ayrı bölgәlәrindә bu haqq müxtәlif adlarla adlandırılır. Yeri gәlmişkәn, 
hazırda şәhәrlәrdә bu adәt unudulmuş, bәzi kәndlәrdә isә ümumi 
toyxәrci ilә qarışmışdır. 

Bir mәsәlәni dә xatırlatmaq istәyirik ki, Basqal camaatı işgüzar, 
әmәksevәr, әksәriyyәti ipәk sәnәtkarlığı vә digәr sәnәt sahәlәri ilә 
mәşğul olduqlarından, keçmişdә onların arasında toyxәrcinin ödәnil-
mәsi ilә bağlı demәk olar ki, problem yaranmırdı. Lakin tәk-tәk rast 
gәlinәn kasıb ailәlәr üçün toy etmәk – oğul evlәndirib, qız köçürmәk 
doğrudan da çәtinlik törәdirdi. Bu zaman basqallıların ulu babaların-
dan әxz etdiklәri yazılmamış qanunlar işә düşürdü. Yaşlı sakinlәrin 
sözlәrinә görә, keçmişdә toy edәn ailә kasıb olduqda, toyxәrcini 
ödәmәyә imkanı çatmadıqda, el ağsaqqallarının iştirakı ilә camaat 

Basqal toyu

yığışıb hәmin xәrci öz üzәrinә götürür, aralarında bölüb, ev sahibinә 
verirdilәr. Bu, tәmәnnasız kömәk idi vә bunu edәrkәn heç bir әvәz 
güdülmürdü. Hәtta toy mağarının qurulması üçün lazım olan qab-
qacaq, mağarın daxilinin bәzәdilmәsindә istifadә edilәn xalça-palaz 
da qonum-qonşu tәrәfindәn gәtirilirdi. Cavanlar yığışıb mağarı qurar, 
içәrisini bәzәyib lazım olan vәziyyәtә gәtirәrdilәr. Xatırladaq ki, el 
gücü ilә hәyata keçirilәn bu xeyirxah adәtә, bu yardım formasına el 
arasında “mürvәt toyu” (mürvәt – әrәb sözü olub, mәrhәmәt, 
insaniyyәt mәnasını verir) deyilirdi.  

El-oba adәtinә görә, istәr keçmişdә, istәrsә dә indi Azәrbaycanda 
xeyir işlәr – nişan, toy şәnliklәri Novruzdan başlayıb payız fәslinin so-
nuna qәdәr davam edir. Bir sözlә, qış girәnәcәn toylar toylara calanır. 
Toy mәrasiminin keçirilmәsi üçün evin hәyәtindә vә ya yaxınlığında 
toy meydanı – çadır, mağar (bәzi yerlәrdә buna toyxana da deyilir) 
qurulur. Mağarın yan tәrәflәri vә üstü örtülür, yerliyi vә divarları xal-
ça-palazla bәzәnir, yuxarı başda çalğıçılar üçün xüsusi yer ayrılır. Elә 
burada üstü şirniyyatlarla bәzәnib, güzgü qoyulmuş ayrıca bir masa 
vә bәylik taxtı qurulur. Yaxın keçmişә qәdәr, adәtәn, 3 gün, 3 gecә 
davam edәn toyların hәr günün dә özünәmәxsus qaydaları, mәrasimi 
adәtlәri vardı. Qız evindәki “qız toyu” paltarkәsdi, xınayaxdı, 
gәlinapardı mәrasimlәri, oğlan evindә isә “ixtilat toyu”, “oğlan toyu”, 
“gәlinapardı” vә daha sonra “üzәçıxdı” mәrasimlәri ilә müşayiәt 
olunurdu.  

Qız toyunda, adından da göründüyü kimi, әsasәn qadınlar vә qızlar 
iştirak edirdilәr. Toyun sәrpayısı da, bu vә digәr işlәri görәnlәr dә, çox 
zaman çalğıçılar da qadınlardan ibarәt olurdu. XX әsrin әvvәllәrindә 
görkәmli aktyor, rejissor vә pedaqoq Hüseynqulu Sarabski bu barәdә 
yazırdı: “... Qızların paltarları ipәkdәn olardı. Amma çox sadә geyinәr-
dilәr. Boyunlarında, başlarında vә barmaqlarında qızıl zinәt vә süs ol-
mazdı. Saçlarını iki qaşlarının arasından tağ ayırardılar vә hörüb arxala-
rına atardılar. Başlarında kәlağayı olardı. Gәlinlәrin vә kübar arvadların 
çәtiri, bala birçәyi, hәmaili, cütqabağısı, ağ qızılı olardı. Bir az yaşlı qa-

dınlar abı, qәhvәyi, göy vә bu kimi tünd rәngli xaralardan paltar geyib, 
başlarına da dügürd* kәlağayısından çalma salardılar” (79, 109). 

Qız evindә keçirilәn toy şәnliklәrinin son vә әn tәmtәraqlı mәra-
simi xınayaxdı adlanır. Keçmişdә xınayaxdı mәrasimi qız evindә baş-
layıb, bir gün sonra el hamamında tamamlanırdı. İndi bu mәrasim 
tәkcә toy günlәrindә deyil, bәzәn toya bir neçә gün qalmış oğlan 
evinin qadınları ilә birlikdә keçirilir. Bu mәqsәdlә oğlan evindә üzәrinә 
al qırmızı Basqal xarası vә yaxud zәrli örtük salınmış, içәrisindә 
xınayaxdı cehizi (lәçәklәr, yaylıq, taxta tabaq, sabun vә s.), gәlin xı-

nası, kiçik kәllәqәnd, noğul-nabat, püstә-badam, çay vә iki bәzәkli 
şam olan xonçanı 12-13 yaşlı bir yeniyetmәnin başına qoyub qız 
evinә yola salardılar. Hәmin gecә әrә gedәn qızın başına, әl vә 
ayaqlarına xına qoyardılar. Mәrasimdә iştirak edәn qız-gәlinlәr dә 
әllәrinә xına yaxıb “mübarәk olsun”, – deyir vә xoşbәxtlik arzulayırlar. 
Burada gәlinin şәninә “Xına yaxın әlinә, xәbәr getsin obasına-elinә”, 
– kimi mahnılar oxuyur, oynayır, zarafatlaşır vә müxtәlif әylәncәlәr
yerinә yetirirdilәr. Mәrasimә, adәtәn, qadın xanәndә vә çalğıçılar dә-
vәt olunur.

* İkiqat toxunmuş böyük kәlağayı

Xınayaxdı 

Oğlan toyları daha gur vә izdihamlı keçirilirdi. Toydan bir gün 
әvvәl oğlan evindә “mәslәhәt gecәsi” keçirilirdi. Yaxınların, qohum-
әqrәbanın vә qonşuların iştirakı ilә keçәn bu gecәdә süfrә açır, toyla 
bağlı mәslәhәtlәşir, görülәcәk işlәr müzakirә olunur, sәrpayı vә digәr 
işlәrә baxacaq adamları müәyyәnlәşdirirdilәr. Bununla bağlı bәzi 
mәrasimlәr keçirilir, imәciliklәr tәşkil olunurdu. Belә ki, sәhәr obaşdan 
tәndir vә ocaqlar qalanır, qız-gәlinlәr vә qohum-qonşu qadınlar xeyir-
dua verib işә başlayırdılar: toy adına tәndir çörәyi bişirilir, ocaq üstә 
sac qoyub yuxa salınırdı. Nişanlı qızın da iştirak etdiyi belә imәciliklәr 
zamanı gün әrzindә toy üçün lazım olan bütün çörәk-yuxa bişirilib 
hazırlanırdı. Toy mövsümlәrindә yaxşı aşpazların sifarişlәri dә çox 
olduğundan, onların vәdәsini toydan xeyli әvvәl alırdılar. Aşpaza kәn-
din cavanları kömәk edir, heç bir xahiş-minnәt gözlәmәdәn әldә-
ayaqda olan işlәri könüllü olaraq görürdülәr. 

Toyqabağı lülәkabab, pip dolması, küftә, qiymәplov, qiymәcığırt-
ma vә s. bişirmәk üçün lazım olan әtin hazırlanması – döyülmәsi 
mәqsәdilә keçirilәn mәrasim xüsusilә maraqlı olurdu. Bunun üçün 
lazım olan әtdöymә alәtlәri ilә (qiymekeş) birlikdә toy yerinә gәlәn 
qonşu qadınlar vә qızlar dövrәlәmә bardaş qurub oturur, qarşıların-
dakı әt taxtası üzәrindә әti döymәyә başlayırdılar. İş prosesi onların 
şirin söhbәtlәri, solo vә xorla oxunan toy mahnılarının ifası, 
zarafatlaşma vә deyib-gülmәklә müşayiәt olunurdu.  

Ayrı-ayrı bölgәlәrdә “әtmәk-
yapdı”, “toyyuxası”, “çörәkyapdı”, 
“fәtirüstü”, “yuxagünü” vә başqa 
adlarla adlandırılan imәciliklәr bәzәn 
dә çal-çağır vә musiqi ilә müşayiәt 
olunardı. Sinәsi sazlı-sözlü ağbirçәk 
nәnәlәr növbә ilә bayatı söylәyәrәk, 
bir növ deyişәr vә mәrasimә әlavә 
rәng qatardılar: Toy çörәyi 

Ay el-oba tez gәlin, 
Toy çörәyi yapılır. 
Yeni gәlin çörәyi, 
Bәy çörәyi yapılır. 

vә yaxud 
Ulduz gәlin, ay gәlin. 
Olmaz sәnә tay gәlin 
Qardaşının toyudur, 
Nazik yuxa yay, gәlin (22, 103). 

El-oba adәtinә gö-
rә, mәrasimә dәvәt 
olunan qadınlar bişmiş 
çörәkdәn bir tikә kәsib 
“Allah mübarәk elәsin, 
әmin-amanlıq, bolluq 
gәtirsin” – deyә xeyir-
dua verirdilәr. Basqalda 
mövcud olan başqa bir 
adәtә görә, ev sahibi 
dә imәcidә iştirak 
edәnlәrin hәr birinә “fә-
tirüstü” deyilәn xәlәt vә ya “heyratı” kәlağayısı hәdiyyә edir, yaxud 
da önlük bağışlayırdı. Sonra bişmiş çörәkdәn oğlan vә qız anasına 
tәqdim olunurdu. Toy günü gәlin gedәn qızın anası hәmin çörәklәr-
dәn birini qızın qoltuğuna verib, onu “Hәmişә bolluqda yaşayasan, a 
bala. Allah süfrәni bol elәsin”, – kimi alqışlarla yola salırdı. 

Keçmişdә Basqal toylarında spirtli içkilәr olmazdı. Әvәzindә toy 
süfrәlәrindәn Basqal bulaqlarının buz kimi suyu, çay, şәrbәt, ayran vә 
başqa sәrinlәşdirici içkilәr әksik edilmәzdi. Lakin tәәssüflәr olsun ki, 
son vaxtlar toylar, şәnlik vә mәclislәrdә spirtli içki verilir. Bәzi hallarda 

Toy hazırlıqları

sәrxoşluq ucbatından mәclis öz gözәlliyini itirir. Toylarımıza kütlәvi iç-
ki mәclisi, eyş-işrәt yeri kimi baxmaq olmaz. O yerdә ki, ailәnin, sәa-
dәt vә xoşbәxtliyin әsası qoyulur, o yerdә hәr şey yaxşı qurulmalıdır, 
sәliqәli, gözәl olmalıdır (17, 51). 

Toyun axırıncı günü gәlin gәtirdi mәrasimi baş tutardı. Keçmiş za-
manlarda bundan bir gün әvvәl tәntәnәli “Gәlin hamamı” mәrasimi 
olardı. Oğlan evinin qadınları әllәrinә hamam boxçaları, güzgü, bir 
satıl şәrbәt götürüb bir-birinә “oğlunun, qızının gәlinlik hamamına 
gedәk, inşallah”, – deyәrәk çalğı ilә qız evinә yollanardılar. Burada 
gәlin qızı geyindirib, başına sifarişlә hazırlanmış “heyratı” kәlağayı sa-
lardılar. Tәqribәn sәhәr saat 10-11 radәlәrindә qız sağdış-soldışının 
әhatәsindә vә xınayaxdı mәrasimindә әllәrinә xına qoyulmuş qona-
qlarla birlikdә piyada el hamamına üz tuturdular. Burada camadar 
tәrәfindәn gәlinin başı yuyulmaqla qurumuş xınadan tәmizlәnirdi. 
Kimi “qırxqıfıl” adlanan cam, yaxud piyalә ilә gәlinin üst-başına su 
tökür, kimi ona kisә-sabun çәkir vә digәr xidmәt göstәrirdilәr. Qız-
gәlin hamamda çimәnә vә nişanlı qıza xüsusi xidmәt göstәrilәnә kimi, 
çalğıçılar hamamın qarşısındakı meydanda oynaq havalar çalıb-şәnlә-
nirdilәr. Yaşlı qadınlar subay qızlara diqqәtlә tamaşa edәrәk bәyәn-
diklәrini oğlanları üçün “gözaltı” edәrdilәr. Qız yuyunub hamamın 

Toy hazırlıqları 

“sәrbinә” deyilәn soyunub-geyinәn yerindә pәrdә arxasında geyinib-
kecinәr, başına kәlağayı salınardı. Hamamdan çıxdıqda başına noğul-
şirni, xırda pul töküb xeyir-dua verәrdilәr.  

Gәlin qız ata evinin hәyәtinә daxil olarkәn, anası vә yaxud başqa 
bir qohum qadın bәdnәzәrdәn uzaq olsun deyә, başına üzәrlik dolan-
dırıb yanan manqala atar vә qızı onun tüstüsünә verәrdi. Bundan 
sonra “ayağın yüngül olsun”, ”yaxşı günә çıxasan” kimi sözlәrlә qızın 
ayağı altında buynuzlu qoç, başı üstә isә çörәk kәsirdilәr. Qız anası 
hamamdan gәlәnlәrә ziyafәt verәrdi. Әr evinә isә gәlini adәti üzrә at 
üstündә aparırdılar. Çün-
ki xalq inanclarında at 
murad sayılır. Yәni at üs-
tündә yeni evә-yurda kö-
çәn gәnc öz arzusuna-
muradına çatsın. Belәlik-
lә, bir say-seçmә atı bә-
zәyib, onun yalını, quyru-
ğunu, sinәsini xına ilә bo-
yayar, boynuna qırmızı 
parça vә ya kәlağayı bağ-
layar, zınqırovlar asardı-
lar. Atın yüyәnini birinә 
verәr, qabaqda ağsaqqal-
lar, dallarınca çalğıçılar, onların da ardınca qohum-әqrәba yola düşәr-
dilәr. Gәlin ata qoşulmuş faytonla gәtirildikdә isә atla bәrabәr faytonu 
da xalça-palazla başdan-başa bәzәyәrdilәr. Gәlin Basqaldan olanda toy 
karvanı qız evinә qәdәr olan yolu çal-çağırla piyada gedәr, lakin ma-
raqlı olsun deyә, bәzәn kәndin içindә bir neçә dәfә dövrә vurardılar. 
Cavanların әllәrindә xüsusi hazırlanmış mәşәllәr olardı. Yolboyu әllә-
rindә mәşәl olan cavanlar müxtәlif teatrlaşdırılmış sәhnәlәr göstәrәr, 
bir neçә yerdә dayanıb çalıb-oynayar, sonra yenә davam edәrdilәr.  

Gәlinin ata ocağından yola salınması 

Oğlan evi gәlәnәcәn qız evindә dә müәyyәn işlәr görülürdü. Bura-
da da çal-çağır, deyib-gülmәk, yemәk-içmәk olur, gәlinin rәfiqәlәri vә 
qonşu qızlar xüsusi bir otaqda onun bәzәdilmәsi ilә mәşğul olurdular: 
saçına, qaşına siyah-sürmә vurar, qulaqlarına sırğasını, barmaqlarına 
üzüklәrini, qoluna bilәrziyini taxar, sonra başını-üzünü bәzәyәrәk oxu-
yurdular: 

Kәlağayı gül-buta, 
Yel vura, üzdәn ata, 
Gün o gün olsun görüm, 
Qızım murazına çata! 

Qız evinә yetişdikdәn sonra adәtә uyğun olaraq, oğlan evindәn 
gәtirilmiş kәllә qәndi parçalayıb qonaqlara paylayırdılar. Qәnd şirinliyi 
ilә yanaşı, özünün ağ rәngi, saflığı ilә ağ günü tәmsil etdiyinә görә bu 
ayinin dә öz mәnası, mahiyyәti vardı. İnamlara görә, evlәnәnlәr onu 
yalnız ilk övladları dünyaya gәlәndәn sonra dada bilәrdilәr. Qız toyu 
şәnliklәrindә – “Gәlinapardı”da “belbağlama” ayini zamanı bәyin kiçik 
qardaşı, yaxud oğlan tәrәfdәn bir yeniyetmә otağa daxil olub, әlin-
dәki qırmızı kәlağayını gәlinin belinә bağlaya-bağlaya: 

Anam, bacım, qız gәlin, 
Әli-ayağı düz gәlin, 
Yeddi oğul istәrәm, 
Bircә dәnә qız gәlin –  

sözlәrini oxuyaraq, elin-obanın xeyir-duasını çatdırardı. Adәtә görә, 
gәlin qızın belini kәlağayı ilә bağladıqda uclarını düyünlәyәr, gәlinin 
“yeddi oğlu vә iki qızı” olması arzusunun ifadәsi kimi kәlağayının 
özünә dә doqquz düyün vurulardı. 

Ata evindәn çıxdıqda gәlin ocağın әtrafında dövrә vurar, boya-ba-
şa çatdığı bu evlә bir növ vidalaşardı. Daha sonra onun başına xeyir-
bәrәkәt, ruzi әlamәti olaraq çörәk qoyar, halallıq verәr, gәlәcәk hә-
yatında uğurlar arzulayardılar. Anası ardınca bulaq suyu (el-obada 

buna “uğur suyu” deyirlәr) atardı ki, “Tanrı kömәyi olsun, yolu uğurlu 
olsun”. Bir dә gәlin әr evinә özü ilә bir qabda tәmiz su aparardı. Bu 
ayinlәrin әsasını suyun hәyat, dirilik, aydınlıq, tәmizlәyici xüsusiyyәt-
lәri tәşkil edir (16, 186-188). 

Bundan sonra musiqi sәdaları altında gәlini ata mindirir, ipini asta-
asta çәkib hәrәkәt edәrdilәr. Bu mәqamda göy üzü fişәnglәrә qәrq 
olardı. Oğlan evinә qәdәr bir neçә yerdә toy karvanının qarşısını kәsib 
nәmәr dә tәlәb edirlәr ki, bu da toyun әn yaddaqalan mәqamlarından 
olurdu. Tәlәb olunan nәmәri dәrhal verәrdilәr, ona görә ki, yolun bağlı 
olması uğursuzluq әlamәti, bәdxah qüvvәlәrin әmәli kimi başa düşül-
düyündәn, onun tez bir zamanda açılmasını istәyirdilәr. Yeri gәlmişkәn 
bu adәtә demәk olar ki, Azәrbaycanın hәr yerindә rast gәlinir. 

Gәlin gәtirdi mәrasimi zamanı cavanlar qız evinә gedәn yolda at 
yarışına çıxardılar. Buna bәy cıdırı da deyәrdilәr. Bu әylәncә-yarışın 
qalibinә bәy anası tәrәfindәn toy xonçası tәqdim olunar, atının boy-
nuna isә qırmızı kәlağayı salınardı. Gülәş, Dirәdöymә, Әnzәli, Papa-
qaldıqaç vә s. kimi oyun vә әylәncәlәr dә yerinә yetirilәrdi. Yaylıq qa-
çırtdı oyunu da toy mәrasimlәrinin ayrılmaz bir parçası idi. Mәzmunca 
bu oyun atüstü oyunlara yaxındır. Oyun, elә adından da göründüyü 
kimi, әn çox toy-düyünlәrdә, böyük el bayramlarında keçirilәrdi. Әlin-
dә al qırmızı yaylıq tutmuş atlı, qız evindәn oğlan evinә sarı çapar, 
ayrı bir dәstә isә ona çatıb yaylığı ondan almağa çalışardı. Kim yaylığı 
qapıb oğlan evinә birinci çatdırardısa, ona xәlәt verilәrdi. El şәnliklә-
rindә pәhlavan xonçasını qazanmaqdan ötrü dә yarışlar tәşkil olunar-
dı. Qara zurnanın vә zәrb alәtlәrinin sәdaları altında gәnc pәhlәvanlar 
öz mәharәtlәrini göstәrәr, güclәrini sınayardılar. Mәrasim iştirakçıları-
nın alqışları ilә qalibә verilәn xonça-xәlәtin içәrisindә mütlәq kәlağayı 
da olurdu.  

Bәy evinә yaxınlaşanda isә atәşfәşanlıq yaşanırdı. Musiqi sәdaları 
altında hәyәtә daxil olduqdan sonra ağsaqqallar gәlinә bir daha xeyir-

dua verәr vә bәy atası onun başına xırda pullar sәpәrdi ki, bu da kiçik 
yaşlı uşaqların sevincinә sәbәb olardı. Sonra boynuna qırmızı parça 
bağlanmış, alnına xına yaxılmış ağ qoçu gәlinin ayağı altında 
kәsәrdilәr. Bu zaman oğlan anası barmağını qurbanlığın qanına ba-
tırıb әvvәl bәyin, sonra gәlinin alnına xal qoyardı. 

Tәzә gәlin otağın astanasından keçәrkәn, içәri tәrәfdә qoyulmuş 
bir saxsı qabın (boşqabın) üstünә sağ ayağını basıb, onu sındırmalı idi. 
Camaatın gözlәri qarşısında icra olunan bu ayini görkәmli yazıçı 
Y.V.Çәmәnzәminli belә izah etmişdir: “Әgәr bu ocağa, әrimә vәfasızlıq 
etsәm, onda ayağımın altındakı qab kimi parçalanım” (29, 379-387). 
Adamlar bir-bir qız vә oğlan valideynlәrinә yaxınlaşıb gözaydınlığı ve-
rәr, “Allah xoşbәxt elәsin”, – deyәrdilәr. Başqa bir el adәtinә görә, әr 
evinә qәdәm basan gәlinin başına noğul-şәkәr sәpilir, oğlan anası ona 
bir güleyşә nar hәdiyyә edir vә deyirdi: “Bunu elә soymalısan ki, bircә 
dәnәsi yerә düşmәsin”. Bu adәtin özü kimi açması da maraqlıdır: gәlin 
tәzә yurdunda dünyaya bircәsi dә xәsarәtә mәruz qalmayan övladlar 
dünyaya gәtirmәli vә onları sapsağlam böyütmәlidir. 

Basqal ağsaqqallarının sözlәrinә görә, keçmişdә toy edәn bu vә 
digәr nәslin adamları çalışırdılar ki, toy süfrәsindә bolluq olsun, toya 
gәlәnlәr korluq hiss etmәsinlәr: toyun pis keçmәsi o nәsilә başucalıq 
gәtirmәzdi. Odur ki, toy әrәfәsindә bütün nәslin ağsaqqalları yığılır, hәr 
tayfa öz üzәrinә bir mәsuliyyәt götürür, kimin imkanı nәyә çatırsa, onu 
ortaya çıxarır. Әgәr ağsaqqal toya gәlmәzdisә, bütün nәsli gәlmәzdi.  

Basqalın toy mәrasimlәri qara zurnanın, sazın, qoşa nağaranın, 
yastı balabanın sәdaları, tarın, kamançanın hәzin nalәsinin müşaiyәti 
ilә keçirdi. Bir qayda olaraq, toydan qabaq zurnaçılar dәstәsi toy 
evinin damına, yaxud yaxınlıqdakı hәr hansı hündür bir yerә çıxaraq 
zil sәslә müxtәlif el havalarını ifa edәrdilәr ki, bu da bir növ toyun 
başlanmasından xәbәr verirdi.  

Basqal toylarında xalq musiqisinә – mahnı, muğam vә tәsniflәrә 

daha çox üstünlük verilirdi. “Uzundәrә” çalınır, ahıllar, ağbirçәklәr 
meydana girib musiqinin ahәnginә uyğun durna qatarı kimi süzә-süzә 
qollarını ağır-ağır qaldırıb oynayırdılar. Qәsәbәnin cavanları da “Yal-
lı”ya, “Tәrәkәmә”yә, “Qoçәli”yә, “Basqalı”ya o ki var oynayar vә bir 
növ mәharәtlәrini göstәrәrdilәr. Şabaş da ki, öz yerindә. Deyirlәr ki, 
keçmişdә Basqal toylarında bәy oynayanda başına qızıl sәpmәk 
hallarına da rast gәlinirdi. 

Onu da qeyd edәk ki, bir vaxtlar bu yerlәrin toy-düyün vә el 
şәnliklәri Aşıq Şamilsiz keçmәzdi. Xalq mahnıları vә dastanları, oyun 
havaları onun sazı vә sözü ilә başqa bir tәәssürat, әhval-ruhiyyә 
yaradırdı. Әli, Mirzә, Sahab, Sәmid qardaşlarından ibarәt balabançılar 
vә xanәndәlәr dәstәsi dә çox mәşhur idi. Müharibәdәn әvvәl, habelә 
müharibә illәrindә bu tanınmış ailә 
ansamblı nәinki Basqalda, Şirvan ma-
halında, hәmçinin Gәncәdә, Tiflisdә 
vә başqa yerlәrdә dә mәclislәr apar-
mışdılar. Kalvalı Aşıq Әlinin, muğam 
ustası Mansur Әliyevin musiqi dәstә-
lәri dә Basqal toylarının yaraşığı, bә-
zәyi idi. Şirvanın, Muğanın elә bir aşı-
ğı, saz-söz ustası, xanәndәsi olmayıb 
ki, Basqal toylarına gәlmәsin. Aşıq 
Şakirlә Aşıq Pәnahın isә öz yeri, öz 
çәkisi olub buralarda. Bәzәn eyni bir 
toya bu ustad sәnәtkarların hәr ikisi 
dәvәt olunurdu ki, bu zaman da hәmin toy әsil tamaşaya çevrilirdi. 

Yeri gәlmişkәn elә burada iki maraqlı faktı xatırlatmaq istәrdik. 
Bunlardan biri “Basqalı” rәqs havası, digәri isә “Bala Nәrgiz” mahnısı ilә 
әlaqәdardır vә bunların hәr birinin maraqlı tarixçisi varır. Belә ki, 
mәlumatçılarımızın sözlәrinә görә, “Basqalı” rәqs havası Basqaldakı 

Milli geyimli qızlar toyda

toyların birindә Azәrbaycanın tanınmış qarmon ustası Aftandil İsrafilov 
tәrәfindәn mәrcdә uduzduğu basqallı Müseyib dayının şәrәfinә bәs-
tәlәnmiş vә tezliklә hamı tәrәfindәn sevilәn bir musiqiyә çevrilmişdir. 
Ritmik vә vüqarlı hәrәkәtlәr düzümündә ifa olunan bu hava üstündә 
gözәllәmә vә yaxud insana xoş ovqat bәxş edәn qoşmalar oxunur.  

“Bala Nәrgiz” mahnısı isә Tahir Cәfәrlinin yazdığına görә, ustad 
aşığımız Aşıq Şakir tәrәfindәn Cәfәrlilәr nәslinin nümayәndәsi, onun 
anası Nәrgiz xanımın şәrәfinә yazılmışdır. Nәrgiz xanım uşaqkәn, Aşıq 
Şakir Cәfәrlilәrin qonağı olur vә bu zaman balaca Nәrgizin şәninә 
belә bir mahnını yazmaq qәrarına gәlir. O zamandan mahnı nәinki, 
Basqalda, demәk olar ki, Azәrbaycanın bütün bölgәlәrindә toyların 
bәzәyinә çevrilir.  

Belәliklә, çal-çağırlı, sazlı-sözlü toyun sonuncu günü “Bәy hama-
mı” mәrasimi keçirilәrdi. Yaxın keçmişә qәdәr bu mәrasimlәr Basqal-
da ayinlәrinin rәngarәngliyi vә tәmtәrağı ilә seçilәrdi. Bәy öz sağdış, 
soldış vә әn yaxın dostları ilә bәrabәr, musiqiçilәrin müşayiәti ilә ha-
mama varid olardı. Hamamçı oğlan anası tәrәfindәn tutulmuş hamam 
boxçasını, qız evindәn bәy üçün xüsusi olaraq gәtirilmiş vә üzәrinә 
zәrli kәlağayı salınmış hamam boxçasını qәbul edir, onları hamamın 
“sәrbinә” sәkisinin üstünә sәrirdilәr. Qız evindәn gәtirilmiş xonçalar-
dakı meyvә vә şirniyyat da ortaya qoyulurdu. 

Hamamın qapısı ağzında zurnaçılar çalır vә buraya gәlәnlәrin bir 
qismi oynayıb-әylәnәrәk bәy hamamının bitmәsini gözlәyirdi. Bәy oğ-
lan da hamamda tay-tuşları ilә bәrabәr yuyunur vә bu zaman sağdış-
soldışı ona hәr cür xidmәt göstәrirdi. El hamamına gәlәnlәrin hamısı 
geyinib hamamdan çıxanda, zurnaçılar yenә çalmağa başlayır vә bәy 
cah-cәlalla evinә aparılırdı. Burada bәy oğlanın anası, bacısı vә qo-
humları bәyin qabağında rәqs edir, oğlan anası isә oğlunun “evindәn 
ruzi әksik olmasın, qazanıb gәtirdiklәri bәrәkәtli olsun”, – deyә, çörәyi 
oğlunun başının üstündә ikiyә bölür, başına üzәrrik dolandırırdı. 

Onu da xatırladaq ki, toy hamamı ilә bağlı xalq arasında bir çox 
nәğmәlәr yaranıb yayılmışdır. Ümumazәrbaycan toylarında ifa edilәn 
aşağıdakı mahnının yazılı әdәbiyyatda özünә yer alması heç dә 
tәsadüfi deyil: 

Ay bu evlәr, uzun evlәr, 
Göndәrin hamama, göndәrin, 
Oğlanı hamama göndәrin. 
Ay içindә olsun toylar, 
Göndәrin hamama, göndәrin, 
Oğlanı hamama göndәrin. 

Hamam mәrasimi başa çatdıqdan sonra, bәy oğlan başının dәs-
tәsi ilә oranı tәrk edib yenә dә musiqi sәdaları altında, çal-çağırla ata 
evinә gәtirilirdi. Burada dostları, sağdış-soldışı onu toyun sonuncu, 
bәlkә dә әn hәyәcanlı vә maraqlı mәrasiminә – “Bәy tәrifinә” hazır-
laşdırırlar. Belәliklә, axşam saatlarında bәy öz sağdış-soldışı ilә bәra-
bәr toy mağarına dәvәt edilir vә “Vağzalı”nın müşayiәti ilә mağarın 
yuxarı başında qurulmuş bәzәkli kürsünün arxasında – bәylik taxtında 
әylәşdirilirdi. Meydan xanәndә vә aşığa verilirdi. Qısa “giriş”dәn sonra 
bәyin tәrifi başlayır, bir-bir bütün qohum, tanış, dostlar yada salınır, 
bәyә vә gәlinә әn yaxşı arzular izhar edilirdi. Kimin adı çәkilәrdisә, 
irәli çıxıb xәlәt verir, bәyi tәbrik edirdi. Verilәn xәlәtlәr içindә bu diya-
rın rәmzi – kәlağayı daha çox olurdu. Bunun da bir neçә sәbәbi vardı: 
әvvala kәlağayı yumşaqdı, insanlar onu bәyin boynuna salmaqla bir 
növ ona hәyat yoldaşı ilә gәlәcәk rәftarında yumşaqlıq arzu edirlәr. 
İkincisi dә kәlağayı incәdi. İpәk dә uzunömürlü olan parçadı. Bununla 
da cavan ailәyә ipәk uzunömürlülüyü dilәyirdi el, camaat. Çox vaxt 
bәy dә boynunda qalaqlanan kәlağayılardan dәstәlәyib sağdışnan 
soldışının boynuna atar vә sanki elin bәyә olan xoş dilәklәrini dost-
larıyla bölәrdi. Bütün bunlardan sonra isә yenidәn “Vağzalı” çalınır vә 

bәy öz sağdış-soldışı ilә ahәstә-ahәstә mağarı tәrk edirdi. Belәliklә, 
“Bәytәrifi” başa çatdıqdan sonra qonaqlar bir-bir ev sahibinә yaxın-
laşıb bir daha tәbrik edir, “Xoşbәxt olsunlar”, “Yarıyanlardan olsunlar” 
vә s. alqışlarla görüşüb dağılışırdılar.  

Bütün bu mәsәlәlәr yoluna qoyulduqdan sonra toy sahibi mәclisi 
idarә edәn xanәndәyә, çalğıçılara, yengәyә, toybәyiyә vә onların kö-
mәkçilәrinә minnәtdarlıq әlamәti olaraq xara parça vә kәlağayı hә-
diyyә edәrdi ki, bu adәt dә el-obada “düşәrlik” adlanırdı. Bundan 
әlavә, Basqal adәtinә görә, toy sahibi bir neçә gün әrzindә zәhmәt 
çәkib toyu idarә edәn, tәmәnnasız olaraq qonaqlara qulluq göstәrәn, 
toy uzunu әldә-ayaqda olub müxtәlif işlәri icra edәn adamları yenidәn 
süfrә arxasına toplayır, onlarla bәrabәr yemәk yeyir, hamıya öz min-
nәtdarlığını, sonsuz tәşәkkürlәrini çatdırır, bu minnәtdarlığın әlamәti 
kimi hәr kәsә xәlәt – ipәk şәrflәr vә “heyratı” kәlağayısı bağışlardı. 

Bundan sonra toyun sayca üçüncü – sonuncu mәrhәlәsi başla-
nırdı. Bu mәrhәlәnin әsas hadisәsi “üzәçıxdı” mәrasimidir. Yәni toy-
dan bir neçә gün, bәzәn dә bir hәftә, on gün sonra bәylә gәlin 
gәlinin ata evinә qonaq çağırılır. Bu zaman hәm qız, hәm dә oğlan 
tәrәfdәn әn yaxın qohumlar mәclisә dәvәt edilirdi.  

Oğlan evindә gәlin-qayınata münasibәtlәri dә etnoqrafik baxım-
dan çox maraqlıdır. Belә ki, evlilikdәn bir müddәt sonra gәlin qayına-
tadan gizlәnәr, onunla danışmaz, bәzi hallarda hәtta yaşmanardı. La-
kin müәyyәn müddәt keçdikdәn sonra, Azәrbaycanın hәr yerindә ol-
duğu kimi, Basqalda da keçmişdә qayınata gәlinә bir hәdiyyә verdik-
dәn, yaxud da, yaxşı nәsә vәd etdikdәn sonra gәlin yaşmağını açar, 
onunla danışar vә belәliklә dә bir növ ailәnin bir üzvü olduğunu tәs-
diqlәmiş olardı. 

Müasir dövrdә bütün Azәrbaycanda olduğu kimi, Basqal toylarının 
da struktur vә mәzmun keyfiyyәtlәrindә müәyyәn dәyişikliklәr müşa-
hidә olunmaqdadır. Hazırda toylar üç gün, üç gecә vә ya yeddi gün 

yeddi gecә deyil, cәmi bir gün davam edir. Özü dә bir çox hallarda 
toylar şadlıq saraylarında keçirilir ki, burada da әnәnәvi toyların bir 
çox adәt-әnәnәlәri istәr-istәmәz ixtisara düşür. Buna baxmayaraq, 
xalqımızın ailә-mәişәt mәrasimlәrinin xüsusiyyәtlәrini, onun yaşayış 
tәrzini, dünyagörüşünü, hәmçinin etnik xüsusiyyәtlәrinin tarixi-etno-
qrafik baxımdan araşdırılmasına böyük ehtiyac var. Bu problemin böl-
gәlәr üzrә araşdırılması isә, toylarımızın ümumi cәhәtlәri ilә bәrabәr, 
bir çox lokal – yerli şәraitdәn irәli gәlәn mәsәlәlәr dә ortaya çıxır ki, 
bu baxımdan Basqal toyları da istisna deyildir. 

Azәrbaycan qonaqpәrvәrliyi barәdә mәnbә 
vә әdәbiyyatda, xüsusilә dә Azәrbaycanda ol-
muş sәyyahların yol qeydlәrindә, coğrafiyaşü-
nasların, tarixçilәrin әsәrlәrindә geniş söhbәt 

açılır. Şifahi xalq әdәbiyyatımızın ilk orta әsrlәrә aid möhtәşәm abi-
dәsi olan “Kitabi-Dәdә Qorqud” dastanında qadınlarımızın qonaqpәr-
vәrliyi, evә qonaq gәldikdә özünü aparmaq qabiliyyәti, әr kimi hәrә-
kәt edәrәk hәr şeyi yoluna qoya bilmәk bacarığı vә başqa keyfiyyәtlә-
ri barәdә çoxlu sayda nümunәlәr vardır. Azәrbaycan qonaqpәrvәrliyi 
barәdә müxtәlif mәqsәdlәrlә ölkәmizә tәşrif buyurmuş әcnәbilәrin 
tәәssüratlarında da geniş tәmsil olunur.  

Azәrbaycanlılar qonağı müqәddәs sayır vә xoş niyyәtlә, tәmiz 
qәlblә yurdumuza pәnah gәtirәnlәri gülәr üzlә, duz-çörәklә, şәrbәtlә 
qarşılayır, adına heyvan kәsir, süfrәsinin başında oturdur, onlara әn 
tamlı xörәklәr әrmәğan ediblәr. Ümumiyyәtlә, mәişәtimizi vә mәnә-
viyyatımızı gözәllәşdirәn, onu daha da zәnginlәşdirәn qonaqpәrvәrlik 
adәti üç mәrhәlәni әhatә edir: qonağın qarşılanması, saxlanması vә 
yola salınması. Bu mәrhәlәlәrin dә hәr birinin öz xüsusiyyәtlәri, 
yazılmamış qayda-qanunları, el-oba insanlarının dәdә-babadan әxz 
edәrәk yaşatdıqları adәt-әnәnәlәri olmuşdur. Basqal da bu cәhәtdәn 

Qonaq vә 
qonaqpәrvәrlik 

istisnalıq tәşkil etmir vә yuxarıda qonaqpәrvәrliyә aid verdiyimiz 
nümunәlәr tarixәn Basqal әhalisi üçün dә sәciyyәvi olmuşdur.  

Belәliklә, Azәrbaycanın hәr yerindә olduğu kimi, Basqal camaatı-
nın da qonaq-qarası heç vaxt әskik olmayıb. “Qonaq tanrı amanında”, 
“Qonaq-qaralı ev hәmişә ruzulu olar”, “Qanaqsız ev bәrәkәt tanımaz”, 
“Qanağa da qurban, gәldiyi yollara da”, “Qonaqsız ev susuz dәyir-
mandı”, “Qonaq sevәnin süfrәsi boş olmaz”, “Qonaq gәlmәmişdәn 
qabaq, onun ruzusu gәlir”, “Gәlmәk qonaqdan, yola salmaq ev yi-
yәsindәn” – deyirlәr bu yerlәrdә. Tәsadüfi deyil ki, yuxarıda da qeyd 
etdiyimiz kimi, keçmişdә Basqalda tikilәcәk evlәrin layihәsindә qonaq 
üçün dә bir otaq planlaşdırılırdı ki, elә “qonaq otağı” da adlandırılırdı. 
Hәr an “qonaq gәlә bilәr”, – deyә hәmin otağı tәmiz saxlayır, buranın 
yar-yaraşığına, sәliqә-sahmanına diqqәt yetirir vә orada bütün rahat-
lığı tәmin edirdilәr. Bayıra ayrıca qapısı olan bu otağı әn gözәl 
xalılarla döşәyirlәr. Bu otaqdan yalnız qonaq gәlәndә istifadә olu-
nurdu. Deyilәnә görә, keçmişdә qız-gәlinlәrimiz xalça-palaz toxuyan-
da, nәnәlәrimiz, analarımız yorğan-döşәk sırıyanda, yastıq düzәldәn-
dә ilk növbәdә qonaq otağını nәzәrlәrindә canlandırıblar. 

Artıq qeyd etdiyimiz kimi, tәbiәtinә vә tәbii gözәlliklәrinә görә 
Basqal hәmişә gözәl istirahәt, xoş ovqat yeri, sağlamlıq mәskәni kimi 
uzaq keçmişdәn mәşhur olmuşdur. Ona görә dә müxtәlif vaxtlarda 
buraya әslәn basqallı olanlarla bәrabәr, ölkәmizin müxtәlif bölgәlәrin-
dәn, yaxın-uzaq ellәrdәn çox qonaqlar Basqala tәşrif buyurmuşlar. 
Bulaq üstündә, min bir rayihәli çәmәnlikdә, sazlı-sözlü mәclislәr qu-
rulub, samovarlar pıqqıldayıb, heyvanlar kәsilib, qazanlar asılıb, dadlı-
lәzzәtli xörәklәr – erkәk pörtlәmәsi, quzu kababı hazırlanıb, tәamların 
әtri hәyat-bacanı başına götürüb. Bu baxımdan vaxtilә basqallı Mә-
şәdi Hәsәnәlinin evindә tәşkil edilmiş qonaqlıq mәclisi barәdә Mirya-
vәr müәllimin “Basqal әcdadlarımızın әks-sәdasıdır” kitabında әksini 
tapmış xatiratlar çox maraqlı olduğundan, qısaldılmış şәkildә oxu-
culara tәqdim etmәyimiz yerinә düşәrdi: 

“Basqallı Mәşәdi Hәsәnәli Azәrbaycanın üzunömürlülәrindәn biri 
olmaq etibarilә çox maraqlı bir insan idi. Qeyri-adi yaddaşını, çevik-

iyini, sağlam hafizәsini itirmәyәn bu qoca mәnim xahişim ilә XIX srin 
böyük şairi vә maarifçisi Seyid Әzim Şirvaninin, Azәrbaycan xalq mu-
siqisinin bilicisi, musiqiçilәrin, şairlәrin hamisi Mahmud ağanın, xa-
nәndә Mirzә Mәmmәdhәsәnin, tarzәn Topal Mәhәmmәdqulunun çal-
ğıçı dәstәsilә qonaq olmaqlarından, onların şәrәfinә özünün sәfalı 
“Pahpağı” bağında nәzm yarışması, muğamla müşayiәt olunan çal-
çağır mәclisi qurulmasından şirin xatirәlәr söylәmişdi. O, Seyid Әzim 
Şirvaninin bir çox şeirini, bir neçә hәcvini әzbәr bilirdi...  

Bir gün 6-7 atlı Xarabiyan mәhәllәsinin düzәn tәrәfindә göründü. 
Uşaqlar yüyürüb gәldilәr ki, atlılar sәni (Mәşәdi Hәsәnәlini – red.) ça-
ğıırır. Yaxınlaşan kimi seyid Әzim ağanı, Mahmud ağanı vә xanәndә 
Mirzә Mәhәmmәdhәsәni vә Topal Mәhәmmәdqulunu tanıdım. Bu on-
ların bizim bağımıza ikinci, Basqala isә dördüncü gәlişi idi. Әn qabaq-
da Seyid Әzim Şirvaninin sәkil kәhәr atı dayanmışdı. Hamısı atdan 
düşüb mәnimlә köhnә tanış, dost kimi görüşdülәr. Şair bağçamızda 
bir neçә saatlığa dincәlmәyә icazә istәdi. Mәn bu tәşrifә, bu etimada 
şad olduğumu bildirib qardaşlarımı çağırdım vә hörmәtli qonaqları qә-
bul etmәkdә mәnә yardımçı olmaqlarını tapşırdım. Onlara baş әyib 
gülәr üzlә dedim: – Ağa, bağçamız, üstәlik ev-eşiyimiz dә, canım da 
sizә peşkәşdir. 

Nökәrlәr rәngbәrәng xalçaları bağımızdakı nararmudu ağacının 
altındakı kölgәliyә salana kimi qonaqlar bir qәdәr yuxarıda – Bәdәl 
bulağında yuyunmaqla, zarafat edib gülüşmәklә mәşğul oldular. Mәn 
әl-ayağa düşdüm, ürәkdәn qulluq göstәrmәk istәdim, Mahmud ağa 
qoymadı. Onlar tamam-kamal hazırlıqlı gәlmişdilәr. Evdәn iki samovar 
gәtirdim.  

Mahmud ağanın Sarıtorpaq mәhәllәsindәn (Şamaxıda – red.) olan 
Әlisәftәr vә Ağasәlim adlı aşpazları (onlar әmioğlu idilәr) lap od kimi 
işlәyirdilәr. Ağasәlim erkәyi kәsib tәdarükü görәnә qәdәr xidmәtçilәr 
çay süfrәsi düzәltdilәr... 

Basqal vә basqallılar hörmәtli qonaqları böyük mehmannәvazlıqla 
qarşılamaqla bәrabәr, özlәrinin yüksәk mәdәniyyәtini, mәrifәtlәrini dә 
nümayiş etdirirdilәr. Belә ki, nahardan sonra biz qonaqlara әlavә 



TOFİQ BABAYEV,  TAHİR ŞAHBAZOV 

310 

yastıq – nimdәr gәtirdik. Musiqi mәclisi başladı, nә başladı! Әvvәlcә 
Topal Mәhәmmәdqulu tarda “Zabul” çaldı. Tarı elә çalırdı ki, elә bil 
xanәndә kimi dil açıb oxuyurdu. Bizә elә gәlirdi ki, sәslәr tardan deyil, 
tarzәnin ürәyinin dәrinliklәrindәn gәlir. Sonra Mәhәmmәdhәsәn Mah-
mud ağanın tәklifi ilә “Çahargah” muğamını oxumağa başladı. Mirzә 
“Çahargah” muğamını Seyid Әzim Şirvaninin 

Guş qıl, ey ki, bilirsәn özünü vaqifi-kar, 
Agah ol, gör ki, nәdir haleyi-ney, nәğmeyi-tar –  

misraları ilә başlanan mәşhur müxәmmәsi ilә oxudu. Yanıqlı xallar, 
şirin gәzişmәlәr tәkcә mәclisdәkilәri yox, bu şirin nәvaya yığışıb 
kәnardan qulaq asmağa gәlәnlәri dә valeh etmişdi. Muğamın hissәlәri 
arasında bir-birindәn oynaq vә cazibәdar tәsniflәrin oxunması 
Mahmud ağaya, Seyid Әzim Şirvaniyә xüsusi lәzzәt verirdi. Onlar 
xanәndәdәn “Heyratı” oxumağı xahiş etdilәr. 

Seyid Әzim ağa Mirzә Mәhәmmәdhәsәnin sәnәtkarlığına mәftun 
idi. Deyirlәr ki, bir gün bahar fәslindә Seyid Әzim Şamaxı bağlarını 
gәzәrkәn gözәl bir sәsin tәğәnni etdiyini eşidir. Şair ayaq saxlayıb 
dinlәyir, oxuyanın Mәhәmmәdhәsәn olduğunu bilib bәdahәtәn deyir: 

Әqlimi әlimdәn nә gülü-yasәmәn aldı, 
Nә sünbülü-reyhan, nә bağü-çәmәn aldı. 
Davud mәgәr zindә olub dәhrdә, seyyid, 
Arami-dilimi sövti-Mәhәmmәdhәsәn aldı. 

Mirzә Mәhәmmәdhәsәnin böyük mәharәtlә oxuduğu “Şüştәr”, 
“Hümayun”, “Rast”, xüsusilә “Mәnsuriyyә” muğamları Cabbar Qar-
yağdıoğlunun vә başqa xanәndәlәrin hüsn-rәğbәtini qazanmışdı...”. 

Ötәn әsrin әvvәllәrindә Azәrbaycan әdәbiyyatının görkәmli nüma-
yәndәlәrindәn biri olmuş Mәhәmmәd Hadi dә dәfәlәrlә basqallıların 
qonağı olmuşdur. Basqalın adәt-әnәnәlәri, mәtbәx mәdәniyyәti, qo-
naqpәrvәrliyi ilә yaxından tanış olan şair, buranın tәbii-coğrafi vә iq-
lim şәraitini dә yüksәk qiymәtlәndirmiş, Şamaxı ilә çox bәnzәrliklә-
rinin olduğunu qeyd edәrәk demişdir: – Şamaxı, Şamaxıdı. Basqal da 

kiçik Şamaxıdı. Mәşhur el nәğmәkarı Bülbül isә әsrarәngiz Basqal 
torpağını “Kiçik Şuşa” adlandırmışdır. 

Hüseynqulu Sarabski 1921-ci ildә bir qrup sәnәt adamı ilә Basqala 
gәlmiş, bu yurdun da hәvәskar aktyorlarını bir araya gәtirәrәk, onlara 
dәyәrli tövsiyәlәrini, teatr ifaçılığı, qrim, dekorasiya ilә bağlı bir çox 
mәslәhәtlәrini vermişdir. H.Sarabski burada yerli hәvәskar aktyorların 
ifasında Üzeyir Hacıbәylinin “Arşın mal alan” komediyasının mәşqlә-
rindә iştirak etmişdir. Hәmin aktyorlardan Cәbrayıl müәllimi, Әlisina 
Әzizovu vә başqalarını basqallılar indi dә ehtiramla yad edirlәr. Xa-
tırladaq ki, illәr sonra bu aktyor truppası bütün bölgәdә mәşhurlaşmış 
vә dәfәlәrlә müxtәlif müsabiqәlәrin qalibi olmuşlar.  

Azәrbaycanın görkәmli şairlәrdәn biri, mәşhur qәzәlxan Әliağa Va-
hidin Basqalda olması, Basqalın şәninә şeirlәr, qәzәllәr yazması haq-
qında da mәlumatlar vardır. Bu yurdun tanınmış ziyalılarından biri, 
tәdqiqatçı Tahir Cәfәrli hәmin şeirlәrdәn bir neçәsini qәlәmә almışdır: 

Neynәyirәm bu cәnnәti? 
Cәnnәt qabağımda mәnim. 
Hәr tәrәfim abı-kövsәr – 
Dadı damağımda mәnim. 

Mәşәdi çox yaxşı bilir 
Heyranıyam bu dağların, 
“Qәlәmlikdir” bir tamaşa, 
Sultanıdır bu dağların. 
Şakirә dә fәrәh verir 
Şır-şır axan bu dağların. 

Neynәyirәm bu cәnnәti? 
Cәnnәt qabağımda mәnim. 
Hәr tәrәfim abı-kövsәr – 
Dadı damağımda mәnim... 

Ә.Vahidlә Ağahüseynin meyxanaları, Aşıq Pәnahla Aşıq Şakirin de-
yişmәlәri basqallılarda xoş tәәssürat yaradırdı. Bu insanlarla bağlı xoş 

xatirәlәr indinin özünә qәdәr Basqal elindә böyük ehtiramla yad edilir.  
Basqal ağsaqqallarının sözünә görә bu hadisәlәr basqallılar üçün 

yeni deyildi. Çünki istәr orta әsrlәrdә, istәrsә dә sonra Azәrbaycan 
musiqisinin – muğamın, aşıq sәnәtinin inkişafında Şirvanın böyük payı 
olub. Elә bu günün özündә dә Şirvan muğam vә aşıq mәktәblәri, bu 
mәktәblәrin yetişdirdiyi böyük sәnәtkarlar milli musiqi sәnәtimizin in-
kişafına öz töhfәlәrini vermәkdә davam edirlәr. Bu cәhәtdәn Basqal 
da istisnalıq tәşkil etmir. Belә ki, çox da uzaq olmayan keçmişdә Bas-
qalda Әli, Sahab vә Mirzә Babayev qardaşlarından ibarәt musiqiçilәr 
dәstәsi çox mәşhur idi. Bu kollektivi tәkcә Şirvanda deyil, Gәncәdә, 
Tiflisdә vә başqa şәhәrlәrdә dә yaxşı tanıyırdılar. Әzi balabanda, 
Mirzә qoşanağarada, Qüdrәt Abdulov nağarada, Sәyyarә İsgәndәrova 
qavalda çox mahir idilәr. Onlar nәinki toy-düyünlәrin, elәcә dә o za-
manlar keçirilәn bütün ictimai-mәdәni tәdbirlәrin yaraşığı olmuşlar. 

Yeri gәlmişkәn qeyd edәk ki, Basqalın qonaqlı-qaralı növrağı sonra-
kı dövrlәrdә dә davam etmişdir. Azәrbaycan xalqının tanınmış ziyalıları 
– şair vә yazıçıları, sәnәt, dövlәt adamları, alimlәri vә başqaları ölkәmi-
zin bu dilbәr guşәsinә tez-tez baş çәkir, burada dincәlir, buranın halal 
insanlarının süfrәsinә qonaq olurdular. Onların arasında Sәmәd Vur-
ğun, Әbülhәsәn, Süleyman Rüstәm, Adil Babayev, Xan Şuşinski, Allah-
yar Cavanşirov, Şövkәt Әlәkbәrova, Sara Qәdimova, Tükәzban İsmayı-
lova, Aşıq Şakir, Aşıq Pәnah, Rauf Adıgözәlov kimi tanınmış әdәbiyyat 
vә incәsәnәt xadimlәri, Tofiq İsmayılov, Hәsәn Әliyev, Soltan Mehdi-
yev, Maqsud vә Mais Cavadovlar, Qәdir Sultanov, Kazım vә Zeynal İs-
mayılovlar, Manaf Süleymanov vә onlarla elm, maarif vә dövlәt xadim-
lәri dә olmuşdur.  

Bir faktı da xatırladaq ki, ötәn әsrin әvvәllәrindә Şamaxıda baş 
vermiş mәlum dәhşәtli, dağıdıcı zәlzәlәdәn sonra minlәrlә insan, yüz-
lәrlә ailә evsiz-eşiksiz qalmışdı. Azәrbaycanın digәr kәnd vә qәsә-
bәlәrinin sakinlәri kimi, basqallılar da hәmin insanları öz ev-eşik-
lәrindә yerlәşdirmiş, hәyәtlәrindә sahә ayırmış, onlara öz doğmaları 
kimi hәyan olmuş, kasıbları üçün isә hәtta ev dә tikdirmişdilәr.  

Lakin bu eldә-obada da qonağın gәlişi toy-bayrama çevrildiyi hal-

da, yola salınması hәyәcanlı, bir qәdәr dә kәdәrli olub. Qonaq piyada 
olardısa, ona yәhәrli-yüyәnli bir at ayırar vә qәsәbә sakinlәrindәn biri 
hәmin atla onu lazımi yerә qәdәr aparardı. Ona uğur dilәyәr, yolu 
aydın olsun, – deyә apxasınca “qırxaçar” camından su atar, yol üçün 
azuqә qoyar, hәdiyyәlәr verәr vә “yenә gözlәyirik” – deyәrdilәr. Yeri 
gәlmişkәn qeyd edәk ki, Basqaldan gedәn qonaqlar üçün әn qiymәtli 
hәdiyyә heç şübhәsiz ki, ipәk parça vә kәlağayı olardı. 

Çox sevindirici haldır ki, dövrün, zamanın dәyişmәsinә, milli mә-
nәvi dәyәrlәrin “qloballaşma” adlanan bir burulğanın tәsirlәrinә mәruz 
qalmasına baxmayaraq, digәr bölgәlәrimizdә olduğu kimi, Basqalda 
da bu gün nәsildәn-nәsilә keçәn qonaqpәrvәrlik adәti yaşamaqda 
davam edir, zәnginlәşir vә xalqımızın yüksәk mәnәvi göstәricisi kimi 
göz bәbәyi kimi qorunub saxlanılır.  

Yeri gәlmişkәn qeyd edәk ki, Basqal qonaqpәrvәrliyi ilә bağlı bu 
yurdun ağsaqqalları ilә apardığımız söhbәtlәr zamanı çox maraqlı 
mәqamlar ortaya çıxdı. Onlardan biri dә “çörәk kәsdi” adәti haqqında 
eşitdiklәrimiz oldu. Bu barәdә danışan 1922-ci il tәvәllüdlü Әjdәr 
Tağıyev söylәdi ki, basqallılar süfrәlәrinin halal çörәyi ilә fәxr edәn, 
qonaqla kәsilәn çörәyi yüksәk әxlaqi meyar, düzlük, paklıq rәmzi 
sayıb, hәmişә ona sadiq olmağa çalışıblar. Onlar “Duz-çörәk – düz 
çörәk” deyәrәk, istәyiblәr ki, halal çörәk kәsilәn yerdә yalan, xәyanәt 
vә riyakarlıq olmasın. Evә qonaq gәlәndә ilk әvvәl süfrәyә duz-çörәk 
qoyular vә “bismillah” deyib, çörәyin qırağından kәsәr, duza batırıb 
ağıza aparar vә “Allah evinizi duz-şörәkli etsin”, – söylәyiblәr.  

Basqalın el ağsaqqallarından biri, tanınmış xeyriyyәçi Heydәr 
әminin bununla bağlı söylәdiklәri çox ibrәtamizdir: “... Yaxın adamı 
sevmәyә nә var? Hünәr odur ki, uzağı da sevәsәn. Sәnә “dostum” 
deyәni qonaq etmәyә nә var? Hünәr odur ki, sәnә “düşmәn” deyәni 
dosta çevirib, evinә qonaq çağırasan, onunla tikә kәsәsәn... Qonağı 
sevәrlәr, qonağı әzizlәyәrlәr, çünki insanın özü dә bu dünyada 
“beşgünlük” qonaqdır. Bir dә çalışın bir adamla dostluq edәndә süfrә 
başında, çörәyin şahidliyi ilә әhdi-peyman bağlayasınız. Çörәk 
qardaşlığını heç bir qüvvә poza bilmәz. Çünki çox çәtin illәrdә mәn 

özüm dә bu dostluğun әtәyindәn yapışmışam, ona pәnah gәtirmişәm. 
Bir vaxt qapıma gәlәn qonşumu taxılsız, әliboş uşaqlarının yanına 
qaytarsaydım, bu böyük ailәdәn әsәr-әlamәt qalmazdı...”. 

Basqal ağbirçәklәrinin, qәrinәlәr yola salmış nәnәlәrin qonaqla, 
qonaqpәrvәrliklә bağlı mәlum olan sınamaları, müxtәlif hadisәlәrin 
yozumları ilә bağlı söylәdiklәri dә çox maraqlıdır. Belә ki, hәmin 
nәnәlәr xәmirә bulaşmış әllәrindә xәmirin çırtladığını görәndә tez әl-
ayağa düşәr, “ay qız, ay gәlin, hazırlaşın evә qonaq gәlәcәk” – 
demişlәr. Qapı ağzında ayaqqabıların bir-birinin üstünә düşmәsi, sağ 
gözün sәyrimәsi, yaxud da qapıda qәcәlәnin (sağsağan –red.) ötmәsi 
qonağın gәlişinә işarә kimi yozulmuş vә dәrhal evdә gözlәnilәn hәmin 
qonağın qarşılanması üçün hazırlıqlara başlamışlar. 

Belәliklә, Azәrbaycan, o sıradan Basqal qonaqpәrvәrliyi milli-
mәnәvi dәyәrlәrimizin әn gözәl vә әn dәyәrli nümunәlәrindәn biri 
kimi ortaya çıxır. Hәmin dәyәrlәri yaşadan, bir-birinә ötürә-ötürә 
günümüzәdәk gәtirib çatdıran nәsillәr arasındakı bu mәnәvi varislik 
isә fikrimizcә, daha dәyәrli, daha qiymәtlidir. Bu әnәnәni qorumaq, 
onu yad tәsirlәrdәn mühafizә etmәk vә gәlәcәk nәsillәrә çatdırmaq 
vәzifәsi isә bizim vә hәr kәsin borcudur. 

Xeyriyyәçilik, yardım, dar gündә, çәtin mәqam-
da bir-birilә әl tutmaq kimi xalqımıza mәxsus yük-
sәk humanist keyfiyyәtlәr Basqalda da özünü gös-

tәrir. Kimsәsizlәrә, әlillәrә, ehtiyacı olan qonum-qonşuya әl tutmaq, 
qocaların kövrәk qәlbini ovundurmaq, diqqәt vә ehtiram göstәrmәk, 
yaxşı işlәr görmәk xoş әnәnә olaraq hәlә dә davam edir. Bütün bunlar 
çoxdan, lap qәdimdәn elin-obanın bir әxlaq qaydasıdır. Elә bu gün dә 
hәr sәhәr obaşdan hәrә öz qapısını süpürür, sulayır, sәliqә-sahman 
yaradır, küçәlәrdә abadlıq işlәri aparır, yolların, suaxarların, bulaqların 
әtrafı tәmizlәnir, uçuq-sökük tәmir olunur, әhәnglәnib ağardılır. Bir 
sözlә basqallılar doğma qәsәbәnin abadlığı, mәdәniyyәti üçün çox ça-
lışırlar. Qәsәbәdә bәlkә dә heç yerdә rast gәlinmәyәn belә bir maraqlı 

Xeyriyyәçilik 

adәt dә diqqәti cәlb edir: Keçmişdә evә su gәtirmәk lazım olanda, yaşlı 
qadınlar boş su qablarını çöl qapısının yanına qoyar, yoldan keçәn 
kişilәr isә bu qabları aparıb su ilә doldurar vә gәtirib yerinә qoyardılar. 
Deyilәnә görә, indi dә belәdir. Yәni indi dә xeyirdә-şәrdә, ehtiyacı 
olanlara tәmәnnasız yardım göstәrib, dar ayaqda bir-birinә hәyan olur-
lar. Dosta, yara, yoldaşa çәtin gündә arxa durub, sınıq qәlblәri ovun-
dururlar (27, 22-24).  

Basqalda adlı-sanlı, imanlı, inamlı, xeyirxah, seyid, hacı, mәşhәdi 
ailәlәri çox olub. Hacı Ağabağır Basqalda nәcib, saf, әmәli uca xeyriy-
yәçi kimi tanınır. Halal çörәyi, halal zәhmәti hesabına qazanılan bә-
rәkәti hәr şeydәn üstün tutub. Hәyatda büdrәyәn günlәri dә olub, 
ancaq ev yıxmayıb, mәrdimazarlıq etmәyib, әksinә hәmişә әl tutub, 
xeyirxahlığa can atıb. Qәsәbә mәscidi üçün çox işlәr görüb. Gecәlәr 
mәscidin hәyәti, küçә, Bazar meydanı, İsa körpüsünün üzәri Ağanın 
qurduğu elektrik lampaları ilә gur işıq nuruna qәrq olub. Dәfәlәrlә 
evindә imam ehsanı verib, bayramlarda neçә evi şirin hәdiyyәsi, payı 
ilә sevindirib. Hacı kәnarda yaşayan basqallılarla әlaqә saxlayır, tәbliğ 
edirdi ki, gedin Basqala, orada ata-baba ocağında yurdunuzu abad-
laşdırın. 

Qoşabulaq mәhәllәsi, İsa körpüsündәn sola burulan abad yol diq-
qәti cәlb edir. Vaxtilә bu yol bәrbad vәziyyәtdә idi. Dağılıb, itib-batıb 
gedirdi. Camaat gedib gәlәnәcәn әzab çәkirdi. “El adının, el güzәra-
nının nişanı yoldan bәlli olar” әqidәsinә sadiq olan Hacı Ağabağır qa-
bağa düşür. Qoşabulaq mәhәllәsinә gedәn 300 metrlikdәn çox küçәni 
üç ay әrzindә öz xәrcilә hamar daşlarla döşәtdirir, abadlıq işlәri 
gördürür. Bu işdә ona hәmyerlilәri maddi kömәk etmәk, әl tutmaq 
istәyiblәr. Lakin Hacı bu işi yalnız öz halal pulu ilә başa çatdırıb. 
Küçәyә, usta vә fәhlәlәrin yanına kәtil gәtirәr, iş günü qurtarana kimi 
samovar buxarlanar, işlәyәnlәrin qayğısına qalardı. Bu gün camaat 
evinә, işinә getdikcә onu minnәtdarlıqla yad edir, rәhmәt oxuyurlar.  

Basqalın toy-düyünündә, xeyir-şәrindә qonum-qonşunun bir-biri-
nә kömәyi adi, lakin vacib iş sayılırdı. Elliklә, hamı heç bir fәrq qoy-
madan biri-digәrindәn yardımını әsirgәmәzdi. Hәr işә әl atılırdı. Gәlin 
köçәn qızın cer-cehizi bir dә nәzәrdәn keçirilir, әyәr-әksik sahmanla-
nır, lazım gәlsә hәtta xalça-palazın toxunmasına da kömәk göstәrilir-
di. Biş-düş isә kömәksiz mümkün olan şey deyildi, xüsusilә toy mәc-
lislәrindә. Bu el yardımı sözsüz ki, digәr mәclislәrdә dә kömәksiz başa 
gәlmirdi. Şәriәtә uyğun mәclislәrdә, mәrhumun yola salınmasında 
iştirak edәn Basqal әhli ev sahibinin narahatçılığına yol vermәz, hәr 
bir işi görәrdilәr.  

Miryavәr Hüseynov deyir ki, gәnc yaşlarından xeyriyyәçi kimi tanı-
nan, el-obaya dayaq durmaq, ona yararlanmaqdan zövq alan Vahid 
Bağırov böyüyüb boya-başa çatdığı Basqal qәsәbәsindә yadda qalan 
vacib işlәr görmәklә öz hәmyerlilәrinin dua-sәnasını, hörmәtini qazan-
mışdı. Hacı Bәdәl mәscidinin tәmirinә etdiyi kömәk, “O tay” qәbiri-
stanlığına, hәmçinin evlәrinin yanındakı küçәyә çәkdiyi buz kimi sәrin 
su, hәr il mәhәrrәm vә sәfәr aylarında ehtiyacı olanlara ehsan etdiyi 
әrzaq mәhsulları vә bir çox әmәllәr onun geniş qәlbindәn xәbәr verir.  

Basqalda xeyriyyәçi kimi İsa müәllimi dә yaxşı tanıyırlar. O, ailәsi 
ilә birlikdә bu torpağa neçә il әvvәl Naxçıvan MR Şәrur rayonunun 
Danzik (hazırda Danyeri) kәndindәn köçüb gәlmişdir. Sәxavәti, 
xeyirxahlığı ilә Şirvan mahalının әhalisi arasında mәşhurlaşıb, ehtiram 
vә mәhәbbәt qazanıb. O bilirdi ki, körpü dә, yol da abadlıqdan, 
güzәran xoşluğundan soraq verir. “Abad yurd yolundan bәlli olar” vә 
yaxud “Yolunu gördüm – elini gördüm” mәsәli dә o sәbәbdәn ya-
ranıb. Yol, körpü dosta, düşmәnә baxmır, hamını birlәşdirir, çayın o 
tayı ilә bu tayı arasında әlaqә yaradır. O, Bakı-Qәbәlә yolundan 
Basqala tәrәf ayrılan 4 km-lik yolun salınmasında, Basqal çayı üzә-
rindә körpünün inşa edilmәsindә böyük zәhmәt çәkmişdir. Hazırda 
Basqala giriş dә onun adı ilә bağlı İsa körpüsündәn başlayır.  

Hacı Bağır oğlu Mәşәdi Mәhәmmәd Basqal camaatının yaddaşında 
әsl qeyrәt vә xeyirxahlıq mücәssәmәsi kimi yaşayır. O, tәbiәt etibarilә 
sәxavәtli, xeyirxah, alicәnab bir adam olubdur; hamıya yardım әlini 
uzadar, kimsәsizlәrә kömәk edәr, minnәt qoymadan qonum-qonşuya, 
ona müraciәt edәnlәrә әl tutardı. Mәşәdi Mәhәmmәd müqәddәs bay-
ram günlәrindә xüms vә zәkat vermәkdәn әlavә, bütün yoxsul hәm-
yerlilәrinә, habelә, yaxın kәndlәrdәn tanıdığı imkansız adamlara bay-
ram sovqatı vә tәzә paltar göndәrәrdi. Bu azad fikirli xeyriyyәçi 37-ci 
ilin tuthatut vaxtında “kulak” adı ilә qırmızı terrorun qurbanı oldu.  

Belәliklә, bütün bu mәsәlәlәr basqallıların milli xarakterinin, psixo-
logiyasının, bir fәrd, yaxud da toplum olaraq özünәmәxsus davranış 
noramalarının formalaşmasına öz tәsirini göstәrmişdir. Bir cümlә ilә 
ifadә etmәli olsaq deyә bilәrik ki, Azәrbaycan xalqına mәxsus olan әn 
gözәl xüsusiyyәtlәr bu torpağın insanlarının timsalında cәmlәnmiş vә 
onları fәrqlәndirәn әsas cәhәt isә nәsildәn-nәsilә ötürülәn hәmin 
xüsusiyyәtlәri qoruyub saxlamaqları vә onlarla yaşamaqlarıdır. Nәdәn 
ibarәtdir onlar? İlk növbәdә qeyd edәk ki, basqallılar öz keçmişinә, 
tarixinә, milli adәt-әnәnәlәrinә bağlılığı ilә seçilirlәr. Bu gün, yәni qlo-
ballaşma proseslәrinin bütün hәyat sahәlәrini әhatә etdiyi, cәmiyyәtin 
sürәtlә dәyişdiyi, yenilәşdiyi, milli-mәnәvi dәyәrlәrin Qәrb dәyәrlәri ilә 
çuğlaşmağa başladığı bir dövrdә basqallılar istәr ailәdә, istәrsә dә 
ictimai mәişәtdә әnәnәviliyi vә varisliyi qoruyub saxlamaqda vә 
yaşatmaqda davam edirlәr. Lakin bu heç dә o demәk deyil ki, onlar 
yeniliyi, müasirliyi sevmir vә yaxud ondan uzaq düşüblәr. Әksinә, 
Basqal elә son yüz ildә mәdәniyyәtimizә, elmimizә, tәhsilimizә verdiyi 
tövhәlәri, yetişdirdiyi alimlәri, şair vә yazıçıları, musiqi xadimlәri, 
filosofları olan insanları ilә yalnız fәxr edә bilәr.  

Ötәn günlәri yada salan Basqalın yaşlı sakinlәrindәn biri gileylә-
nәrәk dedi ki, yeni evlәr tikilir, hәyәtlәr hәr tәrәfdәn daş hasarlara 
alınır. O zamanlarda daş hasarlar yox idi. Kol-kosdan, quru ağac bu-

daqlarından kәsib hәyәtә çәpәr çәkirdilәr. Qonşu hәyәtlәri bir-birin-
dәn yalnız bu hәyәtlәr ayırırdı. Amma onlar qonşular arasında soyuq-
luq yarada bilmirdi. Axı ağac canlıdır, insanları bir-birinә yaxınlaşdırır. 
Qonşu-qonşunu görür, sәhәrlәr salamlaşır vә axşamlar sağollaşırdılar. 
Hәlә bağın bәhәrindәn, evdә bişirilәn tәamlardan çәpәr üstündәn bir-
birinә qonşu payı da verirdilәr. O qonşuluq, o mehribançılıq görәsәn 
niyә aradan çıxıb?! 

Ümumiyyәtlә, ümumazәrbaycan miqyasında mәlum olan bu de-
yimlәr, elәcә dә tәxminәn bu sıraya daxil digәr adәt-әnәnәlәr, ayin vә 
mәrasimlәr Basqalda qabarıqlığı ilә diqqәti cәlb edir. Basqallıların 
mәrdliyi, qorxmazlığı haqqında da çoxlu söhbәtlәr vardır. Millәtimizә 
yabançı olan hakimiyyәtlәrin zamanında belә, basqallılar heç kimdәn 
asılı olmadan rahat vә firavan hәyat sürmәyә çalışıblar.  

Belәliklә, keçmişimizdәn süzülüb gәlәn mәnәvi-әxlaqi vә dini dә-
yәrlәr, әnәnәyә vә adәtlәrimizә söykәnәn tәlim-tәrbiyә üsulları vә 
davranış normaları istәr basqallı ailәsindә, istәrsә dә qәsәbәnin icti-
mai hәyatında bütün qabarıqlığı ilә özünü göstәrir. Buranın insan-
larının da müxtәlif dövrlәrdә yaranmış xeyirxah әmәllәri, söz sәnәti 
incilәri xalqın mәdәniyyәt abidәsi kimi maddi dәyәrlәrimizdәn heç dә 
az qorunmur. Onların qorunması, öyrәnilmәsi vә zaman keçdikcә 
gәnc nәslә aşılanması bu gün dә hәr bir basqallını düşündürmәkdәdir 
ki, bu da çox müsbәt haldır. 



Açıq sәma altında Muzey,  
yaxud  

Etnoqrafik Model-kәnd 

(Nәticә әvәzi) 



TOFİQ BABAYEV,  TAHİR ŞAHBAZOV 

320 

Belәliklә, ulu Vәtәnimizin qәdim yurd yerlәrindәn biri olan Bas-
qalın tarixi-etnoqrafik tәdqiqi bizә bir sıra mühüm nәticәlәrә gәlmәyә 
imkan verir ki, hәmin nәticәlәr dә gәlәcәkdә digәr tarixi vә kәnd qә-
sәbәlәrimizin dә elmi araşdırılması üçün maddi vә mәnәvi stimul ola 
bilәr. Hәmin nәticәlәr bunlardır: 

Birincisi, bununla elmi araşdırmaların ölkәşünaslıq vә diyarşünas-
lıq istiqamәtinin vacibliyi ortaya qoyulur; 

İkincisi, diqqәti milli sәrvәtimiz olan maddi-mәnәvi irsimizin hәm 
ölkә daxilindә, hәm dә beynәlxalq miqyasda tanıdılmasına şәrait ya-
radır; 

Üçüncüsü, gәnc nәslin ayrı-ayrı yurd yerlәrimizlә tanışlığına, onla-
rın vәtәnpәrvәrlik, tariximizә, keçmişimizә hörmәt vә mәhәbbәt 
ruhunda yetişmәsinә kömәk edir; 

Nәhayәt, dördüncüsü, bu cür elmi tәdqiqat işlәri müasir dövrdә 
ölkәmizdә iqtisadiyyatın şaxәlәndirilmәsi istiqamәtindә aparılan isla-
hatların daha uğurla hәyata keçirilmәsinә, ayrı-ayrı bölgәlәrimizin, 
kәnd vә qәsәbәlәrimizin hәmin islahatların müәyyәn bir subyektinә 
çevrilmәsinә vә milli gәlirlәrin formalaşmasına, bununla da ölkәyә 
gәlir gәtirә bilәn arxeoloji vә etnoqrafik turizmin inkişafına yardımçı 
ola bilәr. Çünki, artıq turizm hәyat tәrzinin vә mәdәniyyәtinin mühüm 
atributlarından birinә çevrilmişdir. Yuxarıda qeyd olunduğu kimi, Ulu 
öndәr Heydәr Әliyev tәrәfindәn 2002-ci il avqustun 27-dә tәsdiq 
olunmuş “Azәrbaycan Respublikasında turizmin inkişafına dair Dövlәt 
Proqramı”nda vә digәr hüquqi-normativ aktlarda nәzәrdә tutulmuş 
müddәalara uyğun olaraq turizm sahәsindә dövlәt siyasәtinin hәyata 
keçirilmәsi, ölkәnin sosial-iqtisadi inkişafını tәmin edәn vasitәlәrdәn 

biri kimi turizm resurslarından sәmәrәli istifadә olunması vә digәr 
mәsәlәlәrin irәli sürülmәsi dә bu işin vacibliyindәn irәli gәlir. Eyni za-
manda Avropa vә Asiyanın qovşağında yerlәşәn vә böyük potensiala 
malik olan respublikamızda turizmi iqtisadiyyatımızın gәlirli sahәsinә 
çevirmәk üçün hәr cür şәrait vardır. Hazırda ölkә әrazisindә neçә-ne-
çә tәbiәt vә tarix-mәdәniyyәt qoruqları fәaliyyәt göstәrir. 7 mindәn 
artıq tarix vә mәdәniyyәt abidәsi qorunub saxlanılır. UNESKO tәrә-
findәn qeydiyyata alınmış İçәrişәhәr, Qobustan, Qız qalası, Şәki xan 
sarayı, Möminә xatın türbәsi kimi maddi irs nümunәlәrimiz, Novruz 
bayramı, Lahıc misgәrliyi, Çövkәn oyunu, Azәrbaycan kәlağayısı bü-
tün dünyada mәşhurdur. Rәngarәng vә zәngin tәbii ehtiyatlar, iqlim 
şәraiti, nadir tarixi-memarlıq abidәlәri, süfrә vә mәtbәx mәdәniyyәti, 
qonaqpәrvәrlik, nәhәng elmi-texniki vә mәdәni potensialımız vә s. 
bütün il boyu xaricdәn turist qәbulu üçün imkan yaradır. 

Respublikamızda turizmin inkişafının davamlı xarakter alması, tu-
rizm infrastrukturunun yaradılması, onun maddi-texniki bazasının tәk-
millәşdirilmәsi yeni iş yerlәrinin yaradılmasına, yoxsulluğun azaldılma-
sına, әhalinin maddi rifah halının yaxşılaşdırılmasına, kiçik vә orta sa-
hibkarlığın inkişafına tәkan verir. Bundan başqa, son illәr ölkәmiz 
beynәlxalq turizm sәrgi 
vә simpoziumlarında da 
fәal iştirak edir. Bey-
nәlxalq tәşkilatların bә-
zi tәdbirlәri isә Azәr-
baycanda keçirilir. Elә 
buna görә dә ölkә baş-
çısı Prezident İlham Әli-
yev tәrәfindәn 2011-ci 
il Azәrbaycanda “Tu-
rizm ili” elan edilmişdi. 

Lahıcda ikimәrtәbәli “Evim otel”
mehmanxanası 

Turizm resurslarının zәnginliyinә görә İsmayıllı rayonu ölkәmizin 
әn sәfalı güşәlәrindәn biri hesab olunur. Zәngin florası ilә seçilәn ra-
yon әrazisinin ümumi sahәsi 70 min hektara çatan meşәlәrlә örtül-
müşdür. Bura hәm dә nadir tarixi, mәdәni vә tәbiәt abidәlәri diyarı-
dır. Bu cәhәtdәn Şirvanın vә müasir İsmayıllı rayonunun qәdim yaşa-
yış yerlәrindәn olan Basqal xüsusilә fәrqlәnir. Bu qәsәbә әsrlәr boyu 
nәinki Azәrbaycanın, bütün Qafqazın әnәnәvi toxuculuq sәnәtinin, o 
cümlәdәn, karxana şәrbaflığının әsas mәrkәzlәrindәn olmuşdur. Bas-
qalın ipәk parçaları, kәlağayısı Orta Asiyada, Dağıstanda, Gürcü-
standa, İranda, Türkiyәdә vә bir çox Avropa ölkәlәrindә yüksәk qiy-
mәtlәndirilmişdir. Basqal ustalarının zövqlә hazırladıqları ipәk parça-
lar, nәfis kәlağayı nümunәlәri çeşidli naxışları, tәrtibatının gözәlliyi vә 
zәnginliyi ilә sözün tam mәnasında tәkrarolunmaz sәnәt әsәrlәridir. 

Azәrbaycanın әn qәdim yaşayış mәskәnlәrindәn olan Basqalda 
turizmin inkişaf etdirilmәsi üçün lazım olan hәr bir şәrait mövcuddur. 
Bunu şәrtlәndirәn әn mühüm amil isә qәsәbәnin ölkәnin paytaxtın-
dan intensiv turist axını olan Şimal-Qәrb bölgәsinә gedәn magistral 
yolun üstündә yerlәşmәsidir.  

Basqalın zәngin flora vә faunası, tәbii gözәlliklәri, silsilә dağlar ilә 
әhatә olunması, qalın meşәlәrә vә sәrin bulaqlara malik olması da 
buranı yerli vә xarici turistlәrin sevimli mәkanına çevirә bilәr. Belә ki, 
qәsәbәnin Bazar meydanından Sayad dağına, Fit dağına vә әtraf 
әrazilәrә gözәl bir mәnzәrә açılır. Qәsәbәni iki hissәyә ayıran Basqal 
çayı, Әmrәki tәpәliyindәn açılan füsunkar gözәllik, dağәtәyi meşә 
massivi, dağ yamaclarına sәpәlәnmiş kәnd mәnzәrәlәri, seyrangah-
ları, orta әsr şәhәrlәrini xatırladan görkәmi, daş küçәlәri, mәhәllәlәri 
vә landşaft abidәlәri istәr yerli, istәrsә dә xarici turistlәri cәlb etmәk 
üçün gözәl tәbiәt qoynudur.  

Bundan başqa, bura hәm dә açıq sәma altında bir unikal tarix vә 
mәdәniyyәt qoruğudur. Basqalın plan-mәkan quruluşu, memarlıq 

özәlliklәri vә s. etnoqrafik baxımdan çox maraqlıdır. Belә ki, qәsәbә 
әrazisindә tarixin müxtәlif dövrlәrinә aid çoxlu sayda tarixi, arxeoloji, 
memarlıq vә tәbiәt abidәlәri (Qalalar yaşayış yeri, Niyal qalası, Şeyx 
Mәhәmmәd vә Hacı Bәdәl mәscidlәri, hamam, qәdim qәbiristanlıq, 
kürәbәnd su vә kanalizasiya şәbәkәsi), qәdim tikililәr, yollar vә yaşa-
yış evlәri (Hacı Bağır mülki, Mәşәdi Mәhәmmәdin karxanası, Muğda-
tın, Baba dayının, Bal Әfәndinin, Söhbәt kişinin vә Bәşir kişinin ev-
lәri), sәnәtkarlıq mәhәllәlәri, bulaqlar (Bәdәl bulağı, Qoşabulaq, 
Xarabiyan bulağı, Hacı Cәbi bulağı, Micqohun bulağı, Dambulu bulağı. 
Pahpahqı bulağı, Hüseyn bulağı, Qartapıl bulağı, Әmrәki bulağı, Bәdo 
bulağı) vә dörd yüzdәn artıq yaşı olan çinar ağacı vә s. vardır. Kü-
kürdlü müalicәvi suyu olan Bәdo bulağı da Basqal yaxınlığındadır. 
Yerli sakinlәr bu bulaq haqqında belә deyirlәr: “Bәdonun şәfalı su-
yundan içәn adamın ömrü uzun olar”. Bәdo bulağı “Bәdo-Basqal tu-
rizm zonası”nda – magistral yolun üstündә yerlәşdiyindәn, xüsusilә 
yay aylarında turistlәrin tәbiәtin qoynunda, seyrangahlarda istirahәti 
üçün çox әlverişlidir. Bir az aralıdakı “Yeddi bulaq” bölgәsi dә turizm 
cәnnәti hesab edilir. 

Basqalın әtraf kәndlәri (Xankәndi, Sulut, Mücü, Kәlfәrәc, Tağlabi-
yan vә s.) dә öz tәbii gözәlliklәri vә tarixi abidәlәri ilә böyük maraq 
doğurur. Turizmin inkişafı ilә әla-
qәdar bu kәndlәrin dә sosial si-
ması әsaslı şәkildә dәyişmәkdә-
dir. Yeri gәlmişkәn onu da qeyd 
edәk ki, hazırda Basqalın yolu da 
tәzәlәnib, qaydaya salınıb. Rahat 
vә tәhlükәsiz yolu var. Hәmin isti-
qamәtdә uzanan yolların Basqal-
dan keçmәsi bu qәsәbәnin üstün-
lüyüdür. Buradan kәndlәrә doğru 

Hacıhәtәmli qәsәbәsindә turist 
kompleksi 

iki әsas turist marşrutu mәlumdur: birincisi Xankәndindәki “Qırxotaq 
әfsanәsi” mәdәni turizm marşrutu, digәri isә “Fit dağı әfsanәsi” eko-
loji marşrutu. Bundan başqa, Sulut kәndi yaxınlığında yerlәşәn tarixi 
“Buzxana”nı ziyarәt edib Fit dağından keçmәklә Lahıc qәsәbәsinә 
doğru sәfәr etmәk dә mümkündür. 

Bakının İçәrişәhәrini xatırladan Basqalın sәliqәli, tәmiz küçәlәrinә, 
darısqal dalanlarına heyranlıqla tamaşa etmәmәk mümkün deyildir. 
Vaxtilә “Bazar meydanı” adlanmış meydan qәsәbәnin mәrkәzidir. Bu-
ra әsrlәr boyu bölgәdә әn iri ticarәt mәrkәzi kimi fәaliyyәt göstәrmiş 
vә burada 50-dәn artıq dükan fәaliyyәt göstәrmişdir. İndi artıq çayın 
o tayına adlamış inzibati binalar, dini vә mәişәt tikililәri dә bir zaman-
lar bu meydanın әtrafında 
olmuşdur. 

Basqal mәtbәxi Azәrbay-
canın qәdim süfrә vә yemәk 
mәdәniyyәtini birlәşdirmәklә 
yanaşı, özünün yemәk vә iç-
kilәri ilә dә mәşhurdur. Belә 
ki, Basqalın pip dolması, qo-
vurması, halvası, әriştәsi, tut-
dan düzәldilәn doşabı, baldan 
vә müxtәlif meyvәlәrdәn ha-
zırlanmış şәrbәti vә içkilәri 
adnan tanınır.  

 Әsrlәr boyu bu diyarın iqtisadiyyatının әsasını tәşkil etmiş kәlağa-
yıçılıq sәnәti әnәnәlәri Basqalda indi dә davam etdirilir. Burada әnә-
nәvi üsullarla kәlağayı istehsalı ilә mәşğul olan Mәrkәz vә kәlağayı-
çılığın inkişaf yolunu әks etdirәn Muzey fәaliyyәt göstәrir. Muzeydә 
zәngin xalq sәnәtinin dәyәrli incilәrdәn olan kәlağayı nümunәlәri, bә-
dii parça vә tikmә növlәri vә s. nümayiş etdirilir. Yәni, әnәnәvi kәla-

“Qaya” turist kompleksi

ğayı istehsalını canlı olaraq görmәk, seyr etmәk istәyәnlәr mәhz Bas-
qala üz tuta bilәrlәr. 

Bütün bunlara rәğmәn onu da nәzәrә almaq lazımdır ki, Basqalda 
turizmi inkişaf etdirmәk, onu müasir standartlara uyğunlaşdırmaq 
üçün bir çox infrastruktur 
layihәlәrin hәyata keçiril-
mәsinә, mәdәni-kütlәvi 
vә tәbliğat xarakterli işlә-
rin reallaşdırılmasına eh-
tiyac vardır. Belә ki, qә-
sәbәnin geniş mәdәni irs 
vә turizm potensialının 
müasir dövrün tәlәblәri-
nә vә beynәlxalq stan-
dartlara uyğun şәkildә 
tәqdim edilmәsi üçün ta-
rix vә mәdәniyyәt abidәlәri üzәrindә әsaslı konservasiya vә rekon-
struksiya işlәrinin aparılması olduqca vacibdir. Eyni zamanda, muzey 
vә kitabxana-informasiya fәaliyyәtinin güclәndirilmәsi, qeyri-maddi mә-
dәni irsin (adәt-әnәnәlәr, folklor, tәsviri vә xalq tәtbiqi sәnәtlәri) qo-
runması vә tәbliğinә dә ehtiyac vardır. Basqalda turizm vә sәnәtkarlıq 
mәhsullarının satış-sәrgilәrinin tәşkil olunması, turizm marketinqinin 
aparılması, qoruğun infrastrukturunun tәkmillәşdirilmәsi, Turizm İn-
formasiya Mәrkәzinin yaradılması vә s. bu kimi tәşkilati işlәrin görül-
mәsi dә qarşıya qoyulan mәqsәdә nail olmaqda mühüm rol oynaya 
bilәr. 

  Qәsәbәnin bazar meydanındakı yarımçıq binaların tikintisi başa 
çatdırılmalı, hәr bir ev, küçә, döngә, mәhәllә mövcud memarlıq üslu-
bunda, eyni zamanda, etnoqrafik model-kәndin tәlәblәrinә uyğun - 
orijinallıq saxlanılmaqla bәrpa olunmalıdır. Binaların fasadlarında vә 

Turistlәr Basqal kәlağayı muzeyindә 

yollarda qәdim memarlıq әnәnәlәrinin qorunması şәrtilә bәrpa vә ye-
nidәnqurma işlәrinin aparılması, mehmanxana-kottec şәbәkәsinin ya-
radılmasına da ciddi ehtiyac duyulur. 

Nәhayәt, yuxarıda qeyd olunduğu kimi, Basqal arxeoloji abidәlәrlә 
zәngin olsa da, hәmin abidәlәr hәlә ki, tәdqiq olunmamışdır. Lakin 
burada aparılmış kәşfiyyat xarakterli araşdırmalara vә yerüstü maddi 
mәdәniyyәt nümunәlәrinә әsasәn deyә bilәrik ki, bәlkә dә tariximizin 
neçә-neçә açılmamış sәhifәlәri, gizlinlәri torpağın altında yatıb qal-
maqdadır. Bunu nәzәrә alıb Basqalda geniş miqyaslı arxeoloji qazın-
tıların aparılması da qarşıda duran vacib mәsәlә kimi ortaya çıxır. Bu, 
hәm elmi nöqteyi-nәzәrdәn, hәm dә son illәr bütün dünyada gәlir 
gәtirәn bir sahәyә çevrilmәkdә olan arxeoloji turizmi inkişaf etdirmәk 
baxımından ölkәmizә böyük fayda verә bilәr.  

